
    Frá útgefanda


    Ágæti lesandi.


    Handbók stjórnarmanna var fyrst gefin út haustið 2010 og hafa viðtökur verið framar vonum. Það hefur verið sérstaklega ánægjulegt hve margir hafa séð sér hag í því að nýta handbókina og er þá ýmist um að ræða stjórnarmenn skráðra félaga, fjármálafyrirtækja, vátryggingafélaga, lífeyrissjóða, almennra hlutafélaga, smærri einkahlutafélaga og jafnvel lítilla fjölskyldufyrirtækja. Auk stjórnarmanna eru ýmsir aðrir sem hafa nýtt sér handbókina og ekki koma beint að stjórnum félaga, svo sem stjórnendur félaga, nemendur og kennarar.


    Þegar handbókin var gefin út árið 2010 var strax ákveðið að endurútgefa hana að þremur árum liðnum eða haustið 2013. Í þessari útgáfu er ekki eingöngu verið að uppfæra efnistök í samræmi við breytingar sem hafa orðið á löggjöf heldur er jafnframt verið að bæta við efni sem við teljum að muni nýtast stjórnarmönnum til að efla stjórnarhætti enn frekar. Má þar helst nefna nýja kafla um stefnumótun, áhættustjórnun og árangursmat.


    Mikil vitundavakning hefur orðið meðal stjórnarmanna um mikilvægi samfélagsábyrgðar og því fengum við Festu, miðstöð um samfélagsábyrgð fyrirtækja, í lið með okkur til að skrifa kaflann um samfélagsábyrgð. Jafnframt vildum við hafa nánari umfjöllun um viðskiptasiðferði og fengum við Ketil Berg Magnússon, lektor við Háskólann í Reykjavík, til að endurskrifa þann kafla. Við færum þessum aðilum bestu þakkir fyrir framlag þeirra í handbókina og vonumst til að viðbæturnar muni nýtast stjórnarmönnum vel í sínum störfum.


    Með útgáfu Handbókar stjórnarmanna vill KPMG leggja sitt af mörkum til að efla íslenskt atvinnulíf og styðja stjórnarmenn í ábyrgðarmiklum störfum þeirra. Það er okkur sérstakt ánægjuefni að hafa fengið til samstarfs Landssamtök lífeyrissjóða, NASDAQ OMX Iceland hf., Samtök atvinnulífsins, Samtök fjármálafyrirtækja og Viðskiptaráð Íslands. Þátttaka þessara aðila sýnir þá samstöðu og þann vilja sem ríkir til að efla enn frekar góða starfshætti í íslensku atvinnulífi. KPMG hf. þakkar framangreindum aðilum fyrir gott samstarf og framlag þeirra. Það er von okkar að Handbók stjórnarmanna haldi áfram að vera stjórnarmönnum handhægur og kærkominn stuðningur og að hún stuðli að betri stjórnarháttum í íslensku atvinnulífi.

    Betri stjórnarhættir – öflugara atvinnulíf


    Vandaðir stjórnarhættir fyrirtækja þar sem fagmennska og festa er í hávegum höfð er mikilvægur hluti af því að auka gagnsæi, efla traust og styrkja atvinnulíf í landinu. Handbók stjórnarmanna, samantekin af KPMG, er vandað framlag til þess að bæta stjórnarhætti íslenskra fyrirtækja.


    Landssamtök lífeyrissjóða, NASDAQ OMX Iceland hf., Samtök atvinnulífsins, Samtök fjármálafyrirtækja og Viðskiptaráð Íslands hvetja félög og lífeyrissjóði til að nýta sér handbókina og annað áþekkt efni til að efla íslenskt atvinnulíf, öllum Íslendingum til hagsbóta.

    Inngangur


    Samkvæmt lögum ber stjórn félags endanlega ábyrgð á starfsemi þess. Það er því mikilvægt fyrir stjórnarmenn að vita nákvæmlega hvaða hlutverki þeir gegna, hvaða skyldur þeir hafa og hvaða ábyrgð þeir bera.


    Handbók þessi tekur saman á einn stað helstu lög og reglur sem stjórnarmenn hjá íslenskum félögum og lífeyrissjóðum þurfa að þekkja ásamt ábendingum um bætt vinnubrögð sem stuðla að betri stjórnarháttum. Markmiðið með handbókinni er að hún nýtist stjórnarmönnum í störfum þeirra, auki þeim öryggi og leiði til betri stjórnarhátta í íslensku atvinnulífi.


    Stjórnarmenn þurfa að þekkja þau lög og reglur sem gilda um fyrirtækjarekstur og starfsemi félagsins. Lög um hlutafélög nr. 2/1995 og lög um einkahlutafélög nr. 138/1994, með síðari breytingum, gilda um öll hlutafélög og einkahlutafélög nema annað sé ákveðið í lögum. Handbók þessi er skrifuð með hlutafélög og einkahlutafélög í huga en nýtist engu að síður öðrum félagaformum þótt sum efnisatriði eigi ekki við í starfsemi þeirra.


    Í viðauka eru sérstakir kaflar um fjármálafyrirtæki, vátryggingafélög, lífeyrissjóði og félög með skráð hlutabréf eða skuldabréf á skipulegum verðbréfamarkaði, þar sem gerðar eru ríkari kröfur til þessara aðila en til venjulegra hlutafélaga.


    Í handbók þessari er ekki tæmandi upptalning á hlutverki og ábyrgð stjórnarmanna en hún fjallar um meginhlutverk þeirra miðað við núgildandi lög.


    Stjórnarmönnum er ráðlagt að leita sér sérfræðiaðstoðar ef vafamál koma upp.


    Uppsetning handbókarinnar


    Stjórnarmenn þurfa að gera sér glögga grein fyrir starfsemi félagsins og tekur uppbygging handbókarinnar mið af því. Helstu efnisflokkar hennar eru eftirfarandi:


    
      	Atriði sem þarf að hafa í huga þegar einstaklingur tekur sæti í stjórn (1. kafli).


      	Hlutverk og ábyrgð stjórnarmanna (2. kafli).


      	Samsetning stjórnar (3. kafli).


      	Hlutverk og verkefni stjórnar (4. kafli).


      	Hlutverk stjórnarformanns og ritara (4. kafli).


      	Árangursríkir stjórnarfundir (5. kafli).


      	Sviðsmyndir og stefnumótun (6. kafli).


      	Áhættustjórnun og innra eftirlit (7. kafli).


      	Hluthafafundir og minnihlutavernd (8. kafli).


      	Hlutverk framkvæmdastjóra (9. kafli).


      	Hlutverk undirnefnda (10. kafli).


      	Viðskiptasiðferði (11. kafli).


      	Samfélagsábyrgð fyrirtækja (12. kafli).


      	Ársreikningur og samstæðureikningur (13. kafli).


      	Miðlun upplýsinga um stjórnarhætti félagsins (14. kafli).

    


    Með stjórnarmanni er í handbók þessari átt við einstakling sem hefur verið kosinn á hluthafafundi, eða tilnefndur ef heimild er til þess í samþykktum félagsins, til að gegna starfi stjórnarmanns í félagi. Saman mynda stjórnarmenn stjórn félagsins.


    Með framkvæmdastjóra er átt við einstakling sem ráðinn er af stjórn félags til að bera ábyrgð á daglegum rekstri félagsins, líka oft nefndur forstjóri. Hér er ekki átt við framkvæmdastjóra deilda eða sviða.


    Með stjórnendum er átt við daglega stjórnendur, til dæmis fjármálastjóra og yfirmenn deilda eða sviða. Hugtakið getur líka náð til framkvæmdastjóra þegar rætt er um stjórnendur í almennu samhengi.


    Hættumerki og atriði til umhugsunar


    Eitt af lykilhlutverkum stjórnarmanna er að spyrja krefjandi spurninga sem stuðla að nauðsynlegri íhugun mála og upplýstri ákvarðanatöku.1


    Stjórnarmenn gegna mikilvægri eftirlitsskyldu og því skiptir sköpum að þeir geti gert sér grein fyrir hættumerkjum í starfsemi félagsins.2


    Í upphafi hvers kafla er samantekt sem ber heitið „Hættumerki“. Þar er upptalning á háttsemi eða aðgerðum sem geta haft slæm áhrif á starfshætti og/eða starfsemi félagsins. Ef stjórnarmenn verða varir við slíka háttsemi eða ákvarðanir innan félagsins ættu þeir ekki að leiða þær hjá sér heldur staldra við, meta áhrifin og bregðast við. Upptalningin er ekki tæmandi í hverjum kafla og því þurfa stjórnarmenn að meta sjálfir hvað annað geti talist til hættumerkja hjá viðkomandi félagi.


    Í lok hvers kafla er svo að finna samantekt á atriðum sem stjórnarmenn ættu að hafa í huga. Það eru einkum spurningar sem þeir ættu að spyrja sjálfa sig, aðra stjórnarmenn, framkvæmdastjóra og/eða stjórnendur um hin ýmsu málefni. Það er heldur ekki tæmandi upptalning.


    Leiðbeiningar um stjórnarhætti fyrirtækja


    Handbók þessi tekur mið af Leiðbeiningum um stjórnarhætti fyrirtækja sem Viðskiptaráð Íslands, NASDAQ OMX Iceland hf. og Samtök atvinnulífsins gáfu út árið 2012,3 eftir því sem við á.


    Ofangreindir aðilar gáfu fyrst út leiðbeiningar um stjórnarhætti íslenskra félaga árið 2004. Tilgangurinn með þeim var að leiðbeina félögum um hvernig hátta bæri samskiptum hluthafa, stjórna og stjórnenda. Leiðbeiningarnar voru endurskoðaðar ári síðar, í júní 2009 og aftur í mars 2012. Markmiðið með leiðbeiningunum var að viðskiptalífið tæki frumkvæði í að taka upp vinnureglur sem gengju lengra en kveðið er á um í lögum og reglum.


    Leiðbeiningarnar eru einkum ætlaðar félögum sem teljast einingar tengdar almannahagsmunum en þær eru eftirfarandi:4


    
      	Lögaðilar sem eru með skráð lögheimili á Íslandi og hafa verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum, meðal annars í Kauphöll.


      	Lífeyrissjóðir sem hafa fullgilt starfsleyfi.


      	Lánastofnanir samkvæmt lögum um fjármálafyrirtæki.


      	Félög sem hafa starfsleyfi til að reka vátryggingastarfsemi samkvæmt lögum um hana.

    


    Meginþættir leiðbeininganna henta einnig öðrum félögum, óháð stærð þeirra og starfsemi.5


    Félög með skráð hlutabréf eða skuldabréf þurfa að birta árlega yfirlýsingu um stjórnarhætti sína í sérstökum kafla í skýrslu stjórnar. Í yfirlýsingunni þarf meðal annars að koma fram hvort félagið víki frá leiðbeiningunum í heild eða að hluta og þá hver frávikin eru og ástæðu fráviksins.6


    Samkvæmt lögum um fjármálafyrirtæki ber fjármálafyrirtækjum að fylgja viðurkenndum leiðbeiningum um stjórnarhætti fyrirtækja. Í því skyni skulu þau meðal annars birta árlega yfirlýsingu um stjórnarhætti félagsins í sérstökum kafla í ársreikningi eða ársskýrslu og gera grein fyrir stjórnarháttum sínum á vef félagsins og birta þar yfirlýsingu um stjórnarhætti sína.7


    Hægt er að nálgast Leiðbeiningar um stjórnarhætti fyrirtækja á vef Viðskiptaráðs Íslands.


    
      


      1.Stjórnarhættir fyrirtækja - leiðbeiningar. 4. útgáfa. 2012. Bls. 11.


      2.Rannsóknarnefnd Alþingis. Aðdragandi og orsakir falls íslensku bankanna 2008 og tengdir atburðir. 8. bindi. 2010. Bls. 34.


      3.Stjórnarhættir fyrirtækja - leiðbeiningar. 4. útgáfa. 2012.


      4.Stjórnarhættir fyrirtækja - leiðbeiningar. 4. útgáfa. 2012. Bls. 3. Skilgreining á einingum tengdum almannahagsmunum er að finna í 7. tölul. 1. gr. laga um endurskoðendur nr. 79/2008.


      5.Stjórnarhættir fyrirtækja - leiðbeiningar. 4. útgáfa. 2012. Bls. 3.


      6.1. mgr. 66. gr. c. laga um ársreikninga nr. 3/2006.


      7.3. mgr. 19. gr. laga um fjármálafyrirtæki nr. 161/2002 (hér eftir vísað til sem ffl.).

    

  


  
    1. Ertu að taka sæti í stjórn?


    Stjórnarseta í félagi felur í sér mikla ábyrgð. Því er mikilvægt að hver og einn sé meðvitaður um hlutverk stjórnarmanna og til hvers er ætlast af þeim. Þegar einstaklingur tekur sæti í stjórn er nauðsynlegt að hann öðlist fljótt skilning á hlutverki hennar og innsýn í starfsemi félagsins.


    Einstaklingur axlar lögbundna ábyrgð um leið og hann tekur sæti í stjórn félags. Því er mikilvægt fyrir hann að afla sér upplýsinga um félagið áður en hann tekur að sér stjórnarsetu og fá síðan greinargóðar upplýsingar um félagið strax eftir að hann tekur sæti í stjórn þess.


    Við upphaf stjórnarsetu er nauðsynlegt að kynna sér vel lög og reglur sem um starfsemina gilda, samþykktir félagsins og starfsreglur stjórnar.


    Atriði sem einstaklingar ættu að huga að áður en þeir gefa kost á sér til stjórnarsetu:


    
      	Þekkir þú félagið?


      	Er þetta atvinnugrein sem þú hefur reynslu af eða vilt læra meira um?


      	Er þetta áhugavert félag þar sem áhugaverð tækifæri og áskoranir eru framundan?


      	Ertu tilbúin/n til að axla þá ábyrgð sem felst í því að vera stjórnarmaður í félaginu?


      	Nýtist þekking þín og reynsla vel hjá þessu félagi?


      	Mun reynslan af stjórnarsetunni nýtast þér í öðrum störfum?


      	Hefur þú tíma til að sinna stjórnarstörfunum?


      	Uppfyllir þú hæfisskilyrði?


      	Eru mögulegir hagsmunaárekstrar?


      	Eru reglur hjá vinnuveitanda þínum sem geta komið í veg fyrir að þú getir tekið að þér stjórnarsetu hjá félaginu?


      	Geta þekktir samskiptaörðugleikar komið í veg fyrir góða samvinnu?

    


    
      Hættumerki


      
        	Stjórnarmenn uppfylla ekki hæfisskilyrði laga.


        	Ekki er hugað að mögulegum hagsmunaárekstrum.


        	Stjórnarmaður fær engin gögn eða upplýsingar um félagið þegar hann tekur sæti í stjórn.

      

    


    Hæfisskilyrði


    Stjórnarmenn þurfa að uppfylla hæfisskilyrði laga til að teljast hæfir til stjórnarsetu:8


    
      	Vera lögráða.


      	Vera fjár síns ráðandi, það er bú þeirra má ekki vera í gjaldþrotaskiptum.


      	Mega ekki á síðustu þremur árum hafa í tengslum við atvinnurekstur hlotið dóm fyrir refsiverðan verknað samkvæmt almennum hegningarlögum, lögum um hlutafélög, einkahlutafélög, bókhald, ársreikninga, gjaldþrot eða opinber gjöld.9

    


    Helmingur stjórnarmanna þarf að vera búsettur hér á landi, í aðildarríki Evrópska efnahagssvæðisins, aðildarríki stofnsamnings Fríverslunarsamtaka Evrópu eða í Færeyjum.10


    Félög geta sett ítarlegri hæfisskilyrði í samþykktum sínum.


    Í viðaukum er að finna sérreglur um fjármálafyrirtæki, vátryggingafélög, lífeyrissjóði og félög með skráð hlutabréf.


    Mögulegir hagsmunaárekstrar


    Tilvonandi stjórnarmenn þurfa að kanna hvort hagsmunaárekstrar séu líklegir eða fyrirsjáanlegir í tengslum við stjórnarstörf þeirra.


    Hugsanlegur eða raunverulegur hagsmunaárekstur þýðir ekki sjálfkrafa að einstaklingur sé vanhæfur til stjórnarsetu í félagi, nema fyrirsjáanlegt sé að hann verði meira og minna vanhæfur til að taka ákvarðanir í mikilvægum málum.


    Atriði sem þarf að huga að varðandi mögulega hagsmunaárekstra:


    
      	Tengsl tilvonandi stjórnarmanns við stjórnendur félagsins eða aðra stjórnarmenn, svo sem fjölskyldutengsl.


      	Viðskiptatengsl milli stjórnarmanna eða eign tilvonandi stjórnarmanns í öðrum félögum.


      	Hlutafjáreign tilvonandi stjórnarmanns í félagi sem telst samkeppnisaðili eða tengsl hans við samkeppnisaðila, fjölskyldutengsl eða frændsemi.


      	Fjárhagslegt sjálfstæði tilvonandi stjórnarmanns.

    


    Sjá nánari umfjöllun í kaflanum „Hagsmunaárekstrar og vanhæfi“.


    Skoðun á meginþáttum í starfsemi félags fyrir stjórnarsetu


    Kröfur til stjórnarmanna aukast sífellt og ábyrgð þeirra eftir því. Stjórnarmenn geta þurft að bera persónulega ábyrgð á aðgerðum eða aðgerðaleysi félagsins, til dæmis vegna vanskila á opinberum gjöldum. Það er því mikilvægt fyrir verðandi stjórnarmann að afla sér upplýsinga um meginþætti í starfsemi félagsins áður en hann tekur að sér stjórnarsetu, svo hann viti að hverju hann gengur.


    Áður en einstaklingur tekur að sér stjórnarsetu er ráðlagt að kanna eftirfarandi þætti:


    Upplýsingar frá félaginu:11


    
      	Eðli og umfang rekstrarins.


      	Skráningar félagsins, hlutafélagaskrá, samþykktir og fleira.


      	Opinber gjöld, til dæmis að staðgreiðsla og virðisaukaskattur séu í skilum.


      	Hvort kvaðir gildi um starfsemina og hverjar þær séu.


      	Hvort starfsleyfi sé í gildi og starfsemi félagsins innan þeirra marka sem leyfið setur.


      	Hvort stjórnendur félagsins hafi tilskilin réttindi, ef þeirra er krafist.


      	Hvort fyrir liggi starfsreglur stjórnar og verkaskipting.


      	Hvort félagið hafi sett sér siðareglur.


      	Hvort félagið eigi í eða yfirvofandi séu málaferli vegna til dæmis samkeppnislagabrots eða skattalagabrots.


      	Hvort félagið sé í alvarlegum vanskilum við banka eða lykilbirgja sína.


      	Hvort yfir standi innheimtuaðgerðir gagnvart félaginu af hálfu viðskiptabanka eða lykilbirgja.


      	Hvort lögboðnir eftirlitsaðilar hafi gert athugasemdir við starfsemi félagsins, til dæmis Fjármálaeftirlitið.

    


    Ársreikningur og endurskoðun:


    
      	Er eigið fé félagsins jákvætt?


      	Er áritun endurskoðanda á ársreikning fyrirvaralaus eða eru fyrirvarar um rekstrarhæfi eða önnur atriði?


      	Eru árshlutareikningar, ef þeir eru til, eins og vænta má miðað við síðasta ársreikning?


      	Hafa innri eða ytri endurskoðendur gert athugasemdir í endurskoðunarbréfi/skýrslum sínum, til dæmis vegna ferla eða innra eftirlits?

    


    Hægt er að fá aðgang að ýmsum gögnum hjá fyrirtækjaskrá og ársreikningaskrá ríkisskattstjóra, til dæmis:


    
      	Upplýsingar um skráða stjórnarmenn, framkvæmdastjóra og prókúruhafa.


      	Afrit af samþykktum og öðrum tilkynningarskyldum gögnum.


      	Ársreikninga félagsins.

    


    Einnig er hægt að afla upplýsinga um félagið á eftirtöldum stöðum:


    
      	Hjá embætti tollstjóra. Að jafnaði er unnt að fá upplýsingar í gegnum síma um skil opinberra gjalda en til að fá staðfest yfirlit þarf umboð frá félaginu.


      	Á vef félagsins.


      	Á vefmiðlum.


      	Hjá Creditinfo.

    


    Óháð úttekt á félaginu


    Stjórn þarf að hafa góða yfirsýn yfir starfsemi og rekstur félagsins. Það getur tekið tíma fyrir nýja stjórnarmenn að kynnast félaginu og átta sig á því hvort brotalamir eru í rekstrinum eða einstaka þáttum hans.


    Þegar nýir eigendur taka við félagi hafa þeir oft í höndum áreiðanleikakönnun sem gerð var í tengslum við eigendaskipti. Í slíkri könnun fer fram ítarleg úttekt á rekstri og fjárhag félagsins og bent er á atriði eða veikleika sem þarfa að ráða bót á. Þannig hafa stjórnarmenn sem taka við í framhaldi af eigendabreytingum aðgang að könnuninni og þar með ábendingum um atriði sem þeir þurfa að fylgjast sérstaklega með eða setja í forgang. Þeir hafa jafnframt vitneskjuna um að sérfræðingur hefur gert ítarlega úttekt á félaginu og kannað hin ýmsu atriði sem stjórnarmaðurinn sjálfur hefur ekki tök á að kanna til hlítar.


    Oftast taka stjórnarmenn þó sæti í stjórn án þess að það gerist í kjölfar eigendaskipta. Í þeim tilvikum liggur yfirleitt ekki fyrir áreiðanleikakönnun á félaginu og hafa stjórnarmenn því ekki slíka könnun til að styðjast við.


    Nýir stjórnarmenn geta engu að síður óskað eftir því að fram fari óháð úttekt á félaginu eða einstaka þáttum þess. Slíkar úttektir (e. independent business review) eru algengar og hægt er að láta þær taka til starfseminnar í heild eða einstakra eininga eða jafnvel einstakra efnahagsliða, til dæmis birgðamats og viðskiptakrafna eða tiltekinna verkferla. Með þessum hætti er fenginn óháður aðili til að gera úttektina og stjórnarmenn eru þá ekki eingöngu að reiða sig á útskýringar stjórnenda félagsins varðandi þessi atriði.


    Móttaka nýrra stjórnarmanna


    Þegar einstaklingur tekur sæti í stjórn er mikilvægt að hann fái greinargóðar upplýsingar um félagið og starfsemi þess. Stjórnarmaður sem fær slíka fræðslu er fljótari að kynnast félaginu og getur því byrjað fyrr að leggja sitt af mörkum á stjórnarfundum.


    Auk þess sem talið er upp í kaflanum hér að framan þarf nýr stjórnarmaður til dæmis að fá upplýsingar um:


    
      	Starfsemi félagsins.


      	Afurðir og þjónustu.


      	Sögu og þróun.


      	Stefnumótun og viðskiptaáætlanir.


      	Áhættustjórnun og viðhorf til áhættu.


      	Störf undirnefnda ef þær eru til.


      	Störf og valdsvið framkvæmdastjóra.


      	Aðra stjórnarmenn.


      	Samkeppnisaðila.


      	Atvinnugreinina.

    


    Afhenda þarf nýjum stjórnarmanni helstu gögn sem varða félagið svo hann geti kynnt sér starfsemi þess eða veita honum aðgang að þeim í gegnum rafræna stjórnarvefgátt. Dæmi um gögn sem væru gagnleg fyrir nýja stjórnarmenn eru:


    
      	Samþykktir félagsins.


      	Starfsreglur stjórnar.


      	Starfsáætlun stjórnar.


      	Verklagsreglur.


      	Siðareglur.


      	Fundargerðir stjórnar síðasta árið.


      	Fjárhagslegar upplýsingar.


      	Skipurit félagsins.


      	Yfirlit um gildandi lög og reglur er varða starfsemi félagsins.


      	Síðasti ársreikningur og árshlutareikningur, ef hann er til.


      	Skýrslur og bréf frá ytri og innri endurskoðendum.

    


    Einnig er æskilegt að nýr stjórnarmaður fái tækifæri til að ræða um félagið til dæmis við aðra stjórnarmenn, framkvæmdastjóra, fjármálastjóra, ytri og innri endurskoðendur og lögfræðing félagsins.


    Ráðlegt er að stjórn viðhaldi slíkri fræðslu og fari yfir breytingar sem máli skipta með því að halda reglulega sérstaka fræðslufundi fyrir stjórnarmenn eða koma upplýsingum á framfæri jafnóðum á stjórnarfundum.


    Leiðbeiningar um stjórnarhætti fyrirtækja kveða á um að setja eigi ákvæði í starfsreglur stjórnar um verklag við móttöku nýrra stjórnarmanna hvað varðar upplýsingar og leiðsögn í starfsháttum stjórnar og málefnum félagsins.12


    Þóknun fyrir stjórnarstörf og skattlagning hennar


    Allir stjórnarmenn eiga rétt til launa og er upphæð þeirra ákveðin árlega á aðalfundi félagsins.13


    Meginreglan er sú að stjórnarlaun eru persónubundin og byggja á starfssambandi milli stjórnarmanns og þess félags sem hann situr í stjórn hjá.14


    Stjórnarlaun teljast vera laun í skilningi skattalaga og eru því almennt skattskyld í hendi stjórnarmanns er við tekur og ber hann af þeim fullan tekjuskatt og útsvar.15 Þar sem stjórnarmaður telst vera launamaður hjá því félagi sem hann situr í stjórn hjá ber því félagi sem greiðir honum stjórnarlaun að halda eftir skatti í staðgreiðslu.16 Stjórnarlaun mynda stofn til tryggingagjalds og mótframlags launagreiðanda í lífeyrissjóð og ber því félagi sem greiðir stjórnarmanni stjórnarlaun að standa skil á þeim greiðslum.


    Stjórnarstörf fela ekki í sér virðisaukaskattsskylda þjónustu og hafa greiðslur vegna stjórnarstarfa því engin áhrif á virðisaukaskattsskil þess félags sem stjórnarlaunin greiðir.


    Einstaklingur getur afsalað sér stjórnarlaunum til vinnuveitanda sem tilnefnir hann í stjórn. Álitamál er hvernig þá skuli meðhöndla stjórnarlaunin í skattskilum aðila en ríkisskattstjóri hefur látið í té álit sitt í þeim efnum.17 Ríkisskattstjóri telur að við vissar aðstæður geti vinnuveitandinn talist rétthafi stjórnarlaunanna í skattalegu tilliti. Skilyrði þess eru eftirfarandi:


    
      	Stjórnarmaðurinn er skuldbundinn gagnvart vinnuveitandanum til að taka stjórnarstarfið að sér án þess að fá greitt sérstaklega fyrir það.


      	Stjórnarstarfið er hluti af launuðum starfsskyldum stjórnarmannsins samkvæmt ráðningarsamningi við vinnuveitandann.


      	Afsal stjórnarlaunanna frá stjórnarmanni til vinnuveitanda getur ekki talist óeðlilegt eða óvenjulegt og er ekki eingöngu gert í skyni skattahagræðis.

    


    Teljist vinnuveitandi rétthafi stjórnarlauna skattleggjast þau ekki hjá stjórnarmanninum. Félaginu sem greiðir stjórnarlaunin til vinnuveitandans ber ekki að halda skatti eftir í staðgreiðslu, enda telst vinnuveitandinn ekki launamaður. Að sama skapi myndar greiðslan hvorki stofn til tryggingagjalds né framlags í lífeyrissjóð.


    Atriði til umhugsunar


    
      Atriði sem tilvonandi og nýir stjórnarmenn ættu að hafa í huga


      
        	Eru fyrirsjáanlegir hagsmunaárekstrar sem geta komið í veg fyrir stjórnarsetu?


        	Þekkir stjórnarmaður félagið nógu vel?


        	Hefur stjórnarmaður tíma til að sinna hlutverki sínu?


        	Hefur skoðun á meginþáttum í starfsemi félagsins farið fram?


        	Veit nýr stjórnarmaður hver fjárhagsleg staða félagsins er?


        	Hefur stjórnarmaður fengið greinargóða fræðslu um starfsemi félagsins?


        	Hefur stjórnarmaður fengið helstu gögn sem varða félagið?


        	Er ástæða til að óska eftir sjálfstæðri úttekt á félaginu eða einstaka þáttum í rekstri þess?

      

    


    
      


      8.1. mgr. 66. gr. laga um hlutafélög nr. 2/1995 (hér eftir vísað til sem hfl.) og 1. mgr. 42. gr. laga um einkahlutafélög nr. 138/1994 (hér eftir vísað til sem ehfl.).


      9.Ekki skiptir máli hvort dómurinn hljóðar upp á sektir eða önnur viðurlög og heldur ekki hvort hann er skilorðsbundinn eða ekki, sbr. Stefán Már Stefánsson. Hlutafélagaréttur. 2013. Bls. 323.


      10.2. mgr. 66. gr. hfl. og 2. mgr. 42. gr. ehfl.


      11.Margt af þessu eru ekki opinberar upplýsingar og því er það undir stjórn og framkvæmdastjóra félagsins komið hvort tilvonandi stjórnarmaður geti fengið upplýsingarnar.


      12.Stjórnarhættir fyrirtækja - leiðbeiningar. 4. útgáfa. 2012. Bls. 15.


      13.1. mgr. 79. gr. hfl. og 1. mgr. 54. gr. ehfl.


      14.Meginregla þessi hefur verið staðfest í úrskurðum Yfirskattanefndar, svo sem úrskurði nr. 114/2006.


      15.Sbr. 1. tölul. A-liðs 7. gr. laga um tekjuskatt nr. 90/2003, og 1. tölul. 5. gr. laga um staðgreiðslu opinberra gjalda nr. 45/1987.


      16.Sbr. 4. gr. laga um staðgreiðslu opinberra gjalda nr. 45/1987.


      17.Bréf T-alm 04/12. Ríkisskattstjóri hefur ekki birt bréfið opinberlega.

    

  


  
    2. Hlutverk og ábyrgð stjórnarmanna


    Hverjum þeim sem valinn er til stjórnarsetu skal vera kleift að rækja skyldur sínar sem stjórnarmaður og hann skal hafa möguleika á að verja þeim tíma til stjórnarstarfa, sem slík seta krefst. Sjálfstæð dómgreind er skilyrði allrar ákvarðanatöku, hvort sem stjórnarmenn teljast óháðir eða ekki.18


    Stjórnarmenn hafa víðtækar heimildir til ákvarðana um rekstur félagsins og þurfa þar af leiðandi að fullnægja ákveðnum skyldum og bera samsvarandi ábyrgð.


    Stjórnarmenn þurfa að:19


    
      	Taka sjálfstæðar ákvarðanir í hverju máli fyrir sig.


      	Hafa hagsmuni félagsins að leiðarljósi, ekki bara einstakra hluthafa.


      	Hafa skilning á hlutverki stjórnar, hlutverki sínu og ábyrgð.


      	Þekkja þau lög og reglur sem gilda um fyrirtækjarekstur og starfsemi félagsins.


      	Hafa skilning á markmiðum og verkefnum félagsins svo og skilning á því hvernig þeir eiga að haga störfum sínum í stjórninni til að stuðla að því að þessi markmið náist.


      	Sinna eftirlitsskyldu sinni.


      	Óska eftir og kynna sér öll gögn og upplýsingar sem þeir telja sig þurfa til að öðlast fullan skilning á rekstri félagsins og til að taka upplýstar ákvarðanir.


      	Sjá til þess að ákvörðunum stjórnar sé framfylgt.


      	Fullvissa sig um að þess sé gætt að lögum, reglum og reglugerðum sé fylgt í rekstri.


      	Stuðla að góðum starfsanda innan stjórnarinnar.


      	Koma í veg fyrir að málefni þeirra, hvort heldur persónuleg eða viðskiptatengd, leiði til beinna eða óbeinna hagsmunaárekstra milli þeirra og félagsins.


      	Misnota ekki upplýsingar sem þeir fá í tengslum við störf sín sem stjórnarmenn.


      	Hafa þekkingu sem nýtist við stjórnarsetu.


      	Hafa tíma til að sinna stjórnarstörfum.

    


    Stjórnarmenn þurfa jafnframt að sýna aðgætni, vera meðvitaðir um til hvers er ætlast af þeim og hafa yfirsýn yfir hlutverk sitt. Ef stjórnarmenn skortir slíka yfirsýn er hætta á að þeir uppfylli ekki skyldur sínar, hvort sem er með aðgerðum eða aðgerðaleysi, og geta þeir því þurft að sæta ábyrgð.


    Stjórnarmenn þurfa að sýna sérstaka aðgát í eftirfarandi tilvikum:


    
      	Þegar félagið á í viðskiptum við tengda aðila.


      	Þegar teknar eru ákvarðanir í málum sem stjórnarmaður hefur ekki næga þekkingu á eða skilur ekki.


      	Þegar teknar eru ákvarðanir um viðskipti eða önnur atriði í rekstrinum þegar félag er í raun ógjaldfært.


      	Við hlutafjáraukningu eða útgáfu skuldabréfa.

    


    
      Hættumerki


      
        	Stjórnarmenn hafa hagsmuni einstakra hluthafa að leiðarljósi fremur en hagsmuni félagsins.


        	Stjórnarmaður talar frjálslega um viðkvæmar upplýsingar utan stjórnarfunda.


        	Ekki er gerð nægileg grein fyrir mögulegum hagsmunaárekstrum hjá einstökum stjórnarmönnum.


        	Ekki er brugðist við grun um misferli.


        	Stjórnarmenn fá ekki aðgang að gögnum eða fá ekki sama aðgang og aðrir stjórnarmenn.


        	Stjórnarmenn fylgja ekki gildandi lögum og reglum í störfum sínum.


        	Fleiri en einn stjórnarmaður segir af sér á skömmum tíma.


        	Breytingar á stjórn eru ekki tilkynntar til fyrirtækjaskrár.

      

    


    Grunnskyldur stjórnarmanna


    Stjórnarmenn eiga ætíð að hafa hagsmuni félagsins að leiðarljósi og þar með allra hluthafa þess og vera í góðri trú í aðgerðum sínum. Þetta felur meðal annars í sér að stjórnarmenn skulu:


    
      	Nota vald sitt með málefnalegum hætti í samræmi við hlutverk sitt.


      	Ekki taka ákvörðun sem fer gegn lögum, samþykktum, starfsreglum stjórnar eða ákvörðunum hluthafafunda.


      	Forðast hugsanlega og/eða fyrirliggjandi hagsmunaárekstra.

    


    Stjórnarmenn mega ekki misnota aðstöðu sína í viðskiptum með hluti í félaginu eða félögum innan sömu samstæðu.20


    Stjórnarmenn mega ekki nýta sér trúnaðarupplýsingar sem þeir fá í starfi sínu.


    Stjórnarmenn eiga að sinna hlutverki sínu eins og góður og gegn stjórnarmaður myndi gera í sömu stöðu. Til þess er gott að hafa eftirfarandi í huga:


    
      	Hafa skilning á starfsemi félagsins og hvernig ytra umhverfi getur haft áhrif á starfsemina.


      	Gera viðeigandi ráðstafanir til að eftirlit sé fullnægjandi með daglegri starfsemi, svo stjórn hafi vissu fyrir því að félaginu sé stýrt með viðunandi hætti.


      	Verja eins miklum tíma til stjórnarstarfa og þörf er á til að uppfylla skyldur stjórnarmanns, til dæmis við undirbúning fyrir stjórnarfundi, þátttöku á fundum, endurmenntun og að kynna sér reglubreytingar.


      	Hafa lágmarksþekkingu í fjármálum og gera viðeigandi ráðstafanir til að skilja fjárhagsstöðu félagsins.


      	Kalla eftir gögnum ef þörf er á auknum upplýsingum.


      	Viðhafa gagnrýna hugsun og sjálfstæði í ákvarðanatöku.


      	Grípa til viðeigandi aðgerða ef þörf krefur.

    


    Tíu spurningar stjórnarmanna


    Í bókinni Ný framtíðarsýn segir höfundur frá grein eftir Ram Charan og Julie Schlosser sem birt var í nóvember tímariti Fortune árið 2003.21 Þar var fjallað um eftirfarandi tíu spurningar sem stjórnarmenn ættu að spyrja á stjórnarfundum:


    1. Hver er uppspretta hagnaðar og fjármagns hjá félaginu?


    
      	Hvaðan kemur hagnaðurinn og fjármagnsstreymið?


      	Hvaða vörur og þjónusta skipta félagið mestu máli?

    


    2. Hver er aldur útistandandi krafna?


    
      	Hversu stór hluti útistandandi krafna er eldri en 30 daga, 60 daga eða 90 daga?


      	Er ágreiningur við viðskiptavini um reikninga?

    


    3. Hvað gæti gert út af við reksturinn?


    
      	Hvað getur skaðað félagið umtalsvert og jafnvel leitt til gjaldþrots?


      	Hvaða þýðingu hefur það ef félagið til dæmis missir sinn stærsta viðskiptavin eða tapar einkarétti á vöru?


      	Hvaða þýðingu hefur það ef lánakjör versna verulega?


      	Geta nýjar eða fyrirsjáanlegar fjárfestingar sligað félagið?

    


    4. Hver er árangur okkar í samanburði við keppinautana?


    
      	Er til samanburður við keppinautana þar sem er ekki eingöngu horft á félög í sömu grein heldur einnig hvað aðrir eru að gera?

    


    5. Hvað gerist ef framkvæmdastjórinn hættir eða fellur frá á morgun?


    
      	Getur einhver tekið tímabundið við ef framkvæmdastjóri eða annað lykilstarfsfólk hverfur skyndilega frá félaginu?


      	Hvaða stjórnendur innan félagsins eru hæfir til að vera staðgenglar framkvæmdastjóra?

    


    6. Hvernig ætlum við að vaxa?


    
      	Hvernig getur félagið vaxið? Með innri vexti, með því að kaupa önnur félög eða sameinast þeim?


      	Hvaða vörur eða þjónusta geta skapað vöxtinn?


      	Hvaða félag kemur til greina að kaupa eða sameinast?

    


    7. Hver eru launakjör lykilstjórnenda?


    
      	Er vandað til ákvarðana um launakjör lykilstjórnenda?


      	Hafa komið upp hneyksli og vandræðagangur vegna launamála félagsins?

    


    8. Hvernig fáum við vondar fréttir?


    
      	Berast slæmar fréttir frekar niður til starfsmanna en upp til stjórnar?


      	Hvernig eru samskipti milli stjórnenda og starfsmanna?

    


    9. Eru stjórnarhættir stjórnarinnar í lagi?


    
      	Byggja stjórnarhættir félagsins eingöngu á góðum fyrirlestrum og PowerPoint-kynningum?


      	Hvernig uppfylla vinnubrögð stjórnar, stjórnarhættir og dagleg störf kröfur um vinnubrögð og árangur nútímastjórnenda?

    


    10. Störfum við í sátt við umhverfi okkar, viðskiptavini, hluthafa og þjóðfélagið í heild?


    
      	Hver er ímynd félagsins?


      	Fylgist stjórn með því að gripið sé til aðgerða ef ímynd félagsins bíður hnekki?

    


    Telja má sérstaklega mikilvægt fyrir nýja stjórnarmenn að spyrja þessara spurninga til að fá betri upplýsingar um félagið við upphaf stjórnarsetu.


    Hagsmunaárekstrar og vanhæfi


    Stjórnarmenn þurfa að fara varlega þegar tekin er afstaða til hagsmunaárekstra, hvort sem þeir eru hugsanlegir eða raunverulegir.


    Hugsanlegur eða raunverulegur hagsmunaárekstur þýðir ekki sjálfkrafa að einstaklingur sé vanhæfur til stjórnarsetu í félagi, nema fyrirsjáanlegt sé að hann verði meira og minna vanhæfur til að taka ákvarðanir í mikilvægum málum.


    Í lögum kemur fram að stjórnarmaður megi ekki taka þátt í meðferð máls um eftirfarandi:22


    
      	Samningsgerð milli félagsins og hans sjálfs.


      	Málshöfðun gegn honum sjálfum.


      	Samningsgerð milli félagsins og þriðja manns eða málshöfðun gegn þriðja manni ef hann sjálfur á þar verulegra hagsmuna að gæta sem gætu farið í bága við hagsmuni félagsins.

    


    Stjórnarmaður verður því vanhæfur í ákvörðunum um samningsgerð og/eða málsókn ef ákvörðunin snertir hann persónulega í þeim mæli að óttast megi að hann taki afstöðu í málinu á forsendum sem eru andstæðar hagsmunum félagsins.23


    Ýmis atriði geta dregið úr trúverðugleika stjórnarmanna þar sem persónulegir hagsmunir geta verið undirliggjandi og haft áhrif á ákvarðanatöku, til dæmis þegar þeir:


    
      	Ákveða þóknun og greiðslur til tengdra aðila eða viðskiptafélaga.


      	Beina viðskiptum til félags þar sem þeir hafa hagsmuna að gæta.


      	Veita stjórnarmönnum eða einstaka hluthöfum betri kjör á hlutum í félaginu en hluthafar almennt eiga kost á.


      	Selja eignir félagsins með afslætti til stjórnarmanna eða tengdra aðila.


      	Láta félagið kaupa eignir af stjórnarmönnum eða tengdum aðilum á yfirverði.


      	Ákveða að veita hluthöfum óeðlileg kjör í viðskiptum við félagið, sérstaklega ef stjórnarmaður er tilnefndur af hluthafa.24


      	Koma í veg fyrir að félagið eigi í samkeppni við félög sem tengjast stjórnarmönnum.


      	Notfæra sér viðskiptasambönd félagsins í eigin þágu.


      	Eiga hlut að ákvörðunum sem varða samkeppnisaðila þeirra sjálfra eða aðila tengda þeim, til dæmis ef stjórnarmaður er fyrirsvarsmaður, stjórnarmaður eða á annarra verulegra hagsmuna að gæta í félagi.

    


    Stjórnarmanni er skylt að upplýsa um atvik sem geta valdið vanhæfi hans25 og skal hann gera það um leið og slík mál koma upp. Vanhæfur stjórnarmaður á ekki að taka þátt í meðferð slíks máls að neinu leyti og á þar af leiðandi ekki að fá aðgang að gögnum eða vera viðstaddur umræður og ákvarðanatöku á stjórnarfundum. Rétt er að bóka í fundargerð þegar stjórnarmaður víkur af fundi vegna vanhæfis, hvað leiðir til þess að hann telst vera vanhæfur og að hann hafi ekki fengið aðgang að fundargögnum málsins.


    Stjórn félags tekur ákvörðun um vanhæfi einstaka stjórnarmanna ef vafamál kemur upp.


    Ef svo margir stjórnarmenn eru vanhæfir að stjórnin er ekki ákvörðunarbær skal bera málið undir hluthafafund.26


    Stjórn félags metur til hvaða aðgerða þarf að grípa til koma tímanlega í veg fyrir að vanhæfur stjórnarmaður fái aðgang að gögnum um viðkomandi mál. Hægt er að hafa fundardagskrá lýsandi og útbúa lista yfir þá aðila sem vitað er að stjórnarmenn eru tengdir og geta leitt til þess að stjórnarmenn verði vanhæfir til að taka þátt í meðferð máls. Almennt er litið svo á að stjórnarmenn séu vanhæfir til að fjalla um mál er varða maka þeirra og börn og þau félög þar sem þeir eru stjórnarmenn eða framkvæmdastjórar eða eiga eignarhlut í. Þegar fundargögn eru afhent er slíkur listi hafður til hliðsjónar til að minnka líkur á að vanhæfur stjórnarmaður fái gögn sem hann á ekki að fá aðgang að. Ef fundargögn eru afhent í gegnum rafræna stjórnarvefgátt þarf stjórn að meta hvernig eigi að koma í veg fyrir afhendingu gagna til vanhæfs stjórnarmanns í slíkum tilvikum. Þá er til dæmis hægt að setja lykilorð á viðkomandi gögn eða styðjast við aðgangsstýringu ef það er í boði.


    Æskilegt er að fjallað sé nánar um hagsmunaárekstra og vanhæfi í starfsreglum stjórnar.


    Skýrsla um hlutafjáreign stjórnarmanna í félaginu


    Þegar einstaklingar taka sæti í stjórn eiga þeir að upplýsa hana um hlutafjáreign sína í félaginu og félögum innan sömu samstæðu. Ef síðar kemur til kaupa eða sölu á slíkum hlutum skulu þeir gefa skýrslu um það til stjórnar.27


    Veita þarf upplýsingar um hlutafjáreign í félaginu í tilkynningu um framboð til stjórnar skemmst fimm dögum fyrir hluthafafund í félögum sem hafa hlutabréf eða skuldabréf skráð á skipulegum verðbréfamarkaði, í félögum þar sem ekki eru lagðar hömlur á viðskipti með eignarhluta og félögum sem fara fram úr tvennum af eftirfarandi stærðarmörkum tvö ár í röð: 28


    
      	Eignir nema 200 milljónum kr.


      	Rekstrartekjur nema 400 milljónum kr.


      	Fjöldi ársverka á reikningsári er 50.

    


    Í öðrum hlutafélögum þurfa stjórnarmenn að veita þessar upplýsingar þegar þeir taka til starfa.


    Upplýsingagjöf og aðgangur stjórnarmanna að gögnum


    Til að stjórn geti sinnt eftirlitshlutverki sínu þurfa stjórnarmenn að fá fullnægjandi upplýsingar um starfsemina og annað sem máli skiptir. Allir stjórnarmenn hafa jafnan rétt til upplýsinga um félagið. Ef stjórnarmaður telur sig þurfa betri yfirsýn yfir starfsemina ber honum að kalla eftir upplýsingum þar sem stjórnarmenn geta ekki borið fyrir sig vanþekkingu eða skort á upplýsingum.


    Algengt er að stjórnarmenn leggi fram fyrirspurnir á stjórnarfundum eða sendi fyrirspurnir til framkvæmdastjóra félagsins á milli stjórnarfunda. Stjórnarmenn afla almennt ekki upplýsinga með því að hafa beint samband við starfsfólk félagsins án vitneskju framkvæmdastjóra. Framkvæmdin ætti að vera með þeim hætti að allir stjórnarmenn fái samtímis svör við viðkomandi fyrirspurn en ekki eingöngu sá stjórnarmaður sem kallaði eftir upplýsingunum. Ráðlagt er að bóka í fundargerð stjórnar fyrirspurnir stjórnarmanna og svör við þeim.


    Æskilegt er að fram komi í starfsreglum stjórnar hvernig stjórnarmenn skuli bera sig að ef þeir óska eftir frekari upplýsingum eða gögnum.


    Stjórnarmenn eiga að geta treyst því að gögn frá framkvæmdastjóra og starfsmönnum félagsins séu rétt, en það dregur þó ekki úr eftirlitsskyldu stjórnar með rekstri félagsins.


    Þagnar- og trúnaðarskylda stjórnarmanna


    Á stjórnarmönnum hvílir þagnarskylda um málefni félagsins, hagi starfsfólks og önnur atriði sem þeir fá vitneskju um í starfi sínu sem stjórnarmenn og leynt skulu fara samkvæmt samþykktum félagsins, lögum eða eðli máls, nema um sé að ræða málefni sem stjórn ákveður að gera opinber eða slíkt leiðir af ákvæðum laga eða samþykktum félagsins. Þagnarskylda helst þótt látið sé af starfi. Til að tryggja slíkan trúnað skal viðhafa sérstaka varúð, til dæmis við geymslu, ljósritun, tölvuskráningu og eyðingu gagna.


    Stjórnarmaður á að sjá til þess að þær upplýsingar sem hann fær í hendur sem stjórnarmaður og eru trúnaðarmál verði ekki dreift eða komist í hendur einstaklinga sem ekki sitja í stjórn félagsins.


    Þegar hluthafi fær starfsmann sinn til að taka að sér stjórnarsetu þarf viðkomandi starfsmaður að fara sérstaklega varlega að því er varðar þagnar- og trúnaðarskyldu gagnvart því félagi sem hann situr í stjórn hjá. Oft getur reynst óljóst fyrir starfsmanninn að skilja á milli þess hvenær hann er í hlutverki starfsmanns hluthafans og hvenær hann er í hlutverki stjórnarmanns viðkomandi félags. Þagnar- og trúnaðarskylda stjórnarmanna er sú sama óháð því hvort stjórnarmaður er jafnframt starfsmaður hluthafa eða ekki.


    Skaðabóta- og refsiábyrgð stjórnarmanna


    Skaðabótaábyrgð


    Stjórnarmenn eru almennt ekki persónulega ábyrgir fyrir skuldbindingum hlutafélags. Valdi stjórnarmaður hins vegar tjóni í starfi sínu er honum skylt að bæta félaginu eða öðrum tjónþola það tjón sem hann hefur valdið, hvort sem það er af ásetningi eða gáleysi.29 Stjórnarmaður getur bæði brotið af sér með afhöfnum sínum og athafnaleysi.


    Stjórnarmaður getur orðið bótaábyrgur gagnvart félaginu ef hann hefur valdið tjóni sem rekja má til vanrækslu á eftirlitsskyldu. Því ber stjórnarmönnum að kynna sér öll mikilvæg málefni félagsins svo þeir geti brugðist tímanlega við aðstæðum og tekið upplýsta ákvörðun ef á það reynir.30 Þetta á sérstaklega við um eftirlit með bókhaldi og meðferð fjármuna félagsins og hvort félagið stendur skil á opinberum gjöldum.


    Stjórnarmenn eru almennt ekki látnir bera skaðabótaábyrgð á ákvörðun sem þeir voru í góðri trú um að væri til hagsbóta fyrir félagið og væri tekin með hagsmuni félagsins að leiðarljósi, þótt síðar komi í ljós að ákvörðunin reyndist röng, til dæmis slæm fjárfesting. Ef mat stjórnarmanns er augljóslega rangt, hann vanrækir að kynna sér mikilvæg málefni eða hann brýtur gegn ákvæðum laga, getur komið til bótaskyldu. Það getur til dæmis orðið ef stjórnarmenn láta stjórnast af persónulegum hagsmunum eða ef um einhvers konar óreiðu er að ræða.31 Við mat á ábyrgð er yfirleitt litið til þess tíma þegar ákvörðun var tekin en ekki til ófyrirséðra atburða sem á eftir fylgdu. Því er skynsamlegt að tryggja að fullnægjandi gögn séu geymd svo hægt sé að sýna fram á hvaða forsendur lágu að baki ákvörðun þegar hún var tekin og skrá í fundargerð hvaða gögn voru lögð fram fyrir stjórnarfund.


    Hver stjórnarmaður ber sjálfstæða ábyrgð á eigin háttsemi. Stjórnarmenn bera því ekki sjálfkrafa óskipta ábyrgð á háttsemi hvers annars, heldur þarf tjónþoli að sýna fram á saknæma háttsemi hvers og eins stjórnarmanns sem leitt hafi til tjóns.32 Stjórnarmaður getur ekki komist undan bótaábyrgð með því einu að láta bóka andmæli sín í fundargerð ef hann síðan tekur með beinum eða óbeinum hætti þátt í að framfylgja þeirri tilteknu ákvörðun.


    Ákvörðun um að félagið höfði skaðabótamál gegn stjórnarmanni skal tekin á hluthafafundi.33


    Félög geta keypt sérstaka ábyrgðartryggingu fyrir stjórnarmenn og stjórnendur vegna hugsanlegrar skaðabótaábyrgðar. Helstu tryggingafélög landsins bjóða upp á slíka tryggingu. Stjórnarmenn ættu að kynna sér vel skilmála slíkra trygginga.


    Refsiábyrgð vegna brota á lögum um hlutafélög


    Í hlutafélagalögum er að finna refsiákvæði. Þannig getur stjórnarmaður sætt sektum eða fangelsi allt að tveimur árum ef hann til dæmis:34


    
      	Skýrir vísvitandi rangt eða villandi frá högum félagsins eða öðru er það varðar í opinberri auglýsingu eða tilkynningu, í skýrslum, ársreikningi eða yfirlýsingum til hluthafafundar eða í tilkynningum til fyrirtækjaskrár.


      	Brýtur vísvitandi ákvæði hlutafélagalaga um:

        
          	greiðslu hlutafjár


          	útgáfu hlutabréfa eða bráðabirgðaskírteina


          	hlutaskrá


          	eigin hluti


          	skyldu formanns varðandi boðun til stjórnarfunda


          	boðun til hluthafafundar ef eigið fé samkvæmt bókum félagsins er orðið minna en helmingur af skráðu hlutafé þess


          	tillög í varasjóð


          	úthlutun arðs


          	endurgreiðslu á hlutafjárframlögum


          	lán eða tryggingu til handa hluthöfum


          	tilkynningu um stofnun útibús og starfsemi þess

        

      


      	Afhendir eða notar án heimildar aðgangsorð eða annað sambærilegt til að vera viðstaddur eða taka þátt í rafrænum stjórnarfundi eða rafrænum hluthafafundi.


      	Ber út rangar frásagnir eða með öðrum samsvarandi hætti skapar rangar hugmyndir um hag hlutafélags eða annað er það varðar, þannig að áhrif geti haft á sölu eða söluverð hluta í félaginu.35

    


    Það varðar sektum eða fangelsi allt að einu ári ef stjórnarmaður hermir vísvitandi rangt eða villandi um efnahag félags eða eignir í skjölum, bréfum til viðskiptamanna, tilkynningum eða skýrslum til opinberra aðila ef það fellur ekki undir upptalninguna hér fyrir framan.36


    Vanræksla á tilkynningum til fyrirtækjaskrár varðar sektum eða fangelsi allt að einu ári.37


    Í viðaukum er að finna sérreglur um fjármálafyrirtæki, vátryggingafélög, lífeyrissjóði og félög með skráð hlutabréf eða skuldabréf.


    Refsiábyrgð vegna brota á lögum um ársreikninga


    Hver sá sem af ásetningi eða stórfelldu gáleysi brýtur gegn ákvæðum laga um ársreikninga skal sæta fésektum eða fangelsi allt að sex árum.38


    Ef stjórnarmenn í félögum, sem hafa skráð hlutabréf eða skuldabréf á skipulegum verðbréfamarkaði39 eða fara fram úr ákveðnum stærðarmörkum40, vanrækja að semja ársreikning eða samstæðureikning eða vanrækja að standa skil á ársreikningi eða samstæðureikningi til opinberrar birtingar, telst sú háttsemi vera meiri háttar brot gegn lögum um ársreikninga og getur varðað fangelsi allt að sex árum.41


    Ef stjórnarmenn í félögum rangfæra ársreikning, samstæðureikning eða einstaka hluta þeirra, byggja samningu þeirra ekki á niðurstöðu bókhalds eða láta rangar eða villandi skýringar fylgja telst sú háttsemi vera meiri háttar brot gegn lögum um ársreikninga og getur varðað fangelsi allt að sex árum.42


    Stjórnarmenn gerast sekir um refsivert brot á lögum um ársreikninga með eftirfarandi athöfnum eða athafnaleysi og getur það varðað fésektum eða fangelsi allt að sex árum:43


    
      	Ef þeir haga gerð ársreiknings andstætt lögum um ársreikninga þannig að reikningsskilin gefi ekki glögga mynd í samræmi við settar reikningsskilareglur af rekstrarafkomu á reikningsárinu, eignabreytingu á árinu og efnahag í lok þess eða þeir brjóta í bága við fyrirmæli í IX. og X. kafla laganna, enda liggi ekki við broti þessu þyngri refsing samkvæmt lögum um ársreikninga eða öðrum lögum.


      	Ef þeir í skýrslu stjórnar greina ranglega frá eða leyna mikilsverðum upplýsingum sem þýðingu hafa um mat á fjárhagslegri stöðu félagsins og á afkomu þess á reikningsárinu.

    


    Íslensk dómaframkvæmd um ábyrgð stjórnarmanna


    Flest dómsmál um ábyrgð stjórnarmanna varða athafnaleysi við framkvæmd á skyldum sem á þeim hvíla, einkum vanrækslu við að taka viðeigandi ákvarðanir, gera ráðstafanir til að koma í veg fyrir tjón og sinna skyldum sem á þeim hvíla samkvæmt lögum, samþykktum félagsins eða starfsreglum stjórnar.44


    Af íslenskri dómaframkvæmd má ráða eftirfarandi um ábyrgð stjórnarmanna:


    
      	Stjórnarmaður þarf að afla sér vitneskju um öll meginatriði í rekstri félags.


      	Stjórnarmaður þarf að hafa eftirlit með rekstri félags í meginefnum.


      	Stjórnarmaður á að hafa eftirlit með fjárreiðum félagsins og sérstaklega vanskilum opinberra gjalda.


      	Stjórnarmaður á að krefjast þess að stjórnarfundur sé haldinn ef stjórnarformaður boðar ekki til funda.


      	Stjórnarmenn geta orðið ábyrgir ef þeir skuldbinda félag en ætti að vera ljóst að félagið geti ekki staðið í skilum og engar horfur eru á að greiðsluörðugleikar félagsins verði að baki innan skamms tíma.


      	Ekki eru gerðar minni kröfur til stjórnarmanna þó að félag sé að öllu leyti í eigu sömu fjölskyldu.

    


    Af íslenskri dómaframkvæmd má ráða að stjórnarmenn geta ekki borið eftirfarandi fyrir sig:


    
      	Aðgerðaleysi.


      	Að hafa tekið lítinn þátt í störfum félagsins.


      	Vanþekkingu á til dæmis rekstrinum eða lögum.


      	Að hafa einungis verið skráður stjórnarmaður til málamynda og hafa ekki tekið þátt í stjórnarstörfum.


      	Að hafa ekki vitað að brot ætti sér stað ef hann hefði átt að vita það í samræmi við eftirlitsskyldu sína.


      	Að hafa ekki verið með í ráðum þegar ákvörðun var tekin.


      	Að stjórnarfundir hafi ekki verið haldnir.

    


    Starfstími, afsögn og brottrekstur stjórnarmanna


    Í samþykktum félags eiga að koma fram upplýsingar um kjörtímabil stjórnarmanna.45 Hvert kjörtímabil getur að hámarki verið fram að lokum aðalfundar fjórum árum eftir kjörið.46 Ef samþykktir kveða ekki á um annað má endurkjósa stjórnarmann eftir að kjörtímabili lýkur.


    Stjórnarmaður getur hvenær sem er sagt starfi sínu lausu. Stjórnarmaður skal þá senda stjórn félagsins tilkynningu þar um og einnig þeim sem hefur tilnefnt hann, hafi stjórnarmaðurinn ekki verið kjörinn á hluthafafundi.47 Í Leiðbeiningum um stjórnarhætti fyrirtækja kemur fram að ef ósætti er ástæða afsagnar stjórnarmanns skuli hann tilgreina það í skriflegri yfirlýsingu til stjórnar.48


    Hluthafafundur hefur einn heimild til að víkja stjórnarmanni úr starfi. Stjórn félags hefur ekki slíka heimild og einstaka hluthafar ekki heldur, nema hluthafi hafi tilnefnt viðkomandi stjórnarmann samkvæmt heimild í samþykktum félagsins.49


    Ef starfi stjórnarmanns lýkur áður en kjörtímabili er lokið eða hann uppfyllir ekki lengur hæfisskilyrði hlutafélagalaga skal varamaður hans taka við. Ef enginn varamaður getur komið í hans stað hvílir sú skylda á öðrum stjórnarmönnum að efna til kjörs nýs stjórnarmanns eða óska eftir tilnefningu fyrir þann tíma sem eftir lifir af kjörtímabili þess sem lýkur starfi. Ef kjörið heyrir undir hluthafafund er þó unnt að fresta kjöri nýs stjórnarmanns til næsta aðalfundar þar sem stjórnarkjör skal fara fram, svo framarlega að stjórnin sé ákvörðunarbær með þeim stjórnarmönnum og varamönnum sem eftir eru.50


    Verði félag án stjórnar skulu þeir sem síðast gegndu stjórnarstörfum formlega skoðast í fyrirsvari þar til ný stjórn tekur við.51


    Tilkynna þarf allar breytingar á stjórn til fyrirtækjaskrár innan mánaðar frá því breyting átti sér stað.52


    Stjórnarmaður sem er að fara úr stjórn félags getur fengið upplýsingar hjá fyrirtækjaskrá um hvort búið er að senda inn tilkynninguna og skrá hann úr stjórn félagsins. Stjórnarmaður getur líka sjálfur fyllt út eyðublað hjá fyrirtækjaskrá um úrsögn sína úr stjórn félagsins. Mikilvægt er að ganga úr skugga um að breytingin hafa verið skráð þar sem viðkomandi ber ábyrgð út á við sem stjórnarmaður á meðan hann er skráður sem slíkur opinberlega.


    Atriði til umhugsunar


    
      Atriði sem stjórnarmenn ættu að hafa í huga varðandi hlutverk og ábyrgð stjórnarmanna


      
        	Hefur stjórnarmaður næga yfirsýn yfir gildandi lög og reglur er varða starfsemi félagsins?


        	Leggja stjórnarmenn sitt af mörkum til að stjórnin geti sinnt hlutverki sínu með fullnægjandi hætti?


        	Sinnir stjórnarmaður starfi sínu með fullnægjandi hætti, til dæmis með því að koma undirbúinn á alla stjórnarfundi og taka fullan þátt í umræðum?


        	Veit stjórnarmaður hvað felst í eftirlitsskyldu stjórnar?


        	Þekkir stjórnarmaður reglur um hagsmunaárekstra?


        	Er fjallað um mögulega hagsmunaárekstra með fullnægjandi hætti á stjórnarfundum?


        	Eru til skýrar reglur um viðskipti tengdra aðila?


        	Þekkja stjórnarmenn sem búa yfir viðkvæmum upplýsingum þær reglur sem gilda um meðferð slíkra upplýsinga og eru þeir meðvitaðir um ábyrgð sína?


        	Eru upplýsingar um hlutaeign stjórnarmanna í félaginu uppfærðar?


        	Fá allir stjórnarmenn jafnan aðgang að gögnum félagsins?


        	Veit stjórnarmaður í hvaða tilvikum hann getur borið skaðabótaábyrgð eða refsiábyrgð?

      

    


    
      


      18.Stjórnarhættir fyrirtækja - leiðbeiningar. 4. útgáfa. 2012. Bls. 20.


      19.Samantekt þessi byggir að hluta til á Leiðbeiningum um stjórnarhætti fyrirtækja, bls. 20.


      20.2. mgr. 67. gr. hfl. og 2. mgr. 43. gr. ehfl.


      21.Þorkell Sigurlaugsson. Ný framtíðarsýn – Nýir stjórnarhættir við endurreisn efnahagslífsins. 2009. Bls. 123-126.


      22.72. gr. hfl. og 48. gr. ehfl.


      23.Stefán Már Stefánsson. Hlutafélagaréttur. 2013. Bls. 325.


      24.Í 1. mgr. 76. gr. hfl. og 1. mgr. 51.gr. ehfl. segir að stjórn, framkvæmdastjóri og aðrir þeir er hafa heimild til að koma fram fyrir hönd félagsins mega ekki gera neinar þær ráðstafanir sem eru fallnar til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.


      25.72. gr. hfl. og 48. gr. ehfl.


      26.Stefán Már Stefánsson. Hlutafélagaréttur. 2013. Bls. 326.


      27.1. mgr. 67. gr. hfl. og 1. mgr. 43. gr. ehfl. Stjórnarmenn í opinberum hlutafélögum skulu gefa stjórninni skýrslu um eign sína í félögum skipti það máli varðandi starf þeirra. Þá skulu þeir síðar gefa skýrslu um kaup og sölu sína á slíkum hlutum.


      28.2. mgr. 63. gr. a. hfl. og 98. gr. laga um ársreikninga nr. 3/2006 (hér eftir vísað til sem árl.).


      29.1. mgr. 134. gr. hfl. og 1. mgr. 108. gr. ehfl.


      30.Stefán Már Stefánsson. Hlutafélagaréttur. 2013. Bls. 377.


      31.Stefán Már Stefánsson. Hlutafélagaréttur. 2013. Bls. 375.


      32.Stefán Már Stefánsson. Hlutafélagaréttur. 2013. Bls. 376 og Helga Lára Hauksdóttir. Skaðabótaábyrgð stjórnarmanna samkvæmt lögum nr. 2/1995 um hlutafélög. Óbirt meistararitgerð í lögfræði. 2009. Bls. 51.


      33.1. mgr. 135. gr. hfl. og 1. mgr. 109. gr. ehfl.


      34.153. gr. hfl. og 127. gr. ehfl.


      35.1. mgr. 154. gr. hfl. og 1. mgr. 128. gr. ehfl.


      36.2. mgr. 154. gr. hfl. og 2. mgr. 128. gr. ehfl.


      37.156. gr. hfl. og 130. gr. ehfl.


      38.120. gr. árl.


      39.Félög sem hafa verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum.


      40.Þetta á við um félög sem fara fram úr tvennum af eftirfarandi stærðarmörkum tvö ár í röð; eignir nema 300 milljónum kr., rekstrartekjur nema 600 milljónum kr., fjöldi ársverka á reikningsári er 50.


      41.1. mgr. 121. gr. og 120. gr. árl.


      42.2. mgr. 121. gr. og 120. gr. árl. Á ekki við ef brotið varðar 158. gr. almennra hegningarlaga nr. 19/1940.


      43.1. mgr. 122. gr. og 120. gr. árl.


      44.Helga Lára Hauksdóttir. Skaðabótaábyrgð stjórnarmanna samkvæmt lögum nr. 2/1995 um hlutafélög. Óbirt meistararitgerð í lögfræði. 2009. Bls. 50.


      45.6. tölul. 2. mgr. 9. gr. hfl. og 6. tölul. 2. mgr. 7. gr. ehfl.


      46.8. mgr. 63. gr. hfl. og 8. mgr. 39. gr. ehfl.


      47.1. mgr. 64. gr. hfl. og 1. mgr. 40. gr. ehfl.


      48.Stjórnarhættir fyrirtækja - leiðbeiningar. 4. útgáfa. 2012. Bls. 20.


      49.1. mgr. 64. gr. hfl.(gæta verður þó ákvæða 3.-7. mgr. 63. gr. hfl. ef hlutfalls- eða margfeldiskosning hefur farið fram) og 1. mgr. 40. gr. ehfl. (gæta verður ákvæða 39. gr. ehfl. ef hlutfallskosning hefur farið fram).


      50.2. mgr. 64. gr. hfl. og 2. mgr. 40. gr. ehfl.


      51.3. mgr. 64. gr. hfl. og 3. mgr. 40. gr. ehfl.


      52.1. mgr. 149. gr. hfl. og 1. mgr. 123. gr. ehfl.

    

  


  
    3. Samsetning stjórnar


    Frumskilyrði þess að stjórn starfi vel og skili góðum árangri er að hún sé skipuð einstaklingum sem bæta hvern annan upp með ólíkri þekkingu, hæfileikum og færni.53


    Samsetning stjórnar á að vera í samræmi við starfsemi og stefnu félagsins, þróunarstig þess og annað sem máli skiptir í rekstri félagsins og umhverfi.54 Það er því mikilvægt að skoða hvernig samsetningu stjórnar eigi að vera háttað og líklegt er að þarfirnar geti breyst eftir því sem félagið þróast.


    Stjórn félags ætti að vera af þeirri stærð og þannig samsett að hún geti sinnt málefnum félagsins af skilvirkni og heilindum.55


    Huga þarf að fjölbreytileika við samsetningu stjórnar þar sem líklegt má telja að fjölbreytni stjórnarmanna stækki sjóndeildarhring stjórnar og fleiri sjónarmið komi fram í umræðum og ákvarðanatöku. Fjölbreytileg samsetning stjórnar minnkar líkur á hjarðhegðun stjórnarmanna og líklegra er að tengsl aukist við viðskiptavini, starfsfólk og hagsmunaaðila.


    Eftirfarandi atriði koma helst til skoðunar þegar hugað er að fjölbreytileika í samsetningu stjórnar:


    
      	Kunnátta.


      	Reynsla.


      	Bakgrunnur.


      	Aldur.


      	Kyn.


      	Sýn/viðhorf.

    


    
      Hættumerki


      
        	Stjórn er of fjölmenn eða fámenn miðað við verkefni og umsvif félagsins.


        	Stjórnarmenn búa að einsleitri þekkingu og hafa svipaðan bakgrunn.


        	Varamaður er ekki boðaður á stjórnarfundi í forföllum stjórnarmanns.

      

    


    Fjöldi stjórnarmanna


    Í hlutafélagalögum er gerð krafa um að í stjórn félags eigi sæti minnst þrír stjórnarmenn.56 Ekki er kveðið á um hámarksfjölda stjórnarmanna og því er það hluthafafundur sem ákveður fjöldann. Í samþykktum félags að koma fram hver er fjöldi eða lágmarks- og hámarksfjöldi stjórnarmanna.57


    Fjöldi stjórnarmanna ætti að taka mið af verkefnum stjórnar og umsvifum félagsins. Ef stjórn hefur skipað undirnefndir ætti fjöldi stjórnarmanna að vera þannig að allir stjórnarmenn sitji ekki í öllum undirnefndunum.


    Í viðaukum er að finna sérreglur um fjármálafyrirtæki, vátryggingafélög og lífeyrissjóði.


    Lögbundnar kröfur um samsetningu stjórnar


    Meirihluti stjórnar má samkvæmt lögum ekki vera myndaður af einstaklingum sem jafnframt eru framkvæmdastjórar í félaginu.58 Í ljósi eftirlitshlutverks stjórnar er æskilegt að setja frekari takmörk við fjölda stjórnenda félagsins í stjórn þess en leiðir af lögum. Í Leiðbeiningum um stjórnarhætti fyrirtækja segir að æskilegt sé að einungis einn stjórnarmaður sé á meðal stjórnenda eða meðlimur í framkvæmdastjórn félagsins eða dótturfélaga þess.59


    Í stjórnum hlutafélaga, einkahlutafélaga og samlagsfélaga þar sem starfa fleiri en 50 starfsmenn að jafnaði á ársgrundvelli og í öllum opinberum hlutafélögum skal hvort kyn eiga fulltrúa í stjórn þegar stjórn er skipuð þremur einstaklingum. Þegar stjórnarmenn eru fleiri en þrír skal tryggt að hlutfall hvors kyns sé ekki lægra en 40%. Sama gildir um kynjahlutföll meðal varamanna í slíkum félögum en hlutföllin í stjórn og varastjórn skulu þó í heild vera sem jöfnust. Náist ekki viðhlítandi niðurstaða má samþykkja nauðsynlega breytingu með nýrri ákvörðun hluthafafundar en ákvæði um þetta efni skal tekið upp í samþykktum félags.60


    Þekking og reynsla stjórnarmanna


    Stjórnin í heild þarf að hafa þá þekkingu og reynslu sem nauðsynleg er til að kljást við viðfangsefni hennar. Stjórn ætti því að samanstanda af einstaklingum með ólíka þekkingu og reynslu þar sem allir stjórnarmenn leggja sitt af mörkum til að stjórnin nái árangri.


    Mjög misjafnt er hvers konar stjórnarmenn félag þarfnast og fer það til dæmis eftir atvinnugrein, þróunarstigi félagsins (e. corporate life cycle) og starfsumhverfi.


    Flestar stjórnir þarfnast grunnþekkingar á eftirfarandi atriðum:


    
      	Bókhaldi og fjármálum.


      	Viðskiptadómgreind (e. business judgement).


      	Atvinnugrein félagsins.


      	Stefnumótun.


      	Áhættustjórnun.


      	Lagaumhverfi félagsins.

    


    Óhæði stjórnarmanna


    Ein veigamesta skylda stjórnarinnar er að hafa eftirlit með þeim sem annast daglegan rekstur félagsins og því er lagt til í Leiðbeiningum um stjórnarhætti fyrirtækja að meirihluta stjórnar skipi stjórnarmenn sem eru óháðir félaginu og að af þeim séu að minnsta kosti tveir61 stjórnarmenn sem eru óháðir stórum hluthöfum62 í félaginu.63


    Þátttaka óháðra stjórnarmanna er til þess fallin að draga úr áhrifum stórra hluthafa í stjórn félagsins og auka þar með líkur á að stjórnin sinni fremur heildarhagsmunum en hagsmunum tiltekinna hluthafa.64


    Stjórnin metur sjálf hvort stjórnarmaður er óháður gagnvart félaginu og stórum hluthöfum þess, nema tilnefningarnefnd hafi verið falið það hlutverk. Stjórn félagsins skal jafnframt meta óhæði nýrra stjórnarmanna fyrir aðalfund félagsins og gera niðurstöðu sína aðgengilega hluthöfum.65


    Stjórnarmaður telst ekki óháður félaginu í eftirfarandi tilvikum:66


    
      	Ef hann er eða hefur verið starfsmaður félagsins sem um ræðir eða nátengds félags67 undanfarin þrjú ár áður en hann tekur sæti í stjórn félagsins.


      	Ef hann þiggur eða hefur þegið verulegar greiðslur68 frá félaginu sem um ræðir, nátengdu félagi eða stjórnendum þess, fyrir utan stjórnarlaun, til dæmis sem ráðgjafi eða verktaki, undanfarin þrjú ár áður en hann tekur sæti í stjórn félagsins.


      	Ef hann er eða hefur síðastliðið ár verið í umtalsverðum viðskiptum við félagið sem um ræðir eða nátengd félög, til dæmis sem viðskiptavinur, birgir eða samstarfsaðili, eða hefur annarra mikilla viðskiptahagsmuna að gæta í félaginu, hvort heldur persónulega eða í gegnum annað félag.


      	Ef hann er einn af stjórnendum annars félags þar sem einn af stjórnarmönnum þess er stjórnandi í félaginu sem um ræðir.


      	Ef hann er eða hefur undanfarin þrjú ár áður en hann tekur sæti í stjórn félagsins sem um ræðir, verið meðeigandi ytri endurskoðanda félagsins eða nátengds félags, eða starfsmaður sem tekið hefur þátt í ytri endurskoðun félagsins.


      	Ef stjórninni er kunnugt um einhver önnur atriði þar sem hagsmunir stjórnarmanns og félagsins geta skarast verulega.


      	Ef hann er tengdur nánum fjölskylduböndum69 stjórnendum félagsins sem um ræðir og/eða aðila sem talin er upp hér fyrir ofan ef sá aðili er í beinum eða óbeinum viðskiptum við félagið og þau er slík að umfangi að ekki er réttlætanlegt að telja stjórnarmanninn óháðan.

    


    Stjórnarmaður telst ekki óháður stórum hluthöfum félagsins í eftirfarandi tilvikum:70


    
      	Ef hann hefur beint eða óbeint71 yfirráð yfir félaginu sem um ræðir eða er stjórnarmaður hjá aðila sem hefur yfirráð yfir félaginu.


      	Ef hann er eða hefur verið starfsmaður aðila sem hefur yfirráð yfir félaginu sem um ræðir undanfarin þrjú ár áður en hann tekur sæti í stjórn félagsins.


      	Ef hann þiggur eða hefur þegið verulegar greiðslur frá aðila sem hefur yfirráð yfir félaginu sem um ræðir, fyrir utan stjórnarlaun, til dæmis sem ráðgjafi eða verktaki, undanfarin þrjú ár áður en hann tekur sæti í stjórn félagsins.


      	Ef hann er tengdur nánum fjölskylduböndum stjórnendum aðila sem hefur yfirráð yfir félaginu sem um ræðir ef sá aðili er í beinum eða óbeinum viðskiptum við félagið og þau eru slík að umfangi að ekki er réttlætanlegt að telja stjórnarmanninn óháðan.


      	Ef hann á stóran hlut72 í félaginu sem um ræðir.


      	Ef hann er stjórnarmaður hjá aðila sem á stóran hlut í félaginu sem um ræðir.


      	Ef hann er eða hefur verið starfsmaður aðila sem á stóran hlut í félaginu sem um ræðir undanfarin þrjú ár áður en hann tekur sæti í stjórn félagsins.


      	Ef hann þiggur eða hefur þegið verulegar greiðslur frá aðila sem á stóran hlut í félaginu sem um ræðir, fyrir utan stjórnarlaun, til dæmis sem ráðgjafi eða verktaki, næstliðin þrjú ár áður en hann tekur sæti í stjórn félagsins.


      	Ef hann er tengdur nánum fjölskylduböndum stjórnendum aðila sem á stóran hlut í félaginu sem um ræðir ef sá aðili er í beinum eða óbeinum viðskiptum við félagið og þau eru slík að umfangi að ekki er réttlætanlegt að telja stjórnarmanninn óháðan.

    


    Upptalningin á þeim tilvikum sem gætu leitt til þess að stjórnarmaður telst ekki óháður er ekki tæmandi talin og verður því stjórn að meta önnur atriði þar sem hagsmunir stjórnarmanns, félagsins og stórra hluthafa geta skarast, bæði í reynd og ásýnd. Dæmi um önnur atriði sem gætu leitt til þess að stjórnarmaður telst ekki vera óháður:73


    
      	Hann hafi verið óháður stjórnarmaður í félaginu samfellt í meira en sjö ár.


      	Hvort einstaklingar eða lögaðilar honum tengdir séu í slíku sambandi við félagið sem lýst er hér framar.

    


    Ef meirihluti stjórnar telst ekki vera óháður félaginu eða stórum hluthöfum þess skal þess getið í stjórnarháttayfirlýsingu félagsins ásamt viðeigandi skýringum.74


    Framangreindir mælikvarðar á óhæði eiga ekki að vera túlkaðir á þann hátt að komið sé í veg fyrir mikilvæga fjölbreytni og breidd meðal stjórnarmanna. Ef upp koma tilvik þar sem tiltekinn stjórnarmaður uppfyllir ekki framangreind skilyrði, en er talinn mjög hæfur til starfsins vegna reynslu, menntunar eða annarra atriða, er rétt að greina frá því í stjórnarháttayfirlýsingu félagsins hvernig stjórnin hyggst girða fyrir hagsmunaárekstra sem gætu komið upp í starfi hans sem stjórnarmaður.75


    Varamenn


    Samkvæmt hlutafélagalögum er ekki skylda að kjósa varamenn en félag getur ákveðið að hafa varamenn og þurfa samþykktir félagsins að kveða á um fjölda eða lágmarks- og hámarksfjölda þeirra.76


    Algengt er að fram komi í samþykktum félags eða starfsreglum stjórnar með hvaða hætti kalla eigi til varamenn og eru ýmsar leiðir farnar, til dæmis valinn ákveðinn varamaður fyrir hvern stjórnarmann eða varamenn koma inn í tiltekinni röð.


    Forfallist stjórnarmaður vegna veikinda eða af öðrum orsökum og valinn hefur verið varamaður skal boða hann á stjórnarfundi á meðan forföllin vara.77


    Ákvæði hlutafélagalaga um stjórnarmenn eiga við um varamenn þeirra.78 Varamenn þurfa því að uppfylla sömu kröfur og stjórnarmenn, þar á meðal um hæfisskilyrði, og bera sömu skyldur gagnvart félaginu.


    Atriði til umhugsunar


    
      Atriði sem stjórnarmenn ættu að hafa í huga varðandi samsetningu stjórnar


      
        	Er skilgreint í samþykktum félagsins eða starfsreglum stjórnar hvernig varamenn eru kallaðir til?


        	Hefur stjórnin í heild næga þekkingu og reynslu til að takast á við ólík málefni er varða félagið?


        	Er gætt að fjölbreytileika við samsetningu stjórnar?


        	Metur stjórnin reglulega óhæði einstakra stjórnarmanna?

      

    


    
      


      53.Stjórnarhættir fyrirtækja - leiðbeiningar. 4. útgáfa. 2012. Bls. 20.


      54.Stjórnarhættir fyrirtækja - leiðbeiningar. 4. útgáfa. 2012. Bls. 11.


      55.Stjórnarhættir fyrirtækja - leiðbeiningar. 4. útgáfa. 2012. Bls. 11.


      56.1. mgr. 63. gr. hfl. og 1. mgr. 39. gr. ehfl. Í tilgreindu ákvæði ehfl. er kveðið á um að þegar hluthafar eru fjórir eða færri nægir að einn eða tveir menn skipi stjórn. Sé stjórnin skipuð einum manni skal einnig kjósa varamann.


      57.6. tölul. 2. mgr. 9. gr. hfl. og 6. tölul. 2. mgr. 7. gr. ehfl.


      58.2. mgr. 65. gr. hfl. og 2. mgr. 41. gr. ehfl. Í 3. mgr. 41. gr. ehfl. segir að skipi einn maður stjórn megi hann jafnframt vera framkvæmdastjóri en þegar tveir eru í stjórn má annar þeirra vera framkvæmdastjóri.


      59.Stjórnarhættir fyrirtækja - leiðbeiningar. 4. útgáfa. 2012. Bls. 11.


      60.1. mgr. 63. gr. hfl. og 1. mgr. 39. gr. ehfl.


      61.Hér er miðað við fimm manna stjórn.


      62.Stór hluthafi er hver sá sem ræður yfir a.m.k. 10% af heildarhlutafé eða atkvæðavægi í félaginu, einn eða í samstarfi við tengda aðila.


      63.Stjórnarhættir fyrirtækja - leiðbeiningar. 4. útgáfa. 2012. Bls. 12.


      64.Stjórnarhættir fyrirtækja - leiðbeiningar. 4. útgáfa. 2012. Bls. 12.


      65.Stjórnarhættir fyrirtækja - leiðbeiningar. 4. útgáfa. 2012. Bls. 12.


      66.Stjórnarhættir fyrirtækja - leiðbeiningar. 4. útgáfa. 2012. Bls. 12.


      67.Ef félagið ræður yfir, hvort heldur beint eða óbeint, að lágmarki 10% af heildarhlutafé eða atkvæðavægi í öðru félagi telst hið síðarnefnda félag vera nátengt.


      68.Við mat á þessu ber bæði að líta til þess hvort greiðslurnar geti talist verulegar fyrir félagið sjálft sem og umræddan stjórnarmann.


      69.Hér er miðað við 2. tölul. 1. mgr. 3. gr. stjórnsýslulaga nr. 37/1993, það er ef viðkomandi stjórnarmaður hefur verið maki aðila, skyldur eða mægður aðila í beinan legg eða að öðrum lið til hliðar eða tengdur aðila með sama hætti vegna ættleiðingar.


      70.Stjórnarhættir fyrirtækja - leiðbeiningar. 4. útgáfa. 2012. Bls. 13.


      71.Ef félag ræður yfir 50% eða meira af heildarhlutafé eða atkvæðavægi í öðru félagi telst félagið hafa óbein yfirráð yfir eignarhlutum síðarnefnda félagsins í öðrum félögum.


      72.Með stórum hlut er átt við hlut sem jafngildir að lágmarki 10% af heildarhlutafé eða atkvæðavægi í félaginu, sjóðum þess eða einstökum flokki hlutabréfa í félaginu, hvort sem sá hlutur er í eigu stjórnarmanns eða annarra aðila tengdum honum.


      73.Stjórnarhættir fyrirtækja - leiðbeiningar. 4. útgáfa. 2012. Bls. 13.


      74.Stjórnarhættir fyrirtækja - leiðbeiningar. 4. útgáfa. 2012. Bls. 13.


      75.Stjórnarhættir fyrirtækja - leiðbeiningar. 4. útgáfa. 2012. Bls. 13.


      76.6. tölul. 2. mgr. 9. gr. hfl. og 6. tölul. 2. mgr. 7. gr. ehfl.


      77.1. mgr. 71. gr. hfl. og 1. mgr. 47. gr. ehfl.


      78.9. mgr. 63. gr. hfl. og 9. mgr. 39. gr. ehfl.

    

  


  
    4. Hlutverk og verkefni stjórnar


    Stjórn félags ber meginábyrgð á rekstri þess og fer hún með æðsta vald þess á milli hluthafafunda.


    Mikilvægt er að stjórn skilgreini hvert sitt meginhlutverk er svo stjórnarmenn verði sammála um hvernig forgangsraða eigi verkefnum stjórnar til samræmis við hlutverk hennar.


    Hlutverk stjórnar getur verið viðamikið og þarf stjórn meðal annars að huga að eftirfarandi:79


    
      	Að hafa forystu ásamt framkvæmdastjóra80 um að móta stefnu og setja markmið81 og áhættuviðmið félagsins til skemmri og lengri tíma.


      	Að stuðla að viðgangi félagsins og árangri til lengri tíma litið.


      	Að hafa yfirumsjón með starfseminni í heild og eftirlit með stjórnendum.


      	Að sjá um að hagsmuna félagsins sé ávallt gætt, enda eiga stjórnarmenn ekki sérstaklega að gæta hagsmuna einstakra hluthafa og/eða þeirra sem studdu þá til stjórnarsetu.


      	Að bera endanlega ábyrgð á starfsemi félagsins.


      	Að skilgreina árlega mikilvægustu verkefni sín.


      	Að sjá til þess að skilgreining og skipting ábyrgðar á starfseminni sé skýr og að framfylgt sé stefnu og markmiðum félagsins innan allra eininga þess.


      	Að greina þá áhættu sem félagið stendur frammi fyrir og grípa til viðeigandi aðgerða, til dæmis með áhættustjórnun og innra eftirliti.


      	Að sjá til þess að félagið starfi í samræmi við gildandi lög og reglur.


      	Að setja starfsreglur stjórnar og starfa í samræmi við þær og samþykktir félagsins.


      	Að sjá til þess að félagið geti brugðist fljótt við á óvissutímum.


      	Að sjá um ráðningu og uppsögn framkvæmdastjóra félagsins og meta frammistöðu hans reglulega.


      	Að skipa í undirnefndir og ráða innri endurskoðanda ef við á.


      	Að meta reglulega frammistöðu stjórnarinnar, einstaka stjórnarmanna og undirnefnda ef þær eru til.

    


    Allar stjórnir þurfa að huga að þessu en áherslurnar eru þó mismunandi milli félaga.


    Góð stjórn sinnir hlutverki sínu af ábyrgð og sýnir í verki að hún taki alvarlega meginábyrgð sína á starfsemi félagsins.


    Í Leiðbeiningum um stjórnarhætti fyrirtækja er lagt til að stjórn félags leitist við að ræða reglulega hvernig hún hyggist haga störfum sínum, hvar áherslur skuli liggja, hvaða samskipta- og verklagsreglur skuli hafðar í heiðri og hver helstu markmiðin með stjórnarstarfinu séu.82


    Stjórnarmenn geta skipt með sér verkum en verkaskipting hefur ekki í för með sér að stjórnarmenn séu undanþegnir almennum eftirlitsskyldum sem þeir hafa lögum samkvæmt.83


    
      Hættumerki


      
        	Hlutverk stjórnar er ekki skilgreint.


        	Stjórn sinnir ekki eftirlitshlutverki sínu.


        	Framkvæmdastjóri tekur ákvarðanir sem eru óvenjulegar eða mikilsháttar án afskipta stjórnar.


        	Stjórnarformaður og/eða framkvæmdastjóri tekur sér meira vald en eðlilegt má teljast.


        	Hlutverk stjórnarformanns er óskýrt og/eða skarast á við hlutverk framkvæmdastjóra eða stjórnarinnar í heild.


        	Stjórn leiðir hjá sér fyrirsjáanlega ógjaldfærni félagsins.


        	Ekki er hlutast til um að afturkalla umboð þegar þess er þörf.


        	Stjórn hefur ekki sett sér starfsreglur eða starfar ekki eftir þeim.


        	Óraunhæfur tímarammi er settur á verkefni stjórnarmanna.


        	Stjórn leggur ekki mat á árangur af störfum sínum.

      

    


    Lögbundið hlutverk stjórnar


    Stjórn félags hefur ákveðið lögbundið hlutverk sem henni ber sjálfri að annast nema veitt sé heimild í lögum til að framselja valdið með umboði. Helstu hlutverk stjórnar samkvæmt hlutafélagalögum eru eftirfarandi:


    Almennt hlutverk:


    
      	Fara með stjórn og málefni félagsins og annast um að skipulag félags og starfsemi sé jafnan í réttu og góðu horfi.84


      	Annast um að nægilegt eftirlit sé með bókhaldi og meðferð fjármuna félagsins.85


      	Setja sér starfsreglur þar sem nánar er kveðið á um framkvæmd starfa stjórnarinnar.86


      	Taka ákvarðanir um ráðstafanir sem eru óvenjulegar eða mikilsháttar, það er falla ekki undir daglegan rekstur sem er í höndum framkvæmdastjóra.87


      	Koma fram út á við fyrir hönd félags og rita firma þess. Stjórn getur veitt stjórnarmönnum, framkvæmdastjóra eða öðrum heimild til að rita firma félagsins ef ekki er kveðið á um annað í samþykktum félagsins.88


      	Veita prókúruumboð.89


      	Ráða framkvæmdastjóra félagsins90 og ákveða laun og starfskjör hans.91

    


    Hlutverk vegna hluta og hlutabréfa:


    
      	Útbúa og viðhalda hlutaskrá félagsins.92


      	Setja nöfn sín undir hlutabréf, má vera með vélrænum hætti.93


      	Greina forkaupsréttarhöfum skriflega frá tilkynningu um tilboð í hlutafé félagsins.94


      	Innheimta skuld eða afhenda öðrum rétt til hlutar ef hluthafi greiðir ekki tilskilið hlutafé á gjalddaga.95


      	Taka ákvörðun um hvort samþykki skuli veitt fyrir veðsetningu, sölu eða öðru framsali á hlutum, sé slíkt ákveðið í samþykktum félagsins.96


      	Getur ákveðið að gefa út hlutabréf með rafrænum hætti.97


      	Glatist hlutabréf sem gefið hefur verið út getur stjórn stefnt handhafa þess til sín með þriggja mánaða fyrirvara frá síðustu birtingu áskorunar sem birt skal tvisvar í Lögbirtingablaði.98


      	Getur gefið út bráðabirgðaskírteini ef hlutur er ekki að fullu greiddur.99


      	Undirrita áskriftarskrá vegna áskriftar nýrra hluta.100


      	Getur samþykkt að áskrifandi hlutafjár megi skuldajafna kröfu sem risin er af áskrift við kröfu sem hann kann að eiga á hendur félaginu.101


      	Getur ákveðið ásamt hluthafa, sem á meira en 90% hlutafjár og ræður yfir samsvarandi atkvæðamagni, að aðrir hluthafar í félaginu skuli sæta innlausn á hlutum sínum.102


      	Ef liðin eru fimm ár frá skráningu hlutafjárhækkunar vegna útgáfu jöfnunarhlutabréfa og sá er rétt á til slíkra bréfa hefur ekki komið fram með kröfu um að fá bréfin afhent getur stjórn með tilkynningu í Lögbirtingablaði skorað á þá er hlut eiga að máli að sækja bréf sín innan sex mánaða en getur selt bréfin eftir þann tíma gefi eigandi þeirra sig ekki fram.103


      	Tilkynna hluthafafundi ef félagið kaupir eigin hluti.104


      	Lækka hlutafé ef eigin hlutir eru ekki látnir af hendi innan tilskilins tíma.105

    


    Hlutverk vegna hluthafafunda:


    
      	Annast boðun hluthafafunda.106


      	Fara yfir tilkynningar um framboð til stjórnar.107


      	Leggja fram tillögu fyrir hluthafafund um úthlutun arðs.108


      	Gera stutta samantekt sem er lögð fyrir aðalfund um hlutafjáreign einstakra hluthafa og rétt þeirra til að greiða atkvæði, svo og um þær breytingar sem hafa orðið á árinu.109


      	Sjá um að haldinn sé hluthafafundur innan sex mánaða frá því að eigið fé samkvæmt bókum félagsins er orðið minna en helmingur af skráðu hlutafé þess.110

    


    Hlutverk vegna stjórnarfunda:


    
      	Kjósa stjórnarformann ef hann er ekki kosinn sérstaklega á hluthafafundi.111


      	Halda gerðarbók um það sem gerist á stjórnarfundum og þurfa þeir sem sitja fundinn að undirrita fundargerðir.112

    


    Hlutverk við stofnun, samruna, slit og fleira:


    
      	Tilkynna félag til skráningar innan sex mánaða frá dagsetningu stofnsamnings.113


      	Útbúa og undirrita samrunaáætlun og semja greinargerð ef til stendur að sameinast öðru félagi.114 Sama á við ef til stendur að skipta félaginu.115


      	Tilkynna til fyrirtækjaskrár um samruna,116 skiptingu,117 hlutafjárhækkun118 og skuldabréf sem breytt hefur verið í hluti í félaginu119.


      	Afhenda bú félags til gjaldþrotaskipta ef félagið getur ekki staðið í fullum skilum við lánardrottna sína þegar kröfur þess falla í gjalddaga og ekki er talið sennilegt að greiðsluörðugleikarnir líði hjá innan skamms tíma.120


      	Þegar samstæða hlutafélaga er mynduð skal stjórn móðurfélags tilkynna það stjórn dótturfélags.121

    


    Í lögum um ársreikninga er einnig fjallað sérstaklega um hlutverk stjórnar. Helstu hlutverk stjórnar vegna ársreikninga eru eftirfarandi:


    
      	Semja ársreikning og skýrslu stjórnar fyrir hvert reikningsár.122


      	Koma á framfæri við endurskoðanda þeim upplýsingum og gögnum sem stjórn telur að hafi þýðingu vegna endurskoðunar eða yfirferðar ársreiknings.123


      	Veita endurskoðanda þær upplýsingar, gögn, aðstöðu og aðstoð sem endurskoðandi telur nauðsynlega vegna starfa síns.124


      	Varðveita með öruggum hætti ábendingar og athugasemdir sem endurskoðandi hefur komið á framfæri við stjórn með því að skrá þær í sérstaka endurskoðunarbók eða færa fram á skriflegan hátt.125

    


    Í viðaukum er að finna sérreglur um fjármálafyrirtæki, vátryggingafélög, lífeyrissjóði og félög með skráð hlutabréf.


    Starfsreglur stjórnar


    Stjórn skal setja sér skriflegar starfsreglur þar sem nánar er kveðið á um framkvæmd starfa stjórnarinnar.126 Starfsreglum er ætlað að fjalla um verkaskiptingu stjórnar og samskipti stjórnar, stjórnarformanns og framkvæmdastjóra. Með slíkum upplýsingum er hluthöfum gert auðveldara að meta störf stjórnarinnar.127 Starfsreglur stjórnar eru í reynd verklagsreglur stjórnar og því ættu allir stjórnarmenn að staðfesta það verklag sem þar er lýst með undirritun sinni á reglurnar.


    Ekki er kveðið á um í lögum hvert efni starfsreglna stjórnar á að vera og því er hægt að laga reglurnar að starfsemi félagins að einhverju leyti. Hins vegar er eðlilegt að gera lágmarkskröfur um að fjallað sé um eftirfarandi þætti í starfsreglum stjórnar:128


    
      	Skiptingu starfa innan stjórnar.


      	Starfslýsingu stjórnar, stjórnarformanns og framkvæmdastjóra.


      	Ákvörðunarvald og atkvæðagreiðslur.


      	Hvaða ráðstafanir teljast almennt vera óvenjulegar eða mikilsháttar129 og þar með á forræði stjórnar.


      	Samskipti stjórnarmanna innbyrðis og við stjórnendur félagsins utan stjórnarfunda.


      	Undirnefndir stjórnar, skyldur þeirra og ákvörðunarvald.


      	Árlegt árangursmat.


      	Söfnun og veitingu upplýsinga frá framkvæmdastjóra og undirnefndum til stjórnar.


      	Þagnar- og trúnaðarskyldu.


      	Vanhæfi og hagsmunaárekstra.


      	Verklag við móttöku nýrra stjórnarmanna hvað varðar upplýsingar og leiðsögn um starfshætti stjórnarinnar og málefni félagsins.


      	Tengingu við aðrar reglur innan félags, til dæmis Leiðbeiningar um stjórnarhætti fyrirtækja og aðrar reglur eftir því sem við á, svo sem frá Fjármálaeftirlitinu og Kauphöllinni.

    


    Atriði sem þarf að huga að í starfsreglum stjórnar og varða stjórnarfundi eru til dæmis:


    
      	Tíðni stjórnarfunda.


      	Almennur fundarstaður.


      	Boðun stjórnarfunda.


      	Lögmæti funda.


      	Fundarseta annarra en stjórnarmanna.


      	Krafa um fjölda atkvæða við afgreiðslu mála.


      	Hver stýrir stjórnarfundi í fjarveru stjórnarformanns.


      	Meðferð og afhending fundargagna.


      	Aðgengi stjórnarmanna að fundargögnum fyrir og eftir stjórnarfundi.


      	Fundargerðir stjórnar.

    


    Mælst er til þess að farið sé reglulega yfir starfsreglur stjórnar, árlega eða oftar, til að sjá til þess að þær þróist í takt við breyttar aðstæður félagsins. Nauðsynlegt er fyrir stjórnarmenn að fara reglulega yfir starfsreglurnar til að kanna hvort þeir hafi uppfyllt þær kröfur sem koma þar fram, til dæmis þegar árangursmat fer fram.


    Æskilegt er að starfsreglur stjórnar séu aðgengilegar starfsmönnum, endurskoðendum og hluthöfum félagsins og birtar á vef félagsins.130


    Í viðaukum er að finna sérreglur um fjármálafyrirtæki, vátryggingafélög og lífeyrissjóði.


    Óvenjulegar eða mikilsháttar ákvarðanir


    Ráðstafanir sem eru óvenjulegar eða mikilsháttar falla undir verksvið stjórnar þar sem þær eru ekki hluti af daglegum rekstri framkvæmdastjóra.131 Til einföldunar má segja að ef ákvarðanatakan telst ekki vera hluti af daglegum rekstri sem er á ábyrgð framkvæmdastjóra telst ákvörðun vera óvenjuleg eða mikilsháttar og ákvarðanataka er þá hjá stjórninni.


    Við mat á því hvað teljast óvenjulegar eða mikilsháttar ákvarðanir er til dæmis tekið mið af tilgangi félags, umfangi og fjárhagsstöðu.


    Ákvarðanir sem hér falla undir varða til dæmis löggerninga sem snúast um mikla fjárhagslega hagsmuni fyrir félagið eða löggerninga sem eiga að gilda lengi. Sama á við um allar breytingar sem fyrirhugaðar eru á venjubundnum rekstri félagsins.


    Dæmi um ráðstafanir sem geta talist óvenjulegar eða mikilsháttar:132


    
      	Kaup á vöru eða þjónustu sem fer umfram ákveðin fjárhæðarmörk.


      	Löggerningar sem varða mikla fjárhagslega hagsmuni fyrir félagið.


      	Ákvörðun um meiriháttar fjárfestingar.


      	Löggerningar sem eiga að gilda til langs tíma.


      	Breytingar sem fyrirhugaðar eru á venjubundnum rekstri félagsins.


      	Ákvörðun um breytingu á samningum við lykilaðila.


      	Kaup fasteigna, sala þeirra og veðsetning ef það er ekki hluti af starfsemi félagsins.


      	Ákvörðun um hvort óska skuli eftir greiðslustöðvun, nauðasamningum eða gjaldþrotaskiptum.

    


    Stjórn ætti að skilgreina helstu ákvarðanir sem teljast vera óvenjulegar eða mikilsháttar hjá félaginu svo að valdheimildir framkvæmdastjóra verði skýrari. Hægt er að setja slíka skilgreiningu fram til dæmis í viðauka við starfsreglur stjórnar. Mikilvægt er að hafa mælikvarðana sem hlutlægasta því ef stuðst er við huglæg viðmið er það háð mati framkvæmdastjóra hvort ákvörðun er borin undir stjórn. Líklegt má telja að skilgreining stjórnar verði ekki tæmandi listi yfir ákvarðanir sem teljast vera óvenjulegar eða mikilsháttar hjá félaginu og því mikilvægt að yfirfara skilgreiningarnar reglulega.


    Framkvæmdastjóri getur gert óvenjulegar eða mikilsháttar ráðstafanir sem ekki falla undir daglegan rekstur ef það er gert samkvæmt sérstakri heimild frá stjórn. Hliðstæðar ákvarðanir getur framkvæmdastjóri tekið ef ekki er unnt að bíða ákvarðana stjórnar án verulegs óhagræðis fyrir starfsemi félagsins. Stjórn skal tilkynnt tafarlaust um slíka ráðstöfun.133


    Ekki er heimilt að veita framkvæmdastjóra almennt umboð án nokkurra takmarkana til að taka ákvarðanir sem eru óvenjulegar eða mikilsháttar. Eins er ekki hægt að fela framkvæmdastjóra að meta hvort ákvörðun teljist falla þar undir eða sé hluti af daglegum rekstri.134


    Samkvæmt dómaframkvæmd hvílir sönnunarbyrði um hvort ákvörðun teljist óvenjuleg eða mikilsháttar á þeim sem vill hnekkja slíkri ákvörðun.


    Skuldbindingar ógjaldfærs félags


    Skylt er að óska gjaldþrotaskipta þegar félag getur ekki staðið í fullum skilum við lánardrottna sína þegar kröfur þess falla í gjalddaga og ekki er talið sennilegt að greiðsluörðugleikar líði hjá innan skamms tíma,135 það er félagið er orðið ógjaldfært.


    Kröfur skuldara þurfa hvorki að vera í vanskilum né fallnar í gjalddaga til að skyldan verði virk, ef ljóst er að ekki verði nægt fjármagn til að greiða ógjaldfallnar kröfur á gjalddaga.136 Stjórn á að hafa næga yfirsýn yfir fjárhag félagsins til að geta metið hvort félagið sé gjaldfært. Samt sem áður getur í sumum tilvikum reynst erfitt að skera úr um hver fjárhagsleg staða félagsins er til lengri tíma og þar með hvort félagið hafi burði til að standa við framtíðarskuldbindingar sínar. Í þeim tilvikum gæti stjórn félagsins þurft að láta leggja mat á fjárhagsstöðu félagsins til framtíðar og ákveða hvort hún telji félagið geta staðið við skuldbindingar þegar kröfur falla í gjalddaga. Við slíkt mat er einkum litið til skuldastöðu, eigna og framtíðartekna félagsins.137


    Orðalagið „innan skamms tíma“ gefur ekki skýrt til kynna hve langur tími er gefinn til að leysa úr fjárhagsvanda félagsins. Talið hefur verið að með þessu orðalagi sé skuldara gefið ákveðið svigrúm til að bregðast við tímabundnum fjárhagsvanda sem getur verið mismunandi eftir aðstæðum. Almennt hefur verið litið svo á að hámarkstími sem skuldari hafi til að vinna sig út úr fjárhagsvandræðum sé nokkrir mánuðir.138


    Stjórnarmenn geta orðið ábyrgir ef þeir skuldbinda félag þegar þeim ætti að vera ljóst að félagið geti ekki staðið í skilum og engar horfur eru á að greiðsluörðugleikar félagsins verði að baki innan skamms tíma.


    Stjórn félagsins getur ein lagt fram beiðni um gjaldþrotaskipti fyrir hönd félagsins.139 Ef stjórnarmenn bregðast skyldu sinni geta þeir þurft að sæta ábyrgð.140 Telji stjórnarmaður að skylda hafi myndast til að leggja fram beiðni um gjaldþrotaskipti félagsins er eðlilegt að hann leggi fram tillögu um það á stjórnarfundi.


    Atriði sem auka líkur á því að stjórnarmaður þurfi að bera ábyrgð á skuldbindingum félags eru meðal annars eftirfarandi:


    
      	Félagið er í raun ógjaldfært þegar skuldbindingin á sér stað.


      	Ástæður eru til að ætla að félagið verði ógjaldfært í kjölfar skuldbindingarinnar.


      	Stjórnarmaður er meðvitaður um ógjaldfærni félagsins á þessum tíma.


      	Stjórnarmaður grípur ekki til aðgerða til að koma í veg fyrir að félagið sé skuldbundið.

    


    Eins þarf að hafa í huga þá skyldu sem er lögð á stjórn félags að sjá til þess að haldinn sé hluthafafundur innan sex mánaða frá því að eigið fé samkvæmt bókum félagsins er orðið minna en helmingur af skráðu hlutafé þess. Á hluthafafundinum skal stjórnin gera grein fyrir fjárhagslegri stöðu félagsins og ef þörf krefur leggja fram tillögur um nauðsynlegar ráðstafanir.141


    Stjórnarmenn ættu að skoða vel uppgjör og ársreikninga félagsins og kanna hvort stórfelldar breytingar hafi átt sér stað í lykilþáttum rekstrarins áður en þeir staðfesta ársreikning með undirritun sinni.


    Ritun firma félagsins


    Í rétti til ritunar firma felst réttur til að koma fram fyrir hönd félagsins við samninga og gerð annarra löggerninga svo og gagnvart dómstólum og stjórnvöldum þar sem nafnáritun á vegum félagsins er nauðsynleg.142


    Stjórn félags kemur fram út á við fyrir hönd félags og ritar firma þess.143 Í þessu felst að stjórnarmönnum er öllum rétt og skylt að rita firma félagsins og gildir þetta jafnt um þann stjórnarmann sem kann að hafa greitt atkvæði gegn þeim löggerningi sem gera á ef stjórn félagsins hefur á annað borð tekið lögmæta ákvörðun um gerð hans.144


    Til að rita firma félagsins nægir sá meirihluti stjórnarmanna sem er nægjanlegur samkvæmt lögum og samþykktum til að taka löglega ákvörðun í málefnum félagsins.145


    Stjórn félags getur veitt stjórnarmönnum, framkvæmdastjórum eða öðrum heimild til að rita firma félagsins, svo framarlega sem ekki er kveðið á um annað í samþykktum félagsins. Ef sá sem fær heimild til að rita firma félagsins er ekki stjórnarmaður eða framkvæmdastjóri þarf hann að fara eftir reglum hlutafélagalaga um vanhæfi og uppfylla almenn hæfisskilyrði.146 Þótt stjórn veiti öðrum heimild til að rita firma félagsins heldur hún ávallt rétti sínum til að rita líka firma félagsins.147


    Þeir sem hafa heimild til að koma fram fyrir hönd félagsins mega ekki gera neinar þær ráðstafanir sem eru fallnar til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.148


    Það sem skilur firmaritunarréttinn frá öðrum umboðum, til dæmis prókúruumboði, er fyrst og fremst umfang hans. Í rétti til að rita firma félags felst réttur til að selja eða veðsetja fasteignir en prókúruhafi hefur til dæmis ekki rétt til slíks nema hann hafi til þess beint umboð, svo sem samþykki stjórnar.


    Stjórn má ekki framfylgja ákvörðun sem er ólögleg eða falin öðrum að framkvæma samkvæmt lögum eins og hluthafafundi eða framkvæmdastjóra. Eins má ekki framfylgja ákvörðun sem fer gegn samþykktum félagsins og dæmi um það er ef ákvörðun samræmist ekki skráðum tilgangi félagsins.149


    Ritunarréttinn má takmarka á þann hátt að fleiri en einn fari með hann í sameiningu. Önnur takmörkun er ekki heimil150 eins og til dæmis að binda réttinn við ákveðna löggerninga.


    Stjórn getur hvenær sem er afturkallað heimild sem hún hefur veitt til að rita firma félagsins.151


    Upplýsingar um hver ritar firma félags og breytingar þar um þarf að tilkynna til fyrirtækjaskrár við stofnun hlutafélags152 og innan mánaðar frá því breyting átti sér stað.153


    Prókúruumboð


    Stjórn félags getur ein veitt prókúruumboð154 og getur hún verið bundin takmörkunum sem koma fram í samþykktum félagsins.155


    Prókúruhafi hefur vald til að annast allt það sem snertir atvinnustarfsemi félagsins og rita firmað. Þó má prókúruhafi ekki selja eða veðsetja fasteignir félagsins nema hann hafi til þess beint umboð.156


    Prókúru má veita einstökum manni eða fleiri mönnum í sameiningu (sameiginleg prókúra).157


    Prókúruumboð má ekki binda í ákveðinn tíma eða takmarka á annan hátt svo hún haldi gildi sínu gagnvart þriðja aðila.158


    Stjórn getur hvenær sem er afturkallað prókúruumboð.159


    Upplýsingar um prókúruumboð og breytingar þar um þarf að tilkynna til fyrirtækjaskrár.160


    Starfskjarastefna


    Stjórn skal samþykkja starfskjarastefnu varðandi laun og aðrar greiðslur til framkvæmdastjóra, æðstu stjórnenda og stjórnarmanna, í félögum sem hafa hlutabréf eða skuldabréf skráð á skipulegum verðbréfamarkaði, í félögum þar sem ekki eru lagðar hömlur á viðskipti með eignarhluta og félögum sem fara fram úr tvennum af eftirfarandi stærðarmörkum tvö ár í röð:161


    
      	Eignir nema 200 milljónum kr.


      	Rekstrartekjur nema 400 milljónum kr.


      	Fjöldi ársverka á reikningsári er 50.

    


    Stjórn getur skipað starfskjaranefnd sem hefur það hlutverk að útbúa stefnu félagsins varðandi laun og önnur starfskjör framkvæmdastjóra, stjórnenda og stjórnarmanna þess og senda stjórn til samþykkis. Ef slík nefnd er ekki skipuð er það hlutverk stjórnar að útbúa starfskjarastefnu félagsins.162


    Starfskjarastefna félagsins ætti að byggja á nokkrum grundvallaratriðum sem eiga það öll sammerkt að stuðla að því að hagsmunir stjórnarmanna, framkvæmdastjóra og stjórnenda séu raunverulega tengdir árangri félagsins til lengri tíma litið.163


    Í starfskjarastefnunni eiga að koma fram grundvallaratriði varðandi starfskjör framkvæmdastjóra, stjórnenda og stjórnarmanna og stefnu félags um samninga við framkvæmdastjóra, stjórnendur og stjórnarmenn. Jafnframt skal koma þar fram hvort og þá við hvaða aðstæður og innan hvaða ramma heimilt sé að greiða eða umbuna framkvæmdastjóra, stjórnendum og stjórnarmönnum til viðbótar grunnlaunum, meðal annars í formi eftirfarandi:164


    
      	Afhendingar hluta.


      	Árangurstengdra greiðslna.


      	Hlutabréfa, kaup- og söluréttar, forkaupsréttar og annars konar greiðslna sem tengdar eru hlutabréfum í félaginu eða þróun verðs á hlutabréfum í félaginu. Á ekki við um stjórnarmenn.


      	Lánasamninga, þar með talin sérstök lánskjör, enda séu þeir heimilaðir samkvæmt lögum.


      	Lífeyrissamninga.


      	Starfslokasamninga.

    


    Við gerð starfskjarastefnu skal miða við eftirfarandi grundvallaratriði:165


    
      	Takmörk skulu vera á breytilegum starfskjaraþáttum sem tengjast skulu fyrirfram ákveðnum og mælanlegum árangursviðmiðunum þar sem langtímahagsmunir félags eru hafðir í huga.


      	Fresta skal greiðslu vegna breytilegra starfskjaraþátta í hæfilegan tíma og gera ráð fyrir endurgreiðslu ef greiðslur hafa verið inntar af hendi á grundvelli bersýnilega ónákvæmra gagna.


      	Starfslokagreiðslur skulu ekki fara fram úr ákveðinni fjárhæð og ekki miðast við meira en tveggja ára laun. Starfslokagreiðslurnar skulu ekki fara fram ef starfslok verða vegna ófullnægjandi árangurs.


      	Hlutir skulu ekki afhentir fyrr en að lágmarki þremur árum eftir að viðkomandi öðlast rétt til þeirra. Þá má eigi neyta kaupréttar á hlutum fyrr en að loknum þriggja ára biðtíma. Ákveðið hlutfall af hlutum skal geyma til starfsloka.


      	Stjórnarmenn skulu ekki njóta hlutabréfa, kaup- og söluréttar, forkaupsréttar og annars konar greiðslna sem tengdar eru hlutabréfum í félaginu eða þróun verðs á hlutabréfum í félaginu.

    


    Í Leiðbeiningum um stjórnarhætti fyrirtækja koma fram fleiri atriði, sem lagt er til að starfskjarastefna taki mið af, til að koma í veg fyrir að starfskjör framkvæmdastjóra, stjórnenda og stjórnarmanna félagsins hvetji til óhóflegrar áhættutöku sem þjónar skammtímaárangri fremur en langtímaárangri:166


    
      	Við ákvörðun um starfskjör framkvæmdastjóra og stjórnenda ætti ekki aðeins að taka mið af starfskjörum jafningja þeirra í öðrum félögum heldur einnig af starfskjörum annarra starfsmanna félagsins til að tryggja samræmda og sanngjarna starfskjarastefnu innan félagsins.


      	Breytileg laun skulu vera í eðlilegu hlutfalli við heildarlaun. Starfskjarastefnan ætti að fela í sér hámark breytilegra launa.


      	Breytileg laun ættu að vera tengd fyrirfram ákveðnum og mælanlegum árangursviðmiðum sem endurspegla raunverulegan vöxt félagsins og raunverulegan fjárhagslegan ávinning til lengri tíma fyrir félagið og hluthafa þess. Þessi markmið ættu óháðir stjórnarmenn félagsins eða starfskjaranefnd að endurskoða.


      	Breytileg laun ættu að taka mið af heildarafkomu félagsins, arðsemi til lengri tíma, áhættuþáttum og fjármagnskostnaði. Þau ættu jafnframt að vera í samræmi við áhættustjórnun og endurspegla áhrif af hagnaði einstakra eininga á heildarverðmæti skyldra eininga og á félagið í heild.


      	Æskilegt er að meginhluti breytilegra launa, til dæmis árlegur kaupauki, sé greiddur eftir að félagið hefur skilað góðri afkomu í tiltekinn tíma, til að mynda í 2-4 ár.


      	Uppgjör kaupréttarsamninga ætti ekki að fara fram nema árangurstengdum markmiðum sé náð og þar sem unnt er greiðast út í takt við þann tíma sem áhætta tengd þeim markmiðum varir. Hluti af uppgjöri vegna kaupréttarsamninga við stjórnendur félagsins ætti ekki að fara fram fyrr en þeir hafa látið af störfum, þó að undanskildum þeim hluta sem selja þarf til að standa undir skattaskuldbindingum sem hafa myndast vegna þeirra.


      	Kaupréttarsamningar sem ekki byggja á árangurstengdum markmiðum ættu ekki að vera hluti af starfskjarastefnu félagsins. Kaupréttarsamningar og uppgjör þeirra ættu að taka mið af skráðu gengi hlutanna á hverjum tíma. Tímalengd kaupréttarsamninga skal ekki vera styttri en þrjú ár, það er frá því að samningur er gerður og þar til innleysa má hann.


      	Starfskjarastefnan ætti að fela í sér þann fyrirvara að unnt sé að krefjast endurgreiðslu greiddra árangurstengdra greiðslna ef í ljós kemur eftir greiðslu þeirra að árangursmarkmiðum var náð með misgjörðum eða misbeitingu.


      	Upplýsa ætti um áunnin lífeyrisréttindi og forðast hækkanir á þeim sem ekki eru fyrirfram ákveðnar og falla ekki undir starfskjarastefnu félagsins.


      	Starfskjaranefndin eða óháðir stjórnarmenn ættu að hafa heimild til að breyta forsendum um starfskjör framkvæmdastjóra, stjórnenda og annarra stjórnarmanna til að tryggja að heildarstarfskjör þeirra séu sanngjörn með hliðsjón af árangri félagsins og frammistöðu þeirra sjálfra og að þau séu ekki óhófleg.


      	Aðferðafræði, meginreglur og markmið breytilegra launa skulu vera gagnsæ fyrir hluthafa og aðra hagsmunaaðila.

    


    Stjórn þarf að samþykkja starfskjarastefnu félagsins með formlegum hætti á stjórnarfundi og bóka þar um í stjórnarfundargerð. Stjórn skal birta starfskjarastefnuna í tengslum við aðalfund félagsins og þarf að samþykkja hana á aðalfundi félagsins með eða án breytinga. Á aðalfundi skal stjórn jafnframt gera grein fyrir kjörum framkvæmdastjóra, einstakra stjórnenda og stjórnarmanna félags, þar með talið launum, áunnum eftirlaunagreiðslum, öðrum greiðslum og fríðindum, og breytingum á kjörum milli ára.167


    Öll gögn sem liggja að baki starfskjarastefnunni skulu vera aðgengileg hluthöfum með ásættanlegum fyrirvara fyrir aðalfund félagsins. Gögnin skulu þannig sett fram að hluthafar eigi auðvelt með að móta sér skoðun á starfskjarastefnunni. Vekja skal athygli á því sérstaklega ef opnað er fyrir að hlutafjáreign hluthafa þynnist vegna kaupréttarsamninga og á heildarkostnaði félagsins vegna stefnunnar.168


    Gera skal grein fyrir áætluðum kostnaði vegna kaupréttaráætlana og skýra frá framkvæmd áður samþykktrar starfskjarastefnu. Skal þetta gert til að hluthafar geti að fullu áttað sig á uppbyggingu starfskjara stjórnarmanna og framkvæmdastjóra. Ef stjórn víkur frá starfskjarastefnunni skal það borið undir starfskjaranefndina, hafi hún verið skipuð, og rökstutt í hverju tilviki fyrir sig í fundargerðabók stjórnar.169


    Ef stefnt er að því að gera samninga við framkvæmdastjóra, stjórnendur og annað starfsfólk um kauprétt á hlutabréfum eða annars konar umbun í öðru formi en föstum launum, skulu helstu ákvæði þeirra samninga og/eða áætlunar lögð fyrir hluthafafund til samþykktar. Með helstu ákvæðum er meðal annars átt við heildarfjölda hlutabréfa í áætluninni, hámarkslengd kaupréttarsamninga, tímabil sem starfsfólk má nýta réttinn, viðmið við ákvörðun kaupverðs og kjör ef um lán er að ræða.170


    Árangursmat stjórnar


    Í Leiðbeiningum um stjórnarhætti fyrirtækja er stjórnum ráðlagt að meta árlega störf sín, stærð, samsetningu, verklag og starfshætti, þróun félagsins, störf undirnefnda svo og frammistöðu framkvæmdastjóra.171  Með árangursmati er stjórnin að meta sjálf störf sín á liðnu starfsári. Góður útgangspunktur við mat á árangri er að greina annars vegar hvernig stjórnin ætti að starfa í samræmi við góða stjórnarhætti og hins vegar hvernig stjórnin starfar í reynd.


    Hægt er að framkvæma árangursmat með ýmsum hætti en segja má að einfaldasta framkvæmdin er að taka frá tíma á stjórnarfundi þar sem stjórn ræðir um liðið starfsár og það sem betur hefði mátt fara. Stjórnir sem vilja fá sem mest út úr matinu ganga lengra og styðjast við spurningalista og jafnvel einstaklingsviðtöl við stjórnarmenn og/eða stjórnendur til að greina veikleika og styrkleika áður en ítarleg umræða um niðurstöður matsins fer fram á stjórnarfundi.


    Algengt er að stjórnir styðjist við spurningalista í ferlinu þar sem stjórnarmenn svara hver fyrir sig og niðurstöður eru síðan yfirfarnar. Misjafnt er hvort stjórnarmenn fái tækifæri til að svara spurningunum nafnlaust en gera má ráð fyrir hreinskilnari svörum ef stjórnarmenn svara þeim nafnlaust. Eftir að stjórnarmenn hafa svarað spurningunum er ferlið rétt hálfnað þar sem mikilvægasti þátturinn í matinu er að fara yfir niðurstöðurnar með stjórninni til að finna hvar styrkleikar og veikleikar stjórnarinnar liggja. Eftir slíkar umræður ætti stjórn að bregðast við niðurstöðunum og þá er hentugt að setja upp aðgerðalista með þeim atriðum sem stjórnin vill skoða nánar eða breyta. Stjórn hefur síðan eftirfylgni með aðgerðalistanum og getur að ári farið yfir hann og metið hvernig brugðist var við þeim atriðum sem þar komu fram.


    Stjórn getur framkvæmt árangursmat sjálf, falið stjórnarmanni eða stjórnanda að leiða matið eða fengið aðstoð ráðgjafa.


    Áður en undirbúningur árangursmats hefst ætti stjórn að taka afstöðu til eftirfarandi:


    
      	Hvenær á starfsárinu er heppilegast að matið fari fram?


      	Hvert er markmiðið með matinu?


      	Hvert er umfang matsins, á að meta stjórn, undirnefndir, framkvæmdastjóra og/eða stjórnarformann?


      	Hvers eðlis á matið að vera og hvaða aðferð á að beita, til dæmis spurningalisti, viðtöl og/eða umræðufundur?


      	Hver á að annast matið, það er á þetta að vera sjálfsmat hvers stjórnarmanns eða stjórnarinnar í heild eða á jafnvel að leita sér sérfræðiaðstoðar?


      	Eru allir stjórnarmenn tilbúnir að leggja sitt af mörkum til að sem réttust mynd fáist með matinu?

    


    Ef stuðst er við spurningalista í árangursmati þarf að huga að því að stjórnarmenn fái jafnframt tækifæri til að koma ábendingum og athugasemdum sínum á framfæri þegar þeir svara spurningunum. Einnig þarf að gæta þess að spurningarnar séu viðeigandi fyrir viðkomandi stjórn og starfsemi hennar.


    Dæmi um þætti sem lagt er mat á í árangursmati stjórnar:


    
      	Stjórnarfundir.


      	Verkefni stjórnar.


      	Fylgni við starfsreglur stjórnar.


      	Upplýsingagjöf til stjórnar.


      	Stefnumótun.


      	Stjórnarmenn.


      	Störf stjórnarformanns.


      	Störf framkvæmdastjóra.


      	Störf undirnefnda.

    


    Þar sem árangursmat er verkefni stjórnar er almennt ekki talin vera þörf á að aðrir stjórnendur en framkvæmdastjóri séu viðstaddir umræður um niðurstöður matsins. Þegar stjórn ræðir um störf stjórnarformanns ætti hann að víkja af fundi á meðan og sama á við um framkvæmdastjóra þegar störf hans eru metin og rædd. Stjórnarformaður ætti í framhaldinu að fara yfir niðurstöður matsins með framkvæmdastjóra og varaformaður sér um að upplýsa stjórnarformann um niðurstöður matsins á hans störfum.


    Grunnsjónarmið samkeppnisréttar


    Stjórn ber að annast um að skipulag félags og starfsemi sé jafnan í réttu og góðu horfi172 en þar undir fellur meðal annars skyldan til að gæta að því að félagið fari að lögum í samkeppni á markaði. Stjórnarmenn þurfa að þekkja til ákvæða samkeppnislaga, vera meðvitaðir um hvar félagið stendur á markaði og hvort til staðar séu áhættuþættir sem geta valdið því að félagið teljist með aðgerðum sínum fara gegn ákvæðum samkeppnislaga.


    Hverju þurfa stjórnarmenn að huga að varðandi samkeppnisstöðu félagsins:


    
      	Stjórnarmenn ættu kynna sér ákvæði samkeppnislaga.


      	Stjórn ætti að leggja mat á samkeppnislega áhættu félagsins og þekkja hvort félagið gæti verið álitið í markaðsráðandi stöðu á viðkomandi markaði.


      	Ákjósanlegt getur verið að stjórn setji félaginu samkeppnisstefnu til að sjá til þess að félagið starfi að öllu leyti á forsendum heiðarlegrar samkeppni og vinni ávallt í samræmi við samkeppnisreglur.


      	Stjórn ætti að stuðla að því að uppfræða helstu stjórnendur og starfsfólk um samkeppnismál, svo sem með námskeiðum.


      	Eru samningar félagsins og skilmálar í samræmi við kröfur samkeppnislaga?


      	Hvernig er verðlagningu háttað?


      	Er starfsfólk félagsins í samskiptum við keppinauta þess?

    


    Undir gildissvið samkeppnislaga fellur hvers konar atvinnustarfsemi, svo sem framleiðsla, verslun og þjónusta, óháð því hvort hún er rekin af einstaklingum, félögum, opinberum aðilum eða öðrum.173 Markmið samkeppnislaga er að efla virka samkeppni í viðskiptum og vinna þar með að hagkvæmri nýtingu framleiðsluþátta í þjóðfélaginu. Samkvæmt lögunum skal því markmiði náð með því að:174


    
      	Vinna gegn óhæfilegum hindrunum og takmörkunum á frelsi í atvinnurekstri.


      	Vinna gegn skaðlegri fákeppni og samkeppnishömlum.


      	Auðvelda aðgang nýrra samkeppnisaðila að markaðnum.

    


    Samkeppnislög taka til samninga, skilmála og athafna sem hafa eða er ætlað að hafa áhrif hér á landi. Við gerð samninga, skilmála og athafna sem er ætlað að hafa áhrif utan Íslands skal þó hafa í huga þær reglur er varða viðskipti á sameiginlegum markaði Evrópska efnahagssvæðisins.175 Samkeppniseftirlitið fer með eftirlit samkvæmt lögunum.176


    Stjórnarmaður getur sætt sektum eða allt að sex ára fangelsi ef hann framkvæmir, hvetur til eða lætur framkvæma samráð sem brýtur gegn bannákvæðum samkeppnislaga um samráð, samkeppnishömlur og hindranir á markaði sem fjallað hefur verið um.177 Tilraun til brots eða hlutdeild er einnig refsiverð eftir ákvæðum almennra hegningarlaga nr. 19/1940.178


    Í samkeppnislögum er sérstaklega kveðið á um bann við hömlum á samkeppni, svo sem bann við hvers konar óheimilu samráði félaga og misnotkun á markaðsráðandi stöðu félags.179 Bann við samkeppnishömlum tekur til allra samninga og samþykkta á milli félaga, hvort sem er bindandi eða leiðbeinandi, sem og samstilltra aðgerða sem hafa það að markmiði eða geta leitt til þess að komið sé í veg fyrir samkeppni, hún sé takmörkuð eða henni raskað.180 Samkeppniseftirlitið getur að ákveðnum skilyrðum uppfylltum veitt undanþágu frá ofangreindum bannákvæðum.


    Hvers konar samkeppnishamlandi samstarf milli félaga, svo sem samráð, er bannað samkvæmt samkeppnislögum.181 Með samráði er átt við samninga, samþykktir, ákvarðanir eða samstilltar aðgerðir félaga eða samtaka fyrirtækja.182 Helstu tegundir ólögmæts samráðs eru til dæmis verðsamráð um lágmarksverð eða viðmiðunarverð, um afslætti og önnur viðskiptakjör eða um bindandi endursöluverð á vörum eða þjónustu. Samráð getur einnig verið um takmörkun eða stýringu á framleiðslu, svo sem um að draga úr framleiðslu með það að markmiði að hækka vöruverð. Samráð getur jafnframt átt sér stað við tilboðsgerð í útboðum þar sem keppinautar geta sammælst um að taka ekki þátt eða ákveði sín á milli fjárhæð tilboða sinna og ákveði þannig hver eigi að fá viðskiptin. Eins geta aðilar haft samráð um markaðsskiptingu, svo sem um skiptingu eftir landssvæðum, viðskiptavinum eða vörutegundum. Upplýsingaskipti milli keppinauta geta ennfremur talist samráð þar sem upplýsingar geta haft áhrif á hegðun keppinauta eða dregið úr óvissu um hvernig keppinautur ætlar að hegða sér á markaðnum.183 Framangreindar tegundir samráðs hafa það sameiginlega meginmarkmið að hækka verð á vöru og þjónustu neytendum til tjóns og geta því haft skaðleg áhrif á samkeppni.


    Markaðsráðandi staða er talin vera fyrir hendi þegar félag hefur efnahagslegan styrkleika til að geta hindrað virka samkeppni og hefur möguleika til að hegða sér sjálfstætt án tillits til keppinauta, viðskiptavina og neytenda.184 Misnotkun á markaðsráðandi stöðu er bönnuð samkvæmt samkeppnislögum.185 Misnotkun getur meðal annars falist í því að krafist sé ósanngjarns kaup- eða söluverðs, að settir séu ósanngjarnir viðskiptaskilmálar, að viðskiptavinum sé mismunað með ólíkum skilmálum í sams konar viðskiptum og samkeppnisstaða þannig veikt og að í samningum séu settar viðbótarskuldbindingar á viðsemjandann sem eru óvenjulegar og frábrugðnar viðskiptavenju.186 Markaðsráðandi félag má ekki beita aðgerðum sem veikt geta keppinauta þess og jafnframt styrkt markaðsráðandi stöðu sína nema aðgerðirnar helgist af samkeppni á grundvelli rekstrarlegrar frammistöðu félagsins. Möguleikar markaðsráðandi félaga til að taka þátt í samkeppni eru af þessum sökum takmarkaðri en annarra félaga á markaði. Markaðsráðandi félag getur því gerst brotlegt við samkeppnislög ef það grípur til ráðstafana sem almennt þykja sjálfsagðar á samkeppnismarkaði.187


    Samruni í skilningi samkeppnislaga telst hafa átt sér stað þegar breyting verður á yfirráðum til frambúðar. Um er að ræða eftirfarandi tilvik:188


    
      	Við samruna tveggja eða fleiri félaga sem áður störfuðu sjálfstætt.


      	Þegar félag yfirtekur annað félag.


      	Ef einn eða fleiri aðilar, sem hafa yfirráð yfir að minnsta kosti einu félagi, ná beinum eða óbeinum yfirráðum yfir einu eða fleiri félögum til viðbótar.


      	Með stofnun félags um sameiginlegt verkefni sem ætlað er að vera sjálfstæð efnahagseining til frambúðar.

    


    Samrunar félaga geta leitt til breytinga á samkeppni, svo sem að samkeppni minnkar eða hverfur jafnvel alveg. Samkeppniseftirlitið hefur eftirlit með samrunum til að koma í veg fyrir skaðleg áhrif þeirra á samkeppni. Félögum ber að tilkynna til Samkeppniseftirlitsins um samruna félaga sem eru með heildarveltu yfir 2 milljarða króna og ef tvö félaganna hafa að minnsta kosti 200 milljóna króna ársveltu hvort um sig.189 Tilkynna þarf um samruna áður en hann kemur til framkvæmdar en eftir að samningur um hann hefur verið gerður.190 Ítarlegar reglur gilda um hvaða upplýsingar skuli koma fram í samrunatilkynningu en þó er að skilyrðum uppfylltum heimilt að tilkynna samruna með styttri tilkynningu.191 Samruni sem hefur verið tilkynntur má ekki koma til framkvæmdar fyrr en Samkeppniseftirlitið hefur fjallað um hann.


    Hlutverk stjórnarformanns


    Einn af hornsteinum árangurs í störfum stjórnar er stjórnarformaður sem er góð fyrirmynd annarra og sýnir frumkvæði og fagmennsku í starfi sínu. Stjórnarformaður ber meginábyrgð á verklagi stjórnar og skal sjá til þess að hún sinni hlutverki sínu með skilvirkum og skipulögðum hætti.192 Stjórnarformaður ber þó ekki ríkari lagalega ábyrgð á störfum stjórnar og hefur ekki ríkari heimildir til ákvarðanatöku en aðrir stjórnarmenn.


    Stjórn félags kýs stjórnarformann nema ákveðið sé í samþykktum að hluthafafundur kjósi hann sérstaklega. Ekki má kjósa framkvæmdastjóra félags sem stjórnarformann þess.193 Stjórn er ekki starfhæf nema sérstaklega kjörinn stjórnarformaður veiti henni forstöðu.194 Í fjarveru stjórnarformanns skal varaformaður taka að sér hlutverk hans.


    Hlutverk stjórnarformanns er fjölbreytt og umfangsmikið en segja má að helstu verkefni stjórnarformanns séu eftirfarandi:195


    Fundarstjórnun til að stuðla að skilvirkri ákvarðanatöku:


    
      	Boða til stjórnarfunda.196


      	Útbúa fundardagskrá í samstarfi við framkvæmdastjóra félagsins fyrir hvern stjórnarfund og sjá til þess að stjórnarmenn fái viðeigandi fundargögn afhent tímanlega fyrir stjórnarfundi.


      	Stýra stjórnarfundum og sjá til þess að nægur tími sé gefinn til umræðna og ákvarðanatöku, sérstaklega hvað varðar stærri og flóknari mál.


      	Stuðla að virkri þátttöku allra stjórnarmanna í umræðu og ákvarðanatöku.

    


    Leggja undirstöður árangurs í störfum stjórnar:


    
      	Eiga frumkvæði í að búa til, endurskoða og starfa eftir starfsreglum stjórnar.


      	Sjá til þess að nýir stjórnarmenn fái nauðsynlegar upplýsingar og leiðsögn í starfsháttum stjórnar og málefnum félagsins, meðal annars um stefnu þess, markmið, áhættuviðmið og starfsemi.


      	Sjá til þess að stjórnin fái með reglubundnum hætti nákvæmar og skýrar upplýsingar og gögn um félagið til að hún geti sinnt eftirlitsskyldu sinni.


      	Leitast við að stjórnarmenn fái viðeigandi leiðsögn um það helsta sem varðar stjórnun félags, til að mynda um lögbundnar skyldur þeirra og ábyrgð, eða að stjórnarmenn sæki námskeið af því tagi.


      	Sjá til þess að stjórnin meti árlega störf sín og undirnefnda ef þær eru til.

    


    Tengiliður:


    
      	Tengiliður stjórnar við starfsfólk félagsins.


      	Eiga opin samskipti við stjórnendur félagsins.


      	Fylgjast með framkvæmd ákvarðana stjórnarinnar innan félagsins og staðfesta innleiðingu þeirra gagnvart stjórn.

    


    Fyrirsvarsmaður:


    
      	Talsmaður stjórnarinnar út á við, til dæmis í fjölmiðlum.


      	Samkvæmt dómvenju í fyrirsvari fyrir félag við birtingu stefnu og annarra tilkynninga á hendur félaginu.197


      	Ber ábyrgð á samskiptum stjórnarinnar við hluthafa félagsins og að upplýsa stjórn um sjónarmið hluthafa.


      	Setja hluthafafund og stjórna kjöri fundarstjóra.198

    


    Æskilegt er til að hlutverk stjórnarformanns sé skilgreint í starfsreglum stjórnar, og sé endurmetið reglulega. Í Leiðbeiningum um stjórnarhætti fyrirtækja er lögð áhersla á að slík starfslýsing sé til svo fyrir liggi til hvers er ætlast af stjórnarformanninum.199


    Stjórnarformaður skal ekki taka að sér önnur störf fyrir félagið en þau sem teljast eðlilegur hluti starfa hans sem stjórnarformanns, að undanskildum einstökum verkefnum sem stjórn félagsins felur honum að vinna fyrir sig.200 Því þarf að gæta varúðar ef ætlunin er að hafa „starfandi stjórnarformann“ hjá félaginu, meðal annars vegna hugsanlegrar skörunar við starfssvið framkvæmdastjóra.


    Góður stjórnarformaður:


    
      	Sýnir heilindi í starfi með siðferðilega réttri breytni.


      	Beitir ekki valdi sínu með óviðeigandi hætti.


      	Lítur á sjálfan sig sem hluta af stærri liðsheild og sýnir forystu með því að efla og hvetja aðra stjórnarmenn.


      	Byggir upp jákvæð og fagleg samskipti við framkvæmdastjóra og stjórnendur.


      	Ber virðingu fyrir öðrum stjórnarmönnum og skoðunum þeirra.


      	Hefur góða samskiptahæfileika.


      	Sýnir góða viðskiptadómgreind við ákvarðanatöku.


      	Sýnir í verki að hann fylgi Leiðbeiningum um stjórnarhætti fyrirtækja.


      	Bregst við óvæntum atvikum og/eða hremmingum skjótt og skilmerkilega.

    


    Hlutverk ritara stjórnar


    Ritari stjórnar hefur ekki lögbundið hlutverk en venjan er hins vegar að skipa fundarritara og er hann þá ýmist stjórnarmaður eða starfsmaður félagsins, oft lögfræðingur. Stjórn ætti að meta hver er best til þess fallinn að rita fundargerð sem endurspegli hlutlausa frásögn af því sem gerist á stjórnarfundum.


    Hlutverk fundarritara er almennt ekki skilgreint hjá félögum að öðru leyti en því að hann riti fundargerðir stjórnar. Hægt er að fela fundarritara veigameira hlutverk svo sem að aðstoða stjórnarformann við utanumhald og skipulag verkefna stjórnar.


    Dæmi um hlutverk fundarritara:


    
      	Fylgjast með að stjórnin starfi í samræmi við gildandi lög og reglur, samþykktir félagsins, starfsreglur stjórnar og Leiðbeiningar um stjórnarhætti fyrirtækja.


      	Aðstoða stjórn við að útbúa starfsreglur stjórnar og undirnefnda (ef þær eru til).


      	Útbúa drög að starfsáætlun stjórnar og fundardagskrá í samráði við stjórnarformann og framkvæmdastjóra.


      	Taka saman og dreifa fundargögnum til stjórnarmanna.


      	Rita fundargerðir með fullnægjandi hætti og hafa almenna umsjón með þeim.


      	Yfirfara fundarherbergi að fundi loknum til að kanna hvort einhver gögn hafi orðið eftir.


      	Taka saman upplýsingar og gögn fyrir nýja stjórnarmenn.


      	Gæta þess að dagskrárliðir sem er frestað séu teknir aftur upp á stjórnarfundi.


      	Halda lista yfir verkefni stjórnar og framvindu þeirra.

    


    Atriði til umhugsunar


    
      Atriði sem stjórnarmenn ættu að hafa í huga varðandi hlutverk og verkefni stjórnar


      
        	Vita stjórnarmenn hvert hlutverk stjórnar er hjá félaginu?


        	Hafa allir stjórnarmenn undirritað starfsreglur stjórnar?


        	Veit stjórnarmaður hver ábyrgð hans er varðandi greiðsluhæfi félagsins?


        	Hefur stjórn skilgreint hvaða ákvarðanir teljast óvenjulegar eða mikilsháttar?


        	Er afmörkun starfsheimilda og umboð stjórnenda til að skuldbinda félagið skýrt, til dæmis hvenær þarf atbeina stjórnar til að taka ákvörðun?


        	Hefur stjórn yfirlit yfir þá stjórnendur sem hafa heimild til að skuldbinda félagið?


        	Heldur stjórn með skipulögðum hætti utan um þau verkefni sem eru falin stjórnendum að framkvæma?


        	Fær stjórnin upplýsingar um breytingar á lögum og reglum er varða starfsemi félagsins?


        	Fá stjórnarmenn reglulega fræðslu um breytingar í rekstri félagsins?


        	Er eitthvað í starfsemi félagsins sem fer hugsanlega á skjön við lög og reglur?


        	Fær stjórnin strax upplýsingar um fyrirspurnir eða erindi opinberra stofnana og eftirlitsaðila?


        	Eru starfsreglur stjórnar sniðnar að starfsemi félagsins og eru þær reglulega uppfærðar?


        	Gætir stjórn sérstaklega að því að stjórnin starfi í samræmi við það sem fram kemur í samþykktum félagsins og starfsreglum stjórnar?


        	Hefur félagið starfskjarastefnu?


        	Taka greiðslur til stjórnarmanna mið af stöðu þeirra í stjórninni, þátttöku í undirnefndum og vinnuframlagi í sérverkefnum?


        	Metur stjórnin reglulega frammistöðu sína, stjórnarformanns, undirnefnda og framkvæmdastjóra?


        	Kemur stjórnarformaður fram sem leiðtogi og nýtur hann trausts og virðingar á meðal stjórnarmanna?


        	Á stjórnarformaður faglegt og uppbyggilegt samstarf við framkvæmdastjóra félagsins?


        	Hefur ritari stjórnar skilgreint hlutverk?

      114.120. og 121. gr. hfl. og 95. gr. og 96. gr. ehfl.


      115.133. gr. hfl. og 107. gr. ehfl.


      116.128. gr. hfl. og 103. gr. ehfl.


      117.133. gr. hfl. og 107. gr. ehfl.


      118.3. mgr. 40. gr. hfl. Ekki er sambærilegt ákvæði í ehfl. en almennt má telja það vera á ábyrgð stjórnar að tilkynna fyrirtækjaskrá um hækkun hlutafjár.


      119.2. mgr. 49. gr. hfl. og 2. mgr. 32. gr. ehfl.


      120.1. mgr. 105. gr. hfl., 1. mgr. 80. gr. ehfl. og 64. gr. laga um gjaldþrotaskipti o.fl. nr. 21/1991 (hér eftir vísað til sem gþl.).


      121.1. mgr. 69. gr. hfl. og 1. mgr. 45. gr. ehfl.


      122.1. mgr. 3. gr. og 65. gr. árl.


      123.1. mgr. 103. gr. árl.


      124.2. mgr. 103. gr. árl.


      125.105. gr. árl.


      126.5. mgr. 70. gr. hfl. og 5. mgr. 46. gr. ehfl.


      127.Stjórnarhættir fyrirtækja - leiðbeiningar. 4. útgáfa. 2012. Bls. 15.


      128.Stjórnarhættir fyrirtækja - leiðbeiningar. 4. útgáfa. 2012. Bls. 15.


      129.Sbr. 2. mgr. 68. gr. hfl. og 2. mgr. 44. gr. ehfl.


      130.Starfsreglur stjórna opinberra hlutafélaga skal birta á vef félagsins ef til er en ella annars staðar á netinu, sbr. 5. mgr. 70. gr. hfl. Ekki er sambærilegt ákvæði í ehfl.


      131.2. mgr. 68. gr. hfl. og 2. mgr. 44. gr. hfl.


      132.Umfjöllun þessi styðst m.a. við Stefán Má Stefánsson. Hlutafélagaréttur. 2013. Bls. 308-309.


      133.2. mgr. 68. gr. hfl. og 2. mgr. 44. gr. hfl.


      134.Sbr. dóm Hæstaréttar nr. 678/2008.


      135.105. gr. hfl., 80. gr. ehfl. og 64. gr. gþl.


      136.Viðar Már Matthíasson. Endurheimt verðmæta við gjaldþrot. 2000. Bls. 25, og Helga Lára Hauksdóttir. Skaðabótaábyrgð stjórnarmanna samkvæmt lögum nr. 2/1995 um hlutafélög. Óbirt meistararitgerð í lögfræði. 2009. Bls. 27.


      137.Helga Lára Hauksdóttir. Skaðabótaábyrgð stjórnarmanna samkvæmt lögum nr. 2/1995 um hlutafélög. Óbirt meistararitgerð í lögfræði. 2009. Bls. 27.


      138.Handbók dóms- og kirkjumálaráðuneytis um gjaldþrotaskipti o.fl. 1992. Bls. 148, og Helga Lára Hauksdóttir. Skaðabótaábyrgð stjórnarmanna samkvæmt lögum nr. 2/1995 um hlutafélög. Óbirt meistararitgerð í lögfræði. 2009. Bls. 29.


      139.1. mgr. 105. gr. hfl. og 1. mgr. 80. gr. ehfl.


      140.Sbr. 2. mgr. 64. gr. gþl.


      141.5. mgr. 84. gr. hfl. og 4. mgr.82. gr. ehfl. Kröfur til stjórna einkahlutafélaga eru þó aðeins frábrugðnar þar sem stjórnir slíkra félaga eiga að sjá um að haldinn verði hluthafafundur innan sex mánaða frá því að eigið fé samkvæmt bókum félagsins er orðið minna en skráð hlutafé þess.


      142.Alþingistíðindi. 1977, A, bls. 461 og Stefán Már Stefánsson. Hlutafélagaréttur. 2013. Bls. 314.


      143.1. mgr. 74. gr. hfl. og 1. mgr. 49. gr. ehfl.


      144.Stefán Már Stefánsson. Hlutafélagaréttur. 2013. Bls. 313.


      145.Stefán Már Stefánsson. Hlutafélagaréttur. 2013. Bls. 313.


      146.2. mgr. 74. gr. hfl. og 2. mgr. 49. gr. ehfl.


      147.Stefán Már Stefánsson. Hlutafélagaréttur. 2013. Bls. 315.


      148.1. mgr. 76. gr. hfl. 1. mgr. 51. gr. ehfl.


      149.Stefán Már Stefánsson. Hlutafélagaréttur. 2013. Bls. 315.


      150.3. mgr. 74. gr. hfl. og 3. mgr. 49. gr. ehfl.


      151.4. mgr. 74. gr. hfl. og 4. mgr. 49. gr. ehfl.


      152.3. tölul. 1. mgr. 148. gr. hfl. og 3. tölul. 1. mgr. 122. gr. ehfl.


      153.1. mgr. 149. gr. hfl. og 123. gr. ehfl.


      154.4. mgr. 68. gr. hfl. og 4. mgr. 44. gr. ehfl.


      155.Stefán Már Stefánsson. Hlutafélagaréttur. 2013. Bls. 316.


      156.25. gr. laga um verslanaskrár, firmu og prókúruumboð nr. 42/1903 (hér eftir vísað til sem fl.).


      157.26. gr. fl. og Stefán Már Stefánsson. Hlutafélagaréttur. 2013. Bls. 316.


      158.27. gr. fl. og Stefán Már Stefánsson. Hlutafélagaréttur. 2013. Bls. 318.


      159.30. gr. fl.


      160.7., 31. og 32. gr. fl.


      161.1. mgr. 79. gr. a. hfl., 1. mgr. 54. gr. a. ehfl. og 98. gr. árl.


      162.Stjórnarhættir fyrirtækja - leiðbeiningar. 4. útgáfa. 2012. Bls. 25.


      163.Stjórnarhættir fyrirtækja - leiðbeiningar. 4. útgáfa. 2012. Bls. 26.


      164.1. mgr. 79. gr. a. hfl. og 1. mgr. 54. gr. a. ehfl.


      165.2. mgr. 79. gr. a. hfl. og 2. mgr. 54. gr. a. ehfl.


      166.Stjórnarhættir fyrirtækja - leiðbeiningar. 4. útgáfa. 2012. Bls. 26-27.


      167.3. og 4. mgr. 79. gr. a. hfl., 3. og 4. mgr. 54. gr. a. ehfl. og Stjórnarhættir fyrirtækja - leiðbeiningar. 4. útgáfa. 2012. Bls. 26.


      168.Stjórnarhættir fyrirtækja - leiðbeiningar. 4. útgáfa. 2012. Bls. 26.


      169.4. og 5. mgr. 79. gr. a. hfl., 4. og 5. mgr. 54. gr. a. ehfl. og Stjórnarhættir fyrirtækja - leiðbeiningar. 4. útgáfa. 2012. Bls. 26.


      170.Stjórnarhættir fyrirtækja - leiðbeiningar. 4. útgáfa. 2012. Bls. 26.


      171.Stjórnarhættir fyrirtækja - leiðbeiningar.4. útgáfa. 2012. Bls. 16.


      172.1. mgr. 68. gr. hfl. og 1. mgr. 44. gr. ehfl.


      173.1. mgr. 2. gr. samkeppnislaga nr. 44/2005 (hér eftir vísað til sem sl.).


      174.1. gr. sl.


      175.3. gr. sl.


      176.1. mgr. 5. gr. sl.


      177.1. mgr. 41.gr. a. sl,, sbr. 10. og 12. gr. sömu laga.


      178.5. mgr. 41. gr. a. sl.


      179.Sbr. IV. kafla sl.


      180.1. mgr. 10. gr. sl.


      181.1. mgr. 10. gr. sl.


      182.3. mgr. 41. gr. a. sl.


      183.2. mgr. 10. gr. sl.


      184.4. tölul. 1. mgr. 4. gr. sl.


      185.1. mgr. 11. gr. sl.


      186.d-liður 2. mgr. 11. gr. sl.


      187.Ákvörðun Samkeppniseftirlitsins í máli nr. 64/2008, bls. 85.


      188.17. gr. sl.


      189.Samkeppniseftirlitið hefur heimild til að krefjast tilkynningar um samruna félaga með heildarveltu yfir 1 milljarð króna ef stofnunin telur að samruni geti dregið umtalsvert úr virkri samkeppni.


      190.3. mgr. 17. gr. a. sl.


      191.Slík skilyrði eru t.d. ef markaðir þar sem áhrifa gætir eru ekki tengdir, ef aðilar starfa á sama vörumarkaði og markaðshlutdeild þeirra er samanlagt minni en 20%, ef aðili sem hafði yfirráð yfir fyrirtæki í félagi við aðra nær fullum yfirráðum yfir því sbr. 6. mgr. 17. gr. a. sl.


      192.Stjórnarhættir fyrirtækja - leiðbeiningar. 4. útgáfa. 2012. Bls. 19.


      193.1. mgr. 70. gr. hfl. og 1. mgr. 46. gr. ehfl.


      194.Stefán Már Stefánsson. Hlutafélagaréttur. 2013. Bls. 301.


      195.Samantekt þessi byggir meðal annars á Leiðbeiningum um stjórnarhætti fyrirtækja, bls. 19.


      196.2. mgr. 70. gr. hfl. og 2. mgr. 46. gr. ehfl.


      197.Stefán Már Stefánsson. Hlutafélagaréttur. 2013. Bls. 302.


      198.2. mgr. 90. gr. hfl. og 2. mgr. 65. gr. ehfl.


      199.Stjórnarhættir fyrirtækja - leiðbeiningar. 4. útgáfa. 2012. Bls. 19.


      200.1. mgr. 70. gr. hfl. Ekki er sambærilegt ákvæði í ehfl.

    

  


  
    5. Árangursríkir stjórnarfundir


    Stjórnarfundir eiga að vera vettvangur umræðna og upplýstra ákvarðana, ekki staður fyrir óvæntar og óundirbúnar umræður og ákvarðanir. Bæði einfaldar og flóknar ákvarðanir verða betri þegar þær eru jafnframt upplýstar ákvarðanir.


    Reglulegir stjórnarfundir eru mikilvægir til að gera stjórnarmönnum kleift að rækja eftirlitshlutverk sitt og til að hafa góða yfirsýn yfir starfsemi félagsins. Ætlast er til að stjórnir taki skynsamlegar og upplýstar ákvarðanir og því er mikilvægur þáttur í góðum starfsháttum að skapa umhverfi sem hvetur til þess.


    Það sem stuðlar að upplýstri ákvarðanatöku er til dæmis:


    
      	Fundardagskrá og fundargögnum er dreift tímanlega fyrir stjórnarfundi svo stjórnarmenn fái tækifæri til að kynna sér efni þeirra.


      	Gögn til stjórnarmanna eru gagnorð og innihalda allar nauðsynlegar upplýsingar sem þarf til að taka upplýsta ákvörðun.


      	Stjórnarmenn mæta undirbúnir á stjórnarfundi og bera upp krefjandi spurningar fyrir aðra stjórnarmenn, framkvæmdastjóra og stjórnendur ef þeir eru viðstaddir.


      	Gefinn er nægjanlegur tími í fundardagskrá til að ræða málefni áður en ákvörðun er tekin.


      	Kannað er hvort aðrir möguleikar eru í stöðunni.


      	Stjórnendur eru kallaðir fyrir stjórnarfund til að svara spurningum.


      	Samhengi er í ákvarðanatöku byggt á stefnu stjórnar.


      	Fundargerðir eru skýrar, skilmerkilegar og undirritaðar af stjórnarmönnum.


      	Ráðstafanir eru gerðar til að tryggja að dagskrárliðir sem færast á milli stjórnarfunda gleymist ekki.


      	Ákvörðunum stjórnar er fylgt eftir með aðgerðum.


      	Aðgangur er að sjálfstæðri sérfræðiráðgjöf á kostnað félagsins.

    


    
      Hættumerki


      
        	Stjórnarfundir eru færri en kveðið er á um í starfsreglum stjórnar.


        	Tímasetning stjórnarfunda er fyrst og fremst ákveðin af stjórnarformanni án þess að aðrir stjórnarmenn hafa eitthvað um það að segja.


        	Framkvæmdastjóri reynir að koma í veg fyrir að stjórnendur séu kallaðir til á stjórnarfundi eða að þeir svari einstaka spurningum.


        	Gleymist að taka aftur fyrir einstaka dagskrárliði sem eru færðir á milli stjórnarfunda.


        	Stjórnarformaður og/eða framkvæmdastjóri taka sér meira vald á stjórnarfundum en eðlilegt má teljast.


        	Störf stjórnar einkennast af hjarðhegðun.


        	Fáir stjórnarmenn yfirtaka allar umræður á stjórnarfundum.


        	Tillögur framkvæmdastjóra eru alltaf samþykktar án gagnrýninnar umræðu.


        	Stjórnarmenn þurfa ítrekað að biðja um frekari upplýsingar.


        	Stjórnarmenn hætta að fá upplýsingar sem þeir voru vanir að fá áður án skýringa.


        	Ónógur tími gefinn til undirbúnings og umræðu fyrir ákvarðanatöku.


        	Ekki er gefið tækifæri til að ræða á stjórnarfundum um erfið, umdeild eða viðkvæm málefni.


        	Stjórnarmenn mæta óundirbúnir á stjórnarfundi.


        	Fundargögn berast stjórnarmönnum of seint svo þeir fá ekki tækifæri til að kynna sér efni þeirra fyrir stjórnarfund.


        	Aðrir möguleikar í stöðunni eru ekki hugleiddir áður en ákvörðun er tekin.


        	Ákvarðanataka fer í raun fram utan stjórnarfunda.


        	Fundargerðir stjórnarfunda eru ónákvæmar og stjórnarmenn staðfesta ekki efni þeirra með undirritun sinni

      

    


    Starfsáætlun stjórnar


    Margar stjórnir hafa átt í vandræðum með að skipuleggja fundartíma sinn með það að markmiði að sjá til þess að stjórnin sinni því hlutverki sem henni er falið í lögum, samþykktum og starfsreglum stjórnar.


    Með því að setja upp starfsáætlun stjórnar fyrir hvert starfsár er hægt að ganga úr skugga um að stjórn sinni hlutverki sínu með réttmætum hætti og draga úr líkum á að einhver atriði gleymist eða dragist á langinn.


    Tilgangur með starfsáætlun stjórnar er til dæmis að:


    
      	Sjá til þess að stjórnin sinni hlutverki sínu með því að dreifa einstaka verkefnum niður á stjórnarfundi.


      	Ákveða hverjir eiga að sitja stjórnarfund og taka afstöðu til þess hvort kalla þurfi til aðra á fundinn, svo sem stjórnendur eða endurskoðanda.


      	Jafna vinnuálag eins og hægt er.

    


    Frekari umfjöllun um starfsáætlun stjórnar er að finna í viðauka 5.


    Fjöldi stjórnarfunda


    Í lögum er ekki gerð krafa um lágmarksfjölda stjórnarfunda en yfirleitt er kveðið á um það í starfsreglum stjórnar. Algengast er að stjórnarfundi eigi að halda mánaðarlega.


    Í Leiðbeiningum um stjórnarhætti fyrirtækja kemur fram að stjórn eigi að hittast nægilega oft til að henni sé unnt að leysa störf sín af hendi með skilvirkum hætti. Upplýsa ætti um fjölda stjórnarfunda og mætingu í stjórnarháttayfirlýsingu félagsins.201


    Fjöldi stjórnarfunda og lengd þeirra hafa áhrif á gæði og afköst stjórnarinnar. Sumar stjórnir kjósa að hittast oftar og hafa styttri fundi á meðan aðrar stjórnir hittast sjaldnar og lengur í hvert sinn, sérstaklega ef stjórnarmenn þurfa að ferðast langt að til að komast á fundarstað.


    Stjórn félags þarf að meta hver sé hæfileg tíðni stjórnarfunda svo hún geti sinnt eftirlitshlutverki sínu og öðrum skyldum sínum lögum samkvæmt.


    Fundarboðun


    Stjórnarformaður á að boða til stjórnarfunda202 en ef hann sinnir ekki því hlutverki ber öðrum stjórnarmönnum eða framkvæmdastjóra að krefjast þess að stjórnarfundur verði haldinn.


    Setja ætti ákvæði um hvernig boða skuli til stjórnarfunda í starfsreglur stjórnar.


    Forfallist stjórnarmaður vegna veikinda eða af öðrum orsökum og valinn hefur verið varamaður skal boða hann á stjórnarfundi á meðan forföllin vara.203 Oft kemur fram í samþykktum félags eða starfsreglum stjórnar hvernig kalla eigi til varamenn og eru ýmsar leiðir farnar, til dæmis valinn ákveðinn varamaður fyrir hvern stjórnarmann eða varamenn koma inn í ákveðinni röð.


    Framkvæmdastjóri á sæti á stjórnarfundum og hefur þar umræðu- og tillögurétt nema stjórnin ákveði annað í einstaka tilvikum,204 til dæmis ef persónuleg málefni hans eru til umræðu eða hann telst vanhæfur til að fjalla um viðkomandi mál.


    Ákveða þarf hvort þörf er á að boða aðra á fundinn, til dæmis stjórnendur eða endurskoðanda félagsins.


    Endurskoðendur eiga rétt á að sitja stjórnarfundi þegar fjallað er um reikningsskil sem þeir hafa áritað eða undirritað. Þá skulu þeir sitja stjórnarfundi ef að lágmarki einn stjórnarmaður fer þess á leit.205


    Ráðlegt er að hafa einn stjórnarfund á ári þar sem allir stjórnarmenn og varamenn eru boðaðir. Á slíkum fundi er hægt að fara yfir starfsemi félagsins svo varamenn hafi tilfinningu fyrir starfseminni og geti lagt meira af mörkum þegar þeir eru boðaðir á stjórnarfundi.


    Fundardagskrá


    Vönduð og undirbúin fundardagskrá eykur skilvirkni stjórnar og gerir henni kleift að sinna hlutverki sínu með skipulögðum hætti.


    Stjórnarformaður sér yfirleitt um að útbúa fundardagskrá hvers stjórnarfundar ásamt framkvæmdastjóra. Aðrir stjórnarmenn geta borið fram tillögur að dagskrárliðum sem þeir telja eiga erindi á stjórnarfundinn. Ef starfsáætlun stjórnar er til ætti að styðjast við hana við gerð dagskrár fundarins. Senda skal með hæfilegum fyrirvara fundardagskrá ásamt viðeigandi gögnum til stjórnarmanna.


    Stjórn þarf að sjá til þess að tímanum sé vel varið í mikilvæg málefni og að ekki sé óþarfa tíma eytt í atriði sem skipta litlu máli. Við gerð fundardagskrár þarf að huga að efnisinnihaldi, uppröðun, tíma fyrir hvern dagskrárlið og hverjir þurfa að vera viðstaddir. Eins er góð venja að láta koma skýrt fram hvort markmið dagskrárliðar er upplýsingagildi, umræða eða ákvarðanataka.


    Hefðbundnir dagskrárliðir á stjórnarfundum eru til dæmis:


    
      	Fundargerð síðasta stjórnarfundar undirrituð (ef hún er ekki lesin upp í lok hvers fundar og undirrituð).


      	Fara yfir útistandandi atriði frá fyrri stjórnarfundum.


      	Skýrsla framkvæmdastjóra.


      	Uppgjör félagsins.


      	Fara yfir og meta frammistöðu einstakra eininga innan félagsins.


      	Umræður og/eða ákvarðanataka um einstaka málefni.


      	Önnur mál.

    


    Frekari umfjöllun um dagskrárliði er að finna í viðauka 5.


    Fundargögn


    Ganga þarf úr skugga um að gögn sem stjórnarmenn fá fyrir stjórnarfundi veiti fullnægjandi upplýsingar tímanlega. Flest gögn koma frá framkvæmdastjóra og öðrum stjórnendum félagsins og því er þörf á að hugleiða eftirfarandi:


    
      	Hvaða gögn þurfa stjórnarmenn að fá til að sinna hlutverki sínu?


      	Fá stjórnarmenn viðeigandi upplýsingar á skiljanlegu formi?


      	Kalla stjórnarmenn eftir frekari upplýsingum ef þeim finnst þeir hafa ónógar upplýsingar?

    


    Fundargögn ættu að vera:


    
      	Viðeigandi fyrir viðkomandi dagskrárlið.


      	Hnitmiðuð og skýr.


      	Læsileg og sett fram með skiljanlegum hætti.


      	Með útdrætti ef þau eru umfangsmikil.


      	Afhent öllum stjórnarmönnum á sama tíma.


      	Afhent tímanlega svo stjórnarmenn geti kynnt sér efni þeirra.


      	Geymd með viðeigandi fundargerð hjá félaginu.

    


    Huga þarf að hagsmunaárekstrum og vanhæfi stjórnarmanna áður en fundargögn eru afhent svo að vanhæfur stjórnarmaður fái ekki gögn er málið varðar.


    Stjórn ætti að skilgreina hver lágmarkfrestur til afhendingar fundargagna eigi að vera svo að stjórnarmenn hafi nægan tíma til að undirbúa sig fyrir stjórnarfundi. Setja ætti ákvæði um lágmarksfrestinn í starfsreglur stjórnar en algengt er að stjórnir miði afhendingu við 2-3 virka daga fyrir stjórnarfundi.


    Stjórnarmönnum ber að tryggja öryggi upplýsinga sem þeir fá afhentar um félagið og viðskiptavini þess og því er eðlilegt að þeir kalli eftir að gögn séu afhent með öruggum hætti. Ef gögn eru afhent með venjulegum tölvupósti þarf að huga sérstaklega að öryggi upplýsinganna. Gera ætti lágmarks öryggisráðstafanir eins og að setja lykilorð á skjölin.


    Ef fundargögn eru einungis afhent á stjórnarfundinum sjálfum, til dæmis vegna viðkvæms innihalds þeirra, þarf að ákveða hvort stjórnarmenn eigi að skila gögnunum aftur eða hvort þeir megi taka þau með sér.


    Taka þarf afstöðu til hvort eyða eigi trúnaðarupplýsingum með öruggum hætti eftir notkun þeirra. Eins getur félag sett þá reglu að öll gögn sem stjórnarmenn fá afhent séu eign félagsins og hægt er að krefjast hvenær sem er að þeim sé skilað eða eytt með öruggum hætti.


    Gæta þarf að því að engin gögn séu skilin eftir í fundarherberginu og er það góð venja að til dæmis fundarritari fari yfir fundarherbergið að fundi loknum til að kanna hvort einhver gögn hafi orðið eftir.


    Mikilvægt er að bóka í fundargerð hvaða gögn stjórnarmenn fengu afhent fyrir stjórnarfund eða á stjórnarfundinum sjálfum þar sem fundargerðin er í reynd sönnun fyrir því hvað stjórnarmenn vissu á hverjum tíma. Bóka ætti hvaða gögn voru lögð fram fyrir eða á fundi og hvort gögn hafi einungis verið sýnd á fundinum eða afhent. Hægt er að bóka þetta í einu lagi fremst í fundargerð eða undir viðeigandi dagskrárlið.


    Rafræn stjórnarvefgátt


    Notkun rafrænna stjórnarvefgátta hefur aukist mikið undanfarin ár en slíkar gáttir eru lokuð vefsvæði sem stjórnarmenn og lykilstjórnendur viðkomandi félags hafa aðgang að og er það varið með aðgangsstýringum. Öll helstu gögn er varða störf stjórnar eru vistuð á gáttinni og fer afhending fundargagna fram í gegnum gáttina í stað þess að senda stjórnarmönnum gögnin með tölvupósti eða afhenda þau útprentuð með tilheyrandi áhættu. Þau gögn sem vistuð eru í rafrænni stjórnarvefgátt innihalda oft á tíðum viðkvæmar upplýsingar um rekstur félagsins og því er nauðsynlegt að tryggja öryggi gagna og rekjanleika aðgerða í kerfinu. Margar hugbúnaðarlausnir eru í boði fyrir félög og stjórnir ættu að kynna sér vel hvaða virkni er í boði, hvar kerfið vistar gögnin og hverjir hafa aðgang að þeim. Með réttri notkun á rafrænni stjórnarvefgátt er hægt að takmarka aðgengi og lágmarka eins og kostur er óheimilaða dreifingu á gögnum félagsins.


    Dæmi um gögn sem ættu að vera aðgengileg á stjórnarvefgátt:


    
      	Dagskrá stjórnarfundar.


      	Fundargögn.


      	Fundargerðir stjórnar og undirnefnda.


      	Starfsreglur stjórnar og undirnefnda.


      	Samþykktir félagsins.


      	Aðrar reglur og stefnur sem stjórnin þarf að þekkja.

    


    Stjórn þarf að meta hvernig aðgangi að stjórnarvefgáttinni eigi að vera háttað og huga að ráðstöfunum sem gera þarf ef stjórnarmaður verður vanhæfur til að taka þátt í afgreiðslu máls og á þar af leiðandi ekki að fá aðgang að gögnum er varða málið. Einnig ætti stjórn að meta hvort varamenn eigi að fá aðgang að gáttinni, annaðhvort í heild eða að hluta.


    Mæting á stjórnarfundi


    Það er ein af meginskyldum stjórnarmanna að mæta á stjórnarfundi til að geta sinnt hlutverki sínu. Það að mæta ekki á stjórnarfundi félagsins takmarkar ekki ábyrgð stjórnarmanns.


    Meirihluti stjórnarmanna þarf að sækja stjórnarfund svo stjórnin sé ákvörðunarbær séu ekki gerðar strangari kröfur í samþykktum félagsins. Mikilvæga ákvörðun má þó ekki taka án þess að allir stjórnarmenn hafi haft tök á því að fjalla um málið sé þess kostur.206


    Ákvarðanir stjórnar


    Einfaldur meirihluti atkvæða ræður úrslitum á stjórnarfundum nema samþykktir kveði á um annað. Í samþykktum má kveða á um að atkvæði formanns ráði úrslitum þegar atkvæði eru jöfn.207


    Telja verður að vegna þeirrar ábyrgðar sem hvílir á stjórnarmönnum geti þeir aldrei farið með nema eitt atkvæði hver.208


    Stjórnarmaður sem ekki er sammála ákvörðun stjórnar á rétt á að fá sérálit sitt bókað í fundargerð. Sérálit eitt og sér firrir stjórnarmann þó ekki ábyrgð ef hann aðhefst ekkert frekar.


    Ákvörðun stjórnar má ekki fela í sér ráðstafanir sem eru fallnar til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.209


    Í sumum tilvikum er ráðlegt að stjórn fái sjálfstæða sérfræðiráðgjöf áður en ákvörðun er tekin ef um sérhæft málefni er að ræða. Þá þarf að liggja fyrir ferli sem tekur á atriðum eins og hver tekur ákvörðun um að kaupa sérfræðiráðgjöf, samþykkir kostnað og gerir samning við ráðgjafann.


    Í viðauka 6 er að finna gátlista við ákvarðanatöku.


    Óformleg samskipti og ákvarðanataka utan stjórnarfunda


    Algengt er að stjórnarmenn eigi í óformlegum samskiptum á milli stjórnarfunda, til dæmis ræði saman í síma, hittist eða eigi í tölvupóstasamskiptum. Óformleg samskipti stjórnarmanna geta verið góð til að miðla upplýsingum, afla sér þekkingar og styrkja viðskiptasambönd.


    Slík samskipti geta þó verið varasöm þar sem þau mega ekki koma í veg fyrir málefnalegar og nauðsynlegar umræður á stjórnarfundum. Fara þarf varlega í að mynda bandalög eða klíkur sem ákveða afstöðu í málum fyrirfram þar sem slíkt kemur í veg fyrir sjálfstæða afstöðu stjórnarmanns og hætta er á að hagsmunir félagsins verði fyrir borð bornir.


    Ekki er hægt að jafna slíkum samskiptum við formlegan stjórnarfund og því aðeins hægt að taka lögmætar ákvarðanir á stjórnarfundi sem allir stjórnarmenn hafa verið boðaðir á og fundargerð skráð.


    Í Leiðbeiningum um stjórnarhætti fyrirtækja kemur fram að komi til samskipta milli stjórnarmanna og/eða milli stjórnarmanna og stjórnenda félagsins utan stjórnarfunda skal upplýst um þau við upphaf næsta stjórnarfundar varði þau hagi félagsins. Setja ætti ákvæði um þetta í starfsreglur stjórnar.210


    Vanhæfi


    Stjórnarmanni er skylt að upplýsa um þau atvik sem geta valdið vanhæfi hans211 og skal hann gera það strax, þar sem vanhæfur stjórnarmaður á ekki að taka þátt í meðferð þess máls að neinu leyti og á þar af leiðandi ekki að fá aðgang að gögnum eða vera viðstaddur umræður og ákvarðanatöku á stjórnarfundum.


    Bóka skal í fundargerð þegar stjórnarmaður víkur af stjórnarfundi og þegar hann kemur aftur inn á fundinn. Jafnframt skal bóka ástæðu vanhæfis og að stjórnarmaður hafi ekki fengið aðgang að gögnum málsins.


    Stjórn félags tekur ákvörðun um vanhæfi einstakra stjórnarmanna ef vafamál kemur upp.


    Sjá frekari umfjöllun í kaflanum „Hagsmunaárekstrar og vanhæfi“.


    Fundargerðir


    Halda skal fundargerðabók um það sem gerist á stjórnarfundum og skal hún vera undirrituð af þeim sem sitja fundinn.212 Geyma skal fundargerðabókina hjá félaginu.


    Algengt er að félög hafi ekki eiginlega bók fyrir fundargerðir sínar þar sem flest félög rita fundargerðir sínar rafrænt. Þó er góð vinnuregla að líma eintak af útprentuðum fundargerðum í fundargerðabók þar sem slíkar bækur eru með númeruðum blaðsíðum.


    Í fundargerð þurfa að koma skilmerkilega fram ákvarðanir sem stjórnin tekur ásamt nauðsynlegum bakgrunnsupplýsingum um málin. Sérálit einstakra stjórnarmanna eiga almennt ekki að koma fram í fundargerð nema þeir óski sérstaklega eftir slíkri bókun.


    Undirritun fundargerða er mikilvæg þar sem hún felur í sér staðfestingu á því sem þar kemur fram og að ákvarðanir séu rétt bókaðar. Eftir að stjórnarmenn hafa undirritað fundargerðina er ekki heimilt að breyta henni því slíkt gæti falið í sér skjalafölsun. Því er mikilvægt að stjórnarmenn lesi fundargerð vel yfir áður en hún er undirrituð. Ef upp kemst síðar að um rangfærslu hafi verið að ræða í eldri fundargerð er hægt að taka málið aftur upp á stjórnarfundi og bóka að rangfærsla hafi átt sér stað í viðkomandi fundargerð og leiðrétta hana.


    Mikilvægt er að vanda vel til verka við ritun fundargerðarinnar þar sem hún er staðfesting á því sem átti sér stað á stjórnarfundinum og gæti endað sem sönnunargagn í málaferlum. Ef fundargerð er rituð með rafrænum hætti þarf að gæta þess að blaðsíðurnar séu númeraðar.


    Það sem æskilegt er að komi fram í fundargerð:


    
      	Nafn og kennitala félagsins.


      	Fundarstaður.


      	Fundardagsetning og fundartími (upphaf og endir).


      	Númer stjórnarfundar.


      	Hverjir voru viðstaddir fundinn.


      	Bóka þegar utanaðkomandi aðilar koma inn á fundi og þegar þeir fara út af fundum, til dæmis endurskoðandi.


      	Nafn fundarstjóra og fundarritara.


      	Fundargögn sem voru afhent eða sýnd á fundinum (geyma afrit af þeim með fundargerð).


      	Niðurstaða hvers liðar í fundardagskrá, svo sem ákvarðanir teknar, hverju er frestað, fyrirspurnir og slíkt.

    


    Önnur atriði sem gætu þurft að koma fram í fundargerð:


    
      	Fundargerð síðasta fundar staðfest með undirritun.


      	Afstaða til hagsmunaárekstra.


      	Framlagðar tillögur og atriði sem eru borin fyrir stjórnarfund.


      	Framvinda mála og næstu skref.


      	Ákvarðanataka ásamt viðeigandi bakgrunnsupplýsingum.


      	Helstu atriði kynninga sem framkvæmdastjóri eða aðrir stjórnendur eru með.


      	Niðurstaða sjálfstæðrar sérfræðiráðgjafar.


      	Sérálit stjórnarmanns eða framkvæmdastjóra ef þeir óska eftir því.


      	Aðgerðaáætlun og hver er ábyrgur fyrir framkvæmd hennar.


      	Ályktun um hvaða upplýsingar teljast vera trúnaðarupplýsingar.

    


    Ráðlagt er að skrá niður nöfn allra sem eru viðstaddir stjórnarfund og hafa eftirfarandi í huga:


    
      	Skrá nöfn stjórnarmanna sem eru viðstaddir og gera grein fyrir ef einhver stjórnarmaður tekur þátt í fundinum í gegnum fjarfundarbúnað.


      	Skrá ef stjórnarmaður er fjarverandi og ef varamaður tekur sæti hans.


      	Skrá nafn og titil framkvæmdastjóra.


      	Skrá nöfn og titla þeirra stjórnenda sem taka þátt í einstaka liðum fundarins.


      	Skrá nöfn og titla annarra sem eru kallaðir fyrir fundinn, til dæmis endurskoðanda.

    


    Að stjórnarfundi loknum eiga allir stjórnarmenn að fá afrit fundargerðar eins fljótt og hægt er.213 Stjórn ætti að meta hvort setja eigi ákvæði í starfsreglur stjórnar um hámarkstíma til að senda stjórnarmönnum drög að fundargerð, til dæmis fimm virkum dögum eftir stjórnarfundi.


    Hluthafar eiga ekki rétt á að fá aðgang að fundargerðabók stjórnar.


    Rafrænir stjórnarfundir


    Unnt er að halda stjórnarfundi með aðstoð rafrænna miðla að svo miklu leyti sem það samræmist framkvæmd verkefna stjórnar. Stjórnarmaður eða framkvæmdastjóri getur þó krafist þess að stjórnarfundur verði haldinn með hefðbundnum hætti.214


    Halda þarf fundargerð með sama hætti og um hefðbundinn stjórnarfund sé að ræða.


    Samvinna og samskipti á stjórnarfundum


    Samskipti og samvinna á stjórnarfundum endurspegla viðhorf, gildi, skoðun og framkomu hvers stjórnarmanns. Þessi atriði hafa meðal annars áhrif á hvernig stjórnarmenn nálgast hlutverk sitt og hvernig ákvarðanatöku er háttað.


    Ýmsir óáþreifanlegir þættir setja mark sitt á stjórn og samstarf stjórnarmanna. Það sem einkennir gott samstarf stjórnarmanna er til dæmis:


    
      	Heiðarleg samskipti.


      	Trúnaður og hreinskilni.


      	Opin samskipti þar sem stjórnarmenn eru óhræddir við að varpa fram hugmyndum sínum.


      	Það er ekki þrýstingur á stjórnarmenn um að vera alltaf sammála meirihlutanum.


      	Stjórnarmenn hafa ekki fastskorðað hlutverk þar sem þeir eru taldir fara inn á valdsvið annarra stjórnarmanna með skoðunum sínum.


      	Allir stjórnarmenn leggja sitt af mörkum við áætlanagerð og stefnumótun félagsins.


      	Gætt tímanlega að hagsmunaárekstrum.


      	Reglubundið árangursmat á störfum stjórnar þar sem allir stjórnarmenn taka þátt.

    


    Viðhorf stjórnarmanna og stjórnarinnar sem heildar hefur mikil áhrif á hvernig stuðlað er að eftirfarandi:


    
      	Heiðarleika og hreinskilni.


      	Sjálfstæði í hugsun í stað hjarðhegðunar.


      	Svigrúmi til að ræða nýjar hugmyndir og óhefðbundnar skoðanir.


      	Málefnalegum umræðum þar sem allir stjórnarmenn segja sína skoðun.


      	Stjórnarmenn standa með eigin sannfæringu þegar taka þarf erfiðar ákvarðanir.


      	Stjórnarmenn eru sammála um að vera ósammála.

    


    Samvinna stjórnarmanna er nauðsynleg þegar stjórn vill ná góðum árangri og því mikilvægt að skoða hvaða þættir geta dregið úr góðri samvinnu. Bakgrunnur stjórnarmanna er ólíkur og því getur nálgun þeirra verið mismunandi og jafnvel erfitt að samrýma vinnubrögð stjórnar. Stjórnarmenn þurfa því að bera virðingu fyrir ólíkum skoðunum og finna sameiginlega leið að settu marki.


    Hættumerki um að hjarðhegðun eigi sér stað eru til dæmis:


    
      	Hugarfar stjórnarmanna er „við og þau“.


      	Stjórnarmaður sem kallar eftir frekari upplýsingum sem kunna að tefja afgreiðslu mála er illa liðinn og jafnvel sakaður um að vera óhæfur til að gegna starfi sínu.


      	Stjórnarformaður tekur sér meira vald á stjórnarfundum en eðlilegt má teljast, til dæmis með því að hindra umræður, hunsa spurningar og sleppa mikilvægum atriðum sem eru á dagskrá.

    


    Samvinna og samskipti stjórnarmanna ættu að vera hluti af árlegu árangursmati stjórnar.


    Gagnrýnin hugsun


    Sjálfstæð og gagnrýnin hugsun hvers stjórnarmanns er eitt af lykilatriðum árangursríkrar stjórnar og ætti umhverfi stjórnarmanna að styðja við slíka hugsun í stað hjarðhegðunar.


    Til að stjórnarmenn geti sinnt hlutverki sínu þurfa þeir meðal annars að:


    
      	Þekkja starfsemi og umhverfi félagsins.


      	Spyrja gagnrýninna spurninga.


      	Kalla eftir frekari upplýsingum.


      	Krefjast skýringa.


      	Sýna sjálfstæði í hugsun.


      	Skilja yfirstandandi og yfirvofandi málefni.


      	Leita tímanlega eftir staðreyndum og öðlast innsýn í málefni.


      	Hafna gátlistanálguninni (e. tick the box).


      	Skilja forsendur sem liggja að baki tilteknu máli.


      	Leggja til nýjar og hagnýtar leiðir við að nálgast mál.


      	Taka þátt í málefnalegum umræðum.


      	Bera virðingu fyrir ólíkum skoðunum.


      	Taka erfiðar ákvarðanir.

    


    Gagnrýnin hugsun leiðir til upplýstra ákvarðana. Stjórnarmenn geta ekki borið fram ný sjónarmið ef þeir samþykkja gagnrýnislaust þær upplýsingar og tillögur sem eru lagðar fyrir stjórn.


    Andrúmsloft á stjórnarfundum þarf að hvetja til þess að stjórnarmenn spyrji spurninga, hversu einfaldar eða augljósar þær sem kunna að virðast. Stjórnarmaður má ekki vera hræddur við að spyrja spurninga þótt hann haldi að aðrir stjórnarmenn viti svarið við þeim og hann upplýsi þannig um eigin vanþekkingu.


    Atriði til umhugsunar


    
      Það sem stjórnarmenn ættu að hafa í huga varðandi árangursríka stjórnarfundi


      
        	Hefur stjórn útbúið starfsáætlun?


        	Er fjöldi stjórnarfunda nægjanlegur til þess að stjórn geti sinnt hlutverki sínu með fullnægjandi hætti?


        	Gefst nægilegur tími í dagskrá til umræðu fyrir ákvarðanatöku?


        	Eru dagskrárliðir oft færðir á milli stjórnarfunda og ef svo er, hver er ástæðan?


        	Eru fundargögn afhent tímanlega svo stjórnarmenn fái tækifæri til að kynna sér efni þeirra?


        	Eru fundargögn á skýru og skilmerkilegu máli?


        	Fá allir stjórnarmenn sömu upplýsingar á sama tíma?


        	Eru lagðar línur um framsetningu fundargagna og innihald þeirra?


        	Koma stjórnarmenn almennt vel undirbúnir á stjórnarfundi?


        	Gera stjórnarmenn sér grein fyrir því að fjarvera á stjórnarfundum kemur ekki í veg fyrir að þeir beri ábyrgð á gjörðum stjórnar?


        	Á eiginleg ákvarðanataka sér stað utan stjórnarfunda?


        	Eru stjórnarmenn minntir reglulega á að gera grein fyrir hugsanlegum hagsmunaárekstrum?


        	Fara fram heilbrigð skoðanaskipti á stjórnarfundum?


        	Er stjórnin nægilega sjálfstæð til að taka ákvarðanir án atbeina framkvæmdastjóra eða annarra stjórnenda?


        	Leitar stjórn til sjálfstæðra sérfræðiráðgjafa þegar þörf er á til að taka upplýsta ákvörðun?


        	Eru fundargerðir vandaðar og uppfylla þær helstu formkröfur?

    6. Sviðsmyndir og stefnumótun


    Félög geta oft orðið værukær og gera aðeins smávægilegar breytingar á stefnu á meðan viðskiptaumhverfið tekur hröðum breytingum. Við slíkar aðstæður geta öflugir samkeppnisaðilar náð að bregðast hraðar við og ná yfirhöndinni í samkeppninni. Það er eitt af einkennum árangursríkra félaga að rýna starfsumhverfi sitt og stefnu reglulega. Það er til dæmis gert með sérstökum sviðsmynda- og stefnumótunarfundum og ekki síður með því að leggja reglulega mat á árangur stefnunnar. Stjórnir félaga hafa þar mikilvægt hlutverk.


    Eitt af meginhlutverkum stjórnar er að hafa forystu ásamt framkvæmdastjóra um að móta stefnu, setja markmið og áhættuviðmið félagsins bæði til skemmri og lengri tíma.215


    Við stefnumótun þurfa félög að huga sérstaklega að raunverulegri kjarnastarfsemi og lykilhæfni (e. core competance). Þar er átt við hvað gert er framúrskarandi vel í rekstri og veitir félaginu þar með samkeppnisforskot.


    Félög með mótaða stefnu og skýra framtíðarsýn eru að öllu jöfnu mun líklegri til að ná árangri en þau sem ekki leggja áherslu á slíka þætti rekstrar. Ein af meginhindrunum fyrir að ná árangri með stefnumótun eru örar breytingar í starfsumhverfi félaga. Í samfélagi fyrri alda þar sem hraði breytinga var minni en nú var oft auðveldara að sjá framtíðina fyrir. Í tímans rás hefur þetta breyst og allar breytingar eru orðnar hraðari. Þessi staðreynd hefur leitt til þróunar á nýjum aðferðum við undirbúning stefnumótunar sem taka betur mið af síkviku umhverfi. Einna þekktust þessara aðferða og mest notuð af félögum og stofnunum erlendis eru sviðsmyndir (e. scenarios). Aðferðin byggir á að útbúa 3-4 lýsingar á mögulegu starfsumhverfi félagsins til framtíðar og draga þar fram helstu drifkrafta sem áhrif hafa á reksturinn. Þessar sviðsmyndir eru síðan nýttar við stefnumótun félagsins og eins til að koma á umhverfisvöktun (vísum) til að fylgjast með breytingum í starfsumhverfinu.


    
      Hættumerki


      
        	Stjórn og stjórnendur horfa gagnrýnilaust á stefnu og starfsumhverfi félagins.


        	Stjórn er hvorki höfð með við rýni á framtíðarmöguleikum félagsins né við stefnumótun þess.


        	Stjórn er afskiptalaus hvað varðar stefnu félagins, skilur hana jafnvel ekki og reynir því ekki að vera virkur þátttakandi í umræðum um hana.


        	Ákvarðanir stjórnar eru hvorki í takt við stefnu félagsins né taka mið af sviðmyndum um starfsumhverfið til framtíðar.


        	Stjórnarfundir snúast eingöngu um rekstrarbundin verkefni og ekki eru teknar stefnumótandi ákvarðanir.


        	Markmiðasetning og áætlanagerð félagsins er ekki fylgt eftir með markvissum hætti.

      

    


    Ástæður stefnumótunar


    Allar stærri ákvarðanir félaga og stofnana ættu að öllu jöfnu að vera teknar á grundvelli markmiða sem sett eru í kjölfar markvissrar stefnumótunar. Margvíslegar ástæður eru fyrir því að félög móta sér stefnu og eru þær yfirleitt tengdar breytingum í starfsumhverfinu en jafnframt nýjum áherslum stjórna og stjórnenda.


    Dæmi um ástæður stefnumótunar:


    
      	Ekki er til skýr stefna um arðsemi, vöxt og umfang rekstrar.


      	Bregðast þarf við breytingum á lagaumhverfi og reglum opinberra aðila.


      	Á félagið að útvíkka starfsemi og skoða hvort nýir markaðir séu vænlegir fyrir félagið? (Til dæmis BRIC löndin – Brasilía, Rússland, Indland og Kína.)


      	Fela breytingar í hegðun viðskiptavina í sér ógnanir eða tækifæri sem bregðast þarf við?


      	Ætti félagið að endurhugsa áhættustefnu sína í ljósi breytinga í viðskiptaumhverfi?


      	Félagið þarf að endurskipuleggja virðiskeðju sína til að bæta gæði og ná þannig auknum árangri.

    


    Mikilvægt er að geta horft fram á veginn, reyna að sjá fyrir þróun mála til framtíðar en jafnframt að hafa breiða samstöðu stjórnar, stjórnenda og starfsfólks um þá stefnu sem félagið mun fylgja til framtíðar. Með því aukast verulega líkur á árangri í rekstri.


    Stjórn og stjórnendur þurfa að vera vakandi fyrir breytingum í starfsumhverfi félagsins og jafnframt að gera sér grein fyrir því hvenær breytinga sé þörf. Dæmi um þætti sem stjórn þarf ætíð að hafa í huga:


    
      	Eru stjórnendur og starfsfólk með stöðluð svör við nýjum spurningum og hugmyndum? Eru þau föst í viðjum vanans og gefa sér ekki nægan tíma til að skoða nýja möguleika og eiga því á hættu að missa af nýjum tækifærum?


      	Er til staðar þekkt stefna sem er þó ekki að virka sem skyldi en virkaði áður en ýmsir þættir í starfsumhverfinu breyttust? Það þarf kjark til að yfirgefa stefnu sem hefur virkað og virðist enn virka að einhverju leyti.


      	Er of snemmt að stökkva af stað? Sumar framtíðarhugmyndir eru of nýjar eða róttækar fyrir markaðinn og mikilvægt er að setja nýjungar fram á réttum tíma. Dæmi um þetta eru tæknibreytingar.

    


    Hlutverk stjórnar við stefnumótun


    Stjórn félagsins skal leitast við að eiga reglulega umræður um hvernig hún hyggst haga störfum sínum og hvar áherslur skuli liggja.216


    Það er sameiginlega á ábyrgð stjórnar og stjórnenda að setja fram stefnumótun um áherslur félagsins. Margir stjórnarmenn telja stefnumótun með áhrifaríkustu leiðum til að hafa áhrif á árangur félagins.


    Stjórn sinnir sínu hlutverki í stefnumótunarferlinu meðal annars með virkri þátttöku í að rýna starfsumhverfi framtíðar, til dæmis vinna að gerð sviðsmynda, og koma með faglegum hætti að mótun stefnu félagsins. Það skiptir máli að stjórn sé öflugur bakhjarl stjórnenda, einkum við ákvarðanir sem tengjast verulegum breytingum fyrir félagið.


    Stjórnarmenn eru gjarnan reyndir aðilar úr viðskiptalífinu og flestir eru þeir tilbúnir að vera í stjórnum þar sem þekking þeirra, reynsla og hæfileikar eru metnir og skipta máli. Þeir vilja vera hluti af árangursríku teymi stjórnarmanna sem fylgir eftir metnaðarfullri stefnu sem þeir tóku þátt í að móta. Það gera þeir með því að koma með ný og fersk sjónarmið og hugmyndir sem byggja á reynslu þeirra og þekkingu. Þessa þætti er mikilvægt að nýta við mótun stefnu. Stefna félagsins tekur þannig mið af faglegum og árangursdrifnum metnaði stjórnarmanna.


    Mikilvægt er að stjórn sé sammála stefnu félagsins og þeim viðmiðum árangurs sem stefnt er að. Ef svo er ekki gæti til dæmis einn stjórnarmaður viljað að stjórnendur félagsins einbeiti sér að þeim mörkuðum sem skapa félaginu litla áhættu en gefa jafnframt minni framlegð. Annar stjórnarmaður gæti séð mikil tækifæri á arðbærari mörkuðum en þar væri hins vegar mun meiri áhætta sem mögulega gæti valdið verulegri rekstraráættu fyrir félagið. Því er mikilvægt að áherslur stjórnar séu öllum ljósar sem til þurfa að þekkja.


    Porter (1996) hefur nefnt sex grundvallaratriði sem góð stefnumótun þarf að uppfylla sem eru eftirfarandi:217


    
      	Tryggja arðsemi til lengri tíma litið.


      	Draga fram einstakt virði félagsins sem mögulegir keppinautar gera ekki.


      	Hafa sérstöðu sem fellur vel að virðiskeðju félagsins.


      	Hafa skýra markmiðasetningu og framkvæmdaáætlun, það er ljóst þarf að vera hvað hver eigi að gera og hvað ekki.


      	Vinna að leiðum sem eiga samleið og styrkja hver aðra.


      	Hafa samfellu í framkvæmd stefnu með stöðugum endurbótum.

    


    Félög í samkeppni þurfa sífellt að fylgjast með og greina hvað keppinautar þess eru að gera og vera fljót að laga sig að aðstæðum sem oft geta breyst mjög hratt. Því er mikilvægt að vera tilbúin með viðbragðsáætlun til þess að geta brugðist við samkeppni og ná að draga úr áhrifamætti þekktra ógnana en jafnframt að vera fær um að koma auga á og nýta sér þau tækifæri sem í boði eru. Hins vegar er mikilvægt að gera sér grein fyrir því að stefnumótun er langhlaup en ekki spretthlaup. Því þarf að horfa fram á veginn og taka meðvitaða ákvörðun um hvar félagið vill staðsetja sig á markaðnum og vinna markvisst að því að auka og bæta hæfni sína á því sviði sem það hefur valið. Jafnframt þarf að velta upp hvernig starfs- og rekstrarumhverfið getur þróast og hver möguleg næstu skref verða.


    Óviss framtíð


    Mikilvægt er fyrir félög að greina samkeppnisstöðu sína og í kjölfar þess móta og innleiða stefnu út frá þeirri stöðu. Hins vegar er ekki sama hvernig staðið er að greiningu á samkeppnisumhverfinu og hvaða tæki og tól eru notuð við þá vinnu. Hin hefðbundna leið við að spá fyrir um framtíðina hefur verið að rýna fortíðina og halda áfram í einhverskonar línulegu framhaldi frá nútíðinni. Spár sem byggja á slíkri aðferðafræði geta reynst varasamar því þær veita góðar upplýsingar um fortíðina en ófullnægjandi upplýsingar um mögulega þróun framtíðar. Það er mjög mikilvægt fyrir stjórnendur og stjórnarmenn að átta sig á að staðan í framtíðinni mun að öllum líkindum ekki verða óbreytt mynd af ástandinu eins og það hefur verið. Því er mikilvægt að skoða hugsanlegar breytingar á raunveruleikanum eins og við þekkjum hann og gera fólki kleift að velta upp hugmyndum um framtíðina óháð því hvort líklegt eða ólíklegt þyki að ástandið muni þróast í þá veru.


    Til þess að geta sagt til um þróun framtíðarinnar af meiri nákvæmni og til þess að ná árangri til framtíðar er talið að æðstu stjórnendur þurfi að verja sem nemur á bilinu 20-50% af heildarvinnutíma sínum, í nokkra mánuði í senn, í það að velta fyrir sér mögulegri þróun markaða.218 Jafnframt er talið að stjórnendur þurfi að vera tilbúnir til þess að endurtaka leikinn, endurskoða og endurútfæra stefnuna um leið og breytingar verða á markaði.


    Vinnuferli við framtíðarrýni og stefnumótun


    Vinnuferlið við stefnumótun og eins skoðun á starfsumhverfi til framtíðar er í anda hefðbundins umbótaferlis sem byggir á þremur meginþáttum sem eru:


    
      	Stöðugreining.


      	hugmyndavinna.


      	Gerð aðgerðaáætlana.

    


    Í upphafi er nauðsynlegt að skilgreina viðfangsefnið og það umhverfi sem vinna á með. Sérstaklega er mikilvægt að greina helstu drifkrafta og leggja mat á hversu mikil óvissa er fólgin í hverjum þeirra.


    Því næst eru sviðsmyndir dregnar upp, yfirleitt 3-4 mismunandi lýsingar á mögulegu starfsumhverfi, byggðar á helstu drifkröftum rekstrar, og í kjölfarið er mótuð stefna sem tekur mið af þeim tækifærum og ógnunum sem þegar hafa komið fram. Síðan þarf að velja stefnu og aðgerðir ásamt því að skilgreina þau lykilatriði sem félagið ætlar að vakta sérstaklega í umhverfinu.


    Þátttakendur


    Ef stefnumótun á að vera skilvirk er mikilvægt að velja aðila til þátttöku sem munu framfylgja stefnunni og fara eftir henni. Þannig er mikilvægt að stjórn, stjórnendur og ekki síður starfsfólk taki þátt í að móta stefnu félagins. Það er hins vegar ekki til neitt eitt rétt svar yfir það hverjir skulu taka þátt í stefnumótun og almennt má segja að þátttakendur hverju sinni eigi að ráðast af eðli verkefnisins. Ákvarðanir um mjög áríðandi verkefni eru yfirleitt teknar af fámennum afmörkuðum hópi stjórnenda, til dæmis er varða ákvarðanir um sameiningar eða kaup annarra félaga. Við önnur verkefni, eins og áætlanir um hvernig hægt sé að auka innri vöxt hjá félaginu, getur komið sér vel að nýta stærri hóp starfsfólks. Það er því ekki hægt að gefa eina ákveðna línu eða segja nákvæmlega til um hverjir eigi að vera þátttakendur í stefnumótuninni, það fer einfaldlega eftir eðli verkefnisins. Mikilvægt er þó að ferlinu sé markvisst stýrt af aðilum sem þekkja ferlið og geta stýrt bæði samráðsfundum og ekki síður úrvinnslu. Án slíkra aðila er hætt við að vinnan verði ekki markviss og missi flugið, ásamt því að miklum og dýrmætum tíma starfsfólks getur þannig verið eytt til einskis. Þessari vinnu er þá stýrt af sérfræðingum innanhúss eða af utanaðkomandi ráðgjöfum. Nauðsynlegt er að þessi aðili/aðilar njóti trúnaðar bæði stjórnar og starfsfólks og gæti hlutleysis við vinnuferlið allt.


    Tímarammi


    Sá tímarammi sem afmarkar verkferla við stefnumótun er mismunandi eftir eðli rekstrar og rekstrarumhverfis. Félög sem búa við örar breytingar í starfsumhverfinu þurfa oftar að endurskoða stefnu sína.


    
      	Sviðsmyndir eru yfirleitt miðaðar við að lágmarki 10-20 ár fram í tímann.


      	Stefnumótun er á hinn bóginn gjarnan gerð til 3-6 ára.


      	Aðgerðaáætlanir eru yfirleitt gerðar til eins árs í senn.

    


    Aðgerðaáætlun


    Í kjölfar stefnumótunar eru sett markmið með rekstrinum og segja má að stefnumótunarferlinu ljúki ekki fyrr en búið er að setja fram mælanleg markmið og áætlanir um aðgerðir.


    Góð aðgerðaáætlun þarf að vera:


    
      	Í beinum tengslum við markmið stefnumótunarinnar.


      	Skiljanleg fyrir alla sem eiga að fylgja henni.


      	SMART (Skýr, Mælanleg, Alvöru, Raunhæf og Tímasett).


      	Prófuð, metin og aðlöguð í samræmi við breytingar í umhverfinu.

    


    Í aðgerðaáætluninni þarf að koma fram hvað þurfi að gera, hverjir beri ábyrgð á framkvæmd einstakra verkþátta og tímasetning aðgerða að minnsta kosti næsta árið, brotin niður á vikur, mánuði eða ársfjórðunga. Einnig er æskilegt að kostnaðaráætlun liggi fyrir um þær aðgerðir sem stefnt er að.


    Framkvæmd stefnumótunar


    Lykilatriði í kjölfar stefnumótunar er að tryggja framkvæmd hennar. Það er gert með markvissri aðgerðaáætlun þar sem búið er að leggja mat á kostnað við einstök verkefni og forgangsraða þeim.


    Hlutverk stjórnar við stefnumótun er verulegt við vinnslu hennar og samþykkt í lok þeirrar vinnu. Í kjölfar stefnumótunarvinnunnar er mikilvægt að stjórnin geri kröfur um mælanleg markmið árangurs og eftirfylgni hennar og útfærslur. Öll svið félagsins þurfa að vera ábyrg fyrir framkvæmd og innleiðingu stefnunnar og er hlutverk stjórnar að hafa eftirlit með því að henni sé fylgt eftir. Það er gert með reglulegri endurgjöf stjórnenda til stjórnar þar sem farið er yfir framvindu miðað við samþykkt markmið og með árangursmælikvarða til hliðsjónar. Ekki hvað síst þarf stjórn að hafa í huga hvernig stjórnendur félagsins séu metnir með tilliti til árangurs eða skorts á árangri.


    Meðal helstu ástæðna þess að ekki næst að fylgja eftir þeim þáttum sem stefnan tekur til eru:


    
      	Kynning á stefnunni hefur verið ónóg.


      	Óskýrt eignarhald og ábyrgð á stefnumótuninni.


      	Ekki hefur verið tekið nægjanlegt tillit til breytinga í starfsumhverfinu.


      	Óljós framkvæmdaáætlun og eindagar þeirra aðgerða sem á að framkvæma.


      	Stjórnendur og stjórn gera ekki kröfur um eftirfylgni stefnunnar.

    


    Mat og endurskoðun á stefnumótun


    Stefnumótun félagsins þarf að vera í stöðugri endurskoðun í takt við breytingar í starfsumhverfinu og þann árangur sem náðst hefur. Það er hlutverk stjórnar að sjá til þess að stefnumótun félagsins og markmið séu metnaðarfull og miðist við að hámarka möguleika félagsins og afköst ásamt því að leiða það áfram á þeirri braut sem framtíðarsýn þess segir til um. Sömuleiðis er það eitt af meginhlutverkum stjórnar að meta árangur félagsins í ljósi þeirra markmiða sem sett hafi verið. Þetta er einn af lykilþáttum í eftirlitshlutverki stjórnar.


    Algengast er að stjórn endurskoði stefnumótun félagsins árlega, en ekki er síður mikilvægt að hún sé vakandi fyrir breytingum í starfsumhverfinu sem gætu gjörbreytt þeim aðstæðum sem félagið býr við.


    Það er mikilvægt að þeir árangursmælikvarðar sem stjórn notar séu skýrir og lýsandi fyrir framgang félagsins og árangur. Ábyrgð stjórnenda þarf að vera skýr varðandi daglegan rekstur félagsins en ekki síður er mikilvægt að upplýsa stjórn um þá mælikvarða sem hún óskar eftir að fylgjast með.


    Hlutverk stjórnar er að hafa yfirsýn yfir starfsumhverfi félagsins og þannig meta stefnu þess og árangur. Hún þarf oft að taka þá erfiðu ákvörðun að láta breyta um stefnu þegar núverandi stefna er ekki lengur vænleg. Félögum hefur verið forðað frá því að gera stór mistök af því að einn stjórnarmaður hafði hugrekki til að spyrja óþægilegra spurninga og standa gegn viðtekinni meirihlutaskoðun eða afskiptaleysi stjórnar.


    Atriði til umhugsunar


    
      Það sem stjórnarmenn ættu að hafa í huga varðandi sviðsmyndir og stefnumótun


      
        	Er til staðar fastmótuð stefna félagsins sem stjórn hefur tekið þátt í að móta?


        	Er starfsumhverfi félagsins og möguleg þróun þess til framtíðar skoðuð reglulega?


        	Eru til staðar mælanleg markmið til að meta árangur félagsins og einstakra stjórnenda?


        	Hafa stjórn og stjórnendur skilgreint hagsmuni hluthafa og hvernig þeir eru mældir?


        	Er haldinn árlega stefnumótunarfundur með þátttöku stjórnar og stjórnenda?


        	Er stjórnin gagnrýnin á störf stjórnenda, spyr hún krefjandi spurninga til að skerpa á stefnunni byggt á gagnkvæmri virðingu og heiðarlegum samskiptum?


        	Drífur stjórnin stjórnendur áfram til að þróa viðskiptamódel sem viðheldur eða skapar samkeppnisforskot félagsins?


        	Byggist fyrirtækjabragur félagsins á opnum samskiptum móttækilegum fyrir breytingum?


        	Eru þeir stefnumótandi valkostir sem stjórnendur setja fram byggðir á ítarlegri greiningarvinnu þar sem notuð eru viðurkennd tæki og aðferðafræði?


        	Eru stjórnendur með þekkingu á aðferðafræði til að fylgjast með ytra umhverfi félagsins, svo sem hvað varðar nýjustu tækni, hegðun neytenda og stjórnvalda, aðgerðum samkeppnisaðila ásamt öðrum þáttum ytra umhverfis?


        	Fær stjórn stöðugt í hendur réttar upplýsingar um framkvæmd og innleiðingu stefnumótunar innan félagsins, þróun í ytra umhverfi og aðrar breytingar sem skipta máli?

      

    


    
      


      215.Stjórnarhættir fyrirtækja- leiðbeiningar 4. útgáfa. 2012. Bls. 10.


      216.Stjórnarhættir fyrirtækja- leiðbeiningar 4. útgáfa. 2012. Bls. 11.


      217.Eiríkur Ingólfsson, Karl Friðriksson og Sævar Kristinsson. Framtíðin frá óvissu til árangurs. 2007. Bls 104.


      218.Hamel, G. og Prahalad, C. K. Competing for the future. Boston: Harvard Business School Press. 1994.

    

  


  
    7. Áhættustjórnun og innra eftirlit


    Örar breytingar á mörkuðum og starfsumhverfi félaga valda aukinni óvissu í rekstri og geta hindrað félag í að ná markmiðum sínum. Áhættustjórnun219 og innra eftirlit geta dregið verulega úr þessari áhættu.


    Stjórn félags er ábyrg fyrir fyrirkomulagi og virkni innra eftirlits og áhættustjórnunar. Stjórnin getur þó falið aðilum innan félagsins framkvæmd tiltekinna þátta, en þó þannig að stjórnin sé upplýst um framvindu þeirra. Þegar ábyrgð á framkvæmd eftirlitsaðgerða er falin tilteknum undireiningum eða stjórnendum innan félagsins skal það gert með formlegum hætti þannig að enginn vafi sé á hvar ábyrgðin liggi og hvernig bregðast skuli við frávikum.220


    Það er mikilvægt að innra eftirlit og áhættustjórnun félagsins fái næga umfjöllun innan stjórnarinnar. Til að stuðla að því mæla Leiðbeiningar um stjórnarhætti fyrirtækja með því að stjórn félagsins haldi árlega sérstaka stjórnarfundi eingöngu til að fara yfir málefni tengd innra eftirliti og áhættustjórnun. Stjórnin ætti þá að boða ytri og innri endurskoðendur ásamt framkvæmdastjóra og endurskoðunarnefnd á slíka fundi. Þá ætti stjórn félagsins, í samráði við endurskoðunarnefnd ef hún er til, að framkvæma árlega úttekt á innra eftirliti og áhættustjórnun félagsins og grípa til aðgerða til að bæta úr annmörkum ef þörf krefur.221


    Stjórnir þeirra félaga sem ekki hafa skipað sérstakan innri endurskoðanda er ráðlagt að meta árlega þörf fyrir skipun hans. Sú ákvörðun ætti að vera rökstudd og aðgengileg í þeim hluta stjórnarháttayfirlýsingar félagsins sem snýr að innra eftirliti og áhættustjórnun.222


    
      Hættumerki


      
        	Stjórn kemur ekki að áhættustjórnun félagsins, til dæmis með því að samþykkja áhættustefnu.


        	Áhættustjórnun á sér einungis stað innan einstaka starfseininga en tekur ekki til i félagsins í heild.


        	Áhættustjórnun snýst um tæki og tól í stað aukinna gæða í ákvarðanatöku.


        	Stjórnin hefur ekki yfirsýn yfir ferli áhættustjórnunar og nýtir ekki upplýsingar við ákvarðanatöku.


        	Aðeins er leitast við að mæta kröfum laga og reglna líkt og um gátlista sé að ræða (e. tick the box).


        	Mælingar og skýrslur eru álitin fullnægjandi sem áhættustjórnun og upplýsingarnar eru ekki nýttar við ákvarðanatöku.


        	Seint er brugðist við áhættuþáttum.


        	Veikleikar í innra eftirliti eru til staðar, til dæmis verulegir annmarkar á aðgreiningu starfa.


        	Seint og illa brugðist við ábendingum um veikleika í innra eftirliti.

      

    


    Í viðaukum er að finna sérreglur um fjármálafyrirtæki, vátryggingafélög og lífeyrissjóði.


    Áhættustjórnun


    Mikilvægt er að stjórn skilgreini hvert markmið áhættustjórnunar er innan félagsins, það er hvort markmiðið er að fullnægja kröfum eftirlitsaðila eða að skapa félaginu aukin verðmæti og auðvelda því að ná markmiðum sínum. Árangursrík áhættustjórnun er skipulögð í samræmi við þarfir félagsins. Áherslan ætti að vera á þá þætti rekstrar þar sem þörf er á áhættustjórnuninni og nauðsynlegir ferlar felldir sem best inn í daglega starfsemi.


    Áhættustjórnun tekur til mælinga, greininga, skjölunar og stýringar á innri og ytri áhættuþáttum félagsins. Þarfir félaga eru mismunandi þegar kemur að áhættustjórnun og velta á eðli og stærð þeirra. Áhættuþættir félagsins eru fjölbreyttir og geta verið fjárhagslegir eða rekstrarlegir, tengst rekstri tölvukerfa, mannauðskerfa eða fjölmiðlaumfjöllun. Eins geta áhættuþættirnir snúið að ytri atriðum eins og markaðsaðstæðum, lagaumhverfi og hamfaraáhættu, svo dæmi sé tekið. Það getur því verið þörf á áhættustjórnun á öllum sviðum félagsins.


    Stjórn félagsins er ábyrg fyrir innleiðingu verklags sem stuðlar að því að áhættumati sé beitt til að greina hvaða þættir geta hindrað félagið í að ná markmiðum sínum og draga úr þeirri hættu.223 Stjórn félagsins samþykkir jafnframt áhættustefnu félagsins og hefur eftirlit með framkvæmd hennar.


    Markmið áhættustjórnunar er mismunandi á milli félaga. Það getur verið að auka gæði í ákvarðanatöku og að mæta kröfum lánveitenda, eftirlitsaðila, laga og reglna auk alþjóðlegra staðla. Við áhættustjórnun er leitast við að horfa til helstu áhættuþátta félagsins við ákvarðanatöku og að áhætta félagsins sé ekki meiri en sem nemur áhættuvilja félagsins.


    Einkenni árangursríks verklags í áhættustjórnun:


    
      	Áhættustjórnun er leidd að ofan og stjórn mótar áhættustefnu og áhættuvilja félagsins.


      	Stjórnendur hafa skýra sýn á markmið áhættustjórnunar.


      	Verkferlar áhættustjórnunar eru sniðnir að þörfum félagsins og taka tillit til þeirra laga, reglna og tilmæla sem gilda um félagið.


      	Áhættuþættir eru metnir fyrir félagið í heild og einstaka starfseiningar.


      	Áhættuþættir eru endurmetnir reglulega.


      	Stjórn er vel upplýst og fær reglulega hnitmiðaðar skýrslur sem nýtast við ákvarðanatöku.


      	Stjórn kallar eftir ítarlegri upplýsingum þegar þess er þörf og nýtir upplýsingarnar við ákvarðanatöku.


      	Hlutverk ábyrgðaraðila áhættustjórnunar eru vel skilgreind.

    


    Ferli áhættustjórnunar


    Við þróun áhættustjórnunar er gott að skipta áhættustjórnunarferlinu upp í skref til að fyrirbyggja að mikilvægum liðum sé sleppt og til að stuðla að góðri yfirsýn. Unnt er að skipta ferlinu upp með margvíslegum hætti. Dæmi um uppskiptingu er eftirfarandi:


    Stjórnarhættir áhættustjórnunar


    Mikilvægt er að til staðar sé vel skilgreindur rammi utan um áhættustjórnun félagsins. Útdeila þarf ábyrgðarhlutverkum og ákvörðunarvaldi áhættustjórnunar með skýrum hætti. Áhættustefna þarf að vera til staðar sem styður við ákvarðanatöku stjórnenda og samþykkt er af stjórn. Taka þarf ákvörðun um hvort þörf sé á stofnun áhættunefndar og hvert form hennar eigi að vera, svo sem fjöldi funda og þátttakendur.


    Dæmi um stuðningstæki sem bjóðast félögum við skipulag áhættustjórnunar eru leiðbeiningar COSO224 og ISO 31000 staðallinn.225 Þessi stuðningstæki geta þjónað vel stærri félögum en gæta ber þess að ávinningurinn af þeim sé meiri en tilkostnaðurinn. COSO og ISO 31000 gera ítarlegar kröfur um verkferla sem óvíst er að þjóni í öllum tilfellum hagsmunum félagsins. Af öðrum stöðlum sem snerta áhættustjórnun má nefna ISO 27001 um áhættustjórnun upplýsingakerfa og ISO 31010 um áhættumat.


    Skilgreining áhættuþátta og áhættuskrá


    Þegar ábyrgðarhlutverk hafa verið skilgreind eru skilgreindir þeir áhættuþættir sem félagið býr við og þeir skráðir skipulega í áhættuskrá. Mikilvægt er að félög hafi skýra sýn á eðli áhættuþáttanna. Á hvaða sviðum þeir eru og hvort þeir liggi í innri starfsemi félagsins eða ytra umhverfi þess. Hér skiptir máli að ná fram stærstu áhættuþáttunum en reyna ekki að ná utan um þá alla. Sé það gert er hætta á að flækjustigið aukist og tími og kostnaður vegna viðhalds áhættuskrárinnar verði óþarflega mikill. Þörf er á að endurmeta reglulega áhættuþætti félags í umhverfi sem einkennist af breytingum og óvissu.


    Áhættumælingar


    Samhliða áhættuskráningunni eru áhættuþættirnir metnir gróflega, byggt á mati á líkindum og áhrifum hvers áhættuþáttar og þannig fengið áhættuskor fyrir hvern þátt. Í kjölfarið er tekin ákvörðun um hvort þörf sé á að meta stærstu áhættuþættina með ítarlegri hætti. Í boði eru ýmsir tölfræðilegir mælikvarðar eins og fjárhæð í húfi (e. value at risk). Þegar ákvörðun um notkun þeirra er tekin er mikilvægt að kanna vel hvort gæði undirliggjandi gagna séu nægjanleg og ræða hvort og þá hvernig mælikvarðinn muni nýtast við ákvarðanatöku.


    Að lokum er gott að hafa til hliðsjónar kröfur eftirlitsaðila og reikningsskilastaðla við áhættumælingar. Þetta getur til að mynda forðað starfsfólki frá tvíverknaði.


    Upplýsingagjöf


    Við skýrslugjöf til stjórnar er mikilvægt að haft sé í huga hvernig ætlunin er að nýta upplýsingarnar. Mörg dæmi eru um ítarlega skýrslugjöf til stjórna um atriði sem snerta ekki lykiláhættuþætti félagsins. Þá virðist oft á tíðum óljóst hvernig eigi að nýta upplýsingarnar.


    Mikilvægt er að skýrslugjöfin sé hnitmiðuð og skýr og að stjórnarmenn fái með henni góða yfirsýn yfir stöðu lykiláhættuþátta með skjótum hætti. Til að stuðla að þessu er gott að hafa stjórnarmenn með í ráðum þegar skýrsluformin eru skilgreind og að stjórnarmenn komi á framfæri við ábyrgðaraðila óskum um breytingar telji þeir þess þörf.


    Sem dæmi um skýrsluform er svonefnt mælaborð áhættustjórnunar (e. risk dashboard) þar sem upplýsingar um stærstu áhættuþætti félagsins eru settar fram með einföldum hætti. Ítarefni um hvern áhættuþátt er svo í boði hafi stjórnarmenn áhuga á að kynna sér frekar einstaka áhættuþætti betur. Mælaborð áhættustjórnunar hentar vel félögum sem eru langt komin í þróun áhættustjórnunar og búa yfir góðum upplýsingum um áhættuþættina.


    Ákvarðanataka og bætt frammistaða


    Síðasta skref áhættustjórnunarferlisins er sjálf stýringin sem felst í þeim ákvörðunum sem teknar eru byggt á fyrirliggjandi upplýsingum. Við ákvarðanatöku er gott að vera með skýra áhættustýringarstefnu til að vinna eftir, enda er oft um erfiðar ákvarðanir að ræða. Áhættustýringarstefnan getur því verið gott stuðningstæki fyrir stjórn félagsins.


    Þegar áhættuþættir raungerast er mikilvægt að hafa innleitt viðbragðsáætlanir og áætlun um samfelldan rekstur. Þær geta reynst félaginu ómetanlegar þegar stórir atburðir eiga sér stað, svo sem hamfarir, tölvuárásir, hneykslismál eða erfiðleikar í fjármálakerfi.


    Áhættuvilji


    Horft er í síauknum mæli til svonefnds áhættuvilja (e. risk appetite) við áhættustjórnun. Áhættuvilji skilgreinir þá áhættu sem félagið er tilbúið til að taka til að ná markmiðum sínum. Það má því segja að áhættuvilji sé hluti af grunngildum félagsins og þannig hornsteinn að áhættustjórnun þess. Allir stjórnendur hafa mótað sér ákveðinn áhættuvilja sem þó er sjaldnast skilgreindur eða skjalfestur. Því er mikilvægt að áhættuvilji félagsins sé mótaður og skjalfestur á sem skýrastan hátt.


    Vel skilgreindur áhættuvilji ætti að:


    
      	Endurspegla stefnu félagsins.


      	Taka mið af lykilstarfsemi félagsins.


      	Staðfesta þann vilja sem er til staðar innan félagsins og á meðal eigenda til áhættutöku.


      	Taka tillit til þeirra hæfileika, aðfanga og tækni sem nauðsynleg er til að stýra og fylgjast með áhættuþáttunum.


      	Fela í sér umburðarlyndi fyrir tapi eða neikvæðum atburðum sem eru mælanlegir.


      	Vera skráður sem formleg yfirlýsing.


      	Vera samþykktur af stjórn félagsins og vera í takt við væntingar eigenda félagsins.


      	Vera yfirfarinn reglulega og endurskoðaður samhliða breytingum á starfsumhverfi og mörkuðum.

    


    Hafa ber í huga að áhættuvilji er breytilegur eftir félögum og atvinnugreinum. Áhættuvilji veltur til að mynda á umhverfi, stefnu, fólki, ferlum og gildum félagsins. Til dæmis má ætla að sprotafyrirtæki í örum vexti hafi meiri áhættuvilja en rótgróið félag á stöðugum markaði.


    Þá er gott að hafa í huga að ábyrgð skiptir einnig verulegu máli hvað varðar áhættusækni. Reynslan sýnir að rofni tengslin milli ábyrgðar og áhættu fer áhættuviljinn oft úr böndunum.


    Innleiðing áhættustjórnunar


    Vel innleidd áhættustjórnun krefst þess að allir sem koma að ferlinu skilji tilgang áhættustjórnunar og hlutverk sitt. Þetta getur reynst töluverð áskorun þar sem um marga aðila er oft að ræða og viðhorfið skiptir því höfuðmáli. Aðgerðir til að bæta viðhorf til áhættustjórnunar geta til að mynda falist í að:


    
      	Skýra frá tilgangi og ávinningi.


      	Miðla upplýsingum um ákvarðanir stjórnar er varða sýn, stefnumótun, verklagsreglur, ábyrgð og skýrslugjöf.


      	Þjálfa starfsfólk.


      	Upplýsa um árangursríkar aðgerðir.


      	Þróa kerfi fyrir miðlun upplýsinga.


      	Skilgreina hlutverk og ábyrgð með skýrum hætti.

    


    Stjórn og stjórnendur þurfa að innleiða áhættustjórnun í almennt verklag innan félagsins til að auka líkur á gagnsemi hennar. Gæta þarf að því að verklag sé í samræmi við áhættustefnu.


    Viðbrögð við óvæntum aðstæðum


    Sem hluti af áhættustjórnun félags ætti stjórn að meta þörfina á að búa til viðbragðsáætlun ef eitthvað kemur upp sem getur haft áhrif á starfsemi félagsins. Skilgreina ætti hlutverk stjórnar í slíkri áætlun, til dæmis hvort allir stjórnarmenn eiga að vera viðriðnir aðgerðir frá upphafi.


    Slík áætlun þarf líka að taka til samskipta við fjölmiðla, til dæmis hvort senda eigi fréttatilkynningar, ræða við fréttamenn og svara fyrirspurnum og gagnrýni.


    Dæmi um afleiðingar þess að hafa ekki viðbragðsáætlun:


    
      	Félagið missir stjórn á miðlun upplýsinga.


      	Fréttaflutningur getur orðið óljós og byggir jafnvel á óstaðfestum heimildum og sögusögnum.


      	Stjórnendur félagsins verða „vonda fólkið“ í fréttaflutningi.


      	Komið getur upp vantraust gagnvart stjórnendum af hálfu starfsmanna.


      	Hluthafar, viðskiptavinir, birgjar og aðrir hagsmunaaðilar styggjast að óþörfu.

    


    Sum félög taka þá afstöðu að koma beint fram í samskiptum sem getur falið í sér að:


    
      	Upplýsa strax um staðreyndir málsins án þess að fara út í vangaveltur eða finna sökudólg.


      	Sýna fram á að félagið eitt sjái um að veita áreiðanlegar og nákvæmar upplýsingar um málið svo fréttaflutningur fari ekki að byggja á sögusögnum eða nafnlausum heimildarmönnum.


      	Upplýsa starfsfólk strax um stöðu mála og halda því upplýstu.

    


    Áætlun um samfelldan rekstur


    Áætlun um samfelldan rekstur er mikilvægur þáttur í áhættustjórnun og felur í sér viðbrögð svo félagið geti haldið sínu striki þó stórkostleg vá steðji að.


    Markmiðið með slíkri áætlun er að gera félagið viðbúið hugsanlegum hamförum sem hafa áhrif á daglega starfsemi félagsins, til dæmis náttúruhamförum, hryðjuverkum eða flensufaraldri.


    Áætlunin þarf að vera einföld og sveigjanleg þar sem áhersla er lögð á að félagið viðhaldi mikilvægustu starfseminni þrátt fyrir verstu mögulegu truflun á rekstri.


    Innra eftirlit


    Algengt er að hugtökunum innri endurskoðun og innra eftirliti sé ruglað saman. Margir telja að innra eftirlit sé það sama og innri endurskoðun en svo er alls ekki. Innra eftirlit er ekki ein sérstök aðgerð heldur saman safn af ýmsum aðgerðum sem framkvæmdar eru vítt og breitt um félagið af starfsfólki og stjórnendum. Innra eftirlit er samofið eðlilegri starfsemi félags og sett til að veita hæfilega vissu um að félagið nái markmiðum sínum. Innri endurskoðun er hins vegar deild sem heyrir undir stjórn sem hefur það meðal annars að markmiði að kanna virkni innra eftirlits. Innri endurskoðun ber ekki ábyrgð á að koma á eða viðhalda virku innra eftirliti heldur er það á ábyrgð stjórnar og stjórnenda hverrar einingar. Innri endurskoðun leggur mat á virkni innra eftirlits og gefur skýrslu meðal annars um veikleika sem finnast á innra eftirliti.


    Stjórn félags ber ábyrgð á að koma á virku innra eftirliti. Í því felst meðal annars að fyrirkomulag innra eftirlits sé formlegt, skjalfest og að virkni þess sé reglubundið sannreynd.226


    Tilgangur innra eftirlits ætti að vera að veita hæfilega vissu um að félagið nái markmiðum sínum hvað varðar eftirtalda þætti:227


    
      	Árangur og skilvirkni í starfsemi.


      	Áreiðanlegar og réttmætar fjárhagsupplýsingar til ytri aðila.


      	Fylgni við lög og reglur sem gilda um starfsemina.

    


    Innra eftirlit skiptist einkum í fimm meginþætti:228


    Eftirlitsumhverfi


    Eftirlitsumhverfið er talinn einn af mikilvægustu þáttum innra eftirlits. Virkni innra eftirlits byggir á því starfsumhverfi sem það býr við. Í eftirlitsumhverfi felst meðal annars viðhorf stjórnenda gagnvart innra eftirliti og að það sé mikilvægur þáttur í því að tryggja skilvirkni og mæta hættu á verulegu tjóni sem orsakast af sviksemi eða mistökum.


    Áhættumat


    Öll félög búa við innri og ytri áhættu. Meta þarf áhættu sem getur komið í veg fyrir að markmið náist um árangur og skilvirkni, áreiðanlegar fjárhagsupplýsingar og fylgni við lög og reglur.


    Eftirlitsaðgerðir


    Eftirlitsaðgerðir eru allar aðgerðir sem felldar eru inn í daglega starfsemi til að mæta áhættu, svo sem aðgreining starfa, skilgreining heimilda, staðfestingar, viðeigandi verklagsreglur og verkferlar.


    Upplýsingar og samskipti


    Þetta nær til upplýsingakerfa og hvers konar samskipta sem styðja við innra eftirlit.


    Stjórnendaeftirlit


    Í því felst eftirlit og eftirfylgni stjórnenda með því að innra eftirlit sé fullnægjandi á hverjum tíma. Stjórnin getur þó falið endurskoðunarnefnd þetta hlutverk og/eða innri endurskoðunardeild sem annast eftirlit með fyrirkomulagi og virkni innra eftirlits.


    Atriði til umhugsunar


    
      Atriði sem stjórnarmenn ættu að hafa í huga varðandi áhættustjórnun og innra eftirlit


      
        	Hafa stjórnarmenn sama skilning á því hvað felst í áhættustjórnun félagsins?


        	Þekkja stjórnarmenn ferli áhættustjórnunar?


        	Er áhættuvilji félagsins skilgreindur?


        	Er skipulag og framkvæmd á vegum félagsins um áhættumat, áhættustjórnun og eftirlit stjórnar viðunandi?


        	Er áhætta reglulega endurmetin og þá litið til hugsanlegra nýrra áhættuþátta?


        	Hver er afstaða stjórnenda og starfsfólks til áhættustjórnunar félagsins?


        	Eru ábyrgðarhlutverk skilgreind með skýrum hætti?


        	Þekkja stjórnarmenn fimm meginþætti innra eftirlits?


        	Vita stjórnarmenn hver tilgangur innra eftirlits er?


        	Vita stjórnarmenn hvar veikleikar eru í innra eftirliti?


        	Vita stjórnarmenn hvaða ógnanir steðja að félaginu?

      

    


    
      


      219.Hugtakið áhættustjórnun er hér notað yfir alla ferla og þætti sem miða að því að hafa áhrif á áhættu félagsins. Áhættustýring er síðasta skref áhættustjórnunar,það er ákvarðanatakan.


      220.Stjórnarhættir fyrirtækja - leiðbeiningar. 4. útgáfa. 2012. Bls. 14.


      221.Stjórnarhættir fyrirtækja - leiðbeiningar. 4. útgáfa. 2012. Bls. 15.


      222.Stjórnarhættir fyrirtækja - leiðbeiningar. 4. útgáfa. 2012. Bls. 15.


      223.Stjórnarhættir fyrirtækja - leiðbeiningar. 4. útgáfa. 2012. Bls. 14.


      224.The Committee of Sponsoring Organizations of the Treadway Commission. Vefsíða COSO er www.coso.org.


      225.Hægt er að nálgast staðalinn á vefsíðu ISO, www.iso.org/iso/home/standards/iso31000.htm.


      226.Stjórnarhættir fyrirtækja - leiðbeiningar. 4. útgáfa. 2012. Bls. 14.


      227.Stjórnarhættir fyrirtækja - leiðbeiningar. 4. útgáfa. 2012. Bls. 14.


      228.Stjórnarhættir fyrirtækja - leiðbeiningar. 4. útgáfa. 2012. Bls. 14.

    

  


  
    8. Hluthafafundir


    Hluthafafundur fer með æðsta vald í málefnum hlutafélags samkvæmt því sem lög og samþykktir félagsins ákveða. Hluthafar fara með ákvörðunarvald sitt í málefnum félagsins á hluthafafundum.229


    Hluthafafundur er þegar hluthafar koma saman sérstaklega til þess kvaddir að ræða um félagsmálefni eða taka ákvörðun í þeim.230


    Halda skal aðalfund félags eftir því sem samþykktir ákveða, þó eigi sjaldnar en einu sinni á ári og aldrei síðar en innan átta mánaða frá lokum hvers reikningsárs. Á aðalfundi skal leggja fram ársreikning og skýrslu endurskoðanda.231


    Aukafund skal halda þegar stjórn eða fulltrúanefnd232 telja þess þörf. Boða skal til aukafundar innan 14 daga ef kjörnir endurskoðendur eða hluthafar, sem ráða yfir minnst 5% hlutafjárins enda sé ekki lægra mark ákveðið í samþykktum, krefjast þess skriflega og tilgreina fundarefni.233


    Stjórn félags skal sjá um að haldinn verði hluthafafundur innan sex mánaða frá því að eigið fé samkvæmt bókum félagsins er orðið minna en helmingur af skráðu hlutafé þess. Á hluthafafundinum skal stjórnin gera grein fyrir fjárhagslegri stöðu félagsins og ef þörf krefur leggja fram tillögur um nauðsynlegar ráðstafanir, þar á meðal um slit félagsins.234


    Hver hluthafi á rétt á því að fá ákveðið mál tekið til meðferðar á hluthafafundi ef hann gerir skriflega eða rafræna kröfu um það til stjórnar félagsins með svo miklum fyrirvara að unnt sé að taka málið á dagskrá fundarins.235


    Stjórn skal leggja fyrir aðalfund stutta samantekt um hlutafjáreign einstakra hluthafa og rétt þeirra til að greiða atkvæði, svo og um þær breytingar sem orðið hafa á árinu. Sambærilegar upplýsingar skulu liggja fyrir um þau samstæðutengsl sem hlutafélagið er í.236


    Í Leiðbeiningum um stjórnarhætti fyrirtækja segir að þegar tími og dagsetning aðalfundar hefur verið ákveðin sé mælst til þess að upplýst sé um það á vef félagsins ásamt lokadagsetningu fyrir hluthafa til að leggja fram mál og/eða tillögur sem taka á til meðferðar á fundinum.237


    
      Hættumerki


      
        	Tillögur stjórnar um úthlutun arðs eru ekki teknar fyrir með formlegum hætti á stjórnarfundi.


        	Fundarstjóri á hluthafafundi er ekki nægilega kunnugur ákvæðum laga um hluthafafundi.


        	Tillaga til breytinga á samþykktum félags er ekki lögð fram viku fyrir hluthafafund og/eða henni er breytt á hluthafafundi án þess að allir hluthafar samþykki það.


        	Endurskoðandi er ekki boðaður á aðalfund þótt krafa hafa komið fram um það.


        	Ekki er gætt jafnræðis á meðal hluthafa í upplýsingagjöf um félagið.

      

    


    Í viðaukum er að finna sérreglur um fjármálafyrirtæki, vátryggingafélög, lífeyrissjóði og félög með skráð hlutabréf eða skuldabréf.


    Boðun og auglýsing hluthafafunda


    Stjórn félags annast boðun hluthafafunda238 og tilgreina skal í samþykktum félagsins hvernig boða skuli til þeirra.239


    Boða skal til hluthafafundar lengst fjórum vikum fyrir fund og, sé ekki mælt fyrir um lengri frest í samþykktum, skemmst viku fyrir fund (tveimur vikum fyrir aðalfund).240


    Boða skal til funda með þeim hætti sem samþykktir ákveða. Boðun skal þó vera skrifleg til allra þeirra hluthafa sem þess hafa óskað og skráðir eru í hlutaskrá.241


    Ef félagið hefur enga starfandi stjórn eða stjórn lætur hjá líða að boða til hluthafafundar sem halda skal samkvæmt lögum, samþykktum eða ákvörðun hluthafafundar, skal ráðherra láta boða til fundarins ef stjórnarmaður, fulltrúanefndarmaður, framkvæmdastjóri, endurskoðandi eða hluthafi krefst þess.242


    Hluthafafund skal halda á heimili félags nema samþykktir leyfi annað. Heimilt er að halda hluthafafund annars staðar ef slíkt er nauðsynlegt af sérstökum ástæðum, til dæmis ef húsrúm nægir ekki.243


    Dagskrá hluthafafundar


    Í fundarboði skal greina málefni þau sem taka á til meðferðar á hluthafafundi. Ef taka á til meðferðar á fundinum tillögu til breytinga á samþykktum félags skal greina meginefni tillögunnar í fundarboði.244


    Í samþykktum félags skal tilgreina hvaða mál skuli leggja fyrir aðalfund félagsins.245


    Á aðalfundi skal taka ákvörðun um:246


    
      	Staðfestingu ársreiknings.


      	Hvernig fara skuli með hagnað eða tap félagsins á reikningsárinu.


      	Tillögur stjórnar um starfskjarastefnu (á við um félög sem ber skylda til að kjósa sér endurskoðanda) eða laun stjórnarmanna.


      	Önnur þau mál sem heyra undir aðalfund samkvæmt samþykktum félagsins.

    


    Að auki er algengt að neðangreindir dagskrárliðir bætist við samkvæmt samþykktum félaga:


    
      	Kosning stjórnarmanna.


      	Kosning löggilts endurskoðanda eða endurskoðendafélags.

    


    Mál sem hafa ekki verið tilgreind í dagskrá hluthafafundar, er ekki unnt að taka til endanlegrar úrlausnar á fundinum nema með samþykki allra hluthafa félagsins en gera má um þau ályktun til leiðbeiningar fyrir stjórn félagsins. Þótt máls hafi ekki verið getið í dagskrá er það því ekki til fyrirstöðu að ákveðið sé að boða til aukafundar til að fjalla um málið, auk þess sem aðalfundur getur ávallt afgreitt mál sem skylt er að taka þar til meðferðar samkvæmt lögum eða samþykktum.247


    Framlagning gagna


    Viku fyrir hluthafafund hið skemmsta (tveimur vikum fyrir aðalfund) skal leggja fram eftirfarandi gögn hluthöfum til sýnis á skrifstofu félags og þau samtímis send sérhverjum skráðum hluthafa sem þess óskar:248


    
      	Dagskrá.


      	Endanlegar tillögur.


      	Ársreikning (í móðurfélagi einnig samstæðureikning).


      	Skýrslu stjórnar.


      	Skýrslu endurskoðanda.249


      	Tillögur stjórnar um starfskjarastefnu sé um aðalfund að ræða (á við um félög sem ber skylda til að kjósa sér endurskoðanda).

    


    Aðilar sem hafa heimild til að vera viðstaddir hluthafafundi


    Öllum hluthöfum er heimilt að sækja hluthafafund og taka þar til máls.250 Hluthafi getur látið umboðsmann sækja hluthafafund fyrir sína hönd. Hluthafa er heimilt að sækja fund ásamt ráðgjafa en ráðgjafinn hefur hvorki tillögurétt né atkvæðisrétt á hluthafafundum. Hluthafa er heimilt að gefa ráðgjafa orðið fyrir sína hönd.251


    Í Leiðbeiningum um stjórnarhætti fyrirtækja segir að stjórnarformaður og tilskilinn meirihluti252 stjórnarmanna skuli vera viðstaddir hluthafafundi, ásamt framkvæmdastjóra. Jafnframt er æskilegt að ekki færri en einn nefndarmaður allra undirnefnda stjórnar sé viðstaddur hluthafafundi ef við á. Sé aðstæðum þannig háttað að forsvarsmenn félagsins hafa ekki tök á að sækja hluthafafundi er æskilegt að þátttaka þeirra sé tryggð öðruvísi, til að mynda með rafrænum hætti.253


    Endurskoðendur eiga rétt á að sitja hluthafafundi en þeim ber að sitja hluthafafund ef stjórn, framkvæmdastjóri, einstakir stjórnarmenn eða hluthafar fara þess á leit.254


    Fulltrúum fjölmiðla er heimilt að sækja aðalfund opinbers hlutafélags.255


    Kjörnum fulltrúum eigenda, þingmönnum ef ríkið er eigandi og viðkomandi sveitarstjórnarmönnum ef sveitarfélag er eigandi, er heimilt að sækja aðalfund með rétt til að bera fram skriflegar fyrirspurnir.256


    Kosning fundarstjóra


    Fundarstjóri stýrir hluthafafundi og er hann kosinn af fundinum úr hópi hluthafa eða annarra, nema samþykktir félagsins kveði á um annað.257


    Stjórnarformaður, eða annar sem stjórnin tilnefnir, setur hluthafafund og stjórnar kjöri fundarstjóra.258


    Sé tilnefningarnefnd í félaginu skal hún leggja fram tillögu um fundarstjóra fyrir hluthafafundi félagsins. Geta skal tillögu nefndarinnar í fundarboði.259


    Atkvæðisréttur


    Hver hlutur í félagi veitir atkvæðisrétt á hluthafafundi. Í samþykktum má ákveða að tilteknir hlutir skuli hafa aukið atkvæðagildi og hlutir geta jafnvel verið án atkvæðisréttar.260


    Ákveða má í samþykktum að enginn geti farið með fyrir sjálfs sín hönd eða annarra nema takmarkaðan hluta samanlagðra atkvæða í félaginu.261


    Eigin hlutir félags og hlutir sem dótturfélag á í móðurfélagi njóta ekki atkvæðisréttar. Slíkir hlutir skulu ekki taldir með þegar krafist er samþykkis allra hluthafa, ákveðins meiri hluta alls hlutafjár eða þess sem farið er með á hluthafafundi.262


    Ákvarðanataka


    Einfaldur meirihluti atkvæða ræður úrslitum á hluthafafundi nema öðruvísi sé mælt fyrir um í lögum eða samþykktum félagsins. Verði atkvæði jöfn við kosningar í félaginu ræður hlutkesti úrslitum nema annað sé ákveðið í samþykktum.263


    Hluthafafundur má ekki taka ákvörðun sem er fallin til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.264


    Hluthafafundur getur ákveðið að gefa af fjármunum félagsins til almenningsheilla, mannúðarmála eða í hliðstæðum tilgangi, að svo miklu leyti sem slíkt telst hæfilegt með hliðsjón af tilganginum með gjöfinni, fjárhagsstöðu félagsins og atvikum að öðru leyti.265


    Ákvörðun um að félag skuli hafa uppi skaðabótakröfu gegn til dæmis stjórnarmanni, framkvæmdastjóra eða hluthafa skal tekin á hluthafafundi.266 Sjá nánari umfjöllun í kaflanum „Skaðabótaábyrgð“.


    Staðfesting ársreiknings og úthlutun arðs


    Taka skal ákvörðun um staðfestingu ársreiknings á aðalfundi félagsins.267


    Endurskoðendur skulu svara fyrirspurnum á aðalfundi um ársreikning þann sem til umfjöllunar er og þeir hafa áritað eða undirritað.268


    Hluthafafundur tekur ákvörðun um úthlutun arðs eftir að stjórn hefur lagt fram tillögur um það efni. Ekki má ákveða að úthluta meiri arði en stjórn leggur til eða samþykkir.269


    Hluthafar sem eiga samtals minnst 10% hlutafjárins eiga á aðalfundi kröfu til þess, sé krafan tilkynnt stjórn félagsins,270 að aðalfundur taki ákvörðun um að úthluta sem arði fjárhæð sem nemur allt að fjórðungi þess sem eftir stendur af árshagnaði þegar tap fyrri ára hefur verið jafnað og það dregið frá sem samkvæmt lögum eða samþykktum skal lagt í varasjóð eða sem af öðrum ástæðum er ekki unnt að úthluta sem arði. Þó er ekki unnt að krefjast þess að meiru sé úthlutað en sem nemur 2% af eigin fé félagsins.271


    Ef hluthafar sem ráða yfir minnst 33% hlutafjárins krefjast þess skriflega á aðalfundi skal fresta ákvörðunum um staðfestingu ársreiknings og hvernig fara skuli með hagnað eða tap félagsins á reikningsárinu til framhaldsaðalfundar, sem haldinn skal í fyrsta lagi einum mánuði og í síðasta lagi tveimur mánuðum síðar. Frekari frests er ekki unnt að krefjast.272


    Kosning stjórnarmanna


    Meginreglan er sú að hluthafafundur kýs stjórn félags. Þó er heimilt að veita stjórnvöldum eða öðrum rétt til að tilnefna einn eða fleiri stjórnarmenn og þarf þá slík heimild að koma fram í samþykktum félagsins. Meirihluti stjórnar skal þó ætíð kjörinn af hluthafafundi og skulu allir stjórnarmenn sem kosnir eru vera kosnir á sama fundi.273


    Ekki má kjósa lögaðila sem stjórnarmann.


    Í Leiðbeiningum um stjórnarhætti fyrirtækja segir að sá aðili sem tilnefndur er eða býður sig fram til stjórnarstarfa skuli vera viðstaddur aðalfund félagsins nema gild ástæða sé fyrir fjarveru hans.274


    Við kosningu stjórnar má beita meirihlutakosningu, hlutfallskosningu eða margfeldiskosningu og hægt er að kjósa á milli einstaklinga eða lista með nöfnum eins eða fleiri einstaklinga. Ákveða má í samþykktum með hvaða hætti stjórnarmenn skulu kjörnir og framkvæmd kosninga. Ef samþykktir kveða ekki á um kosningafyrirkomulag skal kosningin framkvæmd sem meirihlutakosning milli einstaklinga.275


    Meirihlutakosning:276


    
      	Kjósa má á milli lista eða einstaklinga.


      	Hver hluthafi getur notað atkvæði sitt jafnoft og þeir stjórnarmenn eru margir sem kjósa skal um.


      	Með meirihlutakosningu er tryggt að á bak við hvern stjórnarmann sé raunverulegur meirihluti, það er flest greidd atkvæði.

    


    Hlutfallskosning:277


    
      	Kjósa má á milli lista eða einstaklinga.


      	Sé kosið á milli lista skal til þess að finna hve margir frambjóðendur hafa náð kosningu af hverjum lista skrifa atkvæðatölur listanna, hverja fyrir neðan auðkenni hvers lista, þá helming talnanna, þá þriðjung þeirra, þá fjórðung og svo framvegis eftir því hve marga á að kjósa og hverjum lista getur mest hlotnast þannig að útkomutölur þessar standi í röð fyrir hvern lista. Síðan skal marka hæstu útkomutölurnar, jafnmargar og kjósa á stjórnarmenn, og fær hver listi jafnmarga einstaklinga kosna sem hann á af tölum þessum. Séu of fá nöfn á lista til þess að unnt sé að ljúka úthlutun stjórnarsæta til hans skal gengið fram hjá þeim lista og úthluta til annarra lista eftir sömu reglum og hér hefur verið lýst.


      	Sé kosið á milli einstaklinga má hluthafi skipta atkvæðum sínum í hverjum þeim hlutföllum, sem hann sjálfur kýs, á jafnmarga einstaklinga og kjósa skal eða færri. Ef ekki er á atkvæðaseðli getið skiptingar atkvæða á milli þeirra sem þau eru greidd skal þeim skipt að jöfnu.

    


    Margfeldiskosning:278


    
      	Kjósa skal á milli einstaklinga.


      	Gildi hvers atkvæðis skal margfaldað með fjölda þeirra stjórnarmanna sem kjósa skal og má hluthafi skipta atkvæðamagni sínu þannig reiknuðu í hverjum þeim hlutföllum sem hann sjálfur kýs á jafnmarga einstaklinga og kjósa skal eða færri. Ef ekki er á atkvæðaseðli getið skiptingar atkvæða á milli þeirra sem þau eru greidd skal þeim skipt að jöfnu.

    


    Tilkynna skal skriflega um framboð til stjórnar að lágmarki fimm dögum fyrir hluthafafund í félögum sem hafa hlutabréf eða skuldabréf skráð á skipulegum verðbréfamarkaði, í félögum þar sem ekki eru lagðar hömlur á viðskipti með eignarhluta og félögum sem fara fram úr tvennum af eftirfarandi stærðarmörkum tvö ár í röð:279


    
      	Eignir nema 200 milljónum kr.


      	Rekstrartekjur nema 400 milljónum kr.


      	Fjöldi ársverka á reikningsári er 50.

    


    Í tilkynningu um framboð til stjórnar skulu koma fram eftirfarandi upplýsingar:280


    
      	Nafn, kennitala og heimilisfang frambjóðanda.


      	Upplýsingar um aðalstarf.


      	Önnur stjórnarstörf.


      	Menntun og reynsla.


      	Hlutafjáreign í félaginu.


      	Hagsmunatengsl við helstu viðskiptaaðila og samkeppnisaðila félagsins og hluthafa sem eiga meira en 10% hlut í félaginu.

    


    Stjórn félags skal fara yfir framboðstilkynningar og gefa hlutaðeigandi kost á því að bæta úr þeim göllum sem eru á tilkynningunni innan tiltekins frests. Ef ekki er bætt úr göllunum innan frestsins úrskurðar stjórnin um gildi framboðsins. Hægt er að skjóta niðurstöðu stjórnar til hluthafafundar sem fer með endanlegt úrskurðarvald um gildi framboðs.281


    Upplýsingar um frambjóðendur til stjórnar skulu vera til sýnis fyrir hluthafa á skrifstofu félagsins eigi síðar en tveimur dögum fyrir hluthafafund.282 Í Leiðbeiningum um stjórnarhætti fyrirtækja er lagt til að stjórn félagsins geri ofangreindar upplýsingar um aðila í framboði til stjórnar aðgengilegar á vef félagsins eins fljótt og kostur er, en að lágmarki tveimur virkum dögum fyrir aðalfund.283


    Kosning endurskoðanda


    Aðalfundur eða hluthafafundur kýs endurskoðanda eða endurskoðunarfélag í samræmi við lög um ársreikninga og samþykktir félagsins. Í samþykktum má enn fremur fela opinberum eða öðrum aðilum að tilnefna einn eða fleiri endurskoðendur eða endurskoðunarfélag.284


    Þegar hluthafar, sem fara með minnst 10% atkvæða á aðalfundi þar sem kjósa skal endurskoðanda, krefjast þess skal stjórn félagsins beina þeim tilmælum til ársreikningaskrár að hún tilnefni endurskoðanda til að taka þátt í endurskoðunarstörfum með þeim sem kjörnir eru fram til næsta aðalfundar. Telji ársreikningaskráin ástæðu til að verða við þessari ósk skal hún tilnefna endurskoðanda til starfans. Þóknun til hans skal félagið greiða.285


    Eftirfarandi félög eru skyldug til að kjósa sér endurskoðanda:286


    
      	Félög sem fara fram úr tvennum af eftirfarandi stærðarmörkum tvö ár í röð:

        
          	Eignir nema 200 milljónum kr.


          	Rekstrartekjur nema 400 milljónum kr.


          	Fjöldi ársverka á reikningsári er 50.

        

      


      	Félög sem hafa hlutabréf eða skuldabréf skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum.


      	Félög þar sem ekki eru lagðar hömlur á viðskipti með eignarhluta.

    


    Upplýsingaskylda stjórnar og framkvæmdastjóra


    Þegar hluthafi krefst þess og slíkt má verða án verulegs tjóns fyrir félagið að mati stjórnar skulu stjórn og framkvæmdastjóri leggja fram á hluthafafundi upplýsingar um þau málefni, sem skipta máli um mat á ársreikningi félagsins og stöðu þess að öðru leyti eða sem áhrif geta haft á afstöðu hluthafa til mála er ákvörðun á að taka um á fundinum. Upplýsingaskyldan á einnig við um samband félagsins við félög innan sömu samstæðu og hlutafjáreign einstakra hluthafa og atkvæðisrétt þeirra.287


    Ef upplýsingar eru ekki tiltækar á hluthafafundi skulu hluthafar innan fjórtán daga þaðan í frá hafa aðgang að skriflegum upplýsingum hjá félaginu og einnig skulu þær sendar þeim hluthöfum er þess hafa óskað.288


    Fundargerðir hluthafafunda


    Fundarstjóri lætur hluthafafund kjósa fundarritara. Fundarritari heldur fundargerðarbók þar sem skrá skal ákvarðanir hluthafafundar ásamt úrslitum atkvæðagreiðslna.289


    Skrá yfir viðstadda hluthafa og umboðsmenn skal færð í fundargerðabók eða fylgja henni.290


    Fundargerð skal lesa upphátt fyrir fundarlok og skrá þar athugasemdir ef fram koma. Fundarstjóri og fundarritari undirrita fundargerðina.291


    Í síðasta lagi fjórtán dögum eftir hluthafafund skulu hluthafar hafa aðgang að fundargerðabók eða staðfestu endurriti fundargerða á skrifstofu félagsins.292


    Fundargerðabók skal varðveitt með tryggilegum hætti.293


    Í Leiðbeiningum um stjórnarhætti fyrirtækja er lagt til að fundargerðir fyrri hluthafafunda séu aðgengilegar á vef félagsins. Ekki er þörf á að hafa á vefnum skrá yfir þá hluthafa og umboðsmenn hluthafa sem sótt hafa fundina.294


    Rafrænir hluthafafundir


    Ef ekki er kveðið á um annað í samþykktum félags getur stjórn ákveðið að hluthafar geti tekið þátt í hluthafafundum rafrænt án þess að vera á staðnum, þar með talið greitt atkvæði.295


    Hluthafafundur getur ákveðið að hluthafafundur verði aðeins haldinn rafrænt. Í ákvörðuninni skal koma fram hvernig nota á rafræna miðla í tengslum við þátttöku í fundinum. Ákvörðunina skal taka upp í samþykktum félagsins.296


    Stjórn félagsins ákveður hvaða kröfur skuli gerðar til tæknibúnaðar til nota á hluthafafundum sem haldnir eru rafrænt, að hluta eða öllu leyti. Í fundarboði til hluthafafundar skulu koma fram upplýsingar um tæknibúnað auk upplýsinga um það hvernig hluthafar geta tilkynnt um rafræna þátttöku sína og hvar þeir geta nálgast upplýsingar um framkvæmd rafrænnar þátttöku í hluthafafundi.297


    Skilyrði þess að haldinn verði rafrænn hluthafafundur er að stjórn sjái til þess að fundurinn geti farið fram á öruggan hátt. Skulu þau tæki sem notuð eru vera þannig gerð að tryggt sé að uppfyllt séu lagaskilyrði sem gerð eru til hluthafafundar, þar með talið réttur hluthafa til að sækja hluthafafund, taka þar til máls og greiða atkvæði. Tæknibúnaðurinn skal jafnframt gera það kleift að staðfesta með öruggum hætti hvaða hluthafar sækja fundinn og hvaða atkvæðisrétt þeir hafa, auk niðurstöðu atkvæðagreiðslna.298


    Hluthafafundur getur ákveðið að hluthafar sem taka þátt í rafrænum hluthafafundi skuli leggja fram spurningar um dagskrá framlögð skjöl og fleira sem tengjast hluthafafundinum innan frests sem ákveðinn skal í samþykktum. Slík ákvörðun hluthafafundar skal tekin upp í samþykktum félagsins.299


    Rafræn samskipti milli félagsins og hluthafa


    Hluthafafundur getur tekið ákvörðun um rafræn skjalasamskipti og notkun rafpósts í samskiptum milli félagsins og hluthafa þess í stað þess að senda eða leggja fram skjöl rituð á pappír. Unnt er að nota rafræn samskipti milli félagsins og hluthafa þess þrátt fyrir formkröfur sem gerðar hafa verið í ákvörðunum varðandi viðkomandi skjöl og tilkynningar.300


    Í ákvörðun um rafræn samskipti skal koma fram til hvaða tilkynninga og samskipta ákvörðunin nær og hvernig heimilt eða skylt er að nota rafræn samskipti. Einnig skal koma fram í ákvörðuninni hvar hluthafar geta fundið upplýsingar um framkvæmd rafrænna samskipta og þær kröfur sem gerðar eru til tæknibúnaðar.301


    Ákvörðun hluthafafundar um rafræn samskipti skal tekin upp í samþykktum félagsins.302


    Þótt hluthafafundur hafi ekki tekið ákvörðun um að taka upp rafræn samskipti milli félagsins og hluthafa er heimilt að nota rafræn samskipti á milli félagsins og þeirra hluthafa sem samið hafa um það.303


    Þar sem lög kveða á um að tilkynningar félagsins, meðal annars til hluthafa, skuli vera með opinberri innköllun eða tilkynningu í Lögbirtingablaði geta rafrænar tilkynningar ekki komið í stað þess.304


    Sérstakar rannsóknir


    Hluthafi getur á aðalfundi eða á öðrum hluthafafundi þar sem málið er á dagskrá borið fram tillögu um að fram fari rannsókn á stofnun félags, tilgreindum atriðum varðandi starfsemi þess eða ákveðnum þáttum bókhalds eða ársreiknings. Hljóti tillagan fylgi hluthafahóps sem ræður yfir minnst 10% hlutafjárins getur hluthafi í síðasta lagi einum mánuði frá lokum fundarins farið þess á leit við ráðherra að hann tilnefni rannsóknarmenn.305


    Ráðherra skal gefa stjórn félagsins og endurskoðendum þess, og þegar við á öðrum þeim sem málið varðar, tækifæri til að láta í ljós álit sitt um kröfuna áður en hann tekur ákvörðun sína. Ráðherra ákveður fjölda rannsóknarmanna en meðal þeirra skulu vera bæði löggiltur endurskoðandi og lögfræðingur.306


    Rannsóknarmennirnir skulu gefa skriflega skýrslu til hluthafafundar. Þeir skulu fá greidda þóknun frá félaginu sem ákveðin er af ráðherra. Ráðherra er heimilt að setja það skilyrði að sá er biður um rannsókn skuli setja tryggingu fyrir greiðslu kostnaðar. Félagið ber þá kostnaðinn endanlega. Greiði félagið ekki reikning innan þriggja mánaða frá dagsetningu hans glatar rannsóknarbeiðandi þó tryggingafé sínu en á í þess stað kröfu á félagið.307


    Skýrsla rannsóknarmanna skal liggja frammi til sýnis fyrir hluthafa á skrifstofu félagsins í skemmsta lagi tveimur vikum fyrir hluthafafund.308


    Aðgerðir í kjölfar hluthafafunda


    Að loknum hluthafafundi þarf að kanna hvort tilkynna þurfi þær ákvarðanir sem teknar voru á fundinum til fyrirtækjaskrár ríkisskattstjóra. Hlutafélagalög kveða á um að breytingar á samþykktum eða öðru því sem tilkynnt hefur verið til fyrirtækjaskrár skuli tilkynna innan mánaðar sé ekki kveðið sérstaklega á um annað í lögunum.309 Lengri frestur á til dæmis við þegar tilkynnt er um hækkun hlutafjár.310 Berist tilkynning of seint mun fyrirtækjaskrá líklega hafna skráningu breytinganna. Það hefur í för með sér að halda þarf annan hluthafafund þar sem staðfestar eru ákvarðanir fyrri hluthafafundar sem í kjölfarið þarf að tilkynna til fyrirtækjaskrár innan mánaðar. Séu hluthafar margir getur það því falið í sér töluvert umstang og kostnað að kalla aftur til fundar vegna þessa auk þess sem gæta þarf að öllum formreglum um boðun fundar eftir sem áður.


    Þær ákvarðanir sem lögbundið er að teknar séu á hluthafafundum311 eru ekki tilkynningaskyldar til fyrirtækjaskrár. Hins vegar eru margar af þeim ákvörðunum sem taka þarf á hluthafafundum samkvæmt ákvæðum samþykkta tilkynningaskyldar til fyrirtækjaskrár.


    Dæmi um ákvarðanir sem tilkynna þarf til fyrirtækjaskrár:


    
      	Kosning stjórnarmanna og tilgreina stjórnarformann.


      	Kosning endurskoðanda eða endurskoðendafélags.


      	Breytingar á samþykktum.


      	Ákvarðanir um slit, skipti eða samruna við annað félag.


      	Ákvörðun um hækkun hlutafjár.


      	Ákvörðun um lækkun hlutafjár.

    


    Gæta þarf að því að viðeigandi gögn fylgi með tilkynningum til fyrirtækjaskrár auk þess sem fylgja þarf reglum um undirritanir. Tilkynningar um breytingar skulu undirritaðar af meirihluta stjórnar eða prókúruhafa og fráfarandi stjórnarmenn þurfa að undirrita tilkynningu um úrsögn þeirra. Sem dæmi má nefna að ef verið er að skipta út öllum stjórnarmönnum þurfa allir fráfarandi stjórnarmenn að undirrita tilkynninguna auk þess sem allir nýir stjórnarmenn þurfa að undirrita til að staðfesta vilja sinn til að taka að sér stjórnarsetu. Fyrirtækjaskrá hefur heimild til að kalla eftir sönnunum fyrir lögmæti breytinga.312


    Hluthafafundur samþykkir ársreikning félagsins fyrir liðið starfsár og ber að skila ársreikningnum til ársreikningaskrár í síðasta lagi 31. ágúst ár hvert vegna næstliðins árs.313 Ársreikningaskrá er heimilt að leggja sektir á þau félög sem vanrækja að standa skil á ársreikningi eða samstæðureikningi til opinberrar birtingar.


    Hlutaskrá


    Stjórn félags skal útbúa hlutaskrá við stofnun félags og skal gæta þess að hlutaskráin geymi réttar upplýsingar á hverjum tíma.314 Í hlutaskrá eiga hlutir eða hlutabréf að vera skráð í númeraröð og skal fyrir sérhvern hlut eða hlutabréf koma fram nafn eiganda, kennitala og heimilisfang.315 Í hlutaskrána skulu færðar upplýsingar um atkvæðisrétt hluthafa og skal þar jafnframt geta allra þeirra samstæðutengsla sem félagið er í.316


    Á hluthafafundi skulu eintök af hlutaskrá félagsins vera aðgengileg hluthöfum. Æskilegt er að í hlutaskrá sé jafnframt gerð grein fyrir forsvarsmönnum þeirra félaga sem skráðir eru hluthafar í því félagi sem hluthafafundur er haldinn í.317


    Hlutaskrá skal ætíð vera geymd á skrifstofu hlutafélags og hafa allir hluthafar og stjórnvöld aðgang að henni og mega kynna sér efni hennar.318


    Samþykktir félags


    Hlutafélagalög og samþykktir félags eru þær réttarheimildir sem gilda fyrir viðkomandi hlutafélag. Hlutafélagalögin hafa oftast að geyma ófrávíkjanleg fyrirmæli en þó ekki alltaf. Að því leyti sem lögin hafa að geyma ófrávíkjanleg ákvæði ganga þau ávallt framar ákvæðum samþykkta félags ef ákvæðin stangast á.319


    Hægt er að flokka í meginatriðum það efni sem heimilt er eða skylt að fjalla um í samþykktum félags í eftirfarandi:320


    
      	Ákvæði sem hlutafélagalögin gera sérstaklega ráð fyrir að fjalla þurfi um.


      	Ákvæði um tiltekna réttarstöðu sem viðkomandi getur því aðeins fært sér í nyt að um hana séu sérstök fyrirmæli í samþykktum.


      	Ákvæði um efni sem miða að því að víkja frá frávíkjanlegum ákvæðum hlutafélagalaganna.


      	Ákvæði um ólögákveðin atriði að því tilskildu að þau fjalli um efni sem varða gerð og rekstur viðkomandi félags.


      	Einstaka lagagreinar eða hluti þeirra ef það þykir hentugt til yfirlits.

    


    Fjalla þarf um eftirfarandi í samþykktum félags:321


    
      	Heiti félagsins og hugsanlegt erlent hjáheiti.


      	Í hvaða sveitarfélagi hér á landi hefur félagið lögheimili.


      	Tilgangur félagsins.


      	Hlutafé. Í stofnsamningi má ákveða hlutaféð sem þá lágmarksfjárhæð sem áskrift verður að fást að til þess að unnt sé að stofna félagið og hærri fjárhæð sem áskrift má fást að.


      	Fjárhæð hluta og atkvæðisréttur hluthafa.


      	Fjöldi eða hámarks- og lágmarksfjöldi stjórnarmanna, varamanna og endurskoðenda.


      	Kjörtímabil stjórnarmanna og endurskoðenda.


      	Hvernig boða skal til hluthafafunda.


      	Hvaða mál skal leggja fyrir aðalfund.


      	Hvert er reikningsár félagsins.


      	Hvort hluthafar skuli sæta innlausn á hlutum sínum að nokkru leyti eða öllu og eftir hvaða reglum.


      	Hvort skorður eru reistar við heimild hluthafa til meðferðar á hlutum sínum og þá hverjar.


      	Hvort sérstök réttindi eigi að fylgja einhverjum hlutum í félaginu.


      	Fjöldi framkvæmdastjóra séu þeir fleiri en þrír.


      	Hvernig tryggja skal að hlutfall hvors kyns í stjórn sé ekki lægra en 40% hjá þeim félögum þar sem starfa fleiri en 50 starfsmenn að jafnaði á ársgrundvelli.322

    


    Breytingar á samþykktum


    Almennt eru ákvarðanir um breytingu samþykkta teknar á hluthafafundi.323 Ákvörðun verður því aðeins gild að hún hljóti samþykki minnst 66,67% greiddra atkvæða, svo og samþykki hluthafa sem ráða yfir minnst 66,67% þess hlutafjár sem farið er með atkvæði fyrir á hluthafafundinum.324 Ákvörðun skal að öðru leyti uppfylla frekari fyrirmæli er samþykktir kunna að kveða á um.325


    Samþykki allra hluthafa þarf til þess að ákvarðanir um eftirfarandi breytingar á samþykktum verði gildar:326


    
      	Að skerða rétt hluthafa til arðgreiðslu eða til annarrar úthlutunar úr hendi félagsins, öðrum en hluthöfum til hagsbóta.


      	Að auka skuldbindingar hluthafa gagnvart félaginu.


      	Að takmarka heimild hluthafa til meðferðar á hlutum sínum327 eða skylda hluthafa til að þola innlausn á hlutum sínum án þess að um slit félagsins sé að ræða.

    


    Ákvörðun um breytingu á samþykktum félags, sem skerðir rétt hluthafa til arðs eða annarrar greiðslu af eignum félagsins,328 er því aðeins gild að hluthafar sem ráða yfir meiru en 90% þess hlutafjár sem farið er með atkvæði fyrir á hluthafafundi samþykki hana.329


    Ákvörðun um breytingu á samþykktum félags sem raskar réttarsambandinu milli hluthafa er því aðeins gild að þeir hluthafar sem sæta eiga réttarskerðingu samþykki hana. Ef fleiri en einn hlutaflokkur er í félaginu er unnt að gera breytingu á samþykktum félagsins sem veldur röskun á réttarsambandinu milli hlutaflokkanna ef hluthafar, sem eiga meira en 90% hlutafjár þess hlutaflokks er sæta skal skerðingu og farið er með atkvæði fyrir á fundi og meira en helming þess hlutaflokks í heild, samþykkja hana.330


    Tilkynna þarf um breytingar á samþykktum hlutafélags til fyrirtækjaskrár innan mánaðar þar sem breytingin öðlast ekki gildi fyrr en hún hefur verið skráð.331


    Heimild stjórnar til að hækka hlutafé félagsins


    Hluthafafundur getur heimilað stjórn félagsins með ákvæðum í samþykktum að hækka hlutafé með áskrift nýrra hluta.332


    Eftirfarandi atriði þurfa þá að koma fram í samþykktunum:333


    
      	Hámark þeirrar fjárhæðar sem stjórn er heimilt að hækka hlutaféð um.


      	Frestur til notkunar heimildarinnar sem má að hámarki vera fimm ár.


      	Hlutaflokkur sem hinir nýju hlutir skulu tilheyra ef í félaginu eru eða skulu vera hlutaflokkar.


      	Forgangsréttur hluthafa eða annarra til áskriftar að hlutum eða hverjir geti ella skrifað sig fyrir hlutum.


      	Eigi að vera hömlur á viðskiptum með hina nýju hluti eða hinir nýju hluthafar skyldir til að sæta innlausn hluta sinna skal það tekið fram.


      	Hvort hinir nýju hlutir skulu veita réttindi í félaginu frá skrásetningardegi hlutafjárhækkunarinnar.


      	Ef heimilt er að hækkunin sé gerð að nokkru eða öllu án greiðslu í reiðufé skal þess getið.

    


    Breytingar á samþykktum félags, sem leiðir af hlutafjárhækkun stjórnar, má stjórnin gera svo fremi að ekki séu í sambandi við ákvörðun um hækkun hlutafjárins gerðar aðrar breytingar á samþykktunum.334


    Minnihlutavernd


    Í hlutafélagalöggjöfinni hefur verið leitast við að veita minnihluta hluthafa tiltekna vernd gegn ráðstöfunum meirihlutans með ófrávíkjanlegum lagaákvæðum og koma þannig jafnvægi á milli hagsmuna meirihlutans og minnihlutans. Hægt er að hafa ákvæði um minnihlutaréttindi í samþykktum félagsins en aðeins með þeim hætti að réttindin séu aukin.335


    Ákvæði um vernd minnihluta hluthafa í hlutafélagalögum:


    
      	Öllum hluthöfum er heimilt að sækja hluthafafund og taka þar til máls.336


      	Hluthafafundur má ekki taka ákvörðun sem er fallin til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.337


      	Hluthafi getur krafist, ef slíkt má verða án verulegs tjóns fyrir félagið, að stjórn og framkvæmdastjóri leggi fram á hluthafafundi upplýsingar um þau málefni sem skipta máli um mat á ársreikningi félagsins og stöðu þess að öðru leyti eða áhrif geta haft á afstöðu hluthafa til mála er ákvörðun á að taka um á fundinum. Upplýsingaskyldan á einnig við um samband félagsins við félög innan sömu samstæðu og hlutafjáreign einstakra hluthafa og atkvæðisrétt þeirra.338


      	Hluthafar sem eiga samtals minnst 10% hlutafjárins geta gert kröfu til þess að aðalfundur taki ákvörðun um að úthluta arði að uppfylltum ákveðnum skilyrðum.339


      	Hluthafar sem ráða yfir minnst 33% hlutafjárins geta krafist þess skriflega á aðalfundi að ákvörðunum um staðfestingu ársreiknings og hvernig fara skuli með hagnað eða tap félagsins á reikningsárinu sé frestað til framhaldsaðalfundar.340


      	Hluthafar sem ráða yfir minnst 20% hlutafjárins geta krafist þess að beitt verði hlutfallskosningu eða margfeldiskosningu við kjör stjórnarmanna félagsins. Ef hluthafar eru 200 eða fleiri geta hluthafar sem ráða yfir minnst 10% hlutafjárins gert slíka kröfu.341


      	Hluthafar sem ráða yfir minnst 10% hlutafjárins geta samþykkt á hluthafafundi, hafi málið verið á dagskrá, tillögu um að fram fari rannsókn á stofnun félags, tilgreindum atriðum varðandi starfsemi þess eða ákveðnum þáttum bókhalds eða ársreiknings.342


      	Hluthafar sem ráða yfir minnst 5% hlutafjárins geta krafist þess skriflega að haldinn verði aukafundur innan 14 daga sé ekki lægra hlutfall ákveðið í samþykktum félagsins.343


      	Hluthafi getur höfðað mál vegna ákvörðunar hluthafafundar sem hann telur að tekin hafi verið með ólögmætum hætti eða brjóti í bága við hlutafélagalög eða samþykktir félagsins.344


      	Hluthafi getur krafist innlausnar hjá hluthafa sem á meira en 90% hlutafjár í félagi og ræður yfir samsvarandi atkvæðamagni.345


      	Hluthafi getur krafist innlausnar ef hluthafafundur hefur ákveðið að sameinast öðru félagi og viðkomandi greiddi atkvæði gegn samrunanum.346


      	Hluthafar sem ráða yfir minnst 20% hlutafjárins geta krafist dóms fyrir því að félaginu skuli slitið á þeim grundvelli að hluthafar hafi af ásetningi misnotað aðstöðu sína í félaginu eða tekið þátt í brotum á hlutafélagalögum eða samþykktum félagsins.347


      	Hluthafar sem ráða yfir minnst 33% hlutafjárins hafa rétt á að velja einn skilanefndarmann.348


      	Hluthafar sem ráða yfir minnst 10% hlutafjárins geta gert skaðabótakröfu vegna félagsins og í nafni þess ef hluthafafundur hefur gert samþykkt um ábyrgðarleysi manns eða fellt tillögur um að beita fébótaábyrgð.349

    


    Atriði til umhugsunar


    
      Atriði sem stjórnarmenn ættu að hafa í huga varðandi hluthafafundi og hluthafa


      
        	Eru stjórnarmenn meðvitaðir um hlutverk stjórnar er varðar hluthafafundi?


        	Eru tillögur stjórnar um úthlutun arðs og breytingar á samþykktum félagsins ræddar á stjórnarfundi og bókaðar í fundargerð?


        	Heldur stjórn uppfærða hlutaskrá fyrir félagið?


        	Eru hluthafar félagsins að fá mismiklar upplýsingar um félagið?


        	Eru stjórnarmenn meðvitaðir um reglur sem gilda um rétt minnihluta hluthafa?

      

    


    
      


      229.1. og 2. mgr. 80. gr. hfl. og 1. og 2. mgr. 55. gr. ehfl. Í 2. mgr. 55. gr. ehfl. segir að þegar hluthafi í einkahlutafélagi er einn tekur hann sjálfur ákvarðanir fyrir hönd félagsins og skrái þær í gerðabók.


      230.Stefán Már Stefánsson. Hlutafélagaréttur. 2013. Bls. 241.


      231.1. mgr. 84. gr. hfl. og 1. mgr. 59. gr. ehfl. Í 4. mgr. 59. gr. ehfl. segir að ef hluthafi er einn skal hann taka ákvarðanir samkvæmt greininni.


      232.Í samþykktum má ákveða að auk stjórnar skuli vera fulltrúanefnd. Fulltrúanefndin hefur eftirlit með því hvernig stjórn og framkvæmdastjóri ráða málum félagsins, svo og láta aðalfundi í té umsögn um hvort samþykkja beri ársreikninga félagsins og tillögu stjórnar um ráðstöfun hagnaðar. Fulltrúanefnd gefur skýrslu um störf sín á aðalfundi. Sjá nánar 73. gr. hfl.


      233.85. gr. hfl. og 60. gr. ehfl.


      234.5. mgr. 84. gr. hfl. og 4. mgr.82. gr. ehfl. Kröfur til stjórna einkahlutafélaga eru þó aðeins frábrugðnar þar sem stjórnir slíkra félaga eiga að sjá um að haldinn verði hluthafafundur innan sex mánaða frá því að eigið fé samkvæmt bókum félagsins er orðið minna en skráð hlutafé þess.


      235.86. gr. hfl. og 61. gr. ehfl.


      236.4. mgr. 84. gr. hfl. Ekki er sambærilegt ákvæði í ehfl.


      237.Stjórnarhættir fyrirtækja - leiðbeiningar. 4. útgáfa. 2012. Bls. 8.


      238.1. mgr. 87. gr. hfl. og 1. mgr. 62. gr. ehfl.


      239.7. tölul. 2. mgr. 9. gr. hfl. 7. tölul. 2. mgr. 7. gr. ehfl. Í samþykktum opinbers hlutafélags skal kveðið á um að ætíð skuli boða stjórnarmenn, framkvæmdastjóra og endurskoðendur félagsins á hluthafafund, svo og fulltrúa fjölmiðla á aðalfund, sbr. 2. mgr. 88. gr. hfl.


      240.1. mgr. 88. gr. hfl.. Sé samþykkt að fresta hluthafafundi um meira en fjórar vikur skal boða til framhaldsfundar. Ef gildi ákvörðunar hluthafafundar er samkvæmt samþykktum háð samþykki tveggja funda skal boðun til síðari fundarins ekki fara fram fyrr en fyrri fundurinn hefur verið haldinn. Í því fundarboði skal greina ákvörðun fyrri fundarins. Þó má halda hluthafafund sem boðaður er með skemmst einnar viku fyrirvara ef hluthafar, sem ráða yfir a.m.k. 90% af hlutafé, samþykkja það fyrir fram skriflega. Sambærilegt ákvæði er í 1. mgr. 63. gr. ehfl., þó er heimilt að boða til hluthafafundar í einkahlutafélagi skemmst einni viku fyrir aðalfund.


      241.2. mgr. 88. gr. hfl. og 2. mgr. 63. gr. ehfl.


      242.2. mgr. 87. gr. hfl. og 2. mgr. 62. gr. ehfl.


      243.83. gr. hfl. og 58. gr. ehfl.


      244.3. mgr. 88. gr. hfl. og 3. mgr. 63. gr. ehfl. Í 5. mgr. 63. gr. ehfl. segir að falla megi frá formreglum 3. mgr. 63. gr. ehfl. ef allir hluthafar sækja hluthafafund og eru sammála um það.


      245.8. tölul. 2. mgr. 9. gr. hfl. og 8. tölul. 2. mgr. 7. gr. ehfl.


      246.2. mgr. 84. gr. hfl. og 2. mgr. 59. gr. ehfl.


      247.89. gr. hfl. og 64. gr. ehfl.


      248.4. mgr. 88. gr. hfl. og 4. mgr. 63. gr. ehfl. Í 5. mgr. 63. gr. ehfl. segir að falla megi frá formreglum 4. mgr. 63. gr. ehfl. ef allir hluthafar sækja hluthafafund og eru sammála um það.


      249.Hér er átt við áritun endurskoðanda á ársreikninginn.


      250.3. mgr. 80. gr. hfl. og 3. mgr. 55. gr. ehfl.


      251.1. mgr. 81. gr. hfl. og 1. mgr. 56. gr. ehfl.


      252.Sá fjöldi sem þarf til að stjórn sé ályktunarhæf. Stjórn er ályktunarhæf þegar meirihluti hennar kemur saman á fundi nema samþykktir félags kveði á um annað.


      253.Stjórnarhættir fyrirtækja - leiðbeiningar. 4. útgáfa. 2012. Bls. 8.


      254.1. mgr. 107. gr. árl.


      255.4. mgr. 80. gr. hfl. Ekki er sambærilegt ákvæði í ehfl.


      256.4. mgr. 80. gr. hfl. Ekki er sambærilegt ákvæði í ehfl.


      257.1. mgr. 90. gr. hfl. og 1. mgr. 65. gr. ehfl.


      258.2. mgr. 90. gr. hfl. og 2. mgr. 65. gr. ehfl.


      259.Stjórnarhættir fyrirtækja - leiðbeiningar. 4. útgáfa. 2012. Bls. 9.


      260.1. mgr. 82. gr. hfl. og 1. mgr. 57. gr. ehfl.


      261.2. mgr. 82. gr. hfl. og 2. mgr. 57. gr. ehfl.


      262.3. mgr. 82. gr. hfl. og 3. mgr. 57. gr. ehfl.


      263.92. gr. hfl. og 67. gr. ehfl.


      264.95. gr. hfl. og 70. gr. ehfl.


      265.1. mgr. 103. gr. hfl. og 1. mgr. 78. gr. ehfl.


      266.1. mgr. 135. gr. hfl. og 1. mgr. 109. gr. ehfl.


      267.2. mgr. 84. gr. hfl. og 2. mgr. 59. gr. ehfl.


      268.2. mgr. 107. gr. árl.


      269.1. mgr. 101. gr. hfl. og 1. mgr. 76. gr. ehfl.


      270.86. gr. hfl. og 61. gr. ehfl.


      271.2. mgr. 101. gr. hfl. og 2. mgr. 76. gr. ehfl.


      272.3. mgr. 84. gr. hfl. og 3. mgr. 59. gr. ehfl.


      273.2. mgr. 63. gr. hfl. og 2. mgr. 39. gr. ehfl.


      274.Stjórnarhættir fyrirtækja - leiðbeiningar. 4. útgáfa. 2012. Bls. 9.


      275.3.-5. mgr. 63. gr. hfl. og 3.-5. mgr. 39. gr. ehfl. Ekki er heimild til að beita margfeldiskosningu hjá einkahlutafélögum.


      276.a-liður 6. mgr. 63. gr. hfl. og a-liður 6. mgr. 39. gr. ehfl.


      277.b-liður 6. mgr. 63. gr. hfl. og b-liður 6. mgr. 39. gr. ehfl.


      278.c-liður 6. mgr. 63. gr. hfl. Ekki er sambærilegt ákvæði í ehfl.


      279.1. mgr. 63. gr. a. hfl. og 98. gr. árl. Ekki er sambærilegt ákvæði í ehfl.


      280.2. mgr. 63. gr. a. hfl. Ekki er sambærilegt ákvæði í ehfl.


      281.3. mgr. 63. gr. a. hfl. Ekki er sambærilegt ákvæði í ehfl.


      282.4. mgr. 63. gr. a. hfl. Ekki er sambærilegt ákvæði í ehfl.


      283.Stjórnarhættir fyrirtækja - leiðbeiningar. 4. útgáfa. 2012. Bls. 8.


      284.1. mgr. 96. gr. árl.


      285.2. mgr. 96. gr. árl.


      286.98. gr. árl.


      287.1. mgr. 91. gr. hfl. Upplýsingar, sem lagðar eru fram í opinberum hlutafélögum, geta m.a. byggst á spurningum hluthafa til stjórnar og framkvæmdastjóra. Sambærilegt ákvæði er í 1. mgr. 66. gr. ehfl. en þar er ekki skylda að upplýsa um hlutafjáreign einstakra hluthafa og atkvæðisrétt þeirra.


      288.2. mgr. 91. gr. hfl. og 2. mgr. 66. gr. ehfl.


      289.5. mgr. 90. gr. hfl. og 5. mgr. 64. gr. ehfl.


      290.5. mgr. 90. gr. hfl. og 5. mgr. 64. gr. ehfl.


      291.5. mgr. 90. gr. hfl. og 5. mgr. 64. gr. ehfl.


      292.6. mgr. 90. gr. hfl. og 6. mgr. 64. gr. ehfl. Fulltrúar fjölmiðla skulu í síðasta lagi fjórtán dögum eftir aðalfund eiga aðgang að fundargerðabók vegna aðalfundar opinbers hlutafélags eða staðfestu endurriti fundargerðar aðalfundar á skrifstofu félagsins.


      293.6. mgr. 90. gr. hfl. og 6. mgr. 64. gr. ehfl.


      294.Stjórnarhættir fyrirtækja - leiðbeiningar. 4. útgáfa. 2012. Bls. 9.


      295.1. mgr. 80. gr. a. hfl. og 1. mgr. 55. gr. a. ehfl.


      296.2. mgr. 80. gr. a. hfl. og 2. mgr. 55. gr. a. ehfl.


      297.3. mgr. 80. gr. a. hfl. og 3. mgr. 55. gr. a. ehfl.


      298.4. mgr. 80. gr. a. hfl. og 4. mgr. 55. gr. a. ehfl.


      299.5. mgr. 80. gr. a. hfl. og 5. mgr. 55. gr. a. ehfl.


      300.1. mgr. 80. gr. b. hfl. og 1. mgr. 55. gr. b. ehfl.


      301.2. mgr. 80. gr. b. hfl. og 2. mgr. 55. gr. b. ehfl.


      302.3. mgr. 80. gr. b. hfl. og 3. mgr. 55. gr. b. ehfl.


      303.4. mgr. 80. gr. b. hfl. og 4. mgr. 55. gr. b. ehfl.


      304.5. mgr. 80. gr. b. hfl. og 5. mgr. 55. gr. b. ehfl.


      305.1. mgr. 97. gr. hfl. og 1. mgr. 72. gr. ehfl.


      306.1. mgr. 97. gr. hfl. og 1. mgr. 72. gr. ehfl.


      307.3. mgr. 97. gr. hfl. og 3. mgr. 72. gr. ehfl.


      308.4. mgr. 97. gr. hfl. og 4. mgr. 72. gr. ehfl.


      309.149. gr. hfl. og 123. gr. ehfl.


      310.Við hlutafjárhækkun í hlutafélögum nægir að 25% af því hlutafé sem fengist hefur áskrift fyrir sé greitt þegar ákvörðunin um hækkun er tilkynnt til hlutafélagaskrár og hefur félagið eitt ár til að tilkynna um hækkunina sem þarf að vera að fullu greidd í síðasta lagi ári eftir að tilkynnt var um hækkunina. Einkahlutafélög hafa einnig eitt ár til að tilkynna um hækkun hlutafjár en í slíkum félögum þarf þó allt hlutaféð að vera greitt þegar hækkun er tilkynnt til hlutafélagaskrár.


      311.Sjá umfjöllun í kaflanum „Dagskrá hluthafafundar“.


      312.149. gr. hfl. og 123. gr. ehfl.


      313.109. gr. árl. Sé um félag með skráð hlutabréf að ræða á að skila ársreikningi í síðasta lagi 30. apríl ár hvert.


      314.1. mgr. 30. gr. hfl. og 1. mgr. 19. gr. ehfl. en þar er ekki kveðið sérstaklega á um að stjórnin skuli gæta þess að hlutaskráin geymi réttar upplýsingar á hverjum tíma.


      315.2. mgr. 30. gr. hfl. og 2. mgr. 19. gr. ehfl.


      316.7. mgr. 30. gr. hfl. Ekki er sambærilegt ákvæði í ehfl.


      317.Stjórnarhættir fyrirtækja - leiðbeiningar. 4. útgáfa. 2012. Bls. 9.


      318.8. mgr. 30. gr. hfl. og 6. mgr. 19. gr. ehfl.


      319.Stefán Már Stefánsson. Hlutafélagaréttur. 2013. Bls. 66.


      320.Stefán Már Stefánsson. Hlutafélagaréttur. 2013. Bls. 66.


      321.9. gr. hfl. og 7. gr. ehfl.


      322.1. mgr. 63. gr. hfl. og 1. mgr.39. gr. ehfl.


      323.Í öðrum tilvikum en þeim sem nefnd eru í 19., 40., 42., 43., 45., 46., 49., 54. og 124. gr. hfl. Samkvæmt 1. mgr. 68. gr. ehfl. skal ákvörðun um breytingu samþykkta í einkahlutafélagi tekin á hluthafafundi nema stjórn hafi heimild til að breyta samþykktum þess samkvæmt ehfl.


      324.Í þeim tilvikum, sem fjallað er um í 2. mgr. 80. gr. a. og 3. mgr. 80. gr. b. hfl. og 2. mgr. 55. gr. a. og 3. mgr. 55. gr. b. ehfl., er það einnig skilyrði fyrir breytingum samþykkta að hluthafar, sem ráða yfir 25% hlutafjárins, greiði ekki atkvæði gegn ákvörðuninni.


      325.1. mgr. 93. gr. hfl. og 1. mgr. 68. gr. ehfl.


      326.1. mgr. 94. gr. hfl. og 1. mgr. 69. gr. ehfl.


      327.Sbr. 22. og 23. gr. hfl. og 14. og 15. gr. ehfl.


      328.Þó ekki þegar skerða á rétt hluthafa til arðgreiðslu eða til annarrar úthlutunar úr hendi félagsins, öðrum en hluthöfum til hagsbóta.


      329.2. mgr. 94. gr. hfl. og 2. mgr. 69. gr. ehfl.


      330.3. mgr. 94. gr. hfl. og 3. mgr.69. gr. ehfl.


      331.2. mgr. 93. gr. og 1. mgr. 149. gr. hfl. og 2. mgr. 68. gr. ehfl. og 1. mgr. 123. ehfl.


      332.1. mgr. 41. gr. hfl. og 1. mgr. 30. gr. ehfl.


      333.2. mgr. 41. gr. og 36. gr. hfl. og 1. mgr. 30. gr. og 25. gr. ehfl.


      334.1. mgr. 42. gr. hfl. Ekki er sambærilegt ákvæði í ehfl.


      335.Stefán Már Stefánsson. Hlutafélagaréttur. 2013. Bls. 260.


      336.3. mgr. 80. gr. hfl. og 3. mgr. 55. gr. ehfl.


      337.95. gr. hfl. og 70. gr. ehfl.


      338.1. mgr. 91. gr. hfl. og 1. mgr. 66. gr. ehfl.


      339.2. mgr. 101. gr. hfl. og 2. mgr. 76. gr. ehfl.


      340.3. mgr. 84. gr. hfl. og 3. mgr. 59. gr. ehfl.


      341.7. mgr. 63. gr. hfl. Samkvæmt 7. mgr. 39. gr. ehfl. geta hluthafar sem ráða yfir minnst 20% hlutafjár í einkahlutafélagi krafist þess að beitt verði hlutfallskosningu við kjör stjórnarmanna félagsins.


      342.1. mgr. 97. gr. hfl. og 1. mgr. 72. ehfl.


      343.85. gr. hfl. og 60. gr. ehfl.


      344.1. mgr. 96. gr. hfl. og 1. mgr. 71. gr. ehfl.


      345.26. gr. hfl. og 18. gr. ehfl.


      346.131. gr. hfl. og 106. gr. ehfl.


      347.1. mgr. 106. gr. hfl. og 1. mgr. 81. gr. ehfl.


      348.1. mgr. 111. gr. hfl. og 1. mgr. 86. gr. ehfl.


      349.2. mgr. 135. gr. hfl. og 2. mgr. 109. gr. ehfl.

    

  


  
    9. Framkvæmdastjóri


    Framkvæmdastjóra ber að starfa með hagsmuni félagsins að leiðarljósi og uppfylla trúnaðarskyldu gagnvart félaginu, gæta jafnræðis hluthafa, forðast hagsmunaárekstra og er óheimilt að misnota aðstöðu sína í viðskiptum með hluti í félaginu.350


    Flestir stjórnarmenn eru eflaust þeirrar skoðunar að eitt af mikilvægustu hlutverkum stjórnar sé að ráða, og hugsanlega reka, framkvæmdastjóra félagsins, enda er hann ábyrgur fyrir daglegum rekstri og gegnir mikilvægu hlutverki innan félagsins. Framkvæmdastjóri á oft hlut að máli í ákvörðunum stjórnar, hefur umboð til að skuldbinda félagið og kemur fram út á við fyrir hönd þess. Framkvæmdastjóri hefur þó ekki heimild til að sinna öllum verkefnum félagsins og því er mikilvægt að hlutverk hans sé vel skilgreint.


    Það sem yfirleitt einkennir góðan framkvæmdastjóra er eftirfarandi:


    
      	Hefur hagsmuni félagsins að leiðarljósi.


      	Leiðtogi sem hjálpar starfsfólki að þróast í starfi.


      	Getur tekið erfiðar ákvarðanir.


      	Heiðarlegur og sýnir heilindi í starfi.


      	Hefur skýra framtíðarsýn og hugar að nýjungum.


      	Er undirbúinn og sýnir þrautseigju ef það kemur bakslag.


      	Fljótur að aðlagast breytingum.


      	Sýnir góða viðskiptadómgreind (e. business judgement).


      	Nær skammtíma rekstrarmarkmiðum án þess að vanrækja vaxtartækifæri til lengri tíma.

    


    Mikilvægt er fyrir félög að afmörkun starfsheimilda sé skýr og að fyrir liggi hvert hlutverk framkvæmdastjóra er og hvenær þarf atbeina stjórnar við ákvarðanatöku, það er hvaða ákvarðanir teljast vera óvenjulegar eða mikilsháttar. Skynsamlegt er að slík skilgreining sé skrifleg og afmarki með skýrum hætti valdheimildir og umboð.351


    
      Hættumerki


      
        	Stjórnarformaður ræður framkvæmdastjóra án þess að bera það undir stjórnarfund.


        	Afmörkun starfsheimilda framkvæmdastjóra er óljós.


        	Framkvæmdastjóri veitir ekki stjórn nauðsynlegar upplýsingar eða leynir mikilvægum upplýsingum.


        	Framkvæmdastjóri reynir að koma í veg fyrir að aðrir stjórnendur séu kallaðir til á stjórnarfundi eða að þeir svari spurningum.


        	Framkvæmdastjóri tekur ákvarðanir sem eru óvenjulegar eða mikilsháttar án afskipta stjórnar, það er ákvarðanir sem teljast ekki vera hluti af daglegum rekstri.

      

    


    Í viðaukum er að finna sérreglur um fjármálafyrirtæki, vátryggingafélög, lífeyrissjóði og félög með skráð hlutabréf.


    Ráðning framkvæmdastjóra


    Stjórn skal ráða einn til þrjá framkvæmdastjóra nema kveðið sé á um fleiri framkvæmdastjóra í samþykktum félagsins.352 Stjórn segir framkvæmdastjóra upp störfum.


    Gætt skal að kynjahlutföllum við ráðningu framkvæmdastjóra og skulu fyrirtækjaskrá gefnar upplýsingar í tilkynningum um hlutföll kynjanna meðal framkvæmdastjóra.353


    Ef ráðnir eru tveir eða fleiri framkvæmdastjórar getur stjórnin skipt verkum milli þeirra og ákvarðað um önnur atriði sem nauðsynleg eru í því sambandi. Í starfsreglum stjórnar er einnig unnt að ákveða um ýmis atriði varðandi samskipti og verkaskiptingu framkvæmdastjóra og stjórnar.354


    Stjórn gerir ráðningarsamning við framkvæmdastjóra og ætti að taka afstöðu til eftirfarandi atriða:


    
      	Fastráðning eða tímabundin ráðning.


      	Vinnutími.


      	Starfslýsing, verksvið og ábyrgð framkvæmdastjóra.


      	Almenn trúnaðarákvæði er varða málefni félagsins.


      	Laun og önnur hlunnindi, til dæmis tryggingar, endurmenntun, tæki og tengingar og aðgangur að orlofshúsum.


      	Bifreiðahlunnindi eða styrkur sem miðast við fastan kílómetrafjölda, hvaða takmarkanir gilda og hvaða akstur er innifalinn.


      	Lífeyrisgreiðslur og séreignarsparnaður.


      	Á grundvelli hvaða kjarasamnings er farið með önnur atriði en laun, til dæmis vegna veikinda.


      	Sérstök umbun eða bónusgreiðslur.


      	Félagsgjöld til fagsamtaka.


      	Reglur um risnu og annan útlagðan kostnað.


      	Með hvaða hætti er greitt fyrir útlagðan ferðakostnað vegna starfsins (til dæmis dagpeningar).


      	Orlof og önnur frí.


      	Fyrirkomulag og aðferð við að ákveða launabreytingar.


      	Árangursmat og þá hvenær og hvernig það er framkvæmt.


      	Starfsaðstaða, varðveisla og geymsla gagna er varða málefni félagsins og viðskiptavini þess.


      	Hvort framkvæmdastjóri má taka að sér aðra launaða vinnu án samráðs við stjórn félagsins.


      	Hvort framkvæmdastjóri má taka að sér stjórnarsetu í öðrum félögum.


      	Eignarréttur hugverka, lausna, viðskiptatengsla og annarra óáþreifanlegra þátta sem framkvæmdastjóri tekur þátt í að skapa.


      	Bótagreiðsla ef framkvæmdastjóri hefur störf hjá samkeppnisaðila innan ákveðins tíma eftir að hann lætur af störfum.


      	Uppsagnarfrestur.


      	Hvort breytingar á eignarhaldi hafi áhrif á stöðu og starfskjör framkvæmdastjóra, til dæmis lengri uppsagnarfrestur.


      	Starfslokagreiðslur og ef svo er skulu þær ekki fara fram ef starfslok verða vegna ófullnægjandi árangurs355 eða brota í starfi.

    


    Hæfisskilyrði


    Framkvæmdastjóri þarf að uppfylla hæfisskilyrði hlutafélagalaga til að teljast vera hæfur:356


    
      	Vera lögráða.


      	Vera fjár síns ráðandi, það er bú hans má ekki vera í gjaldþrotaskiptum.


      	Má ekki á síðustu þremur árum hafa í tengslum við atvinnurekstur hlotið dóm fyrir refsiverðan verknað samkvæmt almennum hegningarlögum eða lögum um hlutafélög, einkahlutafélög, bókhald, ársreikninga gjaldþrot eða opinber gjöld.357


      	Búsettur hérlendis eða í EES-ríki.

    


    Hlutverk framkvæmdastjóra


    Framkvæmdastjóri fer með stjórn félagsins ásamt stjórn. Hann annast daglegan rekstur félagsins og skal í þeim efnum fara eftir þeirri stefnu og fyrirmælum sem stjórn hefur gefið.358


    Hvað telst til daglegs rekstrar fer eftir eðli og umfangi starfsemi félagsins. Framkvæmdastjóra ber þannig að sjá til þess að meðferð eigna sé forsvaranleg og hefðbundinn rekstur félagsins sé í góðu horfi og í samræmi við gildandi lög. Í því skyni ber honum að sjá til þess og hafa eftirlit með því að ferlar, bókhald, ráðning starfsmanna og starfsemi að öðru leyti sé í lagi.359


    Helstu réttindi og heimildir framkvæmdastjóra samkvæmt hlutafélagalögum:


    
      	Getur krafist þess að stjórnarfundur verði haldinn.360


      	Kemur fram fyrir hönd félagsins í málum sem varða daglegan rekstur þess.361


      	Getur krafist þess að haldinn verður hluthafafundur.362


      	Getur höfðað mál vegna ákvörðunar hluthafafundar sem hann telur að tekin hafi verið með ólögmætum hætti eða brjóti í bága við hlutafélagalög eða samþykktir félagsins.363

    


    Helstu skyldur og kvaðir framkvæmdastjóra samkvæmt hlutafélagalögum:


    
      	Mæta á stjórnarfundi og veita þær upplýsingar sem óskað er eftir.364


      	Sjá um að bókhald félagsins sé fært í samræmi við lög og meðferð eigna félagsins sé með tryggilegum hætti.365


      	Gefa stjórn skýrslu um hlutaeign sína í félaginu eða félögum innan sömu samstæðu þegar hann tekur til starfa. Ef síðar kemur til kaupa eða sölu á slíkum hlutum skal hann gefa skýrslu um það til stjórnar.366


      	Má ekki misnota aðstöðu sína í viðskiptum með hluti í félaginu eða félögum innan sömu samstæðu.367


      	Má ekki gera neinar þær ráðstafanir sem eru fallnar til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.368


      	Má ekki framfylgja ákvörðun hluthafafundar eða stjórnar ef ákvörðunin er ógild vegna þess að hún brýtur í bága við lög eða samþykktir félagsins.369


      	Leggja fram, ásamt stjórn þegar við á, upplýsingar á hluthafafundi um þau málefni, sem skipta máli við mat á ársreikningi félagsins og stöðu þess að öðru leyti eða áhrif geta haft á afstöðu hluthafa til mála er ákvörðun á að taka um á fundinum.370


      	Má ekki fá lán eða tryggingu hjá félaginu.371

    


    Umræðu- og tillöguréttur


    Framkvæmdastjóri á sæti á stjórnarfundum félagsins þótt hann sé ekki stjórnarmaður og hefur þar umræðu- og tillögurétt nema stjórn ákveði annað í einstökum tilvikum.372


    Framkvæmdastjóri má ekki taka þátt í meðferð máls um samningsgerð milli félagsins og hans, um málshöfðun gegn honum eða um samningsgerð milli félagsins og þriðja aðila eða málshöfðun gegn þriðja aðila ef hann hefur þar verulegra hagsmuna að gæta sem kunna að fara í bága við hagsmuni félagsins. Framkvæmdastjóra er skylt að upplýsa um slík atvik.373


    Framkvæmdastjóri á rétt á að fá sérálit sitt bókað í fundargerð ef hann er ekki sammála ákvörðun stjórnar.374


    Umboð framkvæmdastjóra


    Framkvæmdastjóri getur ávallt komið fram fyrir hönd félagsins í málum sem eru innan verksviðs hans og falla undir daglegan rekstur.375


    Framkvæmdastjóri má ekki gera neinar þær ráðstafanir sem eru fallnar til þess að afla ákveðnum hluthöfum eða öðrum ótilhlýðilegra hagsmuna á kostnað annarra hluthafa eða félagsins.376


    Framkvæmdastjóri má ekki framfylgja ákvörðun hluthafafundar eða stjórnar ef ákvörðunin er ógild vegna þess að hún brýtur í bága við lög eða samþykktir félagsins.377


    Upplýsingar sem leggja skal fyrir stjórnarfundi


    Framkvæmdastjóri skal sjá til þess að stjórnarmenn fái reglulega nákvæmar upplýsingar um fjármál, uppbyggingu og rekstur félagsins svo þeir geti sinnt störfum sínum.378


    Upplýsingarnar þurfa að vera á því formi og af þeim gæðum sem stjórn ákveður. Upplýsingar og gögn eiga að vera aðgengilegar stjórnarmönnum tímanlega fyrir stjórnarfundi og á milli þeirra og skulu allir stjórnarmenn fá sömu upplýsingar. Upplýsingar skulu jafnframt vera til þegar þörf er á þeim og vera eins uppfærðar og nákvæmar og unnt er. Æskilegt er að stjórn félagsins ákveði meginlínur upplýsingagjafar frá framkvæmdastjóra í starfsreglum sínum.379


    Samskipti stjórnar og framkvæmdastjóra


    Samskipti stjórnar og framkvæmdastjóra eru yfirleitt í gegnum stjórnarformann og geta þau haft mikil áhrif á skilvirkni innan félagsins. Samskipti stjórnarformanns og framkvæmdastjóra ættu að einkennast af hreinskilni, gagnkvæmu trausti og opnum samskiptum. Stjórnarformaður þarf að geta gagnrýnt störf framkvæmdastjórans með beinum hætti ef þörf er á.


    Í einföldu máli má segja að hlutverk stjórnarformanns sé að stýra og auðvelda störf stjórnar félagsins á meðan hlutverk framkvæmdastjóra er að stýra félaginu svo það nái markmiðum sínum. Gæta þarf að því að hlutverk og valdsvið stjórnar og framkvæmdastjóra sé skýrt svo skörun eigi sér ekki stað.


    Stjórnarformaður þarf að gæta jafnræðis er varðar upplýsingar um félagið og sjá til þess að allir stjórnarmenn fái sömu upplýsingar.


    Einkenni árangursríkra samskipta milli stjórnar og framkvæmdastjóra:


    
      	Hlutverk og ábyrgð framkvæmdastjóra er tilgreint með skýrum hætti.


      	Framkvæmdastjóri fær svigrúm til að sinna starfi sínu en stjórn er viðbúin að grípa inn í ef eitthvað fer úrskeiðis.


      	Stjórn veitir framkvæmdastjóra stuðning, einkum á erfiðum tímum.


      	Stjórn og framkvæmdastjóri móta saman stefnu félagsins, setja markmið og hafa sameiginlegan skilning á hvernig hægt er að ná markmiðunum.


      	Gott upplýsingaflæði er í báðar áttir.


      	Aðferð og tilgangur árangursmats framkvæmdastjóra er skýr.

    


    Launakjör framkvæmdastjóra


    Stjórn félags ákveður laun og starfskjör framkvæmdastjóra.380


    Stjórn skal samþykkja starfskjarastefnu varðandi laun og aðrar greiðslur til framkvæmdastjóra og annarra æðstu stjórnenda í félögum sem hafa hlutabréf eða skuldabréf skráð á skipulegum verðbréfamarkaði, í félögum þar sem ekki eru lagðar hömlur á viðskipti með eignarhluta og félögum sem fara fram úr tvennum af eftirfarandi stærðarmörkum tvö ár í röð:381


    
      	Eignir nema 200 milljónum kr.


      	Rekstrartekjur nema 400 milljónum kr.


      	Fjöldi ársverka á reikningsári er 50.

    


    Sjá nánari umfjöllum um starfskjarastefnu í kaflanum „Starfskjarastefna“.


    Árangursmat


    Mikilvægt er að meta frammistöðu framkvæmdastjóra reglulega svo hægt sé að dæma um hvort hann sinni hlutverki sínu og nái þeim markmiðum sem félagið hefur sett sér.


    Í Leiðbeiningum um stjórnarhætti fyrirtækja kemur fram að stjórn skuli meta frammistöðu framkvæmdastjóra að lágmarki árlega. Má enginn stjórnarmaður sem er jafnframt einn af stjórnendum félagsins vera viðstaddur slíkt mat. Stjórnarformaður skal kynna framkvæmdastjóra niðurstöður matsins og leggja á ráðin með honum um hvernig megi bæta úr veikleikum og/eða nýta frekar styrkleika.382


    Árangursmat veitir meðal annars:


    
      	Endurgjöf á frammistöðu framkvæmdastjóra.


      	Vettvang til að þróa gott samband milli stjórnarmanna og framkvæmdastjóra, byggt á heiðarleika og trausti.


      	Ramma fyrir framkvæmdastjóra til að þróa frekar hæfileika sína.


      	Vettvang til að efla og skýra ábyrgð og hlutverk framkvæmdastjóra.


      	Tækifæri til að koma auga á hættumerki sem geta leitt til vandamála síðar meir.


      	Tækifæri til að ræða framtíðaráætlanir framkvæmdastjóra.

    


    Sjá frekari umfjöllun um árangursmat í kaflanum „Árangursmat stjórnar“.


    Atriði til umhugsunar


    
      Atriði sem stjórnarmenn ættu að hafa í huga varðandi framkvæmdastjóra


      
        	Ríkir fullt traust í garð framkvæmdastjóra og annarra stjórnenda?


        	Ef fullt traust er ekki til staðar, er stjórnin tilbúin til að segja framkvæmdastjóranum upp?


        	Veitir stjórnin og þá einkum stjórnarformaður framkvæmdastjóra stuðning með virkum hætti?


        	Er til skýr skrifleg skilgreining á því hvar mörkin liggja á hlutverki og ábyrgð á milli stjórnar og framkvæmdastjóra?


        	Er til skriflegur ráðningarsamningur við framkvæmdastjóra sem tekur á þeim atriðum sem máli skipta eins og hlutverki og ábyrgð hans?


        	Er skýrt hvort framkvæmdastjóri megi taka að sér stjórnarsetu eða sinnu öðru launuðu starfi samhliða starfi sínu fyrir félagið?


        	Styður framkvæmdastjóri við framþróun annarra starfsmanna innan félagsins?


        	Er frammistaða framkvæmdastjóra metin reglulega?


        	Eru laun framkvæmdastjóra ákveðin með gagnsæjum hætti?

    10. Undirnefndir stjórnar


    Gott skipulag á störfum stjórnar er ein forsenda þess að störf stjórnarmanna og rekstur félagsins gangi greiðlega. Að stofna til undirnefnda getur bætt starfshætti í þeim málum sem stjórninni ber að annast og gert störf hennar markvissari, einkum í málum er snúa að fjárhagslegu eftirliti og starfskjörum framkvæmdastjóra og stjórnenda.383


    Undirnefndir starfa í umboði stjórnar sem ber ábyrgð á skipun og störfum undirnefnda. Skipan undirnefnda takmarkar ekki ábyrgð stjórnarmanna eða stjórnarinnar í heild.384


    Stjórn metur þörf fyrir stofnun undirnefnda eftir stærð og umfangi félagsins og samsetningu stjórnar.385


    Helstu nefndir sem þekkjast á Íslandi eru:


    
      	Endurskoðunarnefnd.386


      	Starfskjaranefnd.


      	Tilnefningarnefnd.

    


    Skipan annarra nefnda fer eftir aðstæðum og tilgangi félagsins, til dæmis er algengt að hafa starfandi lánanefndir og áhættunefndir í fjármálafyrirtækjum. Undanfarin ár hefur einnig aukist að stjórn skipi stefnumótunarnefnd sem undirbýr stefnumótun félagsins. Einnig þekkist að skipa nefndir sem fjalla um sérstök og/eða tímabundin verkefni.


    Stjórn ætti að meta störf undirnefnda samhliða árangursmati sínu til að taka afstöðu til þess hvort undirnefndin sé til hagsbóta fyrir störf stjórnarinnar eður ei.


    Ráðlegt er að allar undirnefndir í sama félagi starfi eftir sams konar stjórnskipulagi og stjórn félagsins, til dæmis er varðar:


    
      	Starfsreglur.


      	Starfsáætlun.


      	Fundargögn.


      	Fundargerðir.

    


    
      Hættumerki


      
        	Hlutverk undirnefnda er óljóst.


        	Tvíverknaður á meðal undirnefnda og jafnvel á milli undirnefnda og stjórnar.


        	Undirnefndir taka ákvarðanir sem stjórn ætti að taka.


        	Undirnefndir upplýsa ekki stjórn um störf sín.

      

    


    Starfsreglur undirnefnda


    Setja þarf skýrar starfsreglur fyrir undirnefndir þar sem kveðið er á um hlutverk og helstu verkefni, til að auðvelda þeim og öðrum að skilja hlutverk þeirra og ábyrgð.387


    Í starfsreglum skal gera ráð fyrir að nýir nefndarmenn fái leiðsögn og upplýsingar um störf og starfshætti nefndarinnar. Undirnefndir skulu jafnframt stuðla að góðum samskiptum við stjórnendur félagsins.388


    Hefðbundnar starfsreglur undirnefnda fjalla meðal annars um:


    
      	Tilgang, hlutverk og ábyrgð.


      	Umboð og valdheimildir.


      	Uppbyggingu nefndar, skipun nefndarmanna og hæfniskröfur.


      	Kröfur um hæfi nefndarmanna.


      	Fjölda nefndarfunda, boðun, fundargögn og fundargerðir.


      	Ákvarðanatöku.


      	Aðgang að gögnum, starfsfólki og sjálfstæðum ráðgjöfum.


      	Upplýsingagjöf og skýrslur til stjórnar.


      	Árangursmat.

    


    Starfsreglur undirnefnda verða að taka mið af hlutverki nefndarinnar ásamt umfangi og tilgangi félagsins.


    Í Leiðbeiningum um stjórnarhætti fyrirtækja er lagt til að starfsreglur undirnefnda séu birtar á vef félagsins.389


    Starfsáætlun undirnefnda


    Með því að setja upp starfsáætlun undirnefnda fyrir hvert starfsár er hægt að ganga úr skugga um að nefndin sinni hlutverki sínu og draga úr líkum á að einhver atriði gleymist eða dragist á langinn.


    Starfsáætlun auðveldar allt skipulag í kringum nefndirnar þar sem hún rammar inn meðal annars:


    
      	Hlutverk nefndar.


      	Fundardagskrá nefndarfunda.


      	Hvaða upplýsingar þurfa að liggja fyrir fundi.


      	Hverja skal boða á fundi og taka afstöðu til hvort kalla þurfi til aðra á fundinn, eins og stjórnendur eða endurskoðanda.

    


    Fundardagskrá undirnefnda


    Formaður undirnefndar sér yfirleitt um að útbúa dagskrá hvers nefndarfundar. Aðrir nefndarmenn geta lagt til dagskrárliði sem þeir telja eiga erindi á fundinn. Ef starfsáætlun nefndar er til ætti að styðjast við hana til að ákveða dagskrá funda.


    Tryggja þarf að tímanum sé vel varið í mikilvæg málefni og ekki sé eytt óþarfa tíma í atriði sem skipta litlu máli. Við gerð fundardagskrár þarf að huga að efnisinnihaldi, uppröðun, tíma fyrir hvern dagskrárlið og hverjir þurfa að vera viðstaddir.


    Fundardagskrá skal senda með hæfilegum fyrirvara ásamt viðeigandi gögnum til nefndarmanna.


    Fundargerðir undirnefnda


    Fundargerðir undirnefnda þurfa að vera nákvæmar og koma þarf skilmerkilega fram sú ákvörðun sem nefndin tekur ásamt bakgrunnsupplýsingum um málið. Sérálit einstakra nefndarmanna eiga ekki að koma fram í fundargerð nema þeir óski sérstaklega eftir að fá það bókað.


    Nefndarmenn eiga að undirrita fundargerðir þeirra funda sem þeir tóku þátt í. Vert er að hafa í huga að fundargerð er staðfesting á því sem átti sér stað á nefndarfundinum og gæti endað sem sönnunargagn í málaferlum.


    Halda skal utan um fundargerðir, dagskrár og fundargögn á einum stað hjá félaginu.


    Upplýsa skal um fjölda funda undirnefnda og mætingu í stjórnarháttayfirlýsingu félagsins.390


    Skýrslur til stjórnar


    Undirnefndir geta verið góður vettvangur til að rannsaka og yfirfara áríðandi málefni með nákvæmari hætti en stjórn félagsins hefur tök á að gera.


    Undirnefndir skulu gefa stjórn skýrslu um störf sín að lágmarki árlega.391 Í starfsreglum undirnefnda ætti að gera grein fyrir fyrirkomulagi við skýrslugjöf til stjórnar, það er hvernig, um hvað og hvenær.


    Undirnefndir eiga að sjá til þess að stjórnarmenn fái reglulega nákvæmar upplýsingar um helstu störf nefndanna. Upplýsingarnar þurfa að vera á því formi og af þeim gæðum sem stjórn ákveður. Upplýsingar og gögn frá undirnefndum eiga að vera aðgengileg stjórnarmönnum tímanlega fyrir stjórnarfundi og á milli þeirra og skulu allir stjórnarmenn fá sömu upplýsingar. Upplýsingar skulu jafnframt vera til þegar þörf er á þeim og vera eins uppfærðar og nákvæmar og unnt er. Æskilegt er að stjórn félagsins setji fram kröfur um upplýsingagjöf frá undirnefndum í starfsreglum sínum, til dæmis hvort stjórn hafi aðgang að fundargerðum undirnefnda.392


    Endurskoðunarnefnd


    Þau félög sem eru skyldug samkvæmt lögum til að hafa starfandi endurskoðunarnefnd eru:393


    
      	Lögaðilar sem eru með skráð lögheimili á Íslandi og hafa verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum.


      	Lífeyrissjóðir sem hafa fullgilt starfsleyfi.


      	Lánastofnanir eins og þær eru skilgreindar í lögum um fjármálafyrirtæki.


      	Félög sem hafa starfsleyfi til að reka vátryggingastarfsemi hér á landi samkvæmt lögum um vátryggingastarfsemi.

    


    Æskilegt er að endurskoðunarnefnd sé skipuð ef umfang félagsins er slíkt að telja megi mikilvægt að eftirlit og skýrslur um fjárhag fái nánari umfjöllun og greiningu í smærri hópi heldur en hjá stjórninni allri.394


    Félög sem ekki hafa þegar sett á stofn endurskoðunarnefnd ættu að meta árlega hvort þörf sé á að slíkri nefnd verði komið á fót.395


    Hlutverk endurskoðunarnefndar


    Endurskoðunarnefnd ber að fara yfir fjárhagslegar upplýsingar og fyrirkomulag upplýsingagjafar frá stjórnendum, innri endurskoðun og ytri endurskoðendum. Nefndin skal staðreyna að upplýsingar sem stjórnin fær um rekstur, stöðu og framtíðarhorfur félagsins séu áreiðanlegar og gefi sem gleggsta mynd af stöðu félagsins á hverjum tíma. Nefndin skal einnig leitast við að tryggja gæði ársreikninga og annarra fjármálaupplýsinga félagsins og óhæði endurskoðenda þess.396


    Endurskoðunarnefnd ætti árlega að koma á fundi með stjórn félagsins, nefndarmönnum og ytri endurskoðanda án viðveru stjórnenda félagsins.397


    Hlutverk og helstu verkefni endurskoðunarnefndar skulu tilgreind í starfsreglum hennar en nefndin skal meðal annars hafa eftirfarandi hlutverk án tillits til ábyrgðar stjórnar, stjórnenda eða annarra á þessu sviði:398


    
      	Eftirlit með vinnuferli við gerð reikningsskila.


      	Eftirlit með fyrirkomulagi og virkni innra eftirlits félagsins, innri endurskoðun, ef við á, og áhættustýringu og annarra eftirlitsaðgerða.


      	Eftirlit með og yfirfara endurskoðun ársreiknings, samstæðureiknings og annarra fjárhagsupplýsinga félagsins.


      	Mat á óhæði ytri endurskoðanda og eftirlit með öðrum störfum ytri endurskoðanda fyrir félagið.


      	Setja fram tillögu til stjórnar um val á ytri endurskoðendum.

    


    Önnur hlutverk nefndarinnar geta verið eftirfarandi, ef við á:399


    
      	Meta reikningsskil og skýrslugerð stjórnenda um fjármál félagsins.


      	Eftirlit með áhættugreiningu og viðbrögðum við áhættu.


      	Fylgja eftir úrbótum á annmörkum sem fram koma í innra eftirliti.


      	Meta þörf á og annast ráðningu innri endurskoðanda.


      	Sjá um samskipti og eftirlit gagnvart innri endurskoðun og ytri endurskoðendum.


      	Meta störf innri og ytri endurskoðenda félagsins.

    


    Nánar skal kveðið á um framkvæmd hlutverka endurskoðunarnefndar í starfsreglum nefndarinnar.400


    Mikilvægt er að endurskoðunarnefnd hafi víðtækan aðgang að gögnum frá stjórnendum, innri endurskoðun og ytri endurskoðendum og getur nefndin óskað eftir skýrslum og greinargerðum frá þeim er varða störf hennar.401


    Skipun nefndarmanna


    Endurskoðunarnefnd skal skipuð þremur einstaklingum hið minnsta.402


    Endurskoðunarnefnd skal vera skipuð eigi síðar en mánuði eftir aðalfund og ber stjórn félagsins ábyrgð á skipun hennar.403


    Nefndarmenn skulu vera óháðir endurskoðanda eða endurskoðendum félagsins og stjórnendum þess. Meirihluti nefndarinnar skal jafnframt vera óháður félaginu, auk þess sem að lágmarki einn nefndarmanna skal vera óháður stórum hluthöfum félagsins.404 Framkvæmdastjóri félagsins og aðrir stjórnendur þess skulu ekki eiga sæti í nefndinni.405


    Nefndarmenn skulu hafa þekkingu og reynslu í samræmi við störf nefndarinnar og skal að lágmarki einn þeirra hafa staðgóða þekkingu og reynslu á sviði reikningsskila eða endurskoðunar.406 Við mat á því hvort nefndarmaður hafi slíka þekkingu er hægt til líta til eftirfarandi atriða:407


    
      	þekkingu hans á settum reikningsskilareglum


      	reynslu hans við gerð og greiningu reikningsskila eða endurskoðun


      	þekkingu hans á innra eftirliti með reikningsskilagerð

    


    Starfskjaranefnd


    Stjórn getur skipað sérstaka starfskjaranefnd til að setja félaginu starfskjarastefnu og gera tillögur um laun og önnur starfskjör framkvæmdastjóra, stjórnarmanna og annarra stjórnenda.408


    Sérstaklega er lagt til að starfskjaranefnd sé starfrækt í þeim tilfellum þar sem framkvæmdastjóri á jafnframt sæti í stjórn eða stjórnarmenn eru jafnframt starfsfólk félagsins.409


    Hlutverk starfskjaranefndar


    Hlutverk og helstu verkefni starfskjaranefndar skulu tilgreind í starfsreglum hennar og skulu þau taka mið af þörfum félagsins.410


    Hlutverk nefndarinnar ætti meðal annars að felast í að:411


    
      	Útbúa starfskjarastefnu félagsins og hafa eftirlit með eftirfylgni hennar.412


      	Sjá til þess að laun og önnur starfskjör séu í samræmi við lög, reglur og bestu framkvæmd hverju sinni.


      	Undirbúa ákvarðanir stjórnar um laun og önnur starfskjör stjórnenda sem og starfsfólks sem einnig situr í stjórn félagsins.


      	Taka sjálfstæða afstöðu til áhrifa launa á áhættutöku og áhættustýringu félagsins í samráði við endurskoðunarnefnd félagsins.

    


    Starfskjaranefndinni er heimilt að leita atbeina ráðgjafa í störfum sínum og skulu þeir þá vera óháðir félaginu, stjórnendum og þeim stjórnarmönnum sem ekki eru óháðir. Það er nefndarinnar að ganga úr skugga um óhæði ráðgjafa þessara.413


    Skipun nefndarmanna


    Starfskjaranefnd skal skipuð þremur einstaklingum hið minnsta og skal meirihluti nefndarinnar vera óháður félaginu og stjórnendum þess. Þó getur nefndin verið skipuð tveimur einstaklingum en þá þurfa báðir að vera óháðir félaginu.414


    Vegna eðlis starfa starfskjaranefndar má hvorki framkvæmdastjóri né annar starfsmaður eiga sæti í nefndinni. Ef stjórn félagsins telur betur henta að hún sjálf fari með hlutverk starfskjaranefndar skulu stjórnarmenn sem jafnframt starfa hjá félaginu ekki koma að þeirri vinnu.415


    Æskilegt er að nefndarmenn hafi reynslu og þekkingu á viðmiðum og venjum við ákvörðun starfskjara stjórnenda og geti áttað sig á hámarksútgreiðslum til einstakra stjórnenda, til að mynda við starfslok, og áhrifum þeirra á félagið.416


    Tilnefningarnefnd


    Stjórn félags getur ákveðið að skipuð verði sérstök tilnefningarnefnd til að auka skilvirkni og gagnsæi í málefnum er varða tilnefningu stjórnarmanna.417


    Með skipan tilnefningarnefndar er komið á skýru fyrirkomulagi við að tilnefna stjórnarmenn á aðalfundi félagsins sem meðal annars stuðlar að upplýstari ákvarðanatöku fyrir hluthafa þess. Að auki eru líkur auknar á að stjórn félagsins endurspegli fjölbreytni og breidd í hæfni, reynslu og þekkingu, enda er nefndinni sérstaklega falið að taka tillit til þessara þátta við undirbúning tilnefninga stjórnarmanna.418


    Hlutverk tilnefningarnefndar


    Tilnefningarnefnd skal tilnefna frambjóðendur til stjórnarsetu í félaginu fyrir aðalfund þess.419


    Í störfum sínum skal nefndin taka mið af heildarhagsmunum hluthafa. Hlutverk og helstu verkefni nefndarinnar skulu tilgreind í starfsreglum hennar og skulu þau taka mið af þörfum félagsins.420


    Hlutverk nefndarinnar ætti meðal annars að felast í að:421


    
      	Meta tilvonandi stjórnarmenn út frá hæfni, reynslu og þekkingu.


      	Meta óhæði tilvonandi stjórnarmanna.


      	Undirbúa og leggja fram tillögur um kosningu stjórnarmanna á aðalfundi félagsins.


      	Gæta að kynjahlutföllum í stjórn félagsins.


      	Upplýsa tilvonandi stjórnarmenn um þá ábyrgð sem fólgin er í stjórnarsetu fyrir félagið.


      	Sjá til þess að hluthafar fái upplýsingar um stjórnarmenn.


      	Vinna úr niðurstöðum árlegs árangursmats stjórnar, framkvæmdastjóra og stjórnenda.

    


    Í Leiðbeiningum um stjórnarhætti fyrirtækja kemur fram að tillögur nefndarinnar skuli kynna í fundarboði aðalfundar og skulu þær jafnframt vera aðgengilegar hluthöfum á vef félagsins eins fljótt og kostur er, en að lágmarki tveimur virkum dögum fyrir fundinn. Á aðalfundi félagsins er æskilegt að nefndin geri grein fyrir því hvernig störfum hennar var háttað og útskýri jafnframt tilnefningar sínar en rökstuðningur nefndarinnar skal jafnframt vera aðgengilegur á vefsíðu félagsins.422


    Tilnefningarnefnd er heimilt að leita atbeina ráðgjafa í störfum sínum og skulu þeir þá vera óháðir félaginu, stjórnendum og þeim stjórnarmönnum sem ekki eru óháðir. Það er nefndarinnar að ganga úr skugga um óhæði ráðgjafa þessara.423


    Skipun nefndarmanna


    Tilnefningarnefnd skal skipuð þremur einstaklingum hið minnsta og skal meirihluti nefndarinnar vera óháður félaginu og stjórnendum þess. Þó getur nefndin verið skipuð tveimur einstaklingum en þá þurfa báðir að vera óháðir félaginu.424


    Leiðbeiningar um stjórnarhætti fyrirtækja gera ráð fyrir að nefndin sé undirnefnd stjórnar. Í Noregi er farin önnur leið þar sem hluthafafundur kýs tilnefningarnefnd og telst hún þá ekki vera undirnefnd stjórnarinnar. Meta þarf hvort íslenska eða norska leiðin henti betur viðkomandi félagi. Ef norska leiðin er farin ætti að setja ákvæði um það í samþykktir félagsins og segja frá því í stjórnarháttayfirlýsingu félagsins.


    Vegna hlutverks nefndarinnar má hvorki framkvæmdastjóri né annar stjórnandi félagsins eiga sæti í nefndinni. Að auki skal að lágmarki einn nefndarmanna vera óháður stórum hluthöfum félagsins. Stjórnarformaður félagsins skal ekki vera formaður nefndarinnar.425


    Tilnefningarnefnd skal skipuð eigi síðar en sex mánuðum fyrir aðalfund félagsins og ber stjórn félagsins ábyrgð á skipun hennar. Tilkynna skal um skipun nefndarinnar á vef félagsins og geta skal um fyrirkomulag skipunar í stjórnarháttayfirlýsingu þess. Komi einhver nefndarmaður fram fyrir hönd tiltekins hluthafa skal tilgreina hver viðkomandi hluthafi er. Á vef félagsins skal jafnframt upplýsa um hvernig hluthafar geta lagt fyrir nefndina tillögur um stjórnarskipan og hvernig aðrir geta komið framboðum sínum á framfæri. Æskilegt er að nefndin óski eftir tillögum frá hluthöfum og öðrum sem hún telur hæfa til stjórnarsetu sem og taki á móti öðrum framboðum, til dæmis frá sitjandi stjórnarmönnum, að lágmarki tveimur vikum fyrir aðalfund.426


    Áhættunefnd


    Stjórn ber að hafa góða yfirsýn og vera kunnugt um þá áhættu sem er í starfsemi félagsins og rekstrarumhverfi þess.


    Í sumum félögum þekkist að skipa sérstaka áhættunefnd, til dæmis í fjármálafyrirtækjum og vátryggingafélögum. Við ákvörðun um stofnun áhættunefndar er einkum litið til tilgangs félagsins, stærðar, áhættu í rekstrarumhverfinu og laga- og reglugerðarumhverfis.


    Ef ákveðið er að setja á laggirnar áhættunefnd þarf að gæta að skörun á hlutverki og störfum hennar, stjórnar og annarra undirnefnda, einkum endurskoðunarnefndar.


    Hlutverk áhættunefndar gæti til dæmis verið að:


    
      	Þróa áhættustefnu sem borin er undir stjórn til samþykktar.


      	Láta fara fram úttekt og hafa eftirlit með áhættustjórnun félagsins.


      	Meta og skilgreina áhættu í rekstrarumhverfinu og áhrif lagabreytinga á starfsemi félagsins.


      	Meta nýja þjónustuþætti með tilliti til áhættu.

    


    Sérstakar nefndir sem fjalla um tiltekin verkefni


    Sum félög kjósa að skipa sérstaka nefnd sem fjallar um tiltekið verkefni eða gjörning og er henni ætlað að leggja fram tillögur og skýrslur til stjórnar um málið. Þegar slík nefnd er skipuð er mikilvægt að tilgreina væntanleg starfslok hennar.


    Hlutverk sérstakra nefnda getur verið til dæmis:


    
      	Undirbúa stefnumótun félagsins.


      	Innleiðing mikilsháttar breytinga.


      	Orðspor og ímynd félagsins.


      	Yfirtaka.


      	Samruni.


      	Skipting.

    


    Þótt líftími sérstakra nefnda sé yfirleitt stuttur er engu að síður mikilvægt að þær starfi eftir sömu reglum og aðrar nefndir.


    Atriði til umhugsunar


    
      Atriði sem stjórnarmenn ættu að hafa í huga varðandi undirnefndir stjórnar


      
        	Er til viðeigandi skipulag varðandi undirnefndir?


        	Er sérfræðiþekking fullnægjandi í undirnefndum?


        	Eru stjórnarmenn meðvitaðir um að störf undirnefnda firra þá ekki ábyrgð á hlutverki sínu?


        	Eru til starfsreglur fyrir undirnefndir sem þær starfa eftir?


        	Bera formenn undirnefnda ábyrgð á því að undirbúa fundi og senda út dagskrá ásamt viðeigandi gögnum?


        	Eru vinnubrögð undirnefnda samræmd, til að mynda framsetning fundargerða?


        	Hafa nefndarmenn endurskoðunarnefndar nægilega þekkingu og reynslu?


        	Fær stjórn tímanlega nauðsynlegar upplýsingar frá undirnefndum?


        	Gera undirnefndir stjórn grein fyrir ágreiningi innan nefnda?


        	Spyrja stjórnarmenn krefjandi spurninga þegar skýrslur undirnefnda eru kynntar á stjórnarfundi?


        	Eru tillögur frá undirnefndum lagðar fram með fullnægjandi gögnum?


        	Hafa undirnefndir nægilegt vald og aðgang að gögnum og starfsfólki til að sinna hlutverki sínu?


        	Er hver undirnefnd virk í störfum sínum?

    11. Viðskiptasiðferði


    Í störfum okkar tökum við ákvarðanir sem geta haft afdrifaríkar afleiðingar, bæði fjárhagslegar og siðferðilegar. Velgengi til langs tíma veltur á því að taka réttar siðferðilegar ákvarðanir ekki síður en fjárhagslegar.


    Siðferði birtist í öllum aðstæðum sem hafa með samskipti fólks að gera. Í félögum birtist það annars vegar í viðhorfum, gildum, ákvörðum og athöfnum starfsfólks. Hins vegar birtist siðferði félagsins í stjórnkerfi þess og menningu, markmiðum, hlutverkum, verklagsreglum, siðareglum og gildum þess. Stjórn og framkvæmdastjóri geta haft mikil áhrif á siðferði félagsins með því að móta með markvissum hætti stjórnkerfi þess og menningu og haft þannig áhrif á siðferði starfsfólks.


    
      Hættumerki


      
        	Siðferðileg málefni er varða starfsemi félagsins eru aldrei á dagskrá stjórnar.


        	Ekki er gefið ráðrúm á stjórnarfundum til að ræða siðferðilega erfið eða umdeild mál.


        	Stjórn leggur ekki eigið mat á tillögur og verk framkvæmdastjóra og stjórnarformanns með gagnrýnum hætti.


        	Gagnrýnar fyrirspurnir stjórnarmanna eru teknar persónulega og sem árás, eða ekki teknar alvarlega.


        	Siðareglur eru ekki til eða eru ekki virkar.


        	Félagið hefur ekki ferli fyrir uppljóstrara og stjórn fær ekki upplýsingar um hvort ábendingar hafa borist.


        	Innan félagsins ríkir ekki menning þar sem starfsfólk getur rætt siðferðileg álitamál og stundað sjálfsgagnrýni á eigin störf.

      

    


    Viðskiptasiðfræði


    Viðskiptasiðfræði er hagnýt og fjallar um aðstæður, athafnir og ákvarðanir í viðskiptalífinu þar sem spurningar um hvað sé siðferðilega rétt eða rangt koma upp.427 Sá sem tileinkar sér siðferðilega færni og viðhorf í viðskiptum reynir að stunda viðskipti á siðferðilega réttan hátt. Segja má að fagmanneskja í viðskiptum þurfi bæði að búa yfir tæknilegri færni og siðferðilegri færni. Tæknilega færnin (á einhverjum sviða viðskipta og fyrirtækjareksturs, svo sem fjármálum, markaðsmálum, mannauðsmálum, rekstri eða stjórnun) felst í getunni til að leysa flókin viðskiptaleg viðfangsefni. En fagmanneskjan þarf einnig að hafa siðvit, það er færni til að greina siðferðilegar hliðar á viðskiptalegum viðfangsefnum og hyggjuvit sem felst í að beita rökum, samkvæmni, byggja á staðreyndum og beita samræðu til að finna siðferðilega bestu lausnina. Stundum getur ákvörðun verið tæknilega álitleg en við nánari skoðun er hún afar slæm siðferðilega.


    Siðferðileg verðmæti


    Siðfræði er í eðli sínu flókin. Það getur reynst erfitt að tryggja gott siðferði í félögum og oft flókið að greina siðferðilega réttar athafnir frá röngum. Menn deila um hvað er siðferðilega rétt og hinn endanlegi siðferðilegi sannleikur um allar athafnir manna í viðskiptum eða á öðrum sviðum mannlífsins verður seint fundinn. Það sem flækir siðferðilegar spurningar er að siðferði snýst um samskipti fólks og einstaklingar eiga í samskiptum á mismunandi forsendum. Fólk hefur mismunandi væntingar og athafnir þeirra hafa afleiðingar sem oft getur verið erfitt að sjá fyrir. Það sem hjálpar er að oftast ríkir sátt um sammannleg siðferðileg verðmæti, svo sem réttlæti, frelsi og ást.428 En þrátt fyrir samstöðu um þessi verðmæti, þá greinir menn á um leiðir að þessum verðmætum og hafa gjarnan mismunandi mælikvarða á hvenær þessum verðmætum er náð.429


    Færa má rök fyrir því að félög með sterkt siðferði hljóti ýmsan viðskiptalegan ávinning, til dæmis:


    
      	Aukið traust til starfsfólks og stjórnenda félagsins getur leitt til þess að viðskiptavinir sækist frekar eftir að eiga viðskipti við félagið.


      	Aukið traust getur minnkað áhættu og þörfina á tryggingum.


      	Aukin velvild og hjálpsemi í viðskiptum getur stutt félög og einstaklinga til árangurs án þess að sú velvild þurfi að vera kostnaðarsöm. Á sama hátt getur óvild verið dýrkeypt.


      	Starfsmaður sem finnur fyrir trausti, réttlæti og frelsi af hendi félagsins er líklegur til að leggja meira á sig og vera félaginu tryggur.


      	Réttlátur viðskiptabragur er þjóðhagslega hagkvæmur því hann lágmarkar sóun sem felst í að einstaklingar hygli sjálfum sér á kostnað annarra og öðlist gæði sem þeir eiga ekki réttmætt tilkall til.

    


    Siðferði er hvorki algilt né afstætt


    Um siðferði er erfitt að alhæfa því aðstæður eru breytilegar og ákvarðanir oft ólíkar. Það þýðir þó ekki að allar siðferðilegar ákvarðanir séu afstæðar, það er að það sé siðferðilega rétt sem hverjum og einum sýnist svo. Raunhæfari mynd af siðfræðinni er að hún sé hvorki algild né afstæð. Þannig skoði maður stöðugt eigið gildismat með gagnrýnum hætti, greini aðstæður og leitist við að rökstyðja ákvarðanir sínar með bestu fáanlegum rökum hverju sinni, um leið og jafnt tillit er tekið til hagsmuna annarra sem athafnir manns snerta.430


    Stjórnandinn gefur tóninn


    Margt bendir til að framkvæmdastjórinn sé stærsti einstaki áhrifavaldurinn á menningu félagsins. Framkvæmdastjórinn gefur tóninn um hvert raunverulegt gildismat félagsins er og hvernig ákvarðanir eru teknar. Starfsfólk fylgist með ákvörðunum og hegðun æðsta stjórnandans, stórum sem smáum, tekur þær sér til eftirbreytni og/eða lætur þær móta viðhorf sitt og tryggð við félagið. Í þessu felst tækifæri og ógnun fyrir félagið því siðferði félagsins veltur oft á því hvernig siðferði æðsta stjórnandans er. Stjórn getur haft áhrif á siðferði stjórnandans með væntingum sínum til hans og markmiðum sem honum eru sett um árangur.


    Siðferðileg umræða á stjórnarfundum


    Stjórnarformaðurinn er í lykilhlutverki þegar kemur að siðferðilegri umræðu á stjórnarfundum þar sem hann stýrir stjórnarfundum og gefur tóninn um dagskrá og umræður. Andrúmsloft á stjórnarfundum þarf að vera opið og styðjandi þannig að traust ríki milli stjórnarmanna og milli stjórnar og framkvæmdastjóra. Varasamt er þó að stjórnin verði svo upptekin af jákvæðum stuðningi að þar skapist hjarðhegðun eða blinda á slæmar fyrirætlanir. Því er mikilvægt að stjórnarformaðurinn hvetji til þess að stjórnin sé gagnrýnin á uppbyggilegan hátt á eigin ákvarðanir og upplýsingar frá félaginu. Miklu máli skiptir hvernig gagnrýnin er lögð á borð. Ágæt leið fyrir stjórnarmann sem hefur áhyggjur af ákveðnu siðferðilegu málefni í félaginu eða stjórn er að bera það upp við stjórnarformann fyrst. Stjórnarformaðurinn getur þá undirbúið framkvæmdastjóra svo hann hafi ráðrúm til að kanna málið og svara. Stjórnarformaðurinn getur einnig sett reglulega á dagskrá tíma fyrir opnar umræður um möguleg álitamál til að fá fram sjónarmið og rök. Slík umræða getur nýst án þess endilega að endanlegt svar fáist strax.


    Stjórnarmaður getur með sínum ákvörðunum og athöfunum haft áhrif á viðskiptasiðferði félagsins með margvíslegum hætti, til dæmis með því að:


    
      	Vera fyrirmynd með eigin gildum, skoðunum og athöfnum.


      	Spyrja gagnrýninna spurninga um ríkjandi markmið, viðhorf og starfshætti félagsins.


      	Sjá til þess að siðferðilegar hliðar fyrirtækjarekstursins séu á dagskrá stjórnar.


      	Sjá til þess að siðferði sé hluti af stefnu félagsins og stjórnkerfi þess og að skráðar séu siðareglur bæði fyrir stjórn og starfsfólk.


      	Stuðla að fyrirtækjamenningu þar sem starfsfólk fær fræðslu um og er hvatt til að ræða möguleg siðferðileg álitamál í starfseminni á gagnrýninn hátt.


      	Sjá til þess að til staðar séu ferlar til að uppræta rangt athæfi hjá félaginu og vernda uppljóstrara.

    


    Gildi


    Gildi eru hvers kyns verðmæti sem við teljum mikilvæg og setjum okkur til leiðsagnar um val og ákvarðanir. Félög velja sér gildi til að ná samstöðu meðal starfsfólks um það sem verðmætt þykir en einnig til að upplýsa ytri hagsmunaaðila um það sem félaginu er mikilvægast. Gjarnan velja félög fleira ein eitt kjarnagildi sem þau skrá og útskýra með formlegum hætti í eins konar gildisyfirlýsingu þar sem framkvæmdastjórinn undirstrikar mikilvægi þeirra. Oftast er hluti af gildum félagsins siðferðileg. Þau lýsa siðferðilegum verðmætum sem félagið setur á oddinn.


    Gildi verða ekki raunveruleg gildi félagsins nema þau einkenni raunverulegar ákvarðanir og athafnir félagsins. Gildi sem ekki er farið eftir verða í besta falli merkingarlaus en geta einnig skapað vantrú, kaldhæðni og hafa mögulega sundrandi áhrif á starfsemina. Vinnu við að setja félaginu gildi þarf því að vanda vel og varast að líta á sem einfalda auglýsingaæfingu. Æðstu stjórnendur geta með sýnilegum hætti undirstrikað gildin í upplýsingagjöf sinni til starfsfólks, viðskiptavina og annarra hagsmunaaðila. Sýna þarf fram á að ákvarðanir félagsins séu í samræmi við gildin.


    Siðareglur


    Siðareglur eru leiðbeiningar til stjórna og starfsfólks um hvernig rétt er að bregðast við í siðferðilegum álitamálum. Siðareglur eru gjarnan af tvennum toga, annars vegar geta þær verið lýsing á flestum þeim álitamálum sem talin eru geta komið upp í félaginu, með nákvæmum leiðbeiningum, boðum og bönnum, um hvernig leysa skuli úr þeim. Hins vegar geta siðareglur verið lýsing á þeim meginreglum sem eiga við um félagið, án nákvæmra leiðbeininga. Þar er markmiðum lýst og starfsfólki svo gert að nota meginregluna og eigin dómgreind til að meta þær aðstæður sem það lendir í og taka ákvörðun. Kosturinn við almennu meginreglurnar er að þær eru líklegri til að koma að gagni í breytilegu starfsumhverfi þar sem nýjar aðstæðum koma upp. Ókosturinn er að þær hjálpa ekki þeim sem þurfa mikla leiðsögn og þekkja ekki aðstæður nægjanlega til að geta reitt sig á eigin dómgreind. Stundum setja félög gildisyfirlýsingu sína og siðareglur sínar fram í sama skjalið þannig að gildisyfirlýsingin þjónar hlutverki inngangs og ramma fyrir siðareglurnar.


    Siðareglur þarf að laga að hverju félagi fyrir sig því aðstæður og starfsemi félaga er mjög fjölbreytt. Siðareglur krefjast þess að innan félagsins sé starfsemin skoðuð gaumgæfilega og siðferðileg álitamál krufin til mergjar. Innleiðing á siðareglum felur einnig í sér að starfsfólk fái tækifæri til að ræða þær og prófa á raunverulegum starfsaðstæðum. Færa má rök fyrir því að vinnan við að móta siðareglur og innleiða sé ekki síður mikilvæg en endanleg útgáfa af siðareglunum sjálfum. Vel heppnaðar siðareglur hvetja starfsfólk til góðra verka og leiðbeina þeim jafnframt í erfiðum aðstæðum. Vinnu við siðareglur í félögum líkur í raun aldrei. Þeim verður að halda lifandi með reglubundinni umræðu um siðferði í félaginu svo málefnin falli ekki í gleymsku og hægt verði að takast á við ný málefni sem upp geta komið. Nauðsynlegt er að siðareglunum fylgi skýrar boðleiðir og viðurlög svo starfsfólk viti hvernig það á að bera sig að til að koma með ábendingar ásamt því að vita hvernig félagið mun taka á brotum á siðareglunum.


    Siðferðileg álitamál


    Siðferðileg álitamál í rekstri geta verið af fjölbreyttum toga og ný álitamál koma gjarnan í ljós með nýjum vinnubrögðum eða nýrri tækni sem hefur áhrif á hegðum fólks. Hagsmunaárekstrar eru dæmi um algengt siðferðilegt álitamál sem vegna smæðar íslensks samfélags er sérlega mikilvægt að vera vakandi yfir. Sjá nánari umfjöllun um hagsmunaárekstra í kaflanum „Hagsmunaárekstrar og vanhæfi“.


    Umboðsvandinn


    Umboðsvandinn (e. principle-agent problem) er tegund freistnivanda sem skapast þegar ákveðnir aðilar fara með umboð fyrir aðra, en án þess að hafa sömu hvata eða hagsmuni og þeir. Umboðsaðilarnir gætu þess vegna freistast til þess að hygla sjálfum sér á kostnað umbjóðenda sinna.431 Umboðsaðilar í félagi eru allir þeir sem starfa í umboði annars, það er stjórnarmenn í umboði hluthafa, framkvæmdastjóri í umboði stjórnar og starfsfólk í umboði félagsins. Umboðsvandinn getur skapast í smáum og stórum málum og getur orðið afdrifaríkur þegar laun og árangursgreiðslur stjórnenda hvetja þá ekki til að verja sömu hagsmuni og þá sem eigendur og aðrir hagsmunaaðilar félagsins hafa. Dæmi um slíkt eru kaupaukakerfi sem tryggja stjórnendum bónus þrátt fyrir að árangur félagsins hafi ekki verið raunverulegur fyrir eigendur og hagsmunaaðila, eða starfsmaður sem sér um innkaup félags og misnotar aðstöðu sína til að kaupa ákveðna vöru fremur en aðra vegna þess að þau viðskipti hafa í för með sér ávinning fyrir starfsmanninn þó að viðskiptin hafi ekki verið þau hagkvæmustu fyrir félagið.


    Áhættuvandinn


    Önnur tegund af freistnivanda er áhættuvandinn (e. moral hazard). Hann skapast þegar tekin er meiri áhætta en ella því viðkomandi gerir ráð fyrir að einhver annar muni bera allan eða hluta kostnaðarins ef illa fer.432 Viðkomandi er þá með öryggisnet sem virkar þannig að hann nýtur hagnaðarins þegar vel gengur og telur sig vita að hann verði gripinn í fallinu ef illa fer og áhættunni af starfseminni verði varpað yfir á aðra. Dæmi um áhættuvanda væri þegar stjórnandi tekur meiri áhættu í lántökum en ella vegna þess að hann veit að hluthafar eða aðrir aðilar munu hlaupa undir bagga ef illa fer. Áhættuvandinn getur komið upp í öllum félögum þar sem aðilar hafa möguleika á að taka áhættu sér eða þröngs hóps í hag, án þess að þurfa að taka afleiðingunum ef illa fer. Þessi tegund af umboðsvanda ætti að leiða stjórnarmönnum í ljós hve mikilvægt er að stjórnkerfi félagsins geri ráð fyrir að hlutverk séu vel skilgreind og að völd og ábyrgð séu hæfileg og fari saman.


    Viðskiptagjafir og mútur


    Í viðskiptum tíðkast gjarnan að gefa viðskiptavinum glaðning til að þakka fyrir viðskiptin, til að auka velvild og tryggð við félagið eða til að gefa sýnishorn af þeim vörum sem félagið býður upp á. Þannig geta ríkar viðskiptalegar forsendur verið fyrir gjöfum eða hrein almennilegheit og vinátta. Gjafir og forsendur þeirra eru hins vegar misjafnar og erfitt getur reynst að segja til um hvort annað liggi undir þegar gjafmildi er annarsvegar. Verðmæti gjafarinnar í augum þiggjandans spilar hér einnig inní. Smáræðis þakklætisvottur fyrir lipra þjónustu er ekki það sama og boðsferð í dýra laxveiðiá eða utanlandsferð. Vandi skapast þegar gjöfin hefur áhrif á ákvarðanir þiggjandans um viðskipti við gefandann, það er þegar ætla má að hann dragi taum gefandans á kostnað annarra sem hagsmuna hafa af ákvörðunum hans.


    Michael Philips hefur greint mútur frá viðskiptagjöfum með eftirfarandi skilgreiningu: „Mútur felast í greiðslu sem ætlað er að fá einstakling til að brjóta skyldu sem hlutverk hans kveður á um.“433


    Starfsmaður sem þiggur gjöf eða annars konar greiðslu frá birgja félags síns fyrir að velja vörur hans umfram aðra betri kosti hefur þannig þegið mútur fyrir að sinna ekki starfsskyldu sinni, sem felst í að velja besta kostinn við innkaup. Störf þar sem sérlega mikilvægt er að sýna hlutleysi gera ríkari kröfur til starfsfólks um samskipti við viðskiptavini og geta leitt til þess að settar séu strangar reglur um viðskiptagjafir og samskipti við aðila sem bjóða vörur og þjónustu. Ýmislegt annað getur gert viðskiptagjafir ósiðlegar. Fjárkúgun er skyldur löstur, en þar nýtir gefandinn sér veikleika þiggjandans og þrengir valkosti hans svo hann brýtur starfsskyldu sína. Dæmi eru um að gjafir byrji á að þróast út í mútur og svo þegar þiggjandinn vill hætta iðju sinni þá beiti gefandinn fjárkúgun eða hótunum um að athæfi þiggjandans verði gert opinbert.


    Spilling


    Misnotkun einstaklinga í eigin þágu á aðstæðum sínum hefur margar birtingamyndir. Samtökin Transparency International berjast gegn spillingu í heiminum og kanna með reglubundnum hætti í löndum heims hver viðhorf almennings eru til spillingar. Samtökin hafa sett fram almenna skilgreiningu á spillingu og segja hana felast í því að: „Nýta sér í eigin þágu vald sem viðkomandi hefur verið treyst fyrir.“434


    Samtökin beina athygli sinni fyrst og fremst að spillingu ríkja og opinberra stofnanna, en gefa einnig út leiðbeiningar um varnir gegn spillingu og mútum fyrir einkafyrirtæki, bæði stór sem smá.


    Uppljóstranir


    Mikilvægur liður í að skapa siðferðilega sterka fyrirtækjamenningu er að sjá til þess að starfsfólk, sem komið hefur auga á siðferðilega ámælisverða hegðun innan félagsins, geti komið upplýsingum um hana til réttra aðila. Gera þarf starfsfólki auðvelt að ljóstra upp um ranglæti og tryggja jafnframt að uppljóstrunin muni ekki hafa neikvæðar afleiðingar í för með sér fyrir uppljóstrarann. Siðferðilega ámælisvert athæfi starfsmanns eða stjórnanda félagsins getur auðveldlega haft mikil og neikvæð áhrif á starfsemina. Með því að ljóstra upp um athæfið getur uppljóstrarinn stöðvað skaðann og komið í veg fyrir að hann verði enn meiri. Stjórnendur ættu því að taka uppljóstrurum fegins hendi í stað þess að taka á málum þannig að trúverðugleiki og persóna uppljóstrarans sé dregin í efa.


    Á uppljóstraranum hvílir sú skylda að vanda vel til verka við að koma skilaboðunum til réttra aðila í stað þess að fara með upplýsingarnar strax út úr félaginu, jafnvel til fjölmiðla. Líklegt verður að teljast að fjölmargar uppljóstranir eigi sér stað í félögum án þess að þær verði opinberar. Fyrir því geta legið góðar ástæður, enda ætti markmið uppljóstrarans fyrst og fremst að vera að koma í veg fyrir eða minnka skaða en ekki að vekja athygli á sjálfum sér, eða jafnvel auka skaða þeirra sem eiga raunverulegra hagsmuna að gæta. Um uppljóstranir hjá opinberum aðilum ásamt þeim sem treyst er fyrir almannahagsmunum getur ríkt víðtækari tilkynningaskylda en hjá einkafyrirtækjum. Richard De Georg heldur því fram að uppljóstrari þurfi að uppfylla þrjú skilyrði áður en það getur talist siðferðilega réttlætanlegt af honum að gera málefnið opinbert:435


    
      	Hátterni félagsins, vörur þess eða stefna veldur viðskiptavini, starfsfólki eða almenningi miklum skaða.


      	Starfsmaðurinn sem verður skaðans áskynja ætti að tilkynna sínum næsta yfirmanni um hann. Ef hann hefur ekki gert það er uppljóstrunin ekki fyllilega siðferðilega réttlætanleg.


      	Ef næsti yfirmaður bregst ekki við ábendingunum ber starfsmanninum að fara eftir innri boðleiðum félagsins, tala við næsta yfirmann og ef nauðsyn þykir tala við stjórnarmenn.

    


    De Georg segir ennfremur að ef ekkert þessa skrefa dugi, þá sé siðferðilega réttlætanlegt að upplýsa um málið utan félagsins. Ef hins vegar málefnið uppfyllir að auki tvö önnur skilyrði þá ber starfsmanninum skylda til að ljóstra opinberlega um málið:


    
      	Uppljóstrarinn verður að hafa skráðar upplýsingar um að háttsemi eða vörur félagsins séu skaðlegar almenningi.


      	Uppljóstrarinn verður að hafa góða ástæðu til að trúa að það að gera málið opinbert muni lágmarka eða stöðva skaðann.

    


    Af þessu er ljóst að á stjórn og stjórnendum hvílir sú ábyrgð að koma upp boðleiðum innan félagsins til að starfsfólk geti komið upplýsingum um ranglæti eða hættur til réttra aðila.


    Virðing og réttlæti í samskiptum


    Til þess að gott siðferði ríki í félaginu þarf stjórnin og framkvæmdastjórinn að setja skýra stefnu um að fyrirtækjamenningin einkennist af réttlæti, virðingu manna á milli, vinskap, samstöðu og stuðningi. Starfsfólkið sjálft hefur þar mikið að segja og getur það með daglegri framkomu sinni ýtt undir vellíðan samstarfsfólks. Starfsánægja er góð fyrir starfsmanninn sjálfan og auk þess hafa rannsóknir í mannauðsstjórnun sýnt fram á að starfsánægja eykur framleiðni og auðveldar félaginu að takast á við breytingar og tímabundið álag.


    Réttlæti er margbrotið hugtak og erfitt að henda afdráttalausar reiður á því hvort félag sé réttlátt. Athafnir þess og saga segja oftast mest til um það. Það má þó stuðla að réttlæti með því að gera aðferðir við ákvarðanatöku eins sanngjarnar og unnt er. Með því að skilgreina fyrirfram hvernig ákvarðanir munu verða teknar og birta hlutaðeigandi aðilum þá þætti sem ráða vali á ákvörðunum félagsins eykst samkvæmni þessara ákvarðana og þeir sem hlut eiga að máli sjá að málefnalega og faglega er staðið að málum. Þó svo niðurstaðan verði ekki sú sem þeir óskuðu voru ákvarðanir þó ekki teknar af geðþótta eða klíkuskap. Stjórnarmaður getur stuðlað að góðu siðferði félagsins með því að spyrja og rýna í það hvort helstu ákvörðunartökuferlar þess séu sanngjarnir.


    Samræða og módel til ákvarðanatöku


    Siðferðileg álitamál eða siðaklemmur eru flókin (annars myndu þau ekki vera álitamál) og sá sem stendur frammi fyrir þeim getur verið óviss um að hann hafi metið aðstæður rétt og horft á málið frá öllum hliðum. Ein einföld leið er að bera álitamálið undir aðila innan félagsins sem bundinn er sama trúnaði um málið og starfsmaðurinn treystir. Það er stundum kallað að fá lánaða dómgreind. Það að eiga samræðu við einhvern sem spyr spurninga og er gagnrýninn en á uppbyggjandi hátt bætir oft ákvörðunina.


    Starfsmaður sem stendur frammi fyrir siðferðilegu álitamáli getur líka stuðst við eftirfarandi módel til siðrænnar ákvarðanatöku. Fyrst er málefnið greint vandlega, upplýsingar metnar og ákvörðun tekin:436


    
      	Hvert er álitamálið og hverjar eru raunverulega staðreyndir málsins? (Ekki er allt sem sýnist.)


      	Hverjir eiga hagsmuna að gæta í þessu máli? (Hvert er sjónarmið hvers þeirra?)


      	Hvaða reglur, gildi, lög eða hefðir gilda um þessar aðstæður? (Stangast einhver þeirra á?)


      	Forgangsraða út frá staðreyndum málsins, hver á mestu hagsmuna að gæta og hvaða reglur, gildi eða lög verða ofan á?


      	Taka ákvörðun.


      	Forma áætlun og framkvæma ákvörðunina.

    


    Eitt af því sem einkennir siðferðilega sterk félög er einfaldlega að starfsfólk þess tekur siðferðilega skynsamlegar ákvarðanir í erfiðum málum. Stjórnkerfi félagsins getur stutt við þetta, svo sem skýrar siðareglur, verklag og menning, en á endanum er það starfsmaðurinn sem stendur frammi fyrir ákvörðuninni og þarf að sýna sjálfstraust og gagnrýna hugsun til að leysa úr vandanum. Engin regla eða stjórnkerfi leysir starfsmann algerlega undan þeirri siðferðilegu ábyrgð að beita eigin dómgreind til að leggja mat á aðstæður til að velja leið og taka ákvörðun. Oft þarf hugrekki til að fylgja eigin sannfæringu og taka áhættu á að stugga við hefðum, hagsmunum eða völdum í félaginu.


    Atriði til umhugsunar


    
      Atriði sem stjórnarmenn ættu að hafa í huga varðandi viðskiptasiðferði


      
        	Sýna stjórnarmenn gott fordæmi um viðskiptasiðferði með framkomu sinni og skoðunum?


        	Eru stjórnarmenn meðvitaðir um helstu siðferðilegu álitamálin tengd rekstri félagsins?


        	Gæta stjórnarmenn trúnaðar um viðkvæm málefni félagsins?


        	Ríkir menning í félaginu sem ýtir undir að starfsfólk ræði og leysi siðferðileg álitamál?


        	Einkennast samskipti stjórnar við framkvæmdastjóra á trausti, trúnað, uppbyggilegri gagnrýni og stuðningi?


        	Beitir stjórnarformaðurinn sér fyrir því að á stjórnarfundum séu siðferðileg mál á dagskrá og sér til þess að gagnrýnin sjónarmið komi fram og fái málefnalega umræðu?


        	Er félagið með virkar siðareglur fyrir stjórn og starfsfólk?


        	Fá stjórnarmenn staðfestingu á að brugðist er á viðeigandi hátt við alvarlegum siðferðilegum álitamálum sem og brotum á siðareglum?


        	Hefur félagið ferli fyrir uppljóstrara og fær stjórn upplýsingar um hvort ferlið virkar?

      

    


    
      


      427.Þetta er t.d. skilgreining Andrew Crane og Dirk Matten: Business Ethics, 2010, bls. 5, New York, Oxford University Press. Viðskiptasiðfræði má einnig skilgreina víðar sem gagnrýna greiningu á siðferði almennt og forsendum viðskipta. Sjá t.d. Vilhjálmur Árnason, Salvör Nordal og Kristín Ástgeirsdóttir. (2010). Siðferði og starfshættir í tengslum við fall íslensku bankanna 2008. Í Páll Hreinsson, Sigríður Benediktsdóttir og Tryggvi Gunnarsson (ritstj.), Aðdragandi og orsakir falls íslensku bankanna 2008 og tengdir atburðir (8. bindi, bls. 58-59). Reykjavík: Rannsóknarnefnd Alþingis.


      428.Viðskipti eru hér engin undantekning því flestir eru sammála um að þar séu réttlæti og frelsi grundvallarverðmæti. Ást er verðmæti sem fáir tengja viðskiptum við fyrstu sýn, en orðið viðskiptavinur felur í sér að samband þeirra sem eiga í viðskiptum byggist á gagnkvæmri velvild. Einnig má benda á að hugtök skyld ást, eins og tryggð, viðskiptavild og viðskiptafélagi sýna að það er alls ekki fjarstæða að ást sé grundvallarverðmæti í viðskiptum.

      436. Módel þetta er undir áhrifum frá m.a. James Rachels, (1997). Stefnur og straumar í siðfræði, Siðfræðistofnun. Andrew Crane og Dirk Matten, (2010). Business Ethics. Oxford University Press.

    

  


  
    Kafli þessi er tekinn saman af Festu, miðstöð um samfélagsábyrgð.


    12. Samfélagsábyrgð fyrirtækja


    Á árunum fyrir efnahagshrunið 2008 á Íslandi var algengt að félög litu svo á að skattgreiðslur og styrkir til samfélagsverkefna væru það eina sem þau þyrftu að huga að til að vera samfélagslega ábyrg.437 Segja má að hrunið hafi beint sjónum manna á Íslandi betur að því að samfélagsábyrgð fyrirtækja snúist ekki síður um hvernig fjármuna er aflað en hvernig þeim er varið.438


    Undanfarin misseri hefur samfélagsábyrgð fyrirtækja í auknum mæli verið til umræðu í íslensku viðskiptalífi. Færst hefur í aukana að íslensk félög fylgi erlendri fyrirmynd og setji sér stefnu og markvissa áætlun um málaflokkinn. Nokkur félög stofnuðu árið 2011 Festu, þekkingarmiðstöð um samfélagsábyrgð í þeim tilgangi að auka umræðu um ábyrgð fyrirtækja í samfélaginu og styðja við félög sem vilja vera samfélagslega ábyrg. Festa er sjálfstætt félag opið öllum félögum sem af áhuga og heilindum vilja innleiða samfélagslega ábyrga starfshætti.


    Samfélagsábyrgð er í eðli sínu stefnumótandi verkefni og því er eðlilegt að stjórnir félaga þekki til málefnisins og setji það á sína dagskrá. Í grófum dráttum má segja að þegar kemur að samfélagsábyrgð fyrirtækisins þá bætist við hefðbundið hlutverk stjórnarinnar að:439


    
      	Sjá til þess að samfélagsábyrgð sé hluti af stefnumótun félagsins.


      	Sjá til þess að hlustað sé á sjónarmið mikilvægustu hagsmunaaðila félagsins.


      	Sjá til þess að samfélagsábyrgð sé hluti af starfsskyldum og árangursmælingum framkvæmdastjórans.


      	Fylgjast með, spyrja spurninga um og meta starfshætti félagsins um samfélagsábyrgð.

    


    Aukið samræmi hefur mótast undanfarin ár milli áður ólíkra hugmynda um samfélagsábyrgð. Þannig beittu Alþjóðlegu staðlasamtökin ISO sér fyrir því að ólíkir aðilar frá yfir 90 löndum mótuðu saman leiðbeiningarstaðalinn ISO 26000 um innleiðingu samfélagsábyrgðar fyrir allar tegundir fyrirtækja, stofnana og félagasamtaka. Sameinuðu þjóðirnar höfðu mótandi áhrif á þróun samfélagsábyrgðar með Global Compact sáttmálanum um samfélagsábyrgð sem fyrirtæki og stofnanir geta undirritað og þannig skuldbundið sig til að vinna að tíu grundvallarviðmiðum Sameinuðu þjóðanna er varða samfélagslega ábyrgð.440 Fyrirtæki sem taka þátt í verkefninu geta notað það til að gera viðskiptavinum sínum, birgjum og opinberum aðilum grein fyrir samfélagsstefnu sinni. Samtök atvinnulífsins eru tengiliður á Íslandi við Global Compact.


    
      Hættumerki


      
        	Siðferðileg málefni er varða starfsemi félagsins eru aldrei á dagskrá stjórnar.


        	Stjórn vanmetur mikilvægi samfélagsábyrgðar og telur hana ekki eiga við sitt félag.


        	Samfélagsábyrgð er eingöngu verkefni fárra starfsmanna félagsins og framkvæmdastjóra og nær hvorki til starfsemi félagsins í heild né stjórna.


        	Í félaginu er litið á samfélagsábyrgð eingöngu sem ímyndarverkefni sem snertir ekki kjarnastarfsemi félagsins.


        	Í stefnu og rekstri félagsins er eingöngu gætt að hagsmunum eigenda en ekki annarra hagsmunaaðila.


        	Samfélagsábyrgð félagsins er skilgreind of þröngt, er til dæmis afmörkuð við það að borga skatta, gefa fé til góðgerðamála eða fara að lögum.


        	Litið er á samfélagsábyrgð eingöngu sem hamlandi þátt en ekki tækifæri til að bæta reksturinn, auka traust og skapa ný viðskiptatækifæri.


        	Fyrir stjórn er kynnt flott glærukynning um samfélagsstefnu en aðgerðaáætlun um innleiðingu og ábyrgð vantar.


        	Samfélagsábyrgð er aldrei á dagskrá stjórnar, hvorki til stefnumótunar né til mats á árangri.

      

    


    Samfélagsábyrgð


    Í sinni einföldustu mynd felst samfélagsleg ábyrgð fyrirtækja og stofnana í því að þau axli ábyrgð á þeim áhrifum sem þau hafa á fólk og umhverfið. Ábyrg félög eru þau sem með markvissum hætti skipuleggja starfsemi sína þannig að þau skaði ekki samfélagið og umhverfið heldur hafi jákvæð áhrif á þróun samfélagsins. Alþjóðlegu staðlasamtökin orða það svo í sinni skilgreiningu441 að samfélagsábyrgð sé öxluð er með gegnsærri og siðferðilegri háttsemi sem:


    
      	Stuðlar að sjálfbærri þróun, þar með talið heilsufari og velferð samfélagsins.


      	Tekur mið af væntingum hagsmunaaðila.


      	Fylgir gildandi lögum og samræmist alþjóðlega viðtekinni háttsemi.


      	Hefur verið innleidd innan félagsins og viðhöfð í öllum samskiptum þess.

    


    Evrópusambandið hefur sett fram stefnu um samfélagsábyrgð fyrirtækja sem er á svipuðum nótum en leggur að auki áherslu á að samfélagslega ábyrg félög samþætti væntingar til félagsins um samfélagsþætti, umhverfi, siðferði, mannréttindi og neytendamál inn í starfshætti sína til að:


    
      	Skapa sameiginlegt virði fyrir eigendur, aðra hagsmunaaðila og samfélagið.


      	Koma auga á, fyrirbyggja og draga úr hugsanlegum skaðlegum áhrifum sínum.442

    


    Það má segja að samfélagsábyrgð fyrirtækja sé hvoru tveggja í senn bremsubúnaður og aflgjafi á bíl. Ábyrg félög koma sér upp gildum, ferlum og skipulagi til að koma í veg fyrir að félagið valdi skaða með starfsemi sinni eða bremsi sig af þegar farið er of geyst eða glannalega. Samfélagsábyrgð felst einnig í að félög tileinki sér það viðhorf að þau geti haft jákvæð áhrif á samfélagið á sama tíma og viðskiptalegum árangri er náð. Með nýsköpun í vörum og þjónustu félagsins og samskiptum þess við hagsmunaaðila sína getur félagið skapað ný verðmæti til hagsbóta fyrir bæði sig og samfélagið. Samfélagslega ábyrg hugsun er þannig einnig aflgjafi og uppspretta nýrra viðskiptatækifæra sem veitir félaginu innblástur og kraft til að bæta árangur sinn.


    Píramídi samfélagsábyrgðar – fjórar víddir


    Til að greina í hverju samfélagsábyrgð fyrirtækja felst er gagnlegt að notast við fjögurra laga píramída Carrol um samfélagsábyrgð. Lögin fjögur skiptast í efnahagslega -, lagalega -, siðferðilega- og góðgerða ábyrgð.443


    Efnahagsleg ábyrgð


    Frumábyrgð félaga er að þau séu efnahagslega ábyrg. Að þau séu viðskiptalega hagkvæmar einingar sem skili hagnaði til eigenda sinna, skapi störf og sjái neytendum fyrir vörum og þjónustu. Efnahagsleg ábyrgð er grundvallarforsenda samkvæmt Carrol.


    Lagaleg ábyrgð


    Samfélagið krefst einnig af öllum félögum að þau séu lagalega ábyrg og fari að þeim lögum og reglum sem þeim hafa verið settar í samfélaginu, að þau „spili eftir reglunum“. Þetta ætti að vera augljós og sjálfsögð krafa en þó sýnir reynslan okkur að það er þörf á að taka það sérstaklega fram. Sem dæmi má nefna brot fyrirtækja á samkeppnis-, skatta- og jafnréttislögum undanfarin ár, sem sýna að þau feta ekki alltaf réttu leiðina.


    Siðferðileg ábyrgð


    Samfélagið ætlast til af félögum að þau geri það sem rétt þykir, að þau séu sanngjörn og réttlát jafnvel þó lagaramminn krefjist þess ekki af þeim. Neytendur gera sífellt ríkari kröfu til félaga um að þau hagi samskiptum við hagsmunaaðila sína, svo sem viðskiptavini og starfsfólk, á siðferðilega réttlátan máta og tryggi að vörur þeirra og þjónusta sé sanngjörn og örugg.


    Góðgerðaábyrgð og samfélagsþátttaka


    Samfélagið óskar þess af félögum að þau styðji við listir, menningu, íþróttir og almannaheillastarfsemi umfram það sem talist getur markaðssetning sem skilar eingöngu tekjum. Félög gera það með fjárstyrkjum eða með þátttöku og tíma starfsfólks. Þó svo eigendur og stjórnendur verði margir hverjir að ósk félagasamtaka og styðji við samfélagsverkefni, þá má halda því fram að óskin um góðgerðaábyrgð sé ekki byggð á eins sterkum rökum og efnahagsleg-, lagaleg- og siðferðileg ábyrgð þeirra. Því má ætla að góðgerðaábyrgðin víki þegar forgangsraða þarf fjármunum félagsins.


    Samfélagsábyrgð og stefnumótun


    Samfélagleg ábyrgð felst í að eigendur og stjórnendur hugsi um langtímaárangur félagsins fremur en að einblína einungis á skammtímaárangur. Samfélagsábyrgð er hluti af stefnumótun félaga því hún felur í sér að stjórn hugsi um félagið í víðu samhengi þegar hlutverk þess og framtíðarsýn eru skilgreind. Slík stefnumótun felst meðal annars í því að velta fyrir sér spurningum eins og:


    
      	Hvert er okkar hlutverk og framlag til samfélagsins?


      	Hvernig bætum við það samfélag sem við störfum í með vörum okkar eða þjónustu?


      	Hvaða málefni í okkar starfsemi kalla á sérstaka athygli út frá samfélagsábyrgð?

    


    Samfélagsábyrgð fyrirtækja er því óhjákvæmilega viðfangsefni stjórna og ættu þær að setja málefnið á sína dagskrá. Í Leiðbeiningum um stjórnarhætti fyrirtækja kemur fram að æskilegt er að stjórn félagsins setji sér, stjórnendum og starfsfólki skrifleg viðmið um siðferði og stefnu um samfélagslega ábyrgð félagsins.444 Heppilegt getur reynst að flétta samfélagsábyrgð inn í almenna og reglubundna stefnumótun félagsins.


    Rök fyrir samfélagsábyrgð


    Ýmis rök eru fyrir því að félög taki upp samfélagslega ábyrga starfshætti. Segja má að rökin séu bæði viðskiptaleg og siðferðisleg. Stundum heyrist að félög sem sinna samfélagsábyrgð af viðskiptalegum ástæðum séu í raun eingöngu að hugsa um að hámarka hagnað sinn því hvatinn sé hagnaðarvon en ekki að bæta samfélagið. Mjög flókið getur reynst að komast að því hver frumhvatinn fyrir athöfnum manna og félaga er og hefur það orðið fræðimönnum rannsóknarefni.445


    Viðskiptaleg rök:


    Bætt orðspor og aukin viðskiptavild


    Félög sem fólk trúir að séu ábyrg í störfum sínum gætu notið meira trausts meðal fleiri viðskiptavina. Á sama hátt gætu félög sem talin eru óábyrg misst af viðskiptum. Félög leggja mikið upp úr því að vörumerki þeirra og ímynd hafi jákvæðan sess í hugum neytenda og verja til þess miklum fjármunum. Margir stjórnendur líta því svo á að samfélagslega ábyrgir starfshættir séu einfaldlega mikilvægur hluti þess að stýra orðsporsáhættu félagsins. Í könnun The Economist frá árinu 2008 nefndi rúmur helmingur stjórnenda í alþjóðlegum fyrirtækjum að megin ástæða þess að félagið legði áherslu á samfélagsábyrgð væri til að bæta ímynd vörumerkisins.446


    Aukin ánægja og tryggð starfsfólks


    Starfsfólk gæti verið líklegra til að vilja vinna hjá félögum sem sýna ábyrga hegðun í samskiptum sínum og skilgreina hlutverk sitt í samfélaginu æðra en það eitt að skila eigendunum hámarks arði. Samfélagslega ábyrg félög gætu því laðað til sín hæfara starfsfólk sem starfa þar lengur en hjá félögum sem starfsfólk upplifir sem óábyrg.


    Aukið traust yfirvalda


    Félög sem af sjálfdáðum sýna samfélagslega ábyrga starfshætti gætu öðlast aukið traust yfirvalda. Það gæti leitt til frjálsara viðskiptaumhverfis þar sem yfirvöld sjá ekki ástæðu til að setja stíf lög, reglur eða eftirlit um starfsemi þeirra.


    Vænlegra viðskiptaumhverfi


    Þátttaka félaga í uppbyggingu samfélagsins gæti verið álitin fjárfesting þeirra til lengri tíma í samfélagi þar sem vel menntað fólk þrífst og vill búa. Það gæti því tryggt stöðugleika og starfsöryggi félaganna til lengri tíma.


    Siðferðileg rök:


    Bæta fyrir skaða sem valdið er


    Félög valda ýmsum samfélagslegum- og umhverfislegum skaða, svo sem mengun, og því má halda því fram að þau beri ábyrgð á að bæta fyrir þann skaða og lágmarka líkurnar á honum.


    Valdi fylgir ábyrgð


    Félög eru mörg hver mjög stór og því áhrifavaldar í samfélaginu. Miklum völdum fylgir ábyrgð og því ættu félög að nota völd sín og áhrif á ábyrgan hátt í samfélaginu.


    Taka tillit til hagsmunaaðila


    Félög þurfa að reiða sig á fleiri hagsmunaaðila en bara eigendurna í starfsemi sinni í samfélaginu. Þeim ber því að koma fram við þessa hagsmunaaðila af virðingu og taka með í reikninginn hverjar væntingar og þarfir þessara hagsmunaaðila eru þegar ákvarðanir eru teknar í félaginu.


    Tengsl við hagsmunaaðila


    Einn mikilvægasti hluti starfshátta félaga um samfélagsábyrgð er að vinna skipulega að því að rækta tengslin við helstu hagsmunaaðila félagsins. Í því felst meðal annars að:447


    
      	Greina hverjir hagsmunaaðilar félagsins eru.


      	Forgangsraða þeim eftir því hvernig áhrif félagið hefur á hvern hagsmunaaðila og öfugt.


      	Setja upp samskiptaáætlun um hvernig best megi skiptast á sjónarmiðum og upplýsingum við hagsmunaaðila til að gagnkvæmur skilningur verði um áform félagsins og væntingar og áhyggjur hagsmunaaðila um starfsemi félagsins.

    


    Málefnagreining


    Annar mikilvægur hluti af innleiðingu samfélagsábyrgðar í félagi er að greina hvaða málefni það eru sem líklegust eru til að verða til umræðu eða valda áhyggjum hagsmunaaðila. Starfsemi félaga er misjöfn og því er mismunandi hvaða málefni verða í brennidepli eða eru krítísk í samfélagsstefnu félagsins og hvernig þeim er forgangsraðað. Til að mynda er líklegra að álframleiðandi þurfi að huga betur að mengunarvörnum heldur en fjármálafyrirtæki, sem á móti þarf að huga betur að því að þjónustan sem hann veitir sé sanngjörn gagnvart neytendum og hafi jákvæðar samfélagslegar afleiðingar. Þeir málaflokkar sem gjarnan eru nefndir og félög geta stuðst við eru:448


    
      	Stjórnarhættir.


      	Mannréttindi.


      	Vinnumál.


      	Umhverfismál.


      	Sanngjarnir viðskiptahættir.


      	Málefni neytenda.


      	Þátttaka í samfélaginu og þróun samfélagsins.

    


    Greina þarf hvern málaflokk og meta hvaða þættir í honum eiga við félagið svo hægt sé að laga starfshætti félagsins að honum. Aðbúnaður starfsfólks er til dæmis málaflokkur sem félög nálgast á mismunandi hátt eftir eðli starfsemi sinnar. Félög sem eru með alþjóðlega starfsemi og eiga í samskiptum við erlenda birgja á svæðum eins og Asíu og Suður-Afríku þurfa að huga öðrum þáttum en félög sem starfa eingöngu í einu landi eða í afmörkuðu starfsumhverfi.


    Skráning, mæling og upplýsingagjöf


    Trúverðugleiki samfélagsábyrgðar fyrirtækja veltur á því hvort hagsmunaaðilar geti lagt mat á þær aðgerðir sem félagið ræðst í til að starfa eftir stefnu sinni. Því er mikilvægt að unnið sé skipulega að innleiðingu verkefna, sett séu mælanleg markmið og fylgst með framvindunni. Hægt er að styðjast við margs konar aðferðir við utanumhald og mat á verkefnum samfélagsábyrgðar. Heppilegast getur reynst að velja mælikvarða sem gefa bestu myndina af starfsemi félagsins, en einnig er mikilvægt að velja kvarða sem auðvelda stjórnendum að meta árangurinn á milli tímabila. Jafnframt þarf að velja mælikvarða sem hjálpa stjórnendum að bera árangur félagsins saman við önnur félög.


    Færst hefur í vöxt að félög geri grein fyrir samfélagsábyrgð sinni með árlegri skýrslugjöf þar sem upplýsingarnar eru gerðar opinberar svo hagsmunaaðilar geti fylgst með og metið árangurinn. Þetta er gert ýmist í sérstakri samfélagsskýrslu eða sem hluti af ársskýrslu félagsins. Global Reporting Initiative (GRI) eru alþjóðleg samtök sem þróað hafa samræmd viðmið sem ætlað er að auðvelda félögum og stofnunum innleiðingu starfshátta og skýrslugerð um samfélagsábyrgð.449


    Hlutverk stjórnar og stjórnenda


    Stjórn félagsins ber ábyrgð á heildarstefnu þess og framkvæmdastjórinn ber ábyrgð á að skipuleggja starfsemina þannig að stefnan komist í framkvæmd. Þetta á líka við um stefnu um samfélagsábyrgð. Eins og fram hefur komið snertir samfélagsábyrgð fjölmarga fleti í starfsemi félagsins, svo sem stjórnarhætti, aðbúnað starfsfólks, neytendamál og samskipti við birgja, og því er æskilegt að ábyrgðin á að starfshættir séu ábyrgir fylgi almennri rekstrarlegri ábyrgð á starfseiningum félagsins. Þannig er það til að mynda gjarnan á herðum markaðsstjóra að starfshættir við markaðssetningu félagsins séu samfélagslega ábyrgir og á herðum framleiðslustjóra eða vörustjóra að vörur sem félagið framleiðir uppfylli skilyrði samfélagsábyrgðar um öryggi og sanngirni. Þannig er æskilegt að þegar innleiðingu á stefnu um samfélagsábyrgð lýkur sé samfélagsábyrgð félagsins á herðum alls starfsfólks í samræmi við starfsskyldur þess og hluti af menningu félagsins.


    Líklegt er að mótun og innleiðing á stefnu um samfélagsábyrgð krefjist sérstakrar þekkingar á eðli samfélagsábyrgðar auk þess sem innleiðingin krefst athygli og yfirsýnar á alla starfsemina. Þegar innleiðing stefnunnar hefur farið fram þá felst vinnan í að samræma aðgerðir, meta árangur, upplýsingagjöf og aðlögun stefnunnar að síbreytilegri starfsemi félagsins. Það hefur færst í vöxt að félög ráði starfsfólk til að fylgja eftir innleiðingu á samfélagsstefnu og fylgja henni eftir. Það fer þó eftir stærð og eðli félagsins hvort það er nauðsynlegt eða mögulegt. Í félögum eru gjarnan myndaðir þverfaglegir verkefnahópar um innleiðingu á samfélagsábyrgð eða að framkvæmdastjóra er falið það verkefni. Ytri ráðgjafar koma oft að gagni við slíka vinnu og veita þá sérfræðiþekkingu, reynslu og fjarlægð sem oft er nauðsynleg við mótun og innleiðingu á stefnu.


    Stefna yfirvalda um samfélagsábyrgð


    Mótun og innleiðing stefnu um samfélagsábyrgð er þegar þetta er skrifað ekki lögboðin skylda á Íslandi fyrir einkafyrirtæki. Hins vegar hafa yfirvöld gert kröfur um samfélagsábyrgð hins opinbera, stofnana og félaga í opinberri eigu. í Almennri eigendastefnu ríkisins um hlutafélög og sameignafélög sem eru að hluta til eða að öllu leyti í eigu hins opinbera, sem gefin var út 2012, er skýrt kveðið á um að þau skuli „setja sér stefnu um umhverfismál, sjálfbæra þróun og samfélagslega ábyrgð.“450 Auk þess gáfu yfirvöld út sérstaka eigendastefnu fyrir fjármálafyrirtæki í þeirra eigu árið 2009 og er þar kveðið á um að þau skuli setja sér og fylgja stefnu um samfélagslega ábyrgð.451


    Í aðgerðaáætlun verkefnahóps Alþingis um eflingu græns hagkerfis frá því í janúar 2013 er lagt til að frá og með árinu 2014 skulu „allar stofnanir ráðuneyta og öll fyrirtæki í eigu ríkisins birt[a] ársskýrslur í samræmi við leiðbeiningar Global Reporting Initiative (GRI)“.452


    Í stefnu ríkisins, Vistvæn innkaup og grænn ríkisrekstur 2013-2016, frá því í apríl 2013 er sett það markmið að „[h]lutfall vistvænna útboða hins opinbera verði 50% árið 2016“.453 Ríkið kaupir vörur og þjónustu af fyrirtækjum fyrir um 150 milljarða króna á ári þannig að þessi stefna mun hafa þau áhrif á rekstur fjölmargra einkafyrirtækja að þau þurfa að taka upp samfélagslega ábyrga starfshætti.


    Hugleiðingar um framtíð samfélagsábyrgðar


    Ýmislegt bendir til að þróun samfélagsábyrgðar í fyrirtækjarekstri sé styttra á veg komin hér á landi en í þeim löndum sem við berum okkur saman við. Á það einnig við um stefnumörkun stjórnvalda á þessu sviði. Líklegt er því að auknar kröfur verði gerðar um samfélagsábyrgð íslenskra félaga í framtíðinni, meðal annars frá erlendum mörkuðum og neytendum. Mikilvægt er að íslensk félög fylgist vel með og taki þátt í að móta aðferðir og viðmið um samfélagsábyrgð sem henta íslenskum aðstæðum og stuðli að sjálfbærni samfélagsins til lengri tíma. Íslensk félög geta haft áhrif á þróun samfélagsábyrgðar á alþjóðavísu, sérstaklega á þeim sviðum þar sem sérþekking og færni er nú þegar til staðar, til dæmis í sjávarútvegi og orkuiðnaði.


    Atriði til umhugsunar


    
      Atriði sem stjórnarmenn ættu að hafa í huga varðandi samfélagsábyrgð


      
        	Er stjórnarmaður nægilega upplýstur um samfélagsábyrgð félagsins?


        	Nýtist þekking og yfirsýn allra stjórnarmanna við mótun stefnu um samfélagsábyrgð?


        	Er hlustað á alla mikilvægustu hagsmunaaðila félagsins svo væntingar þeirra komist til skila?


        	Er hugað að því að kjarnastarfsemi félagsins sé samfélagslega ábyrg, ekki eingöngu afmarkaðir starfshættir þess?


        	Er mat félagsins á krítískum samfélagslegum málefnum raunhæft og í samræmi við hvernig viðskiptaumhverfið og markaðurinn mun þróast í nánustu framtíð?


        	Er samfélagsábyrgð eingöngu á ábyrgð fárra einstaklinga hjá félaginu eða er til raunhæf áætlun um að hún sé samþætt allri starfseminni, sé hluti af ákvörðunartökuferlum og menningu félagsins?


        	Hefur verið greint hvernig ábyrgir starfshættir geti stuðlað að nýsköpun og vöruþróun hjá félaginu?


        	Hefur stjórnarmaður kannað hvernig sambærileg félög í nágrannalöndum okkar hafa innleitt samfélagslega ábyrga starfshætti hjá sér?


        	Er framvindu og árangri um samfélagsábyrgð félagsins haldið til haga og hann metinn reglulega?

    13. Ársreikningur hlutafélags og samstæðureikningur


    Öll hlutafélög eiga að útbúa ársreikning í samræmi við lög um ársreikninga, reglugerðir og settar reikningsskilareglur, eftir því sem við á. Hlutafélög sem jafnframt eru móðurfélög þurfa almennt einnig að útbúa samstæðureikning. Reglur sem gilda um innihald og framsetningu ársreikninga og samstæðureikninga eru mismunandi eftir því hvort félög beita alþjóðlegum reikningsskilastöðlum eða ekki. Ársreikningar og samstæðureikningar þurfa að gefa glögga mynd af afkomu, efnahag og breytingu á handbæru fé.


    Stjórn og framkvæmdastjóri hlutafélags bera ábyrgð á gerð ársreiknings félagsins fyrir hvert reikningsár. Ef hlutafélag er jafnframt skilgreint sem móðurfélag ber félaginu að útbúa ársreikning móðurfélags454 auk samstæðureiknings.455 Samstæðureikningur er reikningsskil þar sem ársreikningar móðurfélags og dótturfélaga þess eru sameinaðir.456 Undanþágur frá gerð samstæðureiknings eru þó til ef tiltekin skilyrði eru uppfyllt.457


    Hlutafélagi sem hefur verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum, er skylt að beita alþjóðlegum reikningsskilastöðlum við gerð samstæðureiknings síns. Slíku hlutafélagi er jafnframt heimilt en ekki skylt að beita alþjóðlegum reikningsskilastöðlum458 við gerð ársreiknings síns. Sé slíku hlutafélagi hins vegar ekki skylt að gera samstæðureikning er því skylt að beita alþjóðlegum reikningsskilastöðlum við gerð ársreiknings síns.459


    Hlutafélagi sem ekki hefur verðbréf sín skráð á skipulegum verðbréfamarkaði en fer fram úr tilteknum stærðarmörkum460 er heimilt en ekki skylt að beita alþjóðlegum reikningsskilastöðlum við gerð ársreiknings síns og samstæðureiknings. Slíku félagi, sem kýs að beita alþjóðlegum reikningsskilastöðlum við gerð samstæðureiknings sem því er skylt að gera, er einnig heimilt að beita þeim við gerð ársreiknings síns.461 Félagi ber að tilkynna ársreikningaskrá ákvörðun sína um að beita alþjóðlegum reikningsskilastöðlum og skal beita þeim í fimm ár samfleytt hið minnsta.462


    Ársreikningaskrá sem er starfrækt af ríkisskattstjóra hefur eftirlit með öllum félögum sem beita alþjóðlegum reikningsskilastöðlum. Ársreikningaskrá ber að birta með rafrænum og aðgengilegum hætti niðurstöður eftirlitsins.463


    Hlutafélagi sem ekki beitir alþjóðlegum reikningsskilastöðlum við gerð ársreiknings eða samstæðureiknings ber að gera ársreikninginn eða samstæðureikninginn, eftir því sem við á, í samræmi við lög um ársreikninga, reglugerðir og settar reikningsskilareglur, en settar reikningsskilareglur eru annars vegar reglur sem reikningsskilaráð gefur út og hins vegar alþjóðlegir reikningsskilastaðlar.464 Sérstakar reglur gilda um innihald og framsetningu þessara reikninga.465


    Ársreikningur hlutafélags samanstendur af skýrslu stjórnar, rekstrarreikningi, efnahagsreikningi, sjóðstreymi og skýringum.466 Samstæðureikningurinn samanstendur einnig af skýrslu stjórnar, rekstrarreikningi, efnahagsreikningi, sjóðstreymi og skýringum.467 Í ársreikningum og samstæðureikningum sem samdir eru í samræmi við alþjóðlega reikningsskilastaðla ber jafnframt að setja fram yfirlit um heildarafkomu og eiginfjáryfirlit. Í slíkum reikningum má sameina rekstrarreikninginn og yfirlitið um heildarafkomu í eitt yfirlit. Þess ber þó að geta að alþjóðlegir reikningsskilastaðlar gilda ekki um gerð og innihald skýrslu stjórnar. Um hana gilda ákvæði laga um ársreikninga sem og annarra laga og reglna, eftir því sem við á.


    Félag sem beitir alþjóðlegum reikningsskilastöðlum skal fylgja þeim að öllu leyti. Þar sem alþjóðlegir reikningsskilastaðlar og ákvæði ársreikningalaga mæla fyrir um sama atriði ganga alþjóðlegir reikningsskilastaðlar framar. Ef ekki eru reglur í alþjóðlegum reikningsskilastöðlum um tiltekið atriði gilda önnur ákvæði ársreikningalaga.468


    Stjórn og framkvæmdastjóra ber að undirrita ársreikninginn og samstæðureikninginn ef um er að ræða móðurfélag. Í undirrituninni felst að ársreikningurinn er saminn í samræmi við lög um ársreikninga, reglugerðir og settar reikningsskilareglur, ef við á. Ef stjórnarmaður eða framkvæmdastjóri telur að ekki skuli samþykkja ársreikninginn eða samstæðureikninginn eða hann hefur mótbárur fram að færa sem hann telur rétt að hluthafar fái vitneskju um ber honum skylda til að gera grein fyrir því í áritun sinni.469


    Ársreikningur skal lagður fram í samræmi við samþykktir félaganna en í síðasta lagi tveimur vikum fyrir aðalfund.470 Í móðurfélagi ber einnig að leggja fram samstæðureikning í síðasta lagi tveimur vikum fyrir aðalfund.471 Ársreikningur (í móðurfélagi einnig samstæðureikningur) skal lagður fram hluthöfum til sýnis á skrifstofu félags og samtímis sendur sérhverjum skráðum hluthafa sem þess óskar. Á aðalfundi skal leggja fram ársreikning og enn fremur samstæðureikning, ef um móðurfélag er að ræða.472 Á aðalfundi skal taka ákvörðun um staðfestingu ársreiknings. Ef endurskoðunarnefnd er í félagi hefur hún meðal annars það hlutverk að hafa eftirlit með vinnuferli við gerð reikningsskila og endurskoðun ársreiknings og samstæðureiknings.473


    Við gerð ársreiknings samkvæmt lögum um ársreikninga skal miðað við eftirfarandi grunnforsendur:474


    
      	Gera skal ráð fyrir að félagið haldi starfsemi sinni áfram. Leggist starfsemi niður að hluta skal taka tillit til þess við mat og framsetningu ársreiknings.


      	Matsaðferðum skal beitt með hliðstæðum hætti frá ári til árs.


      	Við mat á einstökum liðum skal gætt tilhlýðilegrar varkárni og skal þannig meðal annars:

        
          	Aðeins færa áunnar tekjur og hagnað fyrir lok reikningsárs.


          	Taka tillit til allra skulda sem myndast hafa á reikningsárinu eða í tengslum við fyrri reikningsár, jafnvel þótt slíkt komi fyrst í ljós eftir lok reikningsárs en áður en ársreikningur er gerður. Enn fremur er heimilt að taka tillit til allra fyrirsjáanlegra skulda og tapa sem myndast hafa á reikningsárinu eða vegna fyrri reikningsára, jafnvel þótt slíkt komi fyrst í ljós eftir lok reikningsárs en áður en ársreikningur er gerður.


          	Sýna í reikningsskilum allar matsbreytingar sem taka til skerðingar á verðgildi einstakra eigna án tillits til þess hvaða áhrif það hefur á eigið fé og afkomu.

        

      


      	Tekjur og gjöld sem varða reikningsárið skal færa í ársreikning án tillits til þess hvenær greitt er.


      	Einstaka þætti eigna og skulda skal meta til verðs hvern fyrir sig.


      	Efnahagsreikningur við upphaf hvers reikningsárs skal samsvara efnahagsreikningi við lok fyrra reikningsárs.


      	Óheimilt er að fella saman (netta) eignir og skuldir eða tekjur og gjöld innan einstakra liða.

    


    Þess er krafist samkvæmt lögum um ársreikninga og alþjóðlegum reikningsskilastöðlum að reikningsskil gefi glögga mynd af afkomu, efnahag og breytingu á handbæru fé uppgjörseiningar. Samkvæmt alþjóðlegum reikningsskilastöðlum kallar glögg mynd á að gefin sé raunsönn mynd af áhrifum viðskipta, annarra atburða og aðstæðna í samræmi við skilgreiningar og skilyrði um færslu á eignum, skuldum, tekjum og gjöldum sem settar eru fram í Hugtakarammanum um gerð og framsetningu reikningsskila.475 Gert er ráð fyrir að beiting alþjóðlegra reikningsskilastaðla ásamt viðbótarupplýsingum í skýringum leiði til þess að reikningsskilin gefi glögga mynd. Samkvæmt lögum um ársreikninga má í undantekningartilvikum víkja frá ákvæðum laganna ef með breytingunni fæst gleggri mynd. Skal þá geta um frávikin í skýringum í ársreikningi og tilgreina ástæður þeirra, svo og mat á áhrifum þeirra á eignir og skuldir, tekjur og gjöld.476 Samkvæmt alþjóðlegum reikningsskilastöðlum er hins vegar skylt að víkja frá ákvæðum staðlanna þegar reikningsskilin gæfu verulega villandi mynd ef farið væri eftir reglum staðlanna varðandi tiltekið atriði. Gerðar eru enn meiri kröfur um upplýsingagjöf í skýringum vegna slíkra frávika en samkvæmt ársreikningalögum.477


    
      Hættumerki


      
        	Stjórn verður vör við ágreining um færslu bókhalds milli stjórnenda og ytri endurskoðanda eða ársreikningaskrár.


        	Endurskoðandi er ekki viðstaddur stjórnarfund þegar ársreikningur er tekinn til umfjöllunar.


        	Áritun endurskoðanda er með fyrirvara.


        	Efasemdir eru um óhæði endurskoðanda.


        	Endurskoðunarskýrsla er ekki lögð fyrir stjórn.


        	Ársreikningi er ekki skilað til ársreikningaskrár.


        	Ábendingar og athugasemdir sem endurskoðandi kemur á framfæri við stjórn eða framkvæmdastjóra fá ekki viðeigandi úrlausn.

      

    


    Skýrsla stjórnar


    Stjórn skal semja skýrslu stjórnar með ársreikningi ár hvert. Ákvæði laga um ársreikninga um skýrslu stjórnar gilda um samstæðuna eftir því sem við á.478


    Sameina má skýrslur stjórnar móðurfélags og samstæðunnar ef þar má vandkvæðalaust finna þær upplýsingar sem lög krefjast.479


    Í skýrslu stjórnar með ársreikningi skulu öll hlutafélög upplýsa um eftirfarandi:480


    
      	Aðalstarfsemi félagsins.


      	Atriði sem mikilvæg eru við mat á fjárhagslegri stöðu félagsins og afkomu þess á reikningsárinu og ekki koma fram í efnahagsreikningi eða rekstrarreikningi eða skýringum með þeim.


      	Mögulega óvissu við mat eða óvenjulegar aðstæður sem kunna að hafa áhrif á það og tilgreina fjárhæðir.


      	Þróun í starfsemi félagsins og fjárhagslegri stöðu þess.


      	Markverða atburði sem hafa gerst eftir að reikningsárinu lauk.


      	Fjölda ársverka á reikningsári.


      	Tillögu stjórnar um ráðstöfun hagnaðar eða jöfnun taps á síðasta reikningsári.


      	Fjölda hluthafa í upphafi og lok reikningsárs.


      	Að lágmarki tíu stærstu hluthafa eða alla ef hluthafar eru færri en tíu. Geta skal hundraðshluta hlutafjár hvers þeirra í lok ársins. Við útreikning þennan telst samstæða einn aðili. Ef atkvæðahlutdeild er mismunandi miðað við fjárhæð hluta skal að lágmarki gerð grein fyrir atkvæðahlutdeild þeirra tíu hluthafa sem fara með stærstu atkvæðahlutdeild í félaginu í lok ársins. Hafi orðið breytingar á atkvæðahlutdeild á reikningsárinu skal þeirra getið sérstaklega. Þá skal fylgja með skýrslu stjórnar skrá yfir nöfn og kennitölur allra hluthafa í stafrófsröð ásamt upplýsingum um hlutafjáreign hvers þeirra og hundraðshluta hlutafjár í árslok.


      	Samstæðuna í heild ef um ársreikning móðurfélags er að ræða.

    


    Til viðbótar skulu hlutafélög sem uppfylla ákveðin stærðarmörk eða hafa verðbréf sín skráð á skipulegum verðbréfamarkaði upplýsa um eftirfarandi í skýrslu stjórnar:481


    
      	Meginmarkmið og stefnu við áhættustýringu, enda geti breytingar á virði fjármálagerninga haft veruleg áhrif á rekstur og fjárhagsstöðu.


      	Með hvaða hætti mat á einstökum liðum í reikningsskilum, svo sem afleiðusamningum, byggist á slíkri markmiðssetningu í áhættustýringu og þeim áhættuþáttum sem máli geta skipt við mat á eignum og skuldum, fjárhagsstöðu og rekstrarafkomu.


      	Markaðsáhættu, það er vaxta-, gjaldeyris- og hlutabréfaáhættu, sem og útlánaáhættu og lausafjáráhættu í rekstri félagsins.


      	Væntanlega þróun félagsins að meðtöldum sérstökum forsendum og óvissuþáttum sem stjórnin hefur lagt til grundvallar í skýrslunni.


      	Sérstaka áhættu umfram venjulega áhættu í starfsgrein félagsins, þar með talið viðskiptaleg og fjármálaleg áhætta sem kann að hafa áhrif á félagið.


      	Áhrif ytra umhverfis á félagið og ráðstafanir sem hindra, draga úr eða bæta tjón sem það verður fyrir.


      	Rannsókna- og þróunarstarfsemi í félaginu eða fyrir það.


      	Mikilvægar vísbendingar um ófjárhagslegan árangur, þar með talið upplýsingar um umhverfismál og starfsmannamál og þekkingarforða félagsins ef hann skiptir verulegu máli fyrir tekjuöflun í framtíðinni.


      	Útibú félagsins erlendis ef einhver eru.


      	Félög með skráð verðbréf á skipulegum verðbréfamarkaði skulu birta samanburð á raunverulegri afkomu félagsins og rekstraráætlun þess hafi hún verið birt opinberlega ásamt skýringum á helstu frávikum.

    


    Skil og birting ársreiknings og samstæðureiknings


    Eigi síðar en mánuði eftir samþykkt ársreiknings, þó eigi síðar en átta mánuðum eftir lok reikningsárs, skal félag senda ársreikningaskrá ársreikninginn ásamt áritun endurskoðanda eða undirritun skoðunarmanna og upplýsingar um hvenær ársreikningurinn var samþykktur. Á sama hátt skulu félög sem skylt er að gera samstæðureikning senda ársreikningaskrá samstæðureikning innan sama tímafrests ásamt áritun endurskoðanda.482 Skilaskyldan hvílir á stjórn og framkvæmdastjóra.483


    Félög, sem nýta sér heimildina til að beita alþjóðlegum reikningsskilastöðlum við gerð ársreikninga eða samstæðureikninga, skulu þó senda ársreikningaskrá ársreikninga og samstæðureikninga sína þegar í stað eftir samþykki þeirra og eigi síðar en fjórum mánuðum eftir lok reikningsárs. Sama gildir um félög sem hafa hlutabréf eða skuldabréf skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum.484


    Félögum sem fara ekki fram úr tilteknum stærðarmörkum485 er heimilt að senda ársreikningaskrá samandregna útgáfu ársreiknings ásamt áritun endurskoðanda eða undirritun skoðunarmanna og upplýsingar um hvenær ársreikningurinn var samþykktur. Heimild þessi nær þó ekki til félaga sem beita alþjóðlegum reikningsskilastöðlum við gerð ársreikninga sinna og ekki heldur til félaga sem leggja ekki hömlur á viðskipti með eignarhluta sína.486


    Þegar sérstakar samkeppnisaðstæður mæla með því geta félög, sem fara ekki fram úr tvennum af eftirfarandi stærðarmörkum, sent ársreikningaskrá ársreikning með samandregnum rekstrarreikningi:487


    
      	Eignir nema samtals 862,5 milljónir kr.


      	Rekstrartekjur nema samtals 1.725 milljónir kr.


      	Fjöldi ársverka á reikningsári er að lágmarki 250.

    


    Ársreikningaskrá veitir aðgang að ársreikningum og samstæðureikningum sem eru skilaskyldir.488


    Ef félag birtir ársreikning sinn eða samstæðureikning í heild skal hann vera í sama formi og hann var samþykktur á aðalfundi með áritun endurskoðanda eða undirritun skoðunarmanna. Ef ársreikningurinn eða samstæðureikningur er ekki birtur í heild þarf að koma fram með ótvíræðum hætti að hann sé samandreginn.489 Opinber hlutafélög skulu birta ársreikning, samstæðureikning og sex mánaða árshlutareikning á vef sínum ef til er en ella annars staðar á netinu.490


    Skili félag ársreikningi sínum eða samstæðureikningi ekki innan tilskilins frests skal ársreikningaskrá skora á félagið að bæta úr vanskilum sínum innan 30 daga. Sama gildir ef félag leggur fram ófullnægjandi upplýsingar eða skýringar með framlögðum ársreikningi eða samstæðureikningi.491


    Ársreikningaskrá er heimilt að leggja fésektir á félög, sem hafa ekki skráð skuldabréf eða hlutabréf á skipulegum verðbréfamarkaði eða fara ekki fram úr ákveðnum stærðarmörkum,492 og vanrækja að standa skil á ársreikningi eða samstæðureikningi til opinberrar birtingar innan tilskilins frests.493


    Þá er ársreikningaskrá heimilt að leggja fésektir á öll hlutafélög sem vanrækja að leggja fram fullnægjandi upplýsingar eða skýringar með ársreikningi eða samstæðureikningi sem lagður hefur verið fram til opinberrar birtingar hjá ársreikningaskrá.494


    Bú hlutafélags skal tekið til skipta samkvæmt kröfu ráðherra þegar endurskoðaðir og samþykktir ársreikningar hafa ekki verið sendir ársreikningaskrá fyrir þrjú síðustu reikningsár.495


    Ábyrgð og hlutverk endurskoðanda


    Hlutverk og ábyrgð endurskoðenda er ákvarðað með lögum. Hlutverk endurskoðanda er að staðfesta upplýsingar sem birtast í ársreikningum og felst ábyrgð hans í því áliti sem hann lætur í ljós á ársreikningnum á grundvelli endurskoðunar. Endurskoðandi skal rækja störf sín í samræmi við alþjóðlega endurskoðunarstaðla.


    Niðurstaða endurskoðanda er sett fram í áliti sem fram kemur í áritun á ársreikninginn. Í endurskoðun felst hvorki staðfesting á innra eftirliti né mat á þeim ákvörðunum sem stjórnendur taka í rekstri. Það er einmitt grundvallaratriði að endurskoðandi komi ekki á neinn hátt að ákvarðanatöku hjá því félagi sem hann endurskoðar.


    Reikningsskilaaðferðir eru ákvarðaðar í lögum og reglum um ársreikninga og alþjóðlegum reikningsskilastöðlum. Endurskoðendur eru óháðir sérfræðingar sem gefa álit á reikningsskilum en ákveða ekki hvernig upplýsingar eru settar fram í ársreikningi. Telji endurskoðandi að ársreikningur sé ekki í samræmi við þær reglur sem um hann gilda ber honum að geta um það í áritun sinni.


    Hafi endurskoðandi ekki sinnt hlutverki sínu sem skyldi og vinna hans stenst ekki lágmarkskröfur er hægt að kalla hann til ábyrgðar.


    Ef endurskoðandi verður þess var að framkvæmdastjóri, stjórnendur og/eða stjórnarmenn félags hafi í störfum sínum fyrir það ekki farið að lögum, þannig að það geti haft í för með sér ábyrgð fyrir þá eða félagið, eða brotið gegn samþykktum félagsins skal hann gera aðalfundi grein fyrir því.496


    Endurskoðandi skal að lokinni endurskoðun árita ársreikninginn og enn fremur samstæðureikning ef hann er gerður og skal áritunin fylgja ársreikningnum. Í árituninni skal koma fram að ársreikningurinn eða samstæðureikningurinn hafi verið endurskoðaður. Þá skal koma fram álit endurskoðanda á því hvort ársreikningurinn eða samstæðureikningurinn sé saminn í samræmi við ákvæði laga og settar reikningsskilareglur, svo og greinargerð um niðurstöðu endurskoðunarinnar að öðru leyti. Ef endurskoðandi telur að ekki beri að samþykkja ársreikninginn skal hann taka það fram sérstaklega. Auk þess skal í áritun endurskoðanda koma fram álit á því hvort skýrsla stjórnar geymi þær upplýsingar sem þar ber að veita.497


    Áritun endurskoðanda á ársreikningum eða samstæðureikningum getur verið eftirfarandi:498


    Áritun án fyrirvara


    Áritun án fyrirvara er notuð þegar endurskoðandi kemst að þeirri niðurstöðu að reikningsskilin gefi glögga mynd af rekstri, efnahag og breytingu á handbæru fé.


    Fyrirvaralaus áritun með ábendingarmálsgrein


    Þegar endurskoðandi álítur fyrirvaralausa áritun við hæfi en telur samt nauðsynlegt að benda lesendum reikningsskilanna á tiltekið atriði í ársreikningnum setur hann sérstaka ábendingarmálsgrein í áritunina. Slík ábending er sett í lok áritunar á eftir álitsmálsgrein. Atriðið sem um ræðir verður að koma skýrt fram í ársreikningnum sjálfum en ekki fela í sér að endurskoðandi hafi ekki getað aflað nægilegra endurskoðunargagna eða að villa sé í ársreikningnum. Slík áritun breytir hvorki áliti endurskoðanda né dregur úr ábyrgð hans.


    Áritun með fyrirvara


    Áritun með fyrirvara er notuð þegar endurskoðandi telur að ársreikningurinn gefi glögga mynd af rekstri og efnahag félagsins að undanskildum þeim liðum sem gerður er fyrirvari um. Áritun með fyrirvara er notuð þegar eftirfarandi aðstæður eru fyrir hendi:


    
      	Þegar endurskoðandi kemst að þeirri niðurstöðu, eftir að hafa aflað sér nægjanlegra endurskoðunargagna, að í reikningsskilunum séu villur sem teljast vera verulegar en eru þó ekki víðtækar. Þetta getur átt við þegar ekki eru notaðar réttar reikningsskilaaðferðir, þegar beiting reikningsskilaaðferða er ekki rétt eða þegar skýringar með ársreikningnum eru ekki viðeigandi eða ekki nægjanlegar. Þetta á eingöngu við ef villan er vel afmörkuð þannig að hægt sé að meta áhrif hennar á glögga mynd ársreikningsins.


      	Þegar endurskoðandi getur ekki aflað nægjanlegra gagna til að styðja við álit sitt og metur að áhrifin á reikningsskilin séu veruleg en ekki víðtæk. Þetta getur átt við þegar um er að ræða óviðráðanlegar aðstæður eða þegar stjórnendur takmarka umfang endurskoðunarvinnunnar. Þetta á eingöngu við ef takmörkunin beinist að vel afmörkuðum lið þannig að hægt sé að meta áhrif hennar á niðurstöðu endurskoðunarinnar.

    


    Áritun án álits


    Áritun án álits er notuð þegar endurskoðandi getur ekki aflað nægjanlegra gagna til að styðja við álit sitt og hugsanleg áhrif á reikningsskilin eru bæði veruleg og víðtæk. Þetta getur átt við þegar um er að ræða óviðráðanlegar aðstæður eða þegar stjórnendur takmarka umfang endurskoðunarvinnunnar. Við óvenjulegar aðstæður, þegar um er að ræða margþætta óvissu og erfitt getur verið að meta hugsanlegt samspil óvissuþáttanna og samsöfnuð áhrif þeirra á reikningsskilin, ber endurskoðanda að nota áritun án álits.


    Neikvætt álit


    Áritun með neikvæðu áliti er notuð þegar endurskoðandi metur, eftir að hafa aflað sér nægjanlegra endurskoðunargagna, að villur í reikningsskilunum séu bæði verulegar og víðtækar. Þetta getur átt við þegar ekki eru notaðar réttar reikningsskilaaðferðir, þegar beiting reikningsskilaaðferða er ekki rétt eða þegar skýringar með ársreikningnum eru ekki viðeigandi eða ekki nægjanlegar og þessir annmarkar hafa áhrif á glögga mynd ársreikningsins.


    Atriði til umhugsunar


    
      Atriði sem stjórnarmenn ættu að hafa í huga varðandi ársreikninga og samstæðureikninga


      
        	Þekkir stjórnarmaður meginreglur laga um ársreikninga og alþjóðlegra reikningsskilastaðla?


        	Er einhver stjórnarmaður með sérþekkingu á lögum og reglum um gerð og framsetningu ársreikninga og samstæðureikninga?


        	Er áritun endurskoðanda fyrirvaralaus?


        	Liggur fyrir skýrsla frá ytri endurskoðanda?


        	Liggur fyrir skýrsla frá innri endurskoðanda ef það á við?


        	Hefur endurskoðunarnefnd þar sem það á við farið yfir ársreikning, samstæðureikning og endurskoðunarskýrslu?


        	Hefur endurskoðunarnefnd gert stjórn grein fyrir niðurstöðum sínum eftir slíka yfirferð?


        	Ef stjórnarmenn rangfæra ársreikning, samstæðureikning eða einstaka hluta þeirra, byggja ekki gerð þeirra á niðurstöðu bókhalds eða láta rangar eða villandi skýringar fylgja, telst sú háttsemi vera meiri háttar brot gegn ársreikningalögunum en slíkt brot getur varðað fangelsi allt að sex árum eða fésektum ef málsbætur eru miklar.499


        	Ef stjórnarmenn eða framkvæmdastjórar félaga sem hafa skráð skuldabréf eða hlutabréf á skipulegum verðbréfamarkaði eða fara fram úr ákveðnum stærðarmörkum500 vanrækja að gera ársreikning eða samstæðureikning eða vanrækja að standa skil á ársreikningi eða samstæðureikningi til opinberrar birtingar, telst sú háttsemi vera meiri háttar brot gegn lögunum.501


        	Stjórnarmenn gerast sekir um refsivert brot gegn ársreikningalögum ef þeir í skýrslu stjórnar greina ranglega frá eða leyna mikilsverðum upplýsingum sem þýðingu hafa um mat á fjárhagslegri stöðu félagsins eða samstæðunnar og á afkomu þeirra á reikningsárinu.502

      

    


    
      


      454.5. tölul. 2. gr. árl.


      455.1. mgr. 67. gr. árl.


      456.8. tölul. 2. gr. árl.


      457.Sbr. ákvæði 68.-70. gr. árl.


      458.Um er að ræða reikningsskilastaðla (IAS/IFRS) samkvæmt skilgreiningu 2. gr. reglugerðar (EB) nr. 1606/2002 sem framkvæmdastjórn ESB hefur samþykkt skv. 3. gr. reglugerðar (EB) nr. 1606/2002, sbr. 12. tölul. 2. gr. árl.


      459.90. gr. árl.


      460.2. tölul. 1. mgr. 1. gr. árl. Þetta á við um hlutafélög sem fara fram úr tvennum af eftirfarandi stærðarmörkum tvö ár í röð; eignir nema 300 milljónum kr., rekstrartekjur nema 600 milljónum kr., fjöldi ársverka á reikningsári er 50.


      461.1. og 2. mgr. 92. gr. árl.


      462.3. mgr. 92. gr. árl.


      463.94. gr. árl.


      464.1. mgr. 3. gr. árl.


      465.Sbr. reglugerð nr. 696/1996 um framsetningu og innihald ársreikninga og samstæðureikninga.


      466.2. mgr. 3. gr. árl.


      467.1. mgr. 73. gr. og 2. mgr. 85. gr. árl.


      468.2. mgr. 93. gr. árl.


      469.3. mgr. 3. gr. árl.


      470.4. mgr. 88. gr. hfl. og 4. mgr. 63. gr. ehfl. Miðað er við viku ef um hluthafafund (annan en aðalfund) er að ræða. Heimilt er að víkja frá formreglum í tilgreindu ákvæði ehfl. ef allir hluthafar sækja hluthafafund og eru sammála um það. Í 6. mgr. 3. gr. árl. kemur fram að ársreikningur með undirritun stjórnenda og áritun endurskoðenda skal lagður fram í samræmi við samþykktir félaganna en í síðasta lagi viku fyrir aðalfund.


      471.4. mgr. 88. gr. hfl. og 4. mgr. 63. gr. ehfl. Miðað er við viku ef um hluthafafund (annan en aðalfund) er að ræða. Heimilt er að víkja frá formreglum í tilgreindu ákvæði ehfl. ef allir hluthafar sækja hluthafafund og eru sammála um það.


      472.1. mgr. 84. gr. hfl. og 1. mgr. 59. gr. ehfl.


      473.3. tölul. 108. gr. b. árl.


      474.1. mgr. 11. gr. árl.


      475.Hugtakaramminn er samþykktur af Alþjóðareikningsskilaráðinu og skilgreinir hugtökin sem liggja til grundvallar gerð og framsetningu reikningsskila skv. alþjóðlegum reikningsskilastöðlum.


      476.11. gr. árl.


      477.Staðall IAS 1 um framsetningu reikningsskila, gr. 19-20.


      478.2. mgr. 85. gr. árl.


      479.3. mgr. 85. gr. árl.


      480.65. gr. árl.


      481.66. gr. árl. Þetta á einungis við um þau félög sem hafa verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum, svo og dótturfélög sem eru innifalin í samstæðureikningsskilum þeirra. Einnig á þetta við um félög sem fara fram úr tvennum af eftirfarandi stærðarmörkum tvö ár í röð; eignir nema 300 milljónum kr., rekstrartekjur nema 600 milljónum kr., fjöldi ársverka á reikningsári er 50.


      482.1. mgr. 109. gr. árl.


      483.2. mgr. 2. gr. reglugerðar nr. 664/2008 um ársreikningaskrá, skil og birtingu ársreikninga.


      484.1. mgr. 109. gr. árl.


      485.2. tölul. 1. mgr. 1. gr. árl. Þetta á við um hlutafélög sem fara fram úr tvennum af eftirfarandi stærðarmörkum tvö ár í röð; eignir nema 300 milljónum kr., rekstrartekjur nema 500 milljónum kr., fjöldi ársverka á reikningsári er 50.


      486.2. mgr. 109. gr. árl. Heimild þessi nær ekki til félaga sem hafa hlutabréf sín eða skuldabréf skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum.


      487.1. mgr. 116. gr. árl., 5. gr. reglugerðar nr. 664/2008 um ársreikningaskrá, skil og birtingu ársreikninga og 2. gr. reglugerðar nr. 694/1996 um framsetningu ársreikninga í samandregnu formi. Sömu stærðarmörk gilda um rekstrarreikning samstæðureiknings.


      488.3. mgr. 109. gr. árl.


      489.111. gr. árl.


      490.2. mgr. 149. gr. hfl. Ekki er sambærilegt ákvæði í ehfl.


      491.12. gr. reglugerðar nr. 664/2008 um ársreikningaskrá, skil og birtingu ársreikninga.


      492.Félög sem hafa verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum, svo og dótturfélög sem eru innifalin í samstæðuskilum þeirra. Þetta á einnig við um félög sem fara fram úr tvennum af eftirfarandi stærðarmörkum tvö ár í röð; eignir nema 300 milljónum kr., rekstrartekjur nema 500 milljónum kr., fjöldi ársverka á reikningsári er 50.


      493.3. mgr. 126. gr. árl.


      494.3. mgr. 126. gr. árl.


      495.4. tölul. 1. mgr. 107. gr. hfl. og 3. tölul. 1. mgr. 82. gr. ehfl.


      496.3. mgr. 102. gr. árl.


      497.104. gr. árl.


      498.Endurskoðandinn – umhverfi, hlutverk, ábyrgð. Félag löggiltra endurskoðenda. 2011. Bls. 18-19.


      499.2. mgr. 121. gr. og 120. gr. árl.


      500.Félög sem hafa verðbréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum, svo og dótturfélög sem eru innifalin í samstæðuskilum þeirra. Þetta á einnig við um félög sem fara fram úr tvennum af eftirfarandi stærðarmörkum tvö ár í röð; eignir nema 300 milljónum kr., rekstrartekjur nema 500 milljónum kr., fjöldi ársverka á reikningsári er 50.


      501.121. gr. árl.


      502.2. tölul. 1. mgr. 122. gr. árl.

    

  


  
    14. Miðlun upplýsinga um stjórnarhætti félagsins


    Miðlun upplýsinga um stjórnarhætti félagsins eykur trúverðugleika þess og upplýsir hluthafa og aðra hagsmunaaðila um hvernig stjórnin starfar.


    Þegar stjórn er búin að vinna vel að stjórnarháttum sínum er næsta skref að miðla upplýsingum til hagsmunaaðila um störf stjórnar. Meta þarf hvaða upplýsingar á að birta og stjórn ætti að taka afstöðu til þess hvað eigi að birta í stjórnarháttayfirlýsingu og hvað eigi að fara á vefsíðu félagsins.


    
      Hættumerki:


      
        	Stjórnarháttayfirlýsing er útbúin og birt án aðkomu stjórnar.


        	Stjórnarháttayfirlýsing byggir ekki að fullu á staðreyndum.


        	Stjórnarháttayfirlýsing er óbreytt á milli ára.


        	Félagið uppfærir ekki gögn um stjórnarhætti á vefsíðu.

      

    


    Stjórnarháttayfirlýsing


    Í Leiðbeiningum um stjórnarhætti fyrirtækja kemur fram að árlega eigi að birta yfirlýsingu um stjórnarhætti félagsins í sérstökum kafla í ársreikningi þess.503 Birta ætti stjórnarháttayfirlýsingar félagsins síðastliðin þrjú ár á vefsíðu félagsins.504


    Vanda þarf vel til verka þegar stjórnarháttayfirlýsing er útbúin og gæta þess að þar komi ekkert fram sem félagið getur ekki staðið við. Stjórn ætti að yfirfara slíka yfirlýsingu áður en hún er birt og bóka í fundargerð þegar hún er samþykkt á stjórnarfundi.


    Atriði sem eiga að koma fram í stjórnarháttayfirlýsingu:505


    
      	Tilvísanir í þær reglur um stjórnarhætti sem félagið fylgir eða ber að fylgja samkvæmt lögum og hvar slíkar reglur eru aðgengilegar almenningi.


      	Hvort félagið víki frá hluta reglnanna eða beiti engum ákvæðum þeirra. Greina skal frá ástæðum frávika og þeim úrræðum sem gripið var til í stað þeirra („fylgja eða skýra“ reglan).


      	Tilvísanir í annars konar reglur og viðmið sem farið er eftir og eiga sérstaklega við í þeirri tegund rekstrar sem félagið er í.


      	Lýsing á helstu þáttum innra eftirlits og áhættustýringu félagsins.


      	Gildi félagsins, siðferðisviðmið og stefna um samfélagslega ábyrgð.


      	Lýsing á samsetningu og starfsemi stjórnar, framkvæmdastjórnar og undirnefnda stjórnar.


      	Fyrirkomulag skipunar nefndarmanna undirnefnda.


      	Upplýsingar um fjölda stjórnarfunda og funda undirnefnda og mætingu.


      	Hvar nálgast megi starfsreglur stjórnar og undirnefnda.


      	Upplýsingar um stjórnarmenn.


      	Upplýsingar um hvaða stjórnarmenn eru óháðir félaginu og stórum hluthöfum.


      	Helstu þættir í árangursmati stjórnar.


      	Upplýsingar um framkvæmdastjóra félagsins og lýsing á helstu skyldum hans.


      	Upplýsingar um brot á lögum og reglum sem viðeigandi eftirlits- og eða úrskurðaraðili hefur ákvarðað.


      	Fyrirkomulag samskipta hluthafa og stjórnar.


      	Ef meirihluti stjórnar er ekki óháður félaginu eða stórum hluthöfum í félaginu skal þess getið ásamt viðeigandi skýringum.506

    


    Í stjórnarháttayfirlýsingu á að birta eftirfarandi upplýsingar um stjórnarmenn:507


    
      	Nafn, aldur, menntun, aðalstarf og starfsferill.


      	Hvenær stjórnarmaður var fyrst kosinn í stjórn félagsins.


      	Önnur trúnaðarstörf, til dæmis stjórnarseta í öðrum félögum.


      	Eignarhlutir í félaginu, beint eða í gegnum tengda aðila.


      	Kaupréttarsamningar við félagið.


      	Hagsmunatengsl við helstu viðskiptaaðila og samkeppnisaðila félagsins og stóra hluthafa í félaginu.


      	Önnur tengsl við félagið sem lýst er í kaflanum“Óhæði stjórnarmanna“, séu þau fyrir hendi, sem og mat stjórnar eða tilnefningarnefndar á því hvort að stjórnarmaður teljist óháður.

    


    Upplýsingar um framkvæmdastjóra sem birta á í stjórnarháttayfirlýsingu:508


    
      	Nafn, aldur, menntun, aðalstarf og starfsferill.


      	Dagsetning ráðningar.


      	Önnur trúnaðarstörf, til dæmis stjórnarseta í öðrum félögum.


      	Eignarhlutir í félaginu, beint eða í gegnum tengda aðila.


      	Kaupréttarsamningar við félagið.


      	Hagmunatengsl við helstu viðskiptaaðila og samkeppnisaðila félagsins og stóra hluthafa í félaginu.


      	Önnur tengsl við félagið sem lýst er í kaflanum „Óhæði stjórnarmanna“.

    


    Framangreint gildir jafnt um samstæðureikningsskilin.509


    Að auki er æskilegt að stjórnin taki afstöðu til þess hvort stjórnarháttayfirlýsing félagsins innihaldi greiningu á umhverfisþáttum og félagslegum þáttum sem nauðsynlegir eru til að skilja þróun, árangur og stöðu félagsins, til að mynda hvernig félagið axlar samfélagslega ábyrgð.510


    Endurskoðunarnefnd félagsins á að yfirfara stjórnarháttayfirlýsingu þess og endurskoðandi félagsins skal hafa eftirlit með því að hana sé að finna í ársreikningi/ársskýrslu og að lýsing hennar á helstu þáttum innra eftirlits og áhættustýringar sé í samræmi við reikningsskil félagsins.511


    Í viðaukum er að finna sérreglur um fjármálafyrirtæki og félög með skráð hlutabréf eða skuldabréf.


    Vefsíða félagsins


    Ráðlagt er að félagið tileinki sérstakan hluta af vefsíðu sinni stjórnarháttum og birti þar stjórnarháttayfirlýsingu þess og fleiri gögn. Slíkt eykur gagnsæi í rekstri félagsins og ættu allar helstu upplýsingar um starfsemi þess að vera aðgengilegar á vefsíðunni.512


    Á vefsíðu félagsins ætti meðal annars að birta eftirfarandi upplýsingar:513


    
      	Stjórnarháttayfirlýsingar félagsins síðastliðin þrjú ár.


      	Starfskjarastefna félagsins.


      	Samandregnar upplýsingar um stjórnarmenn félagsins, framkvæmdastjóra, endurskoðendur og nefndarmenn undirnefnda.


      	Upplýsingar um hluthafafundi félagsins, þar með talið tíma og staðsetningu, upplýsingar um frambjóðendur til stjórnar og dagskrá fundarins ásamt útgáfudagsetningu ársreikninga og árshlutareikninga.514


      	Samþykktir félagsins.


      	Starfsreglur stjórnar.


      	Ársreikningar félagsins og skýrslur stjórnar.


      	Fundargerðir hluthafafunda.515

    


    Æskilegt er að framangreindar upplýsingar séu uppfærðar innan sjö daga frá því stjórnarmenn og/eða stjórnendur félagsins fá vitneskju um að þær hafi tekið breytingum.516


    Atriði til umhugsunar


    
      Atriði sem stjórnarmenn ættu að hafa í huga varðandi miðlun upplýsinga um stjórnarhætti félagsins


      
        	Er stjórnarháttayfirlýsing félagsins samþykkt á stjórnarfundi?


        	Er stjórnarháttayfirlýsing unnin sem markaðssetning fyrir félagið eða miðlun staðreynda um störf stjórnar?


        	Er stjórnarháttayfirlýsing uppfærð milli ára?


        	Veit stjórnarmaður hvaða upplýsingar eru birtar á vefsíðu félagsins um stjórnarhætti þess?


        	Hver er stefna stjórnar um birtingu gagna er varða stjórnarhætti félagsins?

      

    


    
      


      503.Stjórnarhættir fyrirtækja - leiðbeiningar. 4. útgáfa. 2012. Bls. 30


      504.Stjórnarhættir fyrirtækja - leiðbeiningar. 4. útgáfa. 2012. Bls. 31.


      505.Stjórnarhættir fyrirtækja - leiðbeiningar. 4. útgáfa. 2012. Bls. 30.

    Viðauki 1:

    Sérreglur um fjármálafyrirtæki


    Gerðar eru ríkari kröfur til fjármálafyrirtækja en almennra hlutafélaga og þurfa þau að uppfylla viðbótarskilyrði sem koma meðal annars fram í lögum um fjármálafyrirtæki. Almennt efni handbókarinnar á við um starfsemi allra hlutafélaga en í þessum viðauka er fjallað um ríkari kröfur sem gerðar eru til fjármálafyrirtækja.


    Eftirfarandi starfsemi fellur undir lög og reglur um fjármálafyrirtæki:517


    
      	Viðskiptabankar.


      	Sparisjóðir.


      	Lánafyrirtæki.


      	Verðbréfafyrirtæki.


      	Verðbréfamiðlanir.


      	Rekstrarfélög verðbréfasjóða.

    


    Fjármálafyrirtækjum ber að fylgja viðurkenndum leiðbeiningum um stjórnarhætti fyrirtækja518 og skulu þau starfa í samræmi við eðlilega og heilbrigða viðskiptahætti og venjur á fjármálamarkaði.519


    Í samþykktum fjármálafyrirtækis skal kveðið á um verkaskiptingu stjórnar og framkvæmdastjóra sem skal taka mið af ákvæðum hlutafélagalaga.520


    Fjármálafyrirtæki sem eru með skráð hlutabréf eða skuldabréf þurfa líka að kynna sér þær reglur sem koma fram í viðaukanum „Sérreglur um félög með skráð hlutabréf eða skuldabréf“.


    Hæfisskilyrði og hæfismat Fjármálaeftirlitsins


    Hæfisskilyrði


    Stjórnarmenn í fjármálafyrirtækjum þurfa að uppfylla eftirfarandi hæfisskilyrði:521


    
      	Vera búsettir í aðildarríki522 eða ríki sem er aðili að Efnahags- og framfarastofnuninni (OECD).523


      	Vera lögráða.


      	Hafa óflekkað mannorð.524


      	Mega ekki á síðustu fimm árum hafa verið úrskurðaðir gjaldþrota.


      	Mega ekki í tengslum við atvinnurekstur hafa hlotið dóm525 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, lögum um einkahlutafélög, lögum um bókhald, lögum um ársreikninga, lögum um gjaldþrotaskipti o.fl. og ákvæðum laga um staðgreiðslu opinberra gjalda, svo og sérlögum sem gilda um aðila sem lúta opinberu eftirliti með fjármálastarfsemi.


      	Vera fjárhagslega sjálfstæðir.526


      	Hafa lokið háskólaprófi sem nýtist í starfi.527


      	Búa yfir nægilegri þekkingu og starfsreynslu528 til að geta gegnt stöðu sinni á tilhlýðilegan hátt, meðal annars hafa þekkingu á þeirri starfsemi sem viðkomandi fjármálafyrirtæki stundar.


      	Mega ekki hafa sýnt af sér háttsemi sem gefur tilefni til að draga í efa hæfni þeirra til að standa fyrir traustum og heilbrigðum rekstri eða að þeir muni hugsanlega misnota aðstöðu sína eða skaða félagið.529

    


    Stjórnarmenn fjármálafyrirtækis mega ekki eiga sæti í stjórn annars eftirlitsskylds aðila530 eða aðila sem er í nánum tengslum531 við hann eða vera starfsfólk eða endurskoðendur annars eftirlitsskylds aðila eða aðila í nánum tengslum við hann. Stjórnarmaður fjármálafyrirtækis, sem jafnframt er lögmaður, má einungis sinna þeim lögmannsstörfum fyrir annað fjármálafyrirtæki sem ekki geta valdið hættu á hagsmunaárekstrum532 á milli félaganna tveggja eða á fjármálamarkaði. Hyggist stjórnarmaður í fjármálafyrirtæki, sem jafnframt er lögmaður, taka að sér lögmannsstörf fyrir annað fjármálafyrirtæki skal hann fá skriflegt samþykki stjórnar þess fjármálafyrirtækis sem hann situr í stjórn hjá fyrir því að hann megi taka að sér umrædd lögmannsstörf. Hann skal jafnframt tilkynna Fjármálaeftirlitinu um starfið sem hann hyggst taka að sér og upplýsa Fjármálaeftirlitið um eðli og umfang starfsins. Fjármálaeftirlitinu er heimilt að krefjast hver konar gagna og upplýsinga frá stjórnarmanni í því skyni að meta hvort brotið hafi verið gegn ákvæðinu.533 Starfsfólki fjármálafyrirtækis er ekki heimilt að sitja í stjórn viðkomandi fjármálafyrirtækis.534


    Stjórnarmaður eða starfsmaður fjármálafyrirtækis getur tekið sæti í stjórn annars fjármálafyrirtækis, vátryggingafélags eða fjármálasamsteypu ef um er að ræða félag sem er að hluta eða öllu leyti í eigu fjármálafyrirtækisins eða félag sem er að hluta eða öllu leyti í eigu félags með yfirráð í fjármálafyrirtækinu. Sama gildir um lögmann móðurfélags. Slík stjórnarseta er háð því að hún skapi ekki að mati Fjármálaeftirlitsins hættu á hagsmunaárekstrum á fjármálamarkaði. Í þessu sambandi skal meðal annars horft til eignarhalds aðila og tengsla félagsins sem um ræðir við aðra aðila á fjármálamarkaði, svo og hvort tengslin geti skaðað heilbrigðan og traustan rekstur fjármálafyrirtækisins.535


    Stjórnarmenn skulu á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.536


    Ef stjórnarmenn fullnægja ekki ofangreind hæfisskilyrði getur Fjármálaeftirlitið afturkallað starfsleyfi fjármálafyrirtækisins í heild eða að hluta.537 Fjármálaeftirlitið getur á hverjum tíma tekið hæfi stjórnarmanna til sérstakrar skoðunar, svo sem ef háttsemi þeirra í störfum fyrir fjármálafyrirtæki gefur tilefni til eða ef veigamiklar breytingar verða á umfangi, störfum, rekstri eða lagaumhverfi fjármálafyrirtækis.538


    Hæfismat Fjármálaeftirlitsins


    Fjármálafyrirtæki skal tilkynna án tafar um skipan og síðari breytingar á stjórn til Fjármálaeftirlitsins. Skila skal til Fjármálaeftirlitsins eftirfarandi gögnum eigi síðar en fjórum vikum eftir kosningu nýrra stjórnarmanna:539


    
      	Undirrituð yfirlýsing540 í tengslum við mat á hæfi.


      	Svör við spurningalista541 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.542

    


    Fjármálaeftirlitið getur óskað eftir frekari gögnum en tilgreind eru hér að ofan ef það er talið nauðsynlegt vegna mats á hæfi aðila.543


    Mat á hæfi stjórnarmanna felst annars vegar í yfirferð á þeim gögnum sem talin eru upp hér að ofan og hins vegar munnlegu hæfismati þegar við á.544


    Munnlegu hæfismati er ætlað að kanna hvort stjórnarmaður búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á þeirri starfsemi sem viðkomandi fjármálafyrirtæki stundar, þekking á lögum og reglum á fjármálamarkaði, reikningsskilum, endurskoðun og almennum viðskiptalegum og stjórnunarlegum þáttum.545


    Hafi stjórnarmaður á síðastliðnum 12 mánuðum sinnt starfi stjórnarmanns fjármálafyrirtækis með sömu tegund starfsleyfis og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.546


    Fjármálaeftirlitið leggur mat á hvort stjórnarmaður hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi fjármálafyrirtækis skriflega um niðurstöðu hæfismats innan tveggja vikna frá framkvæmd þess. Hafi stjórnarmaður að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.547


    Ef stjórnarmaður telst ekki uppfylla hæfisskilyrðin er honum óheimilt að taka sæti í stjórn fjármálafyrirtækis. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.548


    Starfsreglur stjórnar


    Stjórn fjármálafyrirtækis er skylt að setja sér starfsreglur þar sem nánar er kveðið á um framkvæmd starfa stjórnarinnar.549


    Í starfsreglum stjórnar skal fjalla sérstaklega um eftirfarandi atriði:550


    
      	Heimildir stjórnar til að taka ákvarðanir um einstök viðskipti.


      	Framkvæmd reglna um sérstakt hæfi stjórnarmanna.


      	Meðferð stjórnar á upplýsingum um einstaka viðskiptamenn.


      	Setu stjórnarmanna í stjórnum dótturfélaga og hlutdeildarfélaga.


      	Framkvæmd reglna um meðferð viðskiptaerinda stjórnarmanna.

    


    Reglurnar þurfa að fá staðfestingu Fjármálaeftirlitsins.551


    Í leiðbeinandi tilmælum Fjármálaeftirlitsins nr. 1/2010 er fjallað nánar um hvaða atriði þarf sérstaklega að fjalla um í starfsreglum stjórna fjármálafyrirtækja. Ekki er þó um tæmandi upptalningu að ræða heldur er fjallað um tiltekin atriði sem hafa verið til sérstakrar umræðu í samskiptum Fjármálaeftirlitsins við fjármálafyrirtæki.552


    Í starfsreglum stjórna fjármálafyrirtækja skal til dæmis kveða skýrt á um eftirfarandi:553


    
      	Þegar stjórnarmenn taka ekki þátt í meðferð máls vegna hagsmunatengsla skulu þeir víkja af fundi og ekki að fá aðgang að gögnum er varða afgreiðslu viðkomandi máls. Bóka skal í fundargerð að stjórnarmaður hafi vikið sæti og ekki fengið aðgang að gögnum þessu til staðfestingar.


      	Skyldu stjórnarmanna til að upplýsa stjórnina um þá aðila sem tengjast þeim hagsmunatengslum.


      	Framkvæmdastjóri eða stjórnarmaður getur krafist þess að stjórnarmaður víki sæti áður en efni máls er kynnt og gögn afhent telji þeir stjórnarmann vanhæfan til meðferðar máls.


      	Stjórnarmenn skuli ekki taka þátt í meðferð mála er varðar viðskipti þeirra sjálfra, félaga sem þeir eiga beinan eða óbeinan virkan eignarhlut í, sitja í stjórn hjá eða eru fyrirsvarsmenn fyrir eða eiga verulegra hagsmuna að gæta í. Það sama gildir um þátttöku í meðferð mála sem tengjast aðilum sem teljast venslaðir þeim með öðrum hætti. Er hér átt við bæði persónuleg og fjárhagsleg tengsl. Framangreint á einnig við um þátttöku í meðferð mála er varða samkeppnisaðila stjórnarmanna eða aðila þeim tengdum.


      	Upplýsingagjöf til stjórnarmanna um viðskiptavini á aðeins að fara fram í gegnum stjórnina og stjórnarmönnum er óheimilt að hafa beint samband við starfsmenn til upplýsingaöflunar. Fyrirspurnir stjórnarmanna um einstök viðskipti eða viðskiptavini skal bera upp í stjórn og svör við einstökum fyrirspurnum skulu kynnt stjórnarmönnum öllum og bókuð í fundargerð.


      	Tilgreina þá viðskiptavini sem flokkast undir það að vera venslaðir aðilar. Þeir aðilar sem teljast til venslaðra aðila eru þeir aðilar sem eru í tengslum við fjármálafyrirtæki með þeim hætti að með fyrirgreiðslu fjármálafyrirtækisins til þeirra eða félaga þeim tengdum kunna að vakna spurningar um hagsmunaárekstra. Við mat á því hverjir teljist til venslaðra aðila er mikilvægt að líta til þess hvort viðkomandi aðilar geti notið aðstöðu sinnar á einhvern hátt umfram aðra viðskiptavini fjármálafyrirtækisins, meðal annars með tilliti til kjara, endursamninga og stöðu.


      	Fjármálafyrirtæki skal leggja fyrir ytri endurskoðanda að fara yfir fyrirgreiðslur til venslaðra aðila og bera saman við sambærileg viðskipti annarra viðskiptavina og gefa rökstutt álit meðal annars með tilliti til kjara, endursamninga og stöðu viðkomandi (armslengdarsjónarmið).


      	Við ákvörðun um setu stjórnarmanna í stjórn dóttur- eða hlutdeildarfélaga á að fjalla um áhrif stjórnarsetunnar á eftirlitshlutverk stjórnarmannsins og nauðsyn þess að stjórnarmaðurinn taki sæti í stjórninni.

    


    Fjöldi stjórnarmanna


    Stjórn fjármálafyrirtækis skal skipuð eigi færri en þremur einstaklingum. Þó skulu stjórnir viðskiptabanka, sparisjóða og lánafyrirtækja skipaðar eigi færri en fimm einstaklingum.554


    Skipa skal minnst tvo varamenn í stjórn fjármálafyrirtækis.555


    Hlutverk stjórnar


    Stjórn fjármálafyrirtækis ber ábyrgð á að skyldur félagsins samkvæmt lögum og reglum séu uppfylltar.556


    Stjórn skal meta reglulega og endurskoða skilvirkni stefnu, fyrirkomulags og verklags, sem komið hefur verið á til að uppfylla skyldur samkvæmt lögum og reglum og gera viðeigandi ráðstafanir til að ráða bót á hvers konar annmörkum.557


    Í lögum um fjármálafyrirtæki er kveðið á um að stjórn skuli sinna ákveðnum verkum.


    Dæmi um hlutverk stjórnar samkvæmt lögum um fjármálafyrirtæki:


    
      	Ráða forstöðumann endurskoðunardeildar félagsins (innri endurskoðanda) sem fer með innri endurskoðun í umboði hennar.558


      	Þegar hlutafjár- eða stofnfjáreign í fjármálafyrirtæki fer yfir eða undir 20%, 25%, 33% eða 50% skal stjórn þess tilkynna Fjármálaeftirlitinu um það án ástæðulauss dráttar.559


      	Stjórn móðurfélags ber að tilkynna Fjármálaeftirlitinu þegar mynduð er félagasamstæða og fjármálafyrirtæki öðlast yfirráð í öðru félagi. Einnig skal tilkynna verulegar breytingar á skipulagi samstæðu þegar þær ganga í gildi.560


      	Gera Fjármálaeftirlitinu án tafar viðvart hafi hún vitneskju um málefni sem hafa úrslitaþýðingu fyrir áframhaldandi starfsemi félagsins.561


      	Setja reglur, sem staðfestar skulu af Fjármálaeftirlitinu, um viðskipti félagsins við framkvæmdastjóra og lykilstarfsmenn.562


      	Leggja reglulega mat, ásamt framkvæmdastjóra, á eiginfjárþörf félagsins með hliðsjón af áhættustigi þess (niðurstaða slíks mats skal teljast hlutfall eiginfjárgrunns af áhættugrunni).563


      	Hafi stjórn eða framkvæmdastjóri fjármálafyrirtækis ástæðu til að ætla að eiginfjárgrunnur þess sé undir lögbundnu lágmarki ber þeim þegar í stað að tilkynna það Fjármálaeftirlitinu.564


      	Eigi fjármálafyrirtæki í þeim fjárhags- eða rekstrarerfiðleikum að líkur séu til að það geti ekki staðið við skuldbindingar sínar eða uppfyllt kröfur um lágmark eigin fjár getur stjórn þess upp á sitt eindæmi leitað eftir því við Fjármálaeftirlitið að það taki við ráðum yfir félaginu.565

    


    Stjórn getur lagt fram kröfu um að fjármálafyrirtæki verði tekið til slita ef ákveðið hefur verið, og að fengnu samþykki Fjármálaeftirlitsins, að slíta félaginu á hluthafafundi eða fundi stofnfjáreigenda, enda hafi tillaga um slit verið samþykkt þar með minnst 67% greiddra atkvæða og af hluthöfum eða stofnfjáreigendum sem ráða yfir minnst 67% þess hlutafjár eða stofnfjár sem farið var með atkvæði fyrir á fundi.566


    Almennar skipulagskröfur


    Fjármálafyrirtæki eiga að uppfylla eftirfarandi skipulagskröfur:567


    
      	Koma á og viðhalda skýrum skriflegum verkferlum um ákvarðanatöku.


      	Koma á og viðhalda skipulagi þar sem kemur fram hverjar séu boðleiðir innan félagsins, sem og skipting verkefna og ábyrgðar.


      	Sjá til þess að starfsfólki fjármálafyrirtækisins sé kunnugt um þær reglur og verkferla er fylgja skal í starfsemi félagsins.


      	Starfrækja viðunandi innri eftirlitskerfi sem ætlað er að tryggja að ákvörðunum og ferlum sé fylgt í allri starfsemi félagsins.


      	Ráða starfsfólk með færni, þekkingu og sérfræðikunnáttu sem nauðsynleg er til að inna af hendi þau verkefni sem þeim eru falin.


      	Koma á og viðhalda skilvirkri innri skýrslugjöf og miðlun upplýsinga á öllum viðeigandi sviðum í félaginu.


      	Viðhalda fullnægjandi skrám um viðskipti sín og innra skipulag.


      	Sjá til þess að þegar starfsfólk fjármálafyrirtækis sinnir margþættum störfum komi það ekki í veg fyrir að þessir aðilar geti tekist á við störf sín af heilindum, heiðarleika og fagmennsku.

    


    Ráðstafanir sem fjármálafyrirtæki gerir til að uppfylla framangreindar skipulagskröfur skulu taka mið af eðli og umfangi starfsemi félagsins.568


    Fjármálafyrirtæki skal koma á fót og viðhalda kerfum og ferlum sem duga til að vernda öryggi og réttmæti upplýsinga og trúnað, sem á þeim hvílir, að teknu tilliti til þess hvers eðlis þær upplýsingar eru sem um ræðir.569


    Fjármálafyrirtæki skal setja sér stefnu um samfelldni viðskipta, sem miðar að því að tryggja varðveislu nauðsynlegra gagna og aðgerða og að viðhalda starfseminni ef truflun verður í kerfum þess eða ferlum, eða ef því verður ekki við komið, að slík gögn verði endurheimt og að starfseminni verði komið í samt horf að nýju, eins fljótt og mögulegt er.570


    Fjármálafyrirtæki skal setja sér stefnu um reikningsskil sem gerir því kleift að skila tímanlega til Fjármálaeftirlitsins, að beiðni þess, fjárhagsupplýsingum sem gefa glögga mynd af fjárhagsstöðu félagsins og uppfylla alla gildandi staðla og reglur um reikningsskil.571


    Fjármálafyrirtæki skal hafa eftirlit með og meta reglulega hæfi og skilvirkni kerfa sinna, innri eftirlitskerfa og fyrirkomulags sem komið er á og grípa til viðeigandi ráðstafana til að ráða bót á annmörkum.572


    Þátttaka stjórnarmanna í meðferð mála


    Stjórn fjármálafyrirtækis skal ekki taka þátt í ákvörðunum um einstök viðskipti nema umfang þeirra sé verulegt miðað við stærð félagsins. Einstakir stjórnarmenn skulu ekki hafa afskipti af ákvörðunum um einstök viðskipti.573


    Stjórnarmenn fjármálafyrirtækis skulu ekki taka þátt í meðferð máls ef mál varðar eftirfarandi viðskipti (sömu reglur gilda um viðskipti aðila sem eru tengdir stjórnarmönnum persónulega eða fjárhagslega):574


    
      	Viðskipti þeirra sjálfra eða félaga sem þeir sitja í stjórn hjá, eru fyrirsvarsmenn fyrir eða eiga að öðru leyti verulegra hagsmuna að gæta í.


      	Viðskipti samkeppnisaðila þeirra aðila sem um ræðir hér fyrir ofan.

    


    Viðskiptaerindi stjórnarmanna


    Viðskiptaerindi stjórnarmanna, sem og félaga sem þeir eru í fyrirsvari fyrir, skulu lögð fyrir stjórn fjármálafyrirtækis eða stjórnarformann félags til samþykktar eða synjunar.575


    Stjórn fjármálafyrirtækis er þó heimilt að setja almennar reglur um afgreiðslu slíkra mála þar sem fyrirfram er ákveðið hvaða viðskiptaerindi þurfi og þurfi ekki sérstaka umfjöllun stjórnar áður en til afgreiðslu þeirra kemur.576


    Í leiðbeinandi tilmælum Fjármálaeftirlitsins nr. 1/2010 kemur fram að einungis eigi að beita þessari heimild vegna venjulegra viðskipta sem lúta lágum fjárhæðum og fara eftir almennum lánareglum. Í reglunum þarf að koma skýrt fram hvers konar viðskiptaerindi þurfi ekki að fá hefðbundna umfjöllun.577


    Setja þarf viðmið um hvort leggja skuli viðskiptaerindi fyrir stjórn félagsins. Við setningu slíkra viðmiða skal hafa til hliðsjónar stærð og eðli þess fjármálafyrirtækis sem um er að ræða. Lögð er áhersla á að um töluleg viðmið sé að ræða, það er fjárhæðir, en ekki hlutföll af ákveðnum stærðum í rekstri viðkomandi fjármálafyrirtækis eða viðskiptavina þess. Fjármálaeftirlitið telur eðlilegt að um tvískipt viðmið sé að ræða, annars vegar vegna persónulegra viðskipta en hins vegar vegna viðskipta í atvinnustarfsemi/fjárfestingarstarfsemi.578


    Leggja skal áherslu á í reglunum að undanþága taki eingöngu til hefðbundinna viðskipta en ekki flókinna og umfangsmikilla viðskipta.579


    Huga þarf að ákvæðum reglna nr. 162/2011580 sem taka til sérhverrar fyrirgreiðslu581 fjármálafyrirtækis til stjórnarmanna, framkvæmdastjóra, lykilstarfsmanna eða þeirra sem eiga virkan eignarhlut í því eða aðila í nánum tengslum við framangreinda, þar á meðal til samstæðu fjármálafyrirtækis, dótturfélaga þess og fjármálasamsteypu.


    Stjórn fjármálafyrirtækis skal reglulega og eigi sjaldnar en ársfjórðungslega upplýsa um öll afgreidd viðskiptaerindi og kjör slíkra aðila.582


    Réttur til setu á stjórnarfundum


    Forstöðumaður innri endurskoðunardeildar hefur rétt til setu á stjórnarfundum þar sem athugasemdir hans eru á dagskrá.583


    Endurskoðandi félags á rétt á að sitja stjórnar- og félagsfundi í fjármálafyrirtæki og er skylt að mæta á aðalfundi.584


    Hluthafafundur


    Stjórn fjármálafyrirtækis skal boða til aðalfundar í samræmi við lög, samþykktir eða ákvörðun aðalfundar.585


    Ef stjórn boðar ekki til fundar skal Fjármálaeftirlitið boða til hans að kröfu stjórnarmanns, framkvæmdastjóra, endurskoðanda eða aðila sem er atkvæðisbær á aðalfundi. Félagið greiðir kostnað við aðalfundinn.586


    Framkvæmdastjóri


    Í lögum um fjármálafyrirtæki er að finna skilgreiningu á framkvæmdastjóra. Þar segir að framkvæmdastjóri sé einstaklingur sem stjórn fjármálafyrirtækis ræður til þess að standa fyrir rekstri þess í samræmi við ákvæði hlutafélagalaga eða laga um fjármálafyrirtæki, burtséð frá starfsheiti að öðru leyti.587


    Hæfisskilyrði


    Framkvæmdastjóri fjármálafyrirtækis þarf að uppfylla eftirfarandi hæfisskilyrði:588


    
      	Vera búsettur í aðildarríki.589


      	Vera lögráða.


      	Hafa óflekkað mannorð.590


      	Má ekki á síðustu fimm árum hafa verið úrskurðaður gjaldþrota.


      	Má ekki í tengslum við atvinnurekstur hafa hlotið dóm591 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, lögum um einkahlutafélög, lögum um bókhald, lögum um ársreikninga, lögum um gjaldþrotaskipti o.fl. og ákvæðum laga um staðgreiðslu opinberra gjalda, svo og sérlögum sem gilda um aðila sem lúta opinberu eftirliti með fjármálastarfsemi.


      	Vera fjárhagslega sjálfstæður.592


      	Hafa lokið háskólaprófi sem nýtist í starfi.593


      	Búa yfir nægilegri þekkingu og starfsreynslu594 til að geta gegnt stöðu sinni á tilhlýðilegan hátt, meðal annars hafa þekkingu á þeirri starfsemi sem viðkomandi fjármálafyrirtæki stundar.


      	Má ekki hafa sýnt af sér háttsemi sem gefur tilefni til að draga í efa hæfni hans til að standa fyrir traustum og heilbrigðum rekstri eða að hann muni hugsanlega misnota aðstöðu sína eða skaða félagið.595

    


    Framkvæmdastjóri skal á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.596


    Ef framkvæmdastjóri fullnægir ekki ofangreindum hæfisskilyrðum getur Fjármálaeftirlitið afturkallað starfsleyfi fjármálafyrirtækisins í heild eða að hluta.597 Fjármálaeftirlitið getur á hverjum tíma tekið hæfi framkvæmdastjóra til sérstakrar skoðunar, svo sem ef háttsemi hans í störfum fyrir fjármálafyrirtæki gefur tilefni til eða ef veigamiklar breytingar verða á umfangi, störfum, rekstri eða lagaumhverfi fjármálafyrirtækis.598


    Hæfismat Fjármálaeftirlitsins


    Fjármálafyrirtæki skal tilkynna Fjármálaeftirlitinu um ráðningu og síðari breytingar á framkvæmdastjóra. Skila skal til Fjármálaeftirlitsins eftirfarandi gögnum eigi síðar en fjórum vikum eftir ráðningu hans:599


    
      	Undirrituð yfirlýsing600 í tengslum við mat á hæfi.


      	Svör við spurningalista601 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.602

    


    Fjármálaeftirlitið getur óskað frekari gagna en tilgreind eru hér að ofan ef það er talið nauðsynlegt vegna mats á hæfi aðila.603


    Framkvæmdastjóri þarf að undirgangast munnlegt hæfismat hjá Fjármálaeftirlitinu. Munnlegu hæfismati er ætlað að kanna hvort framkvæmdastjóri búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á þeirri starfsemi sem viðkomandi fjármálafyrirtæki stundar, þekking á lögum og reglum á fjármálamarkaði, reikningsskilum, endurskoðun og almennum viðskiptalegum og stjórnunarlegum þáttum.604


    Hafi framkvæmdastjóri á síðastliðnum 12 mánuðum sinnt starfi framkvæmdastjóra fjármálafyrirtækis með sömu tegund starfsleyfis og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.605


    Fjármálaeftirlitið leggur mat á hvort framkvæmdastjóri hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi fjármálafyrirtækis skriflega um niðurstöðu hæfismats innan tveggja vikna frá framkvæmd þess. Hafi framkvæmdastjóri að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.606


    Ef einstaklingur telst ekki uppfylla hæfisskilyrðin er honum óheimilt að gegna starfi framkvæmdastjóra fjármálafyrirtækis. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.607


    Tilkynningaskylda


    Framkvæmdastjóri skal án tafar gera Fjármálaeftirlitinu viðvart hafi hann vitneskju um málefni sem hafa úrslitaþýðingu fyrir áframhaldandi starfsemi félagsins.608


    Þátttaka í atvinnurekstri


    Framkvæmdastjóra fjármálafyrirtækis er óheimilt að sitja í stjórn atvinnufyrirtækis og taka þátt í atvinnurekstri að öðru leyti. Stjórn félags getur veitt heimild til slíks á grundvelli reglna sem hún setur og Fjármálaeftirlitið staðfestir. Eignarhlutur í félagi telst þátttaka í atvinnurekstri, nema um sé að ræða óverulegan hlut sem ekki veitir bein áhrif á stjórnun þess. Um stjórnarsetu framkvæmdastjóra í dótturfélagi eða hlutdeildarfélagi fjármálafyrirtækisins og um heimildir annars starfsfólks til þátttöku í atvinnurekstri fer samkvæmt starfsreglum stjórnar.609


    Samningar við framkvæmdastjóra


    Samningur fjármálafyrirtækis um lán, ábyrgðir, kauprétt eða sambærileg viðskipti við framkvæmdastjóra er háður samþykki stjórnar félagsins. Ákvörðun um slíkt skal bókuð og tilkynnt Fjármálaeftirlitinu. Þetta gildir einnig um þá sem eru í nánum tengslum610 við framkvæmdastjóra fjármálafyrirtækis.611


    Kaupaukakerfi og starfslokasamningar


    Skorður eru settar við því hvernig kaupaukakerfi fjármálafyrirtækja geta litið út. Þó er að teknu tilliti til heildarafkomu fjármálafyrirtækis yfir lengri tíma, undirliggjandi áhættu og fjármagnskostnaðar, heimilt að veita kauprétt eða kaupaukagreiðslur í samræmi við reglur sem Fjármálaeftirlitið setur.612


    Fjármálafyrirtæki er óheimilt að gera starfslokasamning613 við framkvæmdastjóra eða lykilstarfsmann nema hagnaður hafi verið af rekstri félagsins samfellt síðustu þrjú ár starfstíma hans. Starfslokasamningar skulu vera í formi beinna launagreiðslna og ekki vara lengur en í 12 mánuði eftir starfslok.614


    Sérstaklega skal gera grein fyrir starfslokasamningum í skýringum með ársreikningi. Heimilt er í reglugerð að kveða nánar á um skilyrði og framkvæmd starfslokasamninga.615


    Áhættustýring


    Fjármálafyrirtæki skal á hverjum tíma hafa yfir að ráða tryggu eftirlitskerfi með áhættu í tengslum við alla starfsemi sína.616


    Hjá fjármálafyrirtæki skulu vera fullnægjandi og skjalfestir innri ferlar til að meta nauðsynlega stærð, samsetningu og innri dreifingu eiginfjárgrunns með hliðsjón af þeirri áhætti sem starfsemin felur í sér hverju sinni. Innri ferlarnir skulu endurmetnir reglulega til að tryggja að þeir séu fullnægjandi með hliðsjón af eðli, umfangi og margbreytileika starfseminnar.617


    Í reglugerð um fjárfestavernd og viðskiptahætti fjármálafyrirtækja kemur fram að fjármálafyrirtæki skuli grípa til eftirfarandi aðgerða vegna áhættustýringar:618


    
      	Koma á og viðhalda viðunandi stefnu og verkferlum um áhættustýringu þar sem greind er öll áhætta sem tengist starfsemi, ferlum og kerfum félagsins og ákvarða, þar sem við á, það áhættustig sem félagið þolir.


      	Koma á skilvirku fyrirkomulagi, ferlum og úrræðum til að stýra áhættu sem tengist starfsemi, ferlum og kerfum félagsins í ljósi þeirra áhættuþolmarka.


      	Hafa eftirlit með hæfi og skilvirkni í stefnu og verkferlum fjármálafyrirtækisins um áhættustýringu.


      	Hafa eftirlit með að hve miklu marki fjármálafyrirtækið og starfsmenn þess fara að fyrirkomulagi, verkferlum og úrræðum sem komið er á.


      	Hafa eftirlit með hæfi og skilvirkni ráðstafana, sem gerðar eru til að ráða bót á hvers konar annmörkum í þessari stefnu, verklagsreglum, fyrirkomulagi, verkferlum og leiðum, þar með talið ef misbrestur verður á því hjá starfsmönnum fjármálafyrirtækisins að fylgja slíku fyrirkomulagi, verkferlum og úrræðum eða fylgja slíkri stefnu og verklagi.

    


    Fjármálafyrirtæki skal koma á og viðhalda óháðri starfseiningu sem hefur með höndum áhættustýringu þar sem slíkt er eðlilegt með tilliti til umfangs og eðlis starfsemi félagsins.619


    Starfsemi þessi skal sjá um eftirfarandi verkefni:620


    
      	Framkvæmd stefnunnar og verklagsins sem talið eru upp hér fyrir ofan.


      	Veita stjórn félagsins reglulega og að lágmarki árlega skriflega skýrslu um störf sín þar sem sérstaklega skal tilgreint hvort viðeigandi ráðstafanir hafi verið gerðar ef annmarkar eru fyrir hendi.

    


    Fjármálafyrirtæki ber að framkvæma regluleg álagspróf og skjalfesta forsendur og niðurstöður þeirra. Niðurstöður álagsprófa skulu vera á dagskrá næsta stjórnarfundar eftir að niðurstaða þeirra liggur fyrir.621


    Fjármálafyrirtæki skal upplýsa opinberlega um áhættu, áhættustýringu og eiginfjárstöðu félagsins.622


    Leiðbeinandi tilmæli um innra eftirlit og áhættustýringu


    Í leiðbeinandi tilmælum Fjármálaeftirlitsins nr. 1/2002 um innra eftirlit og áhættustýringu hjá fjármálafyrirtækjum eru settar fram lágmarkskröfur varðandi innra eftirlit og áhættustýringu hjá fjármálafyrirtækjum. Í tilmælunum er sérstök áhersla lögð á ábyrgð og skyldu stjórnar og framkvæmdastjóra.623


    Stjórn félags ber endanlega ábyrgð á því að fullnægjandi og skilvirkt innra eftirlitskerfi sé ávallt til staðar. Í tilmælunum kemur fram að hlutverk stjórnar er meðal annars að:624


    
      	Gera sér grein fyrir þeirri áhættu sem fylgir starfseminni.


      	Setja viðunandi mörk fyrir áhættu.


      	Tryggja að framkvæmdastjóri grípi til nauðsynlegra ráðstafana til að greina, mæla, hafa eftirlit með og stjórna áhættu.


      	Tryggja að framkvæmdastjóri fylgist með virkni innra eftirlitskerfisins.

    


    Í tilmælunum segir að framkvæmdastjóri beri ábyrgð á að:625


    
      	Þróa aðferðir til að greina, mæla, fylgjast með og hafa eftirlit með þeirri áhættu sem starfseminni fylgja.


      	Viðhalda skipuriti sem skýrt tilgreinir ábyrgðarsvið, heimildir starfsmanna og boðleiðir.


      	Tryggja að ábyrgð sé deilt með fullnægjandi hætti.


      	Móta viðeigandi markmið fyrir innra eftirlit.


      	Fylgjast með að innra eftirlitskerfið sé fullnægjandi og skilvirkt.

    


    Í tilmælunum er tekið fram að stjórn og framkvæmdastjóri bera ábyrgð á að stuðla að góðu starfssiðferði og góðum starfsháttum innan félagsins. Ennfremur ber þeim að koma á starfsanda sem leggur áherslu á mikilvægi innra eftirlits. Starfsfólk þarf að hafa skilning á hlutverki sínu í innra eftirlitsferlinu og taka fullan þátt í því.626


    Innri endurskoðun


    Innri endurskoðun er starfsemi sem veitir óháða og hlutlæga staðfestingu og ráðgjöf sem er ætlað að bæta rekstur félaga. Innri endurskoðun leggur mat á og bætir virkni áhættustýringar, eftirlitsaðferða og stjórnarhátta með kerfisbundnum og öguðum vinnubrögðum og styður þannig viðkomandi félag í því að ná markmiðum sínum.627


    Í fjármálafyrirtækjum á að vera endurskoðunardeild sem annast innri endurskoðun. Innri endurskoðunardeild starfar óháð öðrum deildum í skipulagi fjármálafyrirtækis og er hún hluti af skipulagi þess og þáttur í eftirlitskerfi þess.628 Innri endurskoðun á að heyra beint undir stjórn fjármálafyrirtækis í skipuriti.629


    Starfsmenn innri endurskoðunardeildar skulu sameiginlega búa yfir nægjanlegri þekkingu og reynslu til þess að takast á við verkefni deildarinnar og skal starfsmannafjöldinn endurspegla stærð fjármálafyrirtækis og starfsemi þess. Starfsmenn innri endurskoðunardeildar mega ekki vera hluthafar í viðkomandi fjármálafyrirtæki og mega ekki gegna öðrum störfum innan fjármálafyrirtækisins nema tryggt sé að þau störf skerði ekki óhæði þeirra.630 Sérstakar hæfiskröfur eru gerðar til forstöðumanns innri endurskoðunardeildar.631


    Ef endurskoðunarnefnd er í fjármálafyrirtæki hefur hún eftirlit með innri endurskoðun.632


    Erindisbréf frá stjórn


    Innri endurskoðandi skal hafa erindisbréf frá stjórn félagsins þar sem mælt er fyrir um tilgang, valdsvið og ábyrgð innri endurskoðunar. Í erindisbréfinu skal jafnframt gera grein fyrir stöðu innri endurskoðunardeildar í skipuriti, heimilda til óhefts aðgangs að gögnum, starfsfólki og annars sem máli skiptir við úttektir.633


    Útvistun innri endurskoðunar


    Fjármálaeftirlitið getur, með hliðsjón af eðli og umfangi rekstrar einstakra fjármálafyrirtækja, veitt undanþágu frá starfrækslu innri endurskoðunardeildar eða frá einstökum þáttum í starfsemi þeirra og sett þeim félögum sérstök skilyrði sem slíka undanþágu fá.634


    Fjármálafyrirtæki sem hyggst sækja um undanþágu frá starfrækslu innri endurskoðunardeildar eða frá einstökum þáttum starfsemi hennar skal annað hvort fela innri endurskoðun utanaðkomandi sérfræðingi eða innri endurskoðunardeild móðurfélags, sé móðurfélagið fjármálafyrirtæki sem starfrækir innri endurskoðunardeild.635


    Eftirfarandi viðmið um umfang rekstrar eru höfð til hliðsjónar við ákvörðun um veitingu undanþágu frá starfrækslu innri endurskoðunardeildar eða frá einstökum þáttum starfsemi hennar:636


    
      	Viðskiptabankar, lánafyrirtæki, rafeyrisfyrirtæki, verðbréfafyrirtæki og verðbréfamiðlanir: Heildareignir, eignir í eignastýringu og eignavörslu eru undir 100 milljörðum kr.


      	Rekstrarfélög verðbréfasjóða: Heildareignir, ásamt eignum verðbréfa- og fjárfestingarsjóða, fagfjárfestasjóða, eignum í eignastýringu og eignavörslu eru undir 40 milljörðum kr.

    


    Þó fjármálafyrirtæki fari yfir ofangreind viðmið getur Fjármálaráðuneytið veitt undanþágu frá starfrækslu innri endurskoðunardeildar eða einstökum þáttum starfsemi hennar telji það óhæði og sjálfstæði innri endurskoðunar betur tryggt með þeim hætti. Í tengslum við slíka ráðstöfun er meðal annars horft til þess að stöðugildi séu færri en 100 og fjármálafyrirtækið hafi fáar og einfaldar starfsheimildir.637


    Fjármálafyrirtæki þarf að greina áhrif þess að fá undanþágu frá starfrækslu innri endurskoðunardeildar eða frá einstökum þáttum starfsemi hennar á heildaráhættustefnu og innra eftirlit fjármálafyrirtækis, meðal annars vegna rekstaráhættu sem í útvistuninni felst. Viðbúnaðaráætlun skal liggja fyrir um viðbrögð við því ef samningi um útvistun innri endurskoðunar lýkur, bæði varðandi val á nýjum aðila og hvernig innri endurskoðun verði háttað þar til samið hefur verið um útvistun að nýju.638


    Heimildir innri endurskoðanda


    Til að ná fram markmiði innri endurskoðunar þarf innri endurskoðandi að hafa:639


    
      	Ótakmarkaðan aðgang að öllum þáttum í starfsemi fjármálafyrirtækisins svo sem eignum, starfsfólki, skýrslum, skrám og öðrum gögnum sem innri endurskoðandi telur nauðsynleg til að ná fram markmiðum endurskoðunarinnar, þar með talið upplýsingum hjá stjórnendum og fundargerðum stjórnar og nefnda.


      	Heimild til að krefjast þess að allir starfsmenn og stjórnarmenn veiti þær upplýsingar og útskýringar, sem á þarf að halda, innan sanngjarns tíma.


      	Óheft samskipti við þá, sem sinna ytri endurskoðun hjá viðkomandi fjármálafyrirtæki.

    


    Stjórnendur eiga að veita innri endurskoðun án tafar upplýsingar um öll mikilvæg atvik varðandi öryggisbrest og/eða brot á ákvæðum laga og reglna.640


    Stjórnendur skulu einnig tryggja að innri endurskoðanda sé haldið upplýstum um þróun, nýjungar, vörur og breytingar í rekstri.641


    Allar starfseiningar og dótturfélög viðkomandi fjármálafyrirtækis ættu eftir því sem unnt er að falla undir starfssvið innri endurskoðunardeildar. Hið sama á við um útivistuð verkefni fjármálafyrirtækis. Stjórn ber að rökstyðja það sérstaklega ef annar háttur er hafður á.642


    Endurskoðunaráætlun


    Innri endurskoðandi kemur á og viðheldur endurskoðunaráætlun til að rannsaka og meta hæfi og skilvirkni kerfa félagsins og innri eftirlitskerfa.643


    Innri endurskoðandi skal leggja árlega fyrir stjórn áhættumiðaða endurskoðunaráætlun þar sem kemur fram hvernig innri endurskoðun mun leysa þau verkefni sem henni eru falin.644


    Verkefni innri endurskoðunar


    Verkefni innri endurskoðunar eiga að fela í sér greiningu og mat á því hvort eftirlitsferlar/kerfi eru til staðar, séu viðeigandi og skilvirk. Niðurstaðan ætti að vera áhættumat sem sýnir styrkleika og veikleika í eftirlitsferlum og/eða kerfum fjármálafyrirtækis.645


    Samkvæmt leiðbeinandi tilmælum FME nr. 3/2008 skal innri endurskoðun kanna eftirfarandi reglulega:646


    
      	Hvort félag hafi sett sér markmið varðandi helstu áhættuþætti, svo sem útlánaáhættu, markaðsáhættu og lausafjáráhættu, og hvernig þeim markmiðum er fylgt eftir.


      	Hvort fyrir liggi á hverjum tíma skýrar og greinargóðar skriflegar starfsreglur þar sem verksvið, ábyrgð og heimildir einstakra starfsmanna og stjórnenda komi fram og hvort farið sé eftir þessum reglum.


      	Hvort í starfsreglum og skipulagi félagsins sé það innra eftirlit sem komið verður á með góðu móti. Kanna hvort í starfsreglum sé nægilega skilið á milli þeirra starfsmanna sem meðhöndla fjármuni og þeirra sem starfa við bókhald. Einnig þeirra sem sjá um færslu bókhalds og þeirra sem bera ábyrgð á afstemmingu á sömu bókhaldsreikningum.


      	Hvort á hverjum tíma séu til staðar eftirlitsaðgerðir og starfsreglur vegna þeirrar áhættu sem skapast vegna smæðar félagsins og skorts á nægilegum aðskilnaði starfa.


      	Hvernig staðið er að varðveislu og meðferð fjármuna félagsins, skráningu skuldbindinga og eftirliti með bókhaldi.


      	Kanna með úrtakskönnunum framkvæmd á fjárvörslusamningum, það er að fjárfestingar séu í samræmi við fjárfestingarstefnu samninga og að eignir séu til staðar.


      	Kanna með úrtakskönnunum áreiðanleika og gæði þeirra skýrslna sem stjórnendur félagsins og opinber yfirvöld byggja á.


      	Kanna tölvukerfi félagsins, meðal annars með tilliti til notkunareftirlits og rekstraröryggis.


      	Framkvæma sérstakar úttektir á dreifingu útlána og vanskila, stöðu stærstu skuldara og stærstu vanskilaaðila og trygginga vegna sömu skuldbindinga.


      	Framkvæma sérstakar úttektir á kerfum fjármálafyrirtækis til að leggja mat á eigið fé í tengslum við mat á áhættu.


      	Leggja mat á fjárhagsstöðu og hagkvæmni starfseminnar.


      	Kanna með úrtaki einstök viðskipti og virkni innri eftirlitsferla.


      	Framkvæma úttekt á þeim kerfum sem komið hefur verið á til að tryggja fylgni við kröfur laga og reglugerða og innleiðingu starfsreglna og ferla.


      	Úttekt á aðgerðum félagsins til að koma í veg fyrir peningaþvætti og fjármögnun hryðjuverka, meðal annars með úrtakskönnunum.


      	Könnun á eftirfylgni vegna fyrri athugasemda innri endurskoðanda.


      	Aðrar kannanir sem taldar eru nauðsynlegar til að ná fram markmiðum innri endurskoðunar.

    


    Skýrslugjöf


    Innri endurskoðun skal reglulega gera stjórn og endurskoðunarnefnd grein fyrir starfsemi sinni. Skylt er að taka þær athugasemdir sem forstöðumaður innri endurskoðunar metur mikilvægar fyrir á stjórnarfundum og færa til bókar.647


    Skýrsla innri endurskoðunar þarf að vera skýr og auðskiljanleg og fela í sér upplýsingar sem styðja má með öruggum og viðeigandi gögnum.648


    Ytri endurskoðandi hefur aðgang að skýrslum innri endurskoðunar og skal innri endurskoðandi upplýsa um atriði sem skipt gætu máli við endurskoðun vegna áritunar ársreiknings.649


    Regluvarsla


    Fjármálafyrirtæki skal koma á og viðhalda viðeigandi stefnu og ferlum sem gerð eru til að greina hvers konar hættu á misbrestum hjá félaginu á því að uppfylla skyldur sínar samkvæmt lögum um verðbréfaviðskipti. Fjármálafyrirtæki skal jafnframt koma á fót ferlum til þess að lágmarka slíka hættu og gera Fjármálaeftirlitinu kleift að beita valdi sínu á skilvirkan hátt.650


    Ráðstafanir sem fjármálafyrirtæki beitir til að uppfylla kröfur um regluvörslu skulu taka mið af eðli og umfangi starfsemi félagsins.651


    Ef starfsemi fjármálafyrirtækis fellur undir lög um verðbréfaviðskipti er félaginu skylt að ráða regluvörð. Stjórn fjármálafyrirtækis á að staðfesta formlega ráðningu regluvarðar og staðgengils hans með bókun í fundargerð. Láti regluvörður af störfum skal upplýsa stjórn um það. Sé regluverði sagt upp störfum skal það tekið fyrir af stjórn til samþykktar eða synjunar og niðurstaðan bókuð í fundargerð.652


    Regluvörslueining fjármálafyrirtækis er hluti af innra eftirlitskerfi félagsins. Það er hlutverk regluvörslu að fylgjast með og meta reglulega hæfi og skilvirkni tiltekinna ráôstafana fjármálafyrirtækis og aðgerða sem gripið er til, til að bæta úr misbrestum félagsins við að uppfylla skyldur sínar samkvæmt lögum um verðbréfaviðskipti. Nátengt eftirlitshlutverkinu er hlutverk regluvörslu við að veita starfsfólki, sem ábyrgt er fyrir framkvæmd verðbréfaviðskipta, nauðsynlega fræðslu, ráðgjöf og aðstoð til að þeir geti uppfyllt skyldur félagsins samkvæmt lögum um verðbréfaviðskipti. Þá er það meðal annars hlutverk regluvörslu aô taka við tilkynningum starfsfólks vegna gruns um markaðsmisnotkun og innherjasvik og greina Fjármálaeftirlitinu frá slíkum grunsemdum. Ennfremur er stjórn heimilt að fela regluvörslu viðbótar starfsskyldur, er útlistaðar skulu í erindisbréfi regluvarðar, að því gefnu aô slík störf fari saman við verksvið regluvörslu samkvæmt lögum og reglum og svigrúm reynist til vinnslu þeirra.653


    Stjórn og framkvæmdastjóri eiga að fá að minnsta kosti árlega skýrslu regluvarðar um málefni regluvörslu þar sem sérstaklega er tilgreint hvort viðeigandi ráðstafanir hafi verið gerðar ef annmarkar hafa reynst vera á starfseminni. Gert er ráð fyrir að regluvörður komi á stjórnarfund til að gera grein fyrir skýrslu sinni og svara fyrirspurnum og athugasemdum stjórnarmanna. Stjórn ætti að taka afstöðu til athugasemda regluvarðar og bóka afstöðu sína í fundargerð.654


    Ársreikningur og samstæðureikningur


    Fjármálafyrirtæki falla undir gildissvið laga um ársreikninga og því gilda ákvæði þeirra laga um ársreikninga og samstæðureikninga þeirra. Ársreikningalög skulu þó víkja fyrir ákvæðum um ársreikninga í sérlögum enda byggist þau á ákvæðum tilskipana Evrópuþingsins og ráðsins um ársreikninga tiltekinna félaga með takmarkaðri ábyrgð.655 Í lögum um fjármálafyrirtæki er að finna ákvæði um ársreikninga og samstæðureikninga fjármálafyrirtækja. Fjármálaeftirlitið hefur sett eftirfarandi reglur um uppsetningu ársreiknings, innihald einstakra liða rekstrar- og efnahagsreiknings og liða utan efnahagsreiknings og skýringar og mat á einstökum liðum:


    
      	Reglur nr. 834/2003 um reikningsskil lánastofnana.


      	Reglur nr. 97/2004 um reikningsskil rekstrarfélaga verðbréfasjóða.


      	Reglur nr. 102/2004 um reikningsskil verðbréfafyrirtækja og verðbréfamiðlana.

    


    Fjármálafyrirtæki sem beita alþjóðlegum reikningsskilastöðlum við gerð ársreikninga og/eða samstæðureikninga ber að fylgja þeim að öllu leyti.


    Stjórn og framkvæmdastjóri skulu gera ársreikning fyrir hvert reikningsár. Reikningsár fjármálafyrirtækja er almanaksárið.656


    Ársreikningur skal undirritaður af stjórn og framkvæmdastjóra. Hafi stjórnarmaður eða framkvæmdastjóri mótbárur fram að færa gegn ársreikningi skal hann gera grein fyrir því í áritun sinni.657


    Ársreikningur skal gefa glögga mynd af fjárhagsstöðu og rekstrarafkomu fjármálafyrirtækis. Hann skal gerður í samræmi við lög og reglur og innihalda meðal annars rekstrarreikning, efnahagsreikning, fjárstreymisyfirlit og skýringar og upplýsingar um liði utan efnahagsreiknings.658 Enn fremur skal semja skýrslu stjórnar sem ásamt ársreikningi mynda eina heild.659


    Að teknu tilliti til heildarafkomu fjármálafyrirtækis yfir lengri tíma, undirliggjandi áhættu og fjármagnskostnaðar, er fjármálafyrirtæki heimilt að veita kauprétt eða kaupaukagreiðslur í samræmi við reglur sem Fjármálaeftirlitið setur. Áunnin réttindi starfsmanna samkvæmt kaupaukakerfi skulu færð til gjalda á hverju ári eftir því sem reikningsskilareglur kveða á um og sérstaklega gerð grein fyrir þeim í skýringum með ársreikningi.660


    Í ársreikningi skal tilgreina upplýsingar um launagreiðslur og hvers konar greiðslur eða hlunnindi félagsins til hvers og eins stjórnarmanns og framkvæmdastjóra. Jafnframt skal í ársreikningi tilgreina upplýsingar um heildargreiðslur og hlunnindi lykilstarfsmanna auk upplýsinga um fjölda þeirra. Þá skal tilgreina nöfn og ríkisfang allra þeirra sem eiga umfram 1% hlutafjár eða stofnfjár í lok reikningsárs. Sé viðkomandi lögaðili skal jafnframt koma fram hver sé raunverulegur eigandi lögaðilans.661


    Skýrsla stjórnar


    Eftirfarandi upplýsingar eiga að koma fram í skýrslu stjórnar:662


    
      	Yfirlit yfir starfsemi fjármálafyrirtækis á árinu.


      	Upplýsingar um atriði sem mikilvæg eru við mat á fjárhagslegri stöðu félagsins og afkomu þess á reikningsárinu en koma ekki fram í ársreikningnum.


      	Atburðir eftir uppgjörsdag sem hafa verulega þýðingu.


      	Væntanleg þróun félagsins.


      	Aðgerðir sem hafa þýðingu fyrir framtíðarþróun félagsins.


      	Fjöldi starfsmanna að meðaltali á reikningsárinu.


      	Heildarfjárhæð launa, þóknana eða annarra greiðslna til starfsmanna, framkvæmdastjóra, stjórnar og annarra í þjónustu fjármálafyrirtækis. Sé um ágóðahlut að ræða til stjórnar eða framkvæmdastjóra skal hann sérgreindur.


      	Fjöldi hluthafa í lok reikningsárs.


      	Tillaga um ráðstöfun á hagnaði félagsins eða jöfnun taps.

    


    Stjórnarháttayfirlýsing


    Fjármálafyrirtæki skulu birta árlega yfirlýsingu um stjórnarhætti félagsins í sérstökum kafla í ársreikningi eða ársskýrslu og gera grein fyrir stjórnarháttum sínum á vef félagsins og birta þar yfirlýsingu um stjórnarhætti sína.663


    Skil og birting ársreiknings


    Endurskoðaður og undirritaður ársreikningur fjármálafyrirtækis ásamt skýrslu stjórnar skal sendur Fjármálaeftirlitinu innan tíu daga frá undirritun en í síðasta lagi þremur mánuðum eftir lok reikningsárs.664


    Hafi á aðalfundi verið samþykktar breytingar á undirrituðum ársreikningi skal breyttur ársreikningur sendur Fjármálaeftirlitinu innan tíu daga frá aðalfundi og gerð grein fyrir þeim breytingum sem gerðar hafa verið.665


    Ársreikningur fjármálafyrirtækis ásamt skýrslu stjórnar skal liggja frammi á afgreiðslustað félagsins og afhentur hverjum viðskiptaaðila sem þess óskar innan tveggja vikna frá samþykkt aðalfundar.666


    Samstæðureikningsskil


    Ákvæði laga um fjármálafyrirtæki um ársreikning gilda eftir því sem við á fyrir samstæðureikning.


    Árshlutareikningur


    Fjármálafyrirtæki skulu gera og birta árshlutareikning í samræmi við reglur sem Fjármálaeftirlitið setur.667


    Fjármálaeftirlitið getur veitt undanþágu frá ákvæðum um gerð árshlutareikninga.668


    Þagnarskylda


    Stjórnarmenn fjármálafyrirtækis, framkvæmdastjórar, endurskoðendur, starfsmenn og hverjir þeir sem taka að sér verk í þágu félagsins eru bundnir þagnarskyldu um allt það sem þeir fá vitneskju um við framkvæmd starfa síns og varðar viðskipta- eða einkamálefni viðskiptamanna þess, nema skylt sé að veita upplýsingar samkvæmt lögum. Þagnarskyldan helst þótt látið sé af starfi.669


    Sá sem veitir viðtöku upplýsingum af því tagi sem eru talin upp hér fyrir ofan er bundinn þagnarskyldu með sama hætti og þar greinir. Sá sem veitir upplýsingar skal áminna viðtakanda um þagnarskylduna.670


    Þrátt fyrir ákvæði um þagnarskyldu er heimilt að miðla upplýsingum til móðurfélags fjármálafyrirtækis ef móðurfélagið er einnig fjármálafyrirtæki í skilningi laga um fjármálafyrirtæki eða eignarhaldsfélag á fjármálasviði.671 Slík upplýsingamiðlun má þó aðeins eiga sér stað að því marki sem nauðsynlegt er vegna áhættustýringar og má ekki ná til einkamálefna einstakra viðskiptamanna. Sama gildir um miðlun upplýsinga vegna eftirlits á samstæðugrunni.672


    Upplýsingaskylda endurskoðanda


    Verði endurskoðandi var við verulega ágalla í rekstri eða atriði er varða innra eftirlit, greiðslutryggingar útlána, önnur atriði sem veikt geta fjárhagsstöðu hlutaðeigandi félags eða atriði sem leiða til þess að hann mundi synja um áritun eða gera fyrirvara, svo og ef endurskoðandi hefur ástæðu til að ætla að lög, reglugerðir eða reglur sem gilda um félagið hafi verið brotnar, skal endurskoðandi gera stjórn þess og Fjármálaeftirlitinu viðvart.673


    Þetta á einnig við um sambærileg atriði sem endurskoðandi fær vitneskju um við endurskoðunarstörf hjá félagi sem er í nánum tengslum við hlutaðeigandi fjármálafyrirtæki.674


    Tilkynning endurskoðanda felur ekki í sér brot gegn þagnarskyldu hvort sem hún er reist á lögum eða samningi. Skal tilkynnandi ekki sæta neins konar ábyrgð vegna tilkynningarinnar.675


    Skrá Fjármálaeftirlitsins yfir fjármálafyrirtæki


    Fjármálaeftirlitið heldur skrá yfir fjármálafyrirtæki og útibú þeirra þar sem fram koma allar helstu upplýsingar um hlutaðeigandi félag. Tilkynna skal Fjármálaeftirlitinu, fyrirfram ef við á, um allar breytingar á áður veittum upplýsingum, þar á meðal upplýsingum um stjórn eða framkvæmdastjóra, um fjölgun eða fækkun útibúa og ef fjármálafyrirtæki uppfyllir ekki lengur skilyrði fyrir veitingu starfsleyfis.676


    Sektarákvæði og refsiábyrgð


    Fjármálaeftirlitið hefur heimild til að leggja stjórnvaldssektir á hvern þann sem brýtur gegn ýmsum ákvæðum laga um fjármálafyrirtæki og reglna sem settar eru á grundvelli þeirra, til dæmis um:677


    
      	Tilkynningar um breytingar á áður skráðum upplýsingum um fjármálafyrirtæki.


      	Að starfa í samræmi við eðlilega og heilbrigða viðskiptahætti og venjur á fjármálamarkaði.


      	Hæfisskilyrði, setu stjórnarmanna í stjórn annars fjármálafyrirtækis og tilkynningaskyldu til Fjármálaeftirlitsins.


      	Tilkynningu stjórnar og framkvæmdastjóra til Fjármálaeftirlitsins hafi þeir vitneskju um málefni sem hafa úrslitaþýðingu fyrir áframhaldandi starfsemi félagsins.


      	Starfsreglur stjórnar.


      	Ráðstöfun arðs.


      	Bann við að hjá félaginu sé starfandi stjórnarformaður.


      	Þátttöku stjórnarmanna fjármálafyrirtækja í meðferð mála.


      	Samningu og undirritun ársreiknings.


      	Góða reikningsskilavenju.


      	Skýrslu stjórnar.


      	Skil ársreiknings til Fjármálaeftirlitsins.

    


    Sektir sem lagðar eru á einstaklinga geta numið frá 100 þúsund kr. til 20 milljóna kr. Sektir sem lagðar eru á lögaðila geta numið frá 500 þúsund kr. til 50 milljóna kr. Við ákvörðun sekta er meðal annars tekið tillit til alvarleika brots, hversu lengi það hefur staðið, samstarfsvilja hins brotlega og hvort um ítrekað brot er að ræða. Stjórnvaldssektum má beita óháð því hvort lögbrot eru framin af ásetningi eða gáleysi.678


    Heimild Fjármálaeftirlitsins til að leggja á stjórnvaldssektir samkvæmt lögum um fjármálafyrirtæki fellur niður þegar fimm ár eru liðin frá því að háttsemi lauk. Frestur þessi rofnar þegar Fjármálaeftirlitið tilkynnir viðkomandi um upphaf rannsóknar á meintu broti. Rof frests hefur réttaráhrif gagnvart öllum sem staðið hafa að broti.679


    Í lögum um fjármálafyrirtæki er jafnframt að finna heimild til að beita sektum eða fangelsi allt að tveimur árum, liggi þyngri refsing ekki við broti samkvæmt öðrum lögum. Beita má refsiákvæðum óháð því hvort lögbrot eru framin af ásetningi eða gáleysi. Tilraun til brots eða hlutdeild í brotum á lögum þessum er refsiverð eftir því sem segir í almennum hegningarlögum.680


    Brot gegn lögum um fjármálafyrirtæki sæta aðeins rannsókn lögreglu að undangenginni kæru Fjármálaeftirlitsins. Varði meint brot á lögunum bæði stjórnvaldssektum og refsingu metur Fjármálaeftirlitið hvort mál skuli kært til lögreglu eða því lokið með stjórnvaldsákvörðun hjá stofnuninni. Ef brot eru meiriháttar ber Fjármálaeftirlitinu að vísa þeim til lögreglu. Brot telst meiriháttar ef það lýtur að verulegum fjárhæðum, ef verknaður er framinn með sérstaklega vítaverðum hætti eða við aðstæður sem auka mjög á saknæmi brotsins. Fjármálaeftirlitið getur á hvaða stigi rannsóknar sem er vísað máli vegna brota á lögunum til rannsóknar lögreglu.681


    Fjármálafyrirtæki sem hafa heimild til verðbréfaviðskipta


    Fjármálafyrirtæki sem hafa heimild til verðbréfaviðskipta þurfa einnig að fara eftir lögum um verðbréfaviðskipti.682


    Slík félög skulu starfa í samræmi við eðlilega og heilbrigða viðskiptahætti og venjur í verðbréfaviðskiptum, með trúverðugleika fjármálamarkaðarins og hagsmuni viðskiptavina að leiðarljósi.683


    Fjármálafyrirtæki skal tryggja að útvistun verkefna sem hafa mikilvæga þýðingu fyrir starfsemi þess auki ekki rekstraráhættu félagsins. Útvistun slíkra verkefna er óheimil ef hún hefur skaðleg áhrif á innra eftirlit eða regluvörslu. Fjármálafyrirtæki ber eftir sem áður fulla ábyrgð á útvistuðum verkefnum.684


    Lög og reglur um fjármálafyrirtæki


    Yfirlit yfir helstu lög og reglur sem varða starfsemi fjármálafyrirtækja:


    Lög


    
      	Lög nr. 166/2011 um greiðslu kostnaðar við rekstur umboðsmanns skuldara.


      	Lög nr. 165/2011 um fjársýsluskatt.


      	Lög nr. 128/2011 um verðbréfasjóði, fjárfestingasjóði og fagfjárfestasjóði.


      	Lög nr. 120/2011 um greiðsluþjónustu.


      	Lög nr. 108/2007 um verðbréfaviðskipti.


      	Lög nr. 64/2006 um aðgerðir gegn peningaþvætti og fjármögnun hryðjuverka.


      	Lög nr. 3/2006 um ársreikninga.


      	Lög nr. 57/2005 um eftirlit með viðskiptaháttum og markaðssetningu.


      	Samkeppnislög nr. 44/2005.


      	Lög nr. 33/2005 um fjarsölu á fjármálaþjónustu.


      	Lög nr. 161/2002 um fjármálafyrirtæki.


      	Lög um persónuvernd og meðferð persónuupplýsinga nr. 77/2000.


      	Lög nr. 99/1999 um greiðslu kostnaðar við opinbert eftirlit með fjármálastarfsemi.


      	Lög nr. 87/1998 um opinbert eftirlit með fjármálastarfsemi.

    


    Reglugerðir


    
      	Reglugerð nr. 178/2011 um eftirlit umboðsmanns skuldara með endurútreikningum fjármálafyrirtækja á gengislánum skuldara.


      	Reglugerð nr. 397/2010 um beitingu dagsekta og févítis í opinberu eftirliti með fjármálastarfsemi.


      	Reglugerð nr. 925/2009 um heimildir rekstrarfélaga verðbréfasjóða með staðfestu í öðru ríki innan Evrópska efnahagssvæðisins til að stunda starfsemi hér á landi.


      	Reglugerð nr. 160/2009 um viðskiptahætti sem teljast undir öllum kringumstæðum óréttmætir.


      	Reglugerð nr. 825/2008 um innihald árshlutareikninga.


      	Reglugerð nr. 811/2008 um einstaklinga í áhættuhópi vegna stjórnmálalegra tengsla með tilliti til aðgerða gegn peningaþvætti og fjármögnun hryðjuverka.


      	Reglugerð nr. 707/2008 um upplýsingagjöf og tilkynningarskyldu skv. lögum nr. 108/2007 um verðbréfaviðskipti.


      	Reglugerð nr. 706/2008 um safnskráningu og varðveislu fjármálagerninga á safnreikningi.


      	Reglugerð nr. 664/2008 um ársreikningaskrá, skil og birtingu ársreikninga.


      	Reglugerð nr. 191/2008 um tilkynningar um viðskipti skv. 30. gr. laga nr. 108/2007 um verðbréfaviðskipti.


      	Reglugerð nr. 995/2007 um fjárfestavernd og viðskiptahætti fjármálafyrirtækja.


      	Reglugerð nr. 994/2007 um innleiðingu reglugerðar framkvæmdastjórnarinnar (EB) nr. 1287/2006 frá 10. ágúst 2006 um framkvæmd tilskipunar Evrópuþingsins og ráðsins 2004/39/EB að því er varðar skyldur fjármálafyrirtækja varðandi skýrsluhald, tilkynningar um viðskipti, gagnsæi á markaði, töku fjármálagerninga til viðskipta og hugtök sem eru skilgreind að því er varðar þá tilskipun.


      	Reglugerð nr. 626/2006 um meðhöndlun tilkynninga um ætlað peningaþvætti.


      	Reglugerð nr. 244/2006 um almennt útboð verðbréfa að verðmæti 8,4 til 210 milljónir kr.


      	Reglugerð nr. 243/2006 um gildistöku reglugerðar framkvæmdastjórnarinnar nr. 809/2004 um framkvæmd tilskipunar Evrópuþingsins og ráðsins 2003/71/EB að því er varðar upplýsingar í lýsingum, svo og framsetningu þeirra, upplýsingar felldar inn með tilvísun, og birtingu lýsinganna, svo og dreifingu auglýsinga.


      	Reglugerð nr. 242/2006 um almenn útboð verðbréfa að verðmæti 210 milljónir kr. eða meira og skráningu verðbréfa á skipulegan verðbréfamarkað.


      	Reglugerð nr. 630/2005 um innherjaupplýsingar og markaðssvik.


      	Reglugerð nr. 244/2004 um heimildir fyrirtækja sem tengjast fjármálasviði og dótturfélaga lánastofnana með staðfestu í öðru ríki innan Evrópska efnahagssvæðisins, til að stunda fjármálastarfsemi hér á landi.


      	Reglugerð nr. 792/2003 um verðbréfasjóði og fjárfestingasjóði.


      	Reglugerð nr. 633/2003 um próf í verðbréfaviðskiptum.


      	Reglugerð nr. 562/2001 um samráðsnefnd eftirlitsskyldra aðila.


      	Reglugerð nr.508/2000 um ábyrgðartryggingu verðbréfamiðlana.

    


    Reglur


    
      	Reglur nr. 670/2013 um eðlilega og heilbrigða viðskiptahætti fjármálafyrirtækja.


      	Reglur nr. 625/2013 um stórar áhættuskuldbindingar hjá fjármálafyrirtækjum.


      	Reglur nr. 1250/2012 um viðbótareiginfjárliði fyrir fjármálafyrirtæki.


      	Reglur nr. 1050/2012 um meðferð innherjaupplýsinga og viðskipti innherja.


      	Reglur nr. 887/2012 um framkvæmd hæfismats framkvæmdastjóra og stjórnarmanna fjármálafyrirtækja.


      	Reglur nr. 700/2011 um kaupaukakerfi fjármálafyrirtækja.


      	Reglur nr. 162/2011 um fyrirgreiðslur fjármálafyrirtækis til stjórnarmanna, framkvæmdastjóra, lykilstarfsmanna eða þeirra sem eiga virkan eignarhlut í því, eða aðila í nánum tengslum við framangreinda.


      	Reglur nr. 1182/2010 um hvað telst fjölmiðill samkvæmt III. kafla reglugerðar nr. 708/2008 um upplýsingagjöf og tilkynningarskyldu skv. lögum nr. 108/2007 um verðbréfaviðskipti.


      	Reglur nr. 370/2010 um gjaldeyrismál.


      	Reglur nr. 553/2009 um viðskipti fjármálafyrirtækja við Seðlabanka Íslands.


      	Reglur nr. 920/2008 um viðbótareftirlit með fjármálasamsteypum.


      	Reglur nr. 572/2008 um einkaumboðsmenn fjármálafyrirtækja.


      	Reglur nr. 1245/2007 um heimild Fjármálaeftirlitsins til að ljúka máli með sátt.


      	Reglur nr. 1013/2007 um opinbera fjárfestingaráðgjöf.


      	Reglur nr. 216/2007 um stórar áhættuskuldbindingar hjá fjármálafyrirtækjum.


      	Reglur nr. 215/2007 um eiginfjárkröfur og áhættugrunn fjármálafyrirtækja.


      	Reglur nr. 530/2004 um viðmið við mat Fjármálaeftirlitsins á áhættu fjármálafyrirtækja og ákvörðun um eiginfjárhlutfall umfram lögbundið lágmark.


      	Reglur nr. 102/2004 um reikningsskil verðbréfafyrirtækja og verðbréfamiðlana.


      	Reglur nr. 97/2004 um reikningsskil rekstrarfélaga verðbréfasjóða.


      	Reglur nr. 834/2003 um reikningsskil lánastofnana.


      	Reglur nr. 532/2003 um endurskoðun fjármálafyrirtækja.


      	Reglur nr. 530/2003 um eiginfjárhlutfall fjármálafyrirtækja.

    


    Leiðbeinandi tilmæli


    
      	Leiðbeinandi tilmæli nr. 2/2012 um framkvæmd reglna nr. 1050/2012 um meðferð innherjaupplýsinga og viðskipti innherja.


      	Leiðbeinandi tilmæli nr. 1/2012 um upplýsingakerfi eftirlitsskyldra aðila.


      	Leiðbeinandi tilmæli nr. 5/2011 um stöðu og verksvið regluvörslu fjármálafyrirtækja.


      	Leiðbeinandi tilmæli nr. 3/2011 um aðgerðir gegn peningaþvætti og fjármögnun hryðjuverka.


      	Leiðbeinandi tilmæli nr. 2/2011 um undanþágu frá starfrækslu innri endurskoðunardeildar hjá fjármálafyrirtækjum.


      	Leiðbeinandi tilmæli nr. 3/2010 um hæfi lykilstarfsmanna.


      	Leiðbeinandi tilmæli nr. 2/2010 um bestu framkvæmd við lausafjárstýringu fjármálafyrirtækja.


      	Leiðbeinandi tilmæli nr. 1/2010 um efni reglna skv. 2. mgr. 54. gr. laga nr. 161/2002, um fjármálafyrirtæki, endurskoðun á leiðbeinandi tilmælum nr. 4/2006.


      	Leiðbeinandi tilmæli nr. 3/2008 um störf endurskoðunardeilda fjármálafyrirtækja.


      	Leiðbeinandi tilmæli nr. 2/2008 um aðgerðir gegn peningaþvætti og fjármögnun hryðjuverka.


      	Leiðbeinandi tilmæli nr. 1/2008 um bestu framkvæmd við lausafjárstýringu fjármálafyrirtækja.


      	Leiðbeinandi tilmæli nr. 2/2007 um viðmiðunarreglur vegna álagsprófa, samþjöppunar- og vaxtaáhættu hjá fjármálafyrirtækjum.


      	Leiðbeinandi tilmæli nr. 1/2007 um viðmiðunarreglur til að efla samræmi í aðferðum í eftirliti með fjármálafyrirtækjum.


      	Leiðbeinandi tilmæli nr. 2/2004 um framkvæmd á lausafjárstýringu gengisbundinna liða hjá fjármálafyrirtækjum.


      	Leiðbeinandi tilmæli nr. 1/2002 um innra eftirlit og áhættustýringu hjá fjármálafyrirtækjum.

    


    
      


      517.4. gr. laga um fjármálafyrirtæki nr. 161/2002 (hér eftir vísað til sem ffl.).


      518.3. mgr. 19. gr. ffl.


      519.1. mgr. 19. gr. ffl. Sjá nánar reglur nr. 670/2013 um eðlilega og heilbrigða viðskiptahætti fjármálafyrirtækja.


      520.1. mgr. 54. gr. ffl.


      521.1.-3. mgr. 52. gr. ffl. Sjá einnig reglur nr. 887/2012 um framkvæmd hæfismats framkvæmdastjóra og stjórnarmanna fjármálafyrirtækja (hér eftir vísað til sem Reglur nr. 887/2012).


      522.Aðildarríki er ríki sem er aðili að samningnum um Evrópska efnahagssvæðið, aðili að stofnsamningi Fríverslunarsamtaka Evrópu eða Færeyjar.


      523.Fjármálaeftirlitinu er heimilt að veita undanþágu frá búsetuskilyrðum.


      524.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      525.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 887/2012.


      526.Í III. Kafla Reglna nr. 887/2012 er útlistað hvað Fjármálaeftirlitið leggur mat á þegar fjárhagslegt sjálfstæði stjórnarmanna er kannað.


      527.Þetta skilyrði er útskýrt nánar í 6 gr. Reglna nr. 887/2012. Þar kemur fram að með háskólaprófi sem nýtist í starfi er átt við að aðili hafi aflað sér fræðilegrar þekkingar sem tengist starfsemi, uppbyggingu eða rekstri fyrirtækja. Fjármálaeftirlitið getur veitt undanþágu frá menntunarkröfum sýni aðili fram á að hann hafi aflað sér reynslu og þekkingar sem nýtist í starfi. Í því sambandi er m.a. litið til fyrri stjórnarsetu og fyrri starfa aðila og þeirrar þekkingar sem hann hefur aflað sér. Við mat á nægilegri reynslu og þekkingu er jafnframt höfð hliðsjón af tegund og umfangi reksturs þess fjármálafyrirtækis sem um ræðir.


      528.Við mat á nægilegri starfsreynslu er höfð hliðsjón af tegund og umfangi reksturs þess fjármálafyrirtækis sem um ræðir, sbr. 2. mgr. 7. gr. Reglna nr. 887/2012.


      529.Við matið er m.a. litið til háttsemi aðila sem kynni að rýra trúverðugleika hans og skaða orðspor fjármálafyrirtækisins ef opinber væri. Jafnframt er höfð hliðsjón af fyrri afskiptum Fjármálaeftirlitsins vegna starfa aðila eða vegna starfshátta eftirlitsskylds aðila sem hann var í forsvari fyrir eða bar ábyrgð á, sbr. 2. mgr. 8. gr. Reglna nr. 887/2012.


      530.Eftirlitsskyldir aðilar eru þau félög sem lúta eftirliti Fjármálaeftirlitsins, t.d. fjármálafyrirtæki, lífeyrissjóðir, vátryggingafélög og vátryggingamiðlanir.


      531.Náin tengsl teljast vera þegar bein eignatengsl eða bein yfirráð yfir allt að 20% af hlutafé eða stofnfé eða atkvæðavægi félags liggja fyrir, eða yfirráð eða samstarf er til staðar milli aðila í skilningi laga um fjármálafyrirtæki, sbr. 1. tölul. 1. gr. a. ffl.


      532.Við mat á hagsmunaárekstrum er m.a. litið til tengsla félagsins við aðra aðila á fjármálamarkaði og hvort tengslin geti skaðað heilbrigðan og traustan rekstur fjármálafyrirtækisins. Þá er við matið litið til þess hvort fyrirtækin hafi sömu starfsheimildir en hætta á hagsmunaárekstrum getur skapast ef þau teljast í samkeppni, sbr. 3. mgr. 9. gr. Reglna nr. 887/2012.


      533.Stjórnarmaðurinn ber sönnunarbyrði um að lögmannsstarf sem hann tekur að sér fyrir annað fjármálafyrirtæki brjóti ekki gegn þessu ákvæði.


      534.Sbr. 4. mgr. 52. gr. ffl.


      535.5.- 6. mgr. 52. gr. ffl.


      536.1. og 2. mgr. 20. gr. Reglna nr. 887/2012.


      537.4. tölul. 1. mgr. 9. gr. ffl.


      538.3. mgr. 20. gr. Reglna nr. 887/2012.


      539.Sbr. 1. mgr. 3. gr. Reglna nr. 887/2012.


      540.Yfirlýsingin er aðgengileg á vefsíðu Fjármálaeftirlitsins.


      541.Spurningalistinn er aðgengilegur á vefsíðu Fjármálaeftirlitsins.


      542.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði stjórnarmanns.


      543.2. mgr. 3. gr. Reglna nr. 887/2012.


      544.1. mgr. 4. gr. Reglna nr. 887/2012. Fjármálaeftirlitið metur hvort stjórnarmenn skuli gangast undir munnlegt hæfismat, sbr. 1. mgr. 17. gr. Reglna nr. 887/2012.


      545.2. mgr. 12. gr. Reglna nr. 887/2012.


      546.1. og 2. mgr. 16. gr. Reglna nr. 887/2012.


      547.14. og 15. gr. Reglna nr. 887/2012.


      548.Sbr. 19. gr. Reglna nr. 887/2012.


      549.2. mgr. 54. gr. ffl.


      550.2. mgr. 54. gr. ffl.


      551.2. mgr. 54. gr. ffl.


      552.Fjármálaeftirlitið. Leiðbeinandi tilmæli nr. 1/2010 um efni reglna skv. 2. mgr. 54. gr. laga nr. 161/2002, um fjármálafyrirtæki, endurskoðun á leiðbeinandi tilmælum nr. 4/2006. 2010. Bls. 3. (hér eftir vísað til sem Leiðbeinandi tilmæli FME nr. 1/2010).


      553.Leiðbeinandi tilmæli FME nr. 1/2010. Bls. 3-6.


      554.1. mgr. 51. gr. ffl.


      555.2. mgr. 51. gr. ffl.


      556.1. mgr. 5. gr. reglugerðar um fjárfestavernd og viðskiptahætti fjármálafyrirtækja nr. 995/2007 (hér eftir vísað til sem Reglugerð nr. 995/2007).


      557.2. mgr. 5. gr. Reglugerðar nr. 995/2007.


      558.2. mgr. 16. gr. ffl.


      559.1. mgr. 48. gr. ffl.


      560.52. gr. b. ffl.


      561.52. gr. c. ffl.


      562.1. mgr. 57. gr. ffl. Lykilstarfsmaður telst vera einstaklingur í stjórnunarstarfi, annar en framkvæmdastjóri, sem hefur umboð til að taka ákvarðanir sem geta haf áhrif á framtíðarþróun og afkomu fyrirtækisins sbr. 8. tölul. 1. gr. a. ffl.


      563.1. mgr. 84. gr. ffl.


      564.1. mgr. 86. gr. ffl. Sambærileg skylda hvílir á endurskoðanda félagsins hafi hann ástæðu til að ætla að stjórnendur þess hafi ekki rækt skyldu sína til að tilkynna um þetta til Fjármálaeftirlitsins.


      565.1. mgr. 100. gr. a. ffl.


      566.2. mgr. 101. gr. ffl.


      567.1. mgr. 4. gr. Reglugerðar nr. 995/2007.


      568.2. mgr. 4. gr. Reglugerðar nr. 995/2007.


      569.3. mgr. 4. gr. Reglugerðar nr. 995/2007.


      570.4. mgr. 4. gr. Reglugerðar nr. 995/2007.


      571.5. mgr. 4. gr. Reglugerðar nr. 995/2007.


      572.6. mgr. 4. gr. Reglugerðar nr. 995/2007.


      573.1. mgr. 55. gr. ffl.


      574.2. mgr. 55. gr. ffl.


      575.3. mgr. 55. gr. ffl.


      576.3. mgr. 55. gr. ffl.


      577.Leiðbeinandi tilmæli FME nr. 1/2010. Bls. 7.


      578.Leiðbeinandi tilmæli FME nr. 1/2010. Bls. 7.


      579.Leiðbeinandi tilmæli FME nr. 1/2010. Bls. 7.


      580.Reglur um fyrirgreiðslur fjármálafyrirtækis til stjórnarmanna, framkvæmdastjóra,lykilstarfsmanna eða þeirra sem eiga virkan eignarhlut í því, eða aðila í nánum tengslum við framangreinda nr, 162/2011 (hér eftir vísað til sem Reglur nr. 162/2011).


      581.Fyrirgreiðsla telst vera lánveiting, verðbréfaeign, eignarhluti, veittar ábyrgðir fjármálafyrirtækis, afleiðusamningar og aðrar skuldbindingar gagnvart fjármálafyrirtækinu. Auk þess fellur undir skilgreininguna lánveiting til þriðja aðila með tryggingu í fjármálagerningum útgefnum af stjórnarmönnum, framkvæmdastjóra, lykilstarfsmönnum eða þeim sem eiga virkan eignarhlut í fjármálafyrirtækinu, sbr. 2. gr. Reglna nr. 162/2011.


      582.Leiðbeinandi tilmæli FME nr. 1/2010. Bls. 7.


      583.3. mgr. 16. gr. ffl.


      584.4. mgr. 90. gr. ffl.


      585.52. gr. a. ffl.


      586.52. gr. a. ffl.


      587.6. tölul. 1. gr. a. ffl.


      588.1.-3. mgr. 52. gr. ffl. Sjá einnig reglur nr. 887/2012 um framkvæmd hæfismats framkvæmdastjóra og stjórnarmanna fjármálafyrirtækja (hér eftir vísað til sem Reglur nr. 887/2012).


      589.Aðildarríki er ríki sem er aðili að samningnum um Evrópska efnahagssvæðið, aðili að stofnsamningi Fríverslunarsamtaka Evrópu eða Færeyjar, sbr. 7. tölul. 1. gr. a. ffl. Fjármálaeftirlitinu er heimilt að veita undanþágu frá búsetuskilyrðum.


      590.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      591.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 887/2012.


      592.Í III. Kafla Reglna nr. 887/2012 er útlistað hvað Fjármálaeftirlitið leggur mat á þegar fjárhagslegt sjálfstæði framkvæmdastjóra er kannað.


      593.Þetta skilyrði er útskýrt nánar í 6 gr. Reglna nr. 887/2012. Þar kemur fram að með háskólaprófi sem nýtist í starfi er átt við að aðili hafi aflað sér fræðilegrar þekkingar sem tengist starfsemi, uppbyggingu eða rekstri fyrirtækja. Fjármálaeftirlitið getur veitt undanþágu frá menntunarkröfum sýni aðili fram á að hann hafi aflað sér reynslu og þekkingar sem nýtist í starfi. Í því sambandi er m.a. litið til fyrri starfa aðila og þeirrar þekkingar sem hann hefur aflað sér. Við mat á nægilegri reynslu og þekkingu er jafnframt höfð hliðsjón af tegund og umfangi reksturs þess fjármálafyrirtækis sem um ræðir.


      594.Við mat á nægilegri starfsreynslu er höfð hliðsjón af tegund og umfangi reksturs þess fjármálafyrirtækis sem um ræðir, sbr. 2. mgr. 7. gr. Reglna nr. 887/2012.


      595.Við matið er m.a. litið til háttsemi aðila sem kynni að rýra trúverðugleika hans og skaða orðspor fjármálafyrirtækisins ef opinber væri. Jafnframt er höfð hliðsjón af fyrri afskiptum Fjármálaeftirlitsins vegna starfa aðila eða vegna starfshátta eftirlitsskylds aðila sem hann var í forsvari fyrir eða bar ábyrgð á, sbr. 2. mgr. 8. gr. Reglna nr. 887/2012.


      596.1. og 2. mgr. 20. gr. Reglna nr. 887/2012.


      597.4. tölul. 1. mgr. 9. gr. ffl.


      598.3. mgr. 20. gr. Reglna nr. 887/2012.


      599.Sbr. 1. mgr. 3. gr. Reglna nr. 887/2012.


      600.Yfirlýsingin er aðgengileg á vefsíðu Fjármálaeftirlitsins.


      601.Spurningalistinn er aðgengilegur á vefsíðu Fjármálaeftirlitsins.


      602.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði framkvæmdastjóra.


      603.2. mgr. 3. gr. Reglna nr. 887/2012.


      604.12. gr. Reglna nr. 887/2012.


      605.1. og 2. mgr. 16. gr. Reglna nr. 887/2012.


      606.14. og 15. gr. Reglna nr. 887/2012.


      607.Sbr. 19. gr. Reglna nr. 887/2012.


      608.52. gr. c. ffl.


      609.56. gr. ffl.


      610.Náin tengsl teljast vera þegar bein eignatengsl eða bein yfirráð yfir allt að 20% af hlutafé eða stofnfé eða atkvæðavægi félags liggja fyrir, eða yfirráð eða samstarf er milli aðila í skilningi laga um fjármálafyrirtæki, sbr. 1. tölul. 1. gr. a. ffl.


      611.1. mgr. 57. gr. ffl.


      612.57. gr. a. ffl. Sjá Reglur um kaupaukakerfi fjármálafyrirtækja nr. 700/2011.


      613.Með starfslokasamningi er átt við hvers konar samninga sem gerðir eru á milli framkvæmdastjóra eða lykilstarfsmanns annars vegar og fjármálafyrirtækis hins vegar og kunna að færa þeim sem lætur af störfum hlunnindi eða réttindi umfram hefðbundnar launagreiðslur í uppsagnarfresti.


      614.57. gr. b. ffl.


      615.3. mgr. 57. gr. b. ffl.


      616.1. mgr. 17. gr. ffl.


      617.1. mgr. 17. gr. ffl.


      618.1. mgr. 7. gr. Reglugerðar nr. 995/2007.


      619.Fjármálafyrirræki sem ekki telst skylt að koma á slíkri starfseiningu verður engu að síður að geta sýnt fram á að það uppfylli sömu kröfur um verklag og stefnu, sbr. 3. mgr. 7. gr. Reglugerðar nr. 995/2007.


      620.2. mgr. 7. gr. Reglugerðar nr. 995/2007.


      621.2. mgr. 17. gr. ffl.


      622.12. mgr. 84. gr. ffl. Fjármálaeftirlitið setur nánari reglur um slíka upplýsingagjöf.


      623.Fjármálaeftirlitið. Leiðbeinandi tilmæli nr. 1/2002 um innra eftirlit og áhættustýringu hjá fjármálafyrirtækjum. 2002. Bls. 2 (hér eftir vísað til sem Leiðbeinandi tilmæli FME nr. 1/2002).


      624.Leiðbeinandi tilmæli FME nr. 1/2002. Bls. 2.


      625.Leiðbeinandi tilmæli FME nr. 1/2002. Bls. 2.


      626.Leiðbeinandi tilmæli FME nr. 1/2002. Bls. 2.


      627.Fjármálaeftirlitið. Leiðbeinandi tilmæli nr. 3/2008 um störf endurskoðunardeildar fjármálafyrirtækja. 24. september 2008. Bls. 3. (hér eftir vísað til sem Leiðbeinandi tilmæli FME nr. 3/2008).


      628.1. mgr. 16. gr. ffl.


      629.Leiðbeinandi tilmæli FME nr. 3/2008. Bls. 3.


      630.1. mgr. 16. gr. ffl. og Leiðbeinandi tilmæli FME nr. 3/2008. Bls. 4.


      631.2. mgr. 16. gr. ffl. Innri endurskoðandi skal hafa sérþekkingu á sviði innri endurskoðunar, hafa lokið háskólaprófi sem nýtist í starfi og búa yfir nægilegri reynslu til þess að geta sinnt starfi sínu. Hann má ekki hafa verið úrskurðaður gjaldþrota eða hafa í tengslum við atvinnurekstur hlotið dóm fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, lögum um einkahlutafélög, lögum um bókhald, lögum um ársreikninga, lögum um gjaldþrotaskipti o.fl. og ákvæðum laga um greiðslu opinberra gjalda, svo og sérlögum sem gilda um aðila sem lúta opinberu eftirliti með fjármálastarfsemi. Fjármálaeftirlitið getur hvenær sem er tekið hæfi forstöðumanns innri endurskoðunardeildar til sérstakrar skoðunar telji stofnunin tilefni til.


      632.2. tölul. 108. gr. b. árl.


      633.Leiðbeinandi tilmæli FME nr. 3/2008. Bls. 3.


      634.5. mgr. 16. gr. ffl.


      635.Fjármálaeftirlitið. Leiðbeinandi tilmæli nr. 2/2011 varðandi undanþágu frá starfrækslu endurskoðunardeildar hjá fjármálafyrirtækjum. 24. júní 2011. Bls. 2 (hér eftir vísað til sem Leiðbeinandi tilmæli FME nr. 2/2011).


      636. Leiðbeinandi tilmæli nr. 2/2011. Bls. 3. Við ákvörðun um veitingu undanþágunnar hefur Fjármálaeftirlitið einnig hliðsjón af áhættum í starfsemi viðkomandi félags.


      637.Leiðbeinandi tilmæli FME nr. 2/2011. Bls. 3.


      638.Leiðbeinandi tilmæli FME nr. 2/2011. Bls. 5.


      639.Leiðbeinandi tilmæli FME nr. 3/2008. Bls. 4.


      640.Leiðbeinandi tilmæli FME nr. 3/2008. Bls. 4.


      641.Leiðbeinandi tilmæli FME nr. 3/2008. Bls. 4.


      642.Leiðbeinandi tilmæli FME nr. 3/2008. Bls. 4.


      643.a-liður 8. gr. Reglugerðar nr. 995/2007.


      644.Leiðbeinandi tilmæli FME nr. 3/2008. Bls. 3.


      645.Leiðbeinandi tilmæli FME nr. 3/2008. Bls. 5.


      646.Leiðbeinandi tilmæli FME nr. 3/2008. Bls. 5.


      647.3. mgr. 16. gr. ffl.


      648.Leiðbeinandi tilmæli FME nr. 3/2008. Bls. 5.


      649.Leiðbeinandi tilmæli FME nr. 3/2008. Bls. 6.


      650.1. mgr. 6. gr. Reglugerðar nr. 995/2007.


      651.2. mgr. 6. gr. Reglugerðar nr. 995/2007.


      652. Fjármálaeftirlitið. Leiðbeinandi tilmæli nr. 5/2011 um stöðu og verksvið regluvörslu fjármálafyrirtækja. 12. desember 2011. Bls. 4 (hér eftir vísað til sem Leiðbeinandi tilmæli FME nr. 5/2011).


      653.Leiðbeinandi tilmæli FME nr. 5/2011. Bls. 10.


      654.Leiðbeinandi tilmæli FME nr. 5/2011. Bls. 8-9.


      655.4. mgr. 1. gr. árl.


      656.1. mgr. 87. gr. ffl.


      657.2. mgr. 87. gr. ffl.


      658.1. mgr. 88. gr. ffl.


      659.1. mgr. 87. gr. ffl.


      660.57. gr. a. ffl.


      661.3. mgr. 87. gr. ffl.


      662.89. gr. ffl.


      663.3. mgr. 19. gr. ffl.


      664.1. mgr. 95. gr. ffl.


      665.2. mgr. 95. gr. ffl.


      666.3. mgr. 95. gr. ffl.


      667.1. mgr. 96. gr. ffl. Hér er átt við reglur nr. 834/2003 um reikningsskil lánastofnana, reglur nr. 97/2004 um reikningsskil rekstrarfélaga verðbréfasjóða og reglur nr. 102/2004 um reikningsskil verðbréfafyrirtækja og verðbréfamiðlana.


      668.2. mgr. 96. gr. ffl.


      669.1. mgr. 58. gr. ffl.


      670.2. mgr. 58. gr. ffl.


      671.Með eignarhaldsfélagi á fjármálasviði er átt við félag tengt fjármálasviði, sem ekki er blandað eignarhaldsfélag í fjármálastarfsemi, þar sem dótturfyrirtækin eru annaðhvort eingöngu eða aðallega fjármálafyrirtæki eða félög tengd fjármálasviði og að minnsta kosti eitt dótturfyrirtæki er fjármálafyrirtæki, sbr. 4. mgr. 97. gr. ffl.


      672.59. gr. ffl.


      673.1. mgr. 92. gr. ffl.


      674.1. mgr. 92. gr. ffl.


      675.2. mgr. 92. gr. ffl.


      676.8. gr. ffl.


      677.1. mgr. 110. gr. ffl.


      678.2. og 3. mgr. 110. gr. ffl.


      679.112. gr. a. ffl.


      680.112. gr. b. og 112. gr. c. ffl.


      681.112. gr. d. ffl.


      682.4. gr. laga um verðbréfaviðskipti nr. 108/2007 (hér eftir vísað til sem vvl.).


      683.5. gr. vvl.


      684.7. gr. vvl.

    

  


  
    Viðauki 2:

    Sérreglur um vátryggingafélög


    Gerðar eru ríkari kröfur til vátryggingafélaga en almennra hlutafélaga og þurfa þau að uppfylla viðbótarskilyrði sem koma meðal annars fram í lögum um vátryggingastarfsemi. Almennt efni handbókarinnar á við um starfsemi allra hlutafélaga en í þessum viðauka er fjallað um ríkari kröfur sem gerðar eru til vátryggingafélaga.


    Starfsemi sem fellur undir lög um vátryggingastarfsemi er leyfisskyld. Með vátryggingastarfsemi er átt við frumtryggingastarfsemi á sviði skaðatrygginga og persónutrygginga og hvers konar endurtryggingastarfsemi.685


    Tilgangur laga um vátryggingastarfsemi er að tryggja að vátryggingafélög séu rekin á heilbrigðan og eðlilegan hátt með hagsmuni vátryggðra, vátryggingartaka, hluthafa og alls þjóðarbúsins að leiðarljósi.686


    Starfsemi vátryggingafélaga skal vera í samræmi við góða viðskiptahætti og venjur í vátryggingaviðskiptum og með hag vátryggingartaka og vátryggðra fyrir augum. Vátryggingafélög skulu rekin á heilbrigðan og traustan hátt.687


    Breytingar á samþykktum vátryggingafélags ber að senda Fjármálaeftirlitinu innan viku frá samþykkt þeirra. Geri Fjármálaeftirlitið ekki athugasemd við þær breytingar ber félaginu innan tveggja mánaða að senda því dagsett eintak af samþykktunum í heild með þeim breytingum sem samþykktar hafa verið.688


    Vátryggingafélög sem eru með skráð hlutabréf eða skuldabréf þurfa líka að kynna sér þær reglur sem koma fram í viðaukanum „Sérreglur um félög með skráð hlutabréf eða skuldabréf“.


    Hæfisskilyrði og hæfismat Fjármálaeftirlitsins


    Hæfisskilyrði


    Stjórnarmenn í vátryggingafélögum þurfa að uppfylla eftirfarandi hæfisskilyrði:689


    
      	Vera búsettir í aðildarríki690 eða ríki sem er aðili að Efnahags- og framfarastofnuninni (OECD).691


      	Vera lögráða.


      	Hafa óflekkað mannorð.692


      	Mega ekki á síðustu fimm árum hafa verið úrskurðaðir gjaldþrota.


      	Mega ekki í tengslum við atvinnurekstur hafa á síðustu tíu árum hlotið dóm693 fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, lögum um einkahlutafélög, lögum um bókhald, lögum um ársreikninga, lögum um gjaldþrotaskipti o.fl. og ákvæðum laga um staðgreiðslu opinberra gjalda, svo og sérlögum sem gilda um aðila sem lúta opinberu eftirliti með fjármálastarfsemi.


      	Vera fjárhagslega sjálfstæðir.694


      	Hafa lokið háskólaprófi sem nýtist í starfi.695


      	Búa yfir nægilegri þekkingu og starfsreynslu til að geta gegnt stöðu sinni á tilhlýðilegan hátt, meðal annars hafa þekkingu á þeirri starfsemi sem vátryggingafélagið stundar.


      	Mega ekki hafa sýnt af sér háttsemi sem gefur tilefni til að draga í efa hæfni þeirra til að standa fyrir traustum og heilbrigðum rekstri eða að þeir muni hugsanlega misnota aðstöðu sína eða skaða félagið.696

    


    Stjórnarmenn í vátryggingafélagi eða öðrum eftirlitsskyldum aðila697 mega ekki eiga sæti í stjórn annars vátryggingafélags eða félags í nánum tengslum við það né vera starfsmenn, lögmenn, endurskoðendur eða tryggingastærðfræðingar annars vátryggingafélags eða tengdra félaga. Starfsmönnum vátryggingafélags er ekki heimilt að sitja í stjórn viðkomandi vátryggingafélags.698


    Stjórnarmaður eða starfsmaður vátryggingafélags eða fjármálafyrirtækis getur tekið sæti í stjórn annars vátryggingafélags, fjármálafyrirtækis eða fjármálasamsteypu ef um er að ræða félag sem er að hluta eða öllu leyti í eigu vátryggingafélagsins eða félag sem er að hluta eða öllu leyti í eigu félags með yfirráð í vátryggingafélaginu. Sama gildir um lögmann móðurfélags. Slík stjórnarseta er háð því að hún skapi ekki, að mati Fjármálaeftirlitsins, hættu á hagsmunaárekstrum699 á fjármálamarkaði. Í þessu sambandi skal meðal annars horft til eignarhalds aðila og tengsla félagsins sem um ræðir við aðra aðila á fjármálamarkaði svo og hvort tengslin geti skaðað heilbrigðan og traustan rekstur vátryggingafélagsins.700


    Stjórnarmenn skulu á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.701


    Fjármálaeftirlitið getur á hverjum tíma tekið hæfi stjórnarmanna til sérstakrar skoðunar, svo sem ef háttsemi þeirra í störfum fyrir vátryggingafélag gefur tilefni til eða ef veigamiklar breytingar verða á umfangi, störfum, rekstri eða lagaumhverfi vátryggingafélags.702


    Hæfismat Fjármálaeftirlitsins


    Vátryggingafélag skal tilkynna án tafar um skipan og síðari breytingar á stjórn til Fjármálaeftirlitsins. Skila skal til Fjármálaeftirlitsins eftirfarandi gögnum eigi síðar en fjórum vikum eftir kosningu nýrra stjórnarmanna:703


    
      	Undirrituð yfirlýsing704 í tengslum við mat á hæfi.


      	Svör við spurningalista705 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.706

    


    Fjármálaeftirlitið getur óskað eftir frekari gögnum en tilgreind eru hér að ofan ef það er talið nauðsynlegt vegna mats á hæfi aðila.707


    Mat á hæfi stjórnarmanna felst annars vegar í yfirferð á þeim gögnum sem talin eru upp hér að ofan og hins vegar munnlegu hæfismati þegar við á.708


    Munnlegu hæfismati er ætlað að kanna hvort stjórnarmaður búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á þeirri starfsemi sem viðkomandi vátryggingafélag stundar, þekking á lögum og reglum á vátryggingamarkaði, reikningsskilum, endurskoðun og almennum viðskiptalegum og stjórnunarlegum þáttum.709


    Hafi stjórnarmaður á síðastliðnum 12 mánuðum sinnt starfi stjórnarmanns vátryggingafélags og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.710


    Fjármálaeftirlitið leggur mat á hvort stjórnarmaður hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi vátryggingafélags skriflega um niðurstöðu hæfismats innan tveggja vikna frá framkvæmd þess. Hafi stjórnarmaður að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.711


    Ef stjórnarmaður telst ekki uppfylla hæfisskilyrðin er honum óheimilt að taka sæti í stjórn vátryggingafélags. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.712


    Starfsreglur stjórnar


    Stjórn skal setja sér starfsreglur þar sem nánar skal kveðið á um framkvæmd starfa stjórnarinnar.713


    Í starfsreglum stjórnar skal fjalla sérstaklega um:714


    
      	Heimildir stjórnar til að taka ákvarðanir um einstök viðskipti.


      	Framkvæmd reglna um sérstakt hæfi stjórnarmanna.


      	Meðferð stjórnar á upplýsingum um einstaka viðskiptamenn.


      	Setu stjórnarmanna í stjórnum dótturfélaga og hlutdeildarfélaga.


      	Framkvæmd reglna um meðferð viðskiptaerinda stjórnarmanna.

    


    Reglur þessar skal senda til Fjármálaeftirlitsins.715


    Fjöldi stjórnarmanna


    Í vátryggingafélagi, sem fengið hefur starfsleyfi hér á landi, skal stjórn kjörin á aðalfundi samkvæmt ákvæðum samþykkta félagsins og vera skipuð þremur einstaklingum hið fæsta.716


    Kjósa skal jafnmarga varamenn.717


    Hlutverk stjórnar


    Stjórnin hefur almennt eftirlit með því að starfsemi félagsins fari að lögum og samþykktum, þar á meðal eftirlit með bókhaldi og ráðstöfun fjármuna félagsins.718


    Í lögum um vátryggingastarfsemi er kveðið á um að stjórn skuli sinna ákveðnum verkum.


    Dæmi um hlutverk stjórnar samkvæmt lögum um vátryggingastarfsemi:


    
      	Stjórnin ber ásamt framkvæmdastjóra ábyrgð á því að skipulag félagsins og innra eftirlit sé fullnægjandi og á því að félagið geti lagt fram upplýsingar sem þörf er á til eftirlits með því.719


      	Sjá til þess að félagið hafi yfir að ráða nægilegri sérþekkingu til þess að meta og reikna út vátryggingaskuld félagsins og til að sjá um tryggingatæknilega útreikninga og athuganir fyrir félagið.720


      	Setja reglur, sem staðfestar skulu af Fjármálaeftirlitinu, um innra eftirlit, innri endurskoðun, fjárfestingarstarfsemi, lánveitingar og viðskipti við tengda aðila.721


      	Þegar hlutafjáreign í vátryggingafélagi fer yfir eða undir 20%, 25%, 33% eða 50% skal stjórn þess tilkynna Fjármálaeftirlitinu um það án ástæðulauss dráttar.722


      	Stjórn móðurfélags ber að tilkynna Fjármálaeftirlitinu þegar mynduð er félagasamstæða og vátryggingafélag öðlast yfirráð í öðru félagi. Einnig skal tilkynna verulegar breytingar á skipulagi samstæðu þegar þær ganga í gildi.723


      	Setja verklagsreglur um verðbréfaviðskipti félagsins, stjórnar þess og starfsmanna.724


      	Stjórn og framkvæmdastjóri skulu án tafar gera Fjármálaeftirlitinu viðvart hafi þeir vitneskju um málefni sem hafa úrslitaþýðingu fyrir áframhaldandi starfsemi félagsins.725

    


    Framkvæmdastjóri


    Hæfisskilyrði


    Framkvæmdastjóri vátryggingafélags þarf að uppfylla eftirfarandi hæfisskilyrði:726


    
      	Vera búsettur í aðildarríki.727


      	Vera lögráða.


      	Hafa óflekkað mannorð.728


      	Má ekki á síðustu fimm árum hafa verið úrskurðaður gjaldþrota.


      	Má ekki í tengslum við atvinnurekstur hafa hlotið dóm729 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, lögum um einkahlutafélög, lögum um bókhald, lögum um ársreikninga, lögum um gjaldþrotaskipti o.fl. og ákvæðum laga um staðgreiðslu opinberra gjalda, svo og sérlögum sem gilda um aðila sem lúta opinberu eftirliti með fjármálastarfsemi.


      	Vera fjárhagslega sjálfstæður.730


      	Hafa lokið háskólaprófi sem nýtist í starfi.731


      	Búa yfir nægilegri þekkingu og starfsreynslu til að geta gegnt stöðu sinni á tilhlýðilegan hátt, meðal annars hafa þekkingu á þeirri starfsemi sem vátryggingafélagið stundar.


      	Má ekki hafa sýnt af sér háttsemi sem gefur tilefni til að draga í efa hæfni hans til að standa fyrir traustum og heilbrigðum rekstri eða að hann muni hugsanlega misnota aðstöðu sína eða skaða félagið.732

    


    Framkvæmdastjóri skal á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.733


    Fjármálaeftirlitið getur á hverjum tíma tekið hæfi framkvæmdastjóra til sérstakrar skoðunar, svo sem ef háttsemi hans í störfum fyrir vátryggingafélag gefur tilefni til eða ef veigamiklar breytingar verða á umfangi, störfum, rekstri eða lagaumhverfi vátryggingafélags.734


    Hæfismat Fjármálaeftirlitsins


    Vátryggingafélag skal tilkynna Fjármálaeftirlitinu um ráðningu og síðari breytingar á framkvæmdastjóra. Skila skal til Fjármálaeftirlitsins eftirfarandi gögnum eigi síðar en fjórum vikum eftir ráðningu hans:735


    
      	Undirrituð yfirlýsing736 í tengslum við mat á hæfi.


      	Svör við spurningalista737 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.738

    


    Fjármálaeftirlitið getur óskað frekari gagna en tilgreind eru hér að ofan, ef það er talið nauðsynlegt vegna mats á hæfi aðila.739


    Framkvæmdastjóri þarf að undirgangast munnlegt hæfismat hjá Fjármálaeftirlitinu. Munnlegu hæfismati er ætlað að kanna hvort framkvæmdastjóri búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á þeirri starfsemi sem viðkomandi vátryggingafélag stundar, þekking á lögum og reglum á vátryggingamarkaði, reikningsskilum, endurskoðun og almennum viðskiptalegum og stjórnunarlegum þáttum.740


    Hafi framkvæmdastjóri á síðastliðnum 12 mánuðum sinnt starfi framkvæmdastjóra vátryggingafélags og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.741


    Fjármálaeftirlitið leggur mat á hvort framkvæmdastjóri hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi fjármálafyrirtækis skriflega um niðurstöðu hæfismats innan tveggja vikna frá framkvæmd þess. Hafi framkvæmdastjóri að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.742


    Ef aðili telst ekki uppfylla hæfisskilyrðin er honum óheimilt að gegna starfi framkvæmdastjóra vátryggingafélags. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.743


    Þóknun eða aðrar tekjur af vátryggingum


    Fái stjórnarmenn eða framkvæmdastjórar þóknun eða aðrar tekjur af vátryggingum, sem félagið yfirtekur eða lætur af hendi, vegna þátttöku í umboðs- eða miðlunarstarfsemi eða vegna fjárhagslegra hagsmuna í slíkri starfsemi skal Fjármálaeftirlitinu send tilkynning þar að lútandi.744


    Kaupaukakerfi og starfslokasamningar


    Að teknu tilliti til heildarafkomu vátryggingafélags yfir lengri tíma, undirliggjandi áhættu og fjármagnskostnaðar er vátryggingafélagi heimilt að veita kauprétt eða kaupaukagreiðslur í samræmi við reglur sem Fjármálaeftirlitið setur.745 Áunnin réttindi starfsmanna samkvæmt kaupaukakerfi746 skulu færð til gjalda á hverju ári, eftir því sem reikningsskilareglur heimila, og sérstaklega gerð grein fyrir þeim í skýringum með ársreikningi.747


    Vátryggingafélagi er óheimilt að gera starfslokasamning við framkvæmdastjóra eða annan lykilstarfsmann748 nema hagnaður hafi verið af rekstri félagsins samfellt síðustu þrjú ár starfstíma hans. Með starfslokasamningi er átt við hvers konar samninga sem gerðir eru á milli framkvæmdastjóra eða lykilstarfsmanns annars vegar og vátryggingafélags hins vegar og kunna að færa þeim sem lætur af störfum hlunnindi eða réttindi umfram hefðbundnar launagreiðslur í uppsagnarfresti.749


    Hafi hagnaður verið af rekstri félagsins samfellt síðustu þrjú ár er heimilt að gera starfslokasamninga við framkvæmdastjóra eða annan lykilstarfsmann. Slíkir samningar skulu vera í formi beinna launagreiðslna og ekki vara lengur en í 12 mánuði eftir starfslok.750


    Sérstaklega skal gera grein fyrir starfslokasamningum í skýringum með ársreikningi.751


    Hluthafafundur


    Stjórnin boðar til aðalfunda. Sé ekki boðað til aðalfundar sem halda skal í samræmi við lög, samþykktir eða ákvörðun aðalfundar boðar Fjármálaeftirlitið til hans að kröfu stjórnarmanns, framkvæmdastjóra, endurskoðanda eða aðila sem atkvæðisbær er á aðalfundi. Fjármálaeftirlitið tilnefnir fundarstjóra og skal stjórnin afhenda honum skrá yfir þá sem atkvæðisbærir eru, gerðabók aðalfunda og endurskoðunarbók. Félagið greiðir kostnað við aðalfundinn.752


    Tryggingastærðfræðingur líftryggingafélags


    Líftryggingafélag skal tryggja sér þjónustu tryggingastærðfræðings eða sérfræðings með sambærilega þekkingu sem hefur á hendi nauðsynlega tryggingatæknilega útreikninga og athuganir fyrir félagið. Sá einn má taka að sér slíkt starf fyrir líftryggingafélag sem hlotið hefur viðurkenningu Fjármálaeftirlitsins.753


    Tryggingastærðfræðingur líftryggingafélags skal reikna út vátryggingaskuld (líftryggingaskuld) félagsins. Hann skal fylgjast með því að farið sé eftir reiknigrundvelli iðgjalda, iðgjaldasjóðs og ágóðaúthlutunar og að fylgt sé settum reglum um ákvörðun endurkaupsverðs og fjárhæða gjaldfrjálsra líftrygginga. Sama gildir um sjúkra- og heilsutryggingar sem reknar eru samkvæmt tæknilegum grundvelli.754


    Tryggingastærðfræðingur líftryggingafélags getur krafist allra gagna og upplýsinga af félaginu til að hann geti innt starf sitt af hendi. Hann getur krafist þess að stjórnin sé kölluð saman og hefur að jafnaði rétt til þess að vera viðstaddur og tjá sig á fundum stjórnarinnar. Sé hann ekki sammála ákvörðun stjórnar hefur hann rétt til að láta skrá álit sitt í gerðabók félagsins.755


    Komist tryggingastærðfræðingur að því í starfi sínu að líftryggingafélag, sem hann starfar fyrir, fari ekki eftir settum reglum varðandi ofangreind atriði skal hann tafarlaust tilkynna það Fjármálaeftirlitinu. Fjármálaeftirlitið getur krafið tryggingastærðfræðing líftryggingafélags um þær upplýsingar sem nauðsynlegar eru vegna eftirlits með iðgjaldagrundvelli, líftryggingaskuld og fjárhagsstöðu líftryggingafélags.756


    Áhættustjórnun


    Í leiðbeinandi tilmælum Fjármálaeftirlitsins nr. 1/2002 um innra eftirlit og áhættustýringu eru settar fram lágmarkskröfur varðandi innra eftirlit og áhættustýringu hjá vátryggingafélögum. Í tilmælunum er sérstök áhersla lögð á ábyrgð og skyldu stjórnar.757


    Stjórn félags ber endanlega ábyrgð á því að fullnægjandi og skilvirkt innra eftirlitskerfi sé ávallt til staðar. Í tilmælunum kemur fram að hlutverk stjórnar er meðal annars að:758


    
      	Gera sér grein fyrir þeim áhættum sem fylgja starfseminni.


      	Setja viðunandi mörk fyrir þessar áhættur.


      	Tryggja að framkvæmdastjóri grípi til nauðsynlegra ráðstafana til að greina, mæla, hafa eftirlit með og stjórna þessum áhættum.


      	Tryggja að framkvæmdastjóri fylgist með virkni innra eftirlitskerfisins.

    


    Í tilmælunum segir að framkvæmdastjóri beri ábyrgð á að:759


    
      	Þróa aðferðir til að greina, mæla, fylgjast með og hafa eftirlit með þeim áhættum sem starfseminni fylgja.


      	Viðhalda skipuriti sem skýrt tilgreinir ábyrgðarsvið, heimildir starfsmanna og boðleiðir.


      	Tryggja að deiling ábyrgðar sé með fullnægjandi hætti.


      	Móta viðeigandi markmið fyrir innra eftirlit.


      	Fylgjast með að innra eftirlitskerfið sé fullnægjandi og skilvirkt.

    


    Í tilmælunum er tekið fram að stjórn og framkvæmdastjóri bera ábyrgð á að stuðla að góðu starfssiðferði og góðum starfsháttum innan félagsins. Ennfremur ber þeim að koma á starfsanda sem leggur áherslu á mikilvægi innra eftirlits. Starfsfólk þarf að hafa skilning á hlutverki sínu í innra eftirlitsferlinu og taka fullan þátt í því.760


    Leiðbeinandi tilmæli Fjármálaeftirlitsins nr. 1/2011 um áhættustýringu vátryggingarfélaga761 eru sett fram með það að markmiði að leiðbeina vátryggingafélögum um bestu framkvæmd áhættustýringar. Tilmælunum er ætlað að vera mikilvægur liður í undirbúningi vátryggingarfélaga fyrir Solvency II tilskipunina.762 Tilmælin skilgreina hugtakið samhæfð áhættustýring og skulu vátryggingarfélög samkvæmt tilmælunum tryggja umgjörð hennar. Samhæfð áhættustýring (e. enterprise risk management) byggist á því að tilgreina, meta, mæla, stýra og milda áhættu með hliðsjón af starfsemi vátryggingafélags eða samstæðu vátryggingafélags í heild.763


    Samhæfð áhættustýring felur í sér sjálfsmat á öllum fyrirsjáanlegum áhættum. Ákvarðanir varðandi áhættustýringu þurfa að vera samhæfðar til að hámarka hagkvæmni í rekstri og vátryggingavernd vátryggingartaka.764


    Í Verklagi Fjármálaeftirlitsins í eftirliti með áhættustýringu vátryggingafélaga765 sem gefið var út í kjölfar tilmæla nr. 1/2011 er fjallað um eftirlit Fjármálaeftirlitsins með áhættum í starfi vátryggingafélaga. Þar á meðal er kafli um staðlað álagspróf766 og úrvinnslukerfi767 Fjármálaeftirlitsins.


    Ársreikningur


    Reikningsár vátryggingafélags er almanaksárið. Ársreikningur skal gefa glögga mynd af fjárhagsstöðu og rekstrarafkomu vátryggingafélags og skal saminn í samræmi við alþjóðlega reikningsskilastaðla.768


    Ársreikningur og skýrsla stjórnar skulu undirrituð af stjórn og framkvæmdastjóra. Hafi stjórnarmaður eða framkvæmdastjóri mótbárur fram að færa skal viðkomandi undirrita með fyrirvara og gera grein fyrir því í skýrslu stjórnar hvað felst í fyrirvaranum.769


    Ársreikningur ásamt skýrslu stjórnar skal liggja frammi til afhendingar á afgreiðslustað vátryggingafélags eftir samþykkt hans á aðalfundi.770


    Ef ársreikningur vátryggingafélags er ekki í samræmi við lög getur Fjármálaeftirlitið krafist breytinga á reikningnum og að hann verði tekinn á ný til umfjöllunar á félagsfundi og skal félaginu þá settur hæfilegur frestur. Fjármálaeftirlitið skal birta opinberlega meginniðurstöður ársreiknings.771


    Vátryggingafélag sem fengið hefur starfsleyfi hér á landi skal innan tíu daga frá undirritun og innan þriggja mánaða frá lokum reikningsárs senda Fjármálaeftirlitinu endurskoðaðan og undirritaðan ársreikning félagsins.772


    Upplýsingaskylda endurskoðanda


    Endurskoðanda vátryggingafélags er skylt að veita Fjármálaeftirlitinu þær upplýsingar um framkvæmd og niðurstöður endurskoðunar er það óskar. Endurskoðanda er einnig skylt að gera Fjármálaeftirlitinu tafarlaust viðvart fái hann í starfi sínu fyrir félagið eða þá sem vátryggingafélagið er í nánum tengslum við vitneskju um eftirfarandi:773


    
      	Mikilvæg atriði er varða rekstur félagsins, þar með talið vankanta á innri eftirlitsferlum félagsins.


      	Líkleg brot á löggjöf sem gildir um starfsemi félagsins.


      	Málefni sem kunna að hafa úrslitaþýðingu fyrir áframhaldandi starfsemi félagsins.


      	Athugasemdir eða fyrirvara í áritun á ársreikning.

    


    Framangreindar upplýsingar sem endurskoðandi veitir Fjármálaeftirlitinu teljast ekki brot á lögbundinni eða samningsbundinni þagnarskyldu.774


    Vátryggingafélagaskrá Fjármálaeftirlitsins


    Fjármálaeftirlitið skal birta opinberlega skrá um öll vátryggingafélög sem fengið hafa starfsleyfi hér á landi, svokallaða vátryggingafélagaskrá. Einnig skal skrá og birta upplýsingar um útibú sem hér hafa starfsleyfi og um þá sem veita hér þjónustu án starfsstöðvar.775


    Starfsleyfi og leyfi fyrir nýrri starfsemi skulu þegar í stað skráð í vátryggingafélagaskrá. Ákvörðun um að taka upp nýjar greinar vátrygginga eða að breyta starfsemi í verulegum atriðum öðlast ekki gildi fyrr en hún hefur verið skráð í vátryggingafélagaskrá.776


    Senda þarf Fjármálaeftirlitinu tilkynningu um til dæmis stjórnarmenn, varamenn, endurskoðendur, tryggingastærðfræðinga og þá sem mega skuldbinda félagið.777


    Allar breytingar varðandi atriði sem tilkynna skal til vátryggingafélagaskrár skulu, eins fljótt og auðið er og eigi síðar en innan eins mánaðar, tilkynntar til skrárinnar ásamt gögnum er sanni samþykkt þeirra og lögmæti. Tilkynning skal vera á því formi sem Fjármálaeftirlitið metur fullnægjandi.778


    Sektarákvæði og refsiábyrgð


    Fjármálaeftirlitið hefur heimild til að leggja stjórnvaldssektir á hvern þann sem brýtur gegn ýmsum ákvæðum laga um vátryggingastarfsemi, til dæmis um:779


    
      	Góða viðskiptahætti og venjur í vátryggingaviðskiptum.


      	Að senda skuli breytingar á samþykktum vátryggingafélags til Fjármálaeftirlitsins innan viku frá samþykkt þeirra.


      	Að allar breytingar á atriðum sem tilkynna skal til vátryggingafélagaskrár skuli tilkynna eins fljótt og auðið er til skrárinnar og eigi síðar en innan eins mánaðar.


      	Að stjórnarmaður upplýsi ekki Fjármálaeftirlitið um hæfi sitt til stjórnarsetu.


      	Að stjórnarmaður afli ekki heimildar Fjármálaeftirlitsins til stjórnarsetu.


      	Bann við að hafa starfandi stjórnarformann.


      	Tilkynningaskyldu um þóknun stjórnarmanna eða framkvæmdastjóra.


      	Setningu verklagsreglna.


      	Skyldu stjórnar og framkvæmdastjóra vátryggingafélags til að gera Fjármálaeftirlitinu viðvart um málefni sem hafa úrslitaþýðingu fyrir áframhaldandi starfsemi félagsins.


      	Að senda skuli Fjármálaeftirliti ársreikning og fylgigögn.

    


    Þá getur Fjármálaeftirlitið lagt stjórnvaldssektir á hvern þann sem brýtur gróflega eða ítrekað gegn ákvæðum um góða viðskiptahætti og venjur í vátryggingaviðskiptum.780


    Sektir sem lagðar eru á einstaklinga geta numið frá 10 þúsund kr. til 20 milljóna kr. Sektir sem lagðar eru á lögaðila geta numið frá 100 þúsund kr. til 50 milljóna kr. Við ákvörðun sekta er meðal annars tekið tillit til alvarleika brots, hversu lengi það hefur staðið, samstarfsvilja hins brotlega og hvort um ítrekað brot er að ræða.781 Stjórnvaldssektum verður beitt óháð því hvort lögbrot eru framin af ásetningi eða gáleysi.782


    Heimild Fjármálaeftirlitsins til að leggja á stjórnvaldssektir samkvæmt lögum þessum fellur niður þegar fimm ár eru liðin frá því að háttsemi lauk. Frestur þessi rofnar þegar Fjármálaeftirlitið tilkynnir viðkomandi um upphaf rannsóknar á meintu broti. Rof frests hefur réttaráhrif gagnvart öllum sem staðið hafa að broti.783


    Í lögum um vátryggingastarfsemi er jafnframt að finna heimild til að beita sektum eða fangelsi allt að tveimur árum, liggi þyngri refsing ekki við broti samkvæmt öðrum lögum. Beita má refsiákvæðum óháð því hvort lögbrot eru framin af ásetningi eða gáleysi. Tilraun til brots eða hlutdeild í brotum á lögum þessum er refsiverð eftir því sem segir í almennum hegningarlögum.784


    Brot gegn lögum um vátryggingastarfsemi sæta aðeins rannsókn lögreglu að undangenginni kæru Fjármálaeftirlitsins. Varði meint brot á lögunum bæði stjórnvaldssektum og refsingu metur Fjármálaeftirlitið hvort mál skuli kært til lögreglu eða því lokið með stjórnvaldsákvörðun hjá stofnuninni. Ef brot eru meiriháttar ber Fjármálaeftirlitinu að vísa þeim til lögreglu. Brot telst meiriháttar ef það lýtur að verulegum fjárhæðum, ef verknaður er framinn með sérstaklega vítaverðum hætti eða við aðstæður sem auka mjög á saknæmi brotsins. Fjármálaeftirlitið getur á hvaða stigi rannsóknar sem er vísað máli vegna brota á lögunum til opinberrar rannsóknar.785


    Lög og reglur um vátryggingastarfsemi


    Yfirlit yfir helstu lög og reglur sem varða starfsemi vátryggingafélaga:


    Lög


    
      	Lög nr. 56/2010 um vátryggingastarfsemi.


      	Lög nr.64/2006 um aðgerðir gegn peningaþvætti og fjármögnun hryðjuverka (á við um líftryggingafélög).


      	Lög nr. 3/2006 um ársreikninga.


      	Lög nr. 57/2005 um eftirlit með viðskiptaháttum og markaðssetningu.


      	Samkeppnislög nr. 44/2005.


      	Lög nr. 33/2005 um fjarsölu á fjármálaþjónustu.


      	Lög nr. 30/2004 um vátryggingarsamninga.


      	Lög um persónuvernd og meðferð persónuupplýsinga nr. 77/2000.


      	Lög nr. 99/1999 um greiðslu kostnaðar við opinbert eftirlit með fjármálastarfsemi.


      	Lög nr. 87/1998 um opinbert eftirlit með fjármálastarfsemi.


      	Lög nr. 48/1994 um brunatryggingar.


      	Lög um Viðlagatryggingu Íslands nr. 55/1992.


      	Umferðarlög nr. 50/1987.

    


    Reglugerðir


    
      	Reglugerð nr. 216/2011 um jöfnun eigna á móti vátryggingaskuld frumtryggingafélaga.


      	Reglugerð nr. 397/2010 um beitingu dagsekta og févítis í opinberu eftirliti með fjármálastarfsemi.


      	Reglugerð nr. 160/2009 um viðskiptahætti sem teljast undir öllum kringumstæðum óréttmætir.


      	Reglugerð nr. 825/2008 um innihald árshlutareikninga.


      	Reglugerð nr. 811/2008 um einstaklinga í áhættuhópi vegna stjórnmálalegra tengsla með tilliti til aðgerða gegn peningaþvætti og fjármögnun hryðjuverka.


      	Reglugerð nr. 664/2008 um ársreikningaskrá, skil og birtingu ársreikninga.


      	Reglugerð nr. 424/2008 um lögmæltar ökutækjatryggingar.


      	Reglugerð nr. 626/2006 um meðhöndlun tilkynninga um ætlað peningaþvætti.


      	Reglugerð nr. 903/2004 um mat á tjónaskuld og gagnaskil í því sambandi.


      	Reglugerð nr. 459/2003 um útreikning gjaldþols vátryggingafélaga.


      	Reglugerð nr. 954/2001 um útreikning á aðlöguðu gjaldþoli vátryggingafélaga.


      	Reglugerð nr. 562/2001 um samráðsnefnd eftirlitsskyldra aðila.


      	Reglugerð nr. 809/2000 um lögboðna brunatryggingu húseigna.


      	Reglugerð nr. 99/1998 um réttaraðstoðarvátryggingar.


      	Reglugerð nr. 555/1997 um samstarf við önnur ríki Evrópska efnahagssvæðisins um eftirlit með gjaldþoli útibúa vátryggingafélaga með aðalstöðvar utan þess.


      	Reglugerð nr. 613/1996 um ársreikninga og samstæðureikninga vátryggingafélaga annarra en líftryggingafélaga.


      	Reglugerð nr. 612/1996 um ársreikninga og samstæðureikninga líftryggingafélaga.


      	Reglugerð nr. 646/1995 um jöfnun eigna á móti vátryggingaskuld vátryggingafélaga.


      	Reglugerð nr. 573/1995 um hámarksvexti í líftryggingasamningi í íslenskum krónum.

    


    Reglur


    
      	Reglur nr. 334/2013 um útreikning á aðlöguðu gjaldþoli vátryggingafélaga.


      	Reglur nr. 886/2012 um framkvæmd hæfismats framkvæmdastjóra og stjórnarmanna vátryggingafélaga.


      	Reglur nr. 299/2012 um kaupaukakerfi vátryggingafélaga.


      	Reglur nr. 236/2011 um skráningu vátryggingaumboðsmanns.


      	Reglur nr. 920/2008 um viðbótareftirlit með fjármálasamsteypum.


      	Reglur nr. 1245/2007 um heimild Fjármálaeftirlitsins til að ljúka máli með sátt.


      	Reglur nr. 903/2004 um mat á tjónaskuld og gagnaskil í því sambandi.


      	Reglur nr. 85/1999 um hámark útjöfnunarskuldar vátryggingafélaga annarra en líftryggingafélaga og útreikning þess.

    


    Leiðbeinandi tilmæli


    
      	Leiðbeinandi tilmæli nr. 1/2012 um upplýsingakerfi eftirlitsskyldra aðila.


      	Leiðbeinandi tilmæli nr. 3/2011 um aðgerðir gegn peningaþvætti og fjármögnun hryðjuverka.


      	Leiðbeinandi tilmæli nr. 1/2011 um áhættustýringu vátryggingafélaga.


      	Leiðbeinandi tilmæli nr. 1/2009 um skýrslur tryggingastærðfræðinga líftryggingafélaga til Fjármálaeftirlitsins.


      	Leiðbeinandi tilmæli nr. 3/2007 um starfshætti vátryggingasölumanna, vátryggingamiðlara, vátryggingaumboðsmanna og vátryggingafélaga.


      	Leiðbeinandi tilmæli nr. 3/2006 um hvernig meðhöndla eigi áhrif breytinga á skulda- og eiginfjárliðum vátryggingafélaga við upptöku alþjóðlegra reikningsskilastaðla (IFRS).


      	Leiðbeinandi tilmæli nr. 1/2006 um álagspróf vátryggingafélaga og upplýsingagjöf um áhættustýringu, þar á meðal álagspróf.


      	Leiðbeinandi tilmæli nr. 6/2002 um verklagsreglur vátryggingafélaga um verðbréfaviðskipti félagsins, stjórnar þess og starfsmanna.


      	Leiðbeinandi tilmæli nr. 5/2002 um bónusreglur vátryggjenda í lögboðnum ökutækjatryggingum.


      	Leiðbeinandi tilmæli nr. 4/2002 um reikningsskil vátryggingafélaga.


      	Leiðbeinandi tilmæli nr. 3/2002 um rétt tjónþola til bótagreiðslu með fyrirvara.


      	Leiðbeinandi tilmæli nr. 1/2002 um innra eftirlit og áhættustýringu hjá fjármálafyrirtækjum.

    


    
      


      685.2. mgr. 1. gr. laga um vátryggingastarfsemi nr. 56/2010 (hér eftir vísað til sem vtl.).


      686.1. mgr. 1. gr. vtl.


      687.1. mgr. 6. gr. vtl.


      688.3. mgr. 28. gr. vtl.


      689.3. og 4. mgr. 54. gr. vtl. Sjá einnig reglur nr. 886/2012 um framkvæmd hæfismats framkvæmdastjóra og stjórnarmanna vátryggingafélaga (hér eftir vísað til sem Reglur nr. 886/1012).


      690.Aðildarríki er ríki sem er aðili að samningnum um Evrópska efnahagssvæðið, aðili að stofnsamningi Fríverslunarsamtaka Evrópu eða Færeyjar.


      691.Fjármálaeftirlitinu er heimilt að veita undanþágu frá búsetuskilyrðum.


      692.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      693.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 886/2012.


      694.Í III. Kafla Reglna nr. 886/2012 er útlistað hvað Fjármálaeftirlitið leggur mat á þegar fjárhagslegt sjálfstæði stjórnarmanna er kannað.


      695.Þetta skilyrði er útskýrt nánar í 6 gr. Reglna nr. 886/2012. Þar kemur fram að með háskólaprófi sem nýtist í starfi er átt við að aðili hafi aflað sér fræðilegrar þekkingar sem tengist starfsemi, uppbyggingu eða rekstri fyrirtækja. Fjármálaeftirlitið getur veitt undanþágu frá menntunarkröfum sýni aðili fram á að hann hafi aflað sér reynslu og þekkingar sem nýtist í starfi. Í því sambandi er m.a. litið til fyrri stjórnarsetu og fyrri starfa aðila og þeirrar þekkingar sem hann hefur aflað sér. Við mat á nægilegri reynslu og þekkingu er jafnframt höfð hliðsjón af tegund og umfangi reksturs þess vátryggingafélags sem um ræðir.


      696.Við matið er m.a. litið til háttsemi aðila sem kynni að rýra trúverðugleika hans og skaða orðspor vátryggingafélagsins ef opinber væri. Jafnframt er höfð hliðsjón af fyrri afskiptum Fjármálaeftirlitsins vegna starfa aðila eða vegna starfshátta eftirlitsskylds aðila sem hann var í forsvari fyrir eða bar ábyrgð á, sbr. 2. mgr. 8. gr. Reglna nr. 886/2012.


      697.Eftirlitsskyldir aðilar eru þau félög sem lúta eftirliti Fjármálaeftirlitsins, t.d. fjármálafyrirtæki, lífeyrissjóðir, vátryggingafélög og vátryggingamiðlanir.


      698.5. mgr. 54. gr. vtl.


      699.Við mat á hagsmunaárekstrum er m.a. litið til tengsla félagsins við aðra aðila á fjármálamarkaði og hvort tengslin geti skaðað heilbrigðan og traustan rekstur vátryggingafélagsins. Þá er við matið litið til þess hvort fyrirtækin hafi sömu starfsheimildir en hætta á hagsmunaárekstrum getur skapast ef þau teljast í samkeppni, sbr. 3. mgr.9. gr. Reglna nr. 886/2012.


      700.6. mgr. 54. gr. vtl.


      701.1. og 2. mgr. 20. gr. Reglna nr. 886/2012.


      702.3. mgr. 20. gr. Reglna nr. 886/2012.


      703.Sbr. 1. mgr. 3. gr. Reglna nr. 886/2012.


      704.Yfirlýsingin er aðgengileg á vefsíðu Fjármálaeftirlitsins.


      705.Spurningalistinn er aðgengilegur á vefsíðu Fjármálaeftirlitsins.


      706.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði stjórnarmanns.


      707.2. mgr. 3. gr. Reglna nr. 886/2012.


      708.1. mgr. 4. gr. Reglna nr. 886/2012. Fjármálaeftirlitið metur hvort stjórnarmenn skuli gangast undir munnlegt hæfismat, sbr. 1. mgr. 17. gr. Reglna nr. 886/2012.


      709.2. mgr. 12. gr. Reglna nr. 886/2012.


      710.1. og 2. mgr. 16. gr. Reglna nr. 886/2012.


      711.14. og 15. gr. Reglna nr. 886/2012.


      712.Sbr. 19. gr. Reglna nr. 886/2012.


      713.2. mgr. 54. gr. vtl.


      714.2. mgr. 54. gr. vtl.


      715.2. mgr. 54. gr. vtl.


      716.1. mgr. 54. gr. vtl.


      717.1. mgr. 54. gr. vtl.


      718.1. mgr. 54. gr. vtl.


      719.1. mgr. 54. gr. vtl. Fjármálaeftirlitið getur sett almennar reglur um fyrirkomulag innra eftirlits í vátryggingafélögum.


      720.38. gr. vtl.


      721.1. mgr. 54. gr. vtl.


      722.49. gr. vtl.


      723.10. mgr. 54. gr. vtl.


      724.11. mgr. 54. gr. vtl.


      725.12. mgr. 54. gr. vtl.


      726.3. og 4. mgr. 52. gr. vtl. Sjá einnig reglur um framkvæmd hæfismats framkvæmdastjóra og stjórnarmanna vátryggingafélaga nr. 886/2012 (hér eftir vísað til sem Reglur nr. 886/2012).


      727.Aðildarríki er ríki sem er aðili að samningnum um Evrópska efnahagssvæðið, aðili að stofnsamningi Fríverslunarsamtaka Evrópu eða Færeyjar. Fjármálaeftirlitinu er heimilt að veita undanþágu frá búsetuskilyrðum.


      728.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      729.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 886/2012.


      730.Í III. Kafla Reglna nr. 886/2012 er útlistað hvað Fjármálaeftirlitið leggur mat á þegar fjárhagslegt sjálfstæði framkvæmdastjóra er kannað.


      731.Þetta skilyrði er útskýrt nánar í 6 gr. Reglna nr. 886/2012. Þar kemur fram að með háskólaprófi sem nýtist í starfi er átt við að aðili hafi aflað sér fræðilegrar þekkingar sem tengist starfsemi, uppbyggingu eða rekstri fyrirtækja. Fjármálaeftirlitið getur veitt undanþágu frá menntunarkröfum sýni aðili fram á að hann hafi aflað sér reynslu og þekkingar sem nýtist í starfi. Í því sambandi er m.a. litið til fyrri starfa aðila og þeirrar þekkingar sem hann hefur aflað sér. Við mat á nægilegri reynslu og þekkingu er jafnframt höfð hliðsjón af tegund og umfangi reksturs þess vátryggingafélags sem um ræðir.


      732.Við matið er m.a. litið til háttsemi aðila sem kynni að rýra trúverðugleika hans og skaða orðspor vátryggingafélagsins ef opinber væri. Jafnframt er höfð hliðsjón af fyrri afskiptum Fjármálaeftirlitsins vegna starfa aðila eða vegna starfshátta eftirlitsskylds aðila sem hann var í forsvari fyrir eða bar ábyrgð á, sbr. 2. mgr. 8. gr. Reglna nr. 886/2012.


      733.1. og 2. mgr. 20. gr. Reglna nr. 886/2012.


      734.3. mgr. 20. gr. Reglna nr. 886/2012.


      735.Sbr. 1. mgr. 3. gr. Reglna nr. 886/2012.


      736.Yfirlýsingin er aðgengileg á vefsíðu Fjármálaeftirlitsins.


      737.Spurningalistinn er aðgengilegur á vefsíðu Fjármálaeftirlitsins.


      738.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði framkvæmdastjóra.


      739.2. mgr. 3. gr. Reglna nr. 886/2012.


      740.12. gr. Reglna nr. 886/2012.


      741.1. og 2. mgr. 16. gr. Reglna nr. 886/2012.


      742.14. og 15. gr. Reglna nr. 886/2012.


      743.Sbr. 19. gr. Reglna nr. 886/2012.


      744.9. mgr. 54. gr. vtl.


      745.Sbr. reglur nr. 299/2012 um kaupaukakerfi vátryggingafélaga (hér eftir vísað til sem Reglur nr. 299/2012). Árangurstengdar greiðslur sem veittar eru vátryggingasölumönnum vegna sölu vátrygginga eru undanþegnar reglunum, sbr. 3. mgr. 2. gr. Reglna nr. 299/2012.


      746.Með kaupaukakerfi er átt við greiðslur og hlunnindi til starfsmanns, þar á meðal reiðufé, sérstakar lífeyrisgreiðslur og kaupréttir, sem er venjulega skilgreint með tilliti til árangurs en ekki fastur þáttur í starfskjörum starfsmanns og endanleg fjárhæð eða umfang greiðslu er ekki ljóst fyrirfram, sbr. 3. mgr. 1. gr. Reglna nr. 299/2012.


      747.1. mgr. 55. gr. vtl.


      748.Lykilstarfsmaður telst vera einstaklingur í stjórnunarstarfi hjá vátryggingafélagi, annar en framkvæmdastjóri, sem hefur umboð til að taka ákvarðanir sem geta haft áhrif á framtíðarþróun og afkomu félagsins, sbr. 4. mgr. 1. gr. Reglna nr. 299/2012.


      749.2. mgr. 55. gr. vtl.


      750.3. mgr. 55. gr. vtl.


      751.4. mgr. 55. gr. vtl.


      752.8. mgr. 54. gr. vtl.


      753.1. mgr. 39. gr. vtl.


      754.2. mgr. 39. gr. vtl.


      755.3. mgr. 39. gr. vtl.


      756.4. mgr. 39. gr. vtl.


      757.Fjármálaeftirlitið. Leiðbeinandi tilmæli nr. 1/2002 um innra eftirlit og áhættustýringu hjá fjármálafyrirtækjum. 2002. Bls. 2 (hér eftir vísað til sem Leiðbeinandi tilmæli FME nr. 1/2002).


      758.Leiðbeinandi tilmæli FME nr. 1/2002. Bls. 2.


      759.Leiðbeinandi tilmæli FME nr. 1/2002. Bls. 2.


      760.Leiðbeinandi tilmæli FME nr. 1/2002. Bls. 2.


      761.Fjármálaeftirlitið. Leiðbeinandi tilmæli nr. 1/2011 um áhættustýringu vátryggingafélaga. 2011. (hér eftir vísað til sem Leiðbeinandi tilmæli FME nr. 1/2011).


      762.Leiðbeinandi tilmæli nr. 1/2011. Bls. 3. Í Solvency II tilskipuninni eru gerðar ítarlegar kröfur til áhættustýringar og upplýsingagjafar þar að lútandi.


      763.Leiðbeinandi tilmæli nr. 1/2011. Bls. 4.


      764.Leiðbeinandi tilmæli nr. 1/2011. Bls. 4.


      765.Fjármálaeftirlitið. Verklag Fjármálaeftirlitsins í eftirliti með áhættustýringu vátryggingafélaga. Ódagsett.


      766.Verklag Fjármálaeftirlitsins í eftirliti með áhættustýringu vátryggingafélaga. Bls. 1-6.


      767.Verklag Fjármálaeftirlitsins í eftirliti með áhættustýringu vátryggingafélaga. Bls. 7-12.


      768.1. mgr. 56. gr. vtl.


      769.2. mgr. 56. gr. vtl.


      770.3. mgr. 56. gr. vtl.


      771.4. mgr. 56. gr. vtl.


      772.59. gr. vtl.


      773.1. mgr. 58. gr. vtl.


      774.2. mgr. 58. gr. vtl.


      775.1. mgr. 30. gr. vtl.


      776.2. mgr. 30. gr. vtl.


      777.6. og 7. tölul. 3. mgr. 30. gr. vtl.


      778.4. mgr. 30. gr. vtl.


      779.1. mgr. 97. gr. vtl.


      780.1. mgr. 6. gr. og 2. mgr. 97. gr. vtl.


      781.3. mgr. 97. gr. vtl.


      782.4. mgr. 97. gr. vtl.


      783.1. og 2. mgr. 100. gr. vtl.


      784.102. gr. vtl.


      785.Sbr. 1. mgr. 103. gr. vtl.

    

  


  
    Viðauki 3:

    Sérreglur um lífeyrissjóði


    Gerðar eru ríkari kröfur til lífeyrissjóða en hlutafélaga og þurfa þeir að uppfylla grunnskilyrði sem koma meðal annars fram í lögum um skyldutryggingu lífeyrisréttinda og starfsemi lífeyrissjóða. Almennt efni handbókarinnar á við um starfsemi félaga en í þessum viðauka er fjallað um ríkari kröfur sem gerðar eru til lífeyrissjóða.


    Lög um skyldutryggingu lífeyrisréttinda og starfsemi lífeyrissjóða gilda um alla lífeyrissjóði.786 Með lífeyrissjóði er átt við félag eða stofnun sem veitir viðtöku iðgjaldi til greiðslu lífeyris vegna elli til æviloka, örorku eða andláts.787 Ekki er heimilt að starfrækja lífeyrissjóð nema hann hafi fullgilt starfsleyfi.788


    Starfsemi lífeyrissjóðs skal lúta að móttöku, varðveislu og ávöxtun iðgjalda og greiðslu lífeyris. Iðgjöld og annað ráðstöfunarfé lífeyrissjóðs skal ávaxta sameiginlega með innlánum í bönkum og sparisjóðum eða í framseljanlegum verðbréfum á grundvelli áhættudreifingar samkvæmt fyrirfram kunngerðri fjárfestingarstefnu.789


    Lífeyrissjóður skal ekki hafa með höndum aðra starfsemi en þá sem nauðsynleg er til að ná þeim tilgangi er um ræðir hér fyrir ofan.790


    Tilkynna skal Fjármálaeftirlitinu um breytingar á stjórn, framkvæmdastjóra, endurskoðanda, aðila sem annast innri endurskoðun og tryggingafræðingi lífeyrissjóðs.791


    Hæfisskilyrði og hæfismat Fjármálaeftirlitsins


    Hæfisskilyrði


    Stjórnarmenn lífeyrissjóða þurfa að uppfylla eftirfarandi hæfisskilyrði til að teljast vera hæfir til stjórnarsetu:792


    
      	Vera lögráða.


      	Vera fjárhagslega sjálfstæðir.793


      	Hafa óflekkað mannorð.794


      	Mega ekki á síðustu fimm árum hafa verið úrskurðaðir gjaldþrota.


      	Mega ekki í tengslum við atvinnurekstur hafa hlotið dóm795 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, einkahlutafélög, bókhald, ársreikninga, gjaldþrotaskipti o.fl. eða ákvæðum laga er varða opinber gjöld, svo og sérlögum um aðila sem lúta opinberu eftirliti með fjármálastarfsemi.


      	Búsettir hér á landi, í aðildarríki Evrópska efnahagssvæðisins, aðildarríki stofnsamnings Fríverslunarsamtaka Evrópu eða í Færeyjum.


      	Búa yfir nægilegri þekkingu og starfsreynslu til að geta gegnt stöðu sinni á tilhlýðilegan hátt.796

    


    Stjórnarmenn lífeyrissjóða mega ekki eiga sæti í stjórn annars eftirlitsskylds aðila eða aðila í nánum tengslum við hann, eða vera starfsfólk eða endurskoðendur annars eftirlitsskylds aðila eða aðila í nánum tengslum við hann. Stjórnarmenn lífeyrissjóðs mega ekki sinna lögmannsstörfum fyrir annan lífeyrissjóð. Starfsfólki lífeyrissjóðs er ekki heimilt að sitja í stjórn hans.797 Þó getur starfsmaður annars eftirlitsskylds aðila tekið sæti í stjórn lífeyrissjóðs ef hann er kosinn eða skipaður úr hópi sjóðfélaga. Undanþága þessi á þó ekki við um stjórnendur og lykilstarfsfólk eftirlitsskyldra aðila eða ef hinn eftirlitsskyldi aðili annast rekstur lífeyrissjóðs eða eignastýringu hans að hluta eða öllu leyti. Stjórnarsetan er háð því að hún skapi ekki að mati Fjármálaeftirlitsins hættu á hagsmunaárekstrum798 á fjármálamarkaði eða dragi úr trúverðugleika stjórnar lífeyrissjóðs. Skal þar meðal annars horft til stöðu þess starfsfólks sem um ræðir hjá eftirlitsskyldum aðila.799


    Hvorki tryggingafræðingur né endurskoðandi lífeyrissjóðs mega sitja í stjórn hans.800


    Stjórnarmenn skulu á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.801


    Fjármálaeftirlitið getur á hverjum tíma tekið hæfi stjórnarmanna til sérstakrar skoðunar, svo sem ef háttsemi þeirra í störfum fyrir lífeyrissjóð gefur tilefni til eða ef veigamiklar breytingar verða á umfangi, störfum, rekstri eða lagaumhverfi lífeyrissjóðs.802


    Hæfismat Fjármálaeftirlitsins


    Lífeyrissjóður skal tilkynna án tafar um skipan og síðari breytingar á stjórn til Fjármálaeftirlitsins. Skila skal til Fjármálaeftirlitsins eftirfarandi gögnum eigi síðar en fjórum vikum eftir kosningu nýrra stjórnarmanna:803


    
      	Undirrituð yfirlýsing804 í tengslum við mat á hæfi.


      	Svör við spurningalista805 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.806

    


    Fjármálaeftirlitið getur óskað eftir frekari gögnum en tilgreind eru hér að ofan ef það er talið nauðsynlegt vegna mats á hæfi aðila.807


    Mat á hæfi stjórnarmanna felst annars vegar í yfirferð á þeim gögnum sem talin eru upp hér að ofan og hins vegar munnlegu hæfismati þegar við á.808


    Munnlegu hæfismati er ætlað að kanna hvort stjórnarmaður búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á lögum um lífeyrissjóði og þeirri starfsemi sem þeir stunda, þekking á lögum og reglum á fjármálamarkaði, reikningsskilum, endurskoðun og almennum viðskiptalegum og stjórnunarlegum þáttum.809


    Hafi stjórnarmaður á síðastliðnum 12 mánuðum sinnt starfi stjórnarmanns hjá öðrum eftirlitsskyldum aðila með sambærilegar starfsheimildir og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.810


    Fjármálaeftirlitið leggur mat á hvort stjórnarmaður hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi lífeyrissjóðs skriflega um niðurstöðu hæfismats innan tveggja vikna frá framkvæmd þess. Hafi stjórnarmaður að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.811


    Ef stjórnarmaður telst ekki uppfylla hæfisskilyrðin er honum óheimilt að taka sæti í stjórn lífeyrissjóðs. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.812


    Starfsreglur stjórnar


    Stjórn lífeyrissjóðs skal setja sér starfsreglur813 þar sem kveðið er á um framkvæmd starfa stjórnarinnar.


    Fjöldi stjórnarmanna


    Stjórn lífeyrissjóðs skal skipuð eigi færri en þremur einstaklingum. Hvort kyn skal eiga fulltrúa í stjórn þegar stjórn er skipuð þremur mönnum. Þegar fleiri en þrír skipa stjórn skal hlutfall hvors kyns ekki vera lægra en 40%. Sama á við um kynjahlutföll meðal varamanna, en hlutföll í stjórn og varastjórn skulu sem jöfnust.814


    Hlutverk stjórnar


    Stjórn lífeyrissjóðs ber ábyrgð á starfsemi sjóðsins í samræmi við lög um skyldutryggingu lífeyrisréttinda og starfsemi lífeyrissjóða, reglugerðir settar samkvæmt lögunum og samþykktir sjóðsins.815


    Skilgreina skal hlutverk stjórnar í samþykktum lífeyrissjóðs.816


    Í lögum um skyldutryggingu lífeyrisréttinda og starfsemi lífeyrissjóða er kveðið á um að stjórn skuli sinna ákveðnum verkum.


    Dæmi um hlutverk stjórnar samkvæmt lögum um skyldutryggingu lífeyrisréttinda og starfsemi lífeyrissjóða:


    
      	Almennt eftirlit með rekstri, bókhaldi og ráðstöfun eigna sjóðsins.817


      	Að gera tillögur til breytinga á samþykktum sjóðsins á ársfundi.818


      	Að ráða framkvæmdastjóra, ákveða laun og ráðningarkjör hans samkvæmt sérstöku erindisbréfi.819


      	Að ákveða hvernig innri endurskoðun skuli háttað, annað hvort með því að ráða forstöðumann endurskoðunardeildar eða semja við sjálfstætt starfandi eftirlitsaðila.820


      	Að boða til ársfundar fyrir lok júní ár hvert.821


      	Að halda fundargerðabók og undirrita fundargerð stjórnarfunda.822


      	Að gera ársreikning fyrir hvert reikningsár ásamt framkvæmdastjóra.823


      	Að móta fjárfestingarstefnu lífeyrissjóðsins og ávaxta fé sjóðsins með hliðsjón af þeim kjörum sem best eru boðin á hverjum tíma með tilliti til ávöxtunar og áhættu.824


      	Að senda upplýsingar um fjárfestingarstefnu fyrir komandi ár til Fjármálaeftirlitsins eigi síðar en 1. desember ár hvert.825


      	Að setja reglur um upplýsingagjöf framkvæmdastjóra til stjórnar um rekstur, iðgjöld, réttindaávinning og ráðstöfun eigna sjóðsins.826


      	Að setja verklagsreglur um verðbréfaviðskipti lífeyrissjóðsins, stjórnar hans og starfsmanna. Verklagsreglurnar skulu staðfestar af Fjármálaeftirlitinu.827


      	Að ákveða hver skuli vera fulltrúi af hálfu lífeyrissjóðs í stjórn stofnunar eða atvinnufyrirtækis, nema lög kveði á um annað.828


      	Að láta tryggingafræðilega athugun fara fram á fjárhag sjóðsins og senda niðurstöðurnar til Fjármálaeftirlitsins fyrir 1. júlí ár hvert.829


      	Að móta innra eftirlit lífeyrissjóðsins og skjalfesta eftirlitsferla.830


      	Að móta eftirlitskerfi sem gerir sjóðnum kleift að greina, vakta, meta og stýra áhættu í starfsemi sjóðsins.831


      	Að taka ákvörðun um slit lífeyrissjóðs nema samþykktir sjóðsins kveði á um annað.832

    


    Þátttaka stjórnarmanna í meðferð mála


    Um hæfi stjórnarmanns lífeyrissjóðs til meðferðar máls fer eftir ákvæðum II. kafla stjórnsýslulaga.833


    Stjórnarmaður lífeyrissjóðs er til dæmis vanhæfur til meðferðar máls í eftirfarandi tilvikum:834


    
      	Ef hann er aðili máls, fyrirsvarsmaður eða umboðsmaður aðila.


      	Ef hann er eða hefur verið maki aðila, skyldur eða mægður aðila í beinan legg eða að öðrum lið til hliðar835 eða tengdur aðila með sama hætti vegna ættleiðingar.


      	Ef hann tengist fyrirsvarsmanni eða umboðsmanni aðila með þeim hætti sem segir í liðnum hér fyrir ofan.


      	Ef hann á sjálfur sérstakra og verulegra hagsmuna að gæta, venslamenn hans eða sjálfseignarstofnun eða félag í einkaeigu sem hann er í fyrirsvari fyrir.


      	Ef að öðru leyti eru fyrir hendi þær aðstæður sem eru fallnar til þess að draga óhlutdrægni hans í efa með réttu.

    


    Ekki er um vanhæfi að ræða ef þeir hagsmunir, sem málið snýst um, eru það smávægilegir, eðli málsins er með þeim hætti eða þáttur stjórnarmanns í meðferð málsins er það lítilfjörlegur að ekki er talin hætta á að ómálefnaleg sjónarmið hafi áhrif á ákvörðun.836


    Stjórnarmaður sem er vanhæfur til meðferðar máls má ekki taka þátt í undirbúningi, meðferð eða úrlausn þess. Stjórnarmaður skal ekki vera viðstaddur stjórnarfund þegar málið er tekið fyrir837 og á ekki að fá gögn vegna málsins.


    Ársfundur lífeyrissjóða


    Fyrir lok júní hvert ár skal stjórn lífeyrissjóðs boða til ársfundar sjóðsins. Allir sjóðfélagar eiga rétt til fundarsetu á ársfundinum með umræðu- og tillögurétti. Atkvæðisréttur skal vera í samræmi við samþykktir lífeyrissjóðsins.838


    Á ársfundi skal gerð grein fyrir skýrslu stjórnar, ársreikningum, tryggingafræðilegum úttektum, fjárfestingarstefnu og tillögum stjórnar til breytinga á samþykktum sjóðsins.839


    Framkvæmdastjóri


    Framkvæmdastjóri annast daglegan rekstur sjóðsins og skal hann fara eftir þeirri stefnu og fyrirmælum sem stjórn lífeyrissjóðs hefur gefið. Ráðstafanir sem eru óvenjulegar eða mikilsháttar getur framkvæmdastjóri aðeins gert samkvæmt heimild frá stjórn.840


    Hæfisskilyrði


    Framkvæmdastjóri lífeyrissjóðs þarf að uppfylla eftirfarandi hæfisskilyrði:841


    
      	Vera lögráða.


      	Vera fjárhagslega sjálfstæður.842


      	Hafa óflekkað mannorð.843


      	Má ekki á síðustu fimm árum hafa verið úrskurðaður gjaldþrota.


      	Má ekki í tengslum við atvinnurekstur hafa hlotið dóm844 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, einkahlutafélög, bókhald, ársreikninga, gjaldþrotaskipti o.fl. eða ákvæðum laga er varða opinber gjöld, svo og sérlögum um aðila sem lúta opinberu eftirliti með fjármálastarfsemi.


      	Menntun, starfsreynsla og starfsferill framkvæmdastjóra skal vera með þeim hætti að tryggt sé að hann geti gegnt stöðu sinni á forsvaranlegan hátt.845

    


    Framkvæmdastjóri má ekki hafa sýnt af sér háttsemi, athöfn eða athafnaleysi, sem gefur tilefni til að draga megi í efa hæfni hans til að standa fyrir traustum og heilbrigðum rekstri eða að líkur séu til að hann muni hugsanlega misnota aðstöðu sína eða skaða lífeyrissjóðinn. Við matið er meðal annars litið til háttsemi aðila sem kynni að rýra trúverðugleika hans og skaða orðspor lífeyrissjóðsins. Jafnframt er höfð hliðsjón af fyrri afskiptum Fjármálaeftirlitsins vegna starfa aðila eða vegna starfshátta eftirlitsskylds aðila sem hann var í forsvari fyrir eða bar ábyrgð á.846


    Framkvæmdastjóri skal á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.847


    Fjármálaeftirlitið getur á hverjum tíma tekið hæfi framkvæmdastjóra til sérstakrar skoðunar, svo sem ef háttsemi hans í störfum fyrir lífeyrissjóð gefur tilefni til eða ef veigamiklar breytingar verða á umfangi, störfum, rekstri eða lagaumhverfi lífeyrissjóðs.848


    Hæfismat Fjármálaeftirlitsins


    Lífeyrissjóður skal tilkynna Fjármálaeftirlitinu um ráðningu og síðari breytingar á framkvæmdastjóra. Skila skal til Fjármálaeftirlitsins eftirfarandi gögnum eigi síðar en fjórum vikum eftir ráðningu hans:849


    
      	Undirrituð yfirlýsing850 í tengslum við mat á hæfi.


      	Svör við spurningalista851 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.852

    


    Fjármálaeftirlitið getur óskað frekari gagna en tilgreind eru hér að ofan, ef það er talið nauðsynlegt vegna mats á hæfi aðila.853


    Framkvæmdastjóri þarf að undirgangast munnlegt hæfismat hjá Fjármálaeftirlitinu. Munnlegu hæfismati er ætlað að kanna hvort framkvæmdastjóri búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á lögum um lífeyrissjóði og þeirri starfsemi sem þeir stunda, þekking á lögum og reglum á fjármálamarkaði, reikningsskilum, endurskoðun og almennum viðskiptalegum og stjórnunarlegum þáttum.854


    Hafi framkvæmdastjóri á síðastliðnum 12 mánuðum sinnt starfi framkvæmdastjóra hjá öðrum eftirlitsskyldum aðila með sambærilegar starfsheimildir og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.855


    Fjármálaeftirlitið leggur mat á hvort framkvæmdastjóri hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi lífeyrissjóðs skriflega um niðurstöðu hæfismats innan tveggja vikna frá framkvæmd þess. Hafi framkvæmdastjóri að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.856


    Ef aðili telst ekki uppfylla hæfisskilyrðin er honum óheimilt að gegna starfi framkvæmdastjóra lífeyrissjóðs. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.857


    Þátttaka í atvinnurekstri


    Framkvæmdastjóra er óheimilt að taka þátt í atvinnurekstri nema að fengnu leyfi stjórnar. Eignarhlutur í félagi telst þátttaka í atvinnurekstri nema um sé að ræða óverulegan hlut sem ekki veitir bein áhrif á stjórn þess.858


    Hæfiskröfur starfsmanna


    Lífeyrissjóður skal hafa í þjónustu sinni starfsmann sem hæfur er til að sinna eignastýringu verðbréfasafna sjóðsins á grundvelli menntunar sinnar og starfsreynslu og skal hann hafa staðist próf í verðbréfaviðskiptum.859


    Lífeyrissjóður sem býður upp á tvo eða fleiri valmöguleika varðandi ávöxtun lífeyrisiðgjalda eða ávinnslu lífeyrisréttinda skal hafa í þjónustu sinni starfsfólk sem hæft er til að sinna ráðgjöf í þeim efnum.860


    Áhættustjórnun


    Áhættustýring snýst um að meta áhættu í samhengi við væntan ávinning. Aðeins þannig er unnt að ákveða með skynsamlegum hætti hvaða tækifæri ber að nýta og hvaða tækifæri eru ekki áhættunnar virði. Mikilvægt er að horfa á áhættu í starfsemi lífeyrissjóða í víðum skilningi og afmarka ekki viðfangsefnið um of. Lífeyrissjóðir eru ólíkir og áhættumynd þeirra sömuleiðis.861


    Fjármálaeftirlitið hefur gefið út leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða og nr. 2/2013 um áhættustýringu (eftirlitskerfi) vörsluaðila séreignarsparnaðar. Tilmælin eru sett til leiðbeiningar og nánari skýringar fyrir samtryggingadeildir lífeyrissjóða og vörsluaðila séreignasparnaðar varðandi þær lágmarkskröfur sem lög og reglur kveða á um í tengslum við áhættustýringu þessara aðila.862 Tilmælin varða heildar áhættustýringu þessara aðila og í þeim er lögð áhersla á ábyrgð og skyldur stjórna og framkvæmdastjóra lífeyrissjóða.863


    Innri endurskoðun


    Við lífeyrissjóð skal endurskoðunardeild eða sjálfstætt starfandi eftirlitsaðili annast innri endurskoðun. Innri endurskoðun skal vera hluti af skipulagi lífeyrissjóðs og þáttur í eftirlitskerfi hans. Sjálfstætt starfandi eftirlitsaðili getur verið löggiltur endurskoðandi eða sá sem hlotið hefur viðurkenningu Fjármálaeftirlitsins.864


    Stjórn lífeyrissjóðs ákveður hvernig innri endurskoðun eigi að vera háttað, annað hvort með því að ráða forstöðumann endurskoðunardeildar eða semja við sjálfstætt starfandi eftirlitsaðila.865 Lífeyrissjóði er skylt að tilkynna Fjármálaeftirlitinu ef skipt er um eftirlitsaðila.866


    Lögbundin verkefni innri endurskoðunar eru að:867


    
      	Hafa eftirlit með að skráning iðgjalda og lífeyrisréttinda sé samkvæmt lögum og samþykktum sjóðsins.


      	Hafa eftirlit með að lífeyrisréttindi séu reiknuð í samræmi við lög og samþykktir sjóðsins.


      	Gera tillögu til stjórnar um skipulagningu innri endurskoðunar og annast sérstakar úttektir á virkni innra eftirlits.


      	Hafa eftirlit með að í viðskiptum með eignir lífeyrissjóðs sé endurgjald fyrir þær innt af hendi innan eðlilegra tímamarka.


      	Hafa eftirlit með því að fjárfestingarstefnu sé fylgt og að ávöxtun eigna sé eðlileg.


      	Hafa eftirlit með að iðgjöldum og öðru ráðstöfunarfé lífeyrissjóðs sé ráðstafað í samræmi við lög og samþykktir sjóðsins.

    


    Fjármálaeftirlitið hefur sett nánari reglur868 sem gilda um endurskoðunardeildir og sjálfstætt starfandi eftirlitsaðila sem annast innri endurskoðun hjá lífeyrissjóðum.


    Stjórn skal sjá til þess að endurskoðunardeild eða sjálfstætt starfandi eftirlitsaðili hafi eftirfarandi heimildir til að ná fram markmiðum sínum:869


    
      	Ótakmarkaðan aðgang að öllum þáttum í starfsemi lífeyrissjóðsins svo sem eignum, starfsfólki, skýrslum, skrám og öðrum gögnum sem innri endurskoðandi telur nauðsynleg til að ná fram markmiðum endurskoðunarinnar, þar með talið upplýsingum frá stjórnendum og fundargerðum stjórnar og nefnda.


      	Heimild til þess að krefjast þess að allt starfsfólk og stjórnarmenn veiti þær upplýsingar og útskýringar, sem á þarf að halda, innan sanngjarns tíma.


      	Óheft samskipti við þá sem sinna ytri endurskoðun hjá viðkomandi lífeyrissjóði.

    


    Að lágmarki einu sinni á ári skal endurskoðunardeild eða sjálfstætt starfandi eftirlitsaðili gera stjórn lífeyrissjóðs skriflega grein fyrir meginniðurstöðum aðgerða á sviði innri endurskoðunar og hvort ábendingum um úrbætur hefur verið hrundið í framkvæmd. Sömu upplýsingum skal koma til endurskoðunarnefndar lífeyrissjóðsins.870


    Samþykktir lífeyrissjóðs


    Samþykktir lífeyrissjóðs skulu við það miðaðar að sjóðurinn geti staðið við skuldbindingar sínar.871


    Samþykktir lífeyrissjóðs skulu meðal annars kveða á um eftirtalin atriði:872


    
      	Heiti, heimili og hlutverk sjóðsins.


      	Hverjir eru sjóðfélagar.


      	Almenn skilyrði um aðild að sjóðnum og um brottfall aðildar.


      	Ársfund, hvernig boða skuli til hans, hvaða mál skuli þar lögð fram, hverjir eigi þar atkvæðisrétt og hvernig atkvæðisréttur er ákveðinn.


      	Hlutverk stjórnar, fjölda stjórnarmanna og varamanna þeirra, kjörtímabil þessara aðila, svo og hvernig vali þeirra og endurskoðanda skuli háttað.


      	Hvort fé í vörslu sjóðsins skuli varðveitt sem ein heild eða í fjárhagslega aðskildum deildum og hvernig fé sjóðsins skuli ávaxtað.


      	Hvernig iðgjöld til sjóðsins skuli ákveðin og hvernig þau skuli greidd.


      	Réttindi sjóðfélaga eða aðstandenda þeirra til lífeyris, hvernig útreikningi þessara réttinda skuli háttað og hver séu nánari skilyrði lífeyrisréttar.


      	Framkvæmd lífeyrisgreiðslna.


      	Framkvæmd reglubundinnar, tryggingafræðilegrar athugunar á hag sjóðsins og hvenær slík athugun skuli fara fram.


      	Hvernig staðið skuli að breytingu á samþykktum sjóðsins.


      	Upplýsingaskyldu sjóðsins við sjóðfélaga.


      	Hlutverk og skipan gerðardóms.

    


    Stjórn lífeyrissjóðs er heimilt að gera breytingar á samþykktum sjóðsins án þess að bera þær undir ársfund ef þær leiða af ófrávíkjanlegum ákvæðum laga eða reglugerða.873


    Allar breytingar á samþykktum lífeyrissjóðs skal tilkynna fjármálaráðherra og öðlast þær ekki gildi fyrr en ráðherra hefur staðfest að þær fullnægi ákvæðum laganna og ákvæðum gildandi samþykkta fyrir lífeyrissjóðinn að fenginni umsögn Fjármálaeftirlitsins.874


    Ársreikningur


    Stjórn lífeyrissjóðs og framkvæmdastjóri skulu gera ársreikning fyrir hvert reikningsár. Ársreikningur skal hafa að geyma efnahagsreikning, fjárstreymisyfirlit, yfirlit um breytingu á hreinni eign til greiðslu lífeyris og skýringar. Enn fremur skal semja skýrslu stjórnar sem ásamt ársreikningi mynda eina heild. Reikningsár lífeyrissjóðs er almanaksárið.875


    Ársreikningur skal gefa glögga mynd af fjárhagsstöðu lífeyrissjóðs og breytingu á hreinni eign til greiðslu lífeyris.876


    Fjármálaeftirlitið setur reglur877 að höfðu samráði við reikningsskilaráð um uppsetningu ársreiknings, innihald einstakra liða efnahagsreiknings, yfirlit um breytingar á hreinni eign til greiðslu lífeyris og fjárstreymisyfirlit og skýringar og mat á einstökum liðum.878


    Með ársreikningum lífeyrissjóða skal fylgja sú fjárfestingarstefna sem starfað er eftir. Jafnframt skal fylgja úttekt á ávöxtun eignasafna síðasta árs. Fjármálaeftirlitið skal setja nánari reglur um form og efni þessara skýrslna.879


    Skýrsla stjórnar


    Stjórn lífeyrissjóðs skal semja skýrslu stjórnar með ársreikningi ár hvert.


    Eftirfarandi upplýsingar eiga að koma fram í skýrslu stjórnar:880


    
      	Yfirlit um starfsemi sjóðsins á árinu.


      	Atriði sem eru mikilvæg við mat á fjárhagslegri stöðu sjóðsins og afkomu hans á reikningsárinu og koma ekki fram annars staðar í ársreikningnum.


      	Atburðir eftir uppgjörsdag sem hafa verulega þýðingu.


      	Væntanleg þróun sjóðsins.


      	Aðgerðir sem hafa þýðingu fyrir framtíðarþróun sjóðsins.


      	Fjöldi greiðandi sjóðfélaga á árinu.


      	Fjöldi virkra sjóðfélaga, það er sjóðfélaga sem að jafnaði greiða iðgjöld til sjóðsins með reglubundnum hætti í mánuði hverjum.


      	Fjöldi lífeyrisþega.


      	Fjöldi starfsmanna að meðaltali á reikningsárinu.


      	Heildarfjárhæð launa, þóknana eða annarra greiðslna til starfsmanna, stjórnar og annarra í þjónustu sjóðsins.

    


    Skil og birting ársreiknings


    Senda skal Fjármálaeftirlitinu endurskoðaðan ársreikning lífeyrissjóðs ásamt skýrslu stjórnar þegar eftir undirritun hans og eigi síðar en fjórum mánuðum eftir lok reikningsárs.881


    Meginniðurstöður ársreiknings skal birta opinberlega og í samræmdu formi sem Fjármálaeftirlitið ákveður. Slíkar meginniðurstöður skulu liggja frammi í starfsstöð lífeyrissjóðs og vera aðgengilegar fyrir sjóðfélaga.882


    Þagnarskylda


    Stjórnarmenn, framkvæmdastjóri og annað starfsfólk, svo og endurskoðendur lífeyrissjóðs, eru bundnir þagnarskyldu um allt það sem þeir fá vitneskju um í starfi og leynt á að fara samkvæmt lögum eða eðli máls. Þagnarskylda helst þótt látið sé af starfi.883


    Upplýsingaskylda endurskoðanda


    Verði endurskoðandi var við verulega ágalla í rekstri lífeyrissjóðs eða atriði er varða innra eftirlit, iðgjaldainnheimtu, greiðslutryggingar útlána, meðferð fjármuna eða önnur atriði sem veikt geta fjárhagsstöðu lífeyrissjóðsins, svo og ef hann hefur ástæðu til að ætla að lög, reglugerðir eða reglur sem gilda um starfsemina hafi verið brotnar, skal hann þegar í stað gera stjórn sjóðsins og Fjármálaeftirlitinu viðvart.884


    Framangreindar upplýsingar sem endurskoðandi veitir Fjármálaeftirlitinu brjóta ekki í bága við þagnarskyldu hans.885


    Skýrslugjöf til Ríkisskattstjóra


    Ríkisskattstjóri hefur eftirlit með því að lífeyrisiðgjald sé greitt vegna hvers manns sem skyldutrygging lífeyrisréttinda nær til.886


    Lífeyrissjóðum er skylt að tekjuári liðnu að gera ríkisskattstjóra grein fyrir því iðgjaldi til öflunar lífeyrisréttinda sem greitt hefur verið til lífeyrissjóðsins fyrir hvern rétthafa á því ári.887


    Sektarákvæði og refsiábyrgð


    Brot gegn lögum um skyldutryggingu lífeyrisréttinda og starfsemi lífeyrissjóða varða sektum eða fangelsi allt að einu ári, nema þyngri refsing liggi við samkvæmt almennum hegningarlögum.888


    Sé brot framið í þágu lögaðila er heimilt að beita stjórnendur lögaðilans framangreindum viðurlögum og einnig er heimilt að gera lögaðilanum sekt.889


    Lög og reglur um lífeyrissjóði


    Yfirlit yfir helstu lög og reglur sem varða starfsemi lífeyrissjóða:


    Lög


    
      	Lög nr.64/2006 um aðgerðir gegn peningaþvætti og fjármögnun hryðjuverka.


      	Lög nr. 3/2006 um ársreikninga.


      	Lög nr. 57/2005 um eftirlit með viðskiptaháttum og markaðssetningu.


      	Samkeppnislög nr. 44/2005.


      	Lög um persónuvernd og meðferð persónuupplýsinga nr. 77/2000.


      	Lög nr. 99/1999 um greiðslu kostnaðar við opinbert eftirlit með fjármálastarfsemi.


      	Lög nr. 87/1998 um opinbert eftirlit með fjármálastarfsemi.


      	Lög nr. 129/1997 um skyldutryggingu lífeyrisréttinda og starfsemi lífeyrissjóða.

    


    Reglugerðir


    
      	Reglugerð nr. 397/2010 um beitingu dagsekta og févítis í opinberu eftirliti með fjármálastarfsemi.


      	Reglugerð nr. 916/2009 um fjárfestingarstefnu og úttekt á ávöxtun lífeyrissjóða og vörsluaðila séreignarsparnaðar.


      	Reglugerð nr. 290/2009 um tímabundna útgreiðslu séreignarsparnaðar.


      	Reglugerð nr. 160/2009 um viðskiptahætti sem teljast undir öllum kringumstæðum óréttmætir.


      	Reglugerð nr. 825/2008 um innihald árshlutareikninga.


      	Reglugerð nr. 811/2008 um einstaklinga í áhættuhópi vegna stjórnmálalegra tengsla með tilliti til aðgerða gegn peningaþvætti og fjármögnun hryðjuverka.


      	Reglugerð nr. 664/2008 um ársreikningaskrá, skil og birtingu ársreikninga.


      	Reglugerð nr. 626/2006 um meðhöndlun tilkynninga um ætlað peningaþvætti.


      	Reglugerð nr. 562/2001 um samráðsnefnd eftirlitsskyldra aðila.


      	Reglugerð nr. 698/1998 um ráðstöfun iðgjalds til lífeyrissparnaðar og viðbótartryggingarvernd.


      	Reglugerð nr. 391/1998 um skyldutryggingu lífeyrisréttinda og starfsemi lífeyrissjóða.

    


    Reglur


    
      	Reglur nr. 180/2013 um framkvæmd hæfismats framkvæmdastjóra og stjórnarmanna lífeyrissjóða.


      	Reglur nr. 577/2012 um endurskoðunardeildir og sjálfstætt starfandi eftirlitsaðila lífeyrissjóða.


      	Reglur nr. 685/2001 um endurskoðun lífeyrissjóða.


      	Reglur nr. 55/2000 um ársreikninga lífeyrissjóða.

    


    Leiðbeinandi tilmæli


    
      	Leiðbeinandi tilmæli nr. 2/2013 um áhættustýringu (eftirlitskerfi) vörsluaðila séreignarsparnaðar.


      	Leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða.


      	Leiðbeinandi tilmæli nr. 1/2012 um upplýsingakerfi eftirlitsskyldra aðila.


      	Leiðbeinandi tilmæli nr. 3/2011 um aðgerðir gegn peningaþvætti og fjármögnun hryðjuverka.


      	Leiðbeinandi tilmæli nr. 3/2010 um hæfi lykilstarfsmanna.


      	Leiðbeinandi tilmæli nr. 2/2003 um túlkun og framkvæmd reglugerðar nr. 698/1998 um ráðstöfun iðgjalds til lífeyrissparnaðar og viðbótartryggingarvernd.

    


    
      


      786.1. mgr. 1. gr. laga um skyldutryggingu lífeyrisréttinda og starfsemi lífeyrissjóða nr. 129/1997 (hér eftir vísað til sem lsl.).


      787.2. mgr. 1. gr. lsl.


      788.1. mgr. 21. gr. lsl.


      789.1. mgr. 20. gr. lsl.


      790.2. mgr. 20. gr. lsl.


      791.28. gr. lsl.


      792.31. gr. lsl. Sjá einnig reglur nr. 180/2013 um framkvæmd hæfismats framkvæmdastjóra og stjórnarmanna lífeyrissjóða (hér eftir vísað til sem Reglur nr. 180/2013).


      793.Í III. Kafla Reglna nr. 180/2013 er útlistað hvað Fjármálaeftirlitið leggur mat á þegar fjárhagslegt sjálfstæði stjórnarmanna er kannað.


      794.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      795.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 180/2013.


      796.Stjórnarmenn þurfa m.a. að hafa þekkingu á starfsemi lífeyrissjóðs. Við mat á nægilegri þekkingu og reynslu er jafnframt höfð hliðsjón af umfangi reksturs þess lífeyrissjóðs sem um ræðir, sbr. 1. og 5. mgr. 6. gr. Reglna nr. 180/2013.


      797.2. mgr. 31. gr. lsl.


      798.Við mat á hagsmunaárekstrum er m.a. litið til tengsla lífeyrissjóðsins við aðra aðila á fjármálamarkaði og hvort tengslin geti skaðað heilbrigðan og traustan rekstur sjóðsins, sbr. 3. mgr. 8. gr. Reglna nr. 180/2013.


      799.3. mgr. 31. gr. lsl.


      800.4. mgr. 39. gr. og 2. mgr. 42. gr. lsl.


      801.1. og 2. mgr. 19. gr. Reglna nr. 180/2013.


      802.3. mgr. 19. gr. Reglna nr. 180/2013.


      803.Sbr. 1. mgr. 3. gr. Reglna nr. 180/2013.


      804.Yfirlýsingin er aðgengileg á vefsíðu Fjármálaeftirlitsins.


      805.Spurningalistinn er aðgengilegur á vefsíðu Fjármálaeftirlitsins.


      806.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði stjórnarmanns.


      807.2. mgr. 3. gr. Reglna nr. 180/2013.


      808.1. mgr. 4. gr. Reglna nr. 180/2013. Fjármálaeftirlitið metur hvort stjórnarmenn skuli gangast undir munnlegt hæfismat, sbr. 1. mgr. 16. gr. Reglna nr. 180/2013.


      809.2. mgr. 11. gr. Reglna nr. 180/2013.


      810.1. og 2. mgr. 15. gr. Reglna nr. 180/2013.


      811.13. og 14. gr. Reglna nr. 180/2013.


      812.Sbr. 18. gr. Reglna nr. 180/2013.


      813.1. mgr. 29. gr. lsl.


      814.4. mgr. 29. gr. lsl.


      815.1. mgr. 29. gr. lsl.


      816.5. tölul. 2. mgr. 27. gr. lsl.


      817.1. mgr. 29. gr. lsl.


      818.1. mgr. 29. gr. lsl.


      819.3. mgr. 29. gr. lsl.


      820.3. mgr. 29. gr. lsl.


      821.1. mgr. 30. gr. lsl.


      822.2. mgr. 32. gr. lsl.


      823.1. mgr. 40. gr. lsl.


      824.3. mgr. 29. gr. og 1. mgr. 36. gr. lsl.


      825.1. mgr. 37. gr. lsl.


      826.3. mgr. 29. gr. lsl.


      827.3. mgr. 29. gr. lsl.


      828.3. mgr. 29. gr. lsl.


      829.3. mgr. 29. gr. lsl.


      830.3. mgr. 29. gr. lsl.


      831.3. mgr. 29. gr. lsl.


      832.1. mgr. 48. gr. lsl.


      833.9. mgr. 31. gr. lsl.


      834.1. mgr. 3. gr. stjórnsýslulaga nr. 37/1993 (hér eftir vísað til sem ssl.).


      835.Með öðrum lið til hliðar er átt við systkini foreldra og börn þeirra.


      836.2. mgr. 3. gr. ssl.


      837.4. gr. ssl.


      838.1. mgr. 30. gr. lsl.


      839.3. mgr. 30. gr. lsl.


      840.5. mgr. 31. gr. lsl.


      841.31. gr. lsl.


      842.Í III. Kafla Reglna nr. 180/2013 er útlistað hvað Fjármálaeftirlitið leggur mat á þegar fjárhagslegt sjálfstæði framkvæmdastjóra er kannað.


      843.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      844.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 180/2013.


      845.Með menntun framkvæmdastjóra er átt við að aðili hafi aflað sér fræðilegrar þekkingar sem tengist starfsemi, uppbyggingu eða rekstri fyrirtækja. Fjármálaeftirlitið getur veitt framkvæmdastjóra undanþágu frá menntunarkröfum sýni aðili fram á að hann hafi aflað sér reynslu og þekkingar sem nýtist í starfi. Í því sambandi er m.a. litið til fyrri starfa aðila og þeirrar þekkingar sem hann hefur aflað sér. Við mat á nægilegri þekkingu og reynslu er jafnframt höfð hliðsjón af umfangi reksturs þess lífeyrissjóðs sem um ræðir, sbr. 6. gr. Reglna nr. 180/2013.


      846.7. gr. Reglna nr. 180/2013.


      847.1. og 2. mgr. 19. gr. Reglna nr. 180/2013.


      848.3. mgr. 19. gr. Reglna nr. 180/2013.


      849.Sbr. 1. mgr. 3. gr. Reglna nr. 180/2013.


      850.Yfirlýsingin er aðgengileg á vefsíðu Fjármálaeftirlitsins.


      851.Spurningalistinn er aðgengilegur á vefsíðu Fjármálaeftirlitsins.


      852.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði framkvæmdastjóra.


      853.2. mgr. 3. gr. Reglna nr. 180/2013.


      854.11. gr. Reglna nr. 180/2013.


      855.1. og 2. mgr. 15. gr. Reglna nr. 180/2013.


      856.13. og 14. gr. Reglna nr. 180/2013.


      857.Sbr. 18. gr. Reglna nr. 180/2013.


      858.6. mgr. 31. gr. lsl.


      859.4. mgr. 34. gr. lsl.


      860.5. mgr. 34. gr. lsl.


      861.Landssamtök lífeyrissjóða. Góðar venjur í eigna- og áhættustýringu lífeyrissjóða. Greinargerð starfshóps á vegum Landssamtaka lífeyrissjóða. 2010. Bls. 17.


      862.Fjármálaeftirlitið. Leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða. 2013. Bls. 3.


      863.Fjármálaeftirlitið. Leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða. 2013. Bls. 3.


      864.1. og 2. mgr. 34. gr. lsl.


      865.3. mgr. 29. gr. lsl.


      866.3. mgr. 34. gr. lsl.


      867.1. mgr. 35. gr. lsl.


      868.Reglur nr. 577/2012 um endurskoðunardeildir og sjálfstætt starfandi eftirlitsaðila lífeyrissjóða (hér eftir vísað til sem Reglur nr. 577/2012).


      869.1. mgr. 5. gr. Reglna nr. 577/2012.


      870.3. mgr. 10. gr. Reglna nr. 577/2012.


      871.1. mgr. 27. gr. lsl.


      872.2. mgr. 27. gr. lsl.


      873.2. mgr. 29. gr. lsl.


      874.28. gr. lsl.


      875.1. mgr. 40. gr. lsl.


      876.3. mgr. 40. gr. lsl.


      877.Reglur nr. 55/2000 um ársreikninga lífeyrissjóðs.


      878.5. mgr. 40. gr. lsl.


      879.6. mgr. 40. gr. lsl.


      880.41. gr. lsl.


      881.43. gr. lsl.


      882.43. gr. lsl.


      883.1. mgr. 32. gr. lsl.


      884.4. mgr. 42. gr. lsl.


      885.4. mgr. 42. gr. lsl.


      886.1. mgr. 6. gr. lsl.


      887.2. mgr. 6. gr. lsl.


      888.55. gr. lsl.


      889.55. gr. lsl.

    

  


  
    Viðauki 4:

    Sérreglur um félög með skráð hlutabréf eða skuldabréf


    Gerðar eru ríkari kröfur til félaga sem eru með hlutabréf eða skuldabréf skráð á skipulegum verðbréfamarkaði en almennra hlutafélaga og þurfa slík félög að uppfylla viðbótarskilyrði sem koma meðal annars fram í lögum um verðbréfaviðskipti og reglum NASDAQ OMX Iceland hf.890 fyrir útgefendur fjármálagerninga.891


    Almennt efni handbókarinnar á við um starfsemi allra hlutafélaga en í þessum viðauka er fjallað um ríkari kröfur sem gerðar eru til félaga með skráð hlutabréf eða skuldabréf á skipulegum verðbréfamarkaði.


    Fjallað er um þær reglur sem eiga við um félög með skráð hlutabréf eða skuldabréf, reglur sem eiga aðeins við um félög með skráð hlutabréf og reglur sem eiga aðeins við um félög með skráð skuldabréf.892


    Ársreikningur og samstæðureikningur


    Útgefendur skráðra hlutabréfa og skuldabréfa skulu gera ársreikning, eða samstæðureikning ef við á.893


    Samkvæmt lögum um ársreikninga er hlutafélagi sem hefur hlutabréf eða skuldabréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum skylt að beita alþjóðlegum reikningsskilastöðlum við gerð samstæðureiknings síns. Slíku hlutafélagi er jafnframt heimilt en ekki skylt að beita alþjóðlegum reikningsskilastöðlum894 við gerð ársreiknings síns. Sé slíku hlutafélagi hins vegar ekki skylt að gera samstæðureikning er því skylt að beita alþjóðlegum reikningsskilastöðlum við gerð ársreiknings síns.895


    Hlutafélag sem beitir alþjóðlegum reikningsskilastöðlum ber að fylgja þeim að öllu leyti.896 Ef verðbréf félagsins eru ekki lengur skráð á markað ber félaginu að beita alþjóðlegum reikningsskilastöðlum fyrir það ár sem skráningu lauk sem og næsta ár á eftir.897


    Ársreikningaskrá, sem er starfrækt af ríkisskattstjóra, hefur eftirlit með öllum félögum sem beita alþjóðlegum reikningsskilastöðlum. Ársreikningaskrá ber að birta með rafrænum og aðgengilegum hætti niðurstöður hvers eftirlits.898


    Félög sem eru með hlutabréf eða skuldabréf skráð á skipulegum verðbréfamarkaði þurfa einnig að uppfylla ákvæði Kauphallarreglnanna um upplýsingagjöf í ársreikningum, samstæðureikningum eða árshlutareikningum eftir því sem við á.


    Skýrsla stjórnar


    Til viðbótar þeim upplýsingum sem birta á í skýrslu stjórnar og fjallað er um í kafla 13 í handbók þessari þarf að birta nákvæmar upplýsingar um eftirfarandi í skýrslu stjórnar þeirra félaga sem eru með skráð hlutabréf eða skuldabréf:899


    
      	Meginmarkmið og stefnu við áhættustýringu, enda geti breytingar á virði fjármálagerninga haft veruleg áhrif á rekstur og fjárhagsstöðu.


      	Með hvaða hætti mat á einstökum liðum í reikningsskilum, svo sem afleiðusamningum, byggist á slíkri markmiðssetningu í áhættustýringu og þeim áhættuþáttum sem máli geta skipt við mat á eignum og skuldum, fjárhagsstöðu og rekstrarafkomu.


      	Markaðsáhættu, það er vaxta-, gjaldeyris- og hlutabréfaáhættu, sem og útlánaáhættu og lausafjáráhættu í rekstri félagsins.


      	Væntanlega þróun félagsins að meðtöldum sérstökum forsendum og óvissuþáttum sem stjórnin hefur lagt til grundvallar í skýrslunni.


      	Sérstaka áhættu umfram venjulega áhættu í starfsgrein félagsins, þar með talið viðskiptaleg og fjármálaleg áhætta sem kann að hafa áhrif á félagið.


      	Áhrif ytra umhverfis á félagið og ráðstafanir sem hindra, draga úr eða bæta tjón sem það verður fyrir.


      	Rannsókna- og þróunarstarfsemi í félaginu eða fyrir það.


      	Mikilvægar vísbendingar um ófjárhagslegan árangur, þar með talið upplýsingar um umhverfismál og starfsmannamál og þekkingarforða félagsins ef hann skiptir verulegu máli fyrir tekjuöflun í framtíðinni.


      	Útibú félagsins erlendis ef einhver eru.


      	Félög með skráð verðbréf á skipulegum verðbréfamarkaði skulu birta samanburð á raunverulegri afkomu félagsins og rekstraráætlun þess hafi hún verið birt opinberlega ásamt skýringum á helstu frávikum.

    


    Jafnframt ber hlutafélögum með skráð hlutabréf að birta nákvæmar upplýsingar um eftirfarandi atriði:


    
      	Uppbyggingu hlutafjár, þar á meðal hluti sem ekki eru skráðir á skipulegum verðbréfamarkaði, mismunandi hlutaflokka og réttindi og skyldur tengdar þeim, sem og hlutfall þeirra af heildarhlutafé.


      	Allar takmarkanir á framsali hluta, til dæmis takmarkanir á hlutafjáreign einstakra aðila eða ef samþykki félagsins eða annarra hluthafa þarf fyrir framsali.


      	Verulega beina eða óbeina hlutafjáreign, þar á meðal óbeina eign í gegnum önnur félög eða gagnkvæma hlutafjáreign félaga.


      	Eigendur hluta með sérstök stjórnunarréttindi og lýsingu á þeim réttindum.


      	Helstu ákvæði kaupréttaráætlana starfsmanna.


      	Allar takmarkanir á atkvæðisrétti, til dæmis takmarkanir á atkvæðisrétti hluthafa sem eiga ákveðið hlutfall eða fjölda atkvæða, frest til að nýta atkvæðisrétt eða ef fjárhagsleg réttindi tengd hlutum eru ekki tengd eignarhaldi þeirra.


      	Alla samninga milli hluthafa sem félaginu er kunnugt um og geta haft í för með sér takmarkanir á framsali og/eða atkvæðisrétti.


      	Reglur um tilnefningar og endurnýjun stjórnarmanna og breytingar á samþykktum félags.


      	Sérstakar heimildir stjórnar, þar á meðal heimildir til að gefa út nýja hluti eða kaupa eigin hluti.


      	Samninga sem félagið er aðili að og taka gildi, breytast eða falla úr gildi ef breytingar verða á stjórnun eða yfirráðum í félagi í kjölfar yfirtökutilboðs og áhrif þess á félagið nema um sé að ræða upplýsingar sem haft geta skaðleg áhrif á starfsemi félagsins eða hafa óveruleg áhrif á starfsemi félagsins. Þær undantekningar eiga þó ekki við ef um er að ræða upplýsingar sem félagi er skylt að birta á grundvelli laga.


      	Samninga félagsins við stjórnarmenn eða starfsmenn um greiðslur eða bætur ef þeir segja upp eða ef þeim er sagt upp án gildrar ástæðu eða ef starfi þeirra lýkur vegna yfirtökutilboðs.

    


    Ákvæði laga um ársreikninga um skýrslu stjórnar gilda um samstæðuna eftir því sem við á. Í skýrslu stjórnar um samstæðuna ber að veita upplýsingar eins og félögin í samstæðunni væru eitt félag. Í stað upplýsinga um fjárhæðir einstakra félaga eru fjárhæðir félaganna sem mynda samstæðuna lagðar saman eftir sömu aðferðum og gilda um samstæðureikninginn. Sameina má skýrslur stjórnar móðurfélags og samstæðunnar ef þar má vandkvæðalaust finna þær upplýsingar sem lög um ársreikninga krefjast.900


    Í félagi sem er með skráð hlutabréf eða skuldabréf á skipulegum verðbréfamarkaði skal hver og einn stjórnarmaður undirrita yfirlýsingu þar sem fram kemur nafn hans og verksvið innan stjórnar félagsins. Í yfirlýsingunni skal koma fram að samkvæmt bestu vitneskju stjórnarmanna sé ársreikningur gerður í samræmi við reglur um alþjóðlega reikningsskilastaðla901 og gefi glögga mynd af eignum og skuldum, fjárhagsstöðu og rekstrarafkomu félagsins. Þá skal koma fram að skýrsla stjórnar geymi glöggt yfirlit yfir þróun og árangur í rekstri félagsins, stöðu þess og lýsi helstu áhættu- og óvissuþáttum sem félagið stendur frammi fyrir. Sama gildir þegar um samstæðureikning er að ræða.902


    Birting ársreiknings og samstæðureiknings


    Í félagi sem er með skráð hlutabréf eða skuldabréf á skipulegum verðbréfamarkaði skal birta opinberlega903 ársreikning eða samstæðureikning, ef við á, eins fljótt og auðið er eftir lok reikningsársins og eigi síðar en þremur mánuðum frá lokum þess.904 Félagi er heimilt að birta óendurskoðuð ársreikningsskil og skal það gert eigi síðar en tveimur mánuðum frá lokum reikningsársins. Endurskoðaður ársreikningur skal þá birtur eigi síðar en fjórum mánuðum frá lokum reikningsársins. Birti félag óendurskoðuð ársreikningsskil skulu þau vera svo ítarleg að í endurskoðuðum ársreikningi komi ekki fram neinar viðbótarupplýsingar sem reynst gætu verðmótandi.905 Senda skal ársreikning og samstæðureikning til ársreikningaskrár þegar í stað eftir samþykkt þeirra og eigi síðar en fjórum mánuðum eftir lok reikningsárs.906


    Útgefanda ber að tryggja að ársreikningur, eða samstæðureikningur ef við á, sé aðgengilegur almenningi í að minnsta kosti fimm ár.907


    Árshlutareikningur


    Í félagi með skráð hlutabréf eða skuldabréf á skipulegum verðbréfamarkaði skal gera árshlutareikning vegna fyrstu sex mánaða reikningsársins.908 Árshlutareikning skal birta innan tveggja mánaða frá lokum uppgjörstímabils.909


    Árshlutareikningurinn skal samkvæmt ársreikningalögum hafa að geyma styttan rekstrarreikning, styttan efnahagsreikning í samræmi við alþjóðlega reikningsskilastaðla, sjóðstreymi, skýringar og árshlutaskýrslu stjórnar, ásamt árshlutayfirlýsingu stjórnarmanna og áritun endurskoðanda þegar það á við. Við gerð árshlutareiknings skal fylgja sömu meginreglum um færslu og mat og gildir um gerð ársreiknings. Þær gilda einnig um árshlutareikninga vegna fyrstu þriggja og níu mánaða reikningsárs, kjósi félag að gera slík reikningsskil. Kröfurnar um gerð árshlutareikninga samkvæmt ársreikningalögum gilda jafnframt um samstæðureikninga eftir því sem við á.910 Á það skal bent að ársreikningalög og alþjóðlegir reikningsskilastaðlar stangast á hvað þetta varðar, því samkvæmt stöðlunum er félögum sem fara eftir þeim heimilt að birta samandregna árshlutareikninga, en samkvæmt ársreikningalögum er það skylt.


    Árshlutaskýrsla stjórnar


    Í skýrslu stjórnar vegna fyrstu sex mánaða reikningsársins skal að minnsta kosti tilgreina mikilvæga atburði sem átt hafa sér stað á fyrstu sex mánuðum reikningsársins og áhrif þeirra á árshlutareikninginn. Jafnframt skal skýrsla stjórnar geyma lýsingu á helstu áhættu- og óvissuþáttum þeirra sex mánaða sem eftir eru af reikningsárinu og meiri háttar viðskiptum við tengda aðila.911


    Í árshlutayfirlýsingu stjórnarmanna skal hver og einn stjórnarmaður undirrita yfirlýsingu þar sem fram kemur nafn hans og verksvið innan stjórnar félagsins. Í yfirlýsingunni skal koma fram að samkvæmt bestu vitneskju stjórnarmanna sé árshlutareikningur gerður í samræmi við reglur um alþjóðlega reikningsskilastaðla912 og gefi glögga mynd af eignum og skuldum, fjárhagsstöðu og rekstrarafkomu félagsins og samstæðunnar í heild, og að árshlutaskýrsla stjórnar gefi skýra mynd af þeim upplýsingum sem krafist er.913


    Þriggja og níu mánaða árshlutareikningur


    Félögum með skráð hlutabréf ber ekki lögum samkvæmt að birta þriggja og níu mánaða árshlutareikning. Flestu félög hafa þó kosið að gera slíkt og ber þeim þá að fylgja almennum reglum sem eiga við um árshlutareikning.


    Ef félag með skráð hlutabréf ákveður að birta ekki þriggja eða níu mánaða árshlutareikning ber því að birta opinberlega greinargerð frá stjórn, annars vegar vegna fyrstu sex mánaða reikningsársins og hins vegar síðari sex mánaða reikningsársins. Greinargerð frá stjórn skal fela í sér skýringar á mikilvægum atburðum og viðskiptum sem átt hafa sér stað á viðkomandi tímabili og lýsingu á áhrifum þeirra á fjárhagsstöðu útgefanda, og dótturfélaga hans ef við á, auk almennrar lýsingar á fjárhagsstöðu og rekstrarafkomu útgefanda, og dótturfélaga hans ef við á, á viðkomandi tímabili. Greinargerðina skal birta á tímabilinu frá tíu vikum eftir að viðkomandi sex mánaða tímabil hefst þangað til sex vikum áður en því lýkur og skal efni hennar ná yfir tímabilið frá upphafi viðkomandi sex mánaða tímabils fram til birtingardags hennar.914


    Birting árshlutareiknings


    Birta skal opinberlega árshlutareikning vegna fyrstu sex mánaða reikningsársins, eða samstæðureikning vegna fyrstu sex mánaða reikningsársins ef við á, eins fljótt og auðið er eftir lok þess tímabils, þó eigi síðar en tveimur mánuðum frá lokum þess. Sömu tímamörk gilda um birtingu þriggja og níu mánaða árshlutareikninga.915 Birti félag hins vegar greinargerð frá stjórn í stað þriggja og níu mánaða árshlutareiknings skal hún birt innan þeirra tímamarka sem lög kveða á um.916 Félaginu ber að tryggja að árshlutareikningurinn vegna fyrstu sex mánaða reikningsársins, eða samstæðureikningurinn vegna fyrstu sex mánaða reikningsársins ef við á, sé aðgengilegur almenningi í að minnsta kosti fimm ár.917


    Ársreikningaskrá hefur eftirlit með árshlutareikningum hlutafélaga sem hafa gefið út hlutabréf eða skuldabréf sem tekin hafa verið til viðskipta á skipulegum verðbréfamarkaði í ríki innan Evrópska efnahagssvæðisins.918


    Stjórnarháttayfirlýsing


    Félög með skráð hlutabréf eða skuldabréf eiga að birta árlega yfirlýsingu um stjórnarhætti sína í sérstökum kafla í skýrslu stjórnar.919


    Í stjórnarháttayfirlýsingu skal að lágmarki koma fram eftirfarandi:920


    
      	Tilvísanir í þær reglur sem og leiðbeiningar, handbækur og fleira um stjórnarhætti sem félagið fylgir eða fylgja ber samkvæmt lögum og upplýsingar um hvar slíkt er aðgengilegt almenningi.


      	Víki félag frá reglum eða öðru sem vísað er til í punktinum hér fyrir ofan í heild eða að hluta skal greina frá því hver frávikin eru og ástæðu fráviksins („fylgja eða skýra“ reglan).


      	Lýsing á helstu þáttum innra eftirlits og áhættustýringarkerfa félagsins í tengslum við samningu reikningsskila.


      	Lýsing á samsetningu og starfsemi stjórnar, framkvæmdastjórnar og eftirlitsstjórnar og nefnda þeirra.

    


    Birta þarf sambærilegar upplýsingar um stjórnarhætti móðurfélags í skýrslu stjórnar með samstæðureikningi auk lýsingar á helstu þáttum innra eftirlits og áhættustýringarkerfa samstæðunnar í tengslum við gerð samstæðureiknings.921


    Innherjaupplýsingar og viðskipti innherja


    Með innherjaupplýsingum er átt við nægjanlega tilgreindar upplýsingar sem ekki hafa verið gerðar opinberar og varða beint eða óbeint útgefendur fjármálagerninga, fjármálagerningana sjálfa eða önnur atriði og eru líklegar til að hafa marktæk áhrif á markaðsverð fjármálagerninganna ef opinberar væru. Upplýsingar teljast opinberar þegar útgefandi fjármálagerninga hefur birt almenningi á Evrópska efnahagssvæðinu þær.922


    Starfsfólki, framkvæmdastjóra og stjórnarmönnum ber að gera regluverði tímanlega grein fyrir upplýsingum sem hugsanlega geta talist til innherjaupplýsinga.923


    Félagi með skráð hlutabréf eða skuldabréf ber að birta almenningi á Evrópska efnahagssvæðinu allar þær innherjaupplýsingar sem varða það eins fljótt og auðið er og á jafnræðisgrundvelli. Útgefandi skal birta innherjaupplýsingar á vefsíðu sinni í að lágmarki þrjú924 ár.925 Upplýsingaskylda þessi á einnig við þegar útgefandi fjármálagerninga eða aðili af hans hálfu lætur í eðlilegu sambandi við starf sitt, stöðu eða hlutverk þriðja aðila í té innherjaupplýsingar. Útgefandi skal við þær aðstæður birta upplýsingarnar í heild á sama tíma og þær eru látnar í hendur þriðja aðila.926 Samhliða opinberri birtingu skal útgefandi senda upplýsingarnar til Fjármálaeftirlitsins.927


    Útgefanda fjármálagerninga er á eigin ábyrgð heimilt að fresta birtingu upplýsinga til að vernda lögmæta hagsmuni sína svo framarlega sem frestunin er ekki líkleg til að villa um fyrir almenningi og útgefandi getur tryggt trúnað um upplýsingarnar. Tilkynna skal Fjármálaeftirlitinu um frestun á birtingu innherjaupplýsinga jafnóðum og heimild til frestunar er nýtt. Nýti útgefandi heimild til frestunar er honum eða aðila í umboði hans aðeins heimilt að láta þriðja aðila innherjaupplýsingarnar í té sé það gert í eðlilegu sambandi við starf, stöðu eða skyldur þess sem upplýsingarnar veitir og móttakandi upplýsinganna er bundinn trúnaði um þær, svo sem samkvæmt lögum, reglugerð eða samningi.928


    Með innherja er átt við:929


    
      	Fruminnherja, það er aðila sem hefur að jafnaði aðgang að innherjaupplýsingum vegna aðildar að stjórn, rekstri eða eftirliti eða vegna annarra starfa á vegum útgefanda fjármálagerninga.


      	Tímabundinn innherja, það er aðila sem telst ekki fruminnherji en býr yfir innherjaupplýsingum vegna eignaraðildar, starfs síns, stöðu eða skyldna.


      	Annan innherja, það er aðila sem hvorki telst fruminnherji né tímabundinn innherji en hefur fengið vitneskju um innherjaupplýsingar, enda hafi viðkomandi vitað eða mátt vita hvers eðlis upplýsingarnar voru.

    


    Stjórn útgefanda skal setja viðmið um hverja skuli setja á fruminnherjalista.930 Stjórn getur til að mynda skoðað og greint skipurit og meðhöndlun innherjaupplýsinga innan félagsins til að unnt sé að meta hverjir eiga að fara á slíkan lista.931


    Innherja er óheimilt að:932


    
      	Afla eða ráðstafa fjármálagerningum með beinum eða óbeinum hætti, fyrir eigin reikning eða annarra, búi hann yfir innherjaupplýsingum.


      	Láta þriðja aðila innherjaupplýsingar í té nema það sé gert í eðlilegu sambandi við starf, stöðu eða skyldur þess sem upplýsingarnar veitir.


      	Ráðleggja þriðja aðila á grundvelli innherjaupplýsinga að afla fjármálagerninga eða ráðstafa þeim eða hvetja að öðru leyti til viðskipta með fjármálagerningana.

    


    Á fruminnherjum hvílir rannsóknarskylda, það er skylda til að ganga úr skugga um að ekki liggi fyrir innherjaupplýsingar áður en þeir eiga viðskipti með verðbréf útgefanda. Sama gildir um fyrirhuguð viðskipti með fjármálagerninga sem tengdir eru slíkum verðbréfum og fyrirhuguð viðskipti aðila sem eru fjárhagslega tengdir fruminnherjum.933


    Eftirtaldir aðilar teljast vera fjárhagslega tengdir innherja:934


    
      	Maki og sambúðarmaki.


      	Ófjárráða börn, kjörbörn og stjúpbörn á heimili innherja.


      	Önnur skyldmenni sem búa á heimili með innherja og hafa búið á heimili með innherja í að lágmarki eitt ár þegar viðskipti eiga sér stað.


      	Lögaðili

        
          	sem lýtur framkvæmdastjórn innherja eða aðila sem er talinn upp hér að framan,


          	sem er stjórnað með beinum eða óbeinum hætti af innherja eða aðila sem er talinn upp hér að framan,


          	annar en í liðunum tveimur hér fyrir ofan ef fjárhagslegir hagsmunir hans eru samtvinnaðir hagsmunum innherja eða aðila sem er talinn upp hér að framan.

        

      

    


    Útgefandi sem tilgreint hefur innherja til Fjármálaeftirlitsins skal tilkynna viðkomandi innherja um það skriflega. Jafnframt skal útgefandi tilkynna innherja skriflega þegar hann hefur verið tekinn af skránni. Útgefandi skal greina innherja frá þeim réttarreglum sem gilda um innherja og meðferð innherjaupplýsinga.935


    Allar breytingar á upplýsingum um innherja ber að senda Fjármálaeftirlitinu þegar í stað er breytingar verða. Verði engar breytingar á listum ber engu að síður að senda Fjármálaeftirlitinu endurskoðaða innherjalista á sex mánaða fresti.936


    Á fruminnherjum hvílir tvíþætt tilkynningaskylda til regluvarðar vegna fyrirhugaðra viðskipta annars vegar og eftir að viðskipti eru afstaðin hins vegar.937 Viðkomandi útgefandi skal samdægurs tilkynna um viðskiptin til Fjármálaeftirlitsins.938


    Auk tilkynninga um viðskipti innherja ber útgefanda þegar í stað að birta almenningi á Evrópska efnahagssvæðinu upplýsingar um viðskipti stjórnenda939 útgefanda með hluti í útgefandanum, og aðra fjármálagerninga tengda þeim, eins fljótt og auðið er og á jafnræðisgrundvelli, enda nemi markaðsvirði viðskiptanna að lágmarki 500 þúsund kr. eða samanlögð eignabreyting viðkomandi stjórnanda á hlutum í útgefandanum á næstliðnum fjórum vikum nemi að lágmarki 1 milljón kr. Samhliða opinberri birtingu skal útgefandi senda upplýsingarnar til Fjármálaeftirlitsins.940


    Stjórn útgefanda fjármálagerninga sem teknir hafa verið til viðskipta á skipulegum verðbréfamarkaði ber ábyrgð á eftirliti með því að reglum útgefnum af Fjármálaeftirlitinu, um meðferð innherjaupplýsinga og viðskipti innherja, sé fylgt.941


    Regluvörður


    Stjórn skal ráða regluvörð eða staðfesta formlega ráðningu hans.942 Sé regluvörður ekki ráðinn af stjórn tekur ráðning hans gildi þegar stjórn hefur staðfest ráðningu hans. Með sama hætti skal ráða staðgengil regluvarðar. Tilkynna skal Fjármálaeftirlitinu með formlegum hætti um ráðningu regluvarðar og staðgengils hans.943


    Regluvörður hefur umsjón með að reglum um meðferð innherjaupplýsinga og viðskipti innherja sé framfylgt hjá útgefanda og honum ber að leggja fyrir stjórn útgefanda skýrslu um framkvæmd regluvörslu svo oft sem þurfa þykir, þó eigi sjaldnar en árlega.944


    Regluvörður skal hafa ótakmarkaðan aðgang að þeim gögnum og upplýsingum sem nauðsynlegar eru til að hann geti sinnt starfi sínu.945 Regluvörður skal vera sjálfstæður í störfum sínum.946


    Regluvörður skal sjá um að setja saman, breyta, viðhalda og senda innherjalista og lista yfir fjárhagslega tengda aðila til Fjármálaeftirlitsins.947 Þá skal regluvörður sjá um að sendar séu tilkynningar um réttarstöðu innherja og tilkynningar um brottfall af innherjalistum.948 Í kjölfar miðlunar innherjaupplýsinga þarf að uppfæra innherjalista og senda tilkynningar til Fjármálaeftirlitsins.949


    Þegar innherji leitar til regluvarðar fyrir viðskipti til að fullnægja rannsóknarskyldu sinni skal regluvörður ganga úr skugga um að ekki séu fyrirliggjandi innherjaupplýsingar hjá útgefanda. Séu innherjaupplýsingar til staðar skal regluvörður mælast gegn því að innherji eigi viðskipti og benda innherja jafnframt á að eigi hann viðskipti engu að síður sé sér skylt að tilkynna um slík viðskipti til Fjármálaeftirlitsins.950


    Regluvörður skal sjá um að tilkynna samdægurs til Fjármálaeftirlitsins um viðskipti fruminnherja og aðila sem eru fjárhagslega tengdir þeim. Þá skal regluvörður jafnframt birta opinberlega tilkynningu ef um viðskipti stjórnenda er að ræða.951


    Regluvörður hefur eftirlit með að reglum um meðferð innherjaupplýsinga og viðskipti innherja sé fylgt.


    Breytingar á stofnsamningi eða samþykktum


    Félag með skráð hlutabréf eða skuldabréf sem hyggst gera breytingar á stofnsamningi sínum eða samþykktum skal senda drög að breytingunum til Fjármálaeftirlitsins og skipulegs verðbréfamarkaðar þar sem verðbréf hans hafa verið tekin til viðskipta. Drögin skulu send án tafar en eigi síðar en þann dag sem boðað er til fundar þar sem greiða skal atkvæði um breytingarnar eða kynna þær.952


    Reglur sem eiga við um útgefendur hlutabréfa


    Útgefandi hlutabréfa skal tryggja jafnræði allra eigenda hluta í sömu stöðu.953


    Útgefandi hlutabréfa skal tryggja að allar upplýsingar sem eigendum hluta eru nauðsynlegar til að geta neytt réttinda sinna séu aðgengilegar í heimaríki útgefandans og að áreiðanleiki upplýsinganna sé tryggður. Útgefandi hlutabréfa skal einkum:954


    
      	Veita upplýsingar um staðsetningu, tíma og dagskrá funda ásamt upplýsingum um heildarfjölda hluta og atkvæðisrétt, og rétt eigenda hluta til að taka þátt í fundum.


      	Gera umboðseyðublað aðgengilegt á pappír eða með rafrænum hætti fyrir hvern þann sem á rétt á að greiða atkvæði á fundinum, annaðhvort í tengslum við auglýsingu fundarins eða samkvæmt beiðni eftir að fundurinn hefur verið auglýstur.


      	Tilnefna fjármálafyrirtæki, eða félag tengt fjármálasviði, sem umboðsmann sinn til að hafa milligöngu um að eigendur hluta geti neytt fjárhagslegra réttinda sinna í útgefandanum.


      	Veita upplýsingar, svo sem með dreifibréfi eða auglýsingu, um úthlutun og greiðslu arðs og útgáfu nýrra hluta, þar með talið upplýsingar um fyrirkomulag úthlutunar, áskriftar, afturköllunar eða breytiréttar.

    


    Hluthafafundir


    Í félögum með skráð hlutabréf skal boða til hluthafafundar minnst þremur vikum fyrir fund.955


    Hafi félag með skráð hlutabréf ákveðið að allir hluthafar geti greitt atkvæði á hluthafafundum rafrænt getur hluthafafundur ákveðið að boða skuli til hluthafafundar, þó ekki aðalfundar, minnst tveimur vikum fyrir fund enda sé hann boðaður almennt á Evrópska efnahagssvæðinu eða tilkynningar þar að lútandi sendar skráðum hluthöfum á grundvelli hlutaskrár. Ákvörðun skal tekin með þeim meirihluta sem þarf til að breyta samþykktum og skal hún ekki gilda lengur en til næsta aðalfundar.956


    Ekki þarf að fara eftir ofangreindum lágmarksfrestum ef boðað er til eins eða fleiri framhaldshluthafafunda vegna skorts á ályktunarhæfi á fundinum sem fyrst var boðað til. Slíkt er þó háð því að fyrsti fundurinn hafi verið boðaður lögum samkvæmt og ekkert nýtt atriði hafi verið sett á dagskrá. Þurfa lágmark tíu dagar að líða milli síðasta fundarboðs og dagsetningar hluthafafundar.957


    Félag með skráð hlutabréf skal gefa út fundarboð með þeim hætti að tryggður sé skjótur aðgangur að því á jafnréttisgrundvelli. Skylt er að nota trausta miðla er tryggja virka útbreiðslu upplýsinga til almennings á Evrópska efnahagssvæðinu. Ekki má kveða á um að einungis megi nota miðla sem starfræktir eru í einu ríki.958


    Í fundarboði skal að lágmarki greina frá:959


    
      	Fundarstað.


      	Fundartíma.


      	Drögum að dagskrá.


      	Skýrum og nákvæmum reglum um þátttöku og atkvæðagreiðslu á hluthafafundi. Upplýsa skal meðal annars um:

        
          	Rétt hluthafa til að fá mál sett á dagskrá hluthafafundar og leggja fram ályktunartillögur sé slíkt unnt eftir útgáfu fundarboðs svo og spyrja spurninga, auk frests til að nýta þennan rétt.


          	Reglur um atkvæðagreiðslu fyrir atbeina umboðsmanns, eftir atvikum eyðublöð vegna slíkrar atkvæðagreiðslu og á hvern hátt félag sé reiðubúið að samþykkja rafrænar tilkynningar um skipun umboðsmanns.


          	Reglur um skriflega eða rafræna atkvæðagreiðslu eftir því sem við á.

        

      


      	Hvar og hvernig nálgast megi óstyttan texta.


      	Veffangi þar sem finna má upplýsingar sem taldar eru upp hér fyrir neðan.

    


    Félag með skráð hlutabréf skal samfellt í 21 dag960 fyrir hluthafafund og auk þess á fundardaginn sjálfan veita hluthöfum sínum að lágmarki upplýsingar um eftirfarandi á vefsíðu félagsins:961


    
      	Fundarboð.


      	Heildarfjölda hluta og atkvæða á fundarboðsdegi, sundurliðað eftir flokkum ef við á.


      	Skjöl sem lögð verða fyrir hluthafafund.


      	Ályktunartillögu varðandi hvert atriði í drögum að dagskrá hluthafafundar. Bæta skal ályktunartillögum hluthafa við á vef félagsins eins fljótt og auðið er eftir móttöku þeirra.


      	Eftir atvikum eyðublöð sem umboðsmaður skal nota við atkvæðagreiðslu eða nota á við skriflega atkvæðagreiðslu nema þau séu send hverjum hluthafa.962

    


    Félögum með skráð hlutabréf er skylt að gefa hluthöfum kost á að greiða atkvæði um mál sem eru á dagskrá hluthafafundar, bréflega eða rafrænt.963


    Endurskoðandi skal sitja aðalfundi félaga sem eru með skráð hlutabréf.964


    Innan 15 daga frá hluthafafundi skal birta úrslit kosninga á fundinum á vef félagsins nema ákveðið hafi verið að veita ítarlegri upplýsingar um atkvæðagreiðslur.965


    Hæfisskilyrði stjórnarmanna og framkvæmdastjóra


    Í Kauphallarreglunum er fjallað um hæfi einstaklinga sem bera stjórnunarlega ábyrgð, þar með talið stjórnarmanna, hjá félögum sem óska eftir töku hlutabréfa til viðskipta á skipulegum verðbréfamarkaði. Þar er lögð áhersla á að slíkir einstaklingar eigi ekki feril að baki sem geti lagt orðspor félagsins í hættu og dregið úr trausti á markaðnum. Því er mikilvægt að ferill þeirra sé birtur með fullnægjandi hætti í aðdraganda töku hlutabréfanna til viðskipta sem hluti af þeim upplýsingum sem settar eru fram í lýsingu. Hafi viðkomandi einstaklingur gerst sekur um lögbrot, sér í lagi er varðar efnahagsbrot, hafi hann átt aðild að fjölda gjaldþrota eða hafi hann borið stjórnunarlega ábyrgð í félagi sem hefur brotið alvarlega eða með ítrekuðum hætti gegn reglum Kauphallarinnar, getur slíkt komið í veg fyrir að hlutabréf félags verði tekin til viðskipta nema viðkomandi hafi verið sviptur stjórnunarstöðu sinni hjá félaginu.966


    Stjórnendur félags eiga að búa yfir hæfni og reynslu sem þarf til að stýra félaginu í samræmi við kröfur sem gerðar eru til félags með skráð hlutabréf á skipulegum verðbréfamarkaði.967 Forsenda þess að hlutabréf félags séu tekin til viðskipta í Kauphöll er að stjórnarmenn og aðrir, sem bera stjórnunarlega ábyrgð í félaginu, hafi nægilega reynslu og þekkingu hvað varðar kröfur til slíkra félaga. Jafnframt er mikilvægt að þeir skilji þær kröfur og væntingar sem gerðar eru til slíkra félaga. Hvorki er farið fram á né skal það staðfest að allir stjórnarmenn búi yfir slíkri reynslu eða færni, en stjórnin þarf í heild sinni að standast slíkar kröfur. Framkvæmdastjóri þarf að vera hæfur að þessu leyti.968


    Kauphöllin lítur meðal annars til eftirfarandi atriða til að meta hæfni og reynslu stjórnarmanna og framkvæmdastjóra:969


    
      	Fyrri reynsla viðkomandi af störfum fyrir félag sem hefur haft hlutabréf sín tekin til viðskipta í Kauphöllinni, á öðrum skipulegum verðbréfamarkaði eða á markaði með sambærilega lagastöðu.


      	Önnur viðeigandi reynsla.


      	Þekking á félaginu, starfsemi þess og uppbyggingu félagsins, svo sem innri upplýsingagjöf, uppbyggingu og framsetningu fjárhagsupplýsinga, fjárfestatengslum og verkferlum við birtingu atviksbundinna og viðvarandi upplýsinga til hlutabréfamarkaðarins.970


      	Almenn þekking á lögum og reglum hlutabréfamarkaðarins, sér í lagi lögum og reglum sem tengjast félaginu og töku hlutabréfa þess til viðskipta með beinum hætti.

    


    Einstaklingar sem telja sig hafa nægjanlega hæfni skulu sýna Kauphöllinni fram á það, til dæmis með því að leggja fram ferilskrá, vottorð frá samþykktum þriðja aðila eða með öðrum hætti sem Kauphöllin tekur til greina.971


    Upplýsingamiðlun


    Upplýsingar sem veittar eru markaðnum skulu vera réttar, viðeigandi og áreiðanlegar og skulu gefnar í samræmi við reglur Kauphallarinnar.972


    Félag með skráð hlutabréf þarf að búa yfir fullnægjandi verkferlum, eftirliti og stjórnkerfum, svo sem kerfum og ferlum fyrir reikningsskil, til að auðveldara sé að uppfylla kröfur Kauphallarinnar um að veita markaðnum tímanlegar, áreiðanlegar, nákvæmar og nýjustu upplýsingar.973


    Upplýsinga- og fjárhagskerfi á að vera þannig uppbyggt að stjórn og stjórnendur félagsins fái nauðsynlegar upplýsingar sem þörf er á við ákvarðanatöku. Félag skal einnig búa yfir þeim mannauði sem nauðsynlegur er til að greina gögnin svo að hægt sé til dæmis að fjalla um afkomuþróun félagsins í tilkynningum til hlutabréfamarkaðarins.974


    Til að tryggja að félag veiti markaðnum tímanlegar, áreiðanlegar, nákvæmar og nýjar upplýsingar hvetur Kauphöllin félög til að setja sér upplýsingastefnu. Upplýsingastefna getur hjálpað félaginu að veita stöðugt bestu upplýsingar, bæði innan félagsins og til markaðarins. Hún á að vera þannig uppbyggð að framkvæmd hennar hvíli ekki á einum aðila og þannig úr garði gerð að hún henti þeim aðstæðum sem eiga við um félagið.975


    Upplýsingastefna félags snýst yfirleitt um nokkra þætti, til dæmis:976


    
      	Hver kemur fram sem talsmaður félagsins.


      	Hvaða upplýsingar á að gera opinberar.


      	Hvar og hvenær birting á að fara fram.


      	Meðhöndlun upplýsinga þegar áföll verða.


      	Hvað fellur undir upplýsingaskyldu félagsins.

    


    Upplýsingaskylda


    Félagi ber eins fljótt og unnt er að birta upplýsingar um ákvarðanir eða aðrar forsendur og aðstæður sem eru „verðmótandi“. Í Kauphallarreglunum eru „verðmótandi“ upplýsingar túlkaðar sem þær upplýsingar sem ástæða er til að ætla að geti haft marktæk áhrif á markaðsverð verðbréfa félags sem tekin hafa verið til viðskipta í samræmi við gildandi landslög.977


    Félagi ber að tryggja að allir markaðsaðilar hafi samtímis aðgang að öllum verðmótandi upplýsingum um félagið. Félaginu ber einnig að tryggja að með slíkar upplýsingar sé farið sem trúnaðarmál og að engir óviðkomandi fái aðgang að upplýsingunum áður en þær eru birtar. Þar af leiðandi mega verðmótandi upplýsingar ekki berast greiningaraðilum, fréttamönnum eða öðrum, hvorki einstaklingum né hópum, nema slíkar upplýsingar séu samtímis birtar opinberlega.978


    Mat á því hvort upplýsingar teljist vera verðmótandi skal byggt á forsendum og aðstæðum í hverju tilviki fyrir sig og ef vafi leikur á slíku er félaginu heimilt að leita ráða hjá Kauphöllinni. Starfsmenn Kauphallarinnar eru bundnir þagnarskyldu. Félagið ber þó ávallt endanlega ábyrgð á því að upplýsingaskyldu þess sé gætt.979


    Mat á því hvort gera megi ráð fyrir verðmótandi áhrifum getur falið í sér athugun á eftirfarandi:980


    
      	Væntanlegu umfangi eða vægi ákvörðunar, forsendna eða aðstæðna í hlutfalli við heildarstarfsemi félagsins.


      	Mikilvægi upplýsinganna fyrir helstu áhrifaþætti er stýra verðlagningu á verðbréfum félagsins.


      	Öllum öðrum markaðsbreytum sem kynnu að hafa áhrif á verðbréfaverðið.

    


    Að auki er heimilt að byggja mat á því hvort svipaðar upplýsingar hafi áður haft verðmótandi áhrif eða hvort félagið sjálft hafi áður túlkað svipaðar aðstæður sem verðmótandi. Slíkt skal vissulega ekki koma í veg fyrir að félög geri breytingar á stefnu sinni varðandi birtingar á verðmótandi upplýsingum, en forðast ber ósamræmi í meðferð sambærilegra upplýsinga.981


    Félagi ber að birta upplýsingar opinberlega þegar líklegt má telja að þær hafi marktæk áhrif á verðbréfaverð. Raunveruleg verðbreyting á bréfum þarf ekki að eiga sér stað. Áhrif á verðbréfaverð geta verið af ólíkum toga og þau ber að ákvarða út frá aðstæðum í hverju félagi fyrir sig, meðal annars með hliðsjón af undanfarandi þróun hlutabréfaverðs, viðkomandi atvinnugrein og ríkjandi markaðsaðstæðum.982


    Upplýsingaskylda getur til dæmis verið til staðar í eftirfarandi aðstæðum:983


    
      	Tilboð eða ákvarðanir um fjárfestingar.


      	Samstarfssamningar eða aðrir mikilvægir samningar.


      	Breytingar á verði eða gengi gjaldmiðla.


      	Tap á lánstrausti eða missir viðskiptavina.


      	Nýr samrekstur (e. joint venture).


      	Niðurstöður rannsókna.


      	Upphaf eða niðurstaða lagalegs ágreinings eða ákvarðana þar að lútandi.


      	Fjárhagslegir erfiðleikar.


      	Ákvarðanir stjórnvalda.


      	Hluthafasamkomulag sem félagið hefur vitneskju um og varðar beitingu atkvæðisréttar eða framseljanleika hlutabréfa.


      	Orðrómur á markaðnum.


      	Viðskiptavakasamningar.


      	Upplýsingar um dótturfélög og hlutdeildarfélög.

    


    Verði afgerandi frávik í afkomu eða fjárhagsstöðu félagsins frá því sem eðlilegt hefði verið að gera ráð fyrir á grundvelli fjárhagsupplýsinga sem það hefur áður birt skal félagið birta upplýsingar um breytinguna ef hún er talin verðmótandi.984


    Upplýsingar sem félag birtir opinberlega skulu vera réttar, viðeigandi og skýrar og á engan hátt misvísandi.985 Upplýsingarnar eiga að endurspegla raunverulegar aðstæður þess og mega ekki vera misvísandi eða ónákvæmar á nokkurn hátt. Krafan um að upplýsingarnar séu viðeigandi kveður á um að þær innihaldi staðreyndir sem veita fullnægjandi vísbendingar til að meta á hvern hátt upplýsingarnar kunni að hafa áhrif á verðbréfaverð félagsins.986


    Upplýsingar um ákvarðanir, forsendur og aðstæður skulu vera nægilega ítarlegar til þess að hægt sé að meta áhrif þeirra á félagið sjálft, afkomu þess og fjárhagsstöðu, eða á verð hlutabréfa þess.987


    Birta skal upplýsingarnar opinberlega eins fljótt og unnt er nema annað sé sérstaklega tekið fram. Ef verðmótandi upplýsingum er af ásettu ráði komið á framfæri við þriðja aðila sem ekki er bundinn þagnarskyldu skal birta upplýsingarnar opinberlega samtímis.988 Yfirleitt ætti tíminn ekki að vera lengri en sem nemur þeim tíma sem tekur að afla viðkomandi upplýsinga og dreifa þeim en jafnframt er nauðsynlegt að gæta þess að upplýsingarnar séu fullbúnar til birtingar þannig að upplýsingagjöfin verði nægilega ítarleg. Enda þótt drög að tilkynningum séu venjulega útbúin áður en fyrirhuguð ákvarðanataka fer fram, kveða reglurnar ekki á um að tilkynning sé birt til dæmis á meðan stjórnarfundur fer fram eða við aðra ákvarðanatöku. Birtingin fer þá fram að fundi loknum. Samkvæmt þessum reglum er óheimilt að veita verðmótandi upplýsingar, til dæmis á hluthafafundum eða kynningum með greiningaraðilum, án þess að birta þær opinberlega. Ef félag hefur í hyggju að veita verðmótandi upplýsingar á slíkum fundi eða kynningu ber því eigi síðar en samtímis að birta hinar nýju og verðmótandi upplýsingar.989


    Komist félag að því að verðmótandi upplýsingar hafi lekið áður en birting þeirra átti sér stað ber félaginu að tilkynna það opinberlega án tafar. Ef verðmótandi upplýsingum er óviljandi komið á framfæri við þriðja aðila sem ekki er bundinn þagnarskyldu skal birting fara fram þegar í stað.990


    Félagi ber að halda úti eigin vefsíðu sem veitir aðgang í þrjú ár hið minnsta að þeim upplýsingum sem því er skylt að birta samkvæmt reglum um upplýsingaskyldu sem hvílir á félaginu. Fjárhagsupplýsingar skulu þó vera aðgengilegar í fimm ár að lágmarki eftir að þær hafa verið birtar. Setja skal upplýsingarnar á vefinn eins fljótt og unnt er eftir að þær hafa verið birtar.991


    Regluleg upplýsingaskylda:


    Fjárhagsupplýsingar992


    Eins og áður hefur komið fram í viðauka þessum skal félag útbúa allar fjárhagsupplýsingar í samræmi við lög og reglur um reikningsskil sem gilda um félagið.


    Félagi er skylt að birta endurskoðaðan ársreikning eða samstæðureikning, ef við á.


    Félagi er skylt að birta árshlutareikning eða samstæðureikning, ef við á, vegna fyrstu þriggja, sex og níu mánaða reikningsársins. Félagi er heimilt að birta greinargerð frá stjórn í samræmi við lög í stað árshlutareiknings vegna fyrstu þriggja og fyrstu níu mánaða reikningsársins.


    Við gerð reikningsskila er félagi skylt að beita alþjóðlegum reikningsskilastöðlum (IFRS) eins og þeir hafa verið samþykktir af Evrópusambandinu.993


    Birtingartími fjárhagsupplýsinga994


    Félag skal birta endurskoðaðan ársreikning eigi síðar en þremur mánuðum frá lokum reikningsársins.


    Félagi er heimilt að birta óendurskoðuð ársreikningsskil og skal það gert eigi síðar en tveimur mánuðum frá lokum reikningsársins.995 Endurskoðaður ársreikningur skal þá birtur eigi síðar en fjórum mánuðum frá lokum reikningsársins.


    Félag skal birta árshlutareikning eigi síðar en tveimur mánuðum frá lokum hvers reikningstímabils.


    Birti félag greinargerð frá stjórn í stað árshlutareiknings vegna fyrstu þriggja og fyrstu níu mánaða reikningsársins skal það gert innan þeirra tímamarka sem lög kveða á um.


    Áritun endurskoðanda996


    Ársreikningur og áritun endurskoðanda skulu mynda eina heild. Ef áritun er ekki á stöðluðu formi997 skal félag vekja athygli á árituninni og efni hennar í upphafi tilkynningar.


    Ef félag hefur birt óendurskoðuð ársreikningsskil ber því að birta áritun endurskoðanda eins fljótt og unnt er ef hún er ekki á stöðluðu formi ásamt endurskoðuðum ársreikningi.


    Ef endurskoðendur hafa ekki áritað árshlutareikninginn skal það koma fram í árshlutaskýrslu stjórnar. Hafi endurskoðendur áritað árshlutareikninginn og ef áritunin er ekki á stöðluðu formi skal félag vekja athygli á árituninni og efni hennar í upphafi tilkynningar.


    Dagatal félags998


    Félagi ber að birta dagatal þar sem fram koma dagsetningar um fyrirhugaða birtingu óendurskoðaðra ársreikningsskila, ef við á, endurskoðaðra ársreikninga, árshlutareikninga og/eða greinargerða frá stjórn, sem og fyrirhugaða dagsetningu aðalfundar.


    Birta skal dagatalið áður en nýtt fjárhagsár hefst.


    Ef breyting verður á dagsetningu sem tilgreind er í dagatalinu skal félag birta tilkynningu um nýja dagsetningu eins fljótt og unnt er, helst eigi síðar en viku fyrir áður tilkynnta dagsetningu ef um seinkun birtingar er að ræða eða viku fyrir nýja dagsetningu ef ætlunin er að birta fyrr en áætlað var í dagatalinu.


    Önnur upplýsingaskylda:


    Afkomuspár og yfirlýsingar um framtíðarhorfur999


    Ef félag birtir afkomuspá1000 skal það veita upplýsingar um þær forsendur eða undirliggjandi skilyrði sem slík spá byggir á. Afkomuspár skulu settar fram á eins ótvíræðan og mótsagnalausan hátt og unnt er. Ef félag birtir aðrar yfirlýsingar um framtíðarhorfur skulu þær einnig settar fram á ótvíræðan og mótsagnalausan hátt.


    Ef félag væntir þess með nokkurri vissu að fjárhagsafkoma þess eða fjárhagsstaða víki verulega frá afkomuspá sem félagið hefur þegar birt og að slíkt frávik sé verðmótandi, þá ber því að birta tilkynningu um frávikið eins fljótt og unnt er. Í tilkynningunni skal afkomuspáin sem félagið setti upphaflega fram einnig birt.


    Hluthafafundir1001


    Birta skal tilkynningu um hluthafafundi.


    Félagi ber að birta upplýsingar um ákvarðanir sem samþykktar eru á hluthafafundum nema um minni háttar ákvörðun sé að ræða. Þessi krafa gildir þótt slíkar ákvarðanir séu í samræmi við áður birtar tillögur. Hafi hluthafafundur heimilað stjórn félags að taka ákvörðun um tiltekið mál síðar, þá skal birta slíka ákvörðun stjórnar nema um minni háttar ákvörðun sé að ræða.


    Alltaf skal birta fundarboð um hluthafafundi. Þetta gildir óháð því hvort tilkynningin hefur að geyma verðmótandi upplýsingar, hvort boðað er til fundarins með póstlögðu bréfi eða fundarboðið er gert opinbert með öðrum hætti, til dæmis í dagblaði, og þótt ákveðnar upplýsingar í tilkynningunni hafi áður verið birtar í samræmi við Kauphallarreglurnar.1002


    Ef félag hefur í hyggju að greina frá verðmótandi upplýsingum á hluthafafundi ber því að birta þær opinberlega eigi síðar en samtímis því sem upplýsingarnar eru kynntar á hluthafafundinum.1003


    Þegar hluthafafundinum er lokið skal félagið eins fljótt og unnt er birta upplýsingar um þær ákvarðanir sem samþykktar voru á fundinum nema ákvörðunin sé minni háttar. Þessi krafa gildir þótt slíkar ákvarðanir séu í samræmi við áður birtar tillögur.1004


    Samþykki hluthafafundar um að heimila stjórn félags að taka ákvörðun um tiltekið mál, svo sem útgáfu verðbréfa eða endurkaup á eigin hlutabréfum, skulu einnig birtar. Í slíkum tilvikum ber félaginu einnig að birta upplýsingar um ákvarðanir stjórnar um að nýta sér slíkar heimildir.1005


    Útgáfa verðbréfa1006


    Félagi ber að birta upplýsingar um allar tillögur og ákvarðanir um breytingar á hlutafé eða fjölda hluta eða á öðrum verðbréfum sem tengjast hlutum í félaginu nema um minni háttar útgáfu sé að ræða.


    Birta skal upplýsingar um skilmála og skilyrði fyrir útgáfu verðbréfa.


    Félaginu ber að birta upplýsingar um útkomu útgáfunnar.


    Breytingar á stjórn, stjórnendum og endurskoðendum1007


    Birta skal tillögur um breytingar á skipan stjórnar félags sem og allar slíkar breytingar sem gerðar eru. Að auki skal birta helstu upplýsingar um breytingar meðal æðstu stjórnenda félags, þar með talið en þó ekki einskorðað við framkvæmdastjóra.


    Í tilkynningu um nýjan stjórnarmann eða nýjan framkvæmdastjóra skulu koma fram viðeigandi upplýsingar um reynslu og fyrri störf viðkomandi stjórnarmanns eða framkvæmdastjóra.1008


    Birta skal tilkynningu ef skipt er um endurskoðanda.


    Hlutabréfatengd hvatakerfi1009


    Félagi ber að birta allar ákvarðanir um að innleiða hvatakerfi þar sem umbun tengist hlutabréfum. Í tilkynningu skulu koma fram upplýsingar um helstu skilmála og skilyrði kerfisins.


    Viðskipti við nátengda aðila1010


    Upplýsingar um viðskipti milli félags og nátengdra aðila sem fara ekki fram með venjulegum viðskiptaháttum skulu birtar eins fljótt og unnt er eftir að ákvörðun um slík viðskipti hefur verið tekin, nema augljóst sé að um minni háttar viðskipti sé að ræða.


    Til nátengdra aðila teljast:


    
      	Framkvæmdastjórar.


      	Stjórnarmenn.


      	Aðrir stjórnendur í móðurfélaginu eða helstu dótturfélögum þess sem hafa mikil áhrif við ákvarðanatökur varðandi fjármál eða starfsemi móðurfélagsins eða viðkomandi dótturfélags.


      	Lögaðilar undir stjórn ofangreindra aðila.


      	Hluthafar sem ráða yfir meira en 10% hlut eða atkvæðisrétti í félaginu.

    


    Birta skal upplýsingar um öll viðskipti við nátengda aðila, nema um minniháttar viðskipti sé að ræða.1011


    Aðeins þarf að birta tilkynningar um viðskipti sem ekki fara fram með hefðbundnum hætti og því er ekki þörf á að birta tilkynningar um viðskipti sem eru venjubundin og almennt opin mörgum starfsmönnum á svipuðum kjörum.1012


    Kaup og sala félaga1013


    Birta skal tilkynningu um kaup eða sölu félags ef viðskiptin kunna að reynast verðmótandi.


    Lýsa skal félaginu sem keypt er þannig að fram komi upplýsingar um meginstarfsemi þess, sögulegt yfirlit yfir fjárhagsafkomu og fjárhagsstöðu.


    Breytingar á félagi1014


    Ef umtalsverðar breytingar verða á félagi eða starfsemi þess á stuttum tíma þannig að líta megi á félagið sem nýtt félag, þá ber félaginu að birta upplýsingar um breytingarnar og þær afleiðingar sem breytingarnar hafa.


    Ákvarðanir um töku til viðskipta1015


    Félag skal birta tilkynningu þegar það sækir um að fá verðbréf sín tekin til viðskipta í Kauphöllinni í fyrsta skipti, sem og þegar það sækir um að verða að auki tekið til viðskipta á öðrum viðskiptavettvangi. Félaginu ber einnig að birta tilkynningu ef það sækir um að verðbréf þess séu tekin úr viðskiptum í Kauphöllinni eða af öðrum viðskiptavettvangi. Félagið skal einnig birta niðurstöður slíkra umsókna.


    Upplýsingar sem krafist er á öðrum viðskiptavettvangi1016


    Þegar félag birtir mikilvægar upplýsingar samkvæmt reglum eða öðrum ákvæðum um upplýsingagjöf á öðrum skipulegum markaði eða viðskiptavettvangi, skulu upplýsingarnar samtímis birtar opinberlega.


    Upplýsingaskylda í tengslum við launakjör stjórnenda og stjórnarhætti félagsins:


    Launagreiðslur til æðstu stjórnenda1017


    Í ársreikningi skal tilgreina upplýsingar um laun, þar með talið hvers kyns skilyrtar og frestaðar greiðslur og hvers konar hlunnindi frá félaginu og/eða óvenjulega samninga félagsins á undangengnu fjárhagsári við einstaka stjórnarmenn og framkvæmdastjóra sérstaklega.


    Sé félag hluti af samstæðu skal upplýsa um sömu greiðslur, hlunnindi og/eða samninga til ofangreindra aðila frá félögum í samstæðunni.


    Sömu upplýsingar skulu veittar fyrir æðstu stjórnendur tiltekinna sviða hjá félaginu, þar með talið stjórnendur dótturfélaga, sem skipta máli fyrir stjórnun og rekstur þess.


    Launagreiðslur til annarra stjórnenda1018


    Í ársreikningi skal tilgreina upplýsingar um heildargreiðslur og hlunnindi annarra stjórnenda félags, að lágmarki sem heildartölu fyrir hópinn, auk fjölda stjórnenda í hópnum og skilgreiningar á því hverjir falla í hópinn.


    Yfirlýsing um stjórnarhætti félaga – „Fylgið eða skýrið“1019


    Stjórn félags skal lýsa því yfir í skýrslu stjórnar í ársreikningi hvort félagið fylgi Leiðbeiningum um stjórnarhætti fyrirtækja. Hafi félagið ekki fylgt leiðbeiningunum að öllu leyti skal greina frá frávikum, því tímabili sem vikið var frá tilteknum ákvæðum og skýrðar ástæður þeirra.


    Upplýsingar eingöngu til Kauphallar:1020


    Yfirtökutilboð1021


    Í þeim tilvikum sem félag hefur undirbúið yfirtökutilboð í verðbréf annars félags sem hefur hlutabréf sín í viðskiptum á skipulegum verðbréfamarkaði, ber félaginu að tilkynna Kauphöllinni hvenær vænta megi slíks yfirtökutilboðs.


    Hafi félag fengið upplýsingar um að þriðji aðili ætli að gera hluthöfum þess yfirtökutilboð og tilkynning um slíkt tilboð hefur ekki verið birt, skal félagið tilkynna Kauphöllinni hvenær vænta megi að fyrirætluninni um yfirtökutilboðið verði hrint í framkvæmd.


    Fyrirframupplýsingar1022


    Ef félag hyggst birta tilkynningu sem ætla má að muni hafa umtalsverð áhrif á verðbréfaverð þess skal félagið gera Kauphöllinni viðvart áður en tilkynning er birt.


    Flöggun


    Eigandi sem aflar eða ráðstafar hlutum í útgefanda hlutabréfa sem tekin hafa verið til viðskipta á skipulegum verðbréfamarkaði, skal senda með sannanlegum hætti tilkynningu til viðkomandi félags og Fjármálaeftirlitsins ef öflunin eða ráðstöfunin leiðir af sér að atkvæðisréttur hans nær, hækkar yfir eða lækkar niður fyrir eitthvert eftirtalinna marka:1023


    
      	5%.


      	10%.


      	15%.


      	20%.


      	25%.


      	30%.


      	35%.


      	40%.


      	50%.


      	66,67%.


      	90%.

    


    Útgefandi skal eins fljótt og auðið er eftir móttöku tilkynningar og eigi síðar en klukkan 12 næsta viðskiptadag eftir að tilkynningin berst honum, birta opinberlega allar upplýsingar sem er að finna í tilkynningunni.1024


    Ef útgefandi hækkar eða lækkar hlutafé sitt eða fjölgar eða fækkar atkvæðum skal hann á síðasta viðskiptadegi þess mánaðar er breytingarnar eiga sér stað, birta opinberlega heildarfjölda hluta og heildarfjölda atkvæða.1025


    Ef útgefandi aflar eða ráðstafar eigin hlutum skal hann birta opinberlega hlutfall eigin hluta ef öflunin eða ráðstöfunin leiðir til þess að hlutfallið nær, hækkar yfir eða lækkar niður fyrir 5% eða 10% atkvæðisréttar. Hlutfallið skal reiknað út á grundvelli heildarfjölda hluta sem atkvæðisréttur fylgir, jafnvel þótt nýting atkvæðisréttarins falli niður. Birta skal upplýsingarnar opinberlega eins fljótt og auðið er og eigi síðar en fyrir klukkan 12 næsta viðskiptadag eftir öflunina eða ráðstöfunina.1026


    Útgefandi skal birta almenningi á Evrópska efnahagssvæðinu ofangreindar upplýsingar eins fljótt og auðið er og á jafnræðisgrundvelli. Samhliða opinberri birtingu skal útgefandi senda upplýsingarnar til Fjármálaeftirlitsins.1027


    Hlutverk stjórnar félags sem yfirtökutilboð tekur til


    Hafi aðili beint eða óbeint náð yfirráðum í félagi þar sem flokkur verðbréfa hefur verið tekinn til viðskipta á skipulegum verðbréfamarkaði skal sá aðili eigi síðar en fjórum vikum eftir að hann vissi eða mátti vita um tilboðsskyldu eða niðurstaða um hana lá fyrir gera öðrum hluthöfum félagsins yfirtökutilboð, það er tilboð um að kaupa hluti þeirra í félaginu.1028


    Með yfirráðum er átt við að aðili og þeir sem hann er í samstarfi við:1029


    
      	Hafi samanlagt eignast að lágmarki 30% atkvæðisréttar í félaginu.


      	Hafi á grundvelli samnings við aðra hluthafa rétt til að ráða yfir sem nemur að lágmarki 30% atkvæða í félaginu.


      	Hafi öðlast rétt til þess að tilnefna eða setja af meirihluta stjórnar í félaginu.

    


    Stjórn félags sem yfirtökutilboð tekur til skal hafa hagsmuni félagsins sjálfs að leiðarljósi í öllum gerðum sínum og má ekki neita hluthöfum félagsins um tækifæri til að taka ákvörðun um tilboðið.1030


    Frá þeim tíma er ákvörðun um tilboð í hluti í félagi hefur verið gerð opinber eða stjórn félags er ljóst að tilboð sé væntanlegt og þar til niðurstöður tilboðs hafa verið gerðar opinberar er stjórn viðkomandi félags óheimilt að taka ákvarðanir sem haft geta áhrif á tilboðið nema að fengnu fyrirframsamþykki hluthafafundar.1031 Stjórn er þó heimilt að leita annarra tilboða án samþykkis hluthafafundar.1032


    Hér er meðal annars átt við ákvarðanir um:1033


    
      	Útgáfu nýrra hluta eða fjármálagerninga í félaginu eða dótturfélögum þess.


      	Kaup eða sölu eigin verðbréfa eða verðbréfa í dótturfélögum.


      	Kaup eða sölu á eignum eða öðru sem haft getur umtalsverð áhrif á starfsemi félagsins eða dótturfélaga þess.


      	Samninga sem falla ekki undir venjulega starfsemi félagsins.


      	Umtalsverðar breytingar á starfskjörum stjórnenda.


      	Aðrar ákvarðanir sem haft geta sambærileg áhrif á starfsemi félagsins eða dótturfélaga þess.

    


    Stjórn félags sem tilboð tekur til skal semja og gera opinbera sérstaka greinargerð þar sem fram kemur rökstutt álit stjórnarinnar á tilboðinu og skilmálum þess. Hver stjórnarmaður skal einnig gera grein fyrir því hvort hann og aðilar honum fjárhagslega tengdir hyggjast samþykkja tilboðið, ef við á. Í greinargerðinni skal einnig fjallað um álit stjórnarinnar á framtíðaráformum tilboðsgjafa og hvaða áhrif hún telur að tilboðið geti haft á hagsmuni félagsins, störf stjórnenda og starfsmanna þess, sem og staðsetningu starfsstöðva félags. Ef stjórninni berst tímanlega álit frá fulltrúum starfsmanna á því hvaða áhrif tilboðið hafi á störf starfsmanna fyrirtækisins ber stjórninni að láta það álit fylgja með greinargerð sinni.1034


    Ef skiptar skoðanir eru um tilboð innan stjórnarinnar skal það koma fram í greinargerðinni. Ef stjórnarmenn eiga aðild að tilboði eða eru í samstarfi við tilboðsgjafa eða hafa að öðru leyti verulegra hagsmuna að gæta af niðurstöðu tilboðs skal upplýst um það í greinargerð stjórnar. Stjórnarmenn sem aðild eiga að tilboði eða eru í samstarfi við tilboðsgjafa eða hafa að öðru leyti verulegra hagsmuna að gæta af niðurstöðu tilboðs skulu ekki taka þátt í því að semja greinargerð stjórnar.1035


    Ef stjórnarmenn eða aðilar í samstarfi við þá eru aðilar að tilboði eða eru vanhæfir að öðru leyti til að fjalla um tilboð og það leiðir til þess að stjórn er ekki ályktunarhæf, skal stjórnin láta óháð fjármálafyrirtæki meta tilboðið og skilmála þess.1036


    Greinargerð stjórnar skal birta opinberlega að lágmarki einni viku áður en gildistími tilboðs rennur út.1037


    Ef tilboðsgjafi gerir breytingar á tilboði sínu skal stjórn innan sjö daga frá því að breytt tilboð hefur verið gert opinbert semja og birta opinberlega viðbót við greinargerð sína þar sem fram kemur álit stjórnarinnar á viðkomandi breytingum.1038


    Reglur sem eiga við um útgefendur skuldabréfa


    Útgefandi skuldabréfa skal tryggja að allir handhafar skuldabréfa sem metin eru jafngild njóti sömu meðferðar varðandi sérhver réttindi er fylgja skuldabréfunum.1039


    Ef útgefandi skuldabréfa ákveður að halda fund með handhöfum skuldabréfanna skal hann veita þeim upplýsingar, svo sem með auglýsingu eða dreifibréfi, um staðsetningu, tíma og dagskrá fundarins ásamt upplýsingum um hvaða kröfum handhafarnir skuli fullnægja til að mega taka þátt í fundinum. Enn fremur skal útgefandi gera umboðseyðublað aðgengilegt á pappír eða með rafrænum hætti fyrir hvern þann aðila sem á rétt á að greiða atkvæði á fundinum annaðhvort í tengslum við auglýsingu fundarins eða samkvæmt beiðni eftir að fundurinn hefur verið auglýstur.1040


    Útgefandi skuldabréfa skal, svo sem með auglýsingu eða dreifibréfi, upplýsa handhafa skuldabréfa um greiðslu vaxta, um framkvæmd hvers konar breytiréttar, skipta, áskriftar eða afturköllunar á réttindum og greiðslu.1041


    Útgefandi skuldabréfa skal tilnefna fjármálafyrirtæki eða félag tengt fjármálasviði, sem umboðsmann sinn til að hafa milligöngu um að handhafar skuldabréfa geti neytt fjárhagslegra réttinda samkvæmt skuldabréfunum.1042


    Upplýsingaskylda


    Markmiðið með reglum um upplýsingaskyldu útgefenda skuldabréfa er að tryggja að fjárfestar hafi á hverjum tíma aðgang að nýjustu upplýsingum sem nauðsynlegar eru til að geta myndað sér skoðun á fjárfestingarkostum sem í boði eru. Forsvarsmenn viðkomandi útgefanda skulu því ávallt kappkosta að birta opinberlega þær upplýsingar sem þeir telja að kunni að hafa marktæk áhrif á markaðsverð bréfanna.1043


    Útgefandi skal gæta jafnræðis fjárfesta um aðgang að upplýsingum sem Kauphallarreglurnar ná til og meðhöndla og varðveita með þeim hætti að óviðkomandi hafi ekki aðgang að slíkum upplýsingum áður en þær eru gerðar opinberar.1044 Hér getur verið um að ræða upplýsingar sem veittar eru í yfirlýsingum, viðtölum, á fundum með fjárfestum, í gögnum sem dreift er innan félagsins eða fréttabréfum.1045


    Allar upplýsingar sem Kauphallarreglurnar taka til skal birta án tafar eða eins fljótt og unnt er. Verði verulegar breytingar frá þeim upplýsingum sem þegar hafa verið birtar skal birta upplýsingar um leið og breytingarnar hafa átt sér stað og á sama hátt og fyrri tilkynninguna. Hið sama gildir um leiðréttingar á villum í tilkynningum sem félag birtir; þær skulu birtar um leið og þær uppgötvast, nema þær skipti ekki máli.1046 Stundum er matskennt hvenær einstakir atburðir eða atvik eiga sér nákvæmlega stað. Þá er eðlilegt að miða við þann tíma þegar atburðarásin er komin á það stig að líklegt teljist að hún leiði til formlegrar eða bindandi ákvörðunar. Þannig getur í sumum tilvikum skapast upplýsingaskylda áður en ákvarðanir eru formlega teknar og því verði ekki alltaf hægt að bíða eftir formlegri samþykkt, til dæmis samþykki stjórnar.1047


    Útgefandi skal í allri upplýsingagjöf sinni gæta þess að gefin sé skýr mynd af því sem fjallað er um hverju sinni. Leitast skal við að hafa orðalag í tilkynningum skýrt og ótvírætt þannig að fjárfestum verði strax ljóst hvað fjallað er um í tilkynningunni og hvaða áhrif það hefur á útgefanda, til dæmis á afkomu og efnahag. Í fyrirsögn skal koma fram meginefni tilkynningarinnar. Leitast skal við að láta þær upplýsingar sem mestu máli skipta koma fram í upphafi tilkynningarinnar. Ef um er að ræða umfangsmikla tilkynningu skal útdráttur fylgja með. Í öllum tilkynningum skal koma fram dagsetning, nafn útgefanda, símanúmer og upplýsingar um tengilið hjá útgefanda.1048


    Samhliða opinberri birtingu lögum samkvæmt skal útgefandi senda upplýsingarnar í eftirlitsskyni til Kauphallarinnar.1049


    Útgefanda ber að halda úti eigin vef sem veitir aðgang í þrjú ár hið minnsta að þeim upplýsingum sem honum er skylt að birta samkvæmt reglum um upplýsingaskyldu sem hvílir á útgefanda. Fjárhagsupplýsingar skulu þó vera aðgengilegar í fimm ár að lágmarki eftir að þær hafa verið birtar. Setja skal upplýsingarnar á vefinn eins fljótt og unnt er eftir að þær hafa verið birtar.1050


    Nánar um upplýsingaskylduna:


    Mikilvægar ákvarðanir og atvik1051


    Útgefandi skal kappkosta að birta án tafar allar áður óbirtar upplýsingar um ákvarðanir eða atvik sem hann vissi eða mátti vita að hefðu marktæk áhrif á markaðsverð skuldabréfa hans.


    Upplýsingar er varða réttindi eigenda skuldabréfa1052


    Tilkynna skal um allar ákvarðanir eða atvik sem varða réttindi eigenda skuldabréfa.


    Hér er meðal annars um að ræða atriði eins og:1053


    
      
        	Innköllun.


        	Innlausn skuldabréfa fyrir gjalddaga.


        	Útdrátt.


        	Drátt á afborgunum höfuðstóls og/eða vaxta.

      

    


    Taka skuldabréfa til viðskipta á öðrum skipulegum verðbréfamarkaði1054


    Útgefandi skal birta tilkynningu án tafar þegar ákvörðun liggur fyrir um að sækja um töku skuldabréfa hans til viðskipta á öðrum skipulegum verðbréfamarkaði en í Kauphöllinni. Einnig skal tilkynna Kauphöllinni þegar umsókn um töku skuldabréfa til viðskipta er samþykkt eða henni er hafnað.


    Verði útgefanda kunnugt um að viðskipti með bréf hans eigi sér stað á öðrum skipulegum verðbréfamarkaði skal hann tilkynna það til Kauphallarinnar án tafar.


    Útgefandi sem hefur skuldabréfin tekin til viðskipta á erlendum skipulegum verðbréfamarkaði skal senda lögbæru yfirvaldi í viðkomandi landi sömu upplýsingar og sendar hafa verið Kauphöllinni. Á sama hátt skal senda Kauphöllinni allar sömu upplýsingar og sendar eru hinu lögbæra yfirvaldi.


    Uppgjör og birting þeirra


    Ef áritun endurskoðanda er ekki á stöðluðu formi eða ef áritun hefur verið breytt skal birta hana í heild. Áritun endurskoðanda telst ekki vera á stöðluðu formi ef endurskoðandi hefur bætt við ábendingarmálsgrein eða hefur ekki veitt fyrirvaralausa áritun án breytinga.1055


    Eigi síðar en 15 dögum fyrir birtingu ársreiknings og sjö dögum fyrir birtingu árshlutareiknings skal útgefandi birta upplýsingar um áætlaða birtingarviku. Verði um breytingar að ræða á áætlun um birtingarviku skal birta tilkynningu um það eins fljótt og unnt er.1056


    Endurskoðandi skal sitja aðalfundi félaga sem eru með skráð skuldabréf.1057


    Sektarákvæði og refsiábyrgð


    Brot á lögum um verðbréfaviðskipti


    Fjármálaeftirlitið hefur heimild til að leggja stjórnvaldssektir á hvern þann sem brýtur gegn ýmsum ákvæðum laga um verðbréfaviðskipti, til dæmis um:1058


    
      	Árlega upplýsingagjöf.


      	Opinbera birtingu ársreiknings.


      	Opinbera birtingu árshlutareiknings vegna fyrstu sex mánaða reikningsársins.


      	Sendingu draga að breytingum á stofnsamningi eða samþykktum til Fjármálaeftirlitsins.


      	Flöggunarskyldu.


      	Upplýsingaskyldu, frestun upplýsingaskyldu og lögmæta miðlun innherjaupplýsinga.


      	Innherjasvik.


      	Rannsóknarskyldu fruminnherja.


      	Tilkynningaskyldu fruminnherja.


      	Birtingu upplýsinga um viðskipti stjórnenda.

    


    Sektir sem lagðar eru á einstaklinga geta numið frá 10 þúsund kr. til 20 milljóna kr. Sektir sem lagðar eru á lögaðila geta numið frá 50 þúsund kr. til 50 milljóna kr. Við ákvörðun sekta skal meðal annars tekið tillit til alvarleika brots, hversu lengi það hefur staðið, samstarfsvilja hins brotlega og hvort um ítrekað brot er að ræða. Stjórnvaldssektum verður beitt óháð því hvort lögbrot eru framin af ásetningi eða gáleysi.1059


    Heimild Fjármálaeftirlitsins til að leggja á stjórnvaldssektir samkvæmt lögum um verðbréfaviðskipti fellur niður þegar sjö ár eru liðin frá því að háttsemi lauk. Frestur þessi rofnar þegar Fjármálaeftirlitið tilkynnir aðila um rannsókn á meintu broti. Rof frests hefur réttaráhrif gagnvart öllum sem staðið hafa að brotinu.1060


    Í lögum um verðbréfaviðskipti er jafnframt að finna heimild til að beita sektum eða fangelsi allt að sex árum, liggi þyngri refsing ekki við broti samkvæmt öðrum lögum. Beita má refsiákvæðum óháð því hvort lögbrot eru framin af ásetningi eða gáleysi. Tilraun til brots eða hlutdeild í brotum á lögum þessum er refsiverð eftir því sem segir í almennum hegningarlögum.1061


    Brot gegn lögum um verðbréfaviðskipti sæta aðeins rannsókn lögreglu að undangenginni kæru Fjármálaeftirlitsins. Varði meint brot á lögunum bæði stjórnvaldssektum og refsingu metur Fjármálaeftirlitið hvort mál skuli kært til lögreglu eða því lokið með stjórnvaldsákvörðun hjá stofnuninni. Ef brot eru meiriháttar ber Fjármálaeftirlitinu að vísa þeim til lögreglu. Brot telst meiriháttar ef það lýtur að verulegum fjárhæðum, ef verknaður er framinn með sérstaklega vítaverðum hætti eða við aðstæður sem auka mjög á saknæmi brotsins. Fjármálaeftirlitið getur á hvaða stigi rannsóknar sem er vísað máli vegna brota á lögunum til rannsóknar lögreglu.1062


    Brot á Kauphallarreglum


    Telji Kauphöllin að útgefandi uppfylli ekki lengur ákvæði Kauphallarreglnanna eða ákvarðanir sem Kauphöllin tekur á grundvelli þeirra skal gera honum grein fyrir því. Í samræmi við ákvæði samnings Kauphallarinnar og viðkomandi útgefanda vegna töku fjármálagerninga hans til viðskipta í Kauphöllinni getur Kauphöllin ákveðið að:1063


    
      	Krefjast upplýsinga frá viðkomandi útgefanda.


      	Setja fjármálagerninga viðkomandi útgefanda tímabundið á athugunarlista.


      	Áminna útgefanda fyrir brot á reglum.


      	Birta opinbera yfirlýsingu varðandi umrætt mál.


      	Setja skilyrði fyrir viðskiptum eða stöðva viðskipti með fjármálagerninga útgefanda. Slík stöðvun viðskipta getur verið tímabundin eða gilt um óákveðinn tíma.


      	Beita útgefanda viðurlögum í formi févítis allt að tíföldu árgjaldi útgefanda vegna töku fjármálagerninga til viðskipta í Kauphöllinni, séu sakir miklar að mati Kauphallarinnar.


      	Taka fjármálagerninga útgefanda úr viðskiptum Kauphallarinnar um tíma eða varanlega.

    


    Lög og reglur um félög með skráð hlutabréf eða skuldabréf


    Yfirlit yfir helstu lög og reglur sem gilda um starfsemi félaga með skráð hlutabréf eða skuldabréf á skipulegum verðbréfamarkaði:


    Lög


    
      	Lög nr. 128/2011 um verðbréfasjóði, fjárfestingarsjóði og fagfjárfestasjóði.


      	Lög nr. 108/2007 um verðbréfaviðskipti.


      	Lög nr. 3/2006 um ársreikninga.


      	Lög nr. 57/2005 um eftirlit með viðskiptaháttum og markaðssetningu.


      	Samkeppnislög nr. 44/2005.

    


    Reglugerðir


    
      	Reglugerð nr. 837/2013 um almenn útboð verðbréfa að verðmæti jafnvirðis 5.000.000 evra í íslenskum krónum eða meira og töku verðbréfa til viðskipta á skipulegum verðbréfamarkaði.


      	Reglugerð nr. 836/2013 um almenn útboð verðbréfa að verðmæti jafnvirðis 100.000 evra til 5.000.000 evra í íslenskum krónum.


      	Reglugerð nr. 397/2010 um beitingu dagsekta og févítis í opinberu eftirliti með fjármálastarfsemi.


      	Reglugerð nr. 925/2009 um heimildir rekstrarfélaga verðbréfasjóða með staðfestu í öðru ríki innan Evrópska efnahagssvæðisins til að stunda starfsemi hér á landi.


      	Reglugerð nr. 160/2009 um viðskiptahætti sem teljast undir öllum kringumstæðum óréttmætir.


      	Reglugerð nr. 825/2008 um innihald árshlutareikninga.


      	Reglugerð nr. 707/2008 um upplýsingagjöf og tilkynningaskyldu skv. lögum nr. 108/2007 um verðbréfaviðskipti.


      	Reglugerð nr. 664/2008 um ársreikningaskrá, skil og birtingu ársreikninga.


      	Reglugerð nr. 245/2006 um opinbera skráningu verðbréfa í kauphöll.


      	Reglugerð nr. 630/2005 um innherjaupplýsingar og markaðssvik.

    


    Reglur


    
      	Reglur NASDAQ OMX Iceland hf. fyrir útgefendur fjármálagerninga útgefnar 2013.


      	Reglur nr. 1050/2012 um meðferð innherjaupplýsinga og viðskipti innherja.

    


    Leiðbeinandi tilmæli


    
      	Leiðbeinandi tilmæli nr. 2/2012 um framkvæmd reglna nr. 1050/2012 um meðferð innherjaupplýsinga og viðskipti innherja.

    


    
      


      890.Kauphöllin.


      891.NASDAQ OMX Iceland hf. Reglur fyrir útgefendur fjármálagerninga. 2013 (hér eftir vísað til sem Kauphallarreglurnar).


      892.Þegar vísað er til félaga með skráð hlutabréf eða skráð skuldabréf í viðauka þessum er átt við félög þar sem hlutabréf eða skuldabréf hafa verið tekin til viðskipta á skipulegum verðbréfamarkaði.


      893.60. gr. laga nr. 108/2007 um verðbréfaviðskipti (hér eftir vísað í sem vvl.).


      894.Um er að ræða reikningsskilastaðla (IAS/IFRS) samkvæmt skilgreiningu 2. gr. reglugerðar (EB) nr. 1606/2002 sem framkvæmdastjórn ESB hefur samþykkt skv. 3. gr. reglugerðar (EB) nr. 1606/2002, sbr. 12. tölul. 2. gr. árl.


      895.90. gr. árl.


      896.93. gr. árl.


      897.91. gr. árl.


      898.94. gr. árl


      899.66. gr. árl.


      900.85. gr. árl.


      901.Sbr. VIII. kafli árl.


      902.66. gr. b. árl.


      903.Útgefandi skal birta ársreikning og samstæðureikning fyrir almenning á Evrópska efnahagssvæðinu eins fljótt og auðið er og á jafnræðisgrundvelli. Samhliða opinberri birtingu skal útgefandinn senda upplýsingarnar til Fjármálaeftirlitsins, sbr. 1. mgr. 62. gr. vvl.


      904.Ákvæði 2.8. í Kauphallarreglunum.


      905.Ákvæði 2.8. í Kauphallarreglunum.


      906.1. mgr. 109. gr. árl.


      907.57. gr. vvl.


      908.1. mgr. 87. gr. a. árl.


      909.Ákvæði 2.8. í Kauphallarreglunum.


      910.87. gr. a. árl.


      911.87. gr. b. árl.


      912.Sbr. VIII. kafli árl.


      913.87. gr. c. árl.


      914.59. gr. vvl.


      915.Ákvæði 2.8. í Kauphallarreglunum.


      916.59. gr. vvl.


      917.58. gr. vvl.


      918.94. gr. árl.


      919.1. mgr. 66. gr. c. árl.


      920.2. mgr. 66. gr. c. árl.


      921.3. mgr. 66. gr. c. árl.


      922.120. gr. vvl.


      923.1. mgr. 10. gr. reglna nr. 1050/2012 um meðferð innherjaupplýsinga og viðskipti innherja (hér eftir vísað til sem Reglur nr. 1050/2012).


      924.Ákvæði 2.6 og 4.1.2 í Kauphallarreglunum.


      925.1. mgr. 122. gr. vvl. Lögin gera ráð fyrir að birta eigi upplýsingarnar í að lágmarki eitt ár en Kauphallarreglurnar miða við að lágmarki þrjú ár.


      926.2. mgr. 122. gr. vvl. Þetta á þó ekki við ef móttakandi upplýsinganna er bundinn þagnarskyldu af lagalegum eða samningsbundnum ástæðum.


      927.3. mgr. 122. gr. vvl.


      928.4. og 5. mgr. 122. gr. vvl.


      929.121. gr. vvl.


      930.2. mgr. 13. gr. Reglna nr. 1050/2012.


      931.Fjármálaeftirlitið. Leiðbeinandi tilmæli nr. 2/2012 um framkvæmd reglna nr. 1050/2012 um meðferð innherjaupplýsinga og viðskipti innherja.


      932.1. mgr. 123. gr. vvl. Ákvæðið nær einnig til lögaðila og aðila sem taka þátt í ákvörðun um viðskipti með fjármálagerninga fyrir reikning lögaðilans og aðila sem búa yfir innherjaupplýsingum á grundvelli ólögmæts atferlis.


      933.125. gr. vvl. og 19. gr. Reglna nr. 1050/2012.


      934.16. gr. Reglna nr. 1050/2012.


      935.129. gr. vvl.


      936.2. og 3. mgr. 18. gr. Reglna nr. 1050/2012.


      937.1. og 2. mgr. 20. gr. Reglna nr. 1050/2012.


      938.1. mgr. 126. gr. vvl. og 3. mgr. 20. gr. Reglna nr. 1050/2012.


      939.Með stjórnendum er átt við stjórnarmenn, forstjóra, framkvæmdastjóra, eftirlitsnefndir og aðra stjórnendur sem eru fruminnherjar hjá útgefanda og hafa umboð til að taka ákvarðanir sem geta haft áhrif á framtíðarþróun og afkomu útgefandans. Hið sama á við um aðila fjárhagslega tengda framangreindum stjórnendum,sbr. 3. mgr. 127. gr. vvl.


      940.1. mgr. 127. gr. vvl.


      941.1. mgr. 130. gr. vvl.


      942.1. mgr. 130. gr. vvl.


      943.1. og 2. mgr. 3. gr. Reglna nr. 1050/2012.


      944.1. mgr. 130. gr. vvl.


      945.1. mgr. 5. gr. Reglna nr. 1050/2012.


      946.3. mgr. 4. gr. Reglna nr. 1050/2012.


      947.1. mgr. 13. gr. Reglna nr. 1050/2012.


      948.17. gr. Reglna nr. 1050/2012.


      949.3. mgr. 12. gr. Reglna nr. 1050/2012.


      950.19. gr. Reglna nr. 1050/2012.


      951.21. og 22. gr. Reglna nr. 1050/2012.


      952.69. gr. vvl.


      953.1. mgr. 70. gr. vvl.


      954.3. mgr. 70. gr. vvl.


      955.1. mgr. 88. gr. a. hfl.


      956.2. mgr. 88. gr. a. hfl.


      957.3. mgr. 88. gr. a. hfl.


      958.1. mgr. 88. gr. b. hfl. Ekki er skylt að beita 1. mgr. varðandi notkun miðils um félag sem hefur nöfn og heimilisföng hluthafa skráð í hlutaskrá, enda sé því skylt að senda hverjum skráðum hluthafa fundarboð.


      959.88. gr. c. hfl.


      960.Sé fundarboð vegna hluthafafundar í félagi gefið út síðar en þremur vikum fyrir fund skal stytta frest sem því nemur.


      961.88. gr. d. hfl.


      962.Þar sem ekki er af tæknilegum ástæðum unnt að setja eyðublöð á vef félags skal það greina frá því á vef sínum hvernig nálgast megi eyðublöðin í pappírsformi. Í þeim tilvikum skal félagið senda eyðublöðin í pósti hverjum þeim hluthafa er þess óskar, viðkomandi að kostnaðarlausu.


      963.1. mgr. 80. gr. a. hfl.


      964.1. mgr. 107. gr. árl.


      965.4. mgr. 88. gr. d. hfl.


      966.Skýringartexti við ákvæði 1.1.18 í Kauphallarreglunum.


      967.Ákvæði 1.1.20 í Kauphallarreglunum.


      968.Skýringartexti við ákvæði 1.1.20 í Kauphallarreglunum.


      969.Skýringartexti við ákvæði 1.1.20 í Kauphallarreglunum.


      970.Kauphöllin mun yfirleitt telja stjórnarmenn og framkvæmdastjóra nægilega kunnuga slíkum þáttum hafi þeir verið virkir í störfum sínum innan félagsins í a.m.k. þrjá mánuði og átt þátt í gerð a.m.k. eins ársreiknings eða árshlutareiknings sem gefnir eru út fyrir töku hlutabréfanna til viðskipta.


      971.Skýringartexti við ákvæði 1.1.20 í Kauphallarreglunum.


      972.Skýringartexti við ákvæði 1.1.21 í Kauphallarreglunum.


      973.Ákvæði 1.1.21 í Kauphallarreglunum.


      974.Skýringartexti við ákvæði 1.1.21 í Kauphallarreglunum.


      975.Skýringartexti við ákvæði 1.1.21 í Kauphallarreglunum.


      976.Skýringartexti við ákvæði 1.1.21 í Kauphallarreglunum.


      977.Ákvæði 2.1 í Kauphallarreglunum.


      978.Skýringartexti við ákvæði 2.1 í Kauphallarreglunum.


      979.Skýringartexti við ákvæði 2.1 í Kauphallarreglunum.


      980.Skýringartexti við ákvæði 2.1 í Kauphallarreglunum.


      981.Skýringartexti við ákvæði 2.1 í Kauphallarreglunum.


      982.Skýringartexti við ákvæði 2.1 í Kauphallarreglunum.


      983.Skýringartexti við ákvæði 2.1 í Kauphallarreglunum.


      984.Skýringartexti við ákvæði 2.1 í Kauphallarreglunum.


      985.Ákvæði 2.2 í Kauphallarreglunum.


      986.Skýringartexti við ákvæði 2.2 í Kauphallarreglunum.


      987.Ákvæði 2.2 í Kauphallarreglunum.


      988.Ákvæði 2.3 í Kauphallarreglunum.


      989.Skýringartexti við ákvæði 2.3 í Kauphallarreglunum.


      990.Ákvæði 2.4 í Kauphallarreglunum.


      991.Ákvæði 2.6 í Kauphallarreglunum.


      992.Ákvæði 2.7 í Kauphallarreglunum.


      993.Skýringartexti við ákvæði 2.7 í Kauphallarreglunum.


      994.Ákvæði 2.8 í Kauphallarreglunum.


      995.Ef félag birtir óendurskoðuð ársreikningsskil skulu þau vera svo ítarleg að í endurskoðuðum ársreikningi komi ekki fram neinar viðbótarupplýsingar sem reynst gætu verðmótandi. Komi nýjar verðmótandi upplýsingar fram eftir birtingu á óendurskoðuðum ársreikningsskilum skulu þær birtar opinberlega eins fljótt og unnt er í samræmi við Kauphallarreglurnar, sbr. skýringartexti við ákvæði 2.8 í Kauphallarreglunum.


      996.Ákvæði 2.10 í Kauphallarreglunum.


      997.Áritun endurskoðanda telst ekki vera á stöðluðu formi ef endurskoðandi hefur t.d. bætt við ábendingarmálsgrein eða ef áritun er með fyrirvara, án álits eða neikvæðu áliti, sbr. skýringartexti við ákvæði 2.10 í Kauphallarreglunum.


      998.Ákvæði 2.11 í Kauphallarreglunum.


      999.Ákvæði 2.12 í Kauphallarreglunum.


      1000.Afkomuspá er skilgreind sem spá um niðurstöðutölu fyrir tilgreind reikningstímabil. Í spánni getur t.d. komið fram samanburður við fyrra tímabil (svo sem „nokkuð meira en á síðasta ári“) eða skírskotun til niðurstöðutölu eða lágmarks- eða hámarkstölu fyrir væntanlegan hagnað eða tap á umræddu reikningstímabili og/eða eftirfarandi reikningstímabilum. Yfirlýsing um framtíðarhorfur felur í sér almennari lýsingu á væntanlegri framtíðarþróun félagsins, sbr. skýringartexti við ákvæði 2.12 í Kauphallarreglunum.


      1001.Ákvæði 2.13 í Kauphallarreglunum.


      1002.Skýringartexti við ákvæði 2.13 í Kauphallarreglunum.


      1003.Skýringartexti við ákvæði 2.13 í Kauphallarreglunum.


      1004.Skýringartexti við ákvæði 2.13 í Kauphallarreglunum.


      1005.Skýringartexti við ákvæði 2.13 í Kauphallarreglunum.


      1006.Ákvæði 2.14 í Kauphallarreglunum.


      1007.Ákvæði 2.15 í Kauphallarreglunum.


      1008.Til slíkra upplýsinga heyra t.d. fyrrverandi og núverandi stjórnarseta og viðeigandi menntun, sbr. skýringartexti við ákvæði 2.15 í Kauphallarreglunum.


      1009.Ákvæði 2.16 í Kauphallarreglunum.


      1010.Ákvæði 2.17 í Kauphallarreglunum.


      1011.Skýringartexti við ákvæði 2.17 í Kauphallarreglunum.


      1012.Skýringartexti við ákvæði 2.17 í Kauphallarreglunum.


      1013.Ákvæði 2.18 í Kauphallarreglunum.


      1014.Ákvæði 2.19 í Kauphallarreglunum.


      1015.Ákvæði 2.20 í Kauphallarreglunum.


      1016.Ákvæði 2.21 í Kauphallarreglunum.


      1017.Ákvæði 2.24 í Kauphallarreglunum.


      1018.Ákvæði 2.25 í Kauphallarreglunum.


      1019.Ákvæði 2.26 í Kauphallarreglunum.


      1020.Eftirfarandi upplýsingar þarf aðeins að tilkynna Kauphöll en ekki birta opinberlega.


      1021.Ákvæði 2.22 í Kauphallarreglunum.


      1022.Ákvæði 2.23 í Kauphallarreglunum.


      1023.1. mgr. 78. gr. vvl.


      1024.1. mgr. 87. gr. vvl.


      1025.84. gr. vvl.


      1026.93. gr. vvl.


      1027.1. mgr. 95. gr. vvl.


      1028.1. mgr. 100. gr. vvl. Nú fer aðili og þeir sem hann er í samstarfi við með yfirráð í félagi þegar verðbréf þess eru tekin til viðskipta á skipulegum verðbréfamarkaði og verður hann þá ekki tilboðsskyldur samkvæmt 100. gr. vvl. Þetta gildir þó ekki ef viðkomandi aðili missir yfirráðin en nær þeim að nýju.


      1029.1. mgr. 100. gr. vvl.


      1030.1. mgr. 104. gr. vvl.


      1031.2. mgr. 104. gr. vvl. Hluthafafundur skal einnig staðfesta eða samþykkja aftur ákvarðanir sem teknar voru fyrir þann tíma sem tilgreindur er í ákvæðinu ef þeim ákvörðunum hefur ekki enn verið framfylgt að hluta til eða öllu leyti og þær falla utan við venjulega starfsemi félagsins, sbr. 4. mgr. 104. gr. vvl.


      1032.3. mgr. 104. gr. vvl.


      1033.2. mgr. 104. gr. vvl.


      1034.5. mgr. 104. gr. vvl.


      1035.6. mgr. 104. gr. vvl.


      1036.7. mgr. 104. gr. vvl.


      1037.8. mgr. 104. gr. vvl.


      1038.9. mgr. 104. gr. vvl.


      1039.2. mgr. 71. gr. vvl.


      1040.4. mgr. 71. gr. vvl.


      1041.5. mgr. 71. gr. vvl.


      1042.6. mgr. 71. gr. vvl.


      1043.Ákvæði 4.1.2 í Kauphallarreglunum.


      1044.Ákvæði 4.1.3 í Kauphallarreglunum.


      1045.Skýringartexti við ákvæði 4.1.3 í Kauphallarreglunum.


      1046.Ákvæði 4.1.4 í Kauphallarreglunum.


      1047.Skýringartexti við ákvæði 4.1.4 í Kauphallarreglunum.


      1048.Ákvæði 4.1.5 í Kauphallarreglunum.


      1049.Ákvæði 4.1.6 í Kauphallarreglunum.


      1050.Ákvæði 4.1.7 í Kauphallarreglunum.


      1051.Ákvæði 4.2.1 í Kauphallarreglunum.


      1052.Ákvæði 4.2.2 í Kauphallarreglunum.


      1053.Skýringartexti við ákvæði 4.2.2 í Kauphallarreglunum.


      1054.Ákvæði 4.2.3 í Kauphallarreglunum.


      1055.Ákvæði 4.3.1 í Kauphallarreglunum.


      1056.Ákvæði 4.3.2 í Kauphallarreglunum.


      1057.1. mgr. 107. gr. árl.


      1058.1. mgr. 141. gr. vvl.


      1059.3. og 4. mgr. 141. gr. vvl.


      1060.144. gr. vvl.


      1061.145.-147. gr. vvl.


      1062.1. og 2. mgr. 148. gr. vvl.


      1063.Ákvæði 8.3 í Kauphallarreglunum.

    

  


  
    Viðauki 5:

    Starfsáætlun stjórnar


    Starfsáætlun stjórnar ætti að vera eitt af grundvallarvinnugögnum stjórnar þar sem verkefnum hennar er raðað niður á stjórnarfundi ársins.


    Tilgangur með starfsáætlun stjórnar er til dæmis að:


    
      	Sjá til þess að stjórnin sinni hlutverki sínu með því að dreifa einstaka verkefnum niður á stjórnarfundi.


      	Ákveða hverjir eiga að sitja stjórnarfund og taka afstöðu til hvort kalla þurfi til aðra á fundinn, eins og stjórnendur eða endurskoðanda.


      	Jafna vinnuálag eins og hægt er.


      	Draga úr líkum á að einhver atriði gleymist eða dragist á langinn.

    


    Starfsáætlun stjórnar fer mjög eftir umfangi og starfsemi félagsins. Eins þarf að huga að því hvort stjórn hafi skilgreint hlutverk í samþykktum félagsins eða starfsreglum stjórnar.


    Áður en starfsáætlun stjórnar er útbúin þarf að áætla fjölda stjórnarfunda. Næst þarf að skilgreina hvaða dagskrárliði er fyrirséð að stjórn þurfi að taka fyrir á starfsárinu.


    Dæmi um dagskrárliði sem stjórn þarf að fjalla reglulega um á stjórnarfundum:


    
      	Mánaðarskýrsla framkvæmdastjóra.


      	Verklagsreglur sem varða starfsemi félagsins í heild.


      	Umboð til að skuldbinda félagið.


      	Óvenjulegar eða mikilsháttar ákvarðanir.


      	Skýrslur til eftirlitsaðila.


      	Staðfesting fundargerðar frá síðasta stjórnarfundi.


      	Aðgerðaáætlun.


      	Störf undirnefnda.

    


    Dæmi um dagskrárliði sem stjórn þarf að fjalla um að lágmarki einu sinni á ári:


    
      	Kynning á starfsemi félagsins.


      	Starfsreglur stjórnar.


      	Kosning stjórnarformanns og varamanns hans.


      	Skipan í undirnefndir.


      	Starfsáætlun ársins.


      	Stefnumótun og markmiðasetning.


      	Rekstraráætlun.


      	Áhættustefna og áhættuviðmið.


      	Starfskjarastefna.


      	Markaðsáætlun.


      	Skýrslur undirnefnda.


      	Skýrsla innri endurskoðanda.


      	Skýrsla regluvarðar.


      	Skýrsla um áhættustýringu.


      	Skýrsla um sérverkefni.


      	Lagabreytingar sem varða starfsemi félagsins.


      	Árangursmat.


      	Umfjöllun og staðfesting ársreiknings og árshlutareikninga.


      	Tillögur fyrir aðalfund félagsins.

    


    Huga þarf að í tíma hvort boða eigi aðra en stjórnarmenn og framkvæmdastjóra á stjórnarfundina, til dæmis stjórnendur eða endurskoðanda félagsins.


    Ráðlegt er að hafa einn stjórnarfund á ári þar sem allir stjórnarmenn og varamenn eru boðaðir. Á slíkum fundi er hægt að fara yfir starfsemi félagsins svo varamenn hafi tilfinningu fyrir starfseminni og geti lagt meira af mörkum þegar þeir eru boðaðir á stjórnarfundi.


    Að lokum er síðan hægt að skilgreina hvaða gögn þurfa að vera tilbúin fyrir hvern stjórnarfund og hver ber ábyrgð á að útbúa þau tímanlega.

  


  
    Viðauki 6:

    Gátlisti við ákvarðanatöku


    Þegar taka á upplýsta ákvörðun sem getur haft mikil áhrif á starfsemi félagsins þarf að vanda vel til verka og gæta þess að nægilegur tími sé gefinn í undirbúning og umræður.


    Í viðauka þessum er að finna gátlista við ákvarðanatöku sem er dæmi um það sem stjórnarmenn þurfa að huga að áður en mikilvæg ákvörðun er tekin.


    Núverandi starfsemi og stefnumótun félagsins:


    
      	Samræmist tillagan núverandi starfsemi og stefnumótun félagsins?


      	Af hverju er verið að leggja fram þessa tillögu ef hún er ekki þáttur í núverandi starfsemi eða stefnumótun félagsins?


      	Er búið að meta hvaða áhrif það hefur að fara nýjar leiðir?


      	Á stefnumótunin enn við fyrir starfsemi félagsins?


      	Er ástæða til að endurmeta stefnumótun félagsins í samræmi við tillöguna?

    


    Verðmætasköpun:


    
      	Kemur skýrt fram í tillögunni hver fjárhagsleg útkoma eða önnur áhrif eru?


      	Hefur tillagan verðmætasköpun í för með sér fyrir hluthafa?

    


    Fjárhagsleg atriði:


    
      	Liggur skýrt fyrir hvaða kostnað tillagan hefur í för með sér?


      	Hafa viðeigandi gögn verið lögð fram sem sýna áhrif á rekstur og sjóðstreymi?


      	Er gert ráð fyrir að uppfæra rekstraráætlun í samræmi við tillöguna?

    


    Fastafjármunir og starfsfólk:


    
      	Krefst tillagan aukinna fjárfestinga í fastafjármunum?


      	Er nægilegur mannafli og þekking innan félagsins til að framfylgja tillögunni?


      	Hvaða áhrif hefur tillagan á annað, eins og tölvukerfi og húsnæði?

    


    Starfsumhverfið:


    
      	Krefst tillagan starfsleyfis eða breytinga á starfsleyfi?


      	Er þörf á vottun vegna tillögunnar?


      	Varðar tillagan samkeppnissjónarmið?


      	Krefst tillagan tilkynninga til eftirlitsaðila eða Kauphallar?

    


    Áhættumat:


    
      	Er búið að greina þá áhættu sem tillagan hefur í för með sér?


      	Hafa aðrir möguleikar í stöðunni verið kannaðir?


      	Samræmist tillagan áhættustefnu félagsins?


      	Er ljóst hvort tillagan stenst lög og reglur?


      	Liggur fyrir greining á kostum og göllum tillögunnar?

    


    Ófyrirséðir atburðir:


    
      	Gerir tillagan ráð fyrir ófyrirséðum atburðum?

    


    Hagsmunaaðilar:


    
      	Hvaða áhrif hefur tillagan á hagsmunaaðila, til dæmis hluthafa, starfsfólk, viðskiptavini, birgja, lánardrottna og samfélagið?


      	Hvernig verður tillagan kynnt hagsmunaaðilum?


      	Hvernig verður tekið á óánægjuröddum?

    


    Viðskiptasiðferði:


    
      	Samræmist tillagan gildum félagsins?


      	Hvaða áhrif mun fjölmiðlaumfjöllun um tillöguna hafa á ímynd félagins og stjórnarmanna persónulega?


      	Er tillagan í samræmi við samfélagslega ábyrgð félagsins?


      	Hefur tillagan áhrif á umhverfið og andrúmsloftið?

    


    Sjálfstæð sérfræðiráðgjöf:


    
      	Er þörf á lögfræðiáliti?


      	Er ástæða til að fá sjálfstæða sérfræðinga til að láta fara fram mat eða áreiðanleikakönnun?

    


    Eftirfylgni og eftirlit:


    
      	Hver mun bera ábyrgð á framkvæmd tillögunnar?


      	Mun stjórn fá reglulega skýrslur um framvindu mála?


      	Hvernig á að fylgjast með og mæla þá verðmætasköpun sem tillagan á að hafa í för með sér?

    Viðauki 3:

    Sérreglur um lífeyrissjóði


    Gerðar eru ríkari kröfur til lífeyrissjóða en hlutafélaga og þurfa þeir að uppfylla grunnskilyrði sem koma meðal annars fram í lögum um skyldutryggingu lífeyrisréttinda og starfsemi lífeyrissjóða. Almennt efni handbókarinnar á við um starfsemi félaga en í þessum viðauka er fjallað um ríkari kröfur sem gerðar eru til lífeyrissjóða.


    Lög um skyldutryggingu lífeyrisréttinda og starfsemi lífeyrissjóða gilda um alla lífeyrissjóði.786 Með lífeyrissjóði er átt við félag eða stofnun sem veitir viðtöku iðgjaldi til greiðslu lífeyris vegna elli til æviloka, örorku eða andláts.787 Ekki er heimilt að starfrækja lífeyrissjóð nema hann hafi fullgilt starfsleyfi.788


    Starfsemi lífeyrissjóðs skal lúta að móttöku, varðveislu og ávöxtun iðgjalda og greiðslu lífeyris. Iðgjöld og annað ráðstöfunarfé lífeyrissjóðs skal ávaxta sameiginlega með innlánum í bönkum og sparisjóðum eða í framseljanlegum verðbréfum á grundvelli áhættudreifingar samkvæmt fyrirfram kunngerðri fjárfestingarstefnu.789


    Lífeyrissjóður skal ekki hafa með höndum aðra starfsemi en þá sem nauðsynleg er til að ná þeim tilgangi er um ræðir hér fyrir ofan.790


    Tilkynna skal Fjármálaeftirlitinu um breytingar á stjórn, framkvæmdastjóra, endurskoðanda, aðila sem annast innri endurskoðun og tryggingafræðingi lífeyrissjóðs.791


    Hæfisskilyrði og hæfismat Fjármálaeftirlitsins


    Hæfisskilyrði


    Stjórnarmenn lífeyrissjóða þurfa að uppfylla eftirfarandi hæfisskilyrði til að teljast vera hæfir til stjórnarsetu:792


    
      	Vera lögráða.


      	Vera fjárhagslega sjálfstæðir.793


      	Hafa óflekkað mannorð.794


      	Mega ekki á síðustu fimm árum hafa verið úrskurðaðir gjaldþrota.


      	Mega ekki í tengslum við atvinnurekstur hafa hlotið dóm795 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, einkahlutafélög, bókhald, ársreikninga, gjaldþrotaskipti o.fl. eða ákvæðum laga er varða opinber gjöld, svo og sérlögum um aðila sem lúta opinberu eftirliti með fjármálastarfsemi.


      	Búsettir hér á landi, í aðildarríki Evrópska efnahagssvæðisins, aðildarríki stofnsamnings Fríverslunarsamtaka Evrópu eða í Færeyjum.


      	Búa yfir nægilegri þekkingu og starfsreynslu til að geta gegnt stöðu sinni á tilhlýðilegan hátt.796

    


    Stjórnarmenn lífeyrissjóða mega ekki eiga sæti í stjórn annars eftirlitsskylds aðila eða aðila í nánum tengslum við hann, eða vera starfsfólk eða endurskoðendur annars eftirlitsskylds aðila eða aðila í nánum tengslum við hann. Stjórnarmenn lífeyrissjóðs mega ekki sinna lögmannsstörfum fyrir annan lífeyrissjóð. Starfsfólki lífeyrissjóðs er ekki heimilt að sitja í stjórn hans.797 Þó getur starfsmaður annars eftirlitsskylds aðila tekið sæti í stjórn lífeyrissjóðs ef hann er kosinn eða skipaður úr hópi sjóðfélaga. Undanþága þessi á þó ekki við um stjórnendur og lykilstarfsfólk eftirlitsskyldra aðila eða ef hinn eftirlitsskyldi aðili annast rekstur lífeyrissjóðs eða eignastýringu hans að hluta eða öllu leyti. Stjórnarsetan er háð því að hún skapi ekki að mati Fjármálaeftirlitsins hættu á hagsmunaárekstrum798 á fjármálamarkaði eða dragi úr trúverðugleika stjórnar lífeyrissjóðs. Skal þar meðal annars horft til stöðu þess starfsfólks sem um ræðir hjá eftirlitsskyldum aðila.799


    Hvorki tryggingafræðingur né endurskoðandi lífeyrissjóðs mega sitja í stjórn hans.800


    Stjórnarmenn skulu á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.801


    Fjármálaeftirlitið getur á hverjum tíma tekið hæfi stjórnarmanna til sérstakrar skoðunar, svo sem ef háttsemi þeirra í störfum fyrir lífeyrissjóð gefur tilefni til eða ef veigamiklar breytingar verða á umfangi, störfum, rekstri eða lagaumhverfi lífeyrissjóðs.802


    Hæfismat Fjármálaeftirlitsins


    Lífeyrissjóður skal tilkynna án tafar um skipan og síðari breytingar á stjórn til Fjármálaeftirlitsins. Skila skal til Fjármálaeftirlitsins eftirfarandi gögnum eigi síðar en fjórum vikum eftir kosningu nýrra stjórnarmanna:803


    
      	Undirrituð yfirlýsing804 í tengslum við mat á hæfi.


      	Svör við spurningalista805 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.806

    


    Fjármálaeftirlitið getur óskað eftir frekari gögnum en tilgreind eru hér að ofan ef það er talið nauðsynlegt vegna mats á hæfi aðila.807


    Mat á hæfi stjórnarmanna felst annars vegar í yfirferð á þeim gögnum sem talin eru upp hér að ofan og hins vegar munnlegu hæfismati þegar við á.808


    Munnlegu hæfismati er ætlað að kanna hvort stjórnarmaður búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á lögum um lífeyrissjóði og þeirri starfsemi sem þeir stunda, þekking á lögum og reglum á fjármálamarkaði, reikningsskilum, endurskoðun og almennum viðskiptalegum og stjórnunarlegum þáttum.809


    Hafi stjórnarmaður á síðastliðnum 12 mánuðum sinnt starfi stjórnarmanns hjá öðrum eftirlitsskyldum aðila með sambærilegar starfsheimildir og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.810


    Fjármálaeftirlitið leggur mat á hvort stjórnarmaður hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi lífeyrissjóðs skriflega um niðurstöðu hæfismats innan tveggja vikna frá framkvæmd þess. Hafi stjórnarmaður að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.811


    Ef stjórnarmaður telst ekki uppfylla hæfisskilyrðin er honum óheimilt að taka sæti í stjórn lífeyrissjóðs. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.812


    Starfsreglur stjórnar


    Stjórn lífeyrissjóðs skal setja sér starfsreglur813 þar sem kveðið er á um framkvæmd starfa stjórnarinnar.


    Fjöldi stjórnarmanna


    Stjórn lífeyrissjóðs skal skipuð eigi færri en þremur einstaklingum. Hvort kyn skal eiga fulltrúa í stjórn þegar stjórn er skipuð þremur mönnum. Þegar fleiri en þrír skipa stjórn skal hlutfall hvors kyns ekki vera lægra en 40%. Sama á við um kynjahlutföll meðal varamanna, en hlutföll í stjórn og varastjórn skulu sem jöfnust.814


    Hlutverk stjórnar


    Stjórn lífeyrissjóðs ber ábyrgð á starfsemi sjóðsins í samræmi við lög um skyldutryggingu lífeyrisréttinda og starfsemi lífeyrissjóða, reglugerðir settar samkvæmt lögunum og samþykktir sjóðsins.815


    Skilgreina skal hlutverk stjórnar í samþykktum lífeyrissjóðs.816


    Í lögum um skyldutryggingu lífeyrisréttinda og starfsemi lífeyrissjóða er kveðið á um að stjórn skuli sinna ákveðnum verkum.


    Dæmi um hlutverk stjórnar samkvæmt lögum um skyldutryggingu lífeyrisréttinda og starfsemi lífeyrissjóða:


    
      	Almennt eftirlit með rekstri, bókhaldi og ráðstöfun eigna sjóðsins.817


      	Að gera tillögur til breytinga á samþykktum sjóðsins á ársfundi.818


      	Að ráða framkvæmdastjóra, ákveða laun og ráðningarkjör hans samkvæmt sérstöku erindisbréfi.819


      	Að ákveða hvernig innri endurskoðun skuli háttað, annað hvort með því að ráða forstöðumann endurskoðunardeildar eða semja við sjálfstætt starfandi eftirlitsaðila.820


      	Að boða til ársfundar fyrir lok júní ár hvert.821


      	Að halda fundargerðabók og undirrita fundargerð stjórnarfunda.822


      	Að gera ársreikning fyrir hvert reikningsár ásamt framkvæmdastjóra.823


      	Að móta fjárfestingarstefnu lífeyrissjóðsins og ávaxta fé sjóðsins með hliðsjón af þeim kjörum sem best eru boðin á hverjum tíma með tilliti til ávöxtunar og áhættu.824


      	Að senda upplýsingar um fjárfestingarstefnu fyrir komandi ár til Fjármálaeftirlitsins eigi síðar en 1. desember ár hvert.825


      	Að setja reglur um upplýsingagjöf framkvæmdastjóra til stjórnar um rekstur, iðgjöld, réttindaávinning og ráðstöfun eigna sjóðsins.826


      	Að setja verklagsreglur um verðbréfaviðskipti lífeyrissjóðsins, stjórnar hans og starfsmanna. Verklagsreglurnar skulu staðfestar af Fjármálaeftirlitinu.827


      	Að ákveða hver skuli vera fulltrúi af hálfu lífeyrissjóðs í stjórn stofnunar eða atvinnufyrirtækis, nema lög kveði á um annað.828


      	Að láta tryggingafræðilega athugun fara fram á fjárhag sjóðsins og senda niðurstöðurnar til Fjármálaeftirlitsins fyrir 1. júlí ár hvert.829


      	Að móta innra eftirlit lífeyrissjóðsins og skjalfesta eftirlitsferla.830


      	Að móta eftirlitskerfi sem gerir sjóðnum kleift að greina, vakta, meta og stýra áhættu í starfsemi sjóðsins.831


      	Að taka ákvörðun um slit lífeyrissjóðs nema samþykktir sjóðsins kveði á um annað.832

    


    Þátttaka stjórnarmanna í meðferð mála


    Um hæfi stjórnarmanns lífeyrissjóðs til meðferðar máls fer eftir ákvæðum II. kafla stjórnsýslulaga.833


    Stjórnarmaður lífeyrissjóðs er til dæmis vanhæfur til meðferðar máls í eftirfarandi tilvikum:834


    
      	Ef hann er aðili máls, fyrirsvarsmaður eða umboðsmaður aðila.


      	Ef hann er eða hefur verið maki aðila, skyldur eða mægður aðila í beinan legg eða að öðrum lið til hliðar835 eða tengdur aðila með sama hætti vegna ættleiðingar.


      	Ef hann tengist fyrirsvarsmanni eða umboðsmanni aðila með þeim hætti sem segir í liðnum hér fyrir ofan.


      	Ef hann á sjálfur sérstakra og verulegra hagsmuna að gæta, venslamenn hans eða sjálfseignarstofnun eða félag í einkaeigu sem hann er í fyrirsvari fyrir.


      	Ef að öðru leyti eru fyrir hendi þær aðstæður sem eru fallnar til þess að draga óhlutdrægni hans í efa með réttu.

    


    Ekki er um vanhæfi að ræða ef þeir hagsmunir, sem málið snýst um, eru það smávægilegir, eðli málsins er með þeim hætti eða þáttur stjórnarmanns í meðferð málsins er það lítilfjörlegur að ekki er talin hætta á að ómálefnaleg sjónarmið hafi áhrif á ákvörðun.836


    Stjórnarmaður sem er vanhæfur til meðferðar máls má ekki taka þátt í undirbúningi, meðferð eða úrlausn þess. Stjórnarmaður skal ekki vera viðstaddur stjórnarfund þegar málið er tekið fyrir837 og á ekki að fá gögn vegna málsins.


    Ársfundur lífeyrissjóða


    Fyrir lok júní hvert ár skal stjórn lífeyrissjóðs boða til ársfundar sjóðsins. Allir sjóðfélagar eiga rétt til fundarsetu á ársfundinum með umræðu- og tillögurétti. Atkvæðisréttur skal vera í samræmi við samþykktir lífeyrissjóðsins.838


    Á ársfundi skal gerð grein fyrir skýrslu stjórnar, ársreikningum, tryggingafræðilegum úttektum, fjárfestingarstefnu og tillögum stjórnar til breytinga á samþykktum sjóðsins.839


    Framkvæmdastjóri


    Framkvæmdastjóri annast daglegan rekstur sjóðsins og skal hann fara eftir þeirri stefnu og fyrirmælum sem stjórn lífeyrissjóðs hefur gefið. Ráðstafanir sem eru óvenjulegar eða mikilsháttar getur framkvæmdastjóri aðeins gert samkvæmt heimild frá stjórn.840


    Hæfisskilyrði


    Framkvæmdastjóri lífeyrissjóðs þarf að uppfylla eftirfarandi hæfisskilyrði:841


    
      	Vera lögráða.


      	Vera fjárhagslega sjálfstæður.842


      	Hafa óflekkað mannorð.843


      	Má ekki á síðustu fimm árum hafa verið úrskurðaður gjaldþrota.


      	Má ekki í tengslum við atvinnurekstur hafa hlotið dóm844 á síðustu tíu árum fyrir refsiverðan verknað samkvæmt almennum hegningarlögum, samkeppnislögum, lögum um hlutafélög, einkahlutafélög, bókhald, ársreikninga, gjaldþrotaskipti o.fl. eða ákvæðum laga er varða opinber gjöld, svo og sérlögum um aðila sem lúta opinberu eftirliti með fjármálastarfsemi.


      	Menntun, starfsreynsla og starfsferill framkvæmdastjóra skal vera með þeim hætti að tryggt sé að hann geti gegnt stöðu sinni á forsvaranlegan hátt.845

    


    Framkvæmdastjóri má ekki hafa sýnt af sér háttsemi, athöfn eða athafnaleysi, sem gefur tilefni til að draga megi í efa hæfni hans til að standa fyrir traustum og heilbrigðum rekstri eða að líkur séu til að hann muni hugsanlega misnota aðstöðu sína eða skaða lífeyrissjóðinn. Við matið er meðal annars litið til háttsemi aðila sem kynni að rýra trúverðugleika hans og skaða orðspor lífeyrissjóðsins. Jafnframt er höfð hliðsjón af fyrri afskiptum Fjármálaeftirlitsins vegna starfa aðila eða vegna starfshátta eftirlitsskylds aðila sem hann var í forsvari fyrir eða bar ábyrgð á.846


    Framkvæmdastjóri skal á hverjum tíma uppfylla hæfisskilyrðin. Verði breytingar á áður veittum upplýsingum sem geta haft áhrif á hæfi aðila ber honum að tilkynna það til Fjármálaeftirlitsins án tafar en eigi síðar en innan tveggja vikna frá breytingunum.847


    Fjármálaeftirlitið getur á hverjum tíma tekið hæfi framkvæmdastjóra til sérstakrar skoðunar, svo sem ef háttsemi hans í störfum fyrir lífeyrissjóð gefur tilefni til eða ef veigamiklar breytingar verða á umfangi, störfum, rekstri eða lagaumhverfi lífeyrissjóðs.848


    Hæfismat Fjármálaeftirlitsins


    Lífeyrissjóður skal tilkynna Fjármálaeftirlitinu um ráðningu og síðari breytingar á framkvæmdastjóra. Skila skal til Fjármálaeftirlitsins eftirfarandi gögnum eigi síðar en fjórum vikum eftir ráðningu hans:849


    
      	Undirrituð yfirlýsing850 í tengslum við mat á hæfi.


      	Svör við spurningalista851 vegna mats á hæfi.


      	Ferilskrá.


      	Staðfesting á starfsréttindum, ef við á.


      	Upplýsingar um fjárhagsstöðu.852

    


    Fjármálaeftirlitið getur óskað frekari gagna en tilgreind eru hér að ofan, ef það er talið nauðsynlegt vegna mats á hæfi aðila.853


    Framkvæmdastjóri þarf að undirgangast munnlegt hæfismat hjá Fjármálaeftirlitinu. Munnlegu hæfismati er ætlað að kanna hvort framkvæmdastjóri búi yfir nægilegri þekkingu til að geta gegnt stöðu sinni á tilhlýðilegan hátt. Í munnlegu hæfismati er meðal annars könnuð þekking aðila á lögum um lífeyrissjóði og þeirri starfsemi sem þeir stunda, þekking á lögum og reglum á fjármálamarkaði, reikningsskilum, endurskoðun og almennum viðskiptalegum og stjórnunarlegum þáttum.854


    Hafi framkvæmdastjóri á síðastliðnum 12 mánuðum sinnt starfi framkvæmdastjóra hjá öðrum eftirlitsskyldum aðila með sambærilegar starfsheimildir og staðist hæfiskröfur Fjármálaeftirlitsins vegna þess starfs getur hann óskað eftir undanþágu frá munnlegu hæfismati. Beiðni um undanþágu skal send Fjármálaeftirlitinu með skriflegum hætti og studd viðeigandi gögnum.855


    Fjármálaeftirlitið leggur mat á hvort framkvæmdastjóri hafi í munnlegu hæfismati sýnt fram á nægilega þekkingu til að geta gegnt starfi sínu á tilhlýðilegan hátt. Fjármálaeftirlitið tilkynnir aðila og stjórn viðkomandi lífeyrissjóðs skriflega um niðurstöðu hæfismats innan tveggja vikna frá framkvæmd þess. Hafi framkvæmdastjóri að mati Fjármálaeftirlitsins ekki sýnt fram á fullnægjandi þekkingu á því efni sem var til umræðu í hæfismati er honum gefinn kostur á að endurtaka munnlega hæfismatið innan fjögurra vikna frá því að niðurstaðan liggur fyrir. Hæfismat verður einungis endurtekið einu sinni nema sérstök rök leiði til annars.856


    Ef aðili telst ekki uppfylla hæfisskilyrðin er honum óheimilt að gegna starfi framkvæmdastjóra lífeyrissjóðs. Hafi hann hafið störf getur Fjármálaeftirlitið krafist þess að hann láti af störfum, ýmist tímabundið eða til frambúðar. Ef kröfum Fjármálaeftirlitsins er ekki sinnt innan hæfilegra tímamarka getur Fjármálaeftirlitið einhliða vikið aðila frá störfum.857


    Þátttaka í atvinnurekstri


    Framkvæmdastjóra er óheimilt að taka þátt í atvinnurekstri nema að fengnu leyfi stjórnar. Eignarhlutur í félagi telst þátttaka í atvinnurekstri nema um sé að ræða óverulegan hlut sem ekki veitir bein áhrif á stjórn þess.858


    Hæfiskröfur starfsmanna


    Lífeyrissjóður skal hafa í þjónustu sinni starfsmann sem hæfur er til að sinna eignastýringu verðbréfasafna sjóðsins á grundvelli menntunar sinnar og starfsreynslu og skal hann hafa staðist próf í verðbréfaviðskiptum.859


    Lífeyrissjóður sem býður upp á tvo eða fleiri valmöguleika varðandi ávöxtun lífeyrisiðgjalda eða ávinnslu lífeyrisréttinda skal hafa í þjónustu sinni starfsfólk sem hæft er til að sinna ráðgjöf í þeim efnum.860


    Áhættustjórnun


    Áhættustýring snýst um að meta áhættu í samhengi við væntan ávinning. Aðeins þannig er unnt að ákveða með skynsamlegum hætti hvaða tækifæri ber að nýta og hvaða tækifæri eru ekki áhættunnar virði. Mikilvægt er að horfa á áhættu í starfsemi lífeyrissjóða í víðum skilningi og afmarka ekki viðfangsefnið um of. Lífeyrissjóðir eru ólíkir og áhættumynd þeirra sömuleiðis.861


    Fjármálaeftirlitið hefur gefið út leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða og nr. 2/2013 um áhættustýringu (eftirlitskerfi) vörsluaðila séreignarsparnaðar. Tilmælin eru sett til leiðbeiningar og nánari skýringar fyrir samtryggingadeildir lífeyrissjóða og vörsluaðila séreignasparnaðar varðandi þær lágmarkskröfur sem lög og reglur kveða á um í tengslum við áhættustýringu þessara aðila.862 Tilmælin varða heildar áhættustýringu þessara aðila og í þeim er lögð áhersla á ábyrgð og skyldur stjórna og framkvæmdastjóra lífeyrissjóða.863


    Innri endurskoðun


    Við lífeyrissjóð skal endurskoðunardeild eða sjálfstætt starfandi eftirlitsaðili annast innri endurskoðun. Innri endurskoðun skal vera hluti af skipulagi lífeyrissjóðs og þáttur í eftirlitskerfi hans. Sjálfstætt starfandi eftirlitsaðili getur verið löggiltur endurskoðandi eða sá sem hlotið hefur viðurkenningu Fjármálaeftirlitsins.864


    Stjórn lífeyrissjóðs ákveður hvernig innri endurskoðun eigi að vera háttað, annað hvort með því að ráða forstöðumann endurskoðunardeildar eða semja við sjálfstætt starfandi eftirlitsaðila.865 Lífeyrissjóði er skylt að tilkynna Fjármálaeftirlitinu ef skipt er um eftirlitsaðila.866


    Lögbundin verkefni innri endurskoðunar eru að:867


    
      	Hafa eftirlit með að skráning iðgjalda og lífeyrisréttinda sé samkvæmt lögum og samþykktum sjóðsins.


      	Hafa eftirlit með að lífeyrisréttindi séu reiknuð í samræmi við lög og samþykktir sjóðsins.


      	Gera tillögu til stjórnar um skipulagningu innri endurskoðunar og annast sérstakar úttektir á virkni innra eftirlits.


      	Hafa eftirlit með að í viðskiptum með eignir lífeyrissjóðs sé endurgjald fyrir þær innt af hendi innan eðlilegra tímamarka.


      	Hafa eftirlit með því að fjárfestingarstefnu sé fylgt og að ávöxtun eigna sé eðlileg.


      	Hafa eftirlit með að iðgjöldum og öðru ráðstöfunarfé lífeyrissjóðs sé ráðstafað í samræmi við lög og samþykktir sjóðsins.

    


    Fjármálaeftirlitið hefur sett nánari reglur868 sem gilda um endurskoðunardeildir og sjálfstætt starfandi eftirlitsaðila sem annast innri endurskoðun hjá lífeyrissjóðum.


    Stjórn skal sjá til þess að endurskoðunardeild eða sjálfstætt starfandi eftirlitsaðili hafi eftirfarandi heimildir til að ná fram markmiðum sínum:869


    
      	Ótakmarkaðan aðgang að öllum þáttum í starfsemi lífeyrissjóðsins svo sem eignum, starfsfólki, skýrslum, skrám og öðrum gögnum sem innri endurskoðandi telur nauðsynleg til að ná fram markmiðum endurskoðunarinnar, þar með talið upplýsingum frá stjórnendum og fundargerðum stjórnar og nefnda.


      	Heimild til þess að krefjast þess að allt starfsfólk og stjórnarmenn veiti þær upplýsingar og útskýringar, sem á þarf að halda, innan sanngjarns tíma.


      	Óheft samskipti við þá sem sinna ytri endurskoðun hjá viðkomandi lífeyrissjóði.

    


    Að lágmarki einu sinni á ári skal endurskoðunardeild eða sjálfstætt starfandi eftirlitsaðili gera stjórn lífeyrissjóðs skriflega grein fyrir meginniðurstöðum aðgerða á sviði innri endurskoðunar og hvort ábendingum um úrbætur hefur verið hrundið í framkvæmd. Sömu upplýsingum skal koma til endurskoðunarnefndar lífeyrissjóðsins.870


    Samþykktir lífeyrissjóðs


    Samþykktir lífeyrissjóðs skulu við það miðaðar að sjóðurinn geti staðið við skuldbindingar sínar.871


    Samþykktir lífeyrissjóðs skulu meðal annars kveða á um eftirtalin atriði:872


    
      	Heiti, heimili og hlutverk sjóðsins.


      	Hverjir eru sjóðfélagar.


      	Almenn skilyrði um aðild að sjóðnum og um brottfall aðildar.


      	Ársfund, hvernig boða skuli til hans, hvaða mál skuli þar lögð fram, hverjir eigi þar atkvæðisrétt og hvernig atkvæðisréttur er ákveðinn.


      	Hlutverk stjórnar, fjölda stjórnarmanna og varamanna þeirra, kjörtímabil þessara aðila, svo og hvernig vali þeirra og endurskoðanda skuli háttað.


      	Hvort fé í vörslu sjóðsins skuli varðveitt sem ein heild eða í fjárhagslega aðskildum deildum og hvernig fé sjóðsins skuli ávaxtað.


      	Hvernig iðgjöld til sjóðsins skuli ákveðin og hvernig þau skuli greidd.


      	Réttindi sjóðfélaga eða aðstandenda þeirra til lífeyris, hvernig útreikningi þessara réttinda skuli háttað og hver séu nánari skilyrði lífeyrisréttar.


      	Framkvæmd lífeyrisgreiðslna.


      	Framkvæmd reglubundinnar, tryggingafræðilegrar athugunar á hag sjóðsins og hvenær slík athugun skuli fara fram.


      	Hvernig staðið skuli að breytingu á samþykktum sjóðsins.


      	Upplýsingaskyldu sjóðsins við sjóðfélaga.


      	Hlutverk og skipan gerðardóms.

    


    Stjórn lífeyrissjóðs er heimilt að gera breytingar á samþykktum sjóðsins án þess að bera þær undir ársfund ef þær leiða af ófrávíkjanlegum ákvæðum laga eða reglugerða.873


    Allar breytingar á samþykktum lífeyrissjóðs skal tilkynna fjármálaráðherra og öðlast þær ekki gildi fyrr en ráðherra hefur staðfest að þær fullnægi ákvæðum laganna og ákvæðum gildandi samþykkta fyrir lífeyrissjóðinn að fenginni umsögn Fjármálaeftirlitsins.874


    Ársreikningur


    Stjórn lífeyrissjóðs og framkvæmdastjóri skulu gera ársreikning fyrir hvert reikningsár. Ársreikningur skal hafa að geyma efnahagsreikning, fjárstreymisyfirlit, yfirlit um breytingu á hreinni eign til greiðslu lífeyris og skýringar. Enn fremur skal semja skýrslu stjórnar sem ásamt ársreikningi mynda eina heild. Reikningsár lífeyrissjóðs er almanaksárið.875


    Ársreikningur skal gefa glögga mynd af fjárhagsstöðu lífeyrissjóðs og breytingu á hreinni eign til greiðslu lífeyris.876


    Fjármálaeftirlitið setur reglur877 að höfðu samráði við reikningsskilaráð um uppsetningu ársreiknings, innihald einstakra liða efnahagsreiknings, yfirlit um breytingar á hreinni eign til greiðslu lífeyris og fjárstreymisyfirlit og skýringar og mat á einstökum liðum.878


    Með ársreikningum lífeyrissjóða skal fylgja sú fjárfestingarstefna sem starfað er eftir. Jafnframt skal fylgja úttekt á ávöxtun eignasafna síðasta árs. Fjármálaeftirlitið skal setja nánari reglur um form og efni þessara skýrslna.879


    Skýrsla stjórnar


    Stjórn lífeyrissjóðs skal semja skýrslu stjórnar með ársreikningi ár hvert.


    Eftirfarandi upplýsingar eiga að koma fram í skýrslu stjórnar:880


    
      	Yfirlit um starfsemi sjóðsins á árinu.


      	Atriði sem eru mikilvæg við mat á fjárhagslegri stöðu sjóðsins og afkomu hans á reikningsárinu og koma ekki fram annars staðar í ársreikningnum.


      	Atburðir eftir uppgjörsdag sem hafa verulega þýðingu.


      	Væntanleg þróun sjóðsins.


      	Aðgerðir sem hafa þýðingu fyrir framtíðarþróun sjóðsins.


      	Fjöldi greiðandi sjóðfélaga á árinu.


      	Fjöldi virkra sjóðfélaga, það er sjóðfélaga sem að jafnaði greiða iðgjöld til sjóðsins með reglubundnum hætti í mánuði hverjum.


      	Fjöldi lífeyrisþega.


      	Fjöldi starfsmanna að meðaltali á reikningsárinu.


      	Heildarfjárhæð launa, þóknana eða annarra greiðslna til starfsmanna, stjórnar og annarra í þjónustu sjóðsins.

    


    Skil og birting ársreiknings


    Senda skal Fjármálaeftirlitinu endurskoðaðan ársreikning lífeyrissjóðs ásamt skýrslu stjórnar þegar eftir undirritun hans og eigi síðar en fjórum mánuðum eftir lok reikningsárs.881


    Meginniðurstöður ársreiknings skal birta opinberlega og í samræmdu formi sem Fjármálaeftirlitið ákveður. Slíkar meginniðurstöður skulu liggja frammi í starfsstöð lífeyrissjóðs og vera aðgengilegar fyrir sjóðfélaga.882


    Þagnarskylda


    Stjórnarmenn, framkvæmdastjóri og annað starfsfólk, svo og endurskoðendur lífeyrissjóðs, eru bundnir þagnarskyldu um allt það sem þeir fá vitneskju um í starfi og leynt á að fara samkvæmt lögum eða eðli máls. Þagnarskylda helst þótt látið sé af starfi.883


    Upplýsingaskylda endurskoðanda


    Verði endurskoðandi var við verulega ágalla í rekstri lífeyrissjóðs eða atriði er varða innra eftirlit, iðgjaldainnheimtu, greiðslutryggingar útlána, meðferð fjármuna eða önnur atriði sem veikt geta fjárhagsstöðu lífeyrissjóðsins, svo og ef hann hefur ástæðu til að ætla að lög, reglugerðir eða reglur sem gilda um starfsemina hafi verið brotnar, skal hann þegar í stað gera stjórn sjóðsins og Fjármálaeftirlitinu viðvart.884


    Framangreindar upplýsingar sem endurskoðandi veitir Fjármálaeftirlitinu brjóta ekki í bága við þagnarskyldu hans.885


    Skýrslugjöf til Ríkisskattstjóra


    Ríkisskattstjóri hefur eftirlit með því að lífeyrisiðgjald sé greitt vegna hvers manns sem skyldutrygging lífeyrisréttinda nær til.886


    Lífeyrissjóðum er skylt að tekjuári liðnu að gera ríkisskattstjóra grein fyrir því iðgjaldi til öflunar lífeyrisréttinda sem greitt hefur verið til lífeyrissjóðsins fyrir hvern rétthafa á því ári.887


    Sektarákvæði og refsiábyrgð


    Brot gegn lögum um skyldutryggingu lífeyrisréttinda og starfsemi lífeyrissjóða varða sektum eða fangelsi allt að einu ári, nema þyngri refsing liggi við samkvæmt almennum hegningarlögum.888


    Sé brot framið í þágu lögaðila er heimilt að beita stjórnendur lögaðilans framangreindum viðurlögum og einnig er heimilt að gera lögaðilanum sekt.889


    Lög og reglur um lífeyrissjóði


    Yfirlit yfir helstu lög og reglur sem varða starfsemi lífeyrissjóða:


    Lög


    
      	Lög nr.64/2006 um aðgerðir gegn peningaþvætti og fjármögnun hryðjuverka.


      	Lög nr. 3/2006 um ársreikninga.


      	Lög nr. 57/2005 um eftirlit með viðskiptaháttum og markaðssetningu.


      	Samkeppnislög nr. 44/2005.


      	Lög um persónuvernd og meðferð persónuupplýsinga nr. 77/2000.


      	Lög nr. 99/1999 um greiðslu kostnaðar við opinbert eftirlit með fjármálastarfsemi.


      	Lög nr. 87/1998 um opinbert eftirlit með fjármálastarfsemi.


      	Lög nr. 129/1997 um skyldutryggingu lífeyrisréttinda og starfsemi lífeyrissjóða.

    


    Reglugerðir


    
      	Reglugerð nr. 397/2010 um beitingu dagsekta og févítis í opinberu eftirliti með fjármálastarfsemi.


      	Reglugerð nr. 916/2009 um fjárfestingarstefnu og úttekt á ávöxtun lífeyrissjóða og vörsluaðila séreignarsparnaðar.


      	Reglugerð nr. 290/2009 um tímabundna útgreiðslu séreignarsparnaðar.


      	Reglugerð nr. 160/2009 um viðskiptahætti sem teljast undir öllum kringumstæðum óréttmætir.


      	Reglugerð nr. 825/2008 um innihald árshlutareikninga.


      	Reglugerð nr. 811/2008 um einstaklinga í áhættuhópi vegna stjórnmálalegra tengsla með tilliti til aðgerða gegn peningaþvætti og fjármögnun hryðjuverka.


      	Reglugerð nr. 664/2008 um ársreikningaskrá, skil og birtingu ársreikninga.


      	Reglugerð nr. 626/2006 um meðhöndlun tilkynninga um ætlað peningaþvætti.


      	Reglugerð nr. 562/2001 um samráðsnefnd eftirlitsskyldra aðila.


      	Reglugerð nr. 698/1998 um ráðstöfun iðgjalds til lífeyrissparnaðar og viðbótartryggingarvernd.


      	Reglugerð nr. 391/1998 um skyldutryggingu lífeyrisréttinda og starfsemi lífeyrissjóða.

    


    Reglur


    
      	Reglur nr. 180/2013 um framkvæmd hæfismats framkvæmdastjóra og stjórnarmanna lífeyrissjóða.


      	Reglur nr. 577/2012 um endurskoðunardeildir og sjálfstætt starfandi eftirlitsaðila lífeyrissjóða.


      	Reglur nr. 685/2001 um endurskoðun lífeyrissjóða.


      	Reglur nr. 55/2000 um ársreikninga lífeyrissjóða.

    


    Leiðbeinandi tilmæli


    
      	Leiðbeinandi tilmæli nr. 2/2013 um áhættustýringu (eftirlitskerfi) vörsluaðila séreignarsparnaðar.


      	Leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða.


      	Leiðbeinandi tilmæli nr. 1/2012 um upplýsingakerfi eftirlitsskyldra aðila.


      	Leiðbeinandi tilmæli nr. 3/2011 um aðgerðir gegn peningaþvætti og fjármögnun hryðjuverka.


      	Leiðbeinandi tilmæli nr. 3/2010 um hæfi lykilstarfsmanna.


      	Leiðbeinandi tilmæli nr. 2/2003 um túlkun og framkvæmd reglugerðar nr. 698/1998 um ráðstöfun iðgjalds til lífeyrissparnaðar og viðbótartryggingarvernd.

    


    
      


      786.1. mgr. 1. gr. laga um skyldutryggingu lífeyrisréttinda og starfsemi lífeyrissjóða nr. 129/1997 (hér eftir vísað til sem lsl.).


      787.2. mgr. 1. gr. lsl.


      788.1. mgr. 21. gr. lsl.


      789.1. mgr. 20. gr. lsl.


      790.2. mgr. 20. gr. lsl.


      791.28. gr. lsl.


      792.31. gr. lsl. Sjá einnig reglur nr. 180/2013 um framkvæmd hæfismats framkvæmdastjóra og stjórnarmanna lífeyrissjóða (hér eftir vísað til sem Reglur nr. 180/2013).


      793.Í III. Kafla Reglna nr. 180/2013 er útlistað hvað Fjármálaeftirlitið leggur mat á þegar fjárhagslegt sjálfstæði stjórnarmanna er kannað.


      794.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      795.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 180/2013.


      796.Stjórnarmenn þurfa m.a. að hafa þekkingu á starfsemi lífeyrissjóðs. Við mat á nægilegri þekkingu og reynslu er jafnframt höfð hliðsjón af umfangi reksturs þess lífeyrissjóðs sem um ræðir, sbr. 1. og 5. mgr. 6. gr. Reglna nr. 180/2013.


      797.2. mgr. 31. gr. lsl.


      798.Við mat á hagsmunaárekstrum er m.a. litið til tengsla lífeyrissjóðsins við aðra aðila á fjármálamarkaði og hvort tengslin geti skaðað heilbrigðan og traustan rekstur sjóðsins, sbr. 3. mgr. 8. gr. Reglna nr. 180/2013.


      799.3. mgr. 31. gr. lsl.


      800.4. mgr. 39. gr. og 2. mgr. 42. gr. lsl.


      801.1. og 2. mgr. 19. gr. Reglna nr. 180/2013.


      802.3. mgr. 19. gr. Reglna nr. 180/2013.


      803.Sbr. 1. mgr. 3. gr. Reglna nr. 180/2013.


      804.Yfirlýsingin er aðgengileg á vefsíðu Fjármálaeftirlitsins.


      805.Spurningalistinn er aðgengilegur á vefsíðu Fjármálaeftirlitsins.


      806.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði stjórnarmanns.


      807.2. mgr. 3. gr. Reglna nr. 180/2013.


      808.1. mgr. 4. gr. Reglna nr. 180/2013. Fjármálaeftirlitið metur hvort stjórnarmenn skuli gangast undir munnlegt hæfismat, sbr. 1. mgr. 16. gr. Reglna nr. 180/2013.


      809.2. mgr. 11. gr. Reglna nr. 180/2013.


      810.1. og 2. mgr. 15. gr. Reglna nr. 180/2013.


      811.13. og 14. gr. Reglna nr. 180/2013.


      812.Sbr. 18. gr. Reglna nr. 180/2013.


      813.1. mgr. 29. gr. lsl.


      814.4. mgr. 29. gr. lsl.


      815.1. mgr. 29. gr. lsl.


      816.5. tölul. 2. mgr. 27. gr. lsl.


      817.1. mgr. 29. gr. lsl.


      818.1. mgr. 29. gr. lsl.


      819.3. mgr. 29. gr. lsl.


      820.3. mgr. 29. gr. lsl.


      821.1. mgr. 30. gr. lsl.


      822.2. mgr. 32. gr. lsl.


      823.1. mgr. 40. gr. lsl.


      824.3. mgr. 29. gr. og 1. mgr. 36. gr. lsl.


      825.1. mgr. 37. gr. lsl.


      826.3. mgr. 29. gr. lsl.


      827.3. mgr. 29. gr. lsl.


      828.3. mgr. 29. gr. lsl.


      829.3. mgr. 29. gr. lsl.


      830.3. mgr. 29. gr. lsl.


      831.3. mgr. 29. gr. lsl.


      832.1. mgr. 48. gr. lsl.


      833.9. mgr. 31. gr. lsl.


      834.1. mgr. 3. gr. stjórnsýslulaga nr. 37/1993 (hér eftir vísað til sem ssl.).


      835.Með öðrum lið til hliðar er átt við systkini foreldra og börn þeirra.


      836.2. mgr. 3. gr. ssl.


      837.4. gr. ssl.


      838.1. mgr. 30. gr. lsl.


      839.3. mgr. 30. gr. lsl.


      840.5. mgr. 31. gr. lsl.


      841.31. gr. lsl.


      842.Í III. Kafla Reglna nr. 180/2013 er útlistað hvað Fjármálaeftirlitið leggur mat á þegar fjárhagslegt sjálfstæði framkvæmdastjóra er kannað.


      843.Dómur fyrir refsivert brot hefur ekki flekkun mannorðs í för með sér nema sakborningur hafi verið fullra 18 ára að aldri er hann framdi brotið og refsing sé fjögurra mánaða fangelsi óskilorðsbundið hið minnsta eða öryggisgæsla sé dæmd, sbr. 2. mgr. 5. gr. laga um kosningar til Alþingis nr. 24/2000.


      844.Með dómi í tengslum við atvinnurekstur er átt við að aðili hafi sem starfsmaður, stjórnarmaður, eigandi, verktaki eða vegna annarra tengsla við atvinnurekstur hlotið dóm fyrir refsiverðan verknað samkvæmt þeim lögum sem tilgreind eru, sbr. 2. mgr. 5. gr. Reglna nr. 180/2013.


      845.Með menntun framkvæmdastjóra er átt við að aðili hafi aflað sér fræðilegrar þekkingar sem tengist starfsemi, uppbyggingu eða rekstri fyrirtækja. Fjármálaeftirlitið getur veitt framkvæmdastjóra undanþágu frá menntunarkröfum sýni aðili fram á að hann hafi aflað sér reynslu og þekkingar sem nýtist í starfi. Í því sambandi er m.a. litið til fyrri starfa aðila og þeirrar þekkingar sem hann hefur aflað sér. Við mat á nægilegri þekkingu og reynslu er jafnframt höfð hliðsjón af umfangi reksturs þess lífeyrissjóðs sem um ræðir, sbr. 6. gr. Reglna nr. 180/2013.


      846.7. gr. Reglna nr. 180/2013.


      847.1. og 2. mgr. 19. gr. Reglna nr. 180/2013.


      848.3. mgr. 19. gr. Reglna nr. 180/2013.


      849.Sbr. 1. mgr. 3. gr. Reglna nr. 180/2013.


      850.Yfirlýsingin er aðgengileg á vefsíðu Fjármálaeftirlitsins.


      851.Spurningalistinn er aðgengilegur á vefsíðu Fjármálaeftirlitsins.


      852.Eyðublað er aðgengilegt á vefsíðu Fjármálaeftirlitsins. Hér er átt við upplýsingar sem notaðar eru við mat Fjármálaeftirlitsins á fjárhagslegu sjálfstæði framkvæmdastjóra.


      853.2. mgr. 3. gr. Reglna nr. 180/2013.


      854.11. gr. Reglna nr. 180/2013.


      855.1. og 2. mgr. 15. gr. Reglna nr. 180/2013.


      856.13. og 14. gr. Reglna nr. 180/2013.


      857.Sbr. 18. gr. Reglna nr. 180/2013.


      858.6. mgr. 31. gr. lsl.


      859.4. mgr. 34. gr. lsl.


      860.5. mgr. 34. gr. lsl.


      861.Landssamtök lífeyrissjóða. Góðar venjur í eigna- og áhættustýringu lífeyrissjóða. Greinargerð starfshóps á vegum Landssamtaka lífeyrissjóða. 2010. Bls. 17.


      862.Fjármálaeftirlitið. Leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða. 2013. Bls. 3.


      863.Fjármálaeftirlitið. Leiðbeinandi tilmæli nr. 1/2013 um áhættustýringu (eftirlitskerfi) samtryggingadeilda lífeyrissjóða. 2013. Bls. 3.


      864.1. og 2. mgr. 34. gr. lsl.


      865.3. mgr. 29. gr. lsl.


      866.3. mgr. 34. gr. lsl.


      867.1. mgr. 35. gr. lsl.


      868.Reglur nr. 577/2012 um endurskoðunardeildir og sjálfstætt starfandi eftirlitsaðila lífeyrissjóða (hér eftir vísað til sem Reglur nr. 577/2012).


      869.1. mgr. 5. gr. Reglna nr. 577/2012.


      870.3. mgr. 10. gr. Reglna nr. 577/2012.


      871.1. mgr. 27. gr. lsl.


      872.2. mgr. 27. gr. lsl.


      873.2. mgr. 29. gr. lsl.


      874.28. gr. lsl.


      875.1. mgr. 40. gr. lsl.


      876.3. mgr. 40. gr. lsl.


      877.Reglur nr. 55/2000 um ársreikninga lífeyrissjóðs.


      878.5. mgr. 40. gr. lsl.


      879.6. mgr. 40. gr. lsl.


      880.41. gr. lsl.


      881.43. gr. lsl.


      882.43. gr. lsl.


      883.1. mgr. 32. gr. lsl.


      884.4. mgr. 42. gr. lsl.


      885.4. mgr. 42. gr. lsl.


      886.1. mgr. 6. gr. lsl.


      887.2. mgr. 6. gr. lsl.


      888.55. gr. lsl.


      889.55. gr. lsl.

    

  


  
    Viðauki 4:

    Sérreglur um félög með skráð hlutabréf eða skuldabréf


    Gerðar eru ríkari kröfur til félaga sem eru með hlutabréf eða skuldabréf skráð á skipulegum verðbréfamarkaði en almennra hlutafélaga og þurfa slík félög að uppfylla viðbótarskilyrði sem koma meðal annars fram í lögum um verðbréfaviðskipti og reglum NASDAQ OMX Iceland hf.890 fyrir útgefendur fjármálagerninga.891


    Almennt efni handbókarinnar á við um starfsemi allra hlutafélaga en í þessum viðauka er fjallað um ríkari kröfur sem gerðar eru til félaga með skráð hlutabréf eða skuldabréf á skipulegum verðbréfamarkaði.


    Fjallað er um þær reglur sem eiga við um félög með skráð hlutabréf eða skuldabréf, reglur sem eiga aðeins við um félög með skráð hlutabréf og reglur sem eiga aðeins við um félög með skráð skuldabréf.892


    Ársreikningur og samstæðureikningur


    Útgefendur skráðra hlutabréfa og skuldabréfa skulu gera ársreikning, eða samstæðureikning ef við á.893


    Samkvæmt lögum um ársreikninga er hlutafélagi sem hefur hlutabréf eða skuldabréf sín skráð á skipulegum verðbréfamarkaði í ríki innan Evrópska efnahagssvæðisins, í aðildarríki stofnsamnings Fríverslunarsamtaka Evrópu eða í Færeyjum skylt að beita alþjóðlegum reikningsskilastöðlum við gerð samstæðureiknings síns. Slíku hlutafélagi er jafnframt heimilt en ekki skylt að beita alþjóðlegum reikningsskilastöðlum894 við gerð ársreiknings síns. Sé slíku hlutafélagi hins vegar ekki skylt að gera samstæðureikning er því skylt að beita alþjóðlegum reikningsskilastöðlum við gerð ársreiknings síns.895


    Hlutafélag sem beitir alþjóðlegum reikningsskilastöðlum ber að fylgja þeim að öllu leyti.896 Ef verðbréf félagsins eru ekki lengur skráð á markað ber félaginu að beita alþjóðlegum reikningsskilastöðlum fyrir það ár sem skráningu lauk sem og næsta ár á eftir.897


    Ársreikningaskrá, sem er starfrækt af ríkisskattstjóra, hefur eftirlit með öllum félögum sem beita alþjóðlegum reikningsskilastöðlum. Ársreikningaskrá ber að birta með rafrænum og aðgengilegum hætti niðurstöður hvers eftirlits.898


    Félög sem eru með hlutabréf eða skuldabréf skráð á skipulegum verðbréfamarkaði þurfa einnig að uppfylla ákvæði Kauphallarreglnanna um upplýsingagjöf í ársreikningum, samstæðureikningum eða árshlutareikningum eftir því sem við á.


    Skýrsla stjórnar


    Til viðbótar þeim upplýsingum sem birta á í skýrslu stjórnar og fjallað er um í kafla 13 í handbók þessari þarf að birta nákvæmar upplýsingar um eftirfarandi í skýrslu stjórnar þeirra félaga sem eru með skráð hlutabréf eða skuldabréf:899


    
      	Meginmarkmið og stefnu við áhættustýringu, enda geti breytingar á virði fjármálagerninga haft veruleg áhrif á rekstur og fjárhagsstöðu.


      	Með hvaða hætti mat á einstökum liðum í reikningsskilum, svo sem afleiðusamningum, byggist á slíkri markmiðssetningu í áhættustýringu og þeim áhættuþáttum sem máli geta skipt við mat á eignum og skuldum, fjárhagsstöðu og rekstrarafkomu.


      	Markaðsáhættu, það er vaxta-, gjaldeyris- og hlutabréfaáhættu, sem og útlánaáhættu og lausafjáráhættu í rekstri félagsins.


      	Væntanlega þróun félagsins að meðtöldum sérstökum forsendum og óvissuþáttum sem stjórnin hefur lagt til grundvallar í skýrslunni.


      	Sérstaka áhættu umfram venjulega áhættu í starfsgrein félagsins, þar með talið viðskiptaleg og fjármálaleg áhætta sem kann að hafa áhrif á félagið.


      	Áhrif ytra umhverfis á félagið og ráðstafanir sem hindra, draga úr eða bæta tjón sem það verður fyrir.


      	Rannsókna- og þróunarstarfsemi í félaginu eða fyrir það.


      	Mikilvægar vísbendingar um ófjárhagslegan árangur, þar með talið upplýsingar um umhverfismál og starfsmannamál og þekkingarforða félagsins ef hann skiptir verulegu máli fyrir tekjuöflun í framtíðinni.


      	Útibú félagsins erlendis ef einhver eru.


      	Félög með skráð verðbréf á skipulegum verðbréfamarkaði skulu birta samanburð á raunverulegri afkomu félagsins og rekstraráætlun þess hafi hún verið birt opinberlega ásamt skýringum á helstu frávikum.

    


    Jafnframt ber hlutafélögum með skráð hlutabréf að birta nákvæmar upplýsingar um eftirfarandi atriði:


    
      	Uppbyggingu hlutafjár, þar á meðal hluti sem ekki eru skráðir á skipulegum verðbréfamarkaði, mismunandi hlutaflokka og réttindi og skyldur tengdar þeim, sem og hlutfall þeirra af heildarhlutafé.


      	Allar takmarkanir á framsali hluta, til dæmis takmarkanir á hlutafjáreign einstakra aðila eða ef samþykki félagsins eða annarra hluthafa þarf fyrir framsali.


      	Verulega beina eða óbeina hlutafjáreign, þar á meðal óbeina eign í gegnum önnur félög eða gagnkvæma hlutafjáreign félaga.


      	Eigendur hluta með sérstök stjórnunarréttindi og lýsingu á þeim réttindum.


      	Helstu ákvæði kaupréttaráætlana starfsmanna.


      	Allar takmarkanir á atkvæðisrétti, til dæmis takmarkanir á atkvæðisrétti hluthafa sem eiga ákveðið hlutfall eða fjölda atkvæða, frest til að nýta atkvæðisrétt eða ef fjárhagsleg réttindi tengd hlutum eru ekki tengd eignarhaldi þeirra.


      	Alla samninga milli hluthafa sem félaginu er kunnugt um og geta haft í för með sér takmarkanir á framsali og/eða atkvæðisrétti.


      	Reglur um tilnefningar og endurnýjun stjórnarmanna og breytingar á samþykktum félags.


      	Sérstakar heimildir stjórnar, þar á meðal heimildir til að gefa út nýja hluti eða kaupa eigin hluti.


      	Samninga sem félagið er aðili að og taka gildi, breytast eða falla úr gildi ef breytingar verða á stjórnun eða yfirráðum í félagi í kjölfar yfirtökutilboðs og áhrif þess á félagið nema um sé að ræða upplýsingar sem haft geta skaðleg áhrif á starfsemi félagsins eða hafa óveruleg áhrif á starfsemi félagsins. Þær undantekningar eiga þó ekki við ef um er að ræða upplýsingar sem félagi er skylt að birta á grundvelli laga.


      	Samninga félagsins við stjórnarmenn eða starfsmenn um greiðslur eða bætur ef þeir segja upp eða ef þeim er sagt upp án gildrar ástæðu eða ef starfi þeirra lýkur vegna yfirtökutilboðs.

    


    Ákvæði laga um ársreikninga um skýrslu stjórnar gilda um samstæðuna eftir því sem við á. Í skýrslu stjórnar um samstæðuna ber að veita upplýsingar eins og félögin í samstæðunni væru eitt félag. Í stað upplýsinga um fjárhæðir einstakra félaga eru fjárhæðir félaganna sem mynda samstæðuna lagðar saman eftir sömu aðferðum og gilda um samstæðureikninginn. Sameina má skýrslur stjórnar móðurfélags og samstæðunnar ef þar má vandkvæðalaust finna þær upplýsingar sem lög um ársreikninga krefjast.900


    Í félagi sem er með skráð hlutabréf eða skuldabréf á skipulegum verðbréfamarkaði skal hver og einn stjórnarmaður undirrita yfirlýsingu þar sem fram kemur nafn hans og verksvið innan stjórnar félagsins. Í yfirlýsingunni skal koma fram að samkvæmt bestu vitneskju stjórnarmanna sé ársreikningur gerður í samræmi við reglur um alþjóðlega reikningsskilastaðla901 og gefi glögga mynd af eignum og skuldum, fjárhagsstöðu og rekstrarafkomu félagsins. Þá skal koma fram að skýrsla stjórnar geymi glöggt yfirlit yfir þróun og árangur í rekstri félagsins, stöðu þess og lýsi helstu áhættu- og óvissuþáttum sem félagið stendur frammi fyrir. Sama gildir þegar um samstæðureikning er að ræða.902


    Birting ársreiknings og samstæðureiknings


    Í félagi sem er með skráð hlutabréf eða skuldabréf á skipulegum verðbréfamarkaði skal birta opinberlega903 ársreikning eða samstæðureikning, ef við á, eins fljótt og auðið er eftir lok reikningsársins og eigi síðar en þremur mánuðum frá lokum þess.904 Félagi er heimilt að birta óendurskoðuð ársreikningsskil og skal það gert eigi síðar en tveimur mánuðum frá lokum reikningsársins. Endurskoðaður ársreikningur skal þá birtur eigi síðar en fjórum mánuðum frá lokum reikningsársins. Birti félag óendurskoðuð ársreikningsskil skulu þau vera svo ítarleg að í endurskoðuðum ársreikningi komi ekki fram neinar viðbótarupplýsingar sem reynst gætu verðmótandi.905 Senda skal ársreikning og samstæðureikning til ársreikningaskrár þegar í stað eftir samþykkt þeirra og eigi síðar en fjórum mánuðum eftir lok reikningsárs.906


    Útgefanda ber að tryggja að ársreikningur, eða samstæðureikningur ef við á, sé aðgengilegur almenningi í að minnsta kosti fimm ár.907


    Árshlutareikningur


    Í félagi með skráð hlutabréf eða skuldabréf á skipulegum verðbréfamarkaði skal gera árshlutareikning vegna fyrstu sex mánaða reikningsársins.908 Árshlutareikning skal birta innan tveggja mánaða frá lokum uppgjörstímabils.909


    Árshlutareikningurinn skal samkvæmt ársreikningalögum hafa að geyma styttan rekstrarreikning, styttan efnahagsreikning í samræmi við alþjóðlega reikningsskilastaðla, sjóðstreymi, skýringar og árshlutaskýrslu stjórnar, ásamt árshlutayfirlýsingu stjórnarmanna og áritun endurskoðanda þegar það á við. Við gerð árshlutareiknings skal fylgja sömu meginreglum um færslu og mat og gildir um gerð ársreiknings. Þær gilda einnig um árshlutareikninga vegna fyrstu þriggja og níu mánaða reikningsárs, kjósi félag að gera slík reikningsskil. Kröfurnar um gerð árshlutareikninga samkvæmt ársreikningalögum gilda jafnframt um samstæðureikninga eftir því sem við á.910 Á það skal bent að ársreikningalög og alþjóðlegir reikningsskilastaðlar stangast á hvað þetta varðar, því samkvæmt stöðlunum er félögum sem fara eftir þeim heimilt að birta samandregna árshlutareikninga, en samkvæmt ársreikningalögum er það skylt.


    Árshlutaskýrsla stjórnar


    Í skýrslu stjórnar vegna fyrstu sex mánaða reikningsársins skal að minnsta kosti tilgreina mikilvæga atburði sem átt hafa sér stað á fyrstu sex mánuðum reikningsársins og áhrif þeirra á árshlutareikninginn. Jafnframt skal skýrsla stjórnar geyma lýsingu á helstu áhættu- og óvissuþáttum þeirra sex mánaða sem eftir eru af reikningsárinu og meiri háttar viðskiptum við tengda aðila.911


    Í árshlutayfirlýsingu stjórnarmanna skal hver og einn stjórnarmaður undirrita yfirlýsingu þar sem fram kemur nafn hans og verksvið innan stjórnar félagsins. Í yfirlýsingunni skal koma fram að samkvæmt bestu vitneskju stjórnarmanna sé árshlutareikningur gerður í samræmi við reglur um alþjóðlega reikningsskilastaðla912 og gefi glögga mynd af eignum og skuldum, fjárhagsstöðu og rekstrarafkomu félagsins og samstæðunnar í heild, og að árshlutaskýrsla stjórnar gefi skýra mynd af þeim upplýsingum sem krafist er.913


    Þriggja og níu mánaða árshlutareikningur


    Félögum með skráð hlutabréf ber ekki lögum samkvæmt að birta þriggja og níu mánaða árshlutareikning. Flestu félög hafa þó kosið að gera slíkt og ber þeim þá að fylgja almennum reglum sem eiga við um árshlutareikning.


    Ef félag með skráð hlutabréf ákveður að birta ekki þriggja eða níu mánaða árshlutareikning ber því að birta opinberlega greinargerð frá stjórn, annars vegar vegna fyrstu sex mánaða reikningsársins og hins vegar síðari sex mánaða reikningsársins. Greinargerð frá stjórn skal fela í sér skýringar á mikilvægum atburðum og viðskiptum sem átt hafa sér stað á viðkomandi tímabili og lýsingu á áhrifum þeirra á fjárhagsstöðu útgefanda, og dótturfélaga hans ef við á, auk almennrar lýsingar á fjárhagsstöðu og rekstrarafkomu útgefanda, og dótturfélaga hans ef við á, á viðkomandi tímabili. Greinargerðina skal birta á tímabilinu frá tíu vikum eftir að viðkomandi sex mánaða tímabil hefst þangað til sex vikum áður en því lýkur og skal efni hennar ná yfir tímabilið frá upphafi viðkomandi sex mánaða tímabils fram til birtingardags hennar.914


    Birting árshlutareiknings


    Birta skal opinberlega árshlutareikning vegna fyrstu sex mánaða reikningsársins, eða samstæðureikning vegna fyrstu sex mánaða reikningsársins ef við á, eins fljótt og auðið er eftir lok þess tímabils, þó eigi síðar en tveimur mánuðum frá lokum þess. Sömu tímamörk gilda um birtingu þriggja og níu mánaða árshlutareikninga.915 Birti félag hins vegar greinargerð frá stjórn í stað þriggja og níu mánaða árshlutareiknings skal hún birt innan þeirra tímamarka sem lög kveða á um.916 Félaginu ber að tryggja að árshlutareikningurinn vegna fyrstu sex mánaða reikningsársins, eða samstæðureikningurinn vegna fyrstu sex mánaða reikningsársins ef við á, sé aðgengilegur almenningi í að minnsta kosti fimm ár.917


    Ársreikningaskrá hefur eftirlit með árshlutareikningum hlutafélaga sem hafa gefið út hlutabréf eða skuldabréf sem tekin hafa verið til viðskipta á skipulegum verðbréfamarkaði í ríki innan Evrópska efnahagssvæðisins.918


    Stjórnarháttayfirlýsing


    Félög með skráð hlutabréf eða skuldabréf eiga að birta árlega yfirlýsingu um stjórnarhætti sína í sérstökum kafla í skýrslu stjórnar.919


    Í stjórnarháttayfirlýsingu skal að lágmarki koma fram eftirfarandi:920


    
      	Tilvísanir í þær reglur sem og leiðbeiningar, handbækur og fleira um stjórnarhætti sem félagið fylgir eða fylgja ber samkvæmt lögum og upplýsingar um hvar slíkt er aðgengilegt almenningi.


      	Víki félag frá reglum eða öðru sem vísað er til í punktinum hér fyrir ofan í heild eða að hluta skal greina frá því hver frávikin eru og ástæðu fráviksins („fylgja eða skýra“ reglan).


      	Lýsing á helstu þáttum innra eftirlits og áhættustýringarkerfa félagsins í tengslum við samningu reikningsskila.


      	Lýsing á samsetningu og starfsemi stjórnar, framkvæmdastjórnar og eftirlitsstjórnar og nefnda þeirra.

    


    Birta þarf sambærilegar upplýsingar um stjórnarhætti móðurfélags í skýrslu stjórnar með samstæðureikningi auk lýsingar á helstu þáttum innra eftirlits og áhættustýringarkerfa samstæðunnar í tengslum við gerð samstæðureiknings.921


    Innherjaupplýsingar og viðskipti innherja


    Með innherjaupplýsingum er átt við nægjanlega tilgreindar upplýsingar sem ekki hafa verið gerðar opinberar og varða beint eða óbeint útgefendur fjármálagerninga, fjármálagerningana sjálfa eða önnur atriði og eru líklegar til að hafa marktæk áhrif á markaðsverð fjármálagerninganna ef opinberar væru. Upplýsingar teljast opinberar þegar útgefandi fjármálagerninga hefur birt almenningi á Evrópska efnahagssvæðinu þær.922


    Starfsfólki, framkvæmdastjóra og stjórnarmönnum ber að gera regluverði tímanlega grein fyrir upplýsingum sem hugsanlega geta talist til innherjaupplýsinga.923


    Félagi með skráð hlutabréf eða skuldabréf ber að birta almenningi á Evrópska efnahagssvæðinu allar þær innherjaupplýsingar sem varða það eins fljótt og auðið er og á jafnræðisgrundvelli. Útgefandi skal birta innherjaupplýsingar á vefsíðu sinni í að lágmarki þrjú924 ár.925 Upplýsingaskylda þessi á einnig við þegar útgefandi fjármálagerninga eða aðili af hans hálfu lætur í eðlilegu sambandi við starf sitt, stöðu eða hlutverk þriðja aðila í té innherjaupplýsingar. Útgefandi skal við þær aðstæður birta upplýsingarnar í heild á sama tíma og þær eru látnar í hendur þriðja aðila.926 Samhliða opinberri birtingu skal útgefandi senda upplýsingarnar til Fjármálaeftirlitsins.927


    Útgefanda fjármálagerninga er á eigin ábyrgð heimilt að fresta birtingu upplýsinga til að vernda lögmæta hagsmuni sína svo framarlega sem frestunin er ekki líkleg til að villa um fyrir almenningi og útgefandi getur tryggt trúnað um upplýsingarnar. Tilkynna skal Fjármálaeftirlitinu um frestun á birtingu innherjaupplýsinga jafnóðum og heimild til frestunar er nýtt. Nýti útgefandi heimild til frestunar er honum eða aðila í umboði hans aðeins heimilt að láta þriðja aðila innherjaupplýsingarnar í té sé það gert í eðlilegu sambandi við starf, stöðu eða skyldur þess sem upplýsingarnar veitir og móttakandi upplýsinganna er bundinn trúnaði um þær, svo sem samkvæmt lögum, reglugerð eða samningi.928


    Með innherja er átt við:929


    
      	Fruminnherja, það er aðila sem hefur að jafnaði aðgang að innherjaupplýsingum vegna aðildar að stjórn, rekstri eða eftirliti eða vegna annarra starfa á vegum útgefanda fjármálagerninga.


      	Tímabundinn innherja, það er aðila sem telst ekki fruminnherji en býr yfir innherjaupplýsingum vegna eignaraðildar, starfs síns, stöðu eða skyldna.


      	Annan innherja, það er aðila sem hvorki telst fruminnherji né tímabundinn innherji en hefur fengið vitneskju um innherjaupplýsingar, enda hafi viðkomandi vitað eða mátt vita hvers eðlis upplýsingarnar voru.

    


    Stjórn útgefanda skal setja viðmið um hverja skuli setja á fruminnherjalista.930 Stjórn getur til að mynda skoðað og greint skipurit og meðhöndlun innherjaupplýsinga innan félagsins til að unnt sé að meta hverjir eiga að fara á slíkan lista.931


    Innherja er óheimilt að:932


    
      	Afla eða ráðstafa fjármálagerningum með beinum eða óbeinum hætti, fyrir eigin reikning eða annarra, búi hann yfir innherjaupplýsingum.


      	Láta þriðja aðila innherjaupplýsingar í té nema það sé gert í eðlilegu sambandi við starf, stöðu eða skyldur þess sem upplýsingarnar veitir.


      	Ráðleggja þriðja aðila á grundvelli innherjaupplýsinga að afla fjármálagerninga eða ráðstafa þeim eða hvetja að öðru leyti til viðskipta með fjármálagerningana.

    


    Á fruminnherjum hvílir rannsóknarskylda, það er skylda til að ganga úr skugga um að ekki liggi fyrir innherjaupplýsingar áður en þeir eiga viðskipti með verðbréf útgefanda. Sama gildir um fyrirhuguð viðskipti með fjármálagerninga sem tengdir eru slíkum verðbréfum og fyrirhuguð viðskipti aðila sem eru fjárhagslega tengdir fruminnherjum.933


    


    Eftirtaldir aðilar teljast vera fjárhagslega tengdir innherja:934


    
      	Maki og sambúðarmaki.


      	Ófjárráða börn, kjörbörn og stjúpbörn á heimili innherja.


      	Önnur skyldmenni sem búa á heimili með innherja og hafa búið á heimili með innherja í að lágmarki eitt ár þegar viðskipti eiga sér stað.


      	Lögaðili

        
          	sem lýtur framkvæmdastjórn innherja eða aðila sem er talinn upp hér að framan,


          	sem er stjórnað með beinum eða óbeinum hætti af innherja eða aðila sem er talinn upp hér að framan,


          	annar en í liðunum tveimur hér fyrir ofan ef fjárhagslegir hagsmunir hans eru samtvinnaðir hagsmunum innherja eða aðila sem er talinn upp hér að framan.

        

      

    


    Útgefandi sem tilgreint hefur innherja til Fjármálaeftirlitsins skal tilkynna viðkomandi innherja um það skriflega. Jafnframt skal útgefandi tilkynna innherja skriflega þegar hann hefur verið tekinn af skránni. Útgefandi skal greina innherja frá þeim réttarreglum sem gilda um innherja og meðferð innherjaupplýsinga.935


    Allar breytingar á upplýsingum um innherja ber að senda Fjármálaeftirlitinu þegar í stað er breytingar verða. Verði engar breytingar á listum ber engu að síður að senda Fjármálaeftirlitinu endurskoðaða innherjalista á sex mánaða fresti.936


    Á fruminnherjum hvílir tvíþætt tilkynningaskylda til regluvarðar vegna fyrirhugaðra viðskipta annars vegar og eftir að viðskipti eru afstaðin hins vegar.937 Viðkomandi útgefandi skal samdægurs tilkynna um viðskiptin til Fjármálaeftirlitsins.938


    Auk tilkynninga um viðskipti innherja ber útgefanda þegar í stað að birta almenningi á Evrópska efnahagssvæðinu upplýsingar um viðskipti stjórnenda939 útgefanda með hluti í útgefandanum, og aðra fjármálagerninga tengda þeim, eins fljótt og auðið er og á jafnræðisgrundvelli, enda nemi markaðsvirði viðskiptanna að lágmarki 500 þúsund kr. eða samanlögð eignabreyting viðkomandi stjórnanda á hlutum í útgefandanum á næstliðnum fjórum vikum nemi að lágmarki 1 milljón kr. Samhliða opinberri birtingu skal útgefandi senda upplýsingarnar til Fjármálaeftirlitsins.940


    Stjórn útgefanda fjármálagerninga sem teknir hafa verið til viðskipta á skipulegum verðbréfamarkaði ber ábyrgð á eftirliti með því að reglum útgefnum af Fjármálaeftirlitinu, um meðferð innherjaupplýsinga og viðskipti innherja, sé fylgt.941


    Regluvörður


    Stjórn skal ráða regluvörð eða staðfesta formlega ráðningu hans.942 Sé regluvörður ekki ráðinn af stjórn tekur ráðning hans gildi þegar stjórn hefur staðfest ráðningu hans. Með sama hætti skal ráða staðgengil regluvarðar. Tilkynna skal Fjármálaeftirlitinu með formlegum hætti um ráðningu regluvarðar og staðgengils hans.943


    Regluvörður hefur umsjón með að reglum um meðferð innherjaupplýsinga og viðskipti innherja sé framfylgt hjá útgefanda og honum ber að leggja fyrir stjórn útgefanda skýrslu um framkvæmd regluvörslu svo oft sem þurfa þykir, þó eigi sjaldnar en árlega.944


    Regluvörður skal hafa ótakmarkaðan aðgang að þeim gögnum og upplýsingum sem nauðsynlegar eru til að hann geti sinnt starfi sínu.945 Regluvörður skal vera sjálfstæður í störfum sínum.946


    Regluvörður skal sjá um að setja saman, breyta, viðhalda og senda innherjalista og lista yfir fjárhagslega tengda aðila til Fjármálaeftirlitsins.947 Þá skal regluvörður sjá um að sendar séu tilkynningar um réttarstöðu innherja og tilkynningar um brottfall af innherjalistum.948 Í kjölfar miðlunar innherjaupplýsinga þarf að uppfæra innherjalista og senda tilkynningar til Fjármálaeftirlitsins.949


    Þegar innherji leitar til regluvarðar fyrir viðskipti til að fullnægja rannsóknarskyldu sinni skal regluvörður ganga úr skugga um að ekki séu fyrirliggjandi innherjaupplýsingar hjá útgefanda. Séu innherjaupplýsingar til staðar skal regluvörður mælast gegn því að innherji eigi viðskipti og benda innherja jafnframt á að eigi hann viðskipti engu að síður sé sér skylt að tilkynna um slík viðskipti til Fjármálaeftirlitsins.950


    Regluvörður skal sjá um að tilkynna samdægurs til Fjármálaeftirlitsins um viðskipti fruminnherja og aðila sem eru fjárhagslega tengdir þeim. Þá skal regluvörður jafnframt birta opinberlega tilkynningu ef um viðskipti stjórnenda er að ræða.951


    Regluvörður hefur eftirlit með að reglum um meðferð innherjaupplýsinga og viðskipti innherja sé fylgt.


    Breytingar á stofnsamningi eða samþykktum


    Félag með skráð hlutabréf eða skuldabréf sem hyggst gera breytingar á stofnsamningi sínum eða samþykktum skal senda drög að breytingunum til Fjármálaeftirlitsins og skipulegs verðbréfamarkaðar þar sem verðbréf hans hafa verið tekin til viðskipta. Drögin skulu send án tafar en eigi síðar en þann dag sem boðað er til fundar þar sem greiða skal atkvæði um breytingarnar eða kynna þær.952


    Reglur sem eiga við um útgefendur hlutabréfa


    Útgefandi hlutabréfa skal tryggja jafnræði allra eigenda hluta í sömu stöðu.953


    Útgefandi hlutabréfa skal tryggja að allar upplýsingar sem eigendum hluta eru nauðsynlegar til að geta neytt réttinda sinna séu aðgengilegar í heimaríki útgefandans og að áreiðanleiki upplýsinganna sé tryggður. Útgefandi hlutabréfa skal einkum:954


    
      	Veita upplýsingar um staðsetningu, tíma og dagskrá funda ásamt upplýsingum um heildarfjölda hluta og atkvæðisrétt, og rétt eigenda hluta til að taka þátt í fundum.


      	Gera umboðseyðublað aðgengilegt á pappír eða með rafrænum hætti fyrir hvern þann sem á rétt á að greiða atkvæði á fundinum, annaðhvort í tengslum við auglýsingu fundarins eða samkvæmt beiðni eftir að fundurinn hefur verið auglýstur.


      	Tilnefna fjármálafyrirtæki, eða félag tengt fjármálasviði, sem umboðsmann sinn til að hafa milligöngu um að eigendur hluta geti neytt fjárhagslegra réttinda sinna í útgefandanum.


      	Veita upplýsingar, svo sem með dreifibréfi eða auglýsingu, um úthlutun og greiðslu arðs og útgáfu nýrra hluta, þar með talið upplýsingar um fyrirkomulag úthlutunar, áskriftar, afturköllunar eða breytiréttar.

    


    Hluthafafundir


    Í félögum með skráð hlutabréf skal boða til hluthafafundar minnst þremur vikum fyrir fund.955


    Hafi félag með skráð hlutabréf ákveðið að allir hluthafar geti greitt atkvæði á hluthafafundum rafrænt getur hluthafafundur ákveðið að boða skuli til hluthafafundar, þó ekki aðalfundar, minnst tveimur vikum fyrir fund enda sé hann boðaður almennt á Evrópska efnahagssvæðinu eða tilkynningar þar að lútandi sendar skráðum hluthöfum á grundvelli hlutaskrár. Ákvörðun skal tekin með þeim meirihluta sem þarf til að breyta samþykktum og skal hún ekki gilda lengur en til næsta aðalfundar.956


    Ekki þarf að fara eftir ofangreindum lágmarksfrestum ef boðað er til eins eða fleiri framhaldshluthafafunda vegna skorts á ályktunarhæfi á fundinum sem fyrst var boðað til. Slíkt er þó háð því að fyrsti fundurinn hafi verið boðaður lögum samkvæmt og ekkert nýtt atriði hafi verið sett á dagskrá. Þurfa lágmark tíu dagar að líða milli síðasta fundarboðs og dagsetningar hluthafafundar.957


    Félag með skráð hlutabréf skal gefa út fundarboð með þeim hætti að tryggður sé skjótur aðgangur að því á jafnréttisgrundvelli. Skylt er að nota trausta miðla er tryggja virka útbreiðslu upplýsinga til almennings á Evrópska efnahagssvæðinu. Ekki má kveða á um að einungis megi nota miðla sem starfræktir eru í einu ríki.958


    


    Í fundarboði skal að lágmarki greina frá:959


    
      	Fundarstað.


      	Fundartíma.


      	Drögum að dagskrá.


      	Skýrum og nákvæmum reglum um þátttöku og atkvæðagreiðslu á hluthafafundi. Upplýsa skal meðal annars um:

        
          	Rétt hluthafa til að fá mál sett á dagskrá hluthafafundar og leggja fram ályktunartillögur sé slíkt unnt eftir útgáfu fundarboðs svo og spyrja spurninga, auk frests til að nýta þennan rétt.


          	Reglur um atkvæðagreiðslu fyrir atbeina umboðsmanns, eftir atvikum eyðublöð vegna slíkrar atkvæðagreiðslu og á hvern hátt félag sé reiðubúið að samþykkja rafrænar tilkynningar um skipun umboðsmanns.


          	Reglur um skriflega eða rafræna atkvæðagreiðslu eftir því sem við á.

        

      


      	Hvar og hvernig nálgast megi óstyttan texta.


      	Veffangi þar sem finna má upplýsingar sem taldar eru upp hér fyrir neðan.

    


    Félag með skráð hlutabréf skal samfellt í 21 dag960 fyrir hluthafafund og auk þess á fundardaginn sjálfan veita hluthöfum sínum að lágmarki upplýsingar um eftirfarandi á vefsíðu félagsins:961


    
      	Fundarboð.


      	Heildarfjölda hluta og atkvæða á fundarboðsdegi, sundurliðað eftir flokkum ef við á.


      	Skjöl sem lögð verða fyrir hluthafafund.


      	Ályktunartillögu varðandi hvert atriði í drögum að dagskrá hluthafafundar. Bæta skal ályktunartillögum hluthafa við á vef félagsins eins fljótt og auðið er eftir móttöku þeirra.


      	Eftir atvikum eyðublöð sem umboðsmaður skal nota við atkvæðagreiðslu eða nota á við skriflega atkvæðagreiðslu nema þau séu send hverjum hluthafa.962

    


    Félögum með skráð hlutabréf er skylt að gefa hluthöfum kost á að greiða atkvæði um mál sem eru á dagskrá hluthafafundar, bréflega eða rafrænt.963


    Endurskoðandi skal sitja aðalfundi félaga sem eru með skráð hlutabréf.964


    Innan 15 daga frá hluthafafundi skal birta úrslit kosninga á fundinum á vef félagsins nema ákveðið hafi verið að veita ítarlegri upplýsingar um atkvæðagreiðslur.965


    Hæfisskilyrði stjórnarmanna og framkvæmdastjóra


    Í Kauphallarreglunum er fjallað um hæfi einstaklinga sem bera stjórnunarlega ábyrgð, þar með talið stjórnarmanna, hjá félögum sem óska eftir töku hlutabréfa til viðskipta á skipulegum verðbréfamarkaði. Þar er lögð áhersla á að slíkir einstaklingar eigi ekki feril að baki sem geti lagt orðspor félagsins í hættu og dregið úr trausti á markaðnum. Því er mikilvægt að ferill þeirra sé birtur með fullnægjandi hætti í aðdraganda töku hlutabréfanna til viðskipta sem hluti af þeim upplýsingum sem settar eru fram í lýsingu. Hafi viðkomandi einstaklingur gerst sekur um lögbrot, sér í lagi er varðar efnahagsbrot, hafi hann átt aðild að fjölda gjaldþrota eða hafi hann borið stjórnunarlega ábyrgð í félagi sem hefur brotið alvarlega eða með ítrekuðum hætti gegn reglum Kauphallarinnar, getur slíkt komið í veg fyrir að hlutabréf félags verði tekin til viðskipta nema viðkomandi hafi verið sviptur stjórnunarstöðu sinni hjá félaginu.966


    Stjórnendur félags eiga að búa yfir hæfni og reynslu sem þarf til að stýra félaginu í samræmi við kröfur sem gerðar eru til félags með skráð hlutabréf á skipulegum verðbréfamarkaði.967 Forsenda þess að hlutabréf félags séu tekin til viðskipta í Kauphöll er að stjórnarmenn og aðrir, sem bera stjórnunarlega ábyrgð í félaginu, hafi nægilega reynslu og þekkingu hvað varðar kröfur til slíkra félaga. Jafnframt er mikilvægt að þeir skilji þær kröfur og væntingar sem gerðar eru til slíkra félaga. Hvorki er farið fram á né skal það staðfest að allir stjórnarmenn búi yfir slíkri reynslu eða færni, en stjórnin þarf í heild sinni að standast slíkar kröfur. Framkvæmdastjóri þarf að vera hæfur að þessu leyti.968


    Kauphöllin lítur meðal annars til eftirfarandi atriða til að meta hæfni og reynslu stjórnarmanna og framkvæmdastjóra:969


    
      	Fyrri reynsla viðkomandi af störfum fyrir félag sem hefur haft hlutabréf sín tekin til viðskipta í Kauphöllinni, á öðrum skipulegum verðbréfamarkaði eða á markaði með sambærilega lagastöðu.


      	Önnur viðeigandi reynsla.


      	Þekking á félaginu, starfsemi þess og uppbyggingu félagsins, svo sem innri upplýsingagjöf, uppbyggingu og framsetningu fjárhagsupplýsinga, fjárfestatengslum og verkferlum við birtingu atviksbundinna og viðvarandi upplýsinga til hlutabréfamarkaðarins.970


      	Almenn þekking á lögum og reglum hlutabréfamarkaðarins, sér í lagi lögum og reglum sem tengjast félaginu og töku hlutabréfa þess til viðskipta með beinum hætti.

    


    Einstaklingar sem telja sig hafa nægjanlega hæfni skulu sýna Kauphöllinni fram á það, til dæmis með því að leggja fram ferilskrá, vottorð frá samþykktum þriðja aðila eða með öðrum hætti sem Kauphöllin tekur til greina.971


    Upplýsingamiðlun


    Upplýsingar sem veittar eru markaðnum skulu vera réttar, viðeigandi og áreiðanlegar og skulu gefnar í samræmi við reglur Kauphallarinnar.972


    Félag með skráð hlutabréf þarf að búa yfir fullnægjandi verkferlum, eftirliti og stjórnkerfum, svo sem kerfum og ferlum fyrir reikningsskil, til að auðveldara sé að uppfylla kröfur Kauphallarinnar um að veita markaðnum tímanlegar, áreiðanlegar, nákvæmar og nýjustu upplýsingar.973


    Upplýsinga- og fjárhagskerfi á að vera þannig uppbyggt að stjórn og stjórnendur félagsins fái nauðsynlegar upplýsingar sem þörf er á við ákvarðanatöku. Félag skal einnig búa yfir þeim mannauði sem nauðsynlegur er til að greina gögnin svo að hægt sé til dæmis að fjalla um afkomuþróun félagsins í tilkynningum til hlutabréfamarkaðarins.974


    Til að tryggja að félag veiti markaðnum tímanlegar, áreiðanlegar, nákvæmar og nýjar upplýsingar hvetur Kauphöllin félög til að setja sér upplýsingastefnu. Upplýsingastefna getur hjálpað félaginu að veita stöðugt bestu upplýsingar, bæði innan félagsins og til markaðarins. Hún á að vera þannig uppbyggð að framkvæmd hennar hvíli ekki á einum aðila og þannig úr garði gerð að hún henti þeim aðstæðum sem eiga við um félagið.975


    Upplýsingastefna félags snýst yfirleitt um nokkra þætti, til dæmis:976


    
      	Hver kemur fram sem talsmaður félagsins.


      	Hvaða upplýsingar á að gera opinberar.


      	Hvar og hvenær birting á að fara fram.


      	Meðhöndlun upplýsinga þegar áföll verða.


      	Hvað fellur undir upplýsingaskyldu félagsins.

    


    Upplýsingaskylda


    Félagi ber eins fljótt og unnt er að birta upplýsingar um ákvarðanir eða aðrar forsendur og aðstæður sem eru „verðmótandi“. Í Kauphallarreglunum eru „verðmótandi“ upplýsingar túlkaðar sem þær upplýsingar sem ástæða er til að ætla að geti haft marktæk áhrif á markaðsverð verðbréfa félags sem tekin hafa verið til viðskipta í samræmi við gildandi landslög.977


    Félagi ber að tryggja að allir markaðsaðilar hafi samtímis aðgang að öllum verðmótandi upplýsingum um félagið. Félaginu ber einnig að tryggja að með slíkar upplýsingar sé farið sem trúnaðarmál og að engir óviðkomandi fái aðgang að upplýsingunum áður en þær eru birtar. Þar af leiðandi mega verðmótandi upplýsingar ekki berast greiningaraðilum, fréttamönnum eða öðrum, hvorki einstaklingum né hópum, nema slíkar upplýsingar séu samtímis birtar opinberlega.978


    Mat á því hvort upplýsingar teljist vera verðmótandi skal byggt á forsendum og aðstæðum í hverju tilviki fyrir sig og ef vafi leikur á slíku er félaginu heimilt að leita ráða hjá Kauphöllinni. Starfsmenn Kauphallarinnar eru bundnir þagnarskyldu. Félagið ber þó ávallt endanlega ábyrgð á því að upplýsingaskyldu þess sé gætt.979


    Mat á því hvort gera megi ráð fyrir verðmótandi áhrifum getur falið í sér athugun á eftirfarandi:980


    
      	Væntanlegu umfangi eða vægi ákvörðunar, forsendna eða aðstæðna í hlutfalli við heildarstarfsemi félagsins.


      	Mikilvægi upplýsinganna fyrir helstu áhrifaþætti er stýra verðlagningu á verðbréfum félagsins.


      	Öllum öðrum markaðsbreytum sem kynnu að hafa áhrif á verðbréfaverðið.

    


    Að auki er heimilt að byggja mat á því hvort svipaðar upplýsingar hafi áður haft verðmótandi áhrif eða hvort félagið sjálft hafi áður túlkað svipaðar aðstæður sem verðmótandi. Slíkt skal vissulega ekki koma í veg fyrir að félög geri breytingar á stefnu sinni varðandi birtingar á verðmótandi upplýsingum, en forðast ber ósamræmi í meðferð sambærilegra upplýsinga.981


    Félagi ber að birta upplýsingar opinberlega þegar líklegt má telja að þær hafi marktæk áhrif á verðbréfaverð. Raunveruleg verðbreyting á bréfum þarf ekki að eiga sér stað. Áhrif á verðbréfaverð geta verið af ólíkum toga og þau ber að ákvarða út frá aðstæðum í hverju félagi fyrir sig, meðal annars með hliðsjón af undanfarandi þróun hlutabréfaverðs, viðkomandi atvinnugrein og ríkjandi markaðsaðstæðum.982


    Upplýsingaskylda getur til dæmis verið til staðar í eftirfarandi aðstæðum:983


    
      	Tilboð eða ákvarðanir um fjárfestingar.


      	Samstarfssamningar eða aðrir mikilvægir samningar.


      	Breytingar á verði eða gengi gjaldmiðla.


      	Tap á lánstrausti eða missir viðskiptavina.


      	Nýr samrekstur (e. joint venture).


      	Niðurstöður rannsókna.


      	Upphaf eða niðurstaða lagalegs ágreinings eða ákvarðana þar að lútandi.


      	Fjárhagslegir erfiðleikar.


      	Ákvarðanir stjórnvalda.


      	Hluthafasamkomulag sem félagið hefur vitneskju um og varðar beitingu atkvæðisréttar eða framseljanleika hlutabréfa.


      	Orðrómur á markaðnum.


      	Viðskiptavakasamningar.


      	Upplýsingar um dótturfélög og hlutdeildarfélög.

    


    Verði afgerandi frávik í afkomu eða fjárhagsstöðu félagsins frá því sem eðlilegt hefði verið að gera ráð fyrir á grundvelli fjárhagsupplýsinga sem það hefur áður birt skal félagið birta upplýsingar um breytinguna ef hún er talin verðmótandi.984


    Upplýsingar sem félag birtir opinberlega skulu vera réttar, viðeigandi og skýrar og á engan hátt misvísandi.985 Upplýsingarnar eiga að endurspegla raunverulegar aðstæður þess og mega ekki vera misvísandi eða ónákvæmar á nokkurn hátt. Krafan um að upplýsingarnar séu viðeigandi kveður á um að þær innihaldi staðreyndir sem veita fullnægjandi vísbendingar til að meta á hvern hátt upplýsingarnar kunni að hafa áhrif á verðbréfaverð félagsins.986


    Upplýsingar um ákvarðanir, forsendur og aðstæður skulu vera nægilega ítarlegar til þess að hægt sé að meta áhrif þeirra á félagið sjálft, afkomu þess og fjárhagsstöðu, eða á verð hlutabréfa þess.987


    Birta skal upplýsingarnar opinberlega eins fljótt og unnt er nema annað sé sérstaklega tekið fram. Ef verðmótandi upplýsingum er af ásettu ráði komið á framfæri við þriðja aðila sem ekki er bundinn þagnarskyldu skal birta upplýsingarnar opinberlega samtímis.988 Yfirleitt ætti tíminn ekki að vera lengri en sem nemur þeim tíma sem tekur að afla viðkomandi upplýsinga og dreifa þeim en jafnframt er nauðsynlegt að gæta þess að upplýsingarnar séu fullbúnar til birtingar þannig að upplýsingagjöfin verði nægilega ítarleg. Enda þótt drög að tilkynningum séu venjulega útbúin áður en fyrirhuguð ákvarðanataka fer fram, kveða reglurnar ekki á um að tilkynning sé birt til dæmis á meðan stjórnarfundur fer fram eða við aðra ákvarðanatöku. Birtingin fer þá fram að fundi loknum. Samkvæmt þessum reglum er óheimilt að veita verðmótandi upplýsingar, til dæmis á hluthafafundum eða kynningum með greiningaraðilum, án þess að birta þær opinberlega. Ef félag hefur í hyggju að veita verðmótandi upplýsingar á slíkum fundi eða kynningu ber því eigi síðar en samtímis að birta hinar nýju og verðmótandi upplýsingar.989


    Komist félag að því að verðmótandi upplýsingar hafi lekið áður en birting þeirra átti sér stað ber félaginu að tilkynna það opinberlega án tafar. Ef verðmótandi upplýsingum er óviljandi komið á framfæri við þriðja aðila sem ekki er bundinn þagnarskyldu skal birting fara fram þegar í stað.990


    Félagi ber að halda úti eigin vefsíðu sem veitir aðgang í þrjú ár hið minnsta að þeim upplýsingum sem því er skylt að birta samkvæmt reglum um upplýsingaskyldu sem hvílir á félaginu. Fjárhagsupplýsingar skulu þó vera aðgengilegar í fimm ár að lágmarki eftir að þær hafa verið birtar. Setja skal upplýsingarnar á vefinn eins fljótt og unnt er eftir að þær hafa verið birtar.991


    Regluleg upplýsingaskylda:


    Fjárhagsupplýsingar992


    Eins og áður hefur komið fram í viðauka þessum skal félag útbúa allar fjárhagsupplýsingar í samræmi við lög og reglur um reikningsskil sem gilda um félagið.


    Félagi er skylt að birta endurskoðaðan ársreikning eða samstæðureikning, ef við á.


    Félagi er skylt að birta árshlutareikning eða samstæðureikning, ef við á, vegna fyrstu þriggja, sex og níu mánaða reikningsársins. Félagi er heimilt að birta greinargerð frá stjórn í samræmi við lög í stað árshlutareiknings vegna fyrstu þriggja og fyrstu níu mánaða reikningsársins.


    Við gerð reikningsskila er félagi skylt að beita alþjóðlegum reikningsskilastöðlum (IFRS) eins og þeir hafa verið samþykktir af Evrópusambandinu.993


    Birtingartími fjárhagsupplýsinga994


    Félag skal birta endurskoðaðan ársreikning eigi síðar en þremur mánuðum frá lokum reikningsársins.


    Félagi er heimilt að birta óendurskoðuð ársreikningsskil og skal það gert eigi síðar en tveimur mánuðum frá lokum reikningsársins.995 Endurskoðaður ársreikningur skal þá birtur eigi síðar en fjórum mánuðum frá lokum reikningsársins.


    Félag skal birta árshlutareikning eigi síðar en tveimur mánuðum frá lokum hvers reikningstímabils.


    Birti félag greinargerð frá stjórn í stað árshlutareiknings vegna fyrstu þriggja og fyrstu níu mánaða reikningsársins skal það gert innan þeirra tímamarka sem lög kveða á um.


    Áritun endurskoðanda996


    Ársreikningur og áritun endurskoðanda skulu mynda eina heild. Ef áritun er ekki á stöðluðu formi997 skal félag vekja athygli á árituninni og efni hennar í upphafi tilkynningar.


    Ef félag hefur birt óendurskoðuð ársreikningsskil ber því að birta áritun endurskoðanda eins fljótt og unnt er ef hún er ekki á stöðluðu formi ásamt endurskoðuðum ársreikningi.


    Ef endurskoðendur hafa ekki áritað árshlutareikninginn skal það koma fram í árshlutaskýrslu stjórnar. Hafi endurskoðendur áritað árshlutareikninginn og ef áritunin er ekki á stöðluðu formi skal félag vekja athygli á árituninni og efni hennar í upphafi tilkynningar.


    Dagatal félags998


    Félagi ber að birta dagatal þar sem fram koma dagsetningar um fyrirhugaða birtingu óendurskoðaðra ársreikningsskila, ef við á, endurskoðaðra ársreikninga, árshlutareikninga og/eða greinargerða frá stjórn, sem og fyrirhugaða dagsetningu aðalfundar.


    Birta skal dagatalið áður en nýtt fjárhagsár hefst.


    Ef breyting verður á dagsetningu sem tilgreind er í dagatalinu skal félag birta tilkynningu um nýja dagsetningu eins fljótt og unnt er, helst eigi síðar en viku fyrir áður tilkynnta dagsetningu ef um seinkun birtingar er að ræða eða viku fyrir nýja dagsetningu ef ætlunin er að birta fyrr en áætlað var í dagatalinu.


    Önnur upplýsingaskylda:


    Afkomuspár og yfirlýsingar um framtíðarhorfur999


    Ef félag birtir afkomuspá1000 skal það veita upplýsingar um þær forsendur eða undirliggjandi skilyrði sem slík spá byggir á. Afkomuspár skulu settar fram á eins ótvíræðan og mótsagnalausan hátt og unnt er. Ef félag birtir aðrar yfirlýsingar um framtíðarhorfur skulu þær einnig settar fram á ótvíræðan og mótsagnalausan hátt.


    Ef félag væntir þess með nokkurri vissu að fjárhagsafkoma þess eða fjárhagsstaða víki verulega frá afkomuspá sem félagið hefur þegar birt og að slíkt frávik sé verðmótandi, þá ber því að birta tilkynningu um frávikið eins fljótt og unnt er. Í tilkynningunni skal afkomuspáin sem félagið setti upphaflega fram einnig birt.


    Hluthafafundir1001


    Birta skal tilkynningu um hluthafafundi.


    Félagi ber að birta upplýsingar um ákvarðanir sem samþykktar eru á hluthafafundum nema um minni háttar ákvörðun sé að ræða. Þessi krafa gildir þótt slíkar ákvarðanir séu í samræmi við áður birtar tillögur. Hafi hluthafafundur heimilað stjórn félags að taka ákvörðun um tiltekið mál síðar, þá skal birta slíka ákvörðun stjórnar nema um minni háttar ákvörðun sé að ræða.


    Alltaf skal birta fundarboð um hluthafafundi. Þetta gildir óháð því hvort tilkynningin hefur að geyma verðmótandi upplýsingar, hvort boðað er til fundarins með póstlögðu bréfi eða fundarboðið er gert opinbert með öðrum hætti, til dæmis í dagblaði, og þótt ákveðnar upplýsingar í tilkynningunni hafi áður verið birtar í samræmi við Kauphallarreglurnar.1002


    Ef félag hefur í hyggju að greina frá verðmótandi upplýsingum á hluthafafundi ber því að birta þær opinberlega eigi síðar en samtímis því sem upplýsingarnar eru kynntar á hluthafafundinum.1003


    Þegar hluthafafundinum er lokið skal félagið eins fljótt og unnt er birta upplýsingar um þær ákvarðanir sem samþykktar voru á fundinum nema ákvörðunin sé minni háttar. Þessi krafa gildir þótt slíkar ákvarðanir séu í samræmi við áður birtar tillögur.1004


    Samþykki hluthafafundar um að heimila stjórn félags að taka ákvörðun um tiltekið mál, svo sem útgáfu verðbréfa eða endurkaup á eigin hlutabréfum, skulu einnig birtar. Í slíkum tilvikum ber félaginu einnig að birta upplýsingar um ákvarðanir stjórnar um að nýta sér slíkar heimildir.1005


    Útgáfa verðbréfa1006


    Félagi ber að birta upplýsingar um allar tillögur og ákvarðanir um breytingar á hlutafé eða fjölda hluta eða á öðrum verðbréfum sem tengjast hlutum í félaginu nema um minni háttar útgáfu sé að ræða.


    Birta skal upplýsingar um skilmála og skilyrði fyrir útgáfu verðbréfa.


    Félaginu ber að birta upplýsingar um útkomu útgáfunnar.


    Breytingar á stjórn, stjórnendum og endurskoðendum1007


    Birta skal tillögur um breytingar á skipan stjórnar félags sem og allar slíkar breytingar sem gerðar eru. Að auki skal birta helstu upplýsingar um breytingar meðal æðstu stjórnenda félags, þar með talið en þó ekki einskorðað við framkvæmdastjóra.


    Í tilkynningu um nýjan stjórnarmann eða nýjan framkvæmdastjóra skulu koma fram viðeigandi upplýsingar um reynslu og fyrri störf viðkomandi stjórnarmanns eða framkvæmdastjóra.1008


    Birta skal tilkynningu ef skipt er um endurskoðanda.


    Hlutabréfatengd hvatakerfi1009


    Félagi ber að birta allar ákvarðanir um að innleiða hvatakerfi þar sem umbun tengist hlutabréfum. Í tilkynningu skulu koma fram upplýsingar um helstu skilmála og skilyrði kerfisins.


    Viðskipti við nátengda aðila1010


    Upplýsingar um viðskipti milli félags og nátengdra aðila sem fara ekki fram með venjulegum viðskiptaháttum skulu birtar eins fljótt og unnt er eftir að ákvörðun um slík viðskipti hefur verið tekin, nema augljóst sé að um minni háttar viðskipti sé að ræða.


    Til nátengdra aðila teljast:


    
      	Framkvæmdastjórar.


      	Stjórnarmenn.


      	Aðrir stjórnendur í móðurfélaginu eða helstu dótturfélögum þess sem hafa mikil áhrif við ákvarðanatökur varðandi fjármál eða starfsemi móðurfélagsins eða viðkomandi dótturfélags.


      	Lögaðilar undir stjórn ofangreindra aðila.


      	Hluthafar sem ráða yfir meira en 10% hlut eða atkvæðisrétti í félaginu.

    


    Birta skal upplýsingar um öll viðskipti við nátengda aðila, nema um minniháttar viðskipti sé að ræða.1011


    Aðeins þarf að birta tilkynningar um viðskipti sem ekki fara fram með hefðbundnum hætti og því er ekki þörf á að birta tilkynningar um viðskipti sem eru venjubundin og almennt opin mörgum starfsmönnum á svipuðum kjörum.1012


    Kaup og sala félaga1013


    Birta skal tilkynningu um kaup eða sölu félags ef viðskiptin kunna að reynast verðmótandi.


    Lýsa skal félaginu sem keypt er þannig að fram komi upplýsingar um meginstarfsemi þess, sögulegt yfirlit yfir fjárhagsafkomu og fjárhagsstöðu.


    Breytingar á félagi1014


    Ef umtalsverðar breytingar verða á félagi eða starfsemi þess á stuttum tíma þannig að líta megi á félagið sem nýtt félag, þá ber félaginu að birta upplýsingar um breytingarnar og þær afleiðingar sem breytingarnar hafa.


    Ákvarðanir um töku til viðskipta1015


    Félag skal birta tilkynningu þegar það sækir um að fá verðbréf sín tekin til viðskipta í Kauphöllinni í fyrsta skipti, sem og þegar það sækir um að verða að auki tekið til viðskipta á öðrum viðskiptavettvangi. Félaginu ber einnig að birta tilkynningu ef það sækir um að verðbréf þess séu tekin úr viðskiptum í Kauphöllinni eða af öðrum viðskiptavettvangi. Félagið skal einnig birta niðurstöður slíkra umsókna.


    Upplýsingar sem krafist er á öðrum viðskiptavettvangi1016


    Þegar félag birtir mikilvægar upplýsingar samkvæmt reglum eða öðrum ákvæðum um upplýsingagjöf á öðrum skipulegum markaði eða viðskiptavettvangi, skulu upplýsingarnar samtímis birtar opinberlega.


    Upplýsingaskylda í tengslum við launakjör stjórnenda og stjórnarhætti félagsins:


    Launagreiðslur til æðstu stjórnenda1017


    Í ársreikningi skal tilgreina upplýsingar um laun, þar með talið hvers kyns skilyrtar og frestaðar greiðslur og hvers konar hlunnindi frá félaginu og/eða óvenjulega samninga félagsins á undangengnu fjárhagsári við einstaka stjórnarmenn og framkvæmdastjóra sérstaklega.


    Sé félag hluti af samstæðu skal upplýsa um sömu greiðslur, hlunnindi og/eða samninga til ofangreindra aðila frá félögum í samstæðunni.


    Sömu upplýsingar skulu veittar fyrir æðstu stjórnendur tiltekinna sviða hjá félaginu, þar með talið stjórnendur dótturfélaga, sem skipta máli fyrir stjórnun og rekstur þess.


    Launagreiðslur til annarra stjórnenda1018


    Í ársreikningi skal tilgreina upplýsingar um heildargreiðslur og hlunnindi annarra stjórnenda félags, að lágmarki sem heildartölu fyrir hópinn, auk fjölda stjórnenda í hópnum og skilgreiningar á því hverjir falla í hópinn.


    Yfirlýsing um stjórnarhætti félaga – „Fylgið eða skýrið“1019


    Stjórn félags skal lýsa því yfir í skýrslu stjórnar í ársreikningi hvort félagið fylgi Leiðbeiningum um stjórnarhætti fyrirtækja. Hafi félagið ekki fylgt leiðbeiningunum að öllu leyti skal greina frá frávikum, því tímabili sem vikið var frá tilteknum ákvæðum og skýrðar ástæður þeirra.


    Upplýsingar eingöngu til Kauphallar:1020


    Yfirtökutilboð1021


    Í þeim tilvikum sem félag hefur undirbúið yfirtökutilboð í verðbréf annars félags sem hefur hlutabréf sín í viðskiptum á skipulegum verðbréfamarkaði, ber félaginu að tilkynna Kauphöllinni hvenær vænta megi slíks yfirtökutilboðs.


    Hafi félag fengið upplýsingar um að þriðji aðili ætli að gera hluthöfum þess yfirtökutilboð og tilkynning um slíkt tilboð hefur ekki verið birt, skal félagið tilkynna Kauphöllinni hvenær vænta megi að fyrirætluninni um yfirtökutilboðið verði hrint í framkvæmd.


    Fyrirframupplýsingar1022


    Ef félag hyggst birta tilkynningu sem ætla má að muni hafa umtalsverð áhrif á verðbréfaverð þess skal félagið gera Kauphöllinni viðvart áður en tilkynning er birt.


    Flöggun


    Eigandi sem aflar eða ráðstafar hlutum í útgefanda hlutabréfa sem tekin hafa verið til viðskipta á skipulegum verðbréfamarkaði, skal senda með sannanlegum hætti tilkynningu til viðkomandi félags og Fjármálaeftirlitsins ef öflunin eða ráðstöfunin leiðir af sér að atkvæðisréttur hans nær, hækkar yfir eða lækkar niður fyrir eitthvert eftirtalinna marka:1023


    
      	5%.


      	10%.


      	15%.


      	20%.


      	25%.


      	30%.


      	35%.


      	40%.


      	50%.


      	66,67%.


      	90%.

    


    Útgefandi skal eins fljótt og auðið er eftir móttöku tilkynningar og eigi síðar en klukkan 12 næsta viðskiptadag eftir að tilkynningin berst honum, birta opinberlega allar upplýsingar sem er að finna í tilkynningunni.1024


    Ef útgefandi hækkar eða lækkar hlutafé sitt eða fjölgar eða fækkar atkvæðum skal hann á síðasta viðskiptadegi þess mánaðar er breytingarnar eiga sér stað, birta opinberlega heildarfjölda hluta og heildarfjölda atkvæða.1025


    Ef útgefandi aflar eða ráðstafar eigin hlutum skal hann birta opinberlega hlutfall eigin hluta ef öflunin eða ráðstöfunin leiðir til þess að hlutfallið nær, hækkar yfir eða lækkar niður fyrir 5% eða 10% atkvæðisréttar. Hlutfallið skal reiknað út á grundvelli heildarfjölda hluta sem atkvæðisréttur fylgir, jafnvel þótt nýting atkvæðisréttarins falli niður. Birta skal upplýsingarnar opinberlega eins fljótt og auðið er og eigi síðar en fyrir klukkan 12 næsta viðskiptadag eftir öflunina eða ráðstöfunina.1026


    Útgefandi skal birta almenningi á Evrópska efnahagssvæðinu ofangreindar upplýsingar eins fljótt og auðið er og á jafnræðisgrundvelli. Samhliða opinberri birtingu skal útgefandi senda upplýsingarnar til Fjármálaeftirlitsins.1027


    Hlutverk stjórnar félags sem yfirtökutilboð tekur til


    Hafi aðili beint eða óbeint náð yfirráðum í félagi þar sem flokkur verðbréfa hefur verið tekinn til viðskipta á skipulegum verðbréfamarkaði skal sá aðili eigi síðar en fjórum vikum eftir að hann vissi eða mátti vita um tilboðsskyldu eða niðurstaða um hana lá fyrir gera öðrum hluthöfum félagsins yfirtökutilboð, það er tilboð um að kaupa hluti þeirra í félaginu.1028


    Með yfirráðum er átt við að aðili og þeir sem hann er í samstarfi við:1029


    
      	Hafi samanlagt eignast að lágmarki 30% atkvæðisréttar í félaginu.


      	Hafi á grundvelli samnings við aðra hluthafa rétt til að ráða yfir sem nemur að lágmarki 30% atkvæða í félaginu.


      	Hafi öðlast rétt til þess að tilnefna eða setja af meirihluta stjórnar í félaginu.

    


    Stjórn félags sem yfirtökutilboð tekur til skal hafa hagsmuni félagsins sjálfs að leiðarljósi í öllum gerðum sínum og má ekki neita hluthöfum félagsins um tækifæri til að taka ákvörðun um tilboðið.1030


    Frá þeim tíma er ákvörðun um tilboð í hluti í félagi hefur verið gerð opinber eða stjórn félags er ljóst að tilboð sé væntanlegt og þar til niðurstöður tilboðs hafa verið gerðar opinberar er stjórn viðkomandi félags óheimilt að taka ákvarðanir sem haft geta áhrif á tilboðið nema að fengnu fyrirframsamþykki hluthafafundar.1031 Stjórn er þó heimilt að leita annarra tilboða án samþykkis hluthafafundar.1032


    Hér er meðal annars átt við ákvarðanir um:1033


    
      	Útgáfu nýrra hluta eða fjármálagerninga í félaginu eða dótturfélögum þess.


      	Kaup eða sölu eigin verðbréfa eða verðbréfa í dótturfélögum.


      	Kaup eða sölu á eignum eða öðru sem haft getur umtalsverð áhrif á starfsemi félagsins eða dótturfélaga þess.


      	Samninga sem falla ekki undir venjulega starfsemi félagsins.


      	Umtalsverðar breytingar á starfskjörum stjórnenda.


      	Aðrar ákvarðanir sem haft geta sambærileg áhrif á starfsemi félagsins eða dótturfélaga þess.

    


    Stjórn félags sem tilboð tekur til skal semja og gera opinbera sérstaka greinargerð þar sem fram kemur rökstutt álit stjórnarinnar á tilboðinu og skilmálum þess. Hver stjórnarmaður skal einnig gera grein fyrir því hvort hann og aðilar honum fjárhagslega tengdir hyggjast samþykkja tilboðið, ef við á. Í greinargerðinni skal einnig fjallað um álit stjórnarinnar á framtíðaráformum tilboðsgjafa og hvaða áhrif hún telur að tilboðið geti haft á hagsmuni félagsins, störf stjórnenda og starfsmanna þess, sem og staðsetningu starfsstöðva félags. Ef stjórninni berst tímanlega álit frá fulltrúum starfsmanna á því hvaða áhrif tilboðið hafi á störf starfsmanna fyrirtækisins ber stjórninni að láta það álit fylgja með greinargerð sinni.1034


    Ef skiptar skoðanir eru um tilboð innan stjórnarinnar skal það koma fram í greinargerðinni. Ef stjórnarmenn eiga aðild að tilboði eða eru í samstarfi við tilboðsgjafa eða hafa að öðru leyti verulegra hagsmuna að gæta af niðurstöðu tilboðs skal upplýst um það í greinargerð stjórnar. Stjórnarmenn sem aðild eiga að tilboði eða eru í samstarfi við tilboðsgjafa eða hafa að öðru leyti verulegra hagsmuna að gæta af niðurstöðu tilboðs skulu ekki taka þátt í því að semja greinargerð stjórnar.1035


    Ef stjórnarmenn eða aðilar í samstarfi við þá eru aðilar að tilboði eða eru vanhæfir að öðru leyti til að fjalla um tilboð og það leiðir til þess að stjórn er ekki ályktunarhæf, skal stjórnin láta óháð fjármálafyrirtæki meta tilboðið og skilmála þess.1036


    Greinargerð stjórnar skal birta opinberlega að lágmarki einni viku áður en gildistími tilboðs rennur út.1037


    Ef tilboðsgjafi gerir breytingar á tilboði sínu skal stjórn innan sjö daga frá því að breytt tilboð hefur verið gert opinbert semja og birta opinberlega viðbót við greinargerð sína þar sem fram kemur álit stjórnarinnar á viðkomandi breytingum.1038


    Reglur sem eiga við um útgefendur skuldabréfa


    Útgefandi skuldabréfa skal tryggja að allir handhafar skuldabréfa sem metin eru jafngild njóti sömu meðferðar varðandi sérhver réttindi er fylgja skuldabréfunum.1039


    Ef útgefandi skuldabréfa ákveður að halda fund með handhöfum skuldabréfanna skal hann veita þeim upplýsingar, svo sem með auglýsingu eða dreifibréfi, um staðsetningu, tíma og dagskrá fundarins ásamt upplýsingum um hvaða kröfum handhafarnir skuli fullnægja til að mega taka þátt í fundinum. Enn fremur skal útgefandi gera umboðseyðublað aðgengilegt á pappír eða með rafrænum hætti fyrir hvern þann aðila sem á rétt á að greiða atkvæði á fundinum annaðhvort í tengslum við auglýsingu fundarins eða samkvæmt beiðni eftir að fundurinn hefur verið auglýstur.1040


    Útgefandi skuldabréfa skal, svo sem með auglýsingu eða dreifibréfi, upplýsa handhafa skuldabréfa um greiðslu vaxta, um framkvæmd hvers konar breytiréttar, skipta, áskriftar eða afturköllunar á réttindum og greiðslu.1041


    Útgefandi skuldabréfa skal tilnefna fjármálafyrirtæki eða félag tengt fjármálasviði, sem umboðsmann sinn til að hafa milligöngu um að handhafar skuldabréfa geti neytt fjárhagslegra réttinda samkvæmt skuldabréfunum.1042


    Upplýsingaskylda


    Markmiðið með reglum um upplýsingaskyldu útgefenda skuldabréfa er að tryggja að fjárfestar hafi á hverjum tíma aðgang að nýjustu upplýsingum sem nauðsynlegar eru til að geta myndað sér skoðun á fjárfestingarkostum sem í boði eru. Forsvarsmenn viðkomandi útgefanda skulu því ávallt kappkosta að birta opinberlega þær upplýsingar sem þeir telja að kunni að hafa marktæk áhrif á markaðsverð bréfanna.1043


    Útgefandi skal gæta jafnræðis fjárfesta um aðgang að upplýsingum sem Kauphallarreglurnar ná til og meðhöndla og varðveita með þeim hætti að óviðkomandi hafi ekki aðgang að slíkum upplýsingum áður en þær eru gerðar opinberar.1044 Hér getur verið um að ræða upplýsingar sem veittar eru í yfirlýsingum, viðtölum, á fundum með fjárfestum, í gögnum sem dreift er innan félagsins eða fréttabréfum.1045


    Allar upplýsingar sem Kauphallarreglurnar taka til skal birta án tafar eða eins fljótt og unnt er. Verði verulegar breytingar frá þeim upplýsingum sem þegar hafa verið birtar skal birta upplýsingar um leið og breytingarnar hafa átt sér stað og á sama hátt og fyrri tilkynninguna. Hið sama gildir um leiðréttingar á villum í tilkynningum sem félag birtir; þær skulu birtar um leið og þær uppgötvast, nema þær skipti ekki máli.1046 Stundum er matskennt hvenær einstakir atburðir eða atvik eiga sér nákvæmlega stað. Þá er eðlilegt að miða við þann tíma þegar atburðarásin er komin á það stig að líklegt teljist að hún leiði til formlegrar eða bindandi ákvörðunar. Þannig getur í sumum tilvikum skapast upplýsingaskylda áður en ákvarðanir eru formlega teknar og því verði ekki alltaf hægt að bíða eftir formlegri samþykkt, til dæmis samþykki stjórnar.1047


    Útgefandi skal í allri upplýsingagjöf sinni gæta þess að gefin sé skýr mynd af því sem fjallað er um hverju sinni. Leitast skal við að hafa orðalag í tilkynningum skýrt og ótvírætt þannig að fjárfestum verði strax ljóst hvað fjallað er um í tilkynningunni og hvaða áhrif það hefur á útgefanda, til dæmis á afkomu og efnahag. Í fyrirsögn skal koma fram meginefni tilkynningarinnar. Leitast skal við að láta þær upplýsingar sem mestu máli skipta koma fram í upphafi tilkynningarinnar. Ef um er að ræða umfangsmikla tilkynningu skal útdráttur fylgja með. Í öllum tilkynningum skal koma fram dagsetning, nafn útgefanda, símanúmer og upplýsingar um tengilið hjá útgefanda.1048


    Samhliða opinberri birtingu lögum samkvæmt skal útgefandi senda upplýsingarnar í eftirlitsskyni til Kauphallarinnar.1049


    Útgefanda ber að halda úti eigin vef sem veitir aðgang í þrjú ár hið minnsta að þeim upplýsingum sem honum er skylt að birta samkvæmt reglum um upplýsingaskyldu sem hvílir á útgefanda. Fjárhagsupplýsingar skulu þó vera aðgengilegar í fimm ár að lágmarki eftir að þær hafa verið birtar. Setja skal upplýsingarnar á vefinn eins fljótt og unnt er eftir að þær hafa verið birtar.1050


    Nánar um upplýsingaskylduna:


    Mikilvægar ákvarðanir og atvik1051


    Útgefandi skal kappkosta að birta án tafar allar áður óbirtar upplýsingar um ákvarðanir eða atvik sem hann vissi eða mátti vita að hefðu marktæk áhrif á markaðsverð skuldabréfa hans.


    Upplýsingar er varða réttindi eigenda skuldabréfa1052


    Tilkynna skal um allar ákvarðanir eða atvik sem varða réttindi eigenda skuldabréfa.


    Hér er meðal annars um að ræða atriði eins og:1053


    
      
        	Innköllun.


        	Innlausn skuldabréfa fyrir gjalddaga.


        	Útdrátt.


        	Drátt á afborgunum höfuðstóls og/eða vaxta.

      

    


    Taka skuldabréfa til viðskipta á öðrum skipulegum verðbréfamarkaði1054


    Útgefandi skal birta tilkynningu án tafar þegar ákvörðun liggur fyrir um að sækja um töku skuldabréfa hans til viðskipta á öðrum skipulegum verðbréfamarkaði en í Kauphöllinni. Einnig skal tilkynna Kauphöllinni þegar umsókn um töku skuldabréfa til viðskipta er samþykkt eða henni er hafnað.


    Verði útgefanda kunnugt um að viðskipti með bréf hans eigi sér stað á öðrum skipulegum verðbréfamarkaði skal hann tilkynna það til Kauphallarinnar án tafar.


    Útgefandi sem hefur skuldabréfin tekin til viðskipta á erlendum skipulegum verðbréfamarkaði skal senda lögbæru yfirvaldi í viðkomandi landi sömu upplýsingar og sendar hafa verið Kauphöllinni. Á sama hátt skal senda Kauphöllinni allar sömu upplýsingar og sendar eru hinu lögbæra yfirvaldi.


    Uppgjör og birting þeirra


    Ef áritun endurskoðanda er ekki á stöðluðu formi eða ef áritun hefur verið breytt skal birta hana í heild. Áritun endurskoðanda telst ekki vera á stöðluðu formi ef endurskoðandi hefur bætt við ábendingarmálsgrein eða hefur ekki veitt fyrirvaralausa áritun án breytinga.1055


    Eigi síðar en 15 dögum fyrir birtingu ársreiknings og sjö dögum fyrir birtingu árshlutareiknings skal útgefandi birta upplýsingar um áætlaða birtingarviku. Verði um breytingar að ræða á áætlun um birtingarviku skal birta tilkynningu um það eins fljótt og unnt er.1056


    Endurskoðandi skal sitja aðalfundi félaga sem eru með skráð skuldabréf.1057


    Sektarákvæði og refsiábyrgð


    Brot á lögum um verðbréfaviðskipti


    Fjármálaeftirlitið hefur heimild til að leggja stjórnvaldssektir á hvern þann sem brýtur gegn ýmsum ákvæðum laga um verðbréfaviðskipti, til dæmis um:1058


    
      	Árlega upplýsingagjöf.


      	Opinbera birtingu ársreiknings.


      	Opinbera birtingu árshlutareiknings vegna fyrstu sex mánaða reikningsársins.


      	Sendingu draga að breytingum á stofnsamningi eða samþykktum til Fjármálaeftirlitsins.


      	Flöggunarskyldu.


      	Upplýsingaskyldu, frestun upplýsingaskyldu og lögmæta miðlun innherjaupplýsinga.


      	Innherjasvik.


      	Rannsóknarskyldu fruminnherja.


      	Tilkynningaskyldu fruminnherja.


      	Birtingu upplýsinga um viðskipti stjórnenda.

    


    Sektir sem lagðar eru á einstaklinga geta numið frá 10 þúsund kr. til 20 milljóna kr. Sektir sem lagðar eru á lögaðila geta numið frá 50 þúsund kr. til 50 milljóna kr. Við ákvörðun sekta skal meðal annars tekið tillit til alvarleika brots, hversu lengi það hefur staðið, samstarfsvilja hins brotlega og hvort um ítrekað brot er að ræða. Stjórnvaldssektum verður beitt óháð því hvort lögbrot eru framin af ásetningi eða gáleysi.1059


    Heimild Fjármálaeftirlitsins til að leggja á stjórnvaldssektir samkvæmt lögum um verðbréfaviðskipti fellur niður þegar sjö ár eru liðin frá því að háttsemi lauk. Frestur þessi rofnar þegar Fjármálaeftirlitið tilkynnir aðila um rannsókn á meintu broti. Rof frests hefur réttaráhrif gagnvart öllum sem staðið hafa að brotinu.1060


    Í lögum um verðbréfaviðskipti er jafnframt að finna heimild til að beita sektum eða fangelsi allt að sex árum, liggi þyngri refsing ekki við broti samkvæmt öðrum lögum. Beita má refsiákvæðum óháð því hvort lögbrot eru framin af ásetningi eða gáleysi. Tilraun til brots eða hlutdeild í brotum á lögum þessum er refsiverð eftir því sem segir í almennum hegningarlögum.1061


    Brot gegn lögum um verðbréfaviðskipti sæta aðeins rannsókn lögreglu að undangenginni kæru Fjármálaeftirlitsins. Varði meint brot á lögunum bæði stjórnvaldssektum og refsingu metur Fjármálaeftirlitið hvort mál skuli kært til lögreglu eða því lokið með stjórnvaldsákvörðun hjá stofnuninni. Ef brot eru meiriháttar ber Fjármálaeftirlitinu að vísa þeim til lögreglu. Brot telst meiriháttar ef það lýtur að verulegum fjárhæðum, ef verknaður er framinn með sérstaklega vítaverðum hætti eða við aðstæður sem auka mjög á saknæmi brotsins. Fjármálaeftirlitið getur á hvaða stigi rannsóknar sem er vísað máli vegna brota á lögunum til rannsóknar lögreglu.1062


    Brot á Kauphallarreglum


    Telji Kauphöllin að útgefandi uppfylli ekki lengur ákvæði Kauphallarreglnanna eða ákvarðanir sem Kauphöllin tekur á grundvelli þeirra skal gera honum grein fyrir því. Í samræmi við ákvæði samnings Kauphallarinnar og viðkomandi útgefanda vegna töku fjármálagerninga hans til viðskipta í Kauphöllinni getur Kauphöllin ákveðið að:1063


    
      	Krefjast upplýsinga frá viðkomandi útgefanda.


      	Setja fjármálagerninga viðkomandi útgefanda tímabundið á athugunarlista.


      	Áminna útgefanda fyrir brot á reglum.


      	Birta opinbera yfirlýsingu varðandi umrætt mál.


      	Setja skilyrði fyrir viðskiptum eða stöðva viðskipti með fjármálagerninga útgefanda. Slík stöðvun viðskipta getur verið tímabundin eða gilt um óákveðinn tíma.


      	Beita útgefanda viðurlögum í formi févítis allt að tíföldu árgjaldi útgefanda vegna töku fjármálagerninga til viðskipta í Kauphöllinni, séu sakir miklar að mati Kauphallarinnar.


      	Taka fjármálagerninga útgefanda úr viðskiptum Kauphallarinnar um tíma eða varanlega.

    


    Lög og reglur um félög með skráð hlutabréf eða skuldabréf


    Yfirlit yfir helstu lög og reglur sem gilda um starfsemi félaga með skráð hlutabréf eða skuldabréf á skipulegum verðbréfamarkaði:


    Lög


    
      	Lög nr. 128/2011 um verðbréfasjóði, fjárfestingarsjóði og fagfjárfestasjóði.


      	Lög nr. 108/2007 um verðbréfaviðskipti.


      	Lög nr. 3/2006 um ársreikninga.


      	Lög nr. 57/2005 um eftirlit með viðskiptaháttum og markaðssetningu.


      	Samkeppnislög nr. 44/2005.

    


    Reglugerðir


    
      	Reglugerð nr. 837/2013 um almenn útboð verðbréfa að verðmæti jafnvirðis 5.000.000 evra í íslenskum krónum eða meira og töku verðbréfa til viðskipta á skipulegum verðbréfamarkaði.


      	Reglugerð nr. 836/2013 um almenn útboð verðbréfa að verðmæti jafnvirðis 100.000 evra til 5.000.000 evra í íslenskum krónum.


      	Reglugerð nr. 397/2010 um beitingu dagsekta og févítis í opinberu eftirliti með fjármálastarfsemi.


      	Reglugerð nr. 925/2009 um heimildir rekstrarfélaga verðbréfasjóða með staðfestu í öðru ríki innan Evrópska efnahagssvæðisins til að stunda starfsemi hér á landi.


      	Reglugerð nr. 160/2009 um viðskiptahætti sem teljast undir öllum kringumstæðum óréttmætir.


      	Reglugerð nr. 825/2008 um innihald árshlutareikninga.


      	Reglugerð nr. 707/2008 um upplýsingagjöf og tilkynningaskyldu skv. lögum nr. 108/2007 um verðbréfaviðskipti.


      	Reglugerð nr. 664/2008 um ársreikningaskrá, skil og birtingu ársreikninga.


      	Reglugerð nr. 245/2006 um opinbera skráningu verðbréfa í kauphöll.


      	Reglugerð nr. 630/2005 um innherjaupplýsingar og markaðssvik.

    


    Reglur


    
      	Reglur NASDAQ OMX Iceland hf. fyrir útgefendur fjármálagerninga útgefnar 2013.


      	Reglur nr. 1050/2012 um meðferð innherjaupplýsinga og viðskipti innherja.

    


    Leiðbeinandi tilmæli


    
      	Leiðbeinandi tilmæli nr. 2/2012 um framkvæmd reglna nr. 1050/2012 um meðferð innherjaupplýsinga og viðskipti innherja.

    


    
      


      890.Kauphöllin.


      891.NASDAQ OMX Iceland hf. Reglur fyrir útgefendur fjármálagerninga. 2013 (hér eftir vísað til sem Kauphallarreglurnar).


      892.Þegar vísað er til félaga með skráð hlutabréf eða skráð skuldabréf í viðauka þessum er átt við félög þar sem hlutabréf eða skuldabréf hafa verið tekin til viðskipta á skipulegum verðbréfamarkaði.


      893.60. gr. laga nr. 108/2007 um verðbréfaviðskipti (hér eftir vísað í sem vvl.).


      894.Um er að ræða reikningsskilastaðla (IAS/IFRS) samkvæmt skilgreiningu 2. gr. reglugerðar (EB) nr. 1606/2002 sem framkvæmdastjórn ESB hefur samþykkt skv. 3. gr. reglugerðar (EB) nr. 1606/2002, sbr. 12. tölul. 2. gr. árl.


      895.90. gr. árl.


      896.93. gr. árl.


      897.91. gr. árl.


      898.94. gr. árl


      899.66. gr. árl.


      900.85. gr. árl.


      901.Sbr. VIII. kafli árl.


      902.66. gr. b. árl.


      903.Útgefandi skal birta ársreikning og samstæðureikning fyrir almenning á Evrópska efnahagssvæðinu eins fljótt og auðið er og á jafnræðisgrundvelli. Samhliða opinberri birtingu skal útgefandinn senda upplýsingarnar til Fjármálaeftirlitsins, sbr. 1. mgr. 62. gr. vvl.


      904.Ákvæði 2.8. í Kauphallarreglunum.


      905.Ákvæði 2.8. í Kauphallarreglunum.


      906.1. mgr. 109. gr. árl.


      907.57. gr. vvl.


      908.1. mgr. 87. gr. a. árl.


      909.Ákvæði 2.8. í Kauphallarreglunum.


      910.87. gr. a. árl.


      911.87. gr. b. árl.


      912.Sbr. VIII. kafli árl.


      913.87. gr. c. árl.


      914.59. gr. vvl.


      915.Ákvæði 2.8. í Kauphallarreglunum.


      916.59. gr. vvl.


      917.58. gr. vvl.


      918.94. gr. árl.


      919.1. mgr. 66. gr. c. árl.


      920.2. mgr. 66. gr. c. árl.


      921.3. mgr. 66. gr. c. árl.


      922.120. gr. vvl.


      923.1. mgr. 10. gr. reglna nr. 1050/2012 um meðferð innherjaupplýsinga og viðskipti innherja (hér eftir vísað til sem Reglur nr. 1050/2012).


      924.Ákvæði 2.6 og 4.1.2 í Kauphallarreglunum.


      925.1. mgr. 122. gr. vvl. Lögin gera ráð fyrir að birta eigi upplýsingarnar í að lágmarki eitt ár en Kauphallarreglurnar miða við að lágmarki þrjú ár.


      926.2. mgr. 122. gr. vvl. Þetta á þó ekki við ef móttakandi upplýsinganna er bundinn þagnarskyldu af lagalegum eða samningsbundnum ástæðum.


      927.3. mgr. 122. gr. vvl.


      928.4. og 5. mgr. 122. gr. vvl.


      929.121. gr. vvl.


      930.2. mgr. 13. gr. Reglna nr. 1050/2012.


      931.Fjármálaeftirlitið. Leiðbeinandi tilmæli nr. 2/2012 um framkvæmd reglna nr. 1050/2012 um meðferð innherjaupplýsinga og viðskipti innherja.


      932.1. mgr. 123. gr. vvl. Ákvæðið nær einnig til lögaðila og aðila sem taka þátt í ákvörðun um viðskipti með fjármálagerninga fyrir reikning lögaðilans og aðila sem búa yfir innherjaupplýsingum á grundvelli ólögmæts atferlis.


      933.125. gr. vvl. og 19. gr. Reglna nr. 1050/2012.


      934.16. gr. Reglna nr. 1050/2012.


      935.129. gr. vvl.


      936.2. og 3. mgr. 18. gr. Reglna nr. 1050/2012.


      937.1. og 2. mgr. 20. gr. Reglna nr. 1050/2012.


      938.1. mgr. 126. gr. vvl. og 3. mgr. 20. gr. Reglna nr. 1050/2012.


      939.Með stjórnendum er átt við stjórnarmenn, forstjóra, framkvæmdastjóra, eftirlitsnefndir og aðra stjórnendur sem eru fruminnherjar hjá útgefanda og hafa umboð til að taka ákvarðanir sem geta haft áhrif á framtíðarþróun og afkomu útgefandans. Hið sama á við um aðila fjárhagslega tengda framangreindum stjórnendum,sbr. 3. mgr. 127. gr. vvl.


      940.1. mgr. 127. gr. vvl.


      941.1. mgr. 130. gr. vvl.


      942.1. mgr. 130. gr. vvl.


      943.1. og 2. mgr. 3. gr. Reglna nr. 1050/2012.


      944.1. mgr. 130. gr. vvl.


      945.1. mgr. 5. gr. Reglna nr. 1050/2012.


      946.3. mgr. 4. gr. Reglna nr. 1050/2012.


      947.1. mgr. 13. gr. Reglna nr. 1050/2012.


      948.17. gr. Reglna nr. 1050/2012.


      949.3. mgr. 12. gr. Reglna nr. 1050/2012.


      950.19. gr. Reglna nr. 1050/2012.


      951.21. og 22. gr. Reglna nr. 1050/2012.


      952.69. gr. vvl.


      953.1. mgr. 70. gr. vvl.


      954.3. mgr. 70. gr. vvl.


      955.1. mgr. 88. gr. a. hfl.


      956.2. mgr. 88. gr. a. hfl.


      957.3. mgr. 88. gr. a. hfl.


      958.1. mgr. 88. gr. b. hfl. Ekki er skylt að beita 1. mgr. varðandi notkun miðils um félag sem hefur nöfn og heimilisföng hluthafa skráð í hlutaskrá, enda sé því skylt að senda hverjum skráðum hluthafa fundarboð.


      959.88. gr. c. hfl.


      960.Sé fundarboð vegna hluthafafundar í félagi gefið út síðar en þremur vikum fyrir fund skal stytta frest sem því nemur.


      961.88. gr. d. hfl.


      962.Þar sem ekki er af tæknilegum ástæðum unnt að setja eyðublöð á vef félags skal það greina frá því á vef sínum hvernig nálgast megi eyðublöðin í pappírsformi. Í þeim tilvikum skal félagið senda eyðublöðin í pósti hverjum þeim hluthafa er þess óskar, viðkomandi að kostnaðarlausu.


      963.1. mgr. 80. gr. a. hfl.


      964.1. mgr. 107. gr. árl.


      965.4. mgr. 88. gr. d. hfl.


      966.Skýringartexti við ákvæði 1.1.18 í Kauphallarreglunum.


      967.Ákvæði 1.1.20 í Kauphallarreglunum.


      968.Skýringartexti við ákvæði 1.1.20 í Kauphallarreglunum.


      969.Skýringartexti við ákvæði 1.1.20 í Kauphallarreglunum.


      970.Kauphöllin mun yfirleitt telja stjórnarmenn og framkvæmdastjóra nægilega kunnuga slíkum þáttum hafi þeir verið virkir í störfum sínum innan félagsins í a.m.k. þrjá mánuði og átt þátt í gerð a.m.k. eins ársreiknings eða árshlutareiknings sem gefnir eru út fyrir töku hlutabréfanna til viðskipta.


      971.Skýringartexti við ákvæði 1.1.20 í Kauphallarreglunum.


      972.Skýringartexti við ákvæði 1.1.21 í Kauphallarreglunum.


      973.Ákvæði 1.1.21 í Kauphallarreglunum.


      974.Skýringartexti við ákvæði 1.1.21 í Kauphallarreglunum.


      975.Skýringartexti við ákvæði 1.1.21 í Kauphallarreglunum.


      976.Skýringartexti við ákvæði 1.1.21 í Kauphallarreglunum.


      977.Ákvæði 2.1 í Kauphallarreglunum.


      978.Skýringartexti við ákvæði 2.1 í Kauphallarreglunum.


      979.Skýringartexti við ákvæði 2.1 í Kauphallarreglunum.


      980.Skýringartexti við ákvæði 2.1 í Kauphallarreglunum.


      981.Skýringartexti við ákvæði 2.1 í Kauphallarreglunum.


      982.Skýringartexti við ákvæði 2.1 í Kauphallarreglunum.


      983.Skýringartexti við ákvæði 2.1 í Kauphallarreglunum.


      984.Skýringartexti við ákvæði 2.1 í Kauphallarreglunum.


      985.Ákvæði 2.2 í Kauphallarreglunum.


      986.Skýringartexti við ákvæði 2.2 í Kauphallarreglunum.


      987.Ákvæði 2.2 í Kauphallarreglunum.


      988.Ákvæði 2.3 í Kauphallarreglunum.


      989.Skýringartexti við ákvæði 2.3 í Kauphallarreglunum.


      990.Ákvæði 2.4 í Kauphallarreglunum.


      991.Ákvæði 2.6 í Kauphallarreglunum.


      992.Ákvæði 2.7 í Kauphallarreglunum.


      993.Skýringartexti við ákvæði 2.7 í Kauphallarreglunum.


      994.Ákvæði 2.8 í Kauphallarreglunum.


      995.Ef félag birtir óendurskoðuð ársreikningsskil skulu þau vera svo ítarleg að í endurskoðuðum ársreikningi komi ekki fram neinar viðbótarupplýsingar sem reynst gætu verðmótandi. Komi nýjar verðmótandi upplýsingar fram eftir birtingu á óendurskoðuðum ársreikningsskilum skulu þær birtar opinberlega eins fljótt og unnt er í samræmi við Kauphallarreglurnar, sbr. skýringartexti við ákvæði 2.8 í Kauphallarreglunum.


      996.Ákvæði 2.10 í Kauphallarreglunum.


      997.Áritun endurskoðanda telst ekki vera á stöðluðu formi ef endurskoðandi hefur t.d. bætt við ábendingarmálsgrein eða ef áritun er með fyrirvara, án álits eða neikvæðu áliti, sbr. skýringartexti við ákvæði 2.10 í Kauphallarreglunum.


      998.Ákvæði 2.11 í Kauphallarreglunum.


      999.Ákvæði 2.12 í Kauphallarreglunum.


      1000.Afkomuspá er skilgreind sem spá um niðurstöðutölu fyrir tilgreind reikningstímabil. Í spánni getur t.d. komið fram samanburður við fyrra tímabil (svo sem „nokkuð meira en á síðasta ári“) eða skírskotun til niðurstöðutölu eða lágmarks- eða hámarkstölu fyrir væntanlegan hagnað eða tap á umræddu reikningstímabili og/eða eftirfarandi reikningstímabilum. Yfirlýsing um framtíðarhorfur felur í sér almennari lýsingu á væntanlegri framtíðarþróun félagsins, sbr. skýringartexti við ákvæði 2.12 í Kauphallarreglunum.


      1001.Ákvæði 2.13 í Kauphallarreglunum.


      1002.Skýringartexti við ákvæði 2.13 í Kauphallarreglunum.


      1003.Skýringartexti við ákvæði 2.13 í Kauphallarreglunum.


      1004.Skýringartexti við ákvæði 2.13 í Kauphallarreglunum.


      1005.Skýringartexti við ákvæði 2.13 í Kauphallarreglunum.


      1006.Ákvæði 2.14 í Kauphallarreglunum.


      1007.Ákvæði 2.15 í Kauphallarreglunum.

    Viðauki 5:

    Starfsáætlun stjórnar


    Starfsáætlun stjórnar ætti að vera eitt af grundvallarvinnugögnum stjórnar þar sem verkefnum hennar er raðað niður á stjórnarfundi ársins.


    Tilgangur með starfsáætlun stjórnar er til dæmis að:


    
      	Sjá til þess að stjórnin sinni hlutverki sínu með því að dreifa einstaka verkefnum niður á stjórnarfundi.


      	Ákveða hverjir eiga að sitja stjórnarfund og taka afstöðu til hvort kalla þurfi til aðra á fundinn, eins og stjórnendur eða endurskoðanda.


      	Jafna vinnuálag eins og hægt er.


      	Draga úr líkum á að einhver atriði gleymist eða dragist á langinn.

    


    Starfsáætlun stjórnar fer mjög eftir umfangi og starfsemi félagsins. Eins þarf að huga að því hvort stjórn hafi skilgreint hlutverk í samþykktum félagsins eða starfsreglum stjórnar.


    Áður en starfsáætlun stjórnar er útbúin þarf að áætla fjölda stjórnarfunda. Næst þarf að skilgreina hvaða dagskrárliði er fyrirséð að stjórn þurfi að taka fyrir á starfsárinu.


    Dæmi um dagskrárliði sem stjórn þarf að fjalla reglulega um á stjórnarfundum:


    
      	Mánaðarskýrsla framkvæmdastjóra.


      	Verklagsreglur sem varða starfsemi félagsins í heild.


      	Umboð til að skuldbinda félagið.


      	Óvenjulegar eða mikilsháttar ákvarðanir.


      	Skýrslur til eftirlitsaðila.


      	Staðfesting fundargerðar frá síðasta stjórnarfundi.


      	Aðgerðaáætlun.


      	Störf undirnefnda.

    


    Dæmi um dagskrárliði sem stjórn þarf að fjalla um að lágmarki einu sinni á ári:


    
      	Kynning á starfsemi félagsins.


      	Starfsreglur stjórnar.


      	Kosning stjórnarformanns og varamanns hans.


      	Skipan í undirnefndir.


      	Starfsáætlun ársins.


      	Stefnumótun og markmiðasetning.


      	Rekstraráætlun.


      	Áhættustefna og áhættuviðmið.


      	Starfskjarastefna.


      	Markaðsáætlun.


      	Skýrslur undirnefnda.


      	Skýrsla innri endurskoðanda.


      	Skýrsla regluvarðar.


      	Skýrsla um áhættustýringu.


      	Skýrsla um sérverkefni.


      	Lagabreytingar sem varða starfsemi félagsins.


      	Árangursmat.


      	Umfjöllun og staðfesting ársreiknings og árshlutareikninga.


      	Tillögur fyrir aðalfund félagsins.

    


    Huga þarf að í tíma hvort boða eigi aðra en stjórnarmenn og framkvæmdastjóra á stjórnarfundina, til dæmis stjórnendur eða endurskoðanda félagsins.


    Ráðlegt er að hafa einn stjórnarfund á ári þar sem allir stjórnarmenn og varamenn eru boðaðir. Á slíkum fundi er hægt að fara yfir starfsemi félagsins svo varamenn hafi tilfinningu fyrir starfseminni og geti lagt meira af mörkum þegar þeir eru boðaðir á stjórnarfundi.


    Að lokum er síðan hægt að skilgreina hvaða gögn þurfa að vera tilbúin fyrir hvern stjórnarfund og hver ber ábyrgð á að útbúa þau tímanlega.

  


  
    Viðauki 6:

    Gátlisti við ákvarðanatöku


    Þegar taka á upplýsta ákvörðun sem getur haft mikil áhrif á starfsemi félagsins þarf að vanda vel til verka og gæta þess að nægilegur tími sé gefinn í undirbúning og umræður.


    Í viðauka þessum er að finna gátlista við ákvarðanatöku sem er dæmi um það sem stjórnarmenn þurfa að huga að áður en mikilvæg ákvörðun er tekin.


    Núverandi starfsemi og stefnumótun félagsins:


    
      	Samræmist tillagan núverandi starfsemi og stefnumótun félagsins?


      	Af hverju er verið að leggja fram þessa tillögu ef hún er ekki þáttur í núverandi starfsemi eða stefnumótun félagsins?


      	Er búið að meta hvaða áhrif það hefur að fara nýjar leiðir?


      	Á stefnumótunin enn við fyrir starfsemi félagsins?


      	Er ástæða til að endurmeta stefnumótun félagsins í samræmi við tillöguna?

    


    Verðmætasköpun:


    
      	Kemur skýrt fram í tillögunni hver fjárhagsleg útkoma eða önnur áhrif eru?


      	Hefur tillagan verðmætasköpun í för með sér fyrir hluthafa?

    


    Fjárhagsleg atriði:


    
      	Liggur skýrt fyrir hvaða kostnað tillagan hefur í för með sér?


      	Hafa viðeigandi gögn verið lögð fram sem sýna áhrif á rekstur og sjóðstreymi?


      	Er gert ráð fyrir að uppfæra rekstraráætlun í samræmi við tillöguna?

    


    Fastafjármunir og starfsfólk:


    
      	Krefst tillagan aukinna fjárfestinga í fastafjármunum?


      	Er nægilegur mannafli og þekking innan félagsins til að framfylgja tillögunni?


      	Hvaða áhrif hefur tillagan á annað, eins og tölvukerfi og húsnæði?

    


    Starfsumhverfið:


    
      	Krefst tillagan starfsleyfis eða breytinga á starfsleyfi?


      	Er þörf á vottun vegna tillögunnar?


      	Varðar tillagan samkeppnissjónarmið?


      	Krefst tillagan tilkynninga til eftirlitsaðila eða Kauphallar?

    


    Áhættumat:


    
      	Er búið að greina þá áhættu sem tillagan hefur í för með sér?


      	Hafa aðrir möguleikar í stöðunni verið kannaðir?


      	Samræmist tillagan áhættustefnu félagsins?


      	Er ljóst hvort tillagan stenst lög og reglur?


      	Liggur fyrir greining á kostum og göllum tillögunnar?

    


    Ófyrirséðir atburðir:


    
      	Gerir tillagan ráð fyrir ófyrirséðum atburðum?

    


    Hagsmunaaðilar:


    
      	Hvaða áhrif hefur tillagan á hagsmunaaðila, til dæmis hluthafa, starfsfólk, viðskiptavini, birgja, lánardrottna og samfélagið?


      	Hvernig verður tillagan kynnt hagsmunaaðilum?


      	Hvernig verður tekið á óánægjuröddum?

    


    Viðskiptasiðferði:


    
      	Samræmist tillagan gildum félagsins?


      	Hvaða áhrif mun fjölmiðlaumfjöllun um tillöguna hafa á ímynd félagins og stjórnarmanna persónulega?


      	Er tillagan í samræmi við samfélagslega ábyrgð félagsins?


      	Hefur tillagan áhrif á umhverfið og andrúmsloftið?

    


    Sjálfstæð sérfræðiráðgjöf:


    
      	Er þörf á lögfræðiáliti?


      	Er ástæða til að fá sjálfstæða sérfræðinga til að láta fara fram mat eða áreiðanleikakönnun?

    


    Eftirfylgni og eftirlit:


    
      	Hver mun bera ábyrgð á framkvæmd tillögunnar?


      	Mun stjórn fá reglulega skýrslur um framvindu mála?


      	Hvernig á að fylgjast með og mæla þá verðmætasköpun sem tillagan á að hafa í för með sér?

